
Guijtz Ni Bacuaa Mateo

Retoxpengoldoo Jesucrist
(Lc. 3:23-38)

1 Guijtz ni rusule' laj retoxpengoldoo
xten Jesucrist xi'n toDavid, xin
toAbraham.

2 Abraham gujc xtad Isaac, Isaac gujc
xtad Jacob, Jacob gujc xtad Juda con re-
bejtzni. 3Juda con Tamar gujc xcuzajn
Fares con Zara. Fares gujc xtad Esrom,
Esrom gujc xtad Aram. 4 Aram gujc xtad
Aminadab. Aminadab gujc xtad Naasén.
Naasén gujc xtad Salmén. ®Salmén con
Rahab gujc xcuzajn Booz. Booz con
Rut gujc xcuzajn Obed. Obed gujc xtad
Isai. ®Isai gujc xtad reii David. David
con nani gujc chéil Urfas gujc xcuzajn
Salomén.

7 Salomén gujc xtad Roboam. Roboam
gujc xtad Abias. Abias gujc xtad Asa.
8 Asa gujc xtad Josafat. Josafat gujc xtad
Joram. Joram gujc xtad Uzias. °Uzias
gujc xtad Jotam. Jotam gujc xtad Acaz.
Acaz gujc xtad Ezequias. !0Fzequias
gujc xtad Manasés. Manasés gujc xtad
Amén. Amoén guje xtad Josias. 11 Josias
gujc xtad Jeconias con rebetzni cheni
huij reben Israel pres lo guedx Babilonia.

12Che gudejd huij rebejnga pres
Babilonia, dxejc guyu' xi'n Jeconias,
Salatiel. Salatiel gujc xtad Zorobabel.
13 Zorobabel gujc xtad Abiud. Abiud gujc
xtad Eliaquim. Eliaquim gujc xtad Azor.
14 Azor gujc xtad Sadoc. Sadoc gujc xtad
Aquim. Aquim gujc xtad Eliud. 15Eliud
gujc xtad Eleazar. Eleazar gujc xtad
Mat4an. Matan gujc xtad Jacob. 16Ja-
cob gujc xtad José chiil Marii nani gujc
xnan Jesus ni birilaj Crist.

17Ni'cni gujc tzudaj xfamil reni
agudejd gubi'reni lo guedxliujre che
gubajnli toAbram cheni gubajnliza
toreii David. Tzudajza rexagdoo najc

reni gudejd cheni gubajnli toDavid
cheni huijli reben Israel pres Babilonia.
Stzudaj rexagdoo najc reni gudejd cheni
biriilireni pres Babilonia che gojlli Crist.

Cheni gojl Jesucrist
(Lc. 2:1-7)

18Scree gujc cheni gojl Jesucrist.

Abia'n xnanni, Marii, diidx guchnaani

José ni gac chadlni. Per ansde xca'

sa'reni, Marii agac nuxi'nni sa'csi bidad

Sprit Dxan xten Dios lojni. 19 José com

najcni te bensa'c, di rlajzni nuro'nni

Marii nez loj rebejn te niacbeereni, ni'c

bejnni xhigab Guronxhiga'tzni Marii.

20 Xhigabga cayujnni cheni baluiloj te

xangl Dios lojni, lo bacal rédjpni lojni:

—José xajg toDavid, na'c guidxejblu
xca'lu Marii gacni chdillu sa'csi xi'nni
nani chu najc xten Sprit Dxan xten Djos.

21 Che gaal xi'nni cuilajluni Jests sa'csi

laani guslaani rexpejnni lo rextojlreni.

22 Guiraa redee gujc si'c te guzojb di-

idx ni gunii tej ni bacuaa xtidx Dios.

Réjpni:

23 Suu te dxapxteeb béz, sajl te xingaanni
nani guirilaj: Emanuel, (lajni sédloj
Dios nabajn con nuure).

24Che gubajn José lo bacal, bejnni
si'cni rdjp xangl Dad lojni. Cua'ni Marii
gujc chiilni. 25 Luxh dini niembeeni si'c
chédélni dxejli cheni gudejd gojl xingan-
galojni ni gulélajni Jesus.

Che biddhuii reben nanduxh
ni laa remagos lojni

2 Cheni gojl Jests nen guedx Belén
xten guedx Judea, najc Herodes reii
xten guedx Judea. Dxejc bidzujn reben-
najn ni najc remagos, sidddreni nejz
cadro rliejn gubijdx, bidzujnreni guedx
Jerusalén. 2 Rniabdiidxreni:

—¢:Con reii xten reben Israel nani
golgaj, d4? Nurnu abihuiinu xpajlni
laadxlinu, ni'cni siopdonnuni.

3 Che biejn diajg reii Herodes diidxga,
guyuduxhni yérsia' ndjza guiraa reben
Jerusalén. 4Dxejcti batie'ni guiraa re-
bixhojzro ni rnibee loj rebixhojz, nédjza
guiraa renani ruluii xleii Moisés lo re-
bejn te gunabdiidxni lojreni:

—¢Caro gaal Crist?

5Laareni rdjpreni:

—Nen guedx Belén xten guedx Judea
sa'csi si'c gunii niguii ni bacuaa xtidx
Dios che rijpni:
6Luj guedx Belén xten guedx Judea,

dilu gajc maazru huin loj reguedxro
xten guedx Judea sa'csi nen gue-
jdxre guirii tej nani guinibee, te ni
ga'p rexpena Israel.

7Dxejcti  guredx-xhiga'tz Herodes
remagos te  gunabdiidxni  gucti
biricaj bajl nani bahuiireni. &Dxejcti
baxhalnireni guedx Belén, rédjpni
lojreni:

—Colchij ro'c, colnabdiidxsa'c xcuent
biuuxga te che abidxaltuni jiddniitu loa
te ndjza nard chaganini.

9Che biejn diajgreni xtidx reii,
sd'tireni. Bajl nani bahuiireni lagajc
lajdxreni laltis nijdni lojreni. Che
bidzujnlireni cadro yu' bizga, dxejcru
guzobdxi bajlga. 10 Che bahuii remagos
loj bajlga, rbalazduxhreni. 11Si'c
bidzujnreni. Che biureni nen yu,
bahuiireni lo bézga con xnanni Marii.
Dxejcti bazuxhijbreni, gojnreni bézga,
baxhalreni rexcédlnasa'creni bazalajzreni
oor, nijza yaal nijza yalnejxh. 12Che
agojl guibi'reni, gunixcélreni, rdjp Dios
lojreni:

—Na'c guibi'tu nez loj Herodes.

Dxejcti gunaazreni garenca nez yuj,
gubi'reni lajdxreni.

Che siini Egipto
13 Che sii remagos lajdxreni, bidid te

xangl Dios baluilojni lo José lo bacal,
rajpni:

—Huistie, cua' biuxe're ndjza xnanni,
huindreni Egipto. Ro'c guldjz che
guinidli lojlu. Siguiil Herodes biuxe're
sa'csi rlajzni ju'tnini.

14Dxejc huistiegajc José, cuani bi-
uxe're ndjza xnanni, lagajc yéilga biri-
ireni, siireni nez Egipto. 1> Ro'c guyu'reni
cheni gujtli Herodes. Guiraa dee guzajc
te guzojb diidx ni bacuaa niguii ni gunii
xtidx Dios che rédjpni: “Egiptoli guredxa
xi'na.”

Che guinibee Herodes gujt rebiuxbaz

16Che gucbee Herodes abasguee
remagosni, bidxechduxhni. Gunibeeni
guet guiraa rebiuxniguii ni yu' tio'’p
ijz ndjza rebiuxe' ni yu' guxiiru dxej,
guideb nen guedx Belén nijza reguejdx
ni re' gabiga, si'cti redxej ni rajp
remagos lojni. 17 Dxejc guzojb diidx ni
bacuaa Jeremias ni gunii xtidx Dios che
rdjpni:
18Biejn xse' bejn nen guedx Rami,

te yilhuinduxh, te yélrbedxdij,
yéalrbedxnen:
laa Raquel ni roon yejc rexi'nni.
Naaddini ji&jl lajzni sa'csi agujt rexi'nni.

19 Cheni gujt Herodes, dxejc lo te bacal
huiluiloj xangl Dios loj José nen Egipto.
20 Rijpni:

—Huistie, cua' biuxe're ndjza xnanni,
gubisac nez Israel sa'csi agujt renani rlajz
ju't biuxe're.

21 Dxejcti huistie José, cua'ni biuxe'
ndjza xnanni. Gubi'reni Israel. 22Luxh
che biejn diajgni rnibee Arquelao gue-
jdx Judea lacuaa Herodes, xtadni, bidxe-
jbni nuiini ro'c. Dxejc gunisac Dios lojni
loj te bacal, ni'c huijni lo reguejdx xten
Galilee. 23 Dxejc biddldjzni nen guejdx ni
laa Nazare't te si'c guzojb diidx ni bacuaa
niguii ni gunii xtidx Dios cheni réjpni:
“Sirilajni nazaren.”

Juan Bautist basule'
xtidx Dios loj rebejn

(Mr. 1:1-8; Lc. 3:1-9, 15-17; Jn. 1:19-28)

Nen redxejga biddd Juan Bautist lo
3 reyubijdz xten guedx Judea, ro'c cag-
ulijdxni, 2 cayéjpni:

—Colgusiechlajztu  rextojltu
xcélrnibee Dios abidzungajxhni.

3 Juan najc nani basé't Isaias, te niguii
ni gunii xtidx Dios, cheni bacuaani:
Riejn xse' te ni rbedxa' nez lo reyubijdz:

sa'csi

“Colguslii xnezyuj Dad, colguslii
xnezyulajzni.”

4Najew Juan xquichlajd cameii.

Naliib te duguijd xque'ni. Rajwni

guxha't ndjza dzujn xten baseerguijxh.
5Riddd reben guedx Jerusalén nij
guiraa reben Judea nédjza rebejn
ni tre' gajxh nez ro' gueu Jordan,
riddcuadiajgreni xtiidxni. 6Che
ruxhobdojlreni  xtojlreni, rutiobnis
Juanreni ro' gueu Jordan.

7Che bahuiini sidgad xhidajl reben
guidoo ni najc refarisee néjza ni najc re-
saducee, rlajzreni gutiobnisnireni, rdjpni
lojreni:

—La'tu benguidxduxh, najctu si'c bal.
¢Chu balijdxtu guxuntu loj xcélrdxe'ch
Dios ni siddd? &Colguibansa'c si'cni
nungdjl te fiipac rebejn guliipac
abasiechlajztu. ®Na'c litis guntu xhigab
naatu: “iNi nurnu najenu rexagdoo
toAbram!” Rnilid lojtu, sajc xca' Dios
reguijre gunni gacreni rexin toAbram.
10 Asojb guibyajg lo xlobaa reyajg, luxh
guiraa reyajg nani di ninexhsa'c xcaj
lojni, sidinni te checni. 11 Nard guliicani
rustiobnisd con nis si'c te seen cheni
abasiechlajztu, abaxhobdojltu. Niluxh
nani siddd detzd sutiobnisni la'tu con
Sprit Dxan xten Dios néjza con guiboo.
Rnibeeruni lod. Bensacduxhni. Nicla
xcura'chni digacdi chanii. 12 Aca'ni xhi
cojn gusiani triuu xtenni te chuchee
triuuga nen ngodx xtenni. Dxejcti

guixhtriuuga, suze'cni
guiboo ni rejc par tejpas.

guijxhga lo

Che gurobnis Jestis
(Mr. 1:9-11; Lc. 3:21-22)

13 Dxejc birii Jestis nez Galilee, bidzu-
joni ro' gueu Jordan cadro yu' Juan te
gutiobnis Juanni. 14 Niluxh naaddi Juan
gutiobnis Jests. Rédjp Juan lojni:

—Luj nanab gutiobnislu nard, niluxh
naj alga luj sidéddlu loé te gutiobnisalu.

15 Dxejc rdjp Jestis lojni:

—Basaan gacni si'c naj, sa'csi nanab
gusoobnu guiraa ni rlajz Dios gac.

Dxejctiru batiobnis Juan Jests.

16 Cheni gulujx gurobnis Jests, biriga-
jeni lo nis. Dxejc bixal xhaguibaa, bahui-
ini siddyajt Sprit Dxan xten Dios si'c te
palom, biijtni lojni. 17 Dxejc xhaguibaali
biejn diajgreni te xse' ni réjp:

—Dee najc xi'nd ni sandlazi. Laani
rbandlaza.

Che huij Jests lo reyubijdz
(Mr. 1:12-13; Lc. 4:1-13)

Dxejc bejn Sprit Dxan xten Dios
huij Jests nez lo reyubijdz te nejzga
nuhual bendxab Jests.

2Che gulujx bacua'n Jests tiuu gubi-
jdx, tiuu guxhijn, gulaanni. 3Sas bidad
bendxab lojni, rajpni:

—Palga guliilu Xi'n Dioslu, gunibee
gac reguijre yatxtiil.

4Badzu' Jests diidxre lojni, rdjpni:

—Loj reguijtz xten Dios caj scree:
“Xhet ganaxdi yaltxtiil guibajn rebejn;
sibajnzani con guiraa diidx nani rnii
Dios.”

SDxejcti huind bendxab Jesds guedx
Jerusalén. Guld'pnini jiaa yejc xques
guidoro. Dxejcru rijp bendxab lojni:

6 _Palga Xi'n Dios luj, bitidjs lo yujli,
sa'csi scree caj loj rexquijtz Dios:
Sinibee Dios rexanglni ga'preni luj;
silidsreni luj con naareni didi gacnaj ni'lu

lo reguijga.

7Badzu' Jesus diidxre lojni, rdjpni:

—Caj loj rexquijtz Dios: “Na'c fallu
Dad ni najc Xtioslu.”

8 Stee huilt huini bendxab Jesis yejc
te danro. Dxejcti baluiini lojni guiraa
reguejdx, reguedxro ni tre' lo guedxliuj
néj guiraa xcélnasa'creni. © Dxejcti rdjpni
loj Jests:

—Guiraa redee sunidxd lojlu palga
guzuxhijblu nez lod te ganlu nara.

10 Dxejeti rdjp Jests lojni:

—jHuij nez rec bendxab! Scree caj loj
rexquijtz Dios: “Dad Xtiostislu ganlu; lo-
jtisni chulu.”

11 Dxejcti gubicaj bendxab loj Jesus.
Dxejc biddd rexangl Dios biddhuiireni
Jests.

Gusloj Jestis cayujn xtzuunni
(Mr. 1:14-15; Lc. 4:14-15)

12Che biejn diajg Jestis yu' Juan nen
ladzguiib, huijni nez Galilee. 13 Dxejcti
gudejdni guedx Nasare't, huildjzni guedx
Capernaum ni tre' gajxh nez ro' nis, nez
reguejdx Zabulén con Neftali. 14 Si'c gujc
te guzojb diidx ni bacuaa Isaias ni gunii
xtidx Dios:
15Lajdx Zabulén, lajdx Neftali, nezyuj
ni rij nez ro' nisdoo, stelaad gueu
Jordan,
Galilee cadro rbidjz rebejn nani di gac
rexpen Israel.
16Rebejn nani rbdjz nen te yalcdjy
abahuiireni te bajlga,
luxh bajlga basanij xcériejn renani
nabajn lo xcalrdxejb, lo xpalaa
yalgujt.
17 Dxejeli
rajpni:
—Colgusiejchlajztu,
te guibansa'ctu sa'csi
xcélrnibee Dios.

gusloj cagulijdx Jests,

colguxhobdojl
abidzungajxh

Che gurejdx Jests tajp xpejnni
(Mr. 1:16-20; Lc. 5:1-11)

18Sasaj Jesiis nez ro' nisdoo xten
Galilee che bahuiini lo tio'p niguii. Tejni
laa Simén, ni laaza Pedr. Steeni najc
lagajc bejtzni, ni laa Andrés. Dzuun
ni rujnreni najc rniaazreni béjl, ni'c
cacuaareni guijxh lo nisdoo. 19 Dxejcti
rédjp Jesus lojreni:

—Coltanajl nard. Naj riniaaztu bdjl,
niluxh nard guni cueedxtu rebejn.

20Lagajc dxejc basa'nreni xquijxhreni
te sanajlreni laani.

21Che gudejdreni ro'c, bahuiini loj
stio'p niguii, Jacoob con bejtzni Juan.
Yu'reni nen te barcw con xtadreni, ni
laa Zebedeo cayunsa'creni guijxh. Dx-
ejc gurejdx Jestsreni. 22Lagajc dxejc
basa'nreni barcw néjza xtadreni te sana-
jlreni Jests.

Caguluii Jests xhidajl bejn
(Lc. 6:17-19)

23Gasajti Jestis guideb nez region
xten Galilee, caguluiini nen tejga
rexquidooreni. Cagusule'ni redidxcoob
xten xcélrnibee Dios. Cagusiajczani
guiraa yéalracxhuu ni rajc rebejn
guejdxga, guiraa yilguijdx. 24Biejn
diajg reben Siria diidx xcuent ni
cayujn Jests. Sas biddnidreni guiraa
rebenracxhuu ni  cayajc  guiraloj
yalguijdx, yidlnayan; guiraa reni rajc
yejcreni, guiraa reni rajc malyilguijdx,
reni rajc yélguidxbej, guiraareni
abixu'n tiejxhreni. Dxejcti basiajc Jests
rebejnga. 25Xhidalduxh ben Galilee
huinajlni, ndj reben reguedx Decapolis,
ndjza reben guedx Jerusalén, nijza
reben Judea néjza rebejn ni tre' stelaad
gueu Jordan.

Yejc te dajn balijdx Jesucrist rebejn

Che bahuii Jestis loj reben xhidajl,
5 huéd'pni yejc te dajn. Dxejcti gubig

rexpejnni ni gurejdxni lojni. 2 Dxejc gus-
loj caguluii Jests reni'c, scree rédjpni:

Rebejn ni sibaalajz
(Lc. 6:20-23)

3_—GSibaalajz rebejn nani nanchee
rquinduxhreni xcélracndj Dios, sa'csi
laareni nungéjlreni xcélrnibee Dios.
4’Sibaalajz rebejn nani rac-huin la-
jzreni xcuent rextojlreni, sa'csi sudzucaj
Dios xtojlreni, susidjlni lajzreni.
5’Sibaalajz rebejn nani nadolajz nani
rlajz guntis si'cni rnibee Dios, sa'csi
sacndj Diosreni lo xcidlnabajnreni lo
guedxliujre.
6°Sibaalajz rebejn ni nastoocanu
rliaanreni, riojlreni, sa'csi rlajzreni
guibansa'ctisreni nez loj Dios, sa'csi
sudeed Dios lojreni guiraa ni rniabreni.
7°Sibaalajz  rebejn nani rulaslajz
sa'reni, sa'csi sulaslajzza Diosreni.
8°Sibaalajz rebejn nani najc nayatis
lastooreni rujnreni rexhigabsa'c xten
Dios sa'csi suhuiireni lo Dios.
9°Sibaalajz rebejn nani ruscuecdxilajz
sabejnreni, sa'csi laareni sirilajreni rexi'n
Dios.

10°Sibaalajz rebejn nani rusutijp
lajzreni che rusacsi bejnreni sa'csi
nabansa'creni nez loj Dios, sa'csi
Xtenreni najc xcélrnibee Dios
xhaguibaa.

11>Colspaalajztu che gusacsi
bejntu  tilndjreni la'tu, guiniireni
guiraloj didx-xhii xcuent xtidxa.
12 Colguibaalajz, colbalajz sa'csi

xhaguibaali sunidxduxh Dios xcuent
xtzuuntu. Sigajcza basacsireni reniguii
ni gubajn galoo ni gunii xtidx Dios.
La'tu najctu si'c sejd lo guedxliujre
(Mr. 9:50; Lc. 14:34-35)
13 Rdjpzani:
—La'tu najctu si'c sejd lo guedxliu-

jre. Palga di sejd gac nadzujy, ¢xho
gacsacni nadzujy? ¢Xhi gun bejnni dx-

ejc? Susélreni sejdga detz yu', suldj bejn
yejeni.

14 La'tu najctu si'c te bianij lo guedxli-
ujre. Te guejdx nani tre' jiaa yejc te dajn,
digacdi guiga'tzni. 15> Digacdi xcaguij te
bajl dxejcti jiduuni nen te caj. Maazru
huen soobni jiaa nen te gandilieer te
gusdnijni loj guiraa rebejn ni tre' nen
yu'. 16 Xcdlnabansa'ctu naje si'c te bajl loj
reben guedxliuj. Suhuiireni xtzunsa'ctu
dxejc silid'preni xpala'n xtadtu ni yu'
xhaguibaa.

Ruluii Jestis xcuent leii

17 Rdjpzani:

—Na'c guntu xhigab siddgudzucai leii
xten toMoisés, niclaza rediidx ni baluii
redad ni gunii xtidx Dios. Xhet sidddzu-
caadini, nari sidld te guluifipacni si'cni
najcni. '8Rnilidpac, dxejli che ni nit-
loj guibaa nédjza guedxliuj, nicla tej letr
ni caj loj leii di nit. Sajcpac guiralii ni
caj lo reguijtzga. 1°Ni'cni chutis ni rlajz
gusaan te diidx nani caj loj leii, mase
te didxbézni, luxh ruluiini gun bejn si'c,
laani guxiduxh sajcni lajdx Dios guibaa.
Niluxh renani rucuadiajg xtidx leii, luxh
rujnpacreni si'cni caj lo leii, ruluiizani
leii, bensacduxh gacni lajdx Dios guibaa.
20 Ni'cni rnid lojtu, palga ditu gunsa'cru
xtzun Dios, ditu guibansa'cru loj reni
najn xcuent xleii toMoisés, nijza loj re-
ben guidoo ni laa farisee, dipactu jiu' la-
jdx Dios xhaguibaa.

Ruluii Jests xcuent yélrdxe'ch
(Lc. 12:57-59)

21 Réjpzani:

—Abiejnza diajgtu nani gunii reben-
goldoo: “Na'c ju'tlu. Chutis te nani
ju't sa'ni, sindrenini lo guxhtis te jidu-
uni nen latzguiib.” 22 Niluxh naréd rnid
chutis nani guidxechduxh lo sa'ni sijni
lo guxhtis. Chutis ni guinii didxnaj lo
sa'ni, sijni lo juejz. Chutis ni gib lo
sa'ni: “bennayillajz” sidejdni loj yalgux-

htis xten Dios, sijni gabijl cadro cayejc
guiboduxh.

23°Che sandlu gojn guidoo te
gusa'nluni lo bacuug, palga guinaj lajzlu
yu' chu lo cadxe'chlu, 24basansijc gojn
xtenlu lagajc ro'c, huisidlxgaa diidx con
sa'lu, dxejcti guibi'lu te gac gusa'nlu
gojn xtenlu.

25’Palga  yu' chu rdxe'ch lojlu,
basquejn basidjl diidx con laani
lagajc cheni sasandjluni lonezyuj te
di guteedni luj lo juejz. Luxh juejz
suteedni luj loj reguixhajg te gusdureni
luj nen latzguiib. 26Rnilidpac lojlu:
“Dilu guirii ro'c palga dilu cue'c guiralii
meel nani guiniabni lojlu.”

Ruluii Jests xcuent yélrusguee sa'ni

27 Rdjpzani:

—Abiejn diajgtu guniireni galoo: “Na'c
guesndjtu gunaa nani di gac chaaltu.”
28Narid rnié, chutis te nani fii loj te
gunaa dxejcti guisia' lajzni gunaaga,
abejnni dojl nen lastooni. 29 Palga balo-
jlu ladbee rujn rujnlu dojl, guldani
basilni te laad sa'csi hueenru gunijtlu te
balojlu quela chaa guideb tiejxhlu gabijl.
30Ppalga naalu ladbee rujn rujnlu dojl,
batiu'ni sa'csi hueenru gunijtlu te naalu
quela chéa guideb tiejxhlu gabijl.

Ruluii Jests xcuent
yalruro'n chial bejn

(Mt. 19:9; Mr. 10:11-12; Lc. 16:18)

31 Rédjpzani:

—Abiejn diajgtu guniireni galoo:
“Chutis niguii ni rlajz guro'n chailni,
nanabtis gudeedni te guijtz nani rnii
abaro'nni chéilni.” 32Nari rnid, niguii
nani guro'n chiilni niluxh xhet dojldi
bejn chailni, niguiiga sujn gun chailni
yalgubejxh, niluxh chutis ni guchnaa
gunaaga sujnzani yalgubejxh.

Ruluii Jestiis xcuent che ria'n diidx

33 Rédjpzani:

—Abiejnza diajgtu gunii rebengool:
“Che rianlu diidx lo Dios gunlu xhi
gunlu, na'c jial lajzlu; basa'pac xtiidxlu
lo Dios.” 34 Nari rnié, na'c gunlu juraar,
nicla tej mood, nicla por xhaguibaa,
sa'csi ro'c najc lajdx Dios, 35 nicla por loj
guedxliuj sa'csi ro'c rsiuj ni'ni; nicla por
guedx Jerusalén sa'csi ro'c najc guedxla-
jdx reiiro, 3¢ niclaza por lagajc bitiuyej-
clu, sa'csi digacdi guncheelu te guichyas
niclaza te guichnol, nicla tej guijch.
37 Nanab guiniitislu: “Mbaj” o “Ajndi”.
Palga yu' xhiru rniilu, bendxab najc ni
rujn rniiluni.

Chanélajzni rebejn ni rdxe'ch lojni

(Lc. 6:29-30)

38 Rdjpzani:

—Abiejn diajgtu gunii rebengool ga-
loo: “Te baloj por ste baloj, te 14jy por
ste ldjy, nalajznu bejn lo sa'lu si'ctis ni
rujnni lojlu.” 3°Nari rnid, na'c tilndjlu
te bejn ni bejn te cos guijdx lojlu.
Palga chéézni ladbee lojlu badeed ste-
laad lojlu chéézni. 40 Palga yu' chu rlajz
tilndjlu te xca'ni xcamangwlu, badeedza
ndj xsa'cwlu lojni. #'Palga yu' chu
guinibee guulu xcargwni te kilémetro,
huinéni tio'p kilémetro. 42Nani guiniab
xhi guiniabxliani lojlu, badeedni. Nani
guiniablaa xhi guinablaani lojlu na'c
gudxojnluni lojni, na'c géblu: “Xhetini.”

43’Abiejn diajgtu gunii rebengool:
“Colchanélajz sa'tu. Colguidxe'ch loj re-
nani rdxe'ch lojtu.” 44Nard rnid lo-
jtu, colchanélajz rebejn ni rdxe'ch lojtu.
Benle' yejc reni rgue lojlu. Colyejn dx-
unsa'c loj renani rdxe'ch lojtu. Colcue-
jdx, colnab loj Dios xcuent rebejn nani
rdxagdijltu, rusacsireni la'tu, 4°te si'c
gactu xi'n xtadtu ni yu' xhaguibaa nani
rujn rii xcubijdxni lo rebensa'c siga-
jcza lo reben guijdx. Rujnzani riajb nis-
guij lo rebensa'c sigajcza lo rebenguijdx.
46 Palga la'tu chanélajztu lagajctis rebejn
nani rindlajz la'tu, ¢xhi gaan guntu dx-

ejc? Najctu lagajc si'c najc rebejn ni rutie'
meel ni rajx lo gubier. 47 Palga guiniitu:
“Xchan”, lagajctis loj resa'tu, ¢xhini'c ru-
jntu ni najc hueenru lo chutis bejn? ¢La
et sigajcdiza rujn rebejn nani di gum-
bee Dios? 48 Colyajc bensa'c si'c ni najc
xtadtu ni yu' xhaguibaa.

Ruluii Jests xho gudeedni gojn

6 Réjpzani:

—Na'c gusdbdiidx guntu dzunsa'c
nez loj rebejn te fiitisreni xhi ru-
jntu. Palga gusdbdiidxtu di xtadtu ni
yu' xhaguibaa guniidx xhi xca'tu. 2Che
gudeedlu gojn, na'c giiilu diidx xhi
badeedlu. Na'c gunlu si'c rujn rebejn
nani rusguee nen reguidoo, ndjza lad
nezyuj. Rujnsireni si'c te ruhuii rebejn
xhi rujnreni te rlid'p rebejn xpala'nreni.
Nari rnid acua'reni gaan xtenreni. 3 Luj
che gudeedlu gojn xtenlu, na'c gacbee
nicla tej xamiigwlu xhi badeedlu, 4 te gac
gojn xtenlu xhiga'tz. Dxejcti xtadlu ni
cahuii nani bejnlu xhiga'tz, sacnéjni luj
nez loj rebejn.

Ruluii Jesucrist xho
cueedx, guiniabni lo Dios
(Lc. 11:2-4)

5Réjpzani:

—Cheni rbejdx, rniabtu lo Dios, na'c
guntu si'c rujn rebenguidoo ni rusguee.
Rchaglajzreni rniabreni lo Dios rsiuli-
ireni nen reyu' cadro riel xtidx Dios,
néjza guiraa resquiin, néjza nez ronejz
te ruhuii rebejn xho rujnreni. Rnilii-
pac, acuareni gaan xtenreni. ®Naj luj
cheni cueedx, guiniablu lo Dios, biu' nen
xyu'lu. Basduu ro' yu'ga, dxejcti xhiga'tz
gunii loj xtadlu ni yu' xhaguibaa. Dxejcti
xtadlu ni cahuii xhi rujnlu xhiga'tz, sac-
ndjni luj nez loj rebejn.

7°Cheni caniitu lo Dios, na'c guinis-
actu balti huélt rediidx nani aguniitu.
Si'c rujn rebejn nani di gumbee Dios.
Naareni sa'csi sanuutis rniireni xhidajl

San Mateo 6:20

diidx balti huilt, siejn diajg Dios. 8Na'c

guntu sigajc ni rujnreni, sa'csi anajn

xtadtu xhini'c rquiintu che guiniabtuni
lojni. 2 Ni'cni scree colguinii lo Dios:

Xtadnu ni yu' xhaguibaa dxan najc lajlu.

10 Sujizad xcalrnibeelu;

bejn si'cni rlajzlu lo guedxliujre sigajc ru-
jnlu xhaguibaa.

11 Nadxej baniidx xcu'nnu sa' ni rdaunu
guira dxej.

12 Basidjl lajzlu redojl xtennu si'c ridjl la-
jznu redojl xten rebejn ni rujn dojl
loonu.

13 Na'c gusaanlu jiaabnu xhigabguijdx,

baslaa nuure lo dojl,

sa'csi xten guejblu najc yélrnibee,
yalnadip nidjza yalrdimbicha' par
tejpas.

Sugacni si'c.

14Ppalga la'tu gusidjl lajztu redojl ni
rujn rebejn lojtu, xtadtu ni yu' xhaguibaa
susidjlza lajzni rextojltu. 15Palga ditu
gusidjl lajztu redojl ni rujn rebejn lojty,
sigajcza xtadnu ni yu' xhaguibaa di lajzni
jidjlza rextojltu.

Ruluii Jests xho gucua'n bejn

16 Réjpzani:

—Che rucua'ntu na'c guntu si'c rujn
rebejn nani rusguee; rumbaa lojreni te
fii rebejn cagucua'nreni. Rnilid acua'reni
rexgaanreni. 17Niluxh la'tu, che
rucua'ntu, colcun yejctu, colquiib lojtu
18te na'c gacbee rebejn cagucua'ntu,
xtadtistu suhuii cagucuanxhiga'tztu.
Xtadtu ni cahuii xhi cayunxhiga'tztu
suniidxni xhi xca'tu nez loj rebejn.

Yilnasa'c ni yu' xhaguibaa
(Lc. 12:33-34)
19 R4jpzani:
—Na'c gapdajntu yéilnasa'c lo guedxli-
ujre cadro rajw reman o rbibtiejn xhix-
tentu, niluxh richu' gubaan rolijz bejn

te rbajnreni. 29Hueenru ga'ptu xcil-
nasa'ctu xhaguibaa cadro di reman

gauu, diza rexhixtentu cuibtiejn, diza
regubaan jiu' te cuanreni. 21 Sa'csi cadro
yu' xcédlnasa'ctu, ro'cza naga' lastootu.
Bianij xten tiejxhtu
(Lc. 11:34-36)

22 Rédjpzani:

—Bianij xten tiejxhni najc balojni,
ni'cni palga rhuisa'c balojtu, guideb
tiejxhtu yu' lo bianij. 23 Niluxh palga re-
balojtu di fisa'c, guideb tiejxhtu yu' lo
nacijy, ni'cni palga bajl nani yu' tiejxhtu
dini gusanij, jlinacdiboo najc guidebtu!

24°Nicla te bejn di gacdi gun dzuun
loj tio'p lam tejsi junt, sa'csi sibélazni
tejni laga sandlajzni steeni. Digacdi
guntu xtzuun Dios palga caguiiltistu
xcélnasa'ctu lo guedxliujre.

25’Ni'cni rnié lojtu, na'c chutu yérsia'
por xcélnabajntu, xhicha gautu, xhicha
yétu, niclaza naatu xhicha lajd gajcwtu.
Yélnabajn sajcru lo yélrajw, luxh sajcru
tiejxhtu lo xhajbtu. 26 Colhuii remane'
ni rtajt xhaguibaa. Direni cue'c binij,
dizareni guilia' gijl, dizareni cuchee xhi
gaureni nen yu, luxh xtadtu ni yu'
xhaguibaa rudeedni xhi rajwreni. ;Laa
xhet sajedirutu loj remane'ga, ? 27 ;Chu
tej la'tu sa'csi ru'tu yarsia' sajc tiobrutu
ste bo'c jiaaru?

287;Xhicuent  runduxhtu  xhigab
xcuent xhajbtu? jColhuii reguii ni tre'
nesidt! ¢;Xho roobreni? ;Xho rialreni?
Direni gun dzuun, dizareni guzaa
xhajbreni. 29Nard rnid lojtu, nicla reii
Salomén guideb najcwni rexhabsa'c
xtenni di nisiuchee si'c rsiuchee tej
reguiiga. 30 Palga Dios rujn rajc recuaan
ni yu' nesiét ni rial nadxej luxh guixee
ahuejcreni, ¢xhixh dini gunduxhru par
la'tu, bejn nani guxii rililajz? 3! Ni'cni
na'c chutu yéarsia' guntu xhigab:
“¢Xhicha guidaunu, xhicha guidunnu,
xhicha gacwnu?” 32Sa'csi rebejn nani
di gumbee Dios xhigabtisga rujnreni,
caguiilreni guiraa recosga. Niluxh

xtadtu ni yu' xhaguibaa anajnni xhini'c
rquiintu. 33 Colquilxgaa yilrnibee xten
Dios néjza yédlnabansa'c si'cni rlajz Dios
dxejc sica'tu guiraa ni rquiintu. 3 Ni'cni
na'c gunduxhtu xhigab xho tedtu dxej
guixee. Combast tedtu trabajw nani
riddd dxej con dxej.

Na'c cubeetu sa'tu
(Lc. 6:37-38, 41-42)

7 Réjpzani:

—Na'c cubeetu sa'tu te na'cza
cubee Dios la'tu. 2 Sa'csi sigacni rgubeetu
sa'tu, sigajcza sigubee Dios xhi rujntuy;
niluxh lagajc si'cni rutiexhtu lo bejn,
si'cza sutiexh Dios lojtu. 3 ;Xhicuent
ruhuiilu loj guijxh ni yu' baloj sa'lu, luxh
dilu fii yagro nani yu' lagajc balojlu?
4 ¢Xhicuent géblu lo sa'lu, nidonnu cudi
guijxh ni yu' nen balojlu, luxh dilu fii
loj yagro ni yu' nen balojlu? >Benguijdx
ni rusguee, guldxgaa yagro ni yu' balojlu
te gac fisa'clu te cuédlu guijxh nani yu'
baloj sa'lu.

6°Na'c guluiitu guiraa rextidx Dios loj
chutis bejn sa'csi yu'reni najc si'c ba'cw,
xlia'si rca'renini; sibi'reni, sauya'reni luj.
Sigajcza recos sa'cru, na'c gudeedtuni loj
chutis bejn, sa'csi yu'reni najc si'c cuch
rbilazreni cossa'c najcreni si'c cuch ni
ruldj yejc xhitis xhi cos.

Colnab, colquiil, colgusejz rola'
(Lc. 11:9-13; 6:31)

7 Rijpzani:

—Colnab lo Dios te guniidxni nani rni-
abtu. Colquiilni te guidxdjltuni. Colnii
rold, te guixalni jiu'tu. ® Chutis ni rniab
lo Dios sica'ni nani rniabni, nani rguiil
xhi cos nez loj Dios rdxélzani nani rgui-
ilni; nani rusejz rold', suxhalzareni lojni.

97;La yu' chu tejtu che guiniab xi'nni
te yétxtiil, alga gudeedni te guij, 4? 100
palga guiniabni te 1a' bijl, ¢la sudeedni
te bil? 11 Palga la'tu ni najc ben guijdx
rajc rudeedtu cossa'c loj xi'ntu, aticaxh

xtadtu ni yu' xhaguibaa. Laani suniidxni
cossa'c loj renani guiniabni lojni.
12°Ni'cni guira'ti cos ni rlajztu gunnij
bejn la'tu, sigajcza colyenndjreni, sa'csi
si'c caj lo leii xten toMoisés, nédjza lo di-
idx ni bacuaa redad ni gunii xtidx Dios.

Rolid' xten yédlnabajn najc dida
(Lc. 13:24)

13°Coljiu' nez rolé' nani najc daé, sa'csi
gulajg najc rold', gulajg najcza nezyuyj
nani rind bejn lo yélrunijt, luxh xhida-
jlreni riu' nejzga. 14 Sa'csi d44 najc rold,
dééza najc nezyuj nani rind bejn nez loj
yélnabajn, niluxh guxii najc renani rdxal
nezyujga.

Ninexhsa'c ni rcaj loj te yajg
rujn gumbeeni yajgga
(Lc. 6:43-44)

15 R4jpzani:

—Colnatiro rebejn nani rlajz gusguee
la'tu. Rniisireni rusule'reni xtidx Dios.
Rluiisi nadolajzreni si'c te xiil, niluxh
direni gac. Alga si'c loob najcreni, ru-
tie'chreni bejn si'c re'ch xiil che riad-
chu' loob lojreni. 1 Dzuun nani rujnreni
sujn gumbeetureni. Anajntu di uub xcaj
lo reyaguejch, diza iigw xcaj lo guech-
biojb. 17 Ni'cni lo guiraa reyagsa'c rcaj
ninexhsa'c lojni, per lo guiraa reyajg
ni xhet yagsa'cdi, ganax ninejxh ni
di ganaxsa'c rcaj lojni. '8 Digacdi xcaj
ninexhdxuudx loj te yajg ninexhsa'c. Di
gacdiza xcaj te ninexhsa'c loj te yajg
ni di gac yagsa'c. 1°Guiraa reyajg nani
di ninexhsa'c xcaj lojni, nanab guidinni
te checni. 20Sigajcza sajc gumbeetu
bensa'c sa'csi rujnreni dzunsa'c.

Xhet guiraadi bejn
jiu' lo xcélrnibee Dios
(Lc. 13:25-27)
21 R4jpzani:
—Xhet guiraadi renani rnii, “Dad,
Dad”, jiu' lo xcélrnibee Dios xhaguibaa.

Ganaxtis renani rujn si'cni rlajz Xtada
ni yu' xhaguibaa. 22Sidzujn dxej sinii
xhidajl bejn lod: “Dad, Dad, con lajlu
basule'nu xtiidxlu, con lajzalu bildédnu
rebendxab, con lajzalu biennu remi-
lagwr.” 23 Dxejc sdpé lojreni: “Dina gum-
beé la'tu. Colbicaj lod benlatsiaj.”
Tio'p cimient
(Lc. 6:47-49; Mr. 1:22)

24 Réjpzani:

—Chutis nani rucuadiajg diidx nani
canid, luxh ruzoob xtidxd, laani najc
si'c te bensin nani basoob rolijzni yejc
te guilaj. 25Che biajb nisguij, biijt nis
gueuu, gubi' bej, bidinreni yejc yu'ga sas
di yu'ga niajb sa'csi sojbni yejc guilajga.
26 Nani riejn diajgni xtidx4, luxh dini gu-
zoob xtidxa najc si'c te ben guyalajz nani
basoob rolijzni lo yujxh. 27 Che biajb nis-
guij, bidjt nis gueuu, gubi' beduxh bid-
inreni yec yu'ga. Dxejc ligurebd'n yu'ga.
Lacti xhiroob banijt bejnga.

28Che gulujx gunii Jesds rediidxga,
lacti bidxeloj rebejn rediidx ni baluiini,
29ga'csi baluiini rebejn si'cpac te nani
rnibee, xhet si'c ruluiidi rebejn ni najn
leii.

Rusiajc Jests te bejn ni ra] tiejxhni
(Mr. 1:40-45; Lc. 5:12-16)
Che bidjt Jests yec dajn, xhidajl bejn
huinajlni. 2 Dxejcti bidad te benracx-
huu ni ra] tiejxhni nez loj Jests. Bazux-
hijbni, rajpni:

—Dad, palga rlajzlu, sajc gusiajclu
nara.

3 Dxejcti basgaa Jests naani, gudajnni
dade'ga con naani, rédjpni:

—Rlazi jiajclu. Siajc tiejxhlu.

Lagajc dxejc gubicaj guejdx ni ral
tiejxhni. 4 Dxejcti rdjp Jests lojni:

—Arnid, rut lojdi géblu xhi guzajclu.
Huijtis lo rebixhojz te badeed gojn ni gu-
nii toMoisés gudeed bejn ni riajc, te fii
rebixhojzga abiajclu.

Rusiajc Jestis te xmos capitdn roman
(Lc. 7:1-10)

5Che biu' Jestis guedx Capernaum,
bidzujn te capitdn roman nani rnibee te
gayuu soldaad. Gunabduxhni lo Jests,
6 rijpni:

—Dad, xmosi naga' rolizd. Di gacdi
guiniibni luxh cayanduxhni.

7 Réjp Jests:

—Do'o te gusiacéni.

8 Dxejcti réjp capitan lojni:

—Dad, xhet sacddi; di nungijl jiu' gue-
jblu rolizd. Guiniitis te diidx, siacgajc
xmosd. ?Nard naciiza xmos rebejn ni
rnibee, niluxh rnibedza te gayuu sol-
daad. Che rnii lo tejni: “Huij”, rijni. Che
gapd loj steeni: “Gudaa”, riddgajcni. Che
gapa loj xmosé: “Bejn dee”, rungajcnini.

10 Che biejn diajg Jests si'c, bidxelo-
duxhni, rajpni loj renani siddnajlni:

—Rnilidpac lojtu, nicla nen guideb
reguedx Israel dina nidx&ld te bejn ni
rililajz si'c rililajz dade're. 1! Niluxh rnié,
sirii xhidajl benzijt nez ladjiaa, nez
ladjidt, te jiddcuendjreni Abram, Isaac,
Jacoob lajdx Dios xhaguibaa. 12Luxh
reben Israel nani niajc xi'n Dios si-
jreni te laad lo yélcdjy cadro soonreni,
sauya'reni ldjyreni, sidejdtisreni trabajw
par tejpas.

13 Dxejcti rdjp Jests loj capitan:

—Gubi' rolijzlu. Sigajcni huililajzlu,
sigajcza gacni.

Dxejc lagajc orga biajc xmosni.

Rusiajc Jestis xnansueegr Pedr
(Mr. 1:29-31; Lc. 4:38-39)

14 Che bidzujn Jestis rolijz Pedr, bahui-
ini naga' xnansueegr Pedr, cayacxhuuni,
yuni xliaa. !°Dxejc gudajntis Jesis
naani, birigajcni xliaaga. Dxejcti huistie
nane'ga, gusloj cagudeedni xhi gau
Jests.

Rusiajc Jests xhidajl ben racxhuu
(Mr. 1:32-34; Lc. 4:40-41)

16Che biu' guxhijn, bifidnireni loj
Jestis xhidajl bejn ni yu' rebendxab
lostooreni; con xtiidxni gunibeeni birii
guiraa rebendxabga. Basiajczani guiraa
reben racxhuu. 17Si'c bejnni te guzojb
diidx ni bacuaa todad Isafas, ni gunii
xtidx Dios, che rajpni:
Lagajc laani cuani rexcilracxhuunu,

sandzani rexcédlnayannu.

Reni rlajz ninajl Jests
(Lc. 9:57-62)

18 Che bahuii Jesds tre' xhidalduxh
rebejn guideb gabi cadro suga'ni, gu-
nibeeni tedndjni rexpejnpacni stelaad ro'
nis. 19 Dxejcti bidad te bennajn loj Jests,
rédjpni:

—Mastr, sisiadza cadrotis chaalu.

20 R4jp Jestis lojni:

—Rebéjz rajpreni xpiliddreni, remane'
ni rutajt xhaguibaa rajpreni xpitidézreni,
niluxh narad Xi'n Dios ni gujc Niguii dina
gapa cadro gaa yeca.

21 Stee rexpejnpacni rajp lojni:

—Dad, basaan chaxgai ladxé te chacu-
atza xtada.

22 Rijp Jests lojni:

—Gudanajl nara. Basaan sugucua'tz
resabengutreni rebejn nani najc si'c
bengut sa'csi najcreni bendojl.

Basiacdxi Jests te beduxh
(Mr. 4:35-41; Lc. 8:22-25)

23 Che biu' Jestis nen barcw, biu'za rex-
pejnpacni lagajc nenga. 24 Dxejc huijs te
bedonduxh lo nisdoo. Lirusiddzni barcw
nen nisdoo. Luxh Jestis nagayejsni.
25Dxejcti huij rexpejnpacni huicudénni,
rajpreni:

—Dad, gucndj nuure te di guetnu.

26 Dxejc rdjp Jests:

—¢Xhicuent rdxejbtu, bejn ni guxii
rililajz?

Dxejcti huistieni, gudidxa'ni lo bej
néjza lo nisdoo, te biacdxireni. 27 Dxejc
bidxeloduxh rexpejnpacni, rdjpreni:

—¢Chuni'c najc niguiire? jAhuilaa xho
rucuadiajg bej ndjza nisdoo xtiidxni!

Rebendxab ni yu' lajdx regadarenos
(Mr. 5:1-20; Lc. 8:26-39)

28 Che bidzujn Jestis stelaad nisdoo
cadro najc lajdx regadarenos, tio'p bejn
ni yu' bendxab lastooreni biddchaglo-
jreni Jests. Rebejnga riireni nen rebaa,
nialazduxhreni, ni'cni rut rajedi rdejd
nezyujga. 2° Guredxa'reni rijpreni:

—¢Xhicuent siddchu'lu loonu luj ni
najc Jests Xi'n Dios? ¢La sidddlu ree te
gusacsilu nuure luxh gad galdi xornu, 4?

30Nez te laad, zijte' cadro suga'reni,
cayajp bejn xhidalro cuch. 3!Dxejcti
gunab rebendxabga loj Jests, rdjpreni:

—Palga cudélu nuure, basaan jiu'nu
nen recuchre.

32 Dxejcti rdjp Jests:

—Colchj.

Dxejcti biriireni nen lastoo redade'ga,
huichu'reni nen recuchga. Dxejcti guira-
gajc recuchga caguxunreni, huitejbreni
ro' te guilaj, biddzreni nen nisdoo, gujt-
tireni nen nis.

33Rebejn ni cayajp recuchga, bax-
unreni, huijreni lajdxreni, huiyeireni di-
idx guiraa ni guzajcreni ndjza ni guzajc
redade' ni guyu' rebendxab lastooreni.
34Dxejcti guiraa rebenguejdxga huicha-
glojreni Jesis. Che bahuiireni lojni, gun-
abduxhreni lojni, jiunejzni lajdxreni.

Basiajc Jestis te bejn
nani abixu'n tiejxhni

(Mr. 2:1-12; Lc. 5:17-26)

Dxejcti biu' Jesis nen barcw. Gude-
9 jdni stelaad ro' nis te bidzujnni la-
jdxni. 2Ro'c biddnéreni lojni te bejn nani
abixu'n naani, ni'ni. Naga'ni lo te da'. Che
bahuii Jests lacti rililajzreni, rajpni loj
benracxhuuga:

—iBaspaa xi'na!
rextojllu.

3Dxejcti gaii bennajn ni ruluii xleii
Moisés cayujnreni xhigab ensilaareni,
caniyaj dee Dios con rextiidxni. 4 Dxejc
gucbegajc Jestis xhi xhigab cayujnreni,
dxejc rajpni lojreni:

—¢Xhicuent cayujntu xhigabguijdx
nen lastootu? °;Con ni najc guyasiru?
Guinia lo te bejn: “Agubicaj rextojllu”, o
guinii lo te bejn: “Huistie, guzaj.” ® Dec
guné te gacbeetu Xi'n Dios ni gujc Niguii
rajp yalrnibee lo guedxliujre te gudzuca-
jni dojl.

Dxejcti rajpni loj benracxhuuga:

—Huistie, cua' xta'lu, huij rolijzlu.

7Dxejcti huistie benracxhuuga, siini
rolijzni. 8 Che bahuii rebejn lojni, bidx-
eloduxhreni, guld'preni xpala'n Dios, ni
badeed yélrnibeega loj rebejn.

lajzlu Agubicaj

Che gurejdx Jesiis Mateo
(Mr. 2:13-17; Lc. 5:27-32)

9Dxejcti birii Jesiis cadro basiajcni
benracxhuu, sd'tini. Dxejc bahuiini loj
te dade' ni laa Mateo. Sobga'ni loj te
yagxhiil cadro rbej reni ruquijx xcuent
guiraloj. Dxejc rédjp Jests lojni:

—Gudanajl nara.

Dxejcti huisuni, sanajlni Jests.

10Cheni sobga' Jests lo mex caya-
jwreni rolijz Mateo, bidddza xhidajl re-
bejn nani ruquijx xcuent guiraloj, ni najc
rebejn ni di gac xpen Israel, gurejzareni
lo mex nédj Jestis nédjza reni najc rexpe-
jopacni. 11 Che bahuii reben guidoo, ni
laa refarisee, xhi cayujn Jesus, rdjpreni
loj rexpejnpac Jests:

—¢Xhicuent raundj xmastrtu rebejn
nani ruquijx xcuent reyuj ndjza rebejn ni
di gac xpen Israel?

12 Che biejn diajg Jests xhi guniireni,
rdjpni lojreni:

—Rebejn nani nadaan dini guiquiin
chu gusiajcni, niluxh rebejn racxhuu ni'c
rquiinreni chu gusiajcreni. 13 Colchij te



San Mateo 9:14

colchaseed xhi siloj diidxre ni caj loj
reguijtz: “Yéalrulaslajz rlazd, dina rlaza
guniidxtu guidxaa lod.” Sa'csi nard dina
niddtedxi rebensa'c, nard siddtedxi re-
bendojl te gusiechlajzreni.

Gunabdiidxreni xcuent yélrucua'n
(Mr. 2:18-22; Lc. 5:33-39)

14Dxejcti bidad rexpejnpac Juan loj
Jests rajpreni:

—Nuure con refarisee rcua'nnu xhidal
huélt, ¢xhicuent di rexpejnpaclu gu-
cua'n, a?

15 Réjp Jestis lojreni:

—Che ruchnaa te bi'n, ¢xhixh rac-
huin lajz regolnejdx laga suga' bi'n con
laareni? Palga yu' xhi sac bi'nga, dxejc
sii soonreni, sucua'nreni.

16 Rut gundi remiend te ladbiejw con
te la' ladcoob sa'csi sixu'n ladcoobga,
sutidjsruni ladbiejwga, sajc xhiroobru
cadro birdjsga. 17 Niclaza gac guida' bin-
coob nen reguidbiejw, sa'csi reguidbiejw
sirdjsni dxejc sixe' bin, sinijtza reguijdga.
Ni'cni nanab guida' bincoob nen reguid-
coobza, te si'c nicla tejreni di nit.

Xindxa'p Jairo nijza gunaa nani
gudajn xhajb Jestis

(Mr. 5:21-43; Lc. 8:40-56)

181a] ni caniini rediidxga, bidad te
dade' ni rnibee nen guidoo xten rexpejn
Israel. Bazuxhijbni nez loj Jests rdjpni:

—Entis gujt xindxa'pd. Gudaa,
badzuub naalu yejcni te guibansacni.

19Dxejcti huisu Jests, sanédni Jairo.
N&j rexpejnpacni sanajlrenini. 20Luxh
guyu' te gunaracxhuu nani agujc tzu-
bitio'p ijz cayajcni yalguidxbaii. Bidzu-
joni nez dejtz Jests, gudajnni ro' xha-
jbni, 21 sa'csi bejnni xhigab nen lastooni:
“Palga sajc candtis ro' xhajbni, siaca.”
22Dxejc gubiré Jests bahuiini loj gu-
naaga, dxejc rdjpni:

—Gulecdxilajzlu xindxa'pa. Yalrililajz
xtenlu abasiajclu.

Luxh lagajc dxejc biajc gunaaga.

23Cheni biu' Jests rolijz dade' nani
rnibee nen xquidoo rexpen Israel, bahui-
ini rebejn ni rol bizej néjza xhidajl rebejn
ni cabedxa' cayoon, li te biejy cayajc, dx-
ejc 2*rajpni loj rebejnga:

—Colguibicaj. Nagayejstis
gajdni guet.

Dxejc rebejnga alga ruxhizndjreni
Jestis. 25Cheni abirii rebejn nen yu!,
biu' Jestis, gunaazni naa dxape', dxejc
huistie dxape'ga. 26Dxejcti bire'ch di-
idxga guiraa nen reguejdx ni tre' nejzga.

dxa'pga,

Basiajc Jests tio'p lotid'p

27 Che birii Jests ro'c, huinajl tio'p be-
joni nani di fii. Rbedxa'reni roonreni
rajpreni:

—Balaslajz nuure, Xi'n toDavid.

28 Che bidzujn Jesds cadro caya'nni,
gubigreni lojni. Dxejcti gunabdiidx Jests
lojreni, rédjpni:

—¢La rililajztu sajc guné ni rniabtu?

Redade'ga basejc diidx, rdjpreni:

—Sajc gunluni, Dad.

29 Dxejcti gudajnni balojreni, rdjpni:

—Sugacni si'cpacni rililajztu.

30Lagajc dxejc bixal balojreni. Sas
rdjppac Jests lojreni:

—Arnid, na'c chayeitu diidxre, te rut
gacbeedi xhi guzajctu.

31Cuantsi biriireni ro'c guslojreni
cagutie'chreni diidx xcuent Jesus guideb
gabi nen reguejdxga.

Basnii Jestis te gop

32Che biriireni cadro biajc baloj re-
bejnga, biddd sgaii bejn biddnédreni te
gop loj Jests. Yu' xprit bendxab nen las-
too bejnga. 33 Che barilaagw Jesis xprit
bendxab nen lastoo bengopga, gusloga-
jeni caniini. Rdxeloduxh rebejn réjpreni:

—Gajdpacnu guihuii sa' redzuunre la-
jdx rexpejn Israel.

34 Dxejc reben guidoo ni najc refarisee,
rajpreni:

—Rbéédni  rexprit bendxab
yéalrnibee xten bendxabro.

con

Rulaslajz Jests rebejn

35Gudejd Jests guiraa reguedxro
ndjza reguedxbidz, basule'ni xtidx Dios
nen reguidoo xten rexpejn Israel.
Basadbni diidx xten xcilrnibee Dios.
Basiajczani guiraloj yalracxhuu, guiraloj
yéalguijdx ni rajc bejn nen reguejdxga.

36Che bahuiini loj reben xhidajl
biaduxhni rebejnga sa'csi rdebya'
lajzreni, rac-huin lajzreni, najcreni

si'c najc rexiil nani di ga'p baxtoor.
57 Dxejcti rdjpni loj rexpejnpacni:

—Guliipac xhidalduxh ben guedxliuj
di gan xtidxd, luxh guxii najc reni gu-
luiireni; najcni si'c géjl ni agojl guilia',
niluxh ruti mos ni guilia'ni. 38 Colnab lo
Dad nani najc xtenni guedxliujre te gux-
halni rebejn ni sajc guluii reben guedxli-
ujre, gacreni si'c mos ni rlia' géjl.
Gule Jests guitzubitio'p rexpejnpacni

(Mr. 3:13-19; Lc. 6:12-16)
1 O Dxejcti gurejdxni guitzubitio'’p
rexpejnpacni, badeedni ydlrnibee

lojreni te gurilaagwreni rexprit bendxab
lastoo bejn néjza te gusiajcreni guiraloj
yalguijdx ndjza yalracxhuu.

2Laj reguitzubitio'p rexpejnni ni gu-
leni najc: Simén, ni laaza Pedr; An-
drés bejtz Simén; Jacoob xi'n Zebedeo;
Juan bejtz Jacoob; 3Felipe; Bartolomé;
Tomas; Mateo, ni najc colectoor; Ja-
coob, xi'n Alfeo; Lebeo ni rniireni Tadeo;
4Simén, te bejn ni yu' loj recananita; Ju-
das Iscariote, nani bateed Jestis ladznaa
rebejn nani rdxe'ch lojni.

Baxhal Jestis rexpejnpacni
gutie'chreni diidx
(Mr. 6:7-13; Lc. 9:1-6)

5> Guitzubitio'p rebejnre baxhal Jests.
Balijdxnireni réjpni:

—Na'c chéitu nez cad yu' rebejn ni
di gumbee Dios. Na'c jiu'tu lajdx re-
ben samaritan. ® Colchixgaa lo rexpejn
Israel nani agunijt nen dojl. 7 Colchij,
colzabdiidx lo rebejn, colye'tz lojreni
xcélrnibee Dios abidzungajxh. 8 Colgu-
siajc ben racxhuu, colgusiajc tiejxh re-
bejn ni ral guejch tiejxhreni, colguspajn
bengut. Colgurilaagw xprit bendxab las-
too rebejn. Ligaj cua'tu yalrnibee, ligajza
colyejn dzuun.

9Réjpzani:

—Na'c chanidtu oor, niclaza pla',
niclaza coobr nen xdobdéjltu, 19niclaza
guijxh na'c chanidtu lo nejz. Na'cza
chanidtu tio'p xhajbtu, nicla gura'ch,
nicla baston sa'csi bejn ni rujn dzuun
nungijl xca'ni xhi gauni.

11 R4jpzani:

—Che guidzujntu xhitis te guedxro,
xhitis te guedxbiz, colquiil te bensa'c.
Rolijztisni coljia'n dxejli ni jiunejztu gue-
jdxga. 12 Cheni jiu'tu nen yu', colnii xtidx
Dios lo rebejnga. 13 Palga najcreni bejn
ni numbee Dios, sujian yilrbedxilajz
loj rebejnga. Niluxh palga direni gac
bensa'c, naaddireni xca'reni xtidx Dios,
suguibi' yalrbedxilajzga lojtu, coljiunejz
ro'c. 14Palga direni gusaan jiu'tu roli-
jzreni, palga di rlajzreni gucuadiajgreni
xtiidxtu, dxejc coljiunejz rolijz bejnga,
o coljiunejz guejdxga, dxejc colcuijb
guxhuj ni'tu si'c te seen guldlazreni
xtidx Dios. 15Rnilidpac lojtu, dxej ni
gun Dios xcélguxhtisni, te yalguxhtis-
roru gun Dios rebejnga, quela yalgux-
htis ni gujc reben guedx Sodoma néj
Gomorra.

Yalrusacsi ni siaad

16 R4jpzani:

—iColhuiire! Nard suxhald la'tu
sic xile' nez loj reloob, ni'cni
colgacnasinduxh si'c najc te bal,
colyajcza nadolajz si'c te palom.

17 Colnatiro rebejn sa'csi suteedreni la'tu

ladznaa rexcuxhtisreni, siguijnzareni
latu nen xquidooreni. 18Sinizareni
la'tu nez loj regubier, nez loj rereii
xcuent rextidxd, te gusule'tu xtidxa
nez lojreni nédjza nez loj rebejn nani di
gumbee Dios. 19Cheni chandreni la'tu
nez loj reguxhtis, na'c guntu xhigab xho
guiniitu, niclaza guntu xhigab xhicha
ni'c guiniitu, sa'csi lagajc Dios suniidx
diidx guiniitu orga. 20Sa'csi et la'ditu
ni guinii dxejc, Sprit xten Xtadtu Dios
ni yu' nen lastootu, laani guinii nen
lastootu.

21°Luxh rebejn suteedreni lagajc be-
jtzreni ladznaa reni ju'treni. Redad
suteedreni lagajc xi'nreni, rexin bejn
sidxe'chzareni lo xcuzajnreni te ju't bejn
xcuzajnreni. 22 Guiraa rebejn guedxliuj
sidxe'chreni lojtu xcuent xtidxd. Nani
chanuu lo xtidxd dxej lultli, ni'c sujn
gaan yilnabajn par tejpas. 23 Che guiri-
najlreni la'tu te gusacsireni la'tu nen
te guejdx, colguxun ro'c, colchij stee
guejdx. Rnilid lojtu, ditu gun gaan
tedtu guiraa reguejdx xten rexpejn Israel
ansde jidad Xi'n Dios ni gujc Niguii.

24°Di te bejn ni casieedgaj benroru
lo xmastrni, diza te mos gac benroru
lo xlamni. 25Te bejn ni casieed, rsiee-
druni te gacni si'c najc xmastrni, sigajcza
rujn mos, riuni xtidx xlamni te gacni si'c
najc xlamni. Palga rbélajreni Beelzebt
nani rnibee bendxab, ;xho direni cuéla-
jza Beelzebt rexi'nni, 4?

Chuni'c nanab guidxejbni
(Lc. 12:2-9)

26 Réjpzani:

—Ni'cni na'c guidxejbtu rebejn, sa'csi
anajntu xheti te cos ni niduu lojni ni di
guidzujn dxej guixal lojni, te fii chutis
bejn lojni. Xhetiza te cos xhiga'tzdi ni di
guidzujn dxej siejn diajg bejn xcuentni.
27 Diidx nani rni# lojtu guxhijn, colguini-
ini che nianij lo guedxliuj. Rediidx

nani rnid chigaj rodiajgtu, colguiniini
dip, jiaali colzuj, guredxa' te jiejnni.
28Na'c guidxejbtu renani rugu't bejn,
sa'csi direni gun gaan ju'treni xaim bejn.
Colguidxejbru nani rugu't tiexh bejn
ndjza xaim bejn nen gabijl.

297;1a di bejn guto' tio'p manbiz ni
rutajt por te centaab, 4? Luxh racbee
Xtadnu ni yu' xhaguibaa che riajb tejni
lo yuj. 30 Nijza rexquidxejclu nagab teb-
gajreni. 31 Ni'cni rnid na'c guidxejbtu;
sajcrutu lo te chinaa manbéz ni rutajt.

Renani rusule’ xtidx
Jesucrist nez loj rebejn
(Lc. 12:8-9)

32R4jpzani:

—Chutis renani rusule' xtidxd nez loj
rebejn, nard sinidza xcuentni nez loj
xtadd ni yu' xhaguibaa. 33 Guiraa renani
di gusule' xtidxa nez loj rebejn, sigajcza
nard dina guinid xcuentni nez loj xtadi
ni yu' xhaguibaa.

Rlia' Jests sa' bejn
(Lc. 12:51-53; 14:26-27)

34 Réjpzani:

—Na'c guntu xhigab siddnii yalrbedx-
ilajz lo reben guedxliujre, xhet yalcuedx-
idi ni siidnai, yilrdxagdijl siddnaa.
35Nari siddnid yalrdxagdijl te bi'n con
xtadni; te dxa'p con xnanni; te gulijzni
con xnansueegrni. 36 Ni'cni lagajc resa'tu
ni yu' rolijztu sidxe'chreni lojtu.

37°Nani sandlajzru xtadni, xnanni,
luxh naré dini chanilajz, digacdi gacni
xpend; nani sandlajzru xingaanni o
xindxa'pni, di gacdiza gacni xpena.
38Nani di guu xcrujzni, nalajznu tedni
trabajw, jiddnajlni nard, di gacdi gacni
xpend. 39Nani guidxédl xcdlnabajnni
lo guedxliujre, sunitni yélnabajn xh-
aguibaa. Luxh nani gunijt xcédlnabajnni
lo guedxliujre xcuent rextidxd, sidxélni
yalnabansa'c xhaguibaa.

Gaan nani xca'ni
(Mr. 9:41)

40 Réjpzani:

—Nani guniidx rolijzni jia'ntu, runi-
idxzani rolijzni jia'nd; luxh nani rus-
cuddz naré rolijzni, rolijzni ruscudizzani
Gueb Dios nani baxhal nard. 4! Nani gus-
cuddz te niguii ni rnii xtidx Dios roli-
jzni sa'csi baxhal Dios niguiiga, sica'za
bejnga lagajc gaan ni xca' niguii ni rnii
xtidx Dios. Nani guscuiiz te bensa'c roli-
jzni sa'csi bensa'cni, sica'zani lagajc gaan
ni xca' bensa'cga. 42 Chutis nani gudeed
mase te xhijgtis nis nidliuj xcuentd lo
rebiuxe're, rnilidpac lojtu, direni gunijt,
sica'pacreni nani nungéjl xca'reni.

Renani baxhal Juan Bautist loj Jests
(Lc. 7:18-35)

1 1 Che gulujx baluii Jesds rexpejn-

pacni xho gunreni dzuun, dxejcti
biriini ro'c te saluiini, chasule'ni diidx la-
jdx rexpejnpacni.

2 Juan yu' nen latzguiib. Che biejn dia-
jgni xhi cayujn Jests, baxhalni tio'p xpe-
jopacni 3 te huinabdiidxreni:

—c¢La luj ni najc Crist ni jidad, a?, o
¢la silddznu chu stee bejn?

4Dxejcti badzu' Jesis diidxre rijpni:

—Colchij, colye'tz loj Juan recos nani
riejn diajgtu, ndjza recos nani ruhuiitu.
5Reni di fii, ruhuiireni; reni di sa, arsia-
jreni, reni ral tiejxhni, abiajc tiejxhreni;
reni di jien diajg, ariejn diajgreni; re-
bengut, ahuédjzreni, gubansacreni. Dxe-
jcti loj rebejn proob nani cabéjz xcélrac-
ndj Dios cagusule'reni xtidx Dios ni
ruslaa bejn nen dojl. ® Chicbaa renani di
jieed nara.

7 Cheni sii rebejnga gusloj Jests canii
loj rebejn xcuent Juan:

—¢Chuni'c huihuiitu nez loj reyu-
bijdz? ;La te biquii ni rusniib bej,
4? 8;Xhini'c huihuiitu? ¢Te bejn ni

sucheduxh, 4? Ni najntu rebejn nani
sucheduxh rbéjzreni rolijz rereii. °La'tu
¢xhicuent huijtu ro'c? ;Te fiitu te niguii
ni rnii xtidx Dios, 4? O'n. Rnilid lo-
jtu, luxh dini gac bejntis ni rnii xtidx
Dios; benroruni. 19Laa Juan nani rusi't
ni bacuaa lo reguijtz cadro caj scree:
Nara suxhala te niguii nani guinii xtidxa
nez lojly;

laani susucheeni nezyuj nezlojlu.
11 Guliipac rnid, loj guiraa rexingaan
xten gunaa, nicla tejni gajd guiricaj ni
najc te bensacduxh loj Dios si'c ni najc
Juan Bautist. Niluxh bejn nani najc ben
huinru lo xcélrnibee Dios xhaguibaa, be-
jnga maazru sajcni loj Juan.

12°Cheni gucli dxej ni gusloj rusule'
Juan Bautist diidx najli, yu'duxh reni rla-
jzpac jiu'reni lo xcélrnibee Dios ni yu'
xhaguibaa con yélrdxe'ch, sas reni nadx-
echa' rlajzreni cudxuuni xcdlnibee Dios.
13 Guiraa reniguii ni gunni xtidx Dios
ndjza xleii Moisés, gunixgaareni recos
ni churu gac, galooli hasta che bidadli
Juan Bautist. 14 Palga rlajztu chalilajztu,
lagajc Juan najc Elfas, niguii xten Dios
nani bia'n diidx jiddd. 1>Nani sobdiajg
diidx, gucuadiajgni.

167;Xhicojn guntebloi rebejn nani tre'
naj, 4? Najcreni si'c najc rebiuux nani
rguijt nez lo guii cadro rdo', rbejdxreni
lo sa'reni, 17rniireni: “Bielnu bizej te
guya'tu luxh ditu nuya'. Dxejcti bielnu
redij ni nabaduxh luxh dizatu nioon.”
18 Sa'csi che bidad Juan dini niajw dizani
nid', luxh rédjp rebejn najcni te xpejn
bendxab. 19 Dxejcti biéld nari, Xi'n Dios
ni gujc Niguii, raud, rd'a dxejcti rajp re-
bejn: “Niguiire rauxha't, rétejzani bin,
najcni xamigw rebendojl néjza reniguii
ni ruquijx xcuent reyuj ni rajx lo gu-
bier.” Luxh loj rebejn ni najc xpejn Dios
yuduxh xcélnajn Dios, ni'cni baxhalni
guiro'p rebejnre.

Reguejdx guyalajz
(Lc. 10:13-15)

20 Dxejeti gusloj Jestis gudilnéjni re-
benguejdx cadro benduxhni remilaagwr,
sa'csi naaddireni gusiechlajzreni xto-
jlreni, sanuutis nabajnreni nen dojl. Dx-
ejcti réjpni:

2l —iGunatiru guedx Corazin! jGu-
natiro guedx Betsaida! Paru nen guedx
Tiro ndjza guedx Sidén niajc remi-
laagwr nani gujc guedx lajdxtu, cadx-
ejli nusiejch lajzreni xtojlreni, cadxe-
jli niajcwreni nen godx, niddab cobdj
yejcreni. 22 Luxh rnii lojtu: che guidzujn
dxej ni gun Dios xcélguxhtisni, sidej-
drutu castiigw loj rebejn ni guldjz guedx
Tiro ndjza guedx Sidén. 23Luj guedx
Capernaum di gunlu xhigab chéslu xh-
aguibaa; jidjt nen baa jiajblu, sa'csi paru
nen guedx Sodoma niajc sa' remilaagwr
nani gujc guedxlajdxlu, pet najli tresijc
guejdxga. 24 Luxh rni4 lojtu, dxej ni gun
Dios xcélguxhtisni, trabajwduxhru tedtu
loj rebejn Sodoma.

Coltaa lod, te gusilajztu
(Lc. 10:21-22)

25Laa dxejcni réjp Jesus:

—Rlid'pa xpala'nlu Xtadd, Dad xten
xhaguibaa ndjza guedxliuj, sa'csi
bacua'tzlu recosre lo rebennajn, lo
rebejn ni racbee, te baluiiluni loj
rebennadolajz ni najc si'c biuxbaz.
260'n. Guliini, Xtadd, sa'csi rujnlu
xhigab si'c najc hueen gacni.

27°Guiraa recosre abaniidx Xtadi lo4,
rutru numbeedi xingaanni; xtadtisni
rumbeeni. Rutruza numbeedi xtadni,
xtebtis xingaanni, ndjza loj renani
gudeed xingaanni gumbee xtadni.
28Coltaa lod guiraatu nani abadxajg,
nani rsina, nard sunidxd vyalrusilajz
lojtu. 2° Colguisieed guntu dzuun si'cni
ruluidtu. Colhuii xho runi, xho naci
nadolajz, dizana gacid bennayedxlajz

nen lastod, ni'cni sidxdl xaimtu
yélrusilajz. 30Sa'csi guyasi najc xtzuni
ni ruluidtu, dizani gac naganduxh.

Rutie' rexpejn Jests triuu
dxej ni rusilajzreni

(Mr. 2:23-28; Lc. 6:1-5)

1 2 Che sasaj Jestis nez loj reyuj
cadro naga' triuu, luxh dxe-

jga najc dxej ni rusilajz rexpejn Is-
rael, calaan rexpejnpacni, guslojreni
calddxa'reni doj lo triuu te cayajwrenini.
2 Che bahuii reben guidoo ni laa farisee,
rdjpreni loj Jests:

—Ahuii xho rujn rexpejnpaclu dzuun
nani di nungdjl gunreni dxej nani rusi-
lajz bejn.

3 Luxh laani rdjpni lojreni:

—¢La gajdtu gol xhi caj loj reguijtz
xcuent ni bejn toDavid che gulannéjni
rexpejnni, 4? 4 Biu'reni xquidoo Dios, gu-
dajwreni yétxtiil nani di nungéjl gauni,
nicla laani, niclaza rebejn nani sanini,
sa'csi yatxtiilga rebixhojztis rajwni. 5O
¢la gajdtu gol lo reguijtz xten leii cadro
caj xcuent rebixhojz, 4? Laareni riu'reni
nen reguidoo dxej ni rusilajz bejn, rujn-
reni xtzuunreni niluxh xhet dojldi rujn-
reni. ® Nari rnié lojtu, ree suga' tej nani
sajcru loj guidooga. 7 Paru niacbeetu xhi
sdloj dee: “Yalrulaslajz rlaza, xhet yalre-
jtdi guidxaa”, ditu nucuaquij redee ni
xhet bejndi. 8 Sa'csi naré Xi'n Dios ni gujc
Niguii rnibed dxej ni rusilajz rebejn.

Niguii ni rxu'n naani
(Mr. 3:1-6; Lc. 6:6-11)

9Che birii Jests ro'c, biuni te
xquidobizreni. 19Ro'c suga' te bejn ni
gubijdz te naani. Luxh sa'csi caguiilreni
xho gucuaquijreni Jests, gusloj
canabdiidxreni lojni, rdjpreni:

—¢Larusaan leii gusiajcni benracxhuu
dxej ni rusilajz bejn, &?

11 Badzu' Jestis diidxre lojreni, rdjpni:

—Chutejtu ni rajp te xiil niluxh palga
guitejbni nen bisie che gal dxej ni rusi-
lajz bejn, ¢xhixh dini cuda xiilga nen
bisie, 4? 12 Sacduxhru te bejn loj te xiil,
ni'cni susaan leii gun bejn dzunsa'c dxej
nani rusilajz bejn.

13 Dxejcti rdjpni loj dade'ga:

—Baslii naalu.

Che basliinini, dxejc biajc naani,
gujcni tebloj si'c najc stelaad naani.
14Dxejcti birii reben guidoo ni laa
farisee, bachagsa'zareni te bia'nreni di-
idx ju'treni Jests.

Diidx ni guniireni xcuent Jestis

15 Che gucbee Jests xhi xhigab cayu-
jnreni, biriini ro'c. Xhidajl bejn sanajlni,
dxejc basiajc Jests guiraa rebenracxhuu.
16 Dxejc rajpni lojreni:

—Na'cpac gébreni chu najcni.

17Si'c gujc te gusojb diidx ni gunii
Isaias ni gunii xtidx Dios che rdjpni:

18 Deeni najc xmosd nani aguled, laani
sandlazd, laani rbanilazi, sudeda
sprit xtend lojni te gusule'ni yalgux-
htis xtena lo guedxliu;j.

19Dini tilnij bejn, dizani cuedxa';

rudza jiejndi diajgni xse'ni lad nezyuj.

20 Dini qui'ch nicla te nijt ni cabiejc,

dizani gusuii te duxiil ni cayujn guxh,

dxejli che gunni gaan guinibeeni
yéalguxhtis.

21 Lajtisni sustioob lastoo reben ni digac
xpejn Israel.

Rucuaquijreni Jests rajpni
yalrnibee xten bendxab

(Mr. 3:19-30; Lc. 11:14-23; 12:10)

22 Dxejcti biddnéreni loj Jesus te bejn
ni di fii, dizani guinii, yu' te bendxab las-
tooni. Dxejcti basiajc Jestsni, te gujc gu-
niini, te gujcza bahuiini. 23 Guiraa rebejn
bidxelojreni, rajpreni:

—¢Xhaa laa Xi'n toDavidni, 4?

24 Che biejn diajg reben guidoo ni laa
farisee rediidxga, rijpreni:

—Bejnre  rbdd  rebendxab  con
yalrnibee xten Beelzebd ni rnibee loj
rebendxab.

25Che gucbee Jestis xhi xhigab cayu-
jnreni, dxejc rédjpni:

—Guiraa yélrnibee nani rlia' sa'ni
sinitloj; te guedxro sigajc te famil nani
rlia' sa'reni, nani ridilndj sa'reni, sinit-
lojreni. 26Sigajcza palga bendxab rbai
sabendxabni, silia' sa'reni, dxejc ¢xho
gac chanuu xcélrnibeereni? 27Palga
nari rbi4 rebendxab con yalrnibee xten
Beelzebt, ¢chu xcélrnibee rajc rbaa rex-
pejntu bendxab, 4? Ni'cni lagajc laareni
suluiireni xhet laadi rujntu xhigab.
28Palga nari rbii rebendxab con Xprit
xten Dios, guliipacni abidzujn xcélrnibee
Dios lojtu.

29°Bahuilaare. ¢Xho gac jiu' te bejn
cuan rolijz te bendaan, xho gac cuanni
xhixten bejnga, palga dini gulibxgaani
bendaanga? Che abiliib bejnga, sajc
cuanni rexhixten bejnga.

30°Nani xhet yu'di xlad4, rdxe'chni loa.
Nani di jiddnajl nard, rutie'chni reni
siddnajl nara.

31°'Ni'cni rnid guira'ti dojl, guira'ti
yalrusguee xte bejn sajc gusidjl lajzni
xtebtis yélrniyaj Sprit Dxan xten Dios
di Dios gusiijl lajzni. 32 Chutis ni guinii
xhi te diidx yélrniyaj Xi'n Dios ni gujc
Niguii sajc gusidjl lajzni, luxh chutis
ni guiniyaj Sprit Dxan xten Dios, di
Dios gusiédjl lajzni, nicla lo guedxliujre,
niclaza xhaguibaa.

Sajc gumbeetu bejn
xcuent diidx ni rniireni
(Lc. 6:43-45)
33’palga nasa'c te yajg sicaj ninexhsa'c
lojni, per che di yajg gac yagsa'c, xho
xcaj ninexhsa'c lojni. Ni'cni huenliisi
siembeetu te yajg che fiitu xho najc
ninejxh ni rcaj lojni. 34Sa' la'tu bengui-
jdx ni najc si'c te bal nidlasduxh, ¢xho
gac guiniitu te didxsa'c?, ni ro' bejn

rniitis rexhigab ni yu' nen lastoo bejn.
35Te bensa'c rniini didxsa'c, sa'csi ganax
xhigabsa'c yu' nen lastooni, te bengui-
jdx rniitisni cosguijdx sa'csi ganax xhiga-
bguijdx yu' nen lastooni. 36 Nar4 rniiza,
guiraa redidxguijdx nani rnii bejn sudee-
dreni cuent lo Dios cheni gunni yalgux-
htis, 37 sa'csi lagajc rextiidxlu sujn guinii
Dios najclu bensa'c, lagajc rextiidxlu
sujn gunijtlu lo Dios.

Rebenguijdx rniab te
milagwr si'c te seen

(Mr. 8:12; Lc. 11:29-32)

38Dxejcti rebejn ni ruluii xleii to-
Moisés néjza reben guidoo ni laa farisee,
réjpreni loj Jests:

—Mastr, nuurnu rlajznu guihuiinu te
seen; bejn te milagwr te fiinuni.

39 Badzu' Jests diidxre, réjpni:

—Rebenguijdx ni rusguee rniab te
seen, niluxh xhetru seendi fiireni xseen-
tis Jonds, dade' ni gunii xtidx Dios.
40Sa'csi lagaje si'cni guyu' Jonds xque'
te bdlro chon dxej, chon yail, si'cza
chu Xin Dios ni gujc Niguii nen las-
too guedxliuj chon dxej, chonza y&al.
41 Cheni gac yilguxhtis xten Dios pet
sistie rebejn ni siddd Ninive te fiireni
gac yalguxhtis rebejn ni tre' lo guedxliyj
naj, niluxh séjb rebejn Ninive abanijt re-
bejnre sa'csi reben Ninive basiejch la-
jzreni, bia xtojlreni che basule' Jonés
xtidx Dios lojreni. Luxh nani yu' lojtu
naj, sacduxhruni loj Jonés. 4% Ndjza rein
xten reben sur sistieni te fiini gac yalgux-
htis rebejn ni tre' lo guedxliujre naj,
niluxh néjzani sdjbni abanijtreni. Sa'csi
laani zitduxh biriini te biddcuadiajgni
reyidlnajn xten Salomén, luxh nani yu' lo-
jtu naj nanduxhruni loj Salomén.

Te spritdxuudx ni rbisac
(Lc. 11:24-26)

43 Réjpzani:

—Cheni rii te spritdxab nen lastoo te
bejn, ricanzajni nez lo reyubijdz, riti-
ilni cadro gusilajzni, per cad rdxaldini.
44 Dxejcti rujnni xhigab, naani, guibisaci
cadro birid. Cheni rbisacni ro'c, rdzujnni
si'c rdzujn te bejn nen te yu' ni naya
nenni, naliobsa'cni, sucheeni, luxh rut
rbéjzdi ro'c. 4°Dxejcti rijni, rixiini sga-
jdz sprit nani najc nadxuudxru lojni te
jiddlazndjrenini nen lastoo bejnga. Dxe-
jeti rxhinduxhru bejnga lojni gujeni ga-
loo. Sigajcza gac rebejn ni tre' lo guedxli-
ujre naj.

Xnan Jests con rebejtzni
(Mr. 3:31-35; Lc. 8:19-21)

461al ni canindjni rebejn, bidzujn
xnanni con rebejtzni, suga'reni rold' rla-
jzreni guiniireni lojni. 47 Dxejcti biddd
tej ni rajp loj Jests:

—Xnanlu néjza rebejtzlu suga' rold'
rlajzreni guinindjreni luj.

48laani badzuni diidx lo bejnga
rajpni:

—¢Chuni'c najc xnand? ¢Chuni'c najc
rebetza?

49 Dxejcti basgaani naani nez loj rex-
pejnpacni, rajpni:

—iRedee najc xnani redeeza najc re-
betzi! 50 Chutis nani rujn si'cni rnibee
Xtadd ni yu' xhaguibaa ni'c najc betza,
ni'c najc bisiand, ni'cza najc xnana.

Xcuent bejn nani rbe'c binij
(Mr. 4:1-9; Lc. 8:4-8)

Lagajc dxejga birii Jestis royu'ga,
]. 3 huicueni nez ro' nisdoo. 2Xhidal-
duxh bejn bire' cadro suga'ni, sas biu'ni
nen te barcw, ro'c gurejni. Dxejcti rebejn
gurej nez lo plaii. 3 Dxejc gusloj caguluii
Jests con recuent, rajpni:

—Colcuadiajg. Birii te dade' ni rbe'c
binij te cue'cni binij. “Lal ni cabe'cni
binij yu' binij ni bitejb gajxh nez ro' ne-
siuj, biddd remane' ni rutajt, sas guda-
jwreni binijga. ®Yu' binij ni bitejb nez

nen reguij cadro guxii yu' yuj. Gulen-
gajc binijga sa'csi direni nibej jidt nen
yuj. ©Che birii gubijdx, bigolreni sa'csi
xhetiza xlobaani, dxejc gubijdzni. 7 Yu'za
binij ni bitejb nen reguejch. Che guroob
reguejchga, dini nusaan niroob regijle',
gubijdztireni. 8 Guyu' binij ni gurej lo
reyusa'c, ro'c gucduxhni. Yu' binij cuaj
te gayuu, yu'za binij cuaj gayojnni, yu'za
ni cuaj galbitzuuni loj cade tej binij ni
gurej. ?Nani rsobdiajg diidx gucuadia-
jgni diidxre.
Xhi pajr najc recuent xten Jests
(Mr. 4:10-12; Lc. 8:9-10)

10Dxejeti gubig rexpejnpacni, gunab-
diidx lojni, rédjpreni:
—¢Xhicuent rusule'lu diidx loj rebejn
con recuent?
1 Dxejeti badzu' Jestis diidx rajpni
lojreni:
—Sacnéj Dios la'tu te gacbeetu recos
xhiga'tz xten xcélrnibee Dios xhaguibaa,
luxh laareni digacdi gacbeerenini.
12 Chutis ni arajp yélracbee, sica'runi te
gapruni yélracbee. Sas nani guxii rajp
yélracbee, guiraa yélracbee ni rajpni
sibicaj. 13 Ni'cni rnié lojreni con recuent
sa'csi mase cadxelojreni, direni fii, mase
cacuadiajgreni di diajgreni jiejn, xhet
racbeedireni. 14 Laareni najcreni si'c te
soob diidx ni gunii Isaias, dade' ni gunii
xtidx Dios, che réjpni:
Siejn  diajgpactu,
gacbeetu,

sidxelojpactu, niluxh ditu fii.

15Sa'csi guyalajz rebejnre, lastooreni
najc si'c te guij,

di diajgreni jiejn,

luxh niduza balojreni, didi fisa'creni con
balojreni,

didi jiejnza diajgreni, didi gacbeeza
lastooreni,

didi gusiejch lajzreni guibi'reni loa te gu-
siacd lastooreni.

niluxh  xhetliidi

16°La'tu colguibalaznij balojtu sa'csi
rhuisa'ctu, riensa'cza diajgtu. 17 Rnilia-
pac, xhidajl redade' ni gunii xtidx Dios,
nédjza xhidajl bensa'c rlazduxh nuhuii sa'
recos ni cahuiitu, luxh direni nuhuiini,
rlajzreni niejn diajgreni sa' rediidx nani
cayejn diajgtu, luxh di diajgreni niejnni.

Rusule' Jestis xcuent
bejn ni rbe'c binij
(Mr. 4:13-20; Lc. 8:11-15)

18°Colcuadiajg xhi sdloj xcuent bejn
nani rbe'c binij. 1°Rebejn nani rucua-
diajg diidx xten xcélrnibee Dios, niluxh
direni gacbeeni, najcreni si'c najc binij
nani bitejb nez ro' nesyuj; riddd bendxab
rudzucajni rediidx nani biu' nen las-
tooni. 20Rebinij nani bitejb nez nen
reguij, najc si'c rebejn nani rucuadi-
ajg diidx, gustli rca'reni diidxga, 2! luxh
guxii yu' xlobaani, direni sutijp. Che rde-
jdreni trabajw, che rdxe'ch bejn lojreni,
sa'csi rucuadiajgreni xtidx Dios, rusiejch
lajzreni, rbalazni diidxga. 22 Rebinij nani
gurej nen reyaguejch sidloj rebejn nani
rucuadiajg rextidx Dios rujnrureni te
gunreni dzuun te ga'preni yédlnasa'c ni
yu' lo guedxliujre. Dxejcti rexcélnasa'c
xten guedxliujre rusgueereni. Guiraa re-
cosre rutau lo xtidx Dios nen lastoo re-
bejnre, dini gusaan gac te cosechsa'c
nen lastoo rebejnre. 23 Dxejc rebinij nani
rtejb lo reyusa'c, ni'c najc si'c rebejn nani
rucuadiajg xtidx Dios, nani racbee di-
idxga, nani rutie'ru sa'reni te racxhida-
jlreni. Yu' bejn ni najc si'c binij ni gujc
te gayuu; yu' bejn ni najc si'c binij ni
gujc gayojn; yu'za bejn ni najc si'c binij
ni gujc galbitzuu.

Xcuent triuu cadro guyu' cuanguejch

24 Dxejc bij Jestis stee cuent, rijpni:

—Xcélrnibee Dios xhaguibaa najc si'c
te bejn nani gule'c ganax triusa'c lo
xyujni. 25Lal nagaguejs bejnga, biddd
te bejn nani rdxe'ch lajz loj xpaxhuaan

binijga, biddle'cni bedz cuanguejch lo
xtriuu bejnga, dxejcti sddni. 26 Cheni
gulejn triuuga, birii doj lojni, dxejc bir-
icaj ndjza cuanguejch ro'c. 27Dxejcti
rdjp remos lo xlamreni; “Dad, ¢la et
ganax triusa'c di gule'clu, &? ¢Caxh bazaj
cuanguejchre?” 28Réjp xlamreni: “Te
bejn ni rdxechlajz lod biddle'cchani.” Dx-
ejcti gunabdiidx rexmosni rédjpreni: “¢La
rlajz guejblu cholddxa'nu recuangue-
jchga, 4?” 29 Dxeje rdjp xlamreni: “Na'c,
sa'csi che guilidddxtu cuanguejchga, na-
gajcza triuu guilidgadxtu. 39 Colsaan tioo-
breni tebloj. Che guire' cose'ch, dxejc
guinibed remos gutiexgaareni cuangue-
jch, guliibrenini gacni ters, dxejcti
checni. Dxejcti sajc gutie'reni triuu
chucheeni nen yu'.”

Xcuent bedz muxhtas
(Mr. 4:30-32; Lc. 13:18-19)

31 Bijza Jesis stee cuent réjpni:

—Xcalrnibee Dios xhaguibaa najcni
si'c te bedz muxhtas nani cue'c te bejn
lo xyujni. 32Gulii bejdzga najc bize'ru
loj guiraa rebejdz, per che roob yajgga,
rajcni guroobru loj guiralii recuaan, ra-
jeni te yagro, luxh riddd remane’ ni rutajt
riddyujn xpitiddzreni lo xajcw yajgga.

Xcuent levaduur
(Lc. 13:20-21)

33 Bijzani stee cuentre, rijpni:

—Xcalrnibee Dios xhaguibaa najc si'c
levaduur nani rugu'ch te gunaa lo chon
mediid arin, dxejc ni'c rusaguijni guideb
cojbga.

Xhicuent baluii Jesiis
ganaxtis con cuent

(Mr. 4:33-34)
34Baluii Jestis guiraa rebejn ganaxtis
con recuent, xhetiru stee mood nului-

ini, ganaxtis con cuent guniini lojreni.
35Si'c bejnni te guzojb xtidx dade' ni gu-

nii xtidx Dios che bacuaani lo reguijtz,

rajpni:

Suiya diidx con recuent,

suiya diidx xcuent recos ni naga'tz che
bencheeli Dios guedxliuj.

Rusule' Jestis xcuent
cuanguejch nen triuu

36Dxejcti  basadiidx Jesis rebejn,
biu'tini nen yu' cadro bire' rexpejnpacni
lojni, rajpreni lojni:

—Basule' loonu xcuent cuanguejch ni
guyu' loniaa.

37 Réjp Jests lojreni:

—Bejn nani rbe'c retriusa'c, najc
Xi'n Dios ni gujc Niguii; 38loniaaga
najc guedxliuj; retriusa'c najc rebejn
nani najc xpejn Dios, nani rucuadi-
ajg xtiidxni; recuanguejchga najc re-
bejn ni najc xpejn bendxab. 3° Bejn nani
rdxe'ch lajz najc lagajc bendxab. Cose'ch
sidloj che nitloj guedxliuj; reni gutie'
cose'ch najc rexangl Dios. 40Sigacni
guire' recuanguejch te chiini lo gui-
boo te checni, sigajcza gac che gac fis
guedxliuj. 41Xi'n Dios ni gujc Niguii
suxhal rexanglni te jiddgutie'reni, te
jiddladreni lo xcalrnibeeni guiraa re-
nani rujn riajb bejn nen dojl, nijza
reni rujn cosguijdx. 42 Susélreni rebejnga
nen te or cadro cayecduxh. Ro'c son-
duxhreni, sauya'reni ldijyreni. 43 Dxejcti
rebensa'c sidimbicha'reni si'c gubijdx lo
xcédlrnibee Xtadreni. Palga sobdiajgtu,
colgucuadiagsa'c.

Te cossacduxh ni naga'tz

44 Rédjpzani:

—Si'cza xcédlrnibee Dios xhaguibaa
najc si'c te cossacduxh ni naga'tz lo
te yuj loniaa. Bidxdl te dade'ni, luxh
bacuatzsacnini. Dxejcti rbalajzni, huijni,
huito'ni guiraa xhixtenni te rajpni meel
siini yujga.

Perl nani sacduxh

45 Réjpzani:

—Xcélrnibee Dios xhaguibaa najcza
si'c najc te dad rapduxh nani caguiil
perlsa'c te siini. 40Che bidxélni te
perlsa'c, tejni sacduxh, bato'ni guiraa
xhixtenni te gusiini perlga.

Guijxh ni rniaaz bijl

47 Rdjpzani:

—Xcalrnibee Dios xhaguibaa najcza
si'c te guijxh ni rusédl bejn lo nis te
rniaazreni guiraloj cuaa bijl. 48 Cheni
agudxajni, rbadrenini nez ro' nisdoo, te
ro'c rbereni loj rebdjl. Rebdjl ni najc
hueen rucheeni nen te dxijm; nani di gac
hueen rusélrenini te laad. 49Si'cza gac
che gac fis guedxliuj; sirii rexangl Dios
te sudzucajreni rebenguijdx lo rebensa'c.
50 Dxejcti susilreni rebenguijdx nen te
or cadro cayecduxh; ro'c sonduxhreni,
sauya'reni ldjyreni.

Te ben rajp

51Dxejcti gunabdiidx Jestis lojreni,
rajpni:

—¢La racbeetu guiraa ni canié lojtu,
ar

Dxejcti rdjpreni:

—O/, racbeenuni Dad.

52Dxejcti rdjpni lojreni:

—Cheni rsieed te bejn nani najn leii
xcuent yalrnibee xten Dios xhaguibaa,
najcni si'c te lam nani rajc rbai lo rex-
cdlnasa'cni recos ni nacoob, nidjza recos
biejw.

Jests lo guedx Nazare't
(Mr. 6:1-6; Lc. 4:16-30)

53 Che gulujx basule'ni recuentre, biri-
ini ro'c, sadni. 54Huijni lagajc lajdxni.
Ro'c gusloj caguluiini nen xquidobézreni
ro'c. Dxejcti rdxeloduxh reben ro'c,
rajpreni:

—¢Caro bisieedni reyélnajnre? ¢Xho
rajc rujnni remilagwr? 55 ;La et laadi dee
ni najc xi'n carpinteer, 4? ¢La et Mari-
idi najc xnanni? Dee ni najc bejtz Ja-
coob, José, Simén con Judas. 56 Luxh re-
bisiajnni rbdjzreni lo guejdxre. ;Cacharo
bisieedni guiraa nani caguluiini?

57 Dxejcti cayujnreni xhigab chugan la
guliini, dxejc rdjp Jests lojreni:

—~Guiraa rebejn rindlajz te niguii nani
rnii xtidx Dios, biddla reben lajdxpacni
direni jiu xtiidxni.

58Ni'c dini niujn xhidal milagwr ro'c
sa'csi direni chalilajz xtiidxni.

Che gujt Juan Bautist
(Mr. 6:14-29; Lc. 9:7-9)

1 4 Lagajc nen redxejga Herodes, ni

laaza tetrarca, biejn diajgni diidx
xcuent ni cayujn Jests. 2 Dxejc rdjpni lo
rexmosni:

—Dee najc  Juan Bautist. Pet
agubansacni lo rebengut, ni'cni rajpni
yéalrnibee te rujnni remilagwr.

3Si'c gunii Herodes sa'csi laani baséu-
uni Juan nen latzguiib. Niluxh gunibeeni
biliibni con caden nen latzguiib xcuent
Herodias, ni gujc ch&il bejtzni Felipe.
4Bidxe'chni sa'csi rijp Juan lo Herodes:

—Et laadi rujnlu rbaznidjlu chaal
bejtzlu.

5Rlajz Herodes nugu'tni Juan, luxh
rdxejbni rebenguejdx, sa'csi guiraareni
rniireni Juan najc te niguii ni rnii
xtidx Dios. ®Dxejc che gojl laj Herodes
gujc lanij, birii xindxa'p Herodias te
baya'ni nez loj regolnejdx. Luxh sa'csi
bidxaglazduxh Herodes baya'ni, 7 rdjpni
loj gunaaga:

—Gunab xhitis ni rlajzlu, sa'csi gudix
lazé gunidxd ni guiniabtislu.

8 Dxejcti gunaaga, abalijdx xnannini,
rdjpni lo Herodes:

—Loj te platén baniidx bitiuyejc Juan
Bautist.

9 Diidxga benhuin lastoo reii Herodes,
per sa'csi abia'n diidx, niluxh abiejn di-
ajg rebejn, gunibeeni gudeedreni nani
guiniab gunaaga. 10Dxejcti gunibeeni
biru' yejc Juan Bautist nen latzguiib.
11Sas biddnireni yejeni lo te platén,
badeedrenini loj gunaaga. Dxejcti gu-
naaga badeednini lo xnanni.

12Dxejcti  bidzujn rexpejn  Juan
sandreni togoolga te huicua'tzrenini.
Dxejcru huisa'nreni diidx loj Jesus.

Bayaan Jests gaii mil bejn

(Mr. 6:30-44; Lc. 9:10-17; Jn. 6:1-14)

13Che biejn diajg Jestis xhi guzajc
Juan, xtebni hud'pni nen te barcw huijni
stee laad nez lo reyubijdz. Che gucbee
rebejn caro sd#ni, huinajlreni Jesis lo
yuj. Guiraa nen reguejdxga biriireni.
14 Che birii Jestis nen barcw, bahuiini loj
xhidalduxh bejn, dxejc balazlajznireni,
basiajcni rebejn nani racxhuu. 15 Cheni
acayu' guxhijn, gubig rexpejnpacni lojni
rajpreni:

—Rut rbijzdi nez lo reyubijdzre,
niluxh agudxej naj. Basadiidx rebejn
te jiireni nez rerench te chasiireni xhi
gaureni.

16 Réjp Jests:

—Xhicuent jiireni. La'tu colgudeed xhi
gaureni.

17 Dxejcti rdjpreni:

—Xhetru rajpdinu ree. Gaiitis yatxtiil
ndjza tio'p bdjl rajpnu.

18 Laani rajpni:

—Coltanéni ree.

19Dxejcti  gunibeeni gurej rebejn
lo guixa'. Dxejcti cuani guigaii
yatxtiill nidjza guiro'p bé&jl, guldsni

lojni xhaguibaa, badeedni xquixhtios
lo Dios, dxejcti gulami reyatxtiil.
Badeednini loj rexpejnpacni. Dxejcti
rexpejnpacni gudisrenini loj reben
xhidajl. 20Guiraareni gudajw, gudxaj
xque'reni. Dxejcti batie'reni yatxtilbiujy

nani bia'n. Si'cti tzubitiop dxijm
gudxajni. 21 Renani gudajw najcreni
si'cti gaii mil niguii, xhet nijdi regunaa
niclaza rebiuux bigab.

Gusaj Jestis lo nisdoo
(Mr. 6:45-52; Jn. 6:16-21)

228as gunibee Jests biu' rexpejnpacni
nen barcw te ganidreni tedreni stee lad
nis lalni casadiidxni rebejn. 23Che gu-
lujx basadiidxni rebejn, hui'p Jests yec-
dajn te xtebni gunindjni Dios Xtadni.
Che gojl guxhijn, ro'c sugaxteb Jests.
24Luxh barcw galdii lo nis sasaj. Ca-
gusnibduxh reol barcw, liriddzni lo nis
sa'csi cabi' beduxh cadro sddreni. 25 Rsil-
dooru gubig Jests, bidzujnni lojreni,
sididsajni lo nisdoo. 26 Che bahuii rexpe-
jnpacni siddsajni lo nisdoo, bidxejbreni,
rdjpreni:

—Colhuii te fantasmni —guredxa'reni
sa'csi bidxebduxhreni.

27 Dxejc gunii Jests lojreni, réjpni:

—Na'c guidxejbtu, laa naréni; colsu-
tijp lastootu.

28 Dxejcti gunii Pedr lojni, rdjpni:

—Dad, palga lujni, gunibee jidld lojlu
nez lo nisre.

29 Réjp Jests:

—Gudaa pues.

Dxejcti birii Pedr nen barcw gusajni lo
nis te siéni nez loj Jess. 30 Che bahuii
Pedr beduxh ni cabi', bidxejbni, dxejc
gusloj cayddzni nen nisdoo. Guredxa'ni,
rajpni:

—Dad, jguldéa nara!

3llagajc dxejc gunaaz Jesds naani,
rédjpni loj Pedr:

—Guxii rajplu yélrililajz. ¢Xhicuent
guctio'p lajzlu?

32Che huéd'preni nen barcw, guliz-
gajc bej. 33 Dxejcti renani sidd nen barcw
bazuxhijbreni nez loj Jests rajpreni:

—Guliipacni najclu Xi'n Dios.

Basiajc Jestis reben
racxhuu guedx Genesare't

(Mr. 6:53-56)

34Che gudejdreni lo nis, bidzujnreni
nez lo reyuj xten Genesare't. 35Che
biembee reben ro'cni, Dbatie'chreni
diidx guideb gabi lajdxreni. Dxejcti
biddnédreni guiraa reben racxhuu lojni.
36 Gunabduxhreni gusaanni canreni ro'
xhajbtisni. Dxejcti guiraa renani gudajn
xhajbni, biajcreni.

Nani ruxhin bejn
(Mr. 7:1-23)

Dxejcti gubig gaii rebejn nani ru-
1 5 luii leii ndjza rebejn guidoo ni
laa farisee. Sidddreni guedx Jerusalén,
réjpreni loj Jests:

2—;Xhicuent di rexpejopaclu jiu
xcostrumbr rebengool? ¢Xhicuent direni
gusoob yalrdiib naareni che rajwreni?

3Badzu'ni diidx, rijpni:
—¢Xhicuent di la'tu gusoobzatu xtidx
Dios? Dee alga riurutu rexcostumbrtu.
4Dios gunibeeni xho guntu che rijpni:
“Gojp xpalan xtadlu, xnanlu”, néjza
“Nani guiniyaj lo xtadni o loj xnanni,
suguetni.” ®Luxh la'tu rniitu sajc gib
chutis bejn loj xtadni o loj xnanni: “Di-
gacdi gacnditu sa'csi guiraa ni rapi
abadedéni lo Dios.” ©Luxh chutis ni
guinii si'c, xhetru nanabdi gacnijni
xtadni o xnani. Si'c ni cabdlaztu rex-
tidx Dios te gac chanuutu rexcostum-
brtu. 7{Bejn ni rusguee najctu! Laaca
gunii Isafas, bejn nani gunii xtidx Dios
xcuenttu cheni rajpni:
8Rebenguejdxre con ro'reni rlid'preni
xpala'nd niluxh lastooreni zijt suga'
nez lod.

9Xlia'si rajnreni nard, sa'csi ruluiireni
si'c xtidxd reyalrnibee xten reben
guedxliu;j.

10Dxejcti  gurejdxni rebejn, rdjpni
lojreni:

—Colcuadiajg, colyacbee. 11 Nani riu'
ro' bejn di guxhin bejnga, sanga nani rii
ro' bejnga ni'cni ruxhin bejnga.

12Dxejcti rexpejnpacni gubig lojni,
rajpreni:

—¢La najnlu bidxe'ch rebejn farisee
che biejn diajgreni diidx ni guniilu?

13 Dxejc laani réjpni:

—Xhitis yajg nani di Xtadd ni yu'
xhaguibaa nusuj siliddxa'ni guideb
xlobaani. 14 Colgusaanreni; lotid'preni,
ruluiireni nezyuj lo salotid'preni. Luxh
palga te ben lotid'p guluii canejz ch&aa
stee lotid'p, guiro'preni sitejbreni nen te
gueed.

15R&jp Pedr loj Jestis:

—Basule' cuentre loonu.

16 R&jp Jests:

—¢La ndjza la'tu ditu gacbee, &?
17 sLa ditu gacbee guiraa ni rajw bejn
ru' xque'ni, dxejcti che rdejdni xque'ni,
abigo'nni? 18Niluxh diidx nani rii ro'
bejn, nen lastoo bejn riini; dee ni rux-
hin bejn. 19 Sa'csi nen lastoo bejn rii rex-
higabguijdx xten rebejn ni rugu't sa'ni;
xten rebejn ni rusguee gunaa; xten re-
bejn ni rusguee chéil sa'ni; xten rebejn
ni rbajn; xten rebejn ni rnii didxxhii lo
sa'ni; xtenza rebejn ni rutijl sa'ni. 20Laa
sa' recosre ni ruxhin bejn. Che dini gu-
soob recostumbr xte yéalrdiib naani, di
ni'c guxhin bejn.

Te gunazit nani huililajz xtidx Jests
(Mr. 7:24-30)

21 Biriiti Jestis ro'c, sddni nez region
xten Tiro nijza Sidon. 22Nejzga rbijz
te gunaa cananee, cabedxa'ni bidddni lo
Jests, rajpni:

—Dad, xi'n toDavid, balaslajz nara.
Xindxa'pd yu' xpej bendxab lastooni,
niluxh cagusacsiduxhnini.

23Xhet rdjpdi Jests lojni. Dxejeti
biddnabduxh rexpejnpacni lojni,
rajpreni:

—Barilaagw gunaare, didi rbedxa'ni
siddnajlni ly;j.

24 Dxejeti rdjp Jests lojni:

—Dios baxhal nara lojtis xpen Israel
nani agunijt nen dojl.

25Dxejcti gubig gunaaga, bazuxhijbni
nez loj Jests, rajpni:

—Dad, gucnij nara.

26 Dxejc rajp Jests lojni:

—Di gac hueen xca' bejn xcuxtiil
rexi'nni gusélnini lo rebé'cw.

27 Dxejc rdjp gunaaga lojni:

—Guliini Dad, nijza rebd'cw rajw
te la' yétxtiil ni rtejp lo mex xten
xpaxhuaanni.

28 Dxejcti rdjp Jests lojni:

—Nane', lacti guroob najc xcilrililaj-
zlu. Sugac si'cni rlajzlu.

Lagajc dxejc biajc xindxa'pni.

Basiajc Jestis xhidal ben racxhuu

29 Birii Jests ro'c gudejdni nez ro' nis-
doo ni laa Galilee. Huépgajcni yejc te
dajn, ro'c gurejni. 30 Xhidajl bejn bidzujn
cad sobga'mni. Siddnireni reben ni rajc
ni'ni, reben ni najc lotid'p, reben gop, re-
ben ni xheti naani, néjza xhidalro ben
racxhuu, bidzunnéjrenini nez loj Jests.
Dxejcti basiajcnireni. 31 Ni'cni lacti bidx-
eloduxh reben xhidajlga che bahuiireni
rnii regop, riajc reni xheti naani, rsiaj
reni rajc ni'ni, ruhuii relotid'p, dxejc
rlid'preni xpala'n Xtios rexpen Israel.

Badeed Jestis xhi gudajw tajp mil bejn
(Mr. 8:1-10)

32Gurejdx Jesis rexpejnpacni rijpni
lojreni:

—Riaa rebejnre sa'csi agujc chon dxej
yunéjreni nard luxh xhet ca'direni gau-
reni. Di rlazd guxhalireni jiireni roli-
jzreni palga gajdreni gau didi guidxaj-
greni lo nezyuj.

33 Dxejcti rdjp rexpejnpacni lojni:

—¢Xho guidxdlnu xhi gau reben
xhidajlre nez lo reyubijzre cadro rut
rbijzdi, &?

34Rijp Jests lojreni:

—¢Bal yatxtiil ca'tu?

Réjpreni:

—Gajdztisni, nédjza gaii balbaze'.

35Sas gunibee Jesis cue rebejn lo yuj.
36Dxejc cua' Jests guigajdz yitxtiilga
nédjza rebéjl, badeedni xquixtios lo Dios
dxejc gula'ni reyatxtiilga néjza rebéjlga
badeednireni loj rexpejnpacni. Dxejcti
laareni gudisreni yétxtiilga con rebijlga
lo rebejn xhidajlga. 37 Guiraareni gu-
dajw, gudxaj xque'reni. Che gulujx gu-
dajwreni, batie'reni reyatxtiil ni bia'nga,
gudxaj gajdz dxijmni. 38 Renani guda-
jwga najc si'cti tajp mil bejn, niluxh
xhet nijdi regunaa niclaza rebiuux bi-
gab. 39Dxejcti basadiidx Jestis rebejn,
biu'tini nen barcw te gudejdni lo nisdoo
nez regién xten Magdala.

Reben guidoo ni laa farisee
nijza saducee rniabreni te
milagwr si'c te seen

(Mr. 8:11-13; Lc. 12:54-56)

Refarisee néjza resaducee bidzu-
]. 6 joreni lo Jests, gunabreni gunni
te milagwr, gudeedni te seen ni rien xh-
aguibaali. Niluxh cagusgueesireni, sa'csi
rlajzreni guiga' Jestis. 2Dxejc badzu'
Jesus diidxre rdjpni lojreni:

—Che rajl gudxej, rniitu: “Saru gac te
dxej guixee sa'csi naxniaa xhaguibaa.”
3 Che rajl rsil rniitu: “Etlaadi gac te dxej
nadxej sa'csi naxniaa xhaguibaa niluxh
tre' za.” Xhoxh numbeetu xhi siloj re-
seen ni rien xhaguibaa, luxh ditu gum-
bee xhi sdloj reseen xcuent redxejre,
nalajznu recos ni cayajc. 4Reben gui-
jdxre, reben guyalajz rniab te senro, te
milagwr, luxh dirureni fii stee milagwr;
suhuiitisreni xsen Jon4s.

Dxejcti basa'n Jestsreni ro'c, sd'tini.

Levaduur xten refarisee
(Mr. 8:14-21)

5 Che gudejd rexpejnpacni stelaad nis-
doo biil-lajzreni ninéreni yétxtiil. © Dxe-
jeti réjp Jesus lojreni:

—Bacuadiajg, colnati levaduur xten
refarisee nijza resaducee.

7Dxejcti bejnreni xhigab nen las-
tooreni: “Si'c caniini sa'csi dinu niopna
yétxtiil.” 8 Luxh gucbee Jesiis xhigabga,
dxejc rajpni lojreni:

—¢Xhicuent rujntu xhigab xhet yétx-
tiildi ca'tu, 4? jHuinduxh najc xcélrilila-
jztu! 9 ;La gajdtu gacbee? ;La diza lajztu
guinaj che gudisd gaii yatxtiil gudajw
gaii mil bejn, 4? ¢Bal dxijmni batie'tu, 4?
10 ;La diza lajztu guizaj che gudisi gajdz
yatxtiil gudajw tap mil bejn, 4? ¢Bal dxi-
jmni batie'tu? 11 ;Xhicuent ditu gacbee
et yatxtiildi cagusd'td cheni cania lo-
jtu colnati levaduur xten refarisee néjza
resaducee?

12Dxejeru gucbeereni dini nidjp: “Col-
nati levaduur xten yétxtiil.” Laani cani-
ini: “Colnaati yalruluii xten refarisee
nédjza resaducee.”

Bicdjp Pedr Jests najc Cristpac
(Mr. 8:27-30; Lc. 9:18-21)

13 Che bidzujn Jests regién xten Ce-
sarea xten guedx Filipo, gunabdiidx
Jests loj rexpejnpacni, rijpni:

—¢Chu naj rebejn nacé nari Xi'n Dios
ni gujc Niguii?

14 Laareni rdjpreni:

—Yu'reni naj luj najclu Juan Bautist;
yu'zareni rnii luj najclu Elias, peta sgai-
ireni rnii luj najclu Jeremias o stee niguii
ni rnii xtidx Dios.

15 Dxejeti rdjpni lojreni:

—La'tu, ¢chuni'c rniitu naca?

16 Dxejc rdjp Simén Pedr:

—Luj najclu Crist, Xin Dios nani
nabajn.

17 Badzu' Jests diidxre, réjpni:

—Chicbaalu, Simén Pedr, xi'n Jonas,
sa'csi xhet bejndi baluii dee lojly,
Xtadétis ni yu' xhaguibaa baluiinini lo-
jlu. 18Nard rnid lojlu, luj najclu Pedr,
nani siloj: “Te guij.” Sa'csi sibax-
tiejlu guidxagsa'za renani rililajz xtidxa,
niluxh che guetreni, direni nitloj. 1° Nard
gunidxé yalrnibee lojlu te gulijdxlu re-
bejn nani ahuiliilajz xtidxd. Xhitis ni
gusaanlu gunreni, o xhitis ni dilu gusaan
gunreni, susoob Dios xtiidxlu.

20 Dxejcti gunibee Jesis rutlojdi géb
rexpejnpacni laani najc Guejb Crist.

Gunii Jests xho guetni
(Mr. 8:31-9:1; Lc. 9:22-27)

2l Lagajc dxejc gusloj cagusule' Jesus
diidx lo rexpejnpacni, guniini lojreni
xho nanabpac chédini guedx Jerusalén
te ro'c tedni trabajwduxh ladznaa re-
bengool xten guidoo, ladznaa rebixhojz,
nédjza rebejn ni najn xleii Moisés. Guni-
izani sugu'trenini, niluxh ni riojn dxej
sibansacni lo rebengut.

22Dxejcti huind Pedr Jests te laad,
gusloj cadilnéjnini, rédjpni:

—iGacndj Dioslu, Dad! jGurniélojlu

gaclu si'c!
23Dxejc gubiré Jests, rdjpni lo Pedr:
—iGubicaj lod bendxab! Na'c

rusiejytislu lod. Luj dilu gun xhigab xten
Dios, alga xhigab xten rebenguedxliuj
rujnlu.

24 Dxejcti rdjp Jests loj rexpejnpacni:

—Palga yu' chu tejtu rlajz guirinajl
nard, sucudlazni lagajc laani, suguuni
xcrujzni, nalajznu tedni trabajw, sujidd-
najlni nard. 25Sa'csi nani rlajz gunni
gaan xcédlnabajnni, sunijtnini. Luxh nani
runijt xcdlnabajoni por nard, sidxilni
xcdlnabajnni par tejpas. 26Sa'csi ¢xhi
gaan gun te bejn palga ga'pni guideb
guedxliuj, luxh nit xaimni lo Dios, &? o
¢la yu' xhi gudeed bejn te siini xaimni?
27Sa'csi nard Xi'n Dios ni gujc Niguii
sidld lo yélrdimbicha' xten Xtadd con

rexanglni, dxejcti siguixd tebgaj bejn
si'ctis ni gujc xtzuunni. 28 Rnilidpac lo-
jtu, loj reni tre' ree naj, yu'reni di guet
dxejli ni fixgaareni jidla nard Xin Dios
ni gujc Niguii lo xcélrnibed.

Chuni'c najc guroob
(Mr. 9:2-13; Lc. 9:28-36)

1 7 Che gudeed xho'p dxej, huind

Jestis Pedr, Jacoob, con Juan
betz Jacoob, xtebreni huijreni jiaa yejc
te dajn. 2Dxejcti nez lojreni bidxaa xho
rujn lojni. Lojni gusloj rdimbicha' si'c gu-
bijdx; xhajbni gujc nolbij si'c te bajl.
3 Dxejc bahuigajcreni loj Moisés nijza loj
Flias, cayujyreni diidx con Jests. 4 Dxe-
jeti rédjp Pedr loj Jests:

—Dad, jhuenduxh suga'nu ree! Palga
rlajzlu, sajc jiennu chon yuguijxh, tejni
gac xten guejblu, steeni gac xten Moisés,
steeni gac xten Elias.

5Lalni canii Pedr, bidjt te za ni rdim-
bicha' guideb gabireni; nen zaga biejn te
xse' ni rajp:

—Dee najc xi'nd ni sanidlazd, rus-
paduxhni lazd, colcuadiajg xtiidxni.

6 Che biejn diajg rexpejnpac Jests di-
idxga, bazuxhijbreni, basajbreni lojreni
lo yuj, bidxebduxhreni. 7 Dxejcti gubig
Jests lojreni, batzuubni naani yejcreni,
rajpni:

—Colchasulii, na'c rdxejbtu.

8 Che gulis lojreni, lojtis Jesiis bahui-
ireni, rutru suganégjdini.

9 Cheni sayijtreni yejc dajnga, gunibee
Jests lojreni, réjpni:

—Rutlojdi gabtu xhini'c bahuiitu dxe-
jli ni guibansacé nard Xi'n Dios ni gujc
Niguii lo rebengut.

10Dxejcti  gunabdiidx rexpejnpacni
lojni:

—¢Xhicuent rnii rebejn ni najn xleii
Moisés ganid Elias nanab jidad, &4?
11 Badzu' Jestis diidxre, rdjpni:
—Guliini  siddxgaa Elias,

gunsa'cni  guira'ti, !2niluxh

laani
nara

rnid lojtu, abiddd Elias, di rebejn
nienbeeni, luxh bennijrenini si'ctis ni
rlajzreni, basacsiduxhrenini. Sigajcza
gunnéjreni nara Xi'n Dios ni gujc Niguii,
susacsiduxhreni nara.

13 Dxejcti gucbee rexpejnpacni caniini
xcuent Juan Bautist.

Jests basiajc te biuux ni
guyu' xpej bendxab

(Mr. 9:14-29; Lc. 9:37-43)

14 Cheni bidzujnreni cadro tre' xhidajl
bejn, gubig te bejn lojni bazuxhijbni, dx-
ejc rajpni:

15_Dad, balaslajz xind sa'csi laani
cayacxhuuni, rajeni yalguidxbej, rusac-
siduxh yalguijdxgani, yu' huilt rtejbni lo
guiboo yu' huélt rtejbni lo nis. 16 Bidd-
niani loj rexpejnpaclu, luxh di niajedi
nusiajcrenini.

17 Jestis badzu' diidxre lojreni réjpni:

—Benguijdx, bejn ni di chalilajz, ;gu-
cli yu'd lojtu? ¢Cati gac guné huant la'tu?
jColtand biuuxga ree!

18 Dxejeti gudilndj Jestis bendxab ni
yu' lastoo biuuxga, gunibeeni biriini, la-
gajc dxejc biajc biuuxga.

19 Dxejc gunindj rexpejnpacni Jests te
laad, gunabdiidxreni rijpreni:
—¢Xhicuent di niajedi
bendxab nen lastoo biuuxga?

20 Jests réjp lojreni:

—Sa'csi la'tu guxiduxh rililajztu. Rnil-
ia lojtu, paru najc ylrililajz xtentu si'cti
te bejdz muxhtas, sajc géabtu loj dajn
rec: “Gubicaj ro'c, gudejd stelaad”, luxh
sibicaj dajnga. Palga rililajzpactu, xhetli-
idi yu' ni di gacdi guntu. 2! Niluxh sa'
bendxabre, dini guirii palga ditu guini-
abduxh lo Dios, gucua'nzatu.

nibdinu

Jests rusule' stehuilt xho guetni
(Mr. 9:30-32; Lc. 9:43-45)

221alni sasajreni nez regi6n xten
Galilee, rajp Jests:

—Suteedreni nard Xi'n Dios ni gujc
Niguii ladznaa rebendojl te gusacsireni
naré. 23 Niluxh sugu'treni naré, dxejc ni
riojn dxej sibansacé lo rebengut.

Che biejn diajgreni diidxga, guc-
huinduxh lajzreni.

Gudijxni impuest xten guidoo

24Che bidzujn Jesds ndjza rexpejn-
pacni guedx Capernaum, biaad rebejn ni
rusquijx xcuent guidoo lo Pedr, gunabdi-
idxreni lojni, rdjpreni:

—¢La di xmastrtu quiix impuest xten
guidoo?

25 Réjp Pedr:

—Rguijxnini.

Che biu' Pedr nen yu', ganid Jests gu-
nii lojni, rédjpni:

—¢Xhi rchalolu, Simén? ¢Chuni'c
rusquijx rebejn ni rnibee lo guedxliujre?
¢Chuni'c rguijx reimpuest, recuyo't?
¢Reben lajdxreni o rebenzijt?

26 Badzu' Pedr diidxre réjpni:

—Rebenzijt.

Réjp Jests:

—Ni'cni di rexi'nreni quiixni. 27 Luxh
te di guidxe'chreni, huij ro' nisdoo,
bacuaa ansuel, guldd bé&jl ni guiniazx-
gaalu. Ro' bijlga sidxallu te melpla't ni
sajl te chatijxlu impuest xcuentéd nijza
xcuentlu.

¢Chuni'c sajcru lajdx Dios xhaguibaa?
(Mr. 9:33-37; Lc. 9:46-48)
1 8 Laa dxejcni gubig rexpejnpac
Jests lojni te gunabdiidxreni:
—¢Chuni'c
xhaguibaa?
2Dxejcti gurejdx Jestis te biuxbéz,
bazujnini nez galiiireni, 3 dxejc rijpni:
—Ranilidpac lojtu, palga ditu gusiech-
lajztu, palga ditu gac nadolajz si'c te bi-
uxbdz, ditu jiu' lajdx Dios xhaguibaa.
4Ni'cni chutis bejn nani gac nadolajz si'c
biuxe're, laani gac ni sajcru lajdx Dios

sajeru  lajdx  Dios

xhaguibaa. ° Chutis ni riu te sa' biuxe're,
sa'csi rindlajzni nard, lagajc naré riuni.
Riezgw jiajbni nen dojl
(Mr. 9:42-48; Lc. 17:1-2)

6 Réjpzani:

—Chutis ni gudzucaj lo xnezyud
te sa' biuxe're ni ahuililajzni xtidxa,
maazru huen niliib te guij xten molin
dojb yejnni, chatejbni loj nisdoo, palga
gunni jiajb tej reni'c lo dojl. 7 Proobza
guedxliuj sa'csi yuduxh xhigabguijdx lo-
jni. Sa'csi nanabpac chu xhigabguijdx.
Gunatiro, bejn ni ruzobloj rexhigabgui-
jdxre, ni rujn riajbza lo dojl reni rililajz
xtidx4d, ni najc si'c biuxe're.

8’palga ni'lu o naalu gun jiajblu lo
dojl, batiu'ni. Hueenru jiu'lu lo xcéln-
abajn Dios nitiujnglu o natiujnglu lacuaa
jiilu con guiro'’p nilu o guiro'p naalu
lo balduxh ni rejc par tejpas. °Palga
te balojlu rujn riajblu lo dojl, guldéni.
Hueenru jiu'lu lo xcélrnibee Dios na-
jclu lotid'p lacuaa chu guiro'p baloj
chazilreni luj lo balduxh ni rejc par
tejpas.

Xcuent xiil ni gunijt
(Lc. 15:3-7)

10R&jpza Jestis lojreni:

—Colnatiro, andi cuélaztu rebejn ni
najc si'c biuxbdzre ni sasaj lo xnez
Dios, sa'csi rexangl Dios ni cahuiireni,
guiraatis dxej yu'reni loj Dios. 11 Sa'csi
Xi'n Dios ni gujc Niguii bidad te guslaani
rebejn nani agunijt nen dojl.

12 Ré4jpzani:

—¢Xho rhuiitu? Palga rajp te bejn
te gayuu xiil, dxejc nit tejni, ¢laa dini
gusaan stabitzubigaaga ni yu' nen gu-
rajl te chatiilni xile' ni gunijt, 4? 13 Luxh
palga guidxalni xile'ga, rnilia lojtu, sibal-
azduxhruni xcuent xile'ga luxh guxi-
iru guibandj lajzni xcuent rexiil nani
di ninijt. 14Sigajcza Xtadnu ni yu' xh-

aguibaa di rlajz nit lo Dios nicla tej reni
ahuililajz xtiidxni, ni najc si'c biuxbazre.
Xho gunnijlu bejtzlu
(Lc. 17:3)

15 Réjpzani:

—Palga gun bejtzlu te cosguijdx lojlu,
gunindjni xtebtislu, gojs lojni xhi dojl be-
jnni lojlu. Palga saru gucuadiajgni xti-
idxlu, abiijl lajztu. 16 Palga naaddini gu-
cuadiajgni, dini jiu xtiidxlu, dxejc huind
stee o stio'p bejn chaninijluni, te guiraa
ni guiniitu jiejn diajg rebejnga, te arajplu
tio'p o chon testiigw. 17 Palga di bejtzlu
gucuadiajg xtidx rebejnga, luxh dizani
jiu xtiidxreni, nen guidoo huile'c xquejlu
loj rebejn ni ricuadiajg xtidx Dios. Palga
dizani jiu reben guidoo, sugacni nez lojlu
si'c te benguijdx ni di gumbee xtidx Dios
o si'c rebejn nani rusquijx loj rebejn nani
ruto'.

18'Ni'cni rnilidpac  lojtu, guiraa
yalguxhtis xten bejn ni di gusiechlajz
xtojlreni ni guntu lo guedxliuj, si'c
jia'nni xhaguibaa; guiraa redojl nani

gusigjl lajztu lo guedxliuj sa'csi
basiechlajz bendojlga, si'cza jia'nni
xhaguibaa.

19°Sigajcza rnid lojtu, palga tio'ptu
tejsi xhigab guntu xhini'c guiniabtu lo
Dios, che guiniabtuni lo Dios, Xtada ni
yu' xhaguibaa suniidxni ni rniabtu lojni.
20Sa'csi cadrotis nadxagsa' tio'p o chon
bejn sa'csi rindlajzreni nard, anasuga'a
galdii rebejnga.

21Dxejcti gubig Pedr loj
gunabdiidxni:

—Dad, ¢palga gunijt betzd lod, bal
huélt nanab gusiijl laza? ¢La sajl gajd-
zIli huélt, 4?

22Badzu' Jests diidxre lojni rdjpni:

—Dina guinié gajdztis huélt, rnid gay-
onbidzuu huélt, nalajznu si'ctiza hualt
basiijl lajzlu.

Jestis,

Xcuent tio'p bejn ni nazidb meel

23’Xcélrnibee Dios xhaguibaa najc
sic te reii ni rlajz gunni cuent lac
nazddb rexmosni lojni. 24 Agusloj
cayujnni xcuentni chela bidzunnijreni
te mos ni naza#b balti mil lojni. 2> Luxh
mosre xhet rajpdini te quiixni rexti'nni,
ni'c gunibee reii guido'ni si'c sclav,
ndjza chéélni, nédjza rexi'mni, nédgajcza
guiralii xhixtenni, te gaxh xti'nni.
26 Dxejcti mosga bazuxhijbni loj xlamni,
gunabduxhni lojni, rdjpni: “Guldzsijc
tiop-chon dxej, Dad, te gac quixd
xtind.” 27Dxejcti lamga balazlajzni
xmosni, badzucajni guiraa ni nazd#b
mosga lojni, baslaanini. 28 Cheni birii
mosga rolijz xlamni, bidxaagni stee
samosni ni nazddb bale'si beex lojni.
Gunaaznini, baxhiya'ni yejnni, dxejc
ridjpni: “Gudijxga ni nazaiblu load.”
29Dxejcti ste mosga bazuxhijbni lojni,
rdjpni: “Guldzsijc. Siguixdca guiraa ni
nazibi lojlu.” 30 Luxh steega naaddini,
alga huisdugacni samosni nen latzguiib
te bejnni gaan gudijxni guiraa ni
nazddbni. 3! Cheni bahuii sgaii mos
xhini'c  bejnni,  gucnaduxhlajzreni,
huiye'tzreni lo xlamreni xhi huiyejnni.
32Dxejcti  gurejdx xlamreni mosga,
rdjpni lojni: “jMos guijdx! Nard
badzucaid dim ni nazddblu lo4,
sa'csi  gunabduxhlu lod. 33Si'cza
niunndjlu sa'lu, nulazlajzluni sigajc ni
balazlazilu.” 34Sas lacti bidxechduxh
lamga, gunibeeni biduuni te gudijxni
guiragajc ni nazéaabni lo xlamni.

35Baluux Jestis cuentga, rdjpni:

—Sigajcza gunndj Xtadd ni yu' xh-
aguibaa guiraa rebejn ni di gusiillajzpac
guiraa redojl ni rujn resa'ni lojni.

Jestis ruluii xcuent yalruron sa'ni
(Mr. 10:1-12; Lc. 16:18)

1 9 Che gulujx gunii Jesis recuen-
tre, biunejzni Galilee, huijni lo

regi6én xten Judea, stelaad gueu Jordan.
2Xhidajl bejn birinajlni, ro'c basiajcni re-
benracxhuu, 3dxejc gubig refarisee lo-
jni, rlajzreni gusgueesireni Jesds ni'c
réjpreni lojni:

—¢La sajc guro'n te niguii chailni che
rlajztisni, &4?

4Badzu' Jesus diidxre lojreni, rijpni:

—cLa gajdtu gol lo reguijtz nani
bacuaa toMoisés cadro caj xho benchee
Dios bejn galooli: “Niguii ndjza gu-
naa bencheenireni”? 5 Guniiza Moisés:
“Ni'cni gusaan niguii xtadni con xnanni
te xca'ni chéalni, dxejc dirureni gac tio'p,
tejtis bejn najcreni.” ® Ni'cni dirureni gac
tio'p, anajcreni tejtis bejn, digacdi guilia'
rebejn lo sa'ni nani abachagsa' Dios lo
sa'ni.

7 Dxejeti
réjpreni:

—¢Xhicuent gunibee Moisés gudeed
niguii te guijtz lo chéélni te si'c gac
guro'nni gunaaga, a?

8 Réjp Jestis lojreni:

—Sa'csi najc lastootu si'c te guij, ni'c
basaan toMoisés baro'n niguii chéailni,
niluxh galodoo et si'cti gujcni. 9Luxh
rnid lojtu, niguii nani gusaan ch&ilni,
luxh xhet dojldi benndj chiilni stee
niguii, dxejcti guchnpaani ste'ca gunaa,
rujnni dojl. Sigajcza niguii ni guchnaa
gunaaga ni abaro'n chiélnini, rujnza
niguiiga dojl.

10 Dxejc rdjp rexpejnpacni lojni:

—Palga si'c najc xcuent niguii con
chidélni, hueenru na'c guchnaani.

11 Jestis réjp lojreni:

—Xhet guiraadi bejn rajc gacbee
rediidxre, rebejntis ni rudeed Dios te
xcériensa'c ni'ctis racbee. 12 Yu' xhicuent
digacdi guchnaa niguii: yu'reni digacdi
guchnaa sa'csi si'c gojlreni; yu'reni di-
gacdi guchnaa sa'csi baxhin sabejnreni;
yu'zareni digacdi guchnaareni sa'csi rla-
jzreni gunreni xtzuuntis Dios. Nani rajc
racbeeni rediidxre, sugacbeenireni.

gunabdiidxreni lojni,

Biddnéareni rebiuux loj Jestis
(Mr. 10:13-16; Lc. 18:15-17)

13 Dxejcti bidnéreni rebiuxe' loj Jests
te gudzuubni naani yejcreni, guiniabni
lo Dios xcuentreni. Luxh rexpejnpacni
gudilndj rebejn ni siddnd rebiuxe'ga.
14 Dxejc rajp Jests lojreni:

—Colgusaan guibig rebiuxe' lod, na'c
gudxojntureni, sa'csi xcélrnibee Dios xh-
aguibaa najc xten reni nadolajz si'c najc
rebiuxe're.

15 Che gulujx badzuubni naani yejc re-
biuxe', biunejzni ro'c.

Te ben ni rajp gunindj Jests
(Mr. 10:17-31; Lc. 18:18-30)

16 Dxejc bidad te bi'n lo Jests, gunab-
diidxni lojni; réjpni:

—Mastr sa'c, ¢xhini'c nanab guni te
xca'd yalnabajn lo Dios par tejpas?

17 Dxejc réjp Jests lojni:

—¢Xhicuent rniilu mastr sa'c nard?
Diostis najc sa'c. Per par rlajzlu xca'lu
yélnabajn lo Dios, bazoob rextidx Dios
ni caj lo xleii Moisés.

18 Dxejcti rdjp bi'nga lojni:

—¢Xhi rediidxga?

Dxejc réjp Jests lojni:

—Nal'c ju'tly, na'c guesndjlu bejn nani
di gac chaillu, na'c cuanly, na'c guiliaslu
didxxhii xcuent bejn. 19Bazoob xtidx
xtadlu con xnanlu, huinélajz sa'lu si'cni
sanélajzlu lagajc luj.

20 Dxejcti rdjp bi'nga lojni:

—Guiraa rediidxre runi che nacili bi-
uux. ¢Xhiruxni'c ridddx guna?

21 Dxejc rdjp Jests lojni:

—Palga rlajzlu gaclu bensa'c lo Dios,
huij, bato' guiraa ni rajplu, dxejc gud-
isni lo rebenproob, dxejc xhaguibaa sap-
duxhlu xhixtenlu. Dxejcti gudaa te jiad-
najllu nara.

22Cheni biejn diajg bi'nga rediidxre,
guc-huinduxh lajzni sa'csi rajpni xhidal-
duxh xhixtenni.

23 Sas Jesus rijp loj rexpejnpacni:

—Rnilidpac lojtu, naganduxh jiu' te
ben rajp loj xcélrnibee Dios. 24 Rnisaci
lojtu, guyasiru ted te cameii nen baloj te
guux; naganduxhru jiu' te bejn ni rajp lo
xcélrnibee Dios.

25Che biejn diajg rexpejnpacni redi-
idxre, bidxeloduxhreni, dxejc canabdi-
idx loj sa'reni:

—¢Chuni'c sajc jiu' lo xcélrnibee Dios?

26Dxejc bahuidzu'tz Jesiis lojreni,
rajpni:

—Naganduxh gun rebejn dee, Diostis
sajc gun guiraloj.

27 Dxejcti Pedr rijp lojni:

—Nuurnu basa'nnu guiraa xhixtennu
te siopnalnulu. ¢Xhini'c jia'pnu ro'c?

28 Jestis réjp lojreni:

—Rnilidpac lojtu, la'tu ni bisidna-
jltu nard, che guscobd guiraa recos
cheni cued nard, Xin Dios ni gujc
Niguii, lo yagxhil cadro guinibed lo
guiraa reben guedxliuj, la'tu ni siddna-
jltu nara sibejzatu lo tzubitio'p yagxhil te
guinibeetu loj guitzubitio'p guejdx xten
rexpejn Israel. 2°Luxh guiraa rebejn ni
basa'n rolijzni o rebejtzni, o rebisiajnni,
o xtadni, o xnanni, o chiilni, o xi'nni,
o rexhujni, te siddnajlni naré, rebejnga
sajp te gayuu huilt locni gojpni, na-
gajc ga'preni xcdlnabajn Dios par tejpas.
30Rebejn nani rchalo najcreni benroru
lo sa'reni nez loj Dios, reni'c gac bejn ni
guxii sajc nez loj Dios. Rebejn nadolajz
ni di guchalo sajcrureni lo sa'reni, reni'c
sajcrureni nez loj Dios.

Xcuent reni rujn dzuun

20 Réjpzani:
—Xcélrnibee Dios najc si'c

te bejn ni najc baxhuaan xten te
renchro. Rsildooru biriini te satiilni
mos gun dzuun lo xyujni, lo reyaguub.
2Che bidxdlni gaii mos, bachaagni
diidx. Bia'mreni diidx quiixnireni te
denaar tebdxej cade tej remosga. Dxejc

baxhalnireni loj xyujni sayujnreni
dzuun. 3Birisacni, satiilni sgaii mos
si'cti rcagaa, rsil. Bidxaagni sgaii bejn ni
xhet cayujndi, suga'sireni nez lo guii.
4Réjpni lojreni: “Nijza la'tu colchayujn
dzuun lo xyud. Naré siguixé si'cni ridjl
xca'tu.” Sd'ti rebejnga lo dzuun. ® Birisac
dade' si'cti ldiidxej, birisaczani si'cti
rcachon gudxej. Bidxaagni sgaii bejn,
sigajcza rdjpni loj rebejnga. © Dxejc si'cti
rcagaii birisacni, huijni lo guii. Ro'c
bidxélni sgaii bejn ni xhet cayujndireni,
suga'sireni nez lo guii. Dxejc rdjpni
lojreni: ~ “¢Xhicuent suga'tu ree
guideb dxej xhet cayujnditu?” 7 Dxejc
rdjpreni lojni: “Sa'csi rut siddtiildinu
te choyennu dzuun.” Dxejcti rajpni
lojreni: “Né&jza la'tu colchayejn dzuun
lo xyud. Nari siguixsa'cdtu.” & Che biu'
guxhijn, rdjp lam lo mos ni rnibee
remos: “Gurejdx remos te quiixlureni.
Gudix-xgaa reni biu' gudxejru lo dzuun.
Lult gudijx reni biu' ganid lo dzuun.”
9Dxejc ganid biu' remos ni agudxej
biureni lo dzuun. Cade tejreni cua'
te denaar, si'cni rca' ni rujn dzuun
guideb dxej. 10Cheni biu' reni biu'
lo dzuun rsildoo, bejnreni xhigab
sica'rureni meel, per sigajcza laareni
cuareni te denaar cade tejreni. 11 Che
cua'reni xcuentreni gusloj cadxe'chreni
lo baxhuaan xten dzuunga. 12Réjpreni:
“Redee ni biu' lult lo dzuun pet teb
ortis bejnreni dzuun, luxh gudijxlureni
sigajeni gudijxlu nuurnu, luxh biennu
dzuun guideb dxej, luxh biennu dzuun
lo yilnanlaa.” 13Dxejc rdjp lamga lo
tejreni: “Xamigwd, xhet cosguijdxdi
cayund lojlu. ¢La xhet bia'ndinu diidx
te denaar quixilu tebdxej? 14 Huij, cua'
xmeellu. Nari rlazé quixa bejnre ni biu'
lult sigajc ni gudixa lojlu. 15 ;La di gacdi
gund si'ctis ni rlazd con xmeld? ;O
rdxechlajzlu loé sa'csi nacd hueen, 4?”
16Ni'cni reni bidad lult sajcreni tebloj

con reni biddd ganid, luxh reni bidad
ganid sajcreni tebloj con reni bidad lult.

Gunisac Jests xho guetni
(Mr. 10:32-34; Lc. 18:31-34)

17Che sasaj Jests lo nezyuj séini
Jerusalén, huinéni rexpejnpacni te laad
te rajpni lojreni:

18 _La'tu ruhuiitu sosaanu nez guedx
Jerusalén. Ro'c narid, Xi'n Dios ni gujc
Niguii, siaba ladznaa reni rnibee lo re-
bixhojz, néjza lo rebejn ni najn leii.
Laareni sinibeereni gueti. 19 Suteedreni
naré ladznaa rebenzijt te cubeereni nara
quiinreni naré, dxejc gucuaareni naré lo
crujz. Luxh ni riojn dxej, sibansaci loj
rebengut.

Ni gunab xnan Jacoob nijza Juan
(Mr. 10:35-45)

20 Dxejcti gubig xnan Jacoob néijza
Juan, xi'n Zebedeo loj Jests. Bazuxhijbni
nez loj Jesus, te gunabni lo Jestis. 2! Gun-
abdiidx Jests lojni:

—¢Xhini'c rlajzlu?

Réjp gunaaga lojni:

—Che jiu'lu lo xcélrnibeelu, gunibelaa
cue tej rexi'nd xladbeelu, steeni cue
xladbdjgwlu.

22Dxejc rdjp Jests:

—iDitu gan xhini'c rniabtu! ¢La sajc
tedtu yalrsacsi sa'ni tedd? ;La sajc tedtu
trabajwduxh sa' ni nanab teda?

Dxejc réjpreni:

—Sajc tednuni.

23 Dxejeti rdjp Jests lojreni:

—Guliipacni. Sidedxgaatu trabajw,
sidedxgaazatu yalrsacsi. Et narddi cued
reni cue xladbdgwa o xladbed. Xtadé ni
yu' xhaguibaa alaguleni rebejnga.

24Che biejn diajg stzuu rexpejnpac
Jests, bidxe'chreni loj guiro'p rexin
nane'ga. 25Dxejc gurejdx Jestis reni,
rajpni:

—La'tu najntu xho rujn regubier ni
rnibee lo rebenzijt, rnibeereni rebe-

jnga si'c xlamreni. Luxh reni najc re-
benro lojreni runnéjreni rebejnga si'ctis
ni rlajzreni. 26Et si'cni gunditu la'tu
loj rebejn. Chutis rlajz gac benro lo-
jtu, nanab gunni dzuun gacnéjni guirali-
itu si'c te mos. 27 Luxh chutis tejtu ni
rlajz guilid'p xpala'nni, nanab gacni si'c
xmos lo guiraliitu. 28 Sigajcza biddd Xi'n
Dios ni gujc Niguii. Dini niniab mos
chu lojni, alga laani najc xmos bejn,
badeedzani lagajc yilnabajn xtenni te
gudijxni baslaani xhidal bejn ni yu' lo
dojl.

Jests rusiajc tio'p lotia'p
(Mr. 10:46-52; Lc. 18:35-43)

29Che gojl guiriireni guedx Jericé,
xhidalduxh bejn sanajlni. 30 Dxejcti
sobga' tio'p bejn ni di fii cud' nez yuj.
Che biejn diajgreni sadejd Jesis ro'c,
gusloj cabedxa'reni:

—Dad, Xi'n toDavid, balazlajz nuurnu.

31 Gudiln4j rebejoreni, te gusdureni
ro'reni. Luxh laareni dipru guredxa'reni:

—iDad, Xin toDavid, balazlajz
nuurnu!

32Dxejc guzudxi Jests, gurejdxni reni
di fii, rdjpni lojreni:

—¢Xhini'c rlajztu guné?

33 Réjpreni lojni:

—Dad, rlaaznu guixal balojnu te gac
fiinu.

34Dxejc balazlajz Jestisreni, gudajnni
balojreni. Sas biacgajc balojreni, gujc
bahuiireni, sanajltireni Jesus.

Biu' Jestis guedx Jerusalén

(Mr. 11:1-11; Lc. 19:28-40;
Jn. 12:12-19)

21 Cheni Sidddzungajxhreni
guedx Jerusalén, bidzujnreni te
guedxbiz ni laa Betfagé, cud' dajn ni laa
Oliib. Baxhal Jests tio'p xpejnpacni,
2rijpni lojreni:

—Colchéj loj guedxbidzre ni tre' nez
lojtu. Ro'c guidxaltu te burgunaa caduu

ndjza teburhuin. Colguxhecni, coltanéni
lod. 3Palga yu' chu naa: “;Xhini'c ru-
jntu?”, colye'tz lojni: “Dad caquiinnini
terate'. Suxhalgajcnini.”

4Luxh guiraa dee gujc te guzojb di-
idx ni gunii dade' nani bacuaa xtidx Dios
agujc xchero, che rijpni:
5Colye'tz loj reni rbijz guedx Sién,
bahuii xreiilu sidad lojlu,
nadolajzni bijbni te burbéz, te burbaz,

xim man ni rujn dzuun, ni ruu
cargw.

6Dxejcti huij rexpejnpacni, bejnreni
si'c gunibee Jesds gunreni. 7 Biddnéreni
burga néjza burbadz xi'mni. Gudixhreni
xhajbreni detz burbédzga, dxejc gubijb
Jestis burbizga. 8Xhidalduxh bejn tre'
ro'c, luxh yu' reni gudixh xhajbreni lo
nez yuj, peta sgaiireni batiu' balajg te
gudixhreni rebalajg lo nez yuj cadro ted
Jestis. 9 Rebejn ni nijd, nijza reni sidiad
dejtzni gusloj cabedxa'reni, rdjpreni:

—iXchej guibajn Xi'n toDavid!
iChicbaa ni siddd xcuent Gueb Dios!
Rlid'pnu xpala'n Guejblu Dios.

10Cheni biu' Jesis nen guedx
Jerusalén, guiraa reben guejdxga gusloj
camojm, yu'reni canabdiidxreni loj
sa'reni:

—¢Chucha najc bejnre?

lyu'zareni rajp:

—Dee najc Jests, niguii ni rusule'
xtidx Dios. Guedx Nazare't xten Galilee
sidadni.

Basia Jests guidoro

(Mr. 11:15-19;
Lc. 19:45-48; Jn. 2:13-22)

12Dxejc biu' Jesds nen guidoro xten
Dios, gulddni guiraa rebejn ni caguto'
ndjza rebejn ni casii. Barexhédtni remex
xten reni ruchaa meel xten rebejn, nédjza
reyagxhil xten reni ruto' repalom. 13 Dx-
ejc rdjpni lojreni:

—Loj reguijtz ni bacuaa rebengaloo
caj: “Sirilaj xquidod yu' xten yélrbejdx,

yélrniab loj Dios.” Niluxh la'tu abejntuni
xpilida gubaan.

14 Lagajc nen guidooga, gubig loj Jests
gaii bejn ni di fii nédjza gaii bejn ni rsi-
acoj, luxh basiajcnireni. 15> Cheni bahuii
reni rnibee loj rebixhojz, ndjza reni
najn leii remilagwr ni bejn Jests, luxh
biejnza diajgreni xho cabedxa' rebiuxe'
caniireni: “Rlid'pnu xpala'nlu Xi'n toreii
David”, bidxe'ch rebixhojzga. 1¢Dxejc
rédjpreni loj Jesus:

—¢La riejn diajglu xhi caniireni, 4?

Badzu' Jests diidxre lojreni rdjpni:

—O'n, riejn diagéni. ¢La gadtu gol lo
reguijtz ni bacuaa te dade' ni gunii xtidx
Dios? Ro'c caj xcuent redee, cadro caj
rediidxre:

Abejnlu gol rebiuux néjza rebaznite' dij
ni rlidpsa'cpac xpala'n Dios.

17 Dxejcti basaan Jestisreni, biunejzni
ro'c sddni guedxe' ni laa Betania, ro'c
gudejdni yaal.

Te yag iigw ni gubijdz
(Mr. 11:12-14, 20-26)

18 Cheni bara yéal, rsilru gubisac Jestis
guedx Jerusalén. Lal ni sdini, gusloj
calaanni. 19 Bahuiini loj te yag iigw cud'
nezyuj. Gubigni gajxh ni' yajgga, per
xhet ninejxhdi bidxalni, ganaxhtis bal-
ajg caj lo yajgga. Dxejc rijp Jests lo yajg
iigwga:

—iNuncru xcaj nicla tej ninejxh lojlu!

Dxejcti gubidzgajc yajgga. 20Cheni
bahuii rexpejnpacni, bidxeloduxhreni,
gunabdiidxreni loj Jests:

—¢Xhi cuent gubidzgajc yajgga?

21 Réjp Jestis lojreni:

—Rnilidpac  lojtu, palga chalila-
jzpactu, luxh ditu gun tio'p lajztuy,
xhet ganaxdi sa' cosre guntu, palga
gibtu lo te dajn: “Gubicaj ro'c, gusuj
galdii nisdoo”, si'c gacni. 22Guiraa ni
guiniabtu loj Dios, palga chalilajzpactu,
suniidxnini.

Xcélrnibee Jestis
(Mr. 11:27-33; Lc. 20:1-8)

23 Dxejcti biu' Jestis nen guidoro, dxejc
lal ni caguluiini rebejn gubig reni rnibee
loj rebixhojz néjza rebengool, gunabdi-
idxreni lojni:

—¢Xhi yélrnibee rajplu ni'cni rajc
rujnlu  recosre?  ;Chuni'c baniidx
yéalrnibeere lojlu?

24Badzu' Jests diidxre lojreni rijpni:

—Sigajcza nard guné te yalgunabdi-
idx lojtu; palga sajc gudzu'tu diidxga
lod, dxejc guinid lojtu chuni'c baniidx
yélrnibee te runi recosre. 25 ;Chuni'c gu-
nibee gutiobnis Juan ni rutiobnis? ¢La
Dios o la ben guedxliuj?

Dxejc gusloj caydjp lo sa'reni, palga
jie'tznu Dios gunibeeni, dxejc sina-
jni loonu, ¢xhicuent ditu nililajz xti-
idxni? 26Palga jie'tznu bejn guedxliuj
gunibeeni, dxejc sixa't rebejn yejcnu
sa'csi guiraareni rililajzreni Juan najc
te Dade' ni gunii xtidx Dios. 27 Dxejc
réjpreni loj Jesus:

—Dinu guidon.

Dxejc rédjp Jesus lojreni:

—Sigajcza naré dina guinia caro sidad
yélrnibee te rund guiraa recosre.

Te dade' ni guyu' tio'p xi'nni

28 Jests rijp lojreni:

—Guidon xho guichalootu diidxre.
Te dade' guyu' tio'p xi'nni. Réjpni loj
xingangalojni: “Xi'nd, nadxej chayujnlu
dzuun cadro care' uub.” 2% Dxejc badzu'
ximni diidx lojni, rdjpni: “Di rlazidi
cha'a.” Luxh che gojl ste ra't, basiejch la-
jzni séitini sayujnni xtzun xtadni. 30 Dx-
ejc rdjp dade'ga lo stee xi'nni: “Xi'na,
nadxej chayujnlu dzuun.” Dxejc badzu'
xi'nni diidxre, rdjpni: “Mbaj, dad, sia'd.”
Luxh dini nij. 3! Loj guiro'preni, ¢chuni'c
bejn si'cni rlajz xtadni?

Dxejc rdjpreni:

—Xingangalooni.

Dxejcti rdjp Jests lojreni:

—Rnilidpac  lojtu, reni ruquijx
guiraloj, nidjza regunabdxab ganidreni
jiu'reni lojtu loj xcélrnibee Dios, 32sa'csi
Juan ni rutiobnis biddluiini la'tu xho
guibajntu, luxh ditu nililajz xtiidxni.
Biddla reni ruquijx guiraloj, nijza
regunadxab huililazduxhreni xtiidxni.
Niluxh la'tu bahuiitu guiraa recosga,
ditu nusiechlajz te nililajztu xtiidxni.

Xcuent remosguijdx
(Mr. 12:1-12; Lc. 20:9-19)

33’;Colcuadiajg stee cuentre! Guyu' te
dade' ni najc baxhuaan xten te renchro,
gule'cni yaguub loj xyujni, bateedni
bazaa guideb gabi yujga. Guddinni te
gueed te gujcni te tanc te chuchee nisu-
ubga che rxii reuub. Bencheezani te
yu' ni najc jiaaro te ro'c cue te ni fii
guideb loj xyujni. Badedlaani yujga loj
gaii bejn ni rujn dzuun, sé'tini te biaj
zijtro. 34Che agojl guire' cose'ch bax-
hal baxhuaanga gaii xmosni loj xyu-
jni te chaxiireni cose'ch ni ridjl xca'
baxhuaanga. 35Dxejc reni biannij yu-
jga gunaazreni remosre, gudijnreni tejni,
bagu'treni steeni, bacuaareni guij yejc
steeni. 3°Dxejc baxhalsac baxhuaanga
sgaii mos. Niluxh reni bianndj yujga
sigajcza benndjreni remosga.

37°Dxejcti bejn baxhuaanga xhigab:
“Maazru huen guxhald xi'nd; sucua-
diajgrureni xtiidxni.” 38 Cheni bahui-
ireni lo xi'n baxhuaan xten yujga, bejn-
reni xhigab: “Deeni jianndj yujre; do'o
guigu'tnuni te jiannddnu yujre.” 39Dx-
ejcti gunaazrenini, guldirenini te laad,
dxejc bagu'trenini.

40 Dxejc gunabdiidx Jesus réjpni:

—Che jidad baxhuaan xten yujga, ¢xhi
gunndjni rebejn nani bianndj xyujni?

41 Dxejc rdjpreni loj Jestis:

—Dini  gulazlajz  rebenguijdxga,
sugu'tnireni, sudedlaani xyujni loj ste'ca

bejn nani gudeed cose'ch ni ridjl xca'ni
che gal guire' cose'chga.

42Dxejcti rijp Jests lojreni:

—¢La gajdtu gol lo reguijtz nani
bacuaa dade' nani gunii xtidx Dios ga-
loo? Rediidxre caj ro'c:

Guij nani gulélaz reni runchee yu/,

cua' Dios lagajc guijga gudixhnini squiin
yu,

sajcruni loj guiraa reguij.

Dee bejn Gueb Dios, luxh rdxeloduxhnu
dzunrore ni bejnni.

43°Ni'cni rnié lojtu, sibicaj xcélrnibee
Dios lojtu, sidejdni loj rebejn nani
gudeed ni ridjl xca' xcélrnibee Dios, nala-
jznu renani chalilajzpac xtiidxni. 44 Luxh
xcuent guijga: nani jiajb lo guijga,
silia'ni, per nani guitejb guijga yejcni, li
siujyni, gacni daj.

45Che biejn diajg reni rnibee lo
rebixhojz néjza refarisee recuent ni
canii Jests, gucbeereni cagusi'tni lagajc
laareni. 40 Rlajzreni niniaazrenini, per
bidxejbreni rebejn sa'csi salilajz rebejn
najc Jests bejn ni rnii xtidx Dios.

Xcuent yalruchnaa

Guslosac canii Jests lojreni con
22 recuent, rajpni:

2_Xcélrnibee Dios najc sic te
reii ni bejn te sa' te guchnaa xi'nni.
3Baxhalni rexmosni te saxiireni
regolnejdx chéireni sa', niluxh rebejnre
di rlajzdireni. “Dxejc baxhalsacni
rexmosni, rdjpni: “Colye'tz loj reni
abidon, agujc comiid. jAbagutd balti
gonsa'c, gonguro'! Anacchee guira'ti
yélrajw. Coltaa.” > Niluxh reni abidonga
di niu xtiidxreni. Tejni sahuii rexyujni,
steeni sdd lo rexnegosni, ©dxejcti sgaii
reni niajc biooz gunaazreni rexmos reii,
basacsireni remosga, sas bagu'trenini.
7 Che biejn diajg reiiga, bidxe'chduxhni,
baxhalni rexsoldaadni te sagu'treni
guiraa rebenguijdxga, te saze'czareni
guejdx cadro rbéjzreni. ® Dxejcti rdjpni

loj rexmosni: “Guiraa dee anacchee,
di nungdjl jidddru reni abidon.
9Colchij, pues, lo resquiin lo nezyuj,
colcuejdx chutis bejn ni guidxaagtistu.”
10Birii rexmosni, sddreni lo nezyuj.
Dxejc bachagsa'reni guiraatis bejn ni
bidxaagreni, reni najc benguijdx sigajc
reni najc benhueen te gudxaj rolijz
reiiga.

11'Dxejc biu' reii biddhuiini loj re-
biooz. Bahuiini loj te bejn ni sobga' ro'c,
luxh xhet xhablanijdini najewni. 12Dx-
ejc réjp reii lojni: “Xamigwé, ¢xho be-
jnlu biu'lu ree luxh xhet xhablanijdilu
najcwlu?” Dxitis sobga' bejnga, xhet rni-
idini. 13Dxejc rdjp reii loj rexmosni:
“Colguliib ni'ni ndjza naani, colsilni det-
zyu' cadro nacdjy te ro'c gonduxhni
chubejli reldjyni.” 14Sa'csi xhidajl najc
reni bidon luxh guxii najc reni bibee.

La sajc quiixni impuest
(Mr. 12:13-17; Lc. 20:20-26)

15 Dxejcti sii refarisee, bia'nreni diidx
siguiilreni xho gunijt Jests te diidx te
guiga'ni. 16 Ni'c baxhalreni gaii xpejnreni
ndjza gaii bejn ni nadxaag Herodes te
réjpreni loj Jests:

—Mastr, anajnnu rniilu ganax didxlii,
ruluiizalu xtiidxpac Dios, luxh dilu jiu
xhi rnii rebejn, sa'csi dilu cue bejn ni
sajcru lo stee bejn. 17 Gunii loonu, pues:
¢La laaca najc quiixnu impuest lo César
ni rnibee loonu o et laadi?

18Dxejc gucbee Jestis xhet laadi
xhigab cayujnreni nen lastooreni, dxejc
rédjpni lojreni:

—iBenguijdx! ¢ Xhicuent rlajztu guqui-
iltu nara? 19 Colguluii te meel loa.

Dxejc badeedreni te meel ni laa
denario. 20 Che bahuii Jesis loj meelga,
gunabdiidxni lojreni, rdjpni:

—¢Chuni'c caj lo meelre?

21 Dxejc rdjpreni:

—Loj César.

Dxejc réjp Jests lojreni:

—Colgudeed lo César ni ridjl xca'
César, colgudeedza lo Dios ni riijl xca'
Dios.

22Che biejn diajgreni rediidxre,
bidxeloduxhreni. Dxejc basaanrenini,
sd'tireni.

Canabdiidxreni xho
gac che guibansac rebejn

(Mr. 12:18-27; Lc. 20:27-40)

23Lagajc dxejga bidzujn gaii reni laa
saducee, reni di chalilajz sibansac bejn
loj rebengut. Gubigreni loj Jests, gunab-
diidxreni, 24 rajpreni:

—Mastr, si'c naj toMoisés, palga yu'
te bejn ni abachnaa, luxh ruti xi'nni
che guetni, ridjl guchnaa bejtzni biuudga
te chu xi'nreni xcuent bejtzni. 25Mbaj.
Loonu yu' gajdz niguii ni najc bejtz
sa'reni. Betzgoolga bachnaa, dxejc gu-
jtni, luxh di xi'nni niu'. Basa'nni chiélni
lo bejtzni. 26 Sigajcza gusajc ni ro'p be-
jtzni; sigajcza gusajc ni riojn bejtzni. Si'c
huinuu gujc che basa'li guigajdz bejtzga.
27 Sas che gujt guiraareni, nijza gunaaga
gujt. 28Che guibansac rebejnga lo re-
bengut, ¢chu tej lo rebejtzga gac chial-
pac gunaaga, ni guiraareni bachnaareni
gunaaga?

29 Dxejcti badzu' Jesus diidxre lojreni,
rajpni:

—Et laadi rujntu xhigab sa'csi ditu
gacbee xtidx Dios niclaza xcuent
xcdlrnibee Dios. 3ONi che guibajn
rebengut, diru yalruchnaa chu, diruza
bejn gudeed rexindxa'preni guchnaa.
Dxejc sajcreni si'c rexangl Dios ni yu'
xhaguibaa. 31Dxejc xcuent yélrbansac
loj rebengut, ¢la gajdtu gol reguijtz ni
bacuaa toMoisés che rdjp Dios xcuent
retoxtadgoldoonu: 32“Nard nacid Xtios
Abram, Xtios Isaac, ndjza Xtios Jacoob”,
a? Dios di gac Xtios bengut, Xtiostis
rebejn ni nabajn najcni.

33 Che biejn diajg rebejn xtidx Jesus,
bidxeloduxhreni diidx ni ruluiini.

Diidx ni maazru sajc
(Mr. 12:28-34)

34 Che gucbee refarisee baséu Jests ro'
resaducee, bidojpreni, bachaagreni di-
idx. 3>Dxejc tejreni nani najn leii, rla-
jzni guquiilni Jests ni'c gunabdiidxni lo-
jni rajpni:

36 _Mastr, ¢xhi diidx ni gunibee Dios
sajcru lojreni caj lo leii?

37 Réjp Jests lojreni:

—Nani rnii scree: “Huinélajz Dad
Xtioslu guideb lastoolu, guideb xaimlu,
néjza guidebgajc xcériejnlu.” 38 Diidxre
ni gunibee Dios najc ni sajcru, luxh
ganidni sidddni loj rextidx Dios. 39Ni
ro'pga sigajcza najcni: “Huinélajz resa'lu
sigajc ni sanélajzlu lagajc luj.” 40 Guiro'p
remandamientre nanab te guzoob bejn
guiraa rediidx ni bacuaa toMoisés nijza
ni bacuaa redade' nani gunii xtidx Dios.

¢Chu xi'n najc Crist?
(Mr. 12:35-37; Lc. 20:41-44)

41 Lalni tre' refarisee, gunabdiidx Jesiis
lojreni, rajpni:

42__;Xhi rujntu xhigab xcuent Crist?
¢Chu xi'n najcni?

Réjpreni lojni:

—Laani najc xajg toDavid.

43 Réjp Jestis lojreni:

—¢Xhicuent rijp David “Xtadd” lojni
che basanij Sprit Dxan xten Dios las-
tooni? Ni'c bacuaa toDavid rediidxre:
44Dad Dios rijp lo Xtadi,
gurej xladbed lal ni gudzuga guiraa reni

rdxe'ch lojlu ladzni'lu.
45Palga lagajc David rnii: “Dad” lojni,
¢xho mood najcni xi'nni?

46 Dxejc rut gujedi badzu' nicla te diidx
lojni, luxh dxejliga rutru gojpdi xhi diidx
niniabdiidxrureni lojni.

Rucuaquij Jesus refarisee
nijza rebejn nani najn leii

(Mr. 12:38-40; Lc. 11:37-54; 20:45-47)

Dxejc rdjp Jesis loj reben

23 xhidaalga néjza loj rexpejnpacni:

2_Rebejn ni najn leii ndjza refarisee
rajp yélnajn te gusule'reni xleii Moisés.
SNi'cni colguzoob guiraa rextiidxreni,
na'c guntu sa' recos ni rujnreni, sa'csi
laareni rniireni xhini'c guntu, dxejcti la-
gajc laareni direni gun ni rnibeereni
guntu. 4 Rnibeereni gun rebejn cos na-
ganduxh ni najc si'c te cargw naduxh
ni di gac guu bejn, per laareni nicla
con te bicuenaareni direni gusniibni.
5 Guiraa recos ni rujnreni, rujnrenini te
fiitis rebejn. Rchaglajzreni rcaj lo cua-
jsreni ndjza roxhajgwreni recaje' cadro
yu' tla' guijtz ni caj xtidx Dios lojni.
Rustioolzareni xi' xhajbreni. ©Rlajzreni
ganidreni tedreni lo mex che gal te lanij;
rlajzreni cuereni lo rebancw ni suga' de-
lant nen reguidobiz. 7 Sigajcza rlajzreni
guchagro' bejn naareni nez lo guii, guini-
iza rebejn “Mastr” lojreni.

8’Na'c gusaantu guinii rebejn “Mastr”
lojtu, sa'csi tejtisni yu' ni najc Mastr,
laani najc Crist. Peta la'tu guiraatu na-
jetu tejsi sa'tu. ?Na'c guiniitu “Xtadd”
loj te ben guedxliuj sa'csi yu' tejtis ni
najc Xtadtu, ni'c najc Dios ni yu' xh-
aguibaa. 19Na'cza gusaantu guiniireni
lojtu “Mastr” sa'csi yu' tejtis Mastr, ni'c
najc Crist. I Ni yu' si'c mos lojtu ni'c
najc benroru loj resa'ni. 12Sa'csi chutis
ni rchaloni najcni benro lo sa'ni, ni'c sus-
tuiyd lojni, chutis ni najc nadolajz loj
Dios, ni'c sunéni benro lo sa'ni.

137;Proobzatu remastr xten leii
ndjzatu refarisee, najctu benguijdx!
Sa'csi rudxojntu jiu' rebejn loj xcélrnibee
Dios. Lagajc la'tu ditu jiu' luxh dizatu
gusaan jiu' rebejn ni rlajz jiu'.

14" Proobzatu remastr xten leii
ndjzatu refarisee, najctu benguijdx!

Sa'csi rudzucajtu rolijz renanbiuud lalsi
cabedx canabduxhtu lo Dios, naatu
gusgueetu bejn si'c. Sa'csi rujntu scree,
siabduxh fis xten Dios yejctu.

15%Proobzatu  remastr xten leii
ndjzatu refarisee, najctu benguijdx!
Zijt rijtu lo renezyuj ndjza lo nisdoo
te guntu gaan guchaa mase tejtis bejn
xmoodni te ganni Dios si'c rajntuni.
Luxh che ahuililajz bejnga xtiidxtu,
rujntuni tio'p hudlt maazru te xi'n gabijl
loj ni najctu.

16”Proobzatu, najctu si'c lotid'p,
rlajztu guluiitu nezyuj! La'tu ni rnii
palga te bejn guiniliipac xtiidxni
guzd'tni guidoro, xhet sajcdi xtiidxni.
Palga guiniliipacni guzd'tni oor ni yu'
nen guidoo, dxejc sii rniliini dxejc
nungidjl guzoobni xtiidxni. 17 {Ben
nayail, benlotid'p! ¢Xhini'c sajcru?
¢La oor la guidoro ni rundxan oorga?
18 Rniizatu: “Palga te bejn guiniliipacni
guzd'tni lo bacuug ni yu' nen guidoro,
di xcuentdi xtiidxni. Luxh palga yu'
chu guiniliipac guzéd'tni gojn ni dzuub
lo bacuug, dxejc sii rniliipacni dxejc
nungéjl gusoobni xtiidxni.” 19Ben
nayail, ben lotid'p! ¢Xhini'c sajcru?
¢La gojn o la bacuug nani rundxan
gojnga, d? 20Nani ruzd't lo bacuug
che rmniliipacni, et ganaxdi lo bacuug
ruzd'tni, nédjza guiraa ni tre' lo bacuug
ruzd'tni. 2!'Ni ruzd't guidoro che
rniliipacni, et ganaxdi guidoro ruzi'tni,
ndjza Dios ni rbidjzza nen guidoro
ruzd'tni. 22Sigajcza ni ruzi't guibaa che
rniliipacni caguzd'tzani yagxhilro xten
Dios néjza lagajc Dios ni sobga' ro'c.

23’;Proobzatu  remastr xten leii
ndjzatu refarisee, najctu benguijdx!
Bedzxtiil, anis ndjza comin ni rajptuy,
rudeedtu lo Dios tej tantga yejc cade te
tzuu, niluxh ditu jiu ni sajeru lo xtidx
Dios, cadro caj xcuent yilnabanya,
yéalrulazlajz, néjza yailrililajz. Deeza ni
ridjlpac guntu lal ni cayujnzatu steega.

24;La'tu, lotid'p ni rlajz guluii nezyuj!
Riutu rediidx ni guxii sajc, niluxh
rediidx ni sacduxh ditu jiuni, najctu si'c
bejn ni rbda te rex lo xpla'tni dxejcru
rajmni te cameii.

257 Proobzatu
ndjzatu refarisee,
Rusiatu detz bas
nenni najc-dxuudx. Sigajcza la'tu
riuduxhtu recostumbr, luxh lastootu
guidxa ydlgubaan nédjza yilrdxe'chlajz.
26 Farisee ni najc lotid'p: gudibxgaa nen
bas ndjza nen pla't, dxejc ndj dejtzni
sajc naya.

27°iProobzatu  remastr xten leii
ndjzatu refarisee, najctu benguijdx!,
sa'csi najctu si'c rebaa ni nacchesa'c;
nolbdjreni, saru rluiini, luxh nenreni
guidxa dzujt xte bengut ndjza balyudx.
28 Sigajcza najctu la'tu. Saru rujn lojtu,
rchalo rebejn najctu bensa'c, niluxh
lastootu guidxa yélrusguee néjza
yalguyalajz.

29’iProobzatu remastr xten leii nijza
refarisee, najctu benguijdx! Runcheetu
xpaa redade' ni gunii xtidx Dios ga-
loo, rusucheezatu ro' xpaa rebejn ni
gujc bensa'c, 30dxejc rniitu: “Paru ni-
bajnnu nen redxej ni gubajn retox-
tadgoldoonu dinu niacndj reni bagu't
redade' ni gunii xtidx Dios.” 3! Lagajc
con rediidxre rcdjptu najctu rexajg re-
nani bagu't redade' nani gunii xtidx Dios.
32Colguscuadz guntu sa' recos ni gulix-
tiej retoxtadgoldootu!

33’jLa'tu ni najc si'c bidl, la'tu ni
najc si'c te bitiddz guidxa bélnialajz!
¢Xho guntu te na'c chaditu gabijl par
tejpas? 34Ni'cni, guxhald rexpend ni
guinii xtidxd, ndjza bennajn, néijza
mastr. Luxh yu'reni sugu'ttu sucuaa-
tureni lo crujz; yu'zareni siguijntu nen
reguidobdz, sirinajltureni guejdx por
guejdx. 3° Si'cza yejctu jiajb xtiejn guiraa
rebennadolajz ni bagu't bejn xchejli toA-
bel ni gujc nadolajz, xchejliza Zacarias,

remastr xten leii
najctu benguijdx!
ndjza pla't luxh

xi'n Berequias, ni bagu'ttu nen guidoro
gajxh lo bacuug. 36 Rnilidpac lojtu, dojl
xten guiraa recosga siajb yejc rebejn ni
tre' lo guedxliuj naj.

Jests biin xcuent guedx Jerusalén
(Lc. 13:34-35)

37 Rdjpza Jests:

—iJerusalén, Jerusalén! Xpejnlu
rugu't redade' ni rnii xtidx Dios,
rucuaazareni guij yejc rebejn ni ruxhal
Dios te gusule'reni xtiidxni lojtu. jBalti
huidlt rlazd nutied la'tu si'cni rutie'
guidco'c rexquidbédzni nen xhigani, per
ditu nicéjb! 38Colhuii xho jianxteb

xquidootu  cuilazrenini. 39 Rnixgad
lojtu, naj dirutu fii lod, dxejli che
guiniitu: “Benle’ Dios nani sidad
xcuentni.”

Jesus rijp sibijl guidoro
(Mr. 13:1-2; Lc. 21:5-6)

2 4 Birii Jestis nen guidoro te asi-

ini, dxejc gubig rexpejnpacni lo-
jni, gusloj caguluiireni reyuduxhga lojni.
2Dxejc rdjp Jests lojreni:

—¢La ruhuiitu guiraa reyu're? Rnilii-
pac nicla tej guij di jia'n yejc sa'ni ree;
guiragajc reyu're sibijl.

Cos ni guluiloj gac fis

(Mr. 13:3-23; Lc. 21:7-24; 17:22-24)

3Dxejcti huijreni yejc te dajn ni laa
Oliib. Che gurej Jests ro'c, bidad rexpe-
jnpacni lojni te xhiga'tz gunabdiidxreni
lojni:

—Rlaaznu guiniilu loonu guc gac
guiraa recosre. ¢Xhi seen guluiloj ameer
jidadlu néjza che ameer nitloj guedxliuj?

4Dxejc rdjp Jests lojreni:

—iColnatiro te rut gusgueedi la'tu!
58a'csi su' xhidajl reni jiddd, naareni:
“Nard nacd Crist”, luxh susgueereni
xhidajl bejn. 6 Siejn diajgtu xcuent cadro
cayajc guer, ndjza xcuent cadro rlajz chu
guer, na'c guidxejbtu sa'csi si'c nungéjl

gac, niluxh gajd galdi nitloj guedxliyj.
7Sa'csi sidjs te nacién sidilndjni stee
nacién; te yélrnibee sujn guer con stee
yalrnibee, luxh su' gubijn, su' yalguijdx,
su'za xuduxh xhidajl lajt. 8 Luxh guiraa
redee cuixtiejtis retrabajwduxh ni churu
chu.

9°Dxejc  guteedreni la'tu ladznaa
rebendojl te gusacsireni la'tu, te
gugu'tzareni la'tu, luxh guiraa rebejn
sidxe'ch lojtu sa'csi sanélajztu nara.
10Nen redxejga, xhidajlreni sibilaz
xcélrililajzreni, sidxe'ch lo sa'reni,
suto' sa'reni lo sa'reni. !!Dxejc siricaj
xhidajl bejn ni rusguee, gébreni xcuent
Dios rniireni, luxh susgueereni xhidajl
bejn. 12Sa'csi lacti suduxh yillatsiaj lo
guedxliuj, diru bejn chanilajz sa'ni.
13Dxejcti bejn ni chasandj xnezyujtis
Dios, ni'c sun gaan xcani yélnabajn par
tejpas. 14 Luxh sisiule' xtidx Dios guideb
lo guedxliuj te gacbee guiraa reben
guedxliuj xtiidxni; dxejcru jidad fis xten
Dios.

15°Cheni fiitu asobga' te benguidx-
duxh nen yu' ni najc dxan nen guidoro,
si'cni gunixgaa toDaniel ni gunii xtidx
Dios gacni, bejn ni gol dee sugacbeeni
nani rolni, 16 dxejc renani rbijz lo guedx
Judea, suguxunreni gucuatzlojreni nen
dajn. 17Bejn ni nid'p yejc xyu'ni dxe-
nen xyu'ni; 18 bejn nani cayujn dzuun lo
niaa, na'c guibi'ni niclaza chaxhiini xha-
jbni. 19 {Proobza regunaa ni nuxi'n, nijza
reni cagusid' bdz nen redxejga! 20 Coln-
abduxh loj Dios xhet nendi redxej ni cay-
acnalduxhdi nanab guxunditu, niclaza
dxej che rusilajz bejn. 21Sa'csi su' tra-
bajwduxh nen redxejga, sa' ni gajd bejn
fii dxejli ni guzobloj guedxliuj, luxh che
tedni, diru guibi' chuni. 22 Luxh palga di
Dios gutiu' yejc redxejga, nicla tej bejn di
laa. Luxh sutiu' Dios yejc redxejga sa'csi
rinélajzni reni aguleni.

23°Nen redxejga palga yu' chu naa lo-
jtu: “Colhuii, aree Crist”, o “Colhuii ani
arec”, na'c chalilajztuni. 24 Sid4d xhidajl
niguii ni rusguee, gébreni najcreni crist;
sidzujnza rebejn ni rusguee ni gib xti-
idxpac Dios rusule'reni; luxh sujnreni
remilagwr sujnzareni senro, parsi gus-
gueereni, susgueduxhreni rebejn, niluxh
rlajzreni gusgueezareni rebejn ni agule
Dios, ni rililajz xtiidxni. 25 Agunixga lo-
jtu xhini'c gac. 26Ni'cni palga naareni
lojtu: “Bahuii, a crist yu' nez lo reyu-
bijdz”, na'c chditu; o palga naareni:
“A crist suga' nen yu're”, na'c chalilajz-
tureni. 27 Sa'csi si'cni guideb xhaguibaa
rien che rdinya' ladjiaa nédjza ladjiatli,
si'cza suhuiitu lod, Xi'n Dios ni gujc
Niguii, cheni jidlsaci lo guedxliuj. 28 Ni
najntu cadro naga' te mangut, ro'c re'
regolbetz.

Cheni jiddsac Xi'n Dios ni gujc Niguii

(Mr. 13:24-37; Lc. 21:25-33;
17:26-30, 34-36)

29 Rdjpzani:

—~Cuantsi ted guiraa retrabajwduxh,
sicdjy lo gubijdx, diruza baii gusanij,
sitejbza rebajl ni yu' xhaguibaa, sinib-
duxhza guideb xhaguibaa. 3°Dxejcti
suhuiireni xhaguibaa seen xten Xi'n Dios
ni gujc Niguii, luxh guiraa rebejn ni rbajz
nen guiraa reguejdx lo guedxliujre, son-
duxhreni suhuiireni sidid Xi'n Niguii lo
reza xhaguibaali. Sidddni con yélrnibee
nédjza yalrdimbichaduxh. 3! Dxejc sux-
halni rexanglni con te trompet ni gus-
cuedxa'reni dipduxh te guire' guiraa re-
bejn ni aguleni lo guidajp lajd squiin
guedxliuj, guideb lo guedxliuj nijza
xhaguibaa.

32°;Colguisieed ni ruluii yajg iigw!
Che naren renaani che cab&ini be'n,
asiddd bai curex, 33sigajcza cheni fiitu
cayajc guiraa recosre, sacbeetu asiddga-
jxh fis, rold'li abidzujnni. 34 Rnilidpac lo-
jtu, guiraa redee sajc lal ni nabajn gaii

rebejn ni suga' ree naj. 3% Guibaa nijza
guedxliyj sinitloj, niluxh xtidxa di nitloj.

36°Rut najndi xhi dxej, xhior gacni,
nicla rexangl Dios, niclaza Xi'n Dios; Dad
Diostis najn.

37°Sigajecni gujc nen redxej che
gubajn toNoé, si'cza gac che jidla
Xi'n Dios ni gujc Niguii. 38 Nen redxe
galoo, cheni gajd nisguiduxhga jiajb,
rebejn ni nabajn dxejc cayajwreni,
caya'reni, caguchnaareni, cagudeedza
bejn xindxa'preni guchnaa, dxejli cheni
biu' Noé nen barcwro. 3°Direni niacbee
xtiidxni; cheni bidddli nisguiduxh ni
sand guiraareni dxejcru gucbeereni.
Sigajcza gacni che jidlsacd nard Xin
Dios ni gujc Niguii. “°Nen redxejga
palga cayujn tio'p bejn dzuun lo niaa
tejni guibee, steeni sia'n. 41 Palga cayo't
tio'p gunaa xobniil, tejni guibee, steeni
sia'n.

42°Ni'cni colsusin, sa'csi ditu gan xhi
dxej jiddd Dad xtentu. 43Colganchee,
paru niacbee baxhuaan xten yu' cor yéaal
nidgdd gubaan ni siddlan rolijzni, ni-
siusinni dxejc, dini nusaan niu'ni rolijzni
te cuanni. 44 Ni'cni colsusinza la'tu, sa'csi
siddd Xi'n Dios ni gujc Niguii lagajc or ni
ditu gun xhigab jidadni.

Xcuent te mossa'c nijza te mosguijdx
(Lc. 12:41-48)

457;Chuni'c najc mossa'c ni ruzoob
diidx, ni basannidj xlamni rebejn ni
yu' rolijzni te gudeedni xhi gaureni &?
46 Chicbaa mos ni saru cayujn xtzu-
unni che guidzujn xlamni. 47 Rnilii-
pac lojtu, lamga susa'nni sa' mosga te
fiini guiraa xhixtenni. *8Dxejc palga
mosga di gusoob xtidx xlamni, gunni
xhigab: “Sacladuxh guibi' xlama”, 42 dx-
ejc guisloj cagusacsini resamosni, guis-
lojni gaunéjni, yénajni rebengu. 59 Dxejc
sidzujn xlamni dxej che dini gun xhigab
jidddni, luxh or ni dini gan guidzujnni.
51 Dxejc siguinduxhni mosguijdxga, suri-

laagwnini te guidxagsa'ni sabenguijdxni,
dxejc sonduxhni, chubejli reldjyni.

Xcuent tzuu gunaa

2 5 Réjpza Jests:
—Pues xcidlrnibee Dios najc

si'c tzuu gunadxa'p nani cua' xcan-
dilse'treni te huijreni te sa'. 2Gaii re-
gunaaga nasin, sgaiireni nayéal. 3Reni
nayaalga sanidreni xcandilreni, niluxh di-
reni nica' sijl se't. 4Niluxh reni nasinga
sandreni sijl se't te guze'creni nen xcan-
dilreni. >Sa'csi bi'nga di nidzungaj, gu-
naaz bacal regunadxa'pga, gudiejstireni.
6Dxejc si'cti garol yiél, biejn te xse' ni
rdjp: “Bi'n asiddd, colchdj, colchacha-
glojni.” 7 Guiraa regunaare huistiegux-
unreni, dxejc bensa'creni xcandilreni,
te cuaguijreni. 8Dxejc guigaii regu-
nayéadl réjpreni loj reni nasin: “Colgu-
nidxlaa te bo'c se't gusanijnu xcandilnu,
sa'csi arlajzni jiuiini.” °Dxejcti regu-
nanasin rdjp lojreni: “Digacdini, dxejc
dini gal nicla par nuurnu nicla par la'tu.
Colchdj cadro ruto'reni se't colchazii
xse'ttu.” 10Lalni sasii guigaii regunaa-
nayaadlga se't, bidzujn bi'n. Regunaa-sin
ni cabijz bi'n biunijrenini lo sa', biduuti
ro 14", 11 Cheni bidzujn regunanayéiélga,
rdjpreni: “Dad, Dad, baxhal ro 14'.” 12 Dx-
ejc rdjpni lojreni: “Rnilidpac lojtu, dina
gumbedtu.”

13 Dxejc Jestis réjp lojreni:

—Colsusinza, sa'csi ditu gan nicla xhi
dxej nicla xhi or siddd Xi'n Dios ni gujc
Niguii.

Xcuent lam ni badeed meel

14°Xcélrnibee Dios xhaguibaa najc si'c
te bejn ni agojl guirii chiani zijt te
biaj. Gurejdxni rexmosni, badeedni meel
lojreni.

1510 tejni badeedni si'cti gaii mil
meel, lo steeni badeedni si'cti tio'p mil,
dxejc steeni cua' te mil. Loj tejgani
badeedni si'cti ni rujnni xhigab sajc gun-

ndjreni dzuun, dxejcti biriini xpiajni.
16Ni cua' gaii mil meel bejn te dzunro,
bejnni gaan sgaii mil meel. 17 Sigajcza
ni cua' tiop mil meel, bejnni gaan
stio'p mil. 18 Dxejcti ni cua' te mil meel,
huicua'tzni xmeel xlamni nen te gueed ni
gudéénni lo yuj.

19°Gudejdti balti béii, dxejc gubi' xlam
remosga, bejnni cuent loj guiraareni.
20 Che bidzujn ni cua' gaii mil meel,
bidzunndjni sgaii mil meel ni bejnni
gaan, rajpni loj xlamni: “Dad, baniidx
guejblu gaii mil lod. Aree sgaii mil meel
ni bend gaan.” 2! Rdjp xlamni lojni dx-
ejc: “Hueenca, mos hueen najclu, ru-
soobzalu xtidxa. Sa'csi gujclu bensa'c con
te cos béz, naj sunidxéd guinibeelu xhi-
roobru. Biu' lod, bibalaznij nard.” 22 Che
bidzujnni ni cua' tio'p mil meelga, rdjpni
loj xlamni: “Baniidx guejblu tio'p mil
meel lod, aree stio'p mil meel ni bena
gaan.” 23Réjp xlamni lojni: “Mbaj. Mos
hueen najclu rusoobzalu diidx. Sa'csi gu-
jclu bensa'c con te cosbidz, naj sunidxa
guinibeelu xhiroobru. Biu' lod, bibal-
aznij nar.” 24 Che bidzujn mos ni cua' te
mil meel, rdjpni lo xlamni: “Dad, anana
najclu te bejn ni di gulazlajz; rca'lu
cose'ch cadro dilu nibe'c binij, ruto-
jpzalu cadro dilu nutie'ch binij. 25 Ni'cni
bidxebd, huicua'tzd xmeellu nen yuj.
Niluxh axh aree xmeellu.” 26 Dxejc rijp
xlamni lojni: “iMos guijdx, mos ploj!
Najnlu rca'd cose'ch cadro dina nibe'ca
binij, rutopé cadro dina nutie'chd binij.
27Ridjl nisa'nlu xmeld nen te bancw
te che nibi'd nicasacd xmeld con xi'nni
ni niujni gaan.” 28 Dxejc rdjpni loj reni
suga' ro'c: “Colgudzucaj te mil meel
ni ca'ni colgudeedni loj ni rajp tzuu
mil meel. 29Sa'csi loj ni rajp sudediru,
niluxh ni xhet rajpdi sudzucad tudxen
nani rajpni.” 39Dxejc rdjpni: “Colca’
mosre ni xhet sajcdi, colguzilni lo yal-
nacdjy, cadro chu yilronduxh, néijza
yalrajw reldjy bejn.”

Yalguxhtis xten reguejdx

31°Che jiddsac Xi'n Dios ni gujc
Niguii con yélrdimbicha' xtenni, sidd-
ndni rexangl Dios. Dxejc sibejni lo
tron ni rdimbicha' xtenni te guinibeeni.
32Dxejc sidojp nez lojni guiraa reben
guedxliuj. Dxejc sibeni lojreni, silia'ni
sa'reni si'c rujn te baxtoor cheni rbeni
rexiil loj redxib, te rliareni loj sa'reni.
33Suzujni rexiil xladbeeni dxejc redxib
xladbdjgwni. 34Dxejc sdjb reii loj reni
suga' xladbeeni: “Coltaa, la'tu ni benle'
Xtadad. Coljiu' lo yélrnibee ni guc-chee
cheni guzoblojli guedxliuj. 3°Sa'csi che
calani la'tu baniidx xhi gudaua, che cay-
old, la'tu baniidx xhi gu'd. Che cuan-
zad si'c te benzijt, la'tu banidxlaatu
cadro bia'nad. 36 Che xheti xhabi, la'tu
baniidxni, che gucxhud, la'tu biddhui-
itu nard, che guyu'a nen latzguiib, biad-
huiitu nard.” 37 Dxejc sinii reni suga'
xladbeeni, sdjbreni: “Dad, ¢guc bahui-
inu gulaanlu, baniidxnu xhi gudajwlu?
¢Guc bahuiinu cayojllu, baniidxnu xhi
gu'lu? 38 ;Guc bahuiinu najclu si'c te
benzijt, baniidxnu cadro bianlaalu, o
bidddx xhajblu, baniidxnu xhi gojtlu?
390 ¢guc bahuiinu cayacxhuulu, o yu'lu
nen latzguiib, biophuiinu lojlu?” 40 Dx-
ejc reiiga sdjb lojreni: “Rnilidpac lojtu,
xhitis xhi bejntu loj te rexpend ni rnii
xtidxd mase proobreni, lagajc lod bejntu
recosga.”

41°Dxejc sdjpzani loj reni suga' lad-
bdjgwni: “Colguibicaj lod, benguijdx,
colchdj lo balduxh ni cayejc par tej-
pas ni cayejc par bendxab ni rnibee
nédjza rexpendxabni. 42Sa'csi gulani,
luxh ditu nuniidx xhi niaud; biold, per
ditu nuniidx xhi nid'a; 43cuanzai si'c
te benzijt, luxh ditu nunidxlaa cadro
nia'nd, biddxza xhaba, niluxh ditu nuni-
idx xhi niacwi; gucxhud, guyu'dza nen
latzguiib, niluxh ditu niddhuii loa.”
44Dxejc laareni sdjbreni: “Dad, ¢guc bi-

huiinu calaanlu, o cayojllu, o canzajlu
si'c te benzijt, o caydddx xhajblu, o cay-
acxhuulu, o yu'lu nen latzguiib, luxh
dinu niacnijlu?” 45 Dxejc séjb reiiga lo-
jreni: “Rnilidpac lojtu, loj xhitis ni ditu
niacndj rebejn ni rililajz xtidx&d, mase
proobreni narini ditu niacnij.” 46 Dxe-
jcti sij rebejnre lo yélrusacsi par tejpas,
per rebejn ni nadolajz, ni agule Dios, si-
jreni lo xcdlnabajn Dios par tejpas.

Bejnreni xhigab xho
guiniaazreni Jesus
(Mr. 14:1-2; Lc. 22:1-2; Jn. 11:45-53)
2 6 Che gulujx gunii Jests rediidxre,
rdjpni loj rexpejnpacni:
2__Anajntu stio'p dxejtis caydddx gac
lanij ni laa pascw. Luxh suteedreni nar4,
Xi'n Niguii ladznaa reni gucuaa naré lo
crujz.
3Dxejc bidojp rebejn ni rnibee re-
bixhojz, ndjza remastr xten leii, ndjza
rebengool lo rexpejn Israel. Lo xle'
Caifas, ni rnibee loj rebixhojz, bido-
jpreni. 4Ro'c bachaagreni diidx xho
guiniaazreni Jesis con yalrusguee, te
ju'trenini. ® Luxh rdjpreni lo sa'reni:
—Nal'c jiennuni nen redxe lanij, te di
gun rebejn bieiduxh.

Te gunaa ni biddna perfum
(Mr. 14:3-9; Jn. 12:1-8)

6Che yu' Jesiis guedx Betania, rolijz
Simén te bejn ni basiajcni che ral
tiejxhni, 7 ro'c gubig te gunaa lojni, ca'ni
te vasguij ni laa onix, guidxani te perfum
ni sajc melro. Che sobga' Jests lo mex,
bachajni perfum yejc Jesiis. 8 Che bahuii
rexpejnpacni xhi cayujnni, bidxe'chreni,
gusloj cayédjpreni:

—¢Xhicuent casidlxlia'ni perfumga?
9Perfumre niajc nido'ni, nirii xhidajl
meel lojni te niacnéjni rebenproob.

10 Bjejn diajg Jestis xhi caniireni, dxejc
réjpni lojreni:

—¢Xhicuent cadxe'chnéjtu gunaare?
Ni te coshueen najc dee nani bejnni loa.
1INi guirasi dxej su' rebejn ni xhet ra-
jpdi lojtu, peta nard guxii dxej su'a lo-
jtu. 12Nani bejn gunaare che bachajni
perfumre guideb lagaa tiexhi, najcni par
guzucheeni nari te guiga'tzi. !3Rnilia-
pac lojtu, cadrotis gusule'reni xtidxa lo
guideb guedxliuj, sujyreni diidx xcuent
ni benndj gunaare nard, te guinaj la-
jzreni gunaare.

Judas bato' Jestis
(Mr. 14:10-11; Lc. 22:3-6)

4Dxejc lo retzubitio'p rexpenpac
Jestis birii tej ni laa Judas Iscariote,
huinindjni rebejn ni rnibee loj
rebixhojz, 15 rdjpni:

—¢Lac guniidxtu lod te gutedd Jests
ladznaatu?

Dxejc badeedreni galbitzuu melpla't
lojni. 16 Dxjecli caguiil Judas xho gut-
edni Jests lojreni.

Lult xchej xten Jests

(Mr. 14:12-25; Lc. 22:7-23;
Jn. 13:21-30; 1Co. 11:23-26)

17 Primer dxej lanij, dxej ni rajwreni
yatxtiil ni di saguij, gubig rexpejnpacni
loj Jests, rédjpreni lojni:

—¢Caro rlajzlu chozucheenu te gaulu
xchej xten lanipascw?

18 Dxejc rdjpni lojreni:

—Colchdj lo guejdx rolijz te dade',
colye'tz lojni: “Si'c naj Dad mastr: Asiad-
dzungajxh xorni, ni'cni rolijzlu gaunéjni
rexpejnni xchej lanipascw.”

19Bejnti rexpejnpacni si'cni gunibee
Jestis gac, bazucheereni xchej xten
pascw.

20Che biu' guxhijn, sobga' Jesis lo
mex con retzubitio'p xpejnpacni. 21 La]
ni cayajwreni rédjpni lojreni:

—Rnilii lojtu, yu' tejtu ni guto' nara.

22Dxejc = guc-huinduxh  lajzreni,
réjpreni lojni:

—Dad, ¢andi naréni?

23 Dxejcti rdjp Jests lojreni:

—Ni gaunij nard nen tejtis pla't,
laa ni'cni guto' nard. 24Xi'n Dios ni
gujc Niguii sajc si'ctis ni caj loj guijtz
xten Dios, per gunatiro bejn ni guto'ni.
Huenru na'c niajl bejnga.

25 Dxejcti gunii Judas, ni caguto' Jests,
rédjpni:

—Mastr, ¢andi narédni?

Jests rajp lojni:

—O'n, lujni.

261.al ni sobga'reni cayajwreni, gulés
Jests yétxtiil, badeedni xquixtios lo
Dios, dxejcti gula'nini, badeednini loj
rexpejnpacni, rdjpni:

—Coltajw; dee najc si'c tiexha.

27Dxejc guldsni te vas, badeedni
xquixtios lo Dios, dxejcti badeednini loj
rexpejnpacni, rajpni:

—Guiraatu colyd', 28 sa'csi dee najc si'c
xtiend; ni'cni riannaé la'tu te didxcoob,
luxh rejnre sixe'ni xcuent xhidajl bejn te
guslaanireni nen dojl. 29 Luxh rnii lojtu,
diruna ya'a nis nani rii yejc uub, dxejlini
yanasacitu lo xcdlrnibee Dios, Xtada.

Réjp Jests sibilaz Pedroni

(Mr. 14:26-31;
Lc. 22:31-34; Jn. 13:36-38)

30 Che gulujx bilreni te dij, biriireni,
sddreni lo dajn ni laa Oliib. 3! Dxejc rijp
Jests lojreni:

—Guiragajctu sactio'p lajztu xcuentd,
susa'ntu nard naguxhijn sa'csi lo regui-
jtz xten Dios caj scree: “Sugu'treni bax-
toor dxejc sire'ch rexiil.” 32 Dxejc cheni
guibansacd lo rebengut, ganidid cha'a
regioén Galilee, dxejcti jiddnajltu nara.

33 Dxejc rdjp Pedr loj Jests:

—Masque guiraareni cuélazlu, nard
dina cuilazalu.

34 Dxejc rdjp Jests lojni:

—Rnilidpac lojlu, lagajc guxhijnre,
nicla gajd guidgaii cuedxa', luxh luj alag-
uldlazlu nard chon huélt.

35Réjp Pedr loj Jestis:

—Masque ridjl guetndilu, dina
cudlazélu.

Dxejc sigajcza gunii guiraa
rexpejnpacni.

Gurejdx-gunab Jests loj
Dios nen Getsemani

(Mr. 14:32-42; Lc. 22:39-46)

36 Dxejcti bidzujn Jesds néjza rexpe-
jopacni te lajt ni laa Getsemani, réjpni
lojreni:

—Colcuésijc ree lal ni cuedx-guiniaba
lo Dios.

37Dxejc sandni Pedr nijza guiro'p
xin Zebedeo, luxh gusloj cayachuin-
duxh lajzni, cayu'zani yéirsiaduxh. 38 Dx-
ejc rajpni lojreni:

—Te  yilhuinduxh yu'  lastod;
astoocanu agojl guetd. Coljian ree,
coltie'ch bacal lojtu.

39 Dxejc guzaj Jestis stla', guzuxhijbni
dxejc basajb lojni lo yujli, gusloj cabedx-
canabni lo Dios:

—Xtada, palga sajcni, basanlaa tedcaj
trabajwduxhre ni tedd, te na'c tedini.
Xhet si'cdi ni rlazd gacni; si'cpacni rlaj-
zlu gac, si'c gacni.

40 Dxejcti gubi'ni cadro suga' guichon
rexpejnpacni, che bidzujnni ro'c, na-
gayejsreni. Rdjpni lo Pedr:

—¢La di niajcdi nutie'chtu bacal lojtu
nicla tebor, 4? 4! Colguibajn, colnab lo
Dios te na'c jiajbtu nen dojl. Guliipacni,
lastootu nadip, niluxh tiejxhtu rdxajg.

42 Gubi' Jests stehuilt,
gurejdx-gunabni loj Dios, réjpni:

—Xtad4, palga digacdi tedcaj teda tra-
bajwre, sugacni si'ctis ni rlajzlu gacni.

43Dxejc gubisacni, bidxilni rexpejn-
pacni, nagayejsreni sa'csi yuduxh bacal
lojreni. 44Basaannireni, dxejc sisacni,
gurejdx-gunabni lo Dios ni riojn huilt,
gunisacni lagajc rediidx ni guniini galoo.
45 Dxejc huijni cadro suga' rexpejnpacni,
rédjpni lojreni:

—iNaj sii, colguejs, colgusilajz!
Abidzujn or ni gutedreni Xi'n Dios
ni gujc Niguii ladznaa rebendojl.

46 ;Colchastie, colcho', colhuii! Asidid
nani guted nard ladznaa rebendojl.

Gunaazreni Jests sandrenini pres

(Mr. 14:43-50;
Lc. 22:47-53; Jn. 18:2-11)

47Lalni canii Jestis bidzujn Judas,
nani najc tej retzubitio'p xpejnpacni.
Bidzunnéjni xhidalduxh bejn ni ca' es-
paad, ni ca' garo't, najcreni xpejn reni
rnibee rebixhojz, ndjza xpejn reben-
gool xten rexpejn Israel. 48Judas, ni
bato' Jests, abadedxgaani te seen lojreni
rajpni:

—Nani guchagro'd, ni'c najc laani;
colguiniazgajcni.

49 Dxejc gubigni loj Jestis, rajpni:

—Xchan, Dad Mastr.

Dxejc bachagroni lojni. 50 Jesis rijp

lojni:

—Xamigwad, ¢xhi sidadlu?

Dxejcti gubig rebejn lojni,
gunaazrenini.

51 per tej reni sugandj Jestis guldéni te
spaad, batiu'ni diajg te mos xten rebix-
hojz ni rnibee. 52 Dxejc réjp Jesis lojni:

—Guluchee xspaadlu loj xse'ni. Guiraa
reni rucuandj con spaad, lagajc con
spaad guetreni. >3;La ditu gan sajcza
guiniaba lo Xtad4, luxh laani suxhalga-
jeni gayonbitzubitio'p mil xanglni gacnj
naré? >4 Dxejc xho gac soob diidx ni caj
lo reguijtz xten Dios ni rnixgaa ridjl gac
guiraa recosre lagajc si'cni cayajcni.

S5Dxejc  rdjp Jesis loj rebejn
xhidajlga:

—¢La siddnitu spaad ndjza garo't te
guiniaaztu nard astoocanu naci si'c te
gubaan? Ni guirasi dxej gured galiiitu,
baluidtu nen guidoro, luxh ditu niniaaz
naré. °®Niluxh guiraa recosre cayajc te
soob rediidx ni caj lo reguijtz ni bacuaa
redade' ni gunii xtidx Dios.

Dxejcti guiraa rexpejnpacni basanxte-
breni Jestis, baxunreni lojni.

Jests nez loj rebixhojz

(Mr. 14:53-65; Lc. 22:54-55,
63-71; Jn. 18:12-14, 19-24)

57Reni gunaaz Jestis huindnini nez
loj Caifas, ni rnibee loj guiraa rebix-
hojz, bidzujnreni cadro abidojp guiraa
rebejn nani ruluii leii nédjza rebengool
xten xpejn Israel. 58 Dxejcti zit-zijt biad-
najl Pedr rebejnga, bidzujnlireni lole'
xten bixhojz ni rnibeega. Ro'c biu'ni,
gurendjni rexquixhajg bixhojzga te ro'c
bia'nni te fiini xhini'c gac.

59Reni rnibee rebixhojz, nijza reben-
gool con guiraa reni rajp yéalrnibee gus-
loj caguiilreni xhitis te diidx, masque
xhet guliidini, te gucuaquijreni Jests
te guinibeereni guetni. 60 Niluxh xhet
bidxaldireni, luxh gubig xhidajl bejn, gu-
niireni xhidajl didx-xhii xcuent Jests.
Dxejcti bidzujn tio'p dade' ni gunii didx-
xhii, 61 rdjpreni:

—Niguiire gunii scree: “Nard sajc
gutzuld guidoro xten Dios, sajcza gunch-
esacdni nen chon dxej.”

62Dxejc gusulii dade' ni rnibee lo re-
bixhojz, rédjpni loj Jests:

—¢Xhicuent xhet rniidilu, 4? ¢Xhini'c
canii reniguiire cagucuaquijreni luj?

63Niluxh dxitis suga' Jestis. Dxejcti
rdjp dade' ni rnibee loj rebixhojz lojni:

—Rnibed guiniliilu, guiniliipaclu con
laj Gueb Dios nani nabajn. Gunii don, ¢la
luj najc Crist, Xi'n Dios?

64 Jesds réjp lojni:

—Lagajc guejblu naj si'c. Niluxh em-
pac rnié lojtu, desde najli suhuiitu cued
nard Xi'n Dios ni gujc Niguii xladbee
Dios ni rnibee, suhuiizatu jiéla lo reza ni
tre' xhaguibaa.

65Dxejc batidjs dade' ni rnibee loj re-
bixhojz xhajbni, rijpni:

—iNiguiire aguniyajni Dios con xti-
idxni! ¢Xhiru testiigw rquiinnu? Abiejn
diajgtu didxyaj xtenni. 66 ;Xhi rchalotu?

Dxejc basejcreni diidx:

—jAbigani! Ridjl guetni.

67 Dxejc batiobxhejnreni lojni, gudijn-
renini. Yu'reni gudajp lojni, %8 rdjpreni
lojni:

—Palga najclu Crist, gunii chuni'c
gudijnlu.

Di Pedr nicdjp numbeeni Jestis

(Mr. 14:66-72; Lc. 22:56-62;
Jn. 18:15-18, 25-27)

69 Lal ni cayajc reni'c, Pedr sobga' lole'.
Dxejc gubig te dxape' ni rujn dzuun ro'c,
rédjpni lojni:

—Nijza luj cuansandjlu Jests, ni sidad
nez Galilee.

70 Per di Pedr nicijp nez loj guiraareni,
rdjpni:

—Dina gané xhini'c caniilu lo&.

71 Asii Pedr nez ro' puert, che bidx-
aagni stee dxape' ni rujn dzuun ro'c.
Dxape're rdjp loj reni suga' ro'c:

—Néjza dade're cuansandj Jests ni
siddd Nazare't.

72Dxejc basguee Pedr stehuilt, rijpni:

—Rnilidpac dina gumbei dade'ga.

73Che gojl sterate', gubig reni suga'
ro'c loj Pedr, réjpreni:

—Guliini; ndjza luj najclu te xpejnni;
huenliisi riejn diidx ni rniilu.

74Dxejcti guslojni cagueni, caguzi'tni
Dios, rdjpni:

—Dipacna gumbed niguiiga.

Guniitisni si'c, chela guredxa' te
guidgaii. 7°Dxejcru banalajz  Pedr
rediidx ni gunii Jests lojni che rdjpni:
“Che gajdli guidgaii cuedxa', chon huilt
alaguniilu dilu gumbee nard.” Dxejc
birii Pedr ro'c, gusloj cayonduxhni.

Batedreni Jestis loj Pila't
(Mr. 15:1; Lc. 23:1-2; Jn. 18:28-32)

Che bianij lo guedxliuj, guiraa
27 reni najc rebixhojz ni rnibee
ndjza rebengool xten rexpejn Israel
bia'nreni diidx xho gunreni ju'treni
Jests. 2Baliibrenini, gulddrenini ro'c,
huisa'nrenini loj Poncio Pila't, ni najc
gubernadoor.

Xho gujt Judas

3Dxejcti Judas, ni bato' Jests, che
bahuiini bacuaquijreni Jests, basiejch
lajzni, guc-huin lajzni, dxejc huidzu'ni
galbitzuu meel pla't loj rebixhojz ni
rnibee néjza loj rebengool. 4 Rédjpni:

—Banitduxhi lo Dios sa'csi bato'd te
bejn ni xhet bejndi.

Dxejc rédjpreni lojni:

—Xhixh gunnu. Ni'c najc xcuently; lu-
jti najn.

5Dxejc bacuaa Judas meelga lo yuj
nen guidoro, biriitini ro'c. Sas huijni,
baliibni te duu guejnni, gojlni lo te yajg,
ro'cti gujtni.

6Rebixhojz ni
meelga, rdjpreni:

—Di gac di guizdlnu meelre nen caj
gojn sa'csi najcni xcuent xtiejn te bejn.

7 Dxejc bia'nreni diidx con meelga si-
ireni te la' yuj xten te dade' ni runchee
guejs te ro'c gucua'tzreni rebenzijt.
8Ni'cni najli rniireni yujga: “Yurejn”.
9Si'c gusojb diidx ni gunii Jeremias,
dade' ni gunii xtidx Dios galoo che
rajpni: “Cua'reni galbitzuu melpla'tga
si'cti basoob rexin Israel sajc bejnga.
10Con meelga guziireni yuj lo bejn ni
runchee guejs, sigacni gunibee xtadnu
Dios.”

rnibee  batojpreni

Gusuj Jestis nez loj Pila't
(Mr. 15:2-5; Lc. 23:3-5; Jn. 18:33-38)

11 Bidzunnijreni Jesis loj Pila't ni najc
gubernadoor. Dxejc gunabdiidxni, rdjpni
lo Jests:

—¢La luj najc reii xten rexpejn Israel,
a?

Réjp Jests lojni:

—Najcni si'cni najlu.

12Lalni cabe'c rebixhojz ni rnibee
nidjza rebengool rexquej Jesis xhetliidi
guniidi Jests. 13 Dxejc réjp Pila't lojni:

—¢La di diajglu jiejn guiraa rediidx ni
caniireni cagucuaquijreni luj, &?

l4per  xhetliidi  diidxdi  basejc
Jestis, nicla xcuent tejsi diidx ni
bacuaquijrenini. Ni'cni bidxeloduxh
gubernadoorga.

Gunibeereni guet Jestis

(Mr. 15:6-20; Lc. 23:13-25;
Jn. 18:38-19:16)

15Nen redxe lanij rajpreni costumbr
ruslaa Pila't tej bejn ni cue rebejn loj reni
yu' nen latzguiib. 16 Nen redxejga guyu'
te bejn ni sddb xtiidxni ni laa Barrabas.
17 Cheni tre' guiraareni ro'c, gunabdiidx
Pila't lojreni:

—¢Chuni'c rlajztu guslaé, la suslad
Barrabés o Jests ni laa Crist?

188a'csi najn Pila't rdxe'chlajzreni lo
Jests, ni'c bateedrenini lojni.

191.al ni sobga' Pila't lo yajgxhiil cadro
rujnni yalguxhtis, baxhal chiilni diidx
lojni, réjpni:

—Xhet gundilu dade'ga ni xhet be-
jndi, sa'csi nuchej nadxuudx gunixcala
xcuentni.

20 Niluxh rebixhojz ni rnibee néijza re-
bengool baquiilreni rebejn te gunabreni
laa Barrabés, nijza te guet Jests. 21 Dx-
ejcti gunii gubernadoor stehuilt, rdjpni
lojreni:

San Mateo 27:31

—¢Chu tej loj guiro'preni rlajztu
guslaa?

Dxejc guredxa'reni, rdjpreni:

—iBarrabas!

22 Gunabdiidx Pila't, réjpni:

—¢Xhi gunnia Jests ni laaza Crist?

Guiraareni guredxa":

—Bacuaani lo crujz.

23 Dxejc rajp Pila't lojreni:

—¢Xhi latsiaj bejnni?

Niluxh laareni
rajpreni:

—iBacuaani lo crujz!

24 Che bahuii Pila't xlia'si caniini, alga
gusloj rebejn cayujn te bieiduxh, cua'ni
nis, gudiibni naani nez lojreni, réjpni:

—Dina xcaquié xtiejn bejnre ni xhet
bejndi. La'tu colhuii xho guntu. Xcuent-
titu najeni.

25Dxejc guiraa rebejnga badzu' di-
idxre, rédjpreni:

—Suxcaquijnu xtiejnni, nuurnu nédjza
rexi'nnu.

26 Dxejc baslaa Pila't Barrabés, dxejc
gunibeeni gudijnreni Jests dxejc bateed-
nini ladznaa rebejn te gucuaarenini lo
crujz.

27 Dxejc huini resoldaad xten guber-
nadoor Jests lo pretoor, yu' cadro ru-
jnreni yalguxhtis, ro'c batojpreni guiraa
resareni. 28Dxejc gulddreni xhajbni,
bashuajcwrenini te lad xniaa. 2°Dxejc
bencheereni te coron guejch, basélrenini
yejeni, basdlreni te yabixijl naani, xlad-
beeni, sas bazuxhijbreni nez lojni guslo-
gajc caguxhisnijrenini, rdjpreni:

—iColld'p xpala'n reii xten rexpejn
Israel!

30Sas batiobxhejnreni lojni,
cuareni yabixijlga te ni'c batidjlreni
yejeni. 31Che gulujx baxhiznéjrenini,
gulddreni lad xniaa ni najcwni. Dxejc
bashuacwsacrenini  lagajc  xhajbni,
sandtirenini te xcajni lo crujz.

guredxa'rureni,

Bacuaareni Jests lo crujz

(Mr. 15:21-32;
Lc. 23:26-43; Jn. 19:17-27)

32 Cheni sariireni, bidxaagreni te bejn
ni siddd guedx Cirene, laani Simén, bas-
guureni dade'ga xcrujz Jesus.

33 Che bidzujnreni te lajt ni laa G6l-
gota, nani siloj: dan Calabeer, 3*ro'c
badeedreni bin nu'ch cuanlaa te gu'
Jests. Te bocbéaztisni gu'ni, dxejc naad-
diruni nid'nini.

35Cheni abacuaareni Jesis lo crujz,
gudzujt resoldaad yejc xhajbni, te si'c
gudisreni xhajb Jests cua'reni, te si'c gu-
zojb diidx xten te dade' ni gunii xtidx
Dios. 36 Gurejtireni ro'c, gusloj canéjreni
Jests. 37 Yejc crujzga bacuaareni te gui-
jtz con letrro. Lo guijtzga rcaj xhini'c
najc xtojl nani cayejt. Lo guijtzga caj:
“Dee najc Jesus reii xten rexpejn Israel.”

38Néijza tio'p gubaan cuaj lo stio'p
crujz con laani. Tejni cuaj lo te crujz
xladbee Jesis, steeni cuaj xladbijg-
wni. 3°Luxh renani sadejd nejzga gu-
niyajreni Jesus, cagusniibreni yejcreni,
40 cayéjpreni lojni:

—jJa'd! Luj ni nutiexhlu guidoo, luxh
chontis dxej niunchesacluni; palga gulii
najclu Xi'n Dios, bidjt loj crujzga.

41 Nijza rebixhojz ni rnibee, ndj re-
mastr xten leii, baxhizndjrenini rdjpreni
loj sa'reni:

42__Baslaani xhidajl bejn, xhoxh di
gacdi guslaani lagajc laani. Palga na-
jeni reii xten rexpejn Israel, sujidjtni
lo crujz nanaj te chalilajznu xtiidxni.
43 Huinilajzni Dios, naj suguslaa Diosni
palga sanilajz Diosni; ni najni: “Nard
nacé Xi'n Dios.”

44Regubaan ni caj lo recrujz sigajcza
guniyajreni Jests.

Che gujt Jests

(Mr. 15:33-41;
Lc. 23:44-49; Jn. 19:28-30)

45Dxejcti  bicdjy guideb guedxliuj
ldidxej hasta rcachon gudxej. 40Si'cti
rcachon gudxej guredxa' Jests dipduxh,
rajpni:

—Eli, Eli, ;lama sabacatani? —dee
sdloj: Xtioza, Xtiozd, ¢xhicuent gulédlazlu
nara?

47Yu' reni suga' ro'c, che biejn diaj-
greni réjpni si'c, rdjpreni:

—~Cabejdx Dade're Elias.

48 Baxungajc tejreni, huica'ni te sponij,
bahuajdxnini loj binagr, bacuaanini yejc
te biquii te badzugni binagrga ro' Jests.
49 Dxejc reni tre' ro'c rijp:

—Basaan; guidon la sidad Elias te
guslaanini.

50 Dxejc guredxaduxh Jests stehuilt,
baslaatini xpritni. ! Lagajc orga birdsya'
ladro ni z&d#b nen guidoro, gujcni tio'p
la' jiaali hasta lo yuj. Gujc te xuro, sas
gusuj bej reguiro. 52 Dxejc gubicaj reguij
ni niduu ro' rebaa, luxh gubansac xhidajl
xpejn Dios ni gujt aguc xchej. 53 Dxejeti,
che huidjs Jests lo rebengut, biriireni nen
baa, baluilojreni lo xhidajl bejn ni rbdjz
guedx Jerusalén.

54Dxejc capitan xten resoldaad nijza
resoldaad ni candj Jests, che bahuiireni
xuduxh ndjza guiraa recos ni gujc ro'c,
bidxejbreni, rajpreni:

—Guliipacni najc dade're Xi'n Dios.

55Zijtru tre' xhidajl regunaa ni biid-
najl Jests che biriini nez Galilee te
bahuiirenini. Cadxelojtisreni guiraa ni
cayajc ro'c. 6 Tej regunaaga najc Marii
Magdalen, steeni najc Marii xnan Ja-
coob ndjza José, steeni najc xnan rexin
Zebedeo.

Huicua'tzreni Jesis

(Mr. 15:42-47;
Lc. 23:50-56; Jn. 19:38-42)

57 Che gojl gudxej, bidzujn te benrajp
ni siddd guedx Arimatea; laani José.
Nijza dade'ga najc tej reni birinajl Jests.
58 Huij dade'ga loj Pila't, gunabni tiejxh
Jests. Dxejc gunibee Pila't gudeedrenini
lojni. 5°Cua'ti José tiejxh Jestis, bate-
jbnini nen te bariadya, 0huitixhnini
nen xpaapacni. Nacoob baaga, gojnni
bidéd&nni cud' te guilaj. Dxejc baséduni ro'
baaga con guiro, dxejcti siini. ¢! Sobga'za
Marii Magdalen néjza stee Marii nez loj
baa, bahuiireni biga'tzni.

Xhi rijp resoldaad ni
cuanij xpaa Jesus

62Che gudejd dxej xten ni gulec-
cheereni lanij, bara y&il bidojp rebix-
hojz ni rnibee nijza rebejn ni laa re-
farisee, bidzujnreni loj Pila't, %3 rijpreni
lojni:

—Dad, banaj laaznu xhi rdjp bejn
ni rusgueere. Réjpni: “Che ted chon
dxej sibansacni loj rebengut.” ©4Ni'c
baxhal chu chacandj ro' baaga dxe-
jli guisa' chon dxej, te di ch&di rex-
pejnpacni chalddrenini tiejxhni, dxejc
gabreni loj rebejn: “Agubansacni loj re-
bengut.” Ydlrusgueega sajc cuentroru loj
ni gujc ganid.

65Réjp Pila't lojreni:

—La'tu rajptu te cuaa soldaad; colchdj,
basédutzu'tz ro' baaga si'ctis ni sajc guntu.

%6 Dxejcti sédreni, basdutzu'tzreni ro'
baaga; con resoldaad bacuaareni te seii
lojni te rut faldini. Dxejc basa'nreni
resoldaad canéj ro'c.

Sibansac Jestis loj rebengut
(Mr. 16:1-8; Lc. 24:1-12; Jn. 20:1-10)
2 Che gudejd sabd, dxej ni ruzilajz
8 rexpejn Israel, che gusloj cayanij
lo guedxliyj te jiu' stee xmaan, bidzujn

Marii Magdalen néjza stee Mariiga, sidd-
huiireni lo baa. 2Luxh alagujc te xuro
ni basniib lo yuj, sa'csi bidad te angl
xten Dios xhaguibaali te badzucajni guij
ni niduu ro' baaga, dxejc gurejni yejc
guijga. 3Rdimbichaduxhni si'c najc che
rdinya, luxh xhajbni najc nolbdj si'c
najc yejg ni riajb. 4Che bahuii resol-
daadni, bichebduxhreni, sddiidxreni, gu-
jereni si'c bengut. ®Dxejc ridjp guixhajg
xte Diosga loj regunaa:

—Na'c guidxejbtu. Anand caguiiltu
Jests ni cuaj lo crujz. © Rutini ree sa'csi
agubansacni sigajc ni najni. Coltahuii
cadro gojtni. 7 Colguxun, colchaye'tz loj
rexpejnpacni agubansacni loj rebengut.
Luxh naj agunijdni lojtu sd&ni region
xten Galilee. Ro'c suhuiitu lojni. Dee najc
diidx ni rnié lojtu.

8 Dxejeti rusquenduxh regunaaga, biri-
ireni ro' baaga. Cadxejbreni, cabalaz-
duxhzareni sandreni diidx loj rexpejnpac
Jestis. 2 Chela bidxaagreni Jestis lo nejz,
rdjpni: “Xchan”, lojreni. Sas gubigreni
loj Jests, bazuxhijbreni, guddizreni
guenni'ni, gojorenini. 10Dxejc réjpni
lojreni:

—Na'c guidxejbtu. Colchani diidx loj
rexpend, chiireni regiéon Galilee, sa'csi
ro'c suhuiireni loa.

Rediidx ni rijp resoldaad

Ulalni sdd regunaaga, bidzujn
gaii soldaad ni huicandj ro' baa lo
guejdxga, huisa'nreni diidx lo rebixhojz
ni rnibee xcuent guiraa ni guzajc ro'
baaga. 12Dxejc rebixhojz ni rnibee
bachagsa'zareni con rebengool te
bia'nreni diidx gudeedreni xhiroob meel
lo resoldaad, 13 rijpreni lojreni:

—Scree colye'tz lo rebejn: “Lal ni na-
gayesnu, candjnu ro' baa, bidad rexpe-
jopac Jests gulédxhiga'tzreni tiejxhni.”
14 palga jiendiajg gubernadoor dee, sio-
huiinuni te di yu' xhi gunni la'tu.

15Dxejcti cua' resoldaad meel, be-
jonreni si'cni rdjp rebixhojz. Luxh si'c
bire'ch diidx loj guiraa rexpen Israel. Na-
jli canisijcreni si'c.
Baxhal Jestis rexpejnpacni

(Mr. 16:14-18;
Lc. 24:36-49; Jn. 20:19-23)

16 Dxejcti sdd retzubiteeb xpejnpac
Jests lo regién Galilee, lo dajn cadro
bian Jests diidx guidxaagnireni.
17Cheni  bahuiireni  loj  Jests,

bazuxhijbreni, gojnrenini, per yu' reni
ractio'p lajzreni. 18Dxejc gubig Jests
lojreni, gunindjnireni, rajpni:

—Arapé guiraa yalrnibee xhaguibaa
ndjza lo guedxliuj. 1°Ni'cni, colchij,
guideb guedxliuj colchagajn bejn gac
xpend, colgutiobnisreni, con laj Gueb
Dios, ndj laj Xi'n Dios ndjza laj Sprit
Dxan xten Dios. 20 Colguluiireni gusoo-
breni guiraa rediidx ni guinibed. Luxh
lagajc nari sugania la'tu guiraa redxej,
dxejli che nitloj guedxliuj. Sugacni si'c.



Diidx Xcuent Jesucrist
Nani Bacuaa San Marcw

Baluii Juan ni rutiobnis

(Mt. 3:1-12; Lc. 3:1-9,
15-17; Jn. 1:19-28)

Scree gusloj diidx xcuent Jesucrist,
Xi'n Dios. 2Si'cni bacuaa tolsaias, ni
gunii xtidx Dios, che réjp Dios:
Bahuii gan, guxhald ni chana xtidx4,
ganidni chdéni lojlu te guzucheeni
xnezyujlu.
3Riejn xse' ni rbedxa' nez loj reyubijdz:
“Colyunsa'c xnezyuj Dad,
colslii rexnezyulajzni.”
4Biricaj Juan ni rutiobnis nez loj reyu-
bijdzga. Rapgajcni nanabpac gusiechla-
jzreni, tiobnisgajcreni, te jia xtojlreni.
SRiddcuadiajg xhidajl reni rbijz Judea,
nédjza reni rbéjz guedx Jerusalén. Dxejcti
cheni ruxhobdojlreni lo Dios, rustiobnis
Juanreni nen gueu Jordan.

6Xhajb Juan nacchee con guichlajd
cameii, xsindoorni nacchee con
guijd, niluxh gudajwni guxha't nijza
dzunbiserguijxh. 7 Caguluiini rebejn,
rapgajcni:

—Detzi sidéd tej nani sajcru lod, nani
nicla di nungijl surlod, cuéa xcura'chni.
8Nar# abatiobnisi la'tu con nis, biddla
laani guxhalni Sprit Dxan xten Dios te
cuddzni nen lastootu. Si'c gustiobnis nani
jidad detza la'tu.

Batiobnis Juan Jests
(Mt. 3:13-17; Lc. 3:21-22)

9Dxejc, nen redxejga, birii Jesis
guedx Nasare't ni yu' Galilee. Dxejcru
batiobnis Juan Jestis nen gueu Jordan.
10 Che birii Jestis nen nis, bahuiini bixal
guibaa. siddyédjt Sprit Dxan xten Dios
yejeni si'c te palom. 11Dxejcti guibaali
biejn xse' te ni réjp:

—Luj najclu xi'nd ni sanédlazd;

rbanélazduxhilu.

Bateed bendxab prueb Jesis
(Mt. 4:1-11; Lc. 4:1-13)
12Sas baxhal Sprit Dxan xten Dios
Jests lo reyubijdz. 13Dxejc guyu' Jests
ro'c tiuu dxej, guyu'ni cadro yu' reman.
Sas gudiil bendxab nani rnibee, nani laa
Satands, xho niujnni te nusoob Jests xti-
idxni. Dxejcru biddd reangl xten Dios,
biddhuiirenini.
Gusloj Jests xtzuunni
(Mt. 4:12-17; Lc. 4:14-15)

14 Basilreni Juan nen latzguiib. Dxe-
jeti huij Jests nez Galilee, huiluiini xtidx
Dios. 15 Dxejc rijp Jests:

—Abidzujn dxej, luxh yélrnibee xten
Dios abidzujn gajxh. Colsiejch lajztu,
colchalilajz xtidx Dios.

Gurejdx Jests tajp bejn ni rniaaz bijl
(Mt. 4:18-22; Lc. 5:1-11)

16 Sasajti Jesus nez ro' nis xten Galilee,
che bahuiini lo Simén ndjza loj Andrés
bejtz Simén. Cazdlreni xquijxhreni lo
nis, sa'csi rniaazreni bijl. 17 Dxejc rijp
Jests lojreni:

—Coltanajl nard, te gunid cueedxtu
bejn lacuaa ni guiniaaztu bajl.

18 Lagajc dxejc basa'nreni
rexquijxhreni, sanitirenini.

19Dxejc gusaj Jestis sche'n, sas bahui-
ini loj Jacoob nij Juan, rexi'n Zebedeo.
Cayunsa'creni xquijxhreni nen xcanu-
ureni. 20 Guredxgajcni guiro'preni, dxe-
jeti laareni basa'nreni xtadreni Zebedeo
nen canuu, nijza rexmosni, sanatireni
Jests.

Te bejn nani guyu'
bendxab nen lastooni
(Lc. 4:31-37)

21 Bidzujntireni guedx Capernaum.
Dxejcru sabd, dxej ni rusilajz rexpen

Israel, biu' Jesis nen guidobdz xten
rexpen Israel. Dxejcti baluii Jests
rebejn ni tre' ro'c. 22Bidxelojni rebejn
xtiidxni, sa'csi caguluiinireni si'cpac te
ni rnibee, xhet si'cdi remastr xten leiidi.
23Nen xquidobézreni yu' te bejn yu'
te bendxab nen lastooni. Bendxabga
guredxa', rdjpni:

24_Jestis, ni siddd Nazare't, ;xhicuent
riu'lu loonu? ;La siddgunitlojlu nuunu?
Nard numbeilu, luxh nand luj najclu
bendxan ni siddd lo Dios.

25Dxejcti gudidxa' Jesis lo bendx-
abga, rdjpni lojni:

—Basduu ro'lu,
niguiire.

26 Sas bendxabga batienguij niguiiga,
luxh cabedxa'ni biriini nen lastoo nigu-
iiga. 27 Bidxejbti guiraareni, canabdiidx
loj sa'reni:

—¢Xhi dee? ¢Xhi dzuun nacoobre ru-
luiini? Niguiire rnibeeni néj rebendxab,
luxh ruzoobreni xtiidxni.

28 Di niaclaa gucbee rebejn guideb nez
Galilee xhi rujn Jests.

birii nen lastoo

Basiajc Jestis xnan suegr Pedr
(Mt. 8:14-15; Lc. 4:38-39)

29 Che biriireni xquiidobéz rexpejn Is-
rael, huiné Jestis Jacoob ndj Juan rolijz
Simén ndjza Andrés. 39 Luxh xnan suegr
Simén naga', yu'ni xliaa. Dxejc rédjpreni
lo Jests:

—~Cayacxhuuni.

31 Dxejcti gubig Jests lojni, gunaazni
naani, guldsnini; lagajc dxejc biriini
xliaa. Dxejc gusloj cayunireni.

Xhidajl benracxhuu basiajc
Jests che huaiz gubijdx

(Mt. 8:16-17; Lc. 4:40-41)

32 Che huéaz gubijdx, luxh abiu' gux-
hijn, biddnéreni guiraa rebenracxhuu loj
Jests, ndjza renani yu' bendxab nen las-
tooni. 33Luxh guideb guejdxga bidojp
ro' yu'ga. 34Basiajc Jestis xhidajl re-

nani rajc garen-garen yélguijdx. Niluxh
gulddzani xhidajl bendxab, niluxh dini
nusaan ninii rebendxabga, sa'csi najn-
reni chu najcni.

Baluii Jests nez Galilee
(Lc. 4:42-44)

35Che bara yail, cajyru bistie Jests,
biriini sddni te laad cadro ruti bejn.
Ro'c cabejdx-canabni loj Dios. 36 Dxejcti
Simén néj resa'ni huitiilreni Jesus. 37 Che
bidxélrenini, rdjpreni lojni:

—~Guiraa rebejn caguiillu.

38 Dxejc rdjp Jests lojreni:

—Colcho' reguejdx ni yu' gajxh, te
gusuled xtidx Dios ro'c. Par ni'cpac biala.

39Dxejcru  cuansaj Jestis guideb
nez Galilee, caguluiini xtidx Dios
nen reguidobdz xten rexpejn Israel.
Gunibeezani birii rebendxab nen lastoo
xhidajl rebejn.

Basiajc Jests te bejn ni ral tiejxhni
(Mt. 8:1-4; Lc. 5:12-16)

40 Gubig te benracxhuu ni ral tiejxhni
loj Jests, bazuxhijbni. Dxejcti rdjpni
lojni:

—Naré nané sajc gusiajclu nara palga
rlajzlu.

41 Balaslajz Jestis benracxhuuga, gu-
naazni naani, rapgajcni:

—Rlazai jiajclu. Biajc naj.

42Cheni guniini scree, biacgajc
benracxhuuga. 43 Dxejcti gulunejz Jests
bejnga. Per répxgaani lojni:

44_Ahuiire, rutlojdi guiniilu dee.
Huiluii tiejxhlu lo bixhojz. Badedgajc
lo Dios nani rdjp toMoisés gudeed bejn
lo Dios si'c te seen, te gacbee rebejn
abiajclu.

45 Dxejc sad bejnga. Sas gusloj cayu-
jyni diidx lo rebejn xcuent guiraa nani
gujcni. Ni'cni diru niajedi niu' Jests nicla
tej guejdx. Cansajni te laad cadro ruti
bejn. Niluxh guiranejz rii rebejn, siad-
huiireni Jests.

Basiajc Jestis te bejn ni di guniib
(Mt. 9:1-8; Lc. 5:17-26)

2 Che agudejd balti dxej, biusac Jests
nen guedx Capernaum. Dxejcti
biejn diajg rebejn arbéjzni. 2Bidopgajc
xhidalduxh bejn. Gudxaj nen yu'. Nicla
rold' di niajl nisiujreni. Dxejcti caguluii
Jestis xtidx Dios lo rebejn. 3Dxejcti
bidzujn tajp bejn, nuureni te bejn ni
digacti guiniib; siddnérenini lo Jests.
4Luxh di niajcdi nidzujnreni cadro suga'
Jests, sa'csi yu' xhidajl bejn ro'c. Ni'c
baxhalreni yejc yu' nejz cadro sujni.
Dxejcru cadro baxhalreni basidjtreni
da' ni naga' benracxhuuga lojni. °Che
bahuii Jests rililajzreni, dxejc rédjpni loj
benrachxhuuga:

—Xi'na, agubicaj rextojllu.

6Sas gaii bejn ni ruluii leii ni sobga'
ro'c bejnreni xhigab nen lastooreni,
naareni: 7 “;Xhicuent rnii niguiire scree?
Caniyajni Dios; rut rajcdi rudzucaj dojl.
iDiostis rajc rudzucaj dojl!” &Dxejcti
gucbegajc Jests xhi xhigab cayujnreni.
Dxejc rédjpni lojreni:

—¢Xhicuent rujntu xhigab si'c nen las-
tootu? 9 ;La guyasiru géibni loj benracx-
huure: “Agubicaj rextojllu”, o la gébni:
“Huistie, cua' xta'lu, gusaj”? 19Baj naj,
te gantu rajc rudzucaj Xi'n Dios, nani
gujc Niguii, dojl lo guedxliujre, canii loj
benracxhuure:

11 _Tojlu rnid, jHuistie, cua' xta'lu,
huij rolijzlu!

12Lagajc dxejc huistie benracxhuuga,
gulidzni xta'mi, biriini ro'c nez loj
guiraareni. Ni'cni bidxelo guiraareni.
Dxejc guld'preni xpala'n Dios, rdjpreni:

—Gajdpacnu guihuii sa' dzuunre.

Gurejdx Jests Levi
(Mt. 9:9-13; Lc. 5:27-32)

13 Dxejeru gubisac Jesds ro' nis xten
Galilee, luxh che bidojp guiraa rebejn lo-
jni, baluiini xtidx Dios lojreni. 14 Sasaj

Jestis che bidxaagni Levi, xi'n Alfeo.
Sobga'ni cadro rusquijxni rebejn. Dxejc
rédjp Jests lojni:

—Gudanajl nara.

Sas huisuni, sanajltini Jests.

15Dxejc sobga' Jestis cayajwni rolijz
Levi. Luxh sobgandj Jesis xhidajl reni
rusquijx, nijza rebendojl ni di chasanj
leii, néjza rexpejnpacni, lo mex. Xhida-
jlreni tre', luxh sanajlreni Jests. 16 Dxe-
jeru rebejn ni ruluii leii ndj refarisee, che
bahuiireni cayaunijni renani rusquijx
ndjza rebendojl, rijpreni loj rexpejnpac
Jests:

—¢Xhicuent rbendj
reni rusquijx ndj rebendojl,
raundjnireni, randjnireni?

17 Che biejn diajg Jests xhi caniireni,
rédjpni lojreni:

—Renani nadip nadaan di guiquiin
doctoor, per reni racxhuu rquiin doc-
toor. Dina niddtedxd rebensa'c, biadt-
edxé rebendojl, te gusiech lajzreni.

xmastrtu
luxh

Gunabdiidxreni loj
Jestis xcuent yélrucua'n

(Mt. 9:14-17; Lc. 5:33-39)

18 Cagucua'n rexpejn Juan nij rexpejn
refarisee, renani najc rebenguidoo loj
guedx Israel. Dxejc biddad gaii bejn loj
Jests, gunabdiidxreni lojni rajpreni:

—¢Xhicuent cagucua'n rexpejn Juan
ndj rexpejn refarisee luxh rexpejnpaclu
di gucua'n?

19 Dxejeti rdjp Jests lojreni:

—¢La rucuan rebejn ni rdon ch&ai
cadro ru' yalruchnaa che meer suga' bi'n?
Che meer suga' bi'n lojreni, direni gu-
cua'n. 20 Per sidzujn dxej sibicaj bi'n lo-
jreni, dxejc sii sucua'nreni.

21°Rut rucuaadi tla' ladcoob loj tla'
ladyux, sa'csi ladcoob rxunni luxh ru-
tidjzni ladyuxga, dxejc xhiroobruni rajs.
22Rutza ruséldi bin ni gajd guilaj nen
guidyux ni abigaa. Sa'csi bin ni gajd
guilajga sutidjsni guijdga che guilajni,

luxh sinijt binga nijza guijdga. Ni'cni
nanab gusélni bincoob nen guidcoobza.

Batojp rebejn ni rinajl
Jests triuu sabd

(Mt. 12:1-8; Lc. 6:1-5)

23Te sabd, dxej ni rusilajz rexpejn
Israel, sasaj Jestis nez loj reyuya'n.
Sas gusloj rexpejnpacni caldddx doj lo
triuu. 24 Dxejc réjp refarisee, renani najc
benguidoo loj guedx Israel, loj Jests:

—Arnid, ¢xhicuent rujn rexpejnpaclu
dzuun ni di guchaag gunni nen dxej ni
rusilajznu, &?

25 Dxejcti rijp Jestis lojreni:

—¢La gajdtu gol nani bejn toDavid te
huélt, laani ndj resa'ni, 4? Che bidadx xhi
gauureni, gulaanreni. 26Biu' David nen
xyu' Dios cheni guyu' toAbiatar loj Dios.
Abiatar sajcru loj rebixhojz ni guyu'
nen xquidoo rexpejn Israel. Dxejc gu-
dajw toDavid reyatxtiil ni dzuub ro'c.
Badeedzanini gudajw rebejn ni yunijni.
Luxh rebixhojztis rajc rajw yétxtiilga.

27 Réjpza Jesus lojreni:

—Dios bejn dxe sabd sa'csi najnni
naquiinpac gusilajz bejn. Dini niujn sabd
te gapda bejnni. 28 Ni'cni naré, Xi'n Dios
ni gujc Niguii, nédjza sabd rnibea.

Niguii ni nabijdz te naani
(Mt. 12:9-14; Lc. 6:6-11)

Biu' Jests stehudlt nen xquidobidz
3 rexpejn Israel. Ro'c yu' te niguii nani
nabijdz te naani. 2Niluxh ro'c cagula'tz
rebejn Jests don la susiajcni niguiiga
sabd, dxej ni rusilajz rexpejn Israel,
sa'csi rlajzreni cue'creni xquejni loj nani
rnibee rexpen Israel. 3 Dxejc rdjp Jesus
lo niguii nani nabijdz naani:

—Huistie, guzuj galaiire.

4Dxejcti gunabdidxgajcni loj gaii re-
bejnga, réjpni:

—¢La laaca gunni dzunza'c, o la dzun-
guijdx, sabd, 4? ¢La suslaani yélnabajn,
o la sugu'tni?

Luxh laareni biacdxireni. °5Dxejc
nadxe'ch bahuii Jesis lojreni, luxh
guc-huin lajzni, sa'csi guc najd lajzreni.
Dxejc réjp Jests loj niguiiga:

—Baslii naalu.

Dxejcti basliini naani. Biajctini. ®Dx-
ejcru biunejz refarisee. Guslogajcreni
caguchaagreni diidx con reni nadxaag
Herodes, te don xho ju'treni Jests.

Xhidajl bejn bire' ro' nis

7 Jesds ndjza rexpejnpacni sddreni ro'
nis, luxh xhidajl ben Galilee birina-
jlni. 8Che gojnreni redzunro ni rujn
Jests, xhidajlreni bidad. Yu'reni birii
Judea, yu'reni birii guedx Jerusalén,
yu'reni birii Idumea, yu'zareni birii nejz
stelaad gueu Jordan, biriizareni nez
guedx Tiro, ndj nez guedx Siddn, bidd-
huiireni loj Jests. °Ni'cni rdjp Jesis
loj rexpejnpacni quiilreni te canuu, te
na'c gutdi rebenxhidaalgani. 10 Abasiajc
Jests xhidajl benracxhuu, ni'cni guiraasi
benracxhuu caxa't lojni, te canrenini
te jiajcreni. 11Niluxh che rhuii re-
bendxab lojni, ruzuxhijbreni lojni. Dxe-
jeti rbedxa'reni rdjpreni:

—Luyj najclu Xi'n Dios.

12Dxejcti Jests gudidxa' lojreni te na'c
nidjbreni chu najcni.

Gule Jests tzubitiop

bejn loj reni rinajlni

(Mt. 10:1-4; Lc. 6:12-16)
13Birii Jestis sddni lo te dajne'
cadro gurejdxni renani rlajzni cueni.
Gubigtireni lojni. 14Dxejcti guleni
tzubitio'preni te sandjreni laani, te
guxhalnireni chaluiireni xtidx Dios;
I5te ga'preni yélrnibee te gusiajcreni
benracxhuu, te cu#ddzareni rebendxab.
16 Retzubitio'p bejn ni gule Jesis najc:
Simén, ni gulilajzani Pedr. 17 Dxejcti
Jacoob con Juan, rexin Zebedeo,
gulédlaj Jesis Boanerges. Con xtiidxnu
silojni bejn ni nasesya!, si'c guzii. 18 Nij

Andrés, Felipe, Bartolomé, Mateo,
Tomés, Jacoob xin Alfeo, Tadeo,
Simén, ni di guidxejb rnigajc, 1°nij
Judas Iscariot, ni bato' Jests loj reni
rdxechlajz lojni. S&'tireni rolijz te dade'.

Yalrniyaj loj Sprit Dxan xte Dios
(Mt. 12:22-32; Lc. 11:14-23; 12:10)

20Dxejc  bidopsac rebenxhidaalga;
nicla niajc niaundj Jests rexpejnpacni.
21Che biejn diajg resa' Jesis dee,
biddxhiirenini, sa'csi naareni, yejcni
cayajc.

22Rebejn ni ruluii leii ni birii guedx
Jerusalén bidzujnza lo Jests, dxejc
rajpreni:

—Beelzebti, nani rnibee rebendxab,
yu' nen lastoo niguiire. Niluxh nani
rnibee rebendxab rudeed yalrnibee lo
Jesus te cudini bendxab.

23 Dxejc gurejdx Jestis rebejnga, bijyni
te cuent ni ruluii lojreni, réjpni:

—¢Xho gurilaagw bendxab lagajc
sabendxabni? 24Palga rebejn xten te
yalrnibee la'reni, luxh tilndj te cuaani
ste cuaaga, di yalrnibeega chu xche;j.
25Ppalga te famil rdilndj lagajc sa'ni, di
familga chu xchej. 26Palga bendxab
nani rnibee tilndj lagajc laani, di
xcélrnibeeni chu xchej, sa'csi ni'c gun
luuxni.

27°Rut gacdi jiu' rolijz te niguidaan,
cuanni xhixhtenni, palga dini gulibx-
gaani, si'ctis sajc cuanni xhixhtenni.

28 Rnilidpac lojtu guiraa dojl nijza
yélrniyaj xten rebejn sajc jia. 2?Nani
guiniyaj Sprit Dxan xten Dios, digacdi
guibicaj rextojlni, anuutisni xtojlni par
tejpas.

30Ridjpni si'c sa'csi
bendxab nen lastooni.

caniireni yu'
Xnan con rebetzhuin Jests
(Mt. 12:46-50; Lc. 8:19-21)

31Dxejeru bidzujn xnan Jestds, nij
rebetzhuinni. Direni niu', baxhaltisreni

chu huitejdxni. 32Rebejn ni sobga' gabi
Jests réjpreni lojni:

—Xnanlu ndj rebejtzlu suga' ro 14,
caguiilreni luj.

33 Dxejcti rdjp Jestis lojreni:

—¢Chu reni'c najc xnané nij rebetzi?

34 Bahuigajcni loj renani sobga' gabini,
dxejc rajpni lojreni:

—Redee najc xnani, rebetzi. 3° Chutis
ni rujn ni rlajz Dios, ni'c najc betz,
bisiand, néjza xnana.

Xcuent niguii ni sale'c binij
(Mt. 13:1-23; Lc. 8:4-15)

Suga' Jests ro' nis guslosac cagului-
4 ini xtidx Dios, luxh bidojp xhidajl
bejn cadro suga'ni. Xhidalduxh najcreni,
ni'cni biu' Jestis nen te canuu ni suga'
ro' nisga. Dxejcti gurejni nenga, bidad
guiraa bejn bia'ntireni ro' nis. 2Dx-
ejc baluiinireni guiraloj, ganax cuent
ni ruluii guniini. Che caguluiini, rdjpni
lojreni:

3 —Gucuadiajgtu dee. Guyu' te niguii.
Biriini sale'cni binij. 4Che guslojni
cabe'cni, yu' lajt biajb binijga cud'
nezyuj. Sas biddd reman xhaguibaa, gu-
dajwreni binijga. °Stee lajt biajb bini-
jga nen guij cadro xheti xhidal yuj. Bini-
jga gulengajcni, sa'csi xheti xhidajl yuj
ro'c. ¥Dxeje, sa'csi lo jiaa yu' xlobaani,
che birii gubijdx, bigolni, gubijdztini.
7 Stee lajt biajb binijga nen yaguejch.
Dxejcti biroob reyaguejchga, luxh bejn-
reni balaa loj binijga, ni'cni gujcni ganax
bilii. 8 Per stee lajtga biajb binij lo yusa'c.
Gulejn reyéjlga, guroobreni, gucsa'creni.
Yu'reni cuaj galbitzuu xob, yu'reni cuaj
gayojn xob, yu'zareni cuaj tegayuu xob.

9 Dxejc rijpni lojreni:

—Chutis ni rlajz
sucuadiajgni.

10Che asii xhidajl bejn, rebejn nani
suga' gajxh cadro sugandj Jesus guitzubi-
tio'p xpejnpacni gunabdiidx lo Jests xhi
siloj cuentre. 1! Dxejc réjp Jesus:

guisieed,

—Dios abejn gacbeetu te gantu xho
najc yélxhiga'tz xten xcélrnibee Dios
nani najc xhiga'tz najli. Niluxh lo ste'ca
bejn con cuenttis rnid guiraa recosre,
12te mase cahuiireni direni gumbee, te
mase cayiejn diajgreni, direni gacbee.
Scree gacni, te na'c gusiejch lajzreni, te
na'c guibicaj xtojlreni.

13 Réjpzani lojreni:

—¢La ditu gacbee cuentre? ;Xhocha
gacbeetu xhidajlru cuent? !4Niguiire
nani sale'c binij najc si'c te nani ruluii
xtidx Dios. 15Yu' bejn ni najc si'c binij
ni biajb cud' nezyuj: riejn diajgreni xtidx
Dios nani ruluii bejn. Dxejc che jiejn
diajgreni xtidx Dios, riddd Satandas rba-
gajcni xtidx Dios ni yu' nen lastooreni.
16Yu'za rebejn ni najc si'c binij ni bi-
ajb nen reguij, renani che jiejn diaj-
greni xtidx Dios, rbaa lajzreni rca'reni di-
idxga. 17 Niluxh direni nisiudzu'tz, sa'csi
guxii huilii lajzreni. Che rdejdreni tra-
bajw o che rusacsi bejnreni xcuent xtidx
Dios, rusaanreni xtidx Dios. 18 Yu'zareni
najc si'c binij ni biajb nen yaguejch,
riejn diajgreni xtidx Dios, 19dxejc che
ru'rureni yérsia' xcuent recos guedxliu-
jre, rsia' lajzreni ga'preni meel, rlajzreni
ga'prureni guiraloj recos, dxejc riu' redee
nen lastooreni, rusduuni lo xtidx Dios,
xlia'si biejn diajgreni xtidx Dios. 20 Yu'za
bejn ni riejn diajgreni xtidx Dios, rlii la-
jzreni diidxga, xhet xlia'ti biejn diajgreni
xtidx Dios. Najcreni si'c binij ni biajb loj
yusa'c. Yu' rebejn ni najc si'c nani cuaj
galbitzuu xob lojni, yu'za rebejn ni najc
si'c nani cuaj gayojn xob lojni, yu'za re-
bejn ni najc si'c nani cuaj tegayuu xob
lojni.

Xhet yuchetzu'tzdi ni
di guidzujn dxej sisdbdiidx
(Lc. 8:16-18)

21 R&jpza Jests lojreni:
—¢La riddnétu te bajl te suuni dejtz
te alm, o nen te loon, 4? ;La xhet nan-

abdi suuni jiaa te guzanijni, 4? 22Xhet

yuchetzu'tzdi ni di guidzujn dxej sisébdi-

idx. Xhetiza xhicos naga'tztis. Naga'tzni

naj, niluxh sidzujn dxej sule'ni. 23 Pal yu'

chu rlajz guisieed, sucuadiajgni.
24Réjpza Jests lojreni:

—Colyunxgaa xhigab rediidx ni riejn
diajgtu. Nani rusaltu loj xhigabtu, ni'cza
guniidx Dios xca'tu, luxh sisiojbru yejc
ni xca'tu. 25 Renani rajp che'n yilnajn, lo-
jreni sudeedru Dios yélnajn. Luxh renani
xhetru ruséldi loj xhigabreni, sudzucaj
Dios yélnajn nani rajpreni.

Xcuent binij ni roob

26 Guniiza Jests lojreni:

—Yailrnibee xten Dios najc si'c rsiajc
te niguii che rbe'cni binij lo yuj, 27 dx-
ejc yaal riguesni, rdxee ristieni, dxejcti
rliejn binijga, luxh di niguiiga gan xho
roobni. 28 Acanajn yujga rajc binij lojni.
Galoo rii cuane'ga, sas rii doj lojni. Dx-
ejeru rdxaj bejdze' nen dojga. 29 Dxejcti
che aguyajl bedze'ga, ruxhalni chu ritiu-
ugni, sa'csi abidzujn dxej ni guidojpni.

Xcuent bedz muxhtas
(Mt. 13:31-32; Lc. 13:18-19)

30 Réjpza Jests:

—¢Xhini'c najc si'c najc xcéilrnibee
Dios? ¢Xhi te cuent guiniinu te guilui-
inuni? 31Si'c te bedz muxhtas ni rbej
loyuj, si'c najcni. Bedz muxhtas najcni
bedz béze'ru loj guiralii bedze' ni yu' loj
guedxliuj. 32Dxejc che agurejni, roobni,
rajeni yagroru loj recuaan. Dxejcti roob
rexajcwni te rajc rujn reman xhaguibaa
xpitiddzni nen xpalaani.

Si'c baluii Jestis ganax con cuent

(Mt. 13:34-35)

33Si'c ruluii Jesds rebejn xtidx Dios
guniini xhidal cuent sa' redee, si'ctis ni
rajc racbeereni. 34 Con recuent ni rului-
itis gunii Jests lojreni. Niluxh lo rexpe-
jnpacni basule'ni guiraa recuentre.

Rusiacdxi Jestis bej nidj nisdoo
(Mt. 8:23-27; Lc. 8:22-25)
35Lagajc
rexpejnpacni:

—Colcho', chonnu stelaad nis xten
Galilee.

36 Basa'ntireni rebejn, sanitireni Jesiis
nen canuu cadro sobgajcni. Dxejcti sgaii
canuu sanajlni. 37 Chela gubi' te beduxh,
gusloj cayu' nis nen canuuga. Cadxaj
canuuga nis. 38Nagayejs Jesis dejtz
canuuga, nagayejsni. Bacudanreni Jests,
répgajcreni lojni:

—Dad mastr, ¢la dilu jiu siddznu nen
nis, a?

39Dxejc huistie Jestis, gudidxa'ni lo
bejga, rdjpzani lo nis:

—Guredxi.

Guldzgajc bej, biacdxini. 40 Réjp Jests
loj rexpejnpacni:

—¢Xhicuent cadxebduxhtu? ;La ditu
chalilajz xtidxa, a?

4 Luxh laareni bidxelojreni, rijpreni
loj sa'reni:

—¢Chucha dee ni rnibee bej con nis,
luxh ruzoobreni xtiidxni?

gudxejga  ridjpni  loj

Nigui Gadara ni yu'
bendxab nen lastooni

(Mt. 8:28-34; Lc. 8:26-39)

Bidzujntireni stelaad ro' nisga, lo
5yuj xten Gadara. 2Si'ctis ni birii
Jesiis nen canuu, biddgajc te niguii lo-
jni ni birii nen rebilidd cadro rga'tz
bengut. Yu' bendxab nen lastoo nigui-
iga. 3Rbijzni nen rebilidéiga luxh rut ra-
jedi rucuaduuni, nicla con cadenguiib.
4Xhidajl huélt agacbacuaduureni ni,
naa niguiiga con cadenguiib, luxh litis
batiuugni recadenguiibga, rut rajcdi ru-
siacdxini. °Si'ctis canzajni, dxej, yadl.
Rbedxa'ni nen redajn, nen rebilid, luxh
cagutiuugni tiejxhni con reguij. ©Che
bahuiini loj Jests zijtru, baxunni huicha-

glojni Jestis, bazuxhijbni lojni. 7 Dxejcti
rbedxaduxhni, réjpni:

—:Xhicuent sidadlu lod, Jests, Xi'n
Dios ni yu' jiaro? Rniabé lojlu nez loj
Dios na'c gusacsilu nara.

8Sa'csi agac cayéjb Jesus lojni:

—Luj, bendxab, birii nen lastoo
niguiiga.

2 Dxejcti gunabdiidx Jests rajpni:

—¢Chu laalu?

Dxejc rajpni:

—Nari lad Legién, nani siloj xhidalro,
sa'csi xhidajl najenu.

10 Sanuutis canabni lo Jestis na'c gux-
halni rebendxabga ste'ca guejdx. 11 Ro'c
tre' xhidalduxh cuch cud' dane'ga, caya-
jwreni. 12Dxejc gunab rebendxabga loj
Jests, rajpreni:

—Baxhal] nuure loj recuchre te jiu'nu
nen lastooreni.

13 Dxejcti basaan Jestisreni. Biriiti re-
bendxabga nen niguiiga, dxejc biu'reni
nen lastoo recuchga. Yu' si'cti tiop
mil cuch ro'c. Baxun recuchga, dxejc
birolreni ro' guilaj, bitejbreni nen nis,
gujttireni nen nisga.

14Renani cayajp recuchga baxunreni,
huiyeiireni diidxga nen guejdx, nijza
loniaa. Dxejc bidad bejn biddhuii nani
gujc ro'c. 15 Che bidzujnreni cadro suga'
Jests, bahuiireni loj niguii nani guyu' re-
bendxabga nen lastooni. Sobga'ni ro'c,
najcwni xhajbni luxh nasa'c yejcni. Nigu-
iire najc nani guyu' bendxab ni laa
Legi6on nen lastooni. Bidxejbti rebejn
nani bahuii lojni. 1 Dxejcru rebejn ni
bahuii xhi gujc ro', huiyeiireni diidx
xho guzajc niguiire nani guyu' bendxab
nenni galoo, ndjza nani guzajc re-
cuch. 17 Dxejc gusloj canabreni loj Jests
jiunejzni.

18 Che biu' Jestis nen canuu, niguii
nani guyu' bendxab nen lastooni gun-
abni loj Jests, réjpni:

—Huini nara.

19 Per di Jests nusaan nijni. R4jp Jesus
lojni:

—Huij rolijzlu, lo resa'lu. Huiyeii di-
idx lojreni xho benndj Dadlu, nédjza xho
balaslajzni luj.

20 S4'ti niguiiga, gusloj cayujyni diidx
nen reguejdx xten Decépolis xho bennij
Jestsni. Guiraa rebejn bidxeloj.

Xindxa'p Jairo ndjza gunaa ni
bahual xhajb Jests

(Mt. 9:18-26; Lc. 8:40-56)

21 Che bidzunsac Jests stelaad ro'
nisga nen canuu, bidzujn xhidalduxh
bejn cadro suga'ni. Bia'nti Jesis ro' nisga.
22Dxejcru biddd te niguii nani laa Jairo,
ni rnibee nen xquidobdz rexpen Israel.
Che bahuiini loj Jests, bazuxhijbni lojni.
23 Canabpacni lojni, rdjpni:

—Xindxapd'a acayejt. Gudaa, guzujlu
naalu yejcni, te jiajcni, te guibajnni.

24Saniti Jestis bejnga. Xhidajl bejn
sanajlni, luxh cagutdérenini. 25Loj
rebenxhidaalga yu' te gunaa ni agujc
tzubitio'p ijz racxhuuni yalguidxbaii.
26 Agudedduxhni  trabajw, abahuii
xhidajl doctoorni. Xlia'si abanijtni
guiraa nani rajpni, luxh xhet racnéjdini,
alga rxuuruni. 27Sa'csi biejn diajgni
xhini'c canii rebejn xcuent Jess,
gubig gunaaga nez dejtz Jests, guideb
nen rebejn, bahualni xhajb Jests.
28 Cayujnni xhigab, naani: “Palga nari
fald xhajbtisni, siacd.” 29Lagajc dxejc
guldjz caxe' xtiejnni, gucbeeza tiejxhni
abirii xcilracxhuuni. 30 Gucbegajc Jesis
yu' chu abasiajcni. Gubiregajcni nen
rebenxhidaalga, rijpni:

—¢Chuni'c bahual xhaba?

31 Dxejcru rdjp rexpejnpacni lojni:

—Rhuiilu benxhidaal cagutdilu, luxh
naalu: “¢Chuni'c bahual xhaba?”

328as cahuii Jestis nez ree, nez rec,
te fiini loj nani bahualni. 33 Dxejc bidx-
ejb gunaare, racsejsni, sa'csi gucbeeni
xhini'c gujcni. Dxejc bidddni, bazuxhi-

jbni loj Jests, rabliini loj Jests guira'ti
ni bejnni. 34 Dxejc rijp Jests lojni:

—Xindxa'pd, abiajclu sa'csi huililaj-
zlu. Gulecdxi lajzlu, huij rolijzlu, abiajc
xcalracxhuulu.

35 Canisijc Jestis si'c che bidzujn re-
nani birii rolijz dade' ni rnibee nen
xquidobéz rexpejn Israel. Rdjpreni:

—Agujt xindxape'lu. ;Xhicuent rusiee-
drulu Dad mastr?

36Dxejc che biejn diajg Jests nani
caniireni, rajpni lo dade'ga:

—Na'c guidxejblu. Bililajztis.

37 Luxh dini nusaanru nij chu ninéni,
Pedrtis n&dj Jacoob nijza Juan bejtzni.
38 Che bidzujnni rolijz dade'ga, bahuii
Jestis biejy ni cayujn rebejn ni rbedxa'
roon. 39 Biu'tini rdjpni:

—¢Xhicuent rujntu si'c? Gajd dxape're
guet. Nagayejssini.

40 Alga baxhiznijrenini. Dxejc gunibee
Jestis birii guiraa rebejnga. Dxejcti
huinédni xcuzajn dxape'ga con renani
sandni. Biu'reni cadro naga' dxape're.
41 Gunaazni naa dxape'ga, dxejc rdjpni:

—Talita cumi —nani sédloj con xti-
idxnu: Dxape', lojlu rnié, huistie.

42Dxejcti huistiegajc dxape'. Tzubi-
tio'p ijz yu' dxape'ga. Bidxeloduxh rebejn
ni bahuii gulds Jestis dxape'ga. 43 Dxejc
balijdx Jesis reni te rut lojdi chaye'tzreni
xhini'c gujc. Gunibegajcni gudeedreni
xhi gauu dxape'ga.

Che guyu' Jestis Nazare't
(Mt. 13:53-58; Lc. 4:16-30)
Dxejcru birii Jesds ro'c, huijni la-
6 jdxni, sandzani rexpejnpacni. 2Che
bidzujn sabd, dxej nani rusilajz rexpejn
Israel, gusloj caguluiini nen xquidobaz
rexpejn Israel. Bidxeloj xhidajl bejn nani
biejn diajg rextiidxni, rajpreni:

—¢Caro bisieed niguiire guiraa re-
cosre? ¢Xhi ydlnajnre cua'ni ni'c rajc ru-
jnni rextzunduxh Dios con naani? 3 ;La
xhet laadi carpinteer, xi'n Marii, be-

jtz Jacoob, ndj José, ndj Judas, ndjza
Simén dee, 4? ¢La xhet reedi rbijz
rebisianhuinni?

Luxh bidxechlajzreni lojni. 4Dxejc
rédjp Jesus lojreni:

—Catis rindlajzreni te ni rnii xtidx
Dios. Lajdxtisni, lagajc loj resa'ni, roli-
jztisni, ro'c rut rinélajzdini.

5Luxh di niajedi niujn Jests xhidajl
milaagwr ro'c. Tiopchontis benracxhuu
basiajcni, bazujni naani yejcreni. © Bidx-
elo Jests sa'csi di lajzreni nilii. Cagului-
itini nen guiraa reguejdxe' ni ria'n gajxh
nejzga.

Baxhal Jesiis tzubitio'p bejn ni
rinajlni chaluiireni xtidx Dios
(Mt. 10:5-15; Lc. 9:1-6)

7Dxejcru  gurejdxni  guitzubitio'p
xpejnpacni. Gusloj caguxhalni
tiopgajreni;  badeedzani  yalrnibee

lojreni te guinibeereni loj rebendxab.
8Gunibeeni xhet chanidireni lo nejz,
ganaxhtis te yajg te sandjreni. Di
nungdjl chanéreni nicla bisiuud, nicla
yatxtiil, niclaza meel nen dobdajl.
9Nungijlza xcaj gura'ch ni'reni, nigajc
ga'preni tejtis gamangw, xhet tio'pdini.
10 Dxejcti rdjpni lojreni:

—Cadrotis jiu'tu nen te guejdx, coljian
nen tejtis yu' guiraa redxej ni chutu gue-
jdxga. 1 Palga yu' te guejdx cadro di-
reni gusaan jiu'tu luxh di rlajzreni cua-
diajgreni diidx ni sanétu, colrii gue-
jdxga, colcuijb guxhuj ni'tu si'c te seen
te gacbeereni xhet laadi bejnreni. Rnil-
idpac lojtu, guxiiru trabajw ted reben
Sodoma néj reben Gomorra quela rebejn
ni yu' guejdx cadro direni gusaan jiu'tu.

12Dxejc biriireni, sddreni. Cayébga-
jereni nanabpac gusiejch lajz rebejn.
13 Guldézareni xhidajl bendxab dxejcti
gudadbreni se't yejc xhidajl benracxhuu,
luxh biajcreni.

Xcélgujt Juan ni rutiobnis
(Mt. 14:1-12; Lc. 9:7-9)

14Herodes najc nani rnibee dxejc.
Biejn diajgni xpala'n Jests, sa'csi
guiralii rebejn cald'p xpala'nni. Dxejc
rdjp Herodes:

—Juan nani rutiobnis ahuéjs loj re-
bengut, ni'c rajc rujnni remilagwre.

15 Sgaii bejn réjp:

—TLaa Elias ni gunii xtidx Diosni.

Sgaiireni rajp:

—Laa te bejn ni rnii xtidx Dios, o sa' te
rebejn ni gunii xtidx Dios agujc xchero.

16 Che biejn diajg Herodes si'c, rijpni:

—Laa Juan dee, nani gunibed biru'

yejeni, luxh naj agubansacni loj
rebengut.
17Sa'csi lagajc Herodes gunibee

biga' Juan, dxejc bacuaduurenini con
cadenguiib nen latzguiib, xcélnasa'c
Herodias. Herodias gujc chial Lib, bejtz
Herodes, dxejc cua' Herodes gunaaga
si'c chadlni. 18 Rijp Juan loj Herodes:
—Xhet laadi rbazndjlu chéal bejtzlu.
19Ni'cni rdxechlajz Herodias loj Juan,
luxh rlajzni ju'tnini, luxh di niajcdini
20sa'csi rdxejb Herodes Juan, sa'csi na-
jnni bensa'c, bendxan najc Juan, ni'cni
dini nusaan niujn Herodias latsiajni.
Mase dini gacbesa'c ni rnii Juan, ru-
cuadiagsa'cni xtiidxni. 21 Niluxh guyu'
xmood Herodias. Che gojl laj Herodes,
bayaanni rexpejnni ni rnibee, néjza re-
bejn nani sajc nez regién Galilee. 22 Dx-
ejcti biu' xindxa'p Herodias cadro caya-
jwreni, baya'ni nez lojreni. Bidxaglaz-
duxh Herodes nijza rexpioozni baya'
gunaaga, xindxa'p Herodias. Dxejc rdjp
Herodes lo gunaaga:
—Gunab ni rlajztislu
sunidxani.
23 Dxejcru riplii Herodes lojni:
—Sunidxd xhitis ni guiniablu. Mase
gala' yuj ni rnibea.

lod, nara

24 Biriitini nen yu,
xnanni, réjpni:

—¢Xhini'c guiniabé lojni?

Dxejc rédjp xnanni lojni:

—Gunab yejc Juan ni rutiobnis lojni.

25 Huigajcni loj reii, sas gunabni lojni,
rajpni:

—Rlazi gunidxgajclu lod yejc Juan ni
rutiobnis. Nen te pla't baniidx yejcni.

26 Dxejcti guc-huinduxh lajz Herodes,
sa'csi abadeedni xtiidxni lojni, luxh
sa'csi abiejn diajg renani sobganijni lo
xmexni, ni'c dipac rlajzni nudxojnni nani
gunab gunaaga lojni. 27 Baxhalgajc reii
te soldaad ni rcanij ro'c, baxhalnini, te
chaxiini yejc Juan. 28 Ni'c huij, dxejcti
bagu'tni Juan nen latzguiib, biddnétini
yejc Juan nen te pla't. Badeedtinini loj
gunaaga. Dxejcti gunaaga badeednini loj
Xnanni.

29Che biejn diajg rexpejnpac Juan
si'c, biddlasreni togoolga. Dxejcti
bacua'tzrenini nen te baa.

huiye'tzni 1loj

Bayaan Jests gaii mil bejn
(Mt. 14:13-21; Lc. 9:10-17; Jn. 6:1-14)

30Che gubi' renani baxhal Jestis, bi-
jreni diidx guiraa ni bejnreni nidjza ni
baluiireni. 3! Dxejc rdjp Jess lojreni:

—Coltaa, xtebnu chonnu cadro rut
rbdjzdi, guisilaaznu tudxe'n.

Rédjp Jestis si'c sa'csi yu' xhidajl
bejn ni sdd, ni siddd, nicla gal gau-
ureni. 32Dxejcti sddreni nen te canuu
cadro rut rbijzdi. 33 Bahuii xhidajl bejn
sdareni, biembeereni Jests. Dxejc xhida-
jlreni huini' ro'c, xhidajl guejdx biri-
ireni, ganidreni bidzujnreni loj Jests
ndjza rexpejnpacni, dxejcti bidojpreni
lojni. 34Birii Jests nen canuu, bahui-
ini loj benxhidaalga. Dxejc balazla-
jznireni, sa'csi najcreni si'c rexiil ni ruti
baxtoor xtenreni. Dxejc gusloj cagului-
inireni guiraloj. 35 Che gojl gudxej, gubig
rexpejnpacni lojni, rdjpreni:

—Rut rbéjzdi ree, luxh agudxej naj.
36 Baxhal rebejn te chiéreni lo reguejdx,
nédjza rerench, te chasiireni yatxtiil gau-
ureni sa'csi xheti xhi gauureni ree.

37 Dxejc rdjp Jests lojreni:

—La'tu coldeed xhi gauureni.

Dxejc rédjpreni loj Jests:

—¢Xhixh sajl tiop gayuu meel yatxtiil
chosiinu gauu guiraa rebenxhidajlre?

38 Dxejcti rdjp Jestis lojreni:

—¢Bal yatxtiil rajptu? Colchahuii.

Che gojnreni balni dxejc rijpreni:

—Gaii yatxtiil, néjza tiop bajl.

39Dxejcru gunibee Jests réjpreni loj
guiraa rebejn:

—Colcuej xcua-xcuaatu loj guixhaya'.

40Sas gurej xcua-xcuaareni. Yu' lajt
gurej tegayuureni, yu' lajt gurej garol
gayuureni. 4! Dxejcti cua' Jesis guigaii
yatxtiilga nijza guiro'p bdjlga, bahuiini
xhaguibaa, badeedni xquixhtios loj Dios.
Dxejcti gula'ni yétxtiil ndjza guiro'p bdjl,
badeednini loj rexpejnpacni te badee-
drenini loj guiraa rebenxhidaalga. 4% Dx-
ejc gudajw guiraareni, gudxaj xque'reni.
43Dxejcru batojpreni tzubitiop dxijm
guidxadoo yétxtiil nédjza bdjl ni bia'n.
44Luxh loj guiraa rebejn ni gudajw yu'
si'cti gaii mil niguii.

Guzaj Jesus loj nis
(Mt. 14:22-27; Jn. 6:16-21)

45 Gunibee Jesus jiu' rexpejnpacni nen
canuu, chigajcreni Betsaida, ni tre' dejtz
nis stelaad, lalni cagusadiidxni rebejn.
46 Che gulujx basadiidxnireni, saéni nen
redane', sanabni lo Dios. 47 Cheni acayu'
guxhijn, yu' rexpejopacni nen canuu
galiii nis lal ni suga' Jests xtebni ro' nis.
48 Dxejcti bahuii Jesis abadxajgreni ca-
gusajreni xcanuureni, sa'csi sibduxh be;j.
Bejga rulanaareni nez dejtzreni stehualt.
Dxejcru che acara yéaal, gusaj Jests loj
nis, huijni cadro sasajreni, rlajzni nini-
jdni lojreni. 4° Dxejc che bahuiireni sasaj
Jests loj nis, naareni pet te benmalni,

ni'c guredxa'reni. 50 Guiraareni bahui-
ireni lojni, bidxebduxhreni. Sas guniga-
jeni lojreni, rdjpni:

—Colsutijp lajztu. Laa nardni. Na'c
guidxejbtu.

51 Dxejcti hud'p Jestis nen canuu cadro
yu'reni. Lagajc dxejc biacdxi bej, luxh
laareni bidxeloduxhreni, 52sa'csi direni
niacbee xhini'c benndj Jests reyatxtiil.
Guc najd lajzreni, ni'c direni niacbee.

Basiajc Jestis rebenracxhuu
nen guedx Genesare't

(Mt. 14:34-36)

53 Gudejdreni lo nis, bidzujnreni lo
yuj xten Genesare't. Ro'c bacuaduureni
canuu ro' nis. >4 Che biriireni nen canuu,
biembegajc rebejn Jesis, °° dxejcti birii
rebejn guideb nejzga. Guslojti siad-
ndreni benracxhuu loj Jests, naga' re-
benracxhuuga lo da'. Cadrotis riejn di-
ajgreni yu' Jests riddndreni rebenracx-
huu. 50Niluxh cadrotis rij Jests, nen
reguedxbdz, nen reguedxro, nidjza loj
rerench, rguixhreni rebenracxhuu cadro
rajc guii. Dxejcti rniabreni loj Jests
te gac caanreni xhajbni, niluxh biajc
guiralii renani gudajn xhajb Jests.

Nani runijt lastoo bejn
(Mt. 15:1-20)

Dxejcti refarisee, renani najc

benguidoo loj guedx Israel, néijza
gaii rebejn ni ruluii leii, renani
birii Jerusalén, bidojpreni loj Jests.
2Bahuiireni cayajw gaii rexpejnpac
Jestis, luxh canii rebejn nacdxuudx
naareni (dee séloj direni quiib naareni
si'ctis ni rdiib naa reben lajdxreni).
Ni'cni guniyajreni rexpejnpac Jests.
3(Guiraa rebejn xten Israel, nijza
refarisee, sasandj nani baluii rebengool
ni yu' guedx Israelreni. Direni gauu
palga direni quiib naareni balti
hudlt. 4Che rbi'reni rijreni lo guii,
rguibsa'creni naareni, lojreni, ni'reni,

dxejcti rajc rajwreni. Niluxh guyu'
xhidajl costumbr ni sasandjrureni, luxh
yu' mood rguiibreni rextrastreni nijza
rexplooreni, ndjza rextrastguiibreni,
nidjza rexloonreni.) ®Dxejc gunabdiidx
refarisee nidjza rebejn ni ruluii leii loj
Jests, rajpreni:

—¢Xhicuent di rexpejnpaclu gun si'cni
baluii rebengool, niluxh rajwreni guideb
nacdxuudx naareni?

6 Dxejcti gunii Jests lojreni réajpni:

—iBen guijdx! Laaca gunii Isafas
xcuenttu che guniini xtidx Dios. Scree
cajni loj guijtz:

Guejdxre sanélajz nara con rextiidxni,

niluxh lastooreni zitro suga' 1oa.

7Xlia'si ruzuxhijbreni, sa'csi
chanilajz nara.

Ruluiireni si'c xtiidxpac Dios nani rnii
rebejn.

8 Rusa'ntu xleii Dios, sasanddzu'tztu cos-

tumbr nani baluii rebengool. Rdibsa'c

rexploortu, rextrasttu, luxh rujnzatu

xhidajlru cos sa' redee.

9 Rdjpza Jests lojreni:

—Rusa'ntu xtidx Dios te risanijtu
recostumbr xtentu. 10Sa'csi  rijp
Moisés: “Huindlajz xtadlu con xnanlu.”
Réjpzani: “Suju'tpactu nani gudzubde
yejc xtadni o yejc xnanni.” !! Niluxh
la'tu rniitu sajc gib bejn loj xtadni o loj
xnanni: “Dina gapi xhi cojn gacniilu”
(nani sdloj, abadedad guira'ti loj Dios).
121a'tu ditu gusaan gunru bejn por
xtadni nicla por xnanni. 13Si'c rbilaztu
xtidx Dios, te sasandjtu recostumbr nani
ruluiitu, luxh xhidajl cos sa' dee rujntu.

14 Gurejdx Jesis guiraa rebejn, dxejc
rdjpni loj guiraareni:

—Colcuadiajg, colyacbee  xtidxa.
15Rexhicos yélrajw ni rajw bejn, dini
gunijt bejnga, rediidx ni rii nen lastoo
bejn, nédjza recos ni rujn bejn, ni'c runijt
bejnga. 6Pal yu' chu rlajz guisieed,
sucuadiajgni.

direni

17 Dxejcti gula'reni loj rebenxhidaal,
biu'reni nen yu'. Dxejc gunabdiidx rex-
pejnpacni loj Jests xhi séloj cuent ni gu-
niini. 18 Basejc Jestis diidx lojreni, rijpni:

—¢La néjza la'tu xheti xcériejntu? ¢La
di'tu gacbee xhitis yélrajw nani riu'
nen bejn digacdi gunijtni lastoo bejn,
&? 19Sa'csi dini jiu' nen lastooni; riu'ni
xque'ni, rdejdtini.

Si'c guniini te baluiini guira'ti xhicos
najc naya. 20 Dxejc rijpni:

—Rediidx ni rii nen lastoo bejn, néjza
recos ni rujn bejn, ni'c sii runijt las-
too bejn. 21Sa'csi nen lastoo rebejn rii
rexhigabguijdx, néjza yélresndj chaal
sa'ni, yélresndj ni xhet najcdi chéilni,
yélrugu't sa'ni, 22yilgubaan, yilrlajzni
ga'pni xhixhten bejn, yallatsiaj, yalrus-
gueeni, yal xheti xtujy lojni, yalrdxech-
lajz, yélrudzubde sa'ni, ydlnayechlajzni,
yélguyalajz. 23 Guiraa reyéllatsiajre nen
lastoo bejn riireni, luxh reni'csi runijt
bejn.

Tej guna Sirofenicia ni
bililajz xtidx Jests
(Mt. 15:21-28)

24Dxejc biriini ro'c, sdéni nez guedx
Tiro ndjza nez Sid6n. Ro'c bia'nni nen te
yu' sa'csi di rlajzni niacbee rebejn caro
yu'ni, niluxh di niajcdi niuxhiga'tztisni.
25Biengajc diajg te gunaa ro'c yu' Jests.
Xindxape' gunaaga yu' bendxab nen las-
tooni. Bidzujn gunaaga, bazuxhijbni lo
Jests. 26 Gunaaga rnii griegw, najcni ben
Sirofenicia. Gunabni lojni guinibeeni
guirii bendxabga nen lastoo xi'nni. 27 Dx-
ejc rdjp Jesus lojni:

—Basaan gauxgaa rebiuux, sa'csi xhet
laati gudzucajni xcuxtiil rebiuux te
gudeednini loj rebad'cw.

28Dxejc gunii gunaaga, rédjpni loj
Jests:

—Yo, Dad. Nijza rebdcue' ni suga' nen
mex rajw nani rtejb ro' rebiuux.

29 Dxejcti rdjp Jests lojni:

—Laaca rniliilu. Huij rolijzlu. Abirii
bendxab nen lastoo xindxape'lu.

30 Luxh che bidzujn gunaare rolijzni, a
dxape' naga' lo da'. Gucbegajc gunaaga
abirii bendxab nen lastoo dxape'ga.

Basiajc Jestis te bengop

31 Dxejcru birii Jests stehuilt lo rexyuj
guedx Tiro, gudejdni nez Sidén nijza
rexyuj Decépolis. Bidzujntini ro' nis xten
Galilee. 32Biddnd gaii bejn te niguii
ni nacua't diajgni lo Jests. Digacdiza
guinisa'c niguiiga. Biddnabreni lo Jests
nusujni naani yejc niguiiga. 33 Dxejcti
badzucajnini loj rebejn. Baquitzgajcni
rebicuenaani nen diajgni, dxejcru ba-
tiobxhejnni, gudajntini lujdxni. 34 Bahui-
ini xhaguibaa, bazaa lajzni, dxejc réjpni:

—iEfata! —nani séloj bixal.

35 Dxejcru bixalgajc rediajgni, guban-
gajc lujdxni, gunisa'cni. 3¢Dxejcti gu-
nibee Jestis rutlojdi gdbreni, per che
rdjpni lojreni si'c, laareni batie'chrureni
diidxga. 37 Rdxeloduxhreni, rijpreni:

—Guira'ti laaca rujnni; ruxhalni diajg
rediagcua't, luxh rusniini regop.

Bayaan Jests tajp mil bejn
(Mt. 15:32-39)

Nen redxejga bidojp xhidalro bejn,
luxh xheti xhigauureni. Dxejc gure-
jdx Jests rexpejnpacni ni rinajlni, rdjpni
lojreni:
2__Rulazlazi rebejnre, sa'csi naj rajc
chon dxej tre'reni lod, luxh xhet yu'di
gauureni. 3Niluxh palga guxhaldreni
rolijzreni, xliajzreni, sidxajgreni lo nejz;
sa'csi yu' renani zijtru sidddreni.
4 Dxejeru rdjp rexpejnpacni lojni:
—¢Caro chaca'nu yatxtiil te cha xque'
rebejnre ree, cadro rut rbéjzdi?
5Sas gunabdiidx Jesus lojreni:
—¢Bal yatxtiil rajptu?
Dxejcru rajpreni:
—Gajdztisni.

6 Gunibee Jesds gurej rebenxhidaalga
loj yuj. Sas cua'ni guigajdx yitxtiilga,
badeedni xquixhtios lo Dios, gula'ni
reyatxtiilga. Dxejc badeednini loj rex-
pejopacni te guteedrenini loj rebenx-
hidaal. Bateedtireni yétxtiilga lo re-
benxhidaalga. 7 Rajpzareni gaii bilbiz,
dxejcti badedsac Jests xquixhtios lo
Dios, gunibeeni bateedzareni rebdlbézre
loj rebenxhidaalga. 8 Dxejc gudajwreni,
gudxaj xque'reni. Dxejc batojp rexpejn-
pac Jesus gajdz dxijm reyétxtiil ndj re-
bijl dxuc ni bia'n. ?Niluxh renani gu-
dajwga najcreni si'cti tajp mil bejn. Dx-
ejcti basadiidxnireni. 19 Biunigajc Jests
rexpejnpacni nen canuu, bidddreni nez
Dalmanuta.

Gunab refarisee te senro loj Jests
(Mt. 16:1-4; Lc. 12:54-56)

11Bisad refarisee, renani najc re-
benguidoo loj guedx Israel, guslojreni
cayeindjreni Jesis. Canabreni gunni te
senro nani Diostis ni yu' guibaa sajc gun.
Cagula'tzsireni, don xhi gunni. 12 Dxejcti
bazaa lajz Jests nen lastooni, rajpni:

—¢Xhicuent rlajz rebejn ni nabajn naj
fii gac resenro xten Dios? Rnilidpac lojtu,
di rebejn ni nabajn naj fii nicla tej sen
xhaguibaali.

13Dxejeti basa'nnireni ro'c, biusacni
nen canuu, sd'tini stelaad nisga.

Levaduur xten refarisee
(Mt. 16:5-12)

14 Biallajzreni nica'reni yatxtiil, luxh
xhetliidi sanddireni. Tejtis yatxtiil nu-
ureni nen canuu. 15 Cagulijdx Jesis rex-
pejnpacni, rajpni lojreni:

—Colsusin, colnati levaduur xten re-
farisee, colnatiza levaduur xten Herodes.
(Nalajznu, xtiidxreni najc si'c levaduur.)

16 Dxejcti cayeindj sa'reni diidx xcuent
nani gunii Jests lojreni, dxejc rdjpreni:

—Sa'csi dinu jia'p yatxtiil, ni'c rniini
scree.

17 Che gucbee Jesis xhini'c caniireni,
rajpni:

—¢Xhicuent rniitu: “Sa'csi dinu jia'p
yatxtiil”? ¢La gajdtu fii, la gajdtu
gacbee? ;La laltis nacnajd lastootu?
18 ;La yu' balojtu, luxh ditu fii? ;La sojb
diajgtu luxh di diajgtu jiejn? ¢La dilajztu
guizaj? 19Che gula'a guigaii yétxtiil te
gudajw gaii mil niguii, ¢bal dxijm yétxtil
biujy batojptu?

Sas réjpreni lojni:

—Tzubitio'pni.

20 _Che gula'a guigajdz yatxtiil te gu-
dajw tajp mil bejn, ¢bal dxijm yéatxtil bi-
ujy batojptu?

Sas rdjpreni:

—Gajdzni.

21 Dxejc rdjpni lojreni:

—¢La gajdtu gacbesa'c xhi bend?

Basiajc Jestis te lotid'p Betsaida

22 Bidzunnéj Jests rexpejnpacni guedx
Betsaida. Dxejc biddnéreni te lotid'p loj
Jestis, gunabreni loj Jests caanni be-
jnga. 23Dxejc gunaazni naa lotid'pga,
gulddnini nen guejdx. Che batiobxhe-
jnni nen rebalojni, basugajcni naani yejc
baloj lotid'pga, gunabdidxgajc Jests:

—¢La yu' xhi rhuiily, 4?

24Luxh che bahuii bejnga rajpni:

—Rhuid sasaj rebejn, luxh si'c yajg
rhuié lojreni.

25Basusac Jestis naani yejc rebaloj be-
jnga. Dxejc bejn Jestis bahuii bejnga. Bi-
ajctini, zijtru gujc bahuisa'cni lo guiraa
rebejn. 26 Dxejcti baxhal Jestisni rolijzni,
rajpni:

—Basquejn, huijga rolijzlu, na'c jiu'lu
nen guejdx, na'c giblu xhi gujclu lo re-
bejn ni yu' nen guejdx.

Basule' Pedr Jests najc Crist
(Mt. 16:13-20; Lc. 9:18-21)

27 Birindj Jestis rexpejnpacni lo regue-
jdx ni ria'n nez Cesarea xten Filipo.

Lalni sasajreni lo nejz rédjp Jests loj
rexpejnpacni:

—¢Chuni'c rnii rebejn naca nara?

28 Sas rdjpreni lojni:

—Yu'reni rnii najclu Juan ni batiobnis,
yu'zareni rnii najclu Elias, yu'zareni rnii
najclu te rebejn ni gunii xtidx Dios.

29 Dxejc rdjpni lojreni:

—¢La'tu a'? ;Chuni'c rniitu naca nara?

Dxejc bazejc Pedr diidx, rdjpni lojni:

—Luj najclu Crist.

30 Dxejcti rdjp Jesus lojreni:

—Rutlojdi gébtu chu naca.

Gunii Jests xho guetni
(Mt. 16:21-28; Lc. 9:22-27)

31 Dxejcti gusloj Jesds caguluiini rex-
pejnpacni, rajpni:

—Nara nacé Xi'n Dios, ni gujc Niguii.
Nanabpac tedd trabajwduxh. Sibélaz re-
bengool ni najc guxhtis nen guedx Israel
nard, ndjza renani rnibee loj rebixhojz,
ndjza rebejn ni ruluii leii: sugu'treni
nard, luxh ni riojn dxej guibansaci lo
rebengut.

32 Guyasi guniini rediidxre. Sas huini
Pedr Jests telaad, dxejc rajpni loj Jests:

—Nal'c guiniilu si'c.

33Dxejc batzuré loj Jesis, bahuiini
loj rexpejnpacni. Dxejc gudilndjni Pedr
rajpni:

—Gubicaj lod, Satanés, luj dilu gun
xhigab xten Dios, xhigab ni rujn rebe-
jntis rujnlu.

34Dxejc gurejdxni rebenxhidaal con
reni najc xpejnpacni, rdjpni lojreni:

—Palga yu' chu rlajz gac xpenépac,
sucuddz gunni ni rsia’ lajzni gunni, sut-
edni trabajw si'c tej ni caj lo crujz,
sujiidnajlni nard. 35Sa'csi nani rlajz
guslaa xcédlnabajnni, sunijtni xcélnaba-
jnni. Luxh nani runijt xcidlnabajnni xcal-
nasa'c nard, xcédlnasa'c xtidx4, siliaapac
xcélnabajnni. 3¢Xlia' ga'p bejn guiraloj
lo guedxliujre palga nitni lo Dios par
tejpas. 37 Xhet gacdi gudeed bejn te

guibannijni Dios. 38 Nani guituinéj nard
con rextidx& naj, cheni najc rebejn ben-
dojl, nara Xi'n Dios nani gujc Niguii, si-
tuinddzani che jizdnaa reangl xten Dios
che jidlda lo xcilrdimbicha' Xtad.
Dxejc rajp Jests lojreni:

9 —Rnilidpac lojtu, yu'reni suga' ree
nani di guet fixgaareni abidad xcélrnibee
Dios.

Gubixhlo Jests garenca
(Mt. 17:1-13; Lc. 9:28-36)

2Che gudejd xho'p dxej, Jesiis cua'
Pedr, ndj Jacoob, ndjza Juan, laatisreni
huinéni yejc te danro. Ro'c gubixhlojni
garenca lojreni. 3 Gusloj rdimbicha' rex-
hajbni, gujc xhajbni nolbdj. Rut rajcti
rusquijtz lajd lo guedxliujre si'c biqui-
jtz xhajbni. 4Dxejc baluiiloj Elias néjza
Moisés lojreni, cayuindjreni Jests diidx.
5Sas réjp Pedr loj Jests:

—Dad, laaca dxunnu ree. Naj jiennu
chon yuguixa', tejni xtenlu, steeni xten
Moisés, steeni xten Elias.

6Si'c guniini sa'csi nicla niacbeeni
xhini'c guiniini, sa'csi cadxebduxhreni.
7Dxejc bidad te za bejn balaa yejcreni.
Nen zaga biejn xse' te ni rajp:

—Dee najc xi'né nani sanilazi, colcua-
diajg xtiidxni.

8 Che batzuré lojreni, bahuiireni rutru
sugandjti Jesus, xtebtis Jesis suga'.

9Che siddjidjtreni dajnga, gunibee
Jestis rut lojdi guiniireni xcuent ni
bahuiireni, guibanxgaasi Xi'n Dios nani
gujc Niguii lo rebengut. 19 Basilcheereni
rediidxre nen lastooreni. Dxejcru canab-
diidx lo sa'reni xhicha séloj guibansacni
lo rebengut. 11 Sas gunabdiidxreni lojni,
rijpreni:

—:Xhicuent rnii remastr xten leii
naquiinpac jiddxgaa Elias?

12Dxejcti  bazejeni  diidx
rajpni:

—Guliireni siddxgaapac Elias,
sunsa'cni guira'ti xhi cos.

lojreni,

luxh

Naj al

¢xhicuent caj lo guijtz xcuent Xi'n Dios
ni gujc Niguii, sidejdni trabajwduxh,
rutza jiudini? 13Luxh nard rnid lojtu,
abidad Elias, luxh bennéjrenini si'ctis
ni rlajzreni, si'cpac ni caj loj guijtz ni
rusule' xcuentni.

Basiajc Jestis te biuux ni
guyu' bendxab nen lastooni

(Mt. 17:14-21; Lc. 9:37-43)

14 Che asidddreni cadro tre' sgaii rex-
pejnpac Jests, bahuiireni loj xhidalro
bejn ni tre' lojreni, luxh cayeinij rebejn
ni ruluii leiireni. 15Che bahuii guiraa
rebejn loj Jests, bidxeloduxhreni, bax-
unreni, huiye'tzreni xchan lojni. 16 Dxejc
gunabdiidx Jesis lojreni:

—¢Xhini'c rusieindjtu laareni?

17Sas gunii tej reni yu' lo benx-
hidaalga, rdjpni:

—Dad, ree siddnidd xini lojlu, yu'
bendxab nen lastooni, nani rujn na-
jeni gop. 18 Cheni rniaaznini, rutienta'ni
xi'nd, luxh riduxh bitzun ro'ni, nijza
rauyani ro'ni, luxh cabijdzni. Arapa
loj rexpejnpaclu cuddreni bendxabga,
niluxh di niajcdi nibadérenini.

19 Dxejeti gunii Jestis lojreni, rijpni:

—La'tu, bejn ni di chalilajz, ;gu-
cli chu'd lojtu te chalilajztu? ¢Gucli
gusieedtu nara? jColtanéni loa!

20 Dxejc biddnéreni biuuxga lojni. Che
bahuii bendxab lo Jests, basnijni bi'nga,
basélta'tinini lo yuj. Sddiidxni, luxh carii
bitzun ro'ni. 2! Gunabdiidx Jesds loj
xtadni:

—¢Gucli rajeni si'c?

Dxejc rajp dade'ga:

—Che gujclini biuxbiz. 22Balti huélt
rusidlnini lo guiboo nidjza lo nis te
ju'tnini. Palga yu' xhi gac gunlu, bala-
zlajz nuunu, gucndj nuunu.

23 Sas rajp Jestis lojni:

—¢Xhicuent rniabdiidxlu la sajc gac-
nialu? Xhitis sajc gac par nani rililajz.

24 Guredxa' xtad bi'nga, rajpni:

—ijRililazd! Gucndj nard te chaliiru
laza.

25 Che bahuii Jestis bixa't xhidajl bejn
lojni, gudidxa'ni lo bendxabga rdjpni
lojni:

—Bendxab ni rujn gop, naré canibed,
birii nen lastoo bi'nga. Na'cru chulu nen
lastooni.

26 Dxejeru guredxa' bendxabga, luxh
basnibzejsni bi'nga, dxejcru biriini nen
lastooni. Astoo te bengut bia'n bi'nga
ro'c. Xhidajl rebejn rijp:

—Agujtni.

27 Dxejc gunaaz Jesis naa bi'nga gulés-
nini. Guzuliiti bi'nga. 28 Dxejcti che abiu'
Jests nen yu', gunabdiidx rexpejnpacni
lojni:

—¢Xhicuent di
bendxabga?

29 Dxejc rdjp Jests lojreni:

—Di gacdi cuditu sa' bendxabre palga
ditu cuedx-guinab lo Dios, palga ditu
gucuanxgaa.

niajedi nibddnu

Gunisac Jests xho guetni
(Mt. 17:22-23; Lc. 9:43-45)
30Dxejc biriireni ro'c, gudejdreni
Galilee. Luxh di rlajz Jesis niacbee
rebejn sadejdreni nejzga, 3!sa'csi
caguluiini  rexpejnpacni.  Cay&jpni
lojreni: “Xi'n Dios ni gujc Niguii sidejdni
ladznaa rebejn, niluxh sugu'trenini.
Che guiza' chon dxej gujtni, sibajnni
stehudlt.” 32Niluxh laareni direni
niacbee xhini'c guniini, bidxejbzareni
niniabdiidxreni lojni.
¢Chuni'c sajcru?
(Mt. 18:1-5; Lc. 9:46-48)

33Bidzujntireni  Capernaum.
biu'ni nen yu' rdjpni lojreni:

—¢Xhini'c cagusiejytu lo nejz?

34 Dxejc xhet guniitireni, sa'csi laareni
cagusieindj sa'reni lo nejz don chuni'c
sajcru lojreni. 35Sas gurej Jesis, dx-

Che

ejc gurejdxni guitzubitio'p xpejnpacni,
rédjpni lojreni:

—Palga yu' chu rlajz gasajcru lojtu,
sugacxgaani si'c te nani xhet sajcti, su-
gunzani xtzuun chutis.

36 Dxejcti cua'ni tej biuxbéz, huinénini
galdiireni. Dxejc gud&ddzni biuxbizga,
réjpni lojreni:

37 —Chutis ni gacnidj te rebiuxe're
sa'csi rindlajzni nard, sacnéjni nard, luxh
nani gacndj naréd, xhet naritis gacnijtini,
ndjza xtadd nani baxhal nari racnéjni.
Nani di guiniyaj nuunu, xladnu yu'ni

(Lc. 9:49-50; Mt. 10:42)

38 Dxejcti gunii Juan réjpni lojni:

—Bahuiinu lo te bejn ni rbdd bendxab
con xcélrnibee lajlu, niluxh dini sanij
nuunu. Sas huiye'tznu lojni na'c gunni
si'c sa'csi dini sandj nuunu.

39 Dxejc rdjp Jests lojni:

—Na'c gudxojntu gunni si'c sa'csi
bejn nani rujn milagwr con xcélrnibee
lad digacdi guiniyagajcni narid. 40Nani
di guidxagdijl nuunu, xlaadnu yu'ni.
41 Rnilidpac lojtu, chutis ni guniidx te
bas nis lojtu sa'csi najctu xpejnpac Crist,
siguijx Diosni xcuent nani bejnni.

Nani rujn jiajb bejn lo dojl
(Mt. 18:6-9; Lc. 17:1-2)

42°Chutis ni gusiu' tej rebiuxe' ni
rililajz naréd nen dojl, sugal te guimolin
yejnni dxejcti gucuaarenini lo nisdoo.
43Palga tej naalu gun gunlu dojl,
batiu'ni: hueenru natiujnglu chaldjzlu
cadro yu' Dios quela sojb guiro'p naalu
gusélreni luj gabijl, loj bajl ni di jiuii,
44 cadro diza xpisiujgreni guet, diza bajl
jiuii. 4°Luxh palga tej ni'lu gun gunlu
dojl, batiu'ni: hueenru nitiujnglu chaléj-
zlu cadro yu' Dios quela sojb guiro'p
nilu luxh chéidlu gabijl, lo bajl ni di
jiuii, 46 cadro di xpisiujgreni guet, diza
bajl jiuii. 47 Luxh palga tej balojlu gun
gunlu dojl, guldéni: hueenru chéailu

cadro rnibee Dios natid'p lojlu quela sojb
guiro'p balojlu chéélu gabijl, 48 cadro di
xpisiujgreni guet, diza bajl jiuii.

49°Si'cni rloj sejd yejc xhi cos yilrajw,
si'cza guiloj bajl yejc guiraareni. Guilo-
jza sejd lo guira'ti ni rdeed bejn lo
Dios. 59Hueen najc sejd, luxh palga
agudejd yilnadzij yejcni, ¢xho guntu
te gacsacni nadzij? Colyajc nadzij la'tu,
colguibannésa'c sa'tu.

Baluii Jestis xcuent rialruron sa'ni

(Mt. 19:1-12; Lc. 16:18)

1 O Dxejcru birii Jests ro'c huijni nez

Judea néjza nez ro' gueu Jordan
stelaad. Ro'c bidojp xhidajl bejn lojni
stehuélt, sas guslosacni caguluiinireni
si'ctis ni ruluiinireni. 2Sas refarisee, re-
nani najc rebenguidoo loj guedx Israel,
gubigreni loj Jests, cagula'tzreni Jests.
Ni'c gunabdiidxreni, rijpreni:

—¢La laaca gun niguii gusaan chéilni,
a?

3Dxejc laani bazejeni diidx, rdjpni
lojreni:

—¢Xhini'c gunibee Moisés guntu?

4 Dxejcru rdjpreni:

—Moisés basaan gudeedni te guitz
gusaan chéélni che guro'nnini.

5Dxejc Jests rijp lojreni:

—Sa'csi guyaa lajztu, ni'cni bacuaa
Moisés diidxga lojtu. ®Niluxh che bir-
ixtiej ben guedxliuj, “niguii con gunaa
benchee Diosreni.” 7 “Ni'cni te niguii siri-
ini loj xtadni, loj xnanni te cuiznijni
chiélni. 8Niluxh renani gujc tiop bejn
sajcreni si'c tejsi bejn”, dirureni gac tiop
bejn, si'c tejsi bejn gacreni. ? Na'c gudzu-
caj bejn lo sa bejnni nani abachaag Dios
lo sa'ni.

10 Che biu'reni nen yu' gunabdidxsac
rexpejnpacni lojni xcuent rediidxre.
11 Dxejc rdjpni lojreni:

—Chutis niguii ni gusaan ché&ilni,
sas guchnaani ste'cani, rujnni dojl.

12Niluxh palga gunaa guro'n chéélni sas
guchnaani ste'ca niguii, rujnzani dojl.

Gunab Jests gunle'
Dios yejc rebiuxbéz

(Mt. 19:13-15; Lc. 18:15-17)

13Biddnéiza rebejn biuxbdz lojni
te gutzuub Jesis naani yejcreni, sas
gudidxa' rexpejnpacni lojreni. 14Che
bahuii Jestis xhi cayujn rexpejnpacni,
bidxe'chni réjpni lojreni:

—Colsaan jiddd rebiuxbdz lod. Na'c
gudxojntureni, sa'csi xcidlrnibee Dios
najc xten reni najc nadolajz si'c najc bi-
uxbéz. 15Rnilisipac lojtu, chutis ni rlajz
jiu' lo xcélrnibee Dios nanab guzobdiaj-
greni xtidx Dios si'c ruzobdiajg rebiuxe'
xtidx xtadreni. Palga dini gun si'c, dini
jiu' lo xcélrnibee Dios.

16 Dxejcti gudddz Jesds rebiuxbiz,
bazujzani naani yejcreni, gunab Jests
gunle' Dios yejcreni.

Te bi'n ni rapduxh gunindj Jests
(Mt. 19:16-30; Lc. 18:18-30)

17 Che birii Jestis loj xnejzni, ruxun te
niguii bidad lojni, bazuxhijbni. Dxejcti
gunabdiidx niguiiga lojni rajpni:

—Dad, bensa'c, ¢xhini'c guni te xca'a
yalnabajn par tejpas?

18 Sas rijp Jests lojni:

—¢Xhicuent rniilu lod bensa'c?
Tejtisni najc bensa'c; Diostis najc
bensa'c. 19Najnlu xhini'c gunibee Dios
gunni: “Na'c guesndjlu chail sa'ly,
na'c ju'tlu, na'c cuanlu, na'c gusgueelu
chutis, na'c cudilu yejc xhixten sa'lu,
huinélajz xtadlu, xnanlu.”

20 Dxejc rdjp niguiiga lojni:

—Dad, guiraa redee cayund cheni
gucéli bin.

21 Che bahuii Jests lojni, huinila-
jznini, rdjpni lojni:

—Tejtis nani caydddx gunlu. Huij,
huito' guiraa xhixtenlu, badeed xcuentni
loj rebejn nani diga'p, dxejcti guniidx

Dios xhidajl xhi ga'plu xhaguibaa. Gu-
danajl nar3, mase tedlu trabajw.

22Dxejc che biejn diajgni diidxre, guc-
huin lajzni, xhet laadi yu'ni siini, sa'csi
naclenduxh xhixtenni yu'.

23 Dxejc bahuii Jests guideb gabi lo-
jreni, rajpni loj rexpejnpacni:

—Naganduxh jiu' rebejn nani yu'duxh
xhixtenni lo xcélrnibee Dios.

24Dxejc bidxelo rexpejnpacni che
biejn diajgreni rextiidxni. Dxejc rdjp
Jests lojreni stehudlt:

—ijAiitu xi'nd!, lacti naganduxh
gusaan renani sandlajz  xhixtenni
guinibee Diosreni. 25Guyasiru ted te
cameii ni' te guux quela gusaan te bejn
ni yuduxh xhixtenni guinibee Diosni.

26Dxejc  bidxeloduxhreni, réjpreni
lojni:

—¢Chuxhni'c sajc laa lo dojl?

27 Dxejc bahuii Jests lojreni, rijpni:

—Bejn digacdi guslaa sabejnni, Diostis
rajc ruslaa bejn lo dojl, sa'csi Dios rac
rujn guira'ti.

28 Sas gusloj Pedr caydjp lojni:

—Naj nuure ahuildlaznu guira'ti te
siopnajlnu luj.

29 Dxejc rdjp Jests:

—Rnilidpac lojtu, chutis nani cuélaz
rolijzni, rebejtzni, rebisiajnni, xtadni,
xnanni, chailni, rexi'nni, rexyujni, xcal-
nasa'c nard, ndjza xcilnasa'c xtidx Dios,
30sica’ni lo guedxliujre te gayuu huélt
xhidajlru. Sica'ni rolijzni, rebejtzni, re-
bisiajnni, xnanni, rexi'nni, rexyujni. Sisi-
unajlrenini naj, dxejc xhaguibaa sica'ni
yélnabajn par tejpas. 31 Xhidajl rebejn
nani sajc lo guedxliujre xhet sajcdi-
reni xhaguibaa; niluxh rebejn nani
xhet sajedi lo guedxliujre, xhaguibaaru
gasajcreni.

Gunisac Jests diidx xho guetni
(Mt. 20:17-19; Lc. 18:31-34)

32Dxejcru sasaj Jestis, nijdni lo rexpe-
jnpacni sddreni Jerusalén, luxh cadxelo-

jreni. Cadxejbza rebejn nani sanajlreni.
Dxejcti guldsac Jests rexpejnpacni lo re-
bejn, gusloj cayijpni lojreni guira'ti nani
sacni. 33 Rijp Jests:

—Sionnu Jerusalén, luxh nard, Xi'n
Dios nani gujc Niguii, sidedéd ladznaa re-
bixhojz nani rnibee néjza rebejn ni ruluii
leii. Luxh sinibeereni guetd. Suteedreni
naré lo rebenzijt nani digac xpejn Israel.
34Suxhisndjreni naré, siguijnreni nard,
sutiobxhejnzareni lod, dxejcru sugu'treni
nard. Che riojn dxej sibansaci.

Gunab Jacoob nijza Juan te yélnasa'c
(Mt. 20:20-28)

35Dxejcti gubig Jacoob nijza Juan,
rexi'n Zebedeo, rijpreni lojni:

—Dad, rlaaznu gunlaalu nani guini-
abnu lojlu.

36 Dxejc rdjp Jests lojreni:

—¢Xhini'c rlajztu guné xcuent la'tu?

37 Réjpreni:

—Cue tejnu cué'lu ladbee, xteenu cue
cud'lu ladbdjgw che acanibeelu.

38 Dxejc rdjp Jests lojreni:

—Ditu gan xhini'c rniabtu. ¢Xhixh sajc
yatu nani yd'd? ¢Xhixh sajcza guirob-
nistu si'cni guirobnisd? Nalajznu, xhixh
sajc tedtu trabajw nani tedd nara.

39 Sas rdjpreni lojni:

—Sajc tednuni.

Dxejc rédjp Jesus lojreni:

—Guliini sajc yédtu nani y&d'a, luxh
guirobnistu si'cni guirobnisd nari. 40 Te
cue tejtu ladbee xtend steetu cue xlad-
bagwd, xhet xtend dini te gunidxéni. Re-
bejn nani agule Dios, reni'c cue xladbes,
xladbagwa.

“Luxh che biejn diajg stzuureni
bidxe'chreni loj Jacoob nijza loj Juan.
42 Sas gurejdx Jestisreni, rajpni lojreni:

—La'tu najntu renani rnibee lo re-
bejn nani digac xpejn Israel, rdxaglajz
gasajcrureni lo rebejn. Luxh rebejn ni
sajc rnibeduxhreni lo rebejn. 43Xhet
silcdi guntu la'tu. Chutis nani rlajz

gasajcru lojtu, ridjl gacni mos lojtu.
44Luxh chutis la'tu nani rlajz gasajcru,
ridjl gacni xmos guiraatu. 4° Di Xi'n Dios
ni gujc Niguii niddd, te ga'ptisni mos,
bidddzani te quiixni con xcédlnabajnni te
laa xhidajl bejn lo dojl.

Basiajc Jests
Bartimeo, ni natid'p lojni
(Mt. 20:29-34; Lc. 18:35-43)

46 Dxejcti bidddreni Jeric6. Che birii
Jestis ro' guedx Jeric6 con rexpejnpacni
ndjza rebenxhidaal, cud' nezyuj sobga'
Bartimeo, xi'n Timeo. Natid'p lojni. Ro'c
cabdini gojn. 47 Che biejn diajgni laa
Jestis ni siddd Nasare't ni sadejd ro'c,
guslojni rbedxa'ni, réjpni:

—Jests, xi'n David, balazlajz nara.

48 Xhidajlreni gudidxa' lojni, te jiduu
ro'ni. Dxejc laani dipru rbedxa'ni rdjpni:

—Xi'n David, balazlajz nara.

49Dxejc guzudxi Jests, gunibegajcni
gucrejdx niguiiga.

Gurejdxreni lotid'pga, rajpreni lojni:

—Basutijp  lajzlu, gusulii, luj
cabejdxni.
50Sas rolca xhablajzni gudixhni,

huisuliini, bidddtini lo Jests. 5! Dxejc
rédjp Jests lojni:

—Naja, ¢xhini'c rlajzlu guna?

Dxejc rajp lotid'pga loj Jests:

—Dad, rlaza gunlu fia.

52Dxejcti rdjp Jesus lojni:

—Huij, abiajclu sa'csi rililajzlu.

Lagajc dxejc gujc bahuiini. Sanajltini
Jests lo nejz.

Biu' Jests Jerusalén

(Mt. 21:1-11; Lc. 19:28-40; Jn. 12:12-19)
1 1 Cheni sadzujnreni gajxh

Jerusalén,  gudejdreni  nen
reguedx Betfagé ndjza nen guedx
Betania nez cud' dajne' ni laa dan Oliib.
Baxhal Jests tiop xpejnpacni, 2réjpni
lojreni:

—Colchéj guedxe' ni ria'n nez lojtu.
Che guidzujntu ro' guejdxga, sidxiltu
te bure' ni caduu. Gajd bejn cuibni.
Colxhecni, coltanigajcni. 3Palga yu'
chu naa lojtu: “¢Xhicuent rujntu si'c?”
Colye'tztis: “Dad caquiinni.” Dxejc sux-
halgajcni bure'ga ree.

4S4dtireni ro'c. Dxejcru ronejz bidxal-
reni te bure' caduu ro' te 14'. Dxejcti bax-
hecrenini. 5Gaii bejn ni tre' ro'c rdjp
lojreni:

—¢Xhicuent caguxhectuni?

6Dxejc rédjpreni loj rebejnga si'cni
rdjp Jests lojreni gédbreni. Basangajc
rebejnga sandreni bure'ga. 7 Dxejcru
biddnédreni bure'ga loj Jests. Badzu-
ubreni xhablajzreni dejtz bure'ga. Gu-
bijbti Jestis bure'ga. ®Xhidajlza bejn
gudixh xhablajzreni lo nezyuj, sgaiireni
gudi'ch balajg lo reyajg te gudixhrenini
lo nezyuj.

9 Rebejn ni nijd lojni néj reni sanajl de-
jtzni guredxa'reni, rdjpreni:

—iColguilid'p xpala'nni! Coldeed
xquixhtiooz loj Dios sa'csi baxhalni nani
siddd xcuentni. 10Coldeed xquixhtiooz
loj Dios sa'csi agubiré xcédlrnibee
toxtadnu David. jColguilid'p xpalan
Dios ni yu' jiaro!

1 Dxejcti  biu' Jestis nen guedx
Jerusalén. Biu'zani nen guidoro. Che
bahuii Jestis guira'ti ni cayajc nenga,
sandni guitzubitio'p xpejnpacni, sddreni
Betania sa'csi agudxe;j.

Batzubde Jestis yejc te
yagiigw ni xhet cajdi lojni

(Mt. 21:18-19)

12 Che bara y#il, biunejzreni Betania.
Dxejcti gusloj calaan Jesus, 13 bahuiini
zijt sojb te yag iigw caj balajg lojni. Sas
gubigni, bahuiini don gaxéjsi caj iigw lo-
jni. Xhet bidxéldini lojni; balajgtis caj lo-
jni, sa'csi xhet xtiempdi iigw dxejc. 14 Sas
gunii Jesus rédjpni loj yag iigwga:

—Rutru gauudi ninejxh ni rcaj lojlu
par tejpas.
Biejnza diajg rexpejnpacni.

Gulda Jests renani ruto' nij
renani rsii nen guidoo

(Mt. 21:12-17; Lc. 19:45-48; Jn. 2:13-22)

15 Dxejeti bidzujnreni guedx
Jerusalén. Biu' Jesis nen guidoro.
Gusloj cab&ddni renani ruto' ndj
renani rsii nen guidooga. Niluxh
batiejxhni rexmex renani ruchaa meel,
ndjza reyagxhil xten renani ruto'
paloom. 16Diruni nusaan nidedn&jreni
xhicos nez nen guidooga. 7Dxejc
caguluiinireni, rdpgajcni lojreni:

—¢La et screedi caj loj guijtz? “Xyu'a
sirilaj yu' cadro rninab guiraa re-
benguedxliuj lo Dios.” La'tu abejntuni
si'c xpilida gubaan.

18 Rebixhojz ni rnibee ndjza remastr
xten leii biejn diajgreni nani gunii Jesus.
Sas gudiilreni xho ju'trenini, sa'csi rdxe-
jbreni Jests, sa'csi guiraa rebejn rdxeloj
rextidx Jesus. 19 Che biu' guxhijn, birii
Jests guejdxga.

Gubijdz yagiigw ni bidzubde
(Mt. 21:20-22)

20Che bara yail gudejdreni,
bahuiireni agubijdz guideb yagiigw, nij
rexlobaani. 2!Dxejc banaj lajz Pedr,
rédjpni loj Jesus:

—Dad, bahuii yagiigw nani batzub-
delu yejcni, agubijdzni.

22 Dxejcti gunii Jests rdjpni lojni:

—Colchalilajz Dios. 23Rnilidpac lo-
jtu, chutis nani géb loj dajnre: “Gubi-
caj, bitejb loj nisdoo”, luxh dini gun-
tio'p lajzni, chalilajztisni scree gac nani
guniini, sajcpac nani guniini. 24Ni'cni
rnid lojtu, xhitis nani guiniabtu lo
Dios che rninéjtuni, colchalilajz xca'tuni,
dxejc sica'tuni. 25Luxh che guiniabtu
Dios, palga yu' chu loj rdxechlajztu,
colsidjlza lajztu, te ndjza Xtadtu nani yu'



San Marcos 11:26

xhaguibaa gusidjlza rextojltu. 26Palga
ditu gusidjl lajztu con resa'tu, diza
Xtadtu nani yu' xhaguibaa gusiijl lajzni
rextojltu.

Yilrnibee xten Jests
(Mt. 21:23-27; Lc. 20:1-8)

27 Sas bidzunsacreni guedx Jerusalén.
La] ni sasaj Jesis nen guidoro, rebixhojz
nani rnibee, ndjza rebejn ni ruluii leii,
néjza reguxhtis gubig lojni. 28 Réjpreni
lojni:

—¢Xhi yélrnibee rajplu, ni'c rujnlu
redzuunre? ¢Chu baniidx yalrnibee ru-
jnlu redzuunre?

29 Dxejc rdjp Jests lojreni:

—Guiniabdidx&za lojtu. Coltzu'ni lo4,
dxejcti guinidza xhi yalrnibeere rapa ni'c
runi redzuunre. 30 ;Chu baxhal Juan ni
batiobnis? ¢La Dios o la rebejn? Colnii
loé naj.

31 Dxejcti gunii loj sa'reni, rdjpreni:

—Palga jie'tznu “Dios”, naani
“¢xhicuent ditu nililajz  xtiidxni?”
32Diza niacti nidjbreni “rebejn” sa'csi
rdxejbreni rebenxhidaal, sa'csi guiraa
rebejn huililajz Juan gujc te bejn ni
guniipac xtidx Dios.

33 Dxejcti guniireni, rijpreni loj Jests:

—Dinu guidon.

Sas réjp Jests lojreni:

—Dizana guinid xhi yélrnibeere rapa
rund redzuunre.

Te xcuent rebenguijdx ni rbazlaa
(Mt. 21:33-46; Lc. 20:9-19)

1 2 Dxejcti gusloj caguseed Jests re-
bejn con recuent ni ruluii, rajpni:
—Yu' te bejn bazuj yaguub loj xyu-
jni, bejnzani bazaani, dxejcru gudaanni
te lajt cadro jid't uubga. Dxejcti bejnni te
yu' jiaa, te ro'c cue nani ga'p lo xyujni.
‘Badedlaatinini loj gaii bejn, s&'tini
zijt. 2 Che bidzujn xpéii uub, baxhal bax-
huaan uubga te xmosni loj rebejn ni
rbizlaa ro'c, te xcami uub nani ridjl

xca' bejnga. 3Dxejc rebejn ni rbizlaa
ro'c gunaazreni mosga, gudijnrenini,
luxh bazejcrenini siini ganaxni. 4Dxe-
jeru baxhal baxhuaanga stee mos lo-
jreni. Niluxh laareni bacuaareni gui-
jni, gudilguijdxreni yejc mosga, xho
rniajni gubi'ni. >Dxejc baxhal bejnga
stee mos, dxejc bagu'trenini. Baxhalni
xhidajlrureni. Gaii gudilguijdxreni, sgai-
ini bagu'treni.

6’Yu'za tejtis xi'nni, luxh sanilajznini.
Por lult ndjza ximni baxhalni, naani:
“Siucareni xi'nd.” 7Dxejc rebejn nani
rbizlaa ro'c rédjp loj sa'reni: “Dee najc
laa ni jiannidj ree. Coltaa, guigu'tnuni,
te xca'nu yujre.” 8Sas gunaazrenini,
bagu'trenini. Guldatirenini lo yujga.

97;Xhicha gun baxhuaan yaguubga re-
bejnre? Sidddni luxh sugu'tni rebejnre,
dxejcti gudeedni yujga loj ste'ca bejn.

10°;L.a gajdtu gol guijtz ni rnii scree?
Guij nani gulédcaj renani runchee yu/,
ni'c agujc mastr ni guzuj galoo.
11 Dad xtennu bejn scree, cos sacduxhni

nezlojnu.

12Dxejc  rlajz reguxhtis  nani
bacuadiajg cuentre niniaaz Jesus, sa'csi
gucbeereni laareni cacuaa Jests diidxre.

Sa'csi bidxejbreni rebenxhidaal, ni'c
basa'nrenini, si'tireni.
Diidx xcuent reimpuest
(Mt. 22:15-22; Lc. 20:20-26)
13Dxejcti  baxhalreni gaii xpejn

refarisee ndjza gaii xpejn Herodes
loj Jests te gula'tzreni don xho gac
guiniaazreni Jests. 14 Dxejcti bidédreni,
rédjpreni lojni:

—Dad, nadonnu luj najclu te bejn ni
rnilii. Par luj guiraasi bejn sajc tebloj,
sa'csi dilu fii la sajc bejn o la xhet sajcdi
bejn. Luyj ruluiipaclu xhini'c rlajz Dios
gun bejn. ¢La laaca quiix bejn reimpuest
lo xcubieer César o la xhet laadi? ¢La
guidiixnu o la dinu guidiix?

15Dxejcti laani gucbegajcni rujnsireni
si'cni rniabdiidxreni. R&jpni lojreni:

—¢Xhicuent runnéjtu nara scree? Col-
tand te meelga lo4, te fid lojni.

16 Badeedtireni te meel lojni, dxejc
rdjpni lojreni:

—¢Chu yejc caj lojni, chu laj caj lojni?

Dxejc réjpreni:

—Xten César.

17 Dxejc réjp Jests lojreni:

—Coldeed nani najc xten César loj
César; coldeedza nani najc xten Dios 10j
Dios.

Baschelojni rebejnga con xtiidxni.

Yilrniabdiidx xcuent
yalrbansacni lo rebengut

(Mt. 22:23-33; Lc. 20:27-40)

18 Sas biadhuii resaducee loj Jests. Re-
saducee najc rebejn nani rnii di rebengut
guibansac. Dxejc gunabdiidxreni lojni,
rajpreni:

19_Dad, xleii Moisés ruluii loonu,
palga guet te niguii luxh gusa'nni chéélni
ruti xi'nni, nanabpac xca' bejtzni chailni,
te chu xi'nni con laani lacua niu' xi'n to-
bejtzni. 20 Guyu' gajdz niguii, bejtz na-
jereni. Sas cua' niguigalooga chééilni.
Che gujtni ruti xi'nni. 21 Dxejcti cua' ni
rojpga gunaaga. Che gujtni, rut gajcdi
xi'nni. Si'cza gusajc ni riojnga. 22Si'cza
guldzndj gunaaga guigajdzreni. Per nicla
tej reni di xi'nreni niu'. Dxejcti gujtza gu-
naaga. 23 Guigajdzreni guléznijreni gu-
naare. Cheni guibansacreni lo rebengut,
¢chu chiil gacni?

24Dxejc bazejc Jesiis diidx lojreni,
rajpni:

—Et laadi rniitu, sa'csi ditu gumbesa'c
rextidx Dios nani bacuaa reniguii lo
guijtz, dizatu gumbee yalrnibee xten
Dios. 25 Che guibansacreni loj rebengut,
direni guchnaa, rutza gudeedtireni te
guchnaareni. Niluxh sajcreni si'c najc

rexangl Dios nani yu' xhaguibaa. 26 Palga
canabdiidxtu la rbansac rebengut, ¢la
di lajztu guisaj biltu guijtz ni bacuaa
Moisés? Moisés bacuaa nani gunii Dios
lojni nen bajl, rédjpni: “Nard nacd Xtios
Abraham, Xtios Isaac, Xtios Jacoob.”
27 palga Dios najc Xtios rebejnre, direni
gac bengut, nabannéjreni Dios. Et laadi
najc xhigabtu.

Yélrnibee ni sajcru
(Mt. 22:34-40)

28 Dxejcru bidzujn tej rebejn ni najn
leii, biejn diajgni xhi caniireni, biejnza
diajgni laaca gunii Jests lojreni. Dxejcti
gunabdiidxni loj Jests:

—¢Xhi  mandamient  sajcru  lo
guiraareni?

29 Dxejc rdjp Jests lojni:
—Mandamient nani sajcru loj
guiraareni najc dee: “Bacuadiajg

luj, guejdx xten Israel, Dad Xtiosnu,
Dad tejtis najcni. 30 Chanélajzlu Dad
Xtioslu guideb lastoolu, ndj xaimlu,
ndj guideb xcdriejnlu, nijza guideb
xcdlnadiplajzlu.” 31Sigajcza najc
mandamient ni rojpga: “Huinilajz
sabejnlu si'ctis sanilajzlu lagajc luj.”
Redee najc remandamient nani sajcru
loj guiraareni.

32 Dxejeti rdjp bejnga ni najn leii lojni:

—Laaca guniilu Dad. Tejtis najc Dios,
luxh ruti chu stee najc si'c laani. 33 Luxh
sacduxh chanélajz bejn Dios guideb las-
tooni, ndj xcériejnni, néjza xaimni, néj
guideb xcélnadiplajzni, luxh chanélajzni
resabejnni sigajc laani. Redee sajcru loj
ni rujn bejn che rudeedreni gojn lo Dios.

34Che bahuii Jests laaca guniini,
rdjpni lojni:

—Guxii caydadx te jiu'lu loj xcélrnibee
Dios.

Sas rutru biajxhdi gunabdiidx loj
Jests.

Chu xi'n najc Crist
(Mt. 22:41-46; Lc. 20:41-44)

35Che caguseed Jestis nen guidoro,
rdjpni:

—¢Xho mood rnii rebejn ni najn leii
Crist najc xi'n David? 36 Sprit Dxan xten
Dios basnii David che bacuaani:

Réjp Dios loj Dad xtena:

“Gurej ladbee xtend, che gudzugili reni
rdxe'ch lojlu.”

37 Palga lagajc David réjp: “Dad, xtenid”,

che guniini xcuent Crist, ¢xhoxh najc

Crist xi'n David?

Rebenxhidaal nani yu'
bacuadiagsa'creni xtiidxni.

guejdxga

Gule'c Jestis xquej remastr xten leii
(Mt. 23:1-36; Lc. 11:37-54; 20:45-47)

38 Lalni
lojreni:

—Colsusin, na'c gu'chtu loj rebejn ni
ruluii leii. Laareni rlajz sandj relad-
siool xtenreni. Rdxaglajzreni rnii bejn lo-
jreni nez lo reguii. 39 Rlajzzareni cuereni
cadro rbej renani sajcru nen reguidoo
néjza cadro ru' relanij. 4° Rudzucajzareni
xhixten rebiuud, rniizareni xhidalduxh
diidx che rolreni le, te rusduureni loj re-
bejn. Castigwroru gac redee.

caguseedni rebejn, réjpni

Gojn xten te biud proob
(Lc. 21:1-4)

41 Dxejcti gurej Jesds cud' caj cadro
rusél bejn gojn. Cahuiini cagusil rebejn
meel nen cajga. Xhidajl reni rajp cagusal
xhidajl meel nenga. 42 Che biiid te biud
proob, basélni tiop melbdz ni sajc si'cti
tej centaab. 43 Dxejcru gurejdx Jesis rex-
pejnpacni, rijpni lojreni:

—Ranilidpac lojtu, biud proobre basl
xhidajlru lo guiraa renani basdl nen
cajre, “4sa'csi guiraareni abasil che'nsi
xhixtenreni. Luxh gunaare basél guiraa
nani rajpni. Ni'ctis najc nani gaunijni.

Gunii Jesus sibijl guidoo
(Mt. 24:1-2; Lc. 21:5-6)

1 3 Cheni sariireni nen guidoro, rédjp
tej rexpejnpacni lojni:

—Dad, bahuii lacti reguij, lacti reyu'.

2Dxejcti rdjp Jests lojni:

—¢La rhuiilu loj reyu're? Nicla tej
guij dijian dzuub yejc sa'ni, guiraliireni
sire'ch.

Recos ni gac che ameer
nitloj guedxliuj

(Mt. 24:3-28; Lc. 21:7-24; 17:22-24)

3Dxejc sobga' Jestis yejc dajne' ni laa
dan Oliib, cahuiini nez ro' guidooga.
Che sugaxhtebreni, gunabdiidx Pedr n&j
Jacoob ndjza Juan ndjza Andrés lojni,
rijpreni:

4 —Gunii loonu, ¢guc gac dee? ¢Xhi
guihuiinu te gacbeenu asidddzungajxh
soob guiraa rediidxre?

5Dxejcti gusloj gunii Jesis lojreni,
rajpni:

—Colhuii, te rut gusgueedi la'tu,
6sa'csi xhidalduxh bejn jiddd con lai,
gabreni: “Nard nacd Crist”, luxh rni-
isireni si'c, susgueezareni xhidajl bejn.

7°Che jiejn diajgtu yu' guer nij
yidlnadxeeb xten guer, na'c guidxe-
jbtu. Nanabpac gacni; et dxejcdi nitloj
guedxliuj. 8 Sdjs nacién yejc sanacionni,
ndj yélrnibee yejc sayélrnibeeni. Xhidajl
lajt sajc xu, siliaanza bejn, luxh sijs re-
bejn yejc sa'ni. Redee najc ni guisloj
guidxejb, gachuinza lajzni.

9’Dxejc la'tu colsusin sa'csi suteedreni
la'tu ladznaa reguxhtis, siguijnzareni
la'tu nen reguidoo. Sacrejdxtu lo regu-
bieer nijza loj rereii xcédlnasa'c nari, te
si'c gac guiniitu xtidx4 lojreni. 19 Nanab-
pac guirechxgaa xtidx Dios loj guiraa re-
ben guedxliuj. 1! Che guiniaazreni la'tu,
che chanireni la'tu loj reguxhtis, na'c
gunxgaatu xhigab xhi diidx guiniitu.
Colnii nani jidjttis yejctu dxejc, sa'csi

xhet la'ditu ni guinii, Sprit Dxan xten
Dios ni guinii. 12Luxh suto' bejn lagajc
bejtzni te guet bejtzni. Suto'za dad la-
gajc xi'nni. Sijs rebiuux yejc rexcusajnni
te guet reguzajnga. 13 Sidxechlajz guiraa
rebejn lojtu sa'csi najctu xpend; nani
ted guiraa retrabajwre, ni'c gudeed Dios
xcédlnabajnni.

14°Che fiitu loj nani najc yélrdxech-
lajz, nani najc yalrunitloj, nani gunii
Daniel ni gunii xtidx Dios. Che fiitu
nani suga' cadro di nuny4jl suuni, dxejcti
suguxun renani yu' nez Judea chéireni
nez nen redajn. (Nani gol guijtzre sug-
acbeenini.) 1°Bejn nani suga' yejc yu'
na'c jidjtni jiu'ni nen te yu' xca'ni gaii
xhixtenni. 16 Nani yu' loj niaa, di gal jidjt
te xca'ni xhablajzni. 17 jAii! Xhiza nalas
chu regunaa ni nuu biz, luxh renani
rusid' xi'nni, nen redxejga. !8Colnab
loj Dios na'c sactu scree nen rebdinajl.
19Nen redxejga su' trabajwduxh, nani
gajd chu che bencheeli Dios guedxliuj,
luxh diruni chu, dxejctis chuni. 20 Paru
di Dad gusia'tz redxejga, nicla tej bejn di
laa. Susia'tzni redxejga sa'csi sanilajzni
rexpejnni nani aguleni.

21'Dxejc palga yu' chu naa lojtu:
“Colhuii, aree Crist”, o “Colhuiire, ani
suga' rec”, na'c chalilajztuni. 22Sa'csi
su' bejn nani rniisi najcni Crist. Su'za
reniguii nani rniisi rniireni xcuent Dios.
Sujnzareni milaagwr, te gusgueereni, te
palga sajcni, rlajzreni gusgueelireni re-
nani agule Dios. 23 Ni'cni la'tu colsusin;
agunixgaé lojtu guira'ti ni gac.

Xho gac che jiadd Xi'n
Dios ni gujc Niguii

(Mt. 24:29-35, 42-44; Lc. 21:25-36)

24°’Nen redxejga, cheni luux retra-
bajwduxhga, sicdjy lo gubijdx, luxh
diru biii gusanij. 25Sitejb rebalxh-
aguibaa, sinibsejs recos nani nasnij re-
balxhaguibaa. 26Dxejcti suhuii rebejn

lod, Xi'n Dios nani gujc Niguii, sidla
nen reza guideb yélrnibeduxh xtena,
néjza xcdldimbicha'a. 27 Dxejcti guxhal-
gaca rexangla jiddtojpreni renani guled
guideb lo guedxliuj, cat nalooli guedxliuj
ndjza cadro nalooli guibaa.

28°Colguisieed nani ruluii yagiigw.
Cheni rii rebéte’ lojni luxh che rcaj balajg
lojni, acaxhnajntu baii gusguij asadzun-
gajxh. 29Sigajcza, che fiitu acayajc
recosre, sacbeetu asiddgaxhd, ameer
guidzuni. 30Rnilidpac lojtu, rebejn ni
nabajn dxejc, direni nitloj, fixgaareni
gac recosga. S3lSinitloj guibaa nijza
guedxliuj, rextidxa di nitloj.

32°’Naj, rut najndi guc gac recosga,
nicla rexangl Dios ni yu' xhaguibaa,
niclaza nara Xi'n Dios, Xtadétis najn.

33°Colhuii, colsusin, colnab loj Dios,
sa'csi ditu gan guc guidzujn redxejga.
34Dee najc si'c najc te bejn ni birii
sdd zijt. Che gajdlini guirii, badeedni
xtzun rexmosni, luxh gunibeezani susin
nani candj rold'. 3°Si'cza colsusin, sa'csi
ditu gan guc jiddd baxhuaan yu'ga, la
jidddni gudxej, o la jidddni garol yaal,
o la cdjy, o la jidddni rsil. 36 Colsusin,
te di guiga'tu nagayejstu che guidzujoni.
37 Rediidx nani rnié lojtu, loj guiraa re-
bejn rnidni: colsusin.

Ruchaagreni diidx te
guiniaazreni Jests

(Mt. 26:1-5; Lc. 22:1-2; Jn. 11:45-53)

1 4 Ridddx tiop dxej guidzujn lanij,
dxej ni ruzaa lajzreni gulaareni

ladznaa reEgipto. Nen redxejga rajwreni
yatxtiil nani di saguij. Rebixhojz nani
rnibee nen guidoo xten rexpejn Israel ndj
rebejn ni ruluii leii rlajzreni niniaazreni
Jests con yélrusguee, te nugu'trenini.
2Dxejcti rajpreni lo sa'reni:

—Na'c jiennu scree nen redxelanij, te
na'c gun benguejdx biejy.

Te gunaa ni basil se't
yejc Jestis Betania

(Mt. 26:6-13; Jn. 12:1-8)

3Yu' Jestis Betania, rolijz Simé6n, nani
guyu' guejch ni ral tiejxhni. Che sobga'ni
lo mex, biddd te gunaa ca' te bo'tguij
yu' setnard nenni. Rlianexhduxhni, sac-
duxhni. Dxejc gudi'chni yejn bo'tguijga,
te basilni se'tga yejc Jesis. 4Yu'za gai-
ireni ro'c ni bidxe'ch, rijp loj sa'reni:

—¢Xhicuent banijtni  setnejxhga?
SParu nido' se'tga, nijni si'cti chon
gayuu denar, te nica' meelga rebejn ni
xhet rajpdi meel.

Luxh caguidxa'reni loj gunaaga.

6 Dxejc réjp Jesus lojreni:

—Colsaanni, ¢xhicuent rudxojntu nani
cayujn gunaare? Cos sacduxh dee ben-
néjni naré. 7 Guideb ni guibajntu, su' re-
bejn nani xhet rajpdi lojtu, luxh che rla-
jztu sajc gacndjtureni. Nard et xchejdi
chu'a lojtu. 8 Gunaare abejnni nani gu-
jctis bejnni. Abaslanexhxgaani tiexhd, te
chii tiexhd nen baa. 9Rnili."«fipac lojtu,
cadrotis guidzujn xtidx Dios, guideb lo
guedxliuj, siniizareni xcuent nani bejn
gunaare, te guinaj lajzreni gunaare.

Rlajz Judas guto' Jestis
(Mt. 26:14-16; Lc. 22:3-6)

10 Dxejcti huij Judas Iscariot, nani najc
tej retzubitio'p xpejnpac Jests, loj re-
bixhojz nani rnibee te guto'ni Jests lo-
jreni. 11Che biejn diajg rebixhojz xti-
idxni, bibalajzreni. Réjpreni sudeedreni
meel lojni. Dxejcti caguiil Judas xho
guto'ni Jess.

Gudauxchej Dad con rexpejnpacni

(Mt. 26:17-29; Lc. 22:7-23;
Jn. 13:21-30; 1Co. 11:23-26)

12Bju'ti xmaan che rajwreni yétxtiil ni
di saguij. Dxej lanijga, rugu'treni xiil, te
ruzaa lajzreni dxej ni gulaareni ladznaa
reEgipto. Rdjp rexpejnpacni loj Jests:

—¢Caro rlajzlu chosucheenu te gauulu
nadxej, dxelanij?

13Dxejc baxhalni tiop rexpejnpacni,
rédjpni lojreni:

—Colchéj nen guejdx, ro'c guidxaagtu
te niguii ni nuu te re' nis. Colchanajl
niguiiga. 14 Cadro jiu'ni colye'tz loj bejn
ni najc rolijzni ro'c: “Naj Dad mastr, ¢con
yu' cadro ria'n rebiooz, cadro gaunijni
rexpejnpacni nadxej, dxelanij?” 15Dxe-
jeti guluiini lojtu te yu' ni sojb jiaaliga
yejc sa'ni, ni asuchexgaa nenni. Colyujn
xhi guidauunu ro'c.

16 Sas huij rexpejnpacni, bidzujnreni
nen guejdxga. Bidxalreni te yu' si'cni rajp
Jests lojreni. Ro'c bejnreni xhi guda-
jwreni dxelanij.

17Che huddz gubijdx, bidzunnij
Jesis guitzubitio'p xpejnpacni. 18 Lalni
sobga'reni lo mex cayajwreni, réjp Jests
lojreni:

—Rnilidpac lojtu, tej la'tu ni cayauna,
suto'ni nard.

19Dxejcti gusloj cayac-huin lajzreni,
rédjp tebgajreni lo Jests:

—¢La naréni?

Répgajc steeni:

—¢La narani?

20 Dxejcti guniini, rajpni lojreni:

—La tej retzubitio'p, tej ni cayajw loj
xpla'td. 21 Sa'csi nard Xi'n Dios nani gujc
Niguii, sia'd, si'cpacni caj loj xtiidx Dios,
per xhiza nalajz niguii ni guto' nara.
Huentejti na'c niajl niguiire.

221alni cayajwreni, cua' Jestis yitx-
tiil, badeedzani xquixhtiooz loj Dios dx-
ejc gula'nini, badeednini lojreni. Dxejcti
rajpni:

—Colca' yatxtiilre. Dee najc si'c tiexha.

23Cuagajcni te bas. Che abadeedni
xquixhtiooz loj Dios, badeednini lojreni,
gu' guiraareni nen basga. 24 Dxejcti rdjp
Jests lojreni:

—Dee najc si'c xtiend ni ruluii diidx
ni bid'nnuy, nani guixe' xcuent xhidajl re-
bejn. 25Rnilidpac lojtu, diruna yi'd bin

nani rii yejc uub, dxejli ya'ani stehuilt
loj xcélrnibee Dios.

Gunii Jests sinii Pedr dini gumbeeni

(Mt. 26:30-35;
Lc. 22:31-34; Jn. 13:36-38)

26 Che gulujx bilreni te dij xten Dios,
biriireni, sddreni nez dajne' ni laa dan
Oliib. 27 Dxejcru réjp Jesus lojreni:

—Guiraatu sibélaztu nard naguxhijn,
sa'csi si'c cajni lo guijtz: “Sugu'td
baxhtoor luxh suxun rexiil.” 28Che
guibansacid loj rebengut, ganidd cha'a
Galilee, dxejcti jiaddtu.

29 Dxejc rdjp Pedr loj Jests:

—Palga guiraareni cuélazlu, naré dina
cualazélu.

30 Dxejc rijp Jests lojni:

—Rnilidgpac lojlu, lagajc guxhijnre,
nicla gajd guidgaii cuedxa' tiop hult, luj
aguiniilu chon hualt dilu gumbee nara.

31 Luxh laani sanuutis xtiidxni, rdjpni:

—Cadro guetlu setdza, dina guinid
dina gumbealu.

Luxh guiraa rexpejnpacni gunii si'c.

Gunab Jests loj Dios
che yu'ni Getsemani

(Mt. 26:36-46; Lc. 22:39-46)

32Dxejcti bidzujnreni te lajt cadro
laa Getsemani. Dxejc rdjpni loj
rexpejnpacni:

—Colcuej ree lalni chanabai lo Dios.

33Dxejcru sandni Pedr nidj Jacoob
ndjza Juan. Dxejc gusloj cayac-huinduxh
lajzni, luxh cayu'ni yélrsiaduxh. 34 Dxejc
rédjpni lojreni:

—~Cayac-huinduxh lazd, an sugu'tni
naré. Coljia'n ree, coltie'ch bacal.

35Sas gusajni tla', bazuxhijbni lo yuj,
dxejcti gunabni lo Dios don la niajc nid-
edcaj nani sacni dxejc. 36 Réjpni:

—Abba, xtadi, luj rajc rujnlu guira'ti:
badzucaj retrabajwre lod. Xhet si'cni
rlazédi nar3, bejn si'cni rlajzlu luj.

San Marcos 14:49

37 Dxejc bidadni gunaaznireni
nagayejsreni. Dxejc rajpni lo Pedr:

—Simén, ¢la nagayejslu? ¢La nicla
te rate' diniajcdi nutie'chlu bacal?
38 Coltie'ch bacal, colnab lo Dios, te na'c
guntu dojl. Lastootu rlajz gutie'chtu
bacal, luxh tiejxhtu abadxajg.

39 Huij Jests stehuilt, binabni loj Dios,
guniini lagajc rediidx ni guniini galoo.
40Dxejcti bifdsacni cadro tre'reni, gu-
nazsacnireni nagayejsreni, sa'csi yuduxh
bacal lojreni. Luxh direni nidx&l xhi nini-
ireni lojni. 41 Ni riojn huélt bidédni, dx-
ejc rijpni lojreni:

—Agojl colguejs, colsilajz, agujc,
abidzujn or ni ted Xi'n Dios ni gujc
Niguii ladznaa rebendojl. 42 Colchastie,
colcho'. Asidddzungajxh ni guto' nara.

Gunaazreni Jesus
(Mt. 26:47-56; Lc. 22:47-53; Jn. 18:2-11)

43 Canisijcni scree, che bidzujn Judas,
ni najc te retzubitio'p xpejnpacni, sidd-
néni xhidajl bejn. Ca'reni spaad, ca'reni
yajg biriireni lo rebixhojz nani rnibee,
ndjza rebejn ni ruluii leii, ndjza reben-
gool nani najc guxhtis. 44Niluxh nani
ruto' Jestis abadeedni te seen lojreni,
rajpni:

—Nani guchagro'a, ni'c najc laani. Col-
naazni, colyaptzu'tzni te si'c chanétuni.

45Che bidzujn Judas, gubigni loj
Jests, rajpni lojni:

—Dad, Dad.

Sas bachagro'nini.
gunaazreni Jesus ro'c.

47 Dxejc tej reni suga' ro'c, guldd xs-
paadni, gudilguijdxni xmos bixhojz nani
sajcru, batiuni diajgni. *8Dxejc rijp
Jests loj rebejn:

—¢La siddxhiitu nard con spaad nijza
garo't si'c rixiitu te gubaan? 4°Guiraa
dxej guyu'a lojtu nen guidoo, caguluidtu
xtidx Dios luxh ditu niniaaztu nara.
Scree cayajcni, te soob diidx ni caj lo
reguijtz.

46 Dxejcru

50 Dxejeru rexpejnpacni guldlazrenini,
baxuntireni.

Bi'n nani baxun

5lSanajlza te bi'n Jestis, nadejbni
ganaxhtis te bariaad. Si'c gunaazrenini.
52Dxejcti baxunni, libasa'nni bariaadga,
sd'tini xhabé&alni.

Suga' Jests loj reguxhtis

(Mt. 26:57-68; Lc. 22:54-55,
63-71; Jn. 18:12-14, 19-24)

53 Dxejc biddnéreni Jests loj bixhojz ni
sajcru. Bidojp rebixhojz nani rnibee, njj
rebengool ni najc guxhtis, néjza rebejn
ni ruluii leii. 54 Luxh Pedr zijt zijt sana-
jlni Jests. Che bidzujntini lo xle' bixhojz
ni sajcru, gurendjni rebejn nani rajp ro'c,
cagucha' lajzni lo bajl.

55 Rebixhojz nani rnibee, néjza guiraa
rebengool ni najc guxhtis, caguiilreni xhi
tej xquej Jests nidxalreni, te nugu'treni
Jestis, xhet bidxildireni. 6 Xhidajl bejn
gunii didxxhii, rédjpreni et laadi rujn
Jests, niluxh di xtiidxreni nile', sa'csi
garen garen guniireni. 57 Dxejc huisulii
gaii bejn ni guniireni stee didxxhii
xcuent Jesus, réjpreni:

58_Nuunu biejn diaagnu guniini:
“Sutiexhd xyu' Dios ni guc-chee con naa
rebejn, luxh chontis dxej gunched steeni,
ni nac-chee et con naadi rebejn.”

59Nicla si'c di xtiidxreni nile', sa'csi
garen garenza guniireni.

60 Dxejcti huisulii bixhojz ni sajcru
galdii guiraa rebejn, gunabdiidxni loj
Jests rajpni:

—¢La digacdi guiniilu xhi guiniilu
xcuent requej ni cabe'c reniguiire, 4?

61 Laani niduutis ro'ni, xhet guniidini.
Dxejcti gunabdidxsac bixhojz ni sajcru
lojni, rdjpni:

—¢La luj ni najc Crist, xi'n Dios nani
rlid'p bejn xpala'nni, 4?

62 Dxejcti réjp Jests lojni:

—Nardni. Suhuiitu lod, Xi'n Dios
nani gujc Niguii, sobga'd xladbee Dios

ni rnibee, sidliza nen reza ni tre'
xhaguibaa.

63Dxejcru  bixhojz ni  sajcruga,
batidjsni tla' xhajbni, rdjpni:

—¢Xhi  jienrunu guidiilnu  diidx
xcuentni?  ©4Abiejn  diajgtu  xho

guniyajni Dios. Naja', ¢xhi najtu?

Dxejcti guiraareni rdjp nungéjlpac
guetni.

65Dxejc yu' reni gusloj cagutiobx-
hejn lojni, luxh basiduureni lojni, dxejc
huéézrenini, rdjpreni lojni:

—Gunii, ¢chuni'c hudazlu?

Luxh renani candjni gudajp lojni.

Gunii Pedr dini gumbee Jestis

(Mt. 26:69-75; Lc. 22:56-62;
Jn. 18:15-18, 25-29)

66 Dxejc suga' Pedr lo yuj, nez lo
le'ga, che biddd te xcriaad bixhojz ni
sajecru. 97 Luxh bahuiini cagucha' lajz
Pedr, cadxelojni lojni. Dxejcti rajpni:

—N3&j luj nadxaaglu Jests ni sidad
Nazare't.

68 Dxejc Pedr basgueeni, rdjpni:

—Dina gumbeini. Dizana gané xhini'c
caniilu.

Dxejcti biriini sééni ro' suaan. Dxejcti
guredxa' guidgaii. ©° Dxejc bahuisac cri-
aadga lojni, rdjpni loj renani suga' ro'c:

—Niguiire najc laa tejreni.

70 Luxh laani basgueeni stehuilt. Che
gojl stera't, rdpsac renani suga' ro'c loj
Pedr:

—Guliipacni ndj luj najclu tejreni,
sa'csi ben Galileelu, luxh guyasi riejn rni-
ilu si'c rnii reben Galilee.

71 Dxejc gusloj canii Pedr:

—Dios gun castiigw naréd palga xhet
guliidi ni canid. Dios najc testiigw, dina
gumbed niguii nani caniitu.

72Dxejcti  barojp huilt guredxa'
guidgaii. Dxejc banalajz Pedr nani rajp
Jests lojni: “Che gajdli guidgaii cuedxa'

tiop hualt, luj gacla chon huilt ardjplu
dilu gumbee nara.”
Dxejc guslojni cayoonni.

Suga' Jests loj Pila't

Mt. 27:1-2, 11-14;
Lc. 23:1-5; Jn. 18:28-38)

1 5 Che bara yaial bidxaag sa' re-
bixhojz ni rnibee, néj rebengool

ni najc guxhtis, ndjza rebejn ni ruluii
leii, néjza guiralii reguxhtis. Dxejcti gus-
loj cachaagreni diidx xho gunreni. Bali-
ibreni Jests, sanitirenini, niluxh badee-
drenini loj Pila't. 2Dxejc gunabdiidx
Pila't 1oj Jests réjpni:

—¢La luj ni najc reii xten rexpejn Is-
rael, 4?

Réjp Jests lojni:

—Si'cni guniilu, si'c najeni.

3Dxejc gusloj rebixhojz nani rnibee
cabe'c rexquej Jesiis. #Gunabdidxsac
Pila't lojni:

—¢Xhet rniidilu 4? Ahuii lacti xquejlu
cabe'creni.

5Bidxeloj Pila't sa'csi nicla si'c xhetru
guniidi Jests.

Gunibeereni guet Jestis

(Mt. 27:15-31; Lc. 23:13-25;
Jn. 18:38-19:16)

6 Dxelanijpac ruslaa Pila't tej rebejn ni
yu' latzguiib. Ruslaani chutis te ni rniab
rebejn. 7 Lo rebejn ni yu' latzguiib nadx-
aag te niguii ni laa Barrabas. Bagu'tni
te bejn che nu'chni lo te cuaa bejn ni
gudilndj gubieer. 8 Dxejc bidojp xhidajl
bejn loj Pila't, gunabreni lojni gunni
si'ctis rujnni casob lanij.  Dxejc gunab-
diidx Pila't lojreni, rajpni:

—¢La rlajztu guslai reii xten rexpejn
Israel, 4?

10Sa'csi gucbegajeni rdxechlajz rebix-
hojz loj Jests, ni'c bateedrenini lojni.
11 Ni'cni baquiilza rebixhojz ni rnibee re-
benxhidaal te gébreni lo Pila't:

—Baslaa Barrabéds loonu lacuaa ni
guslaalu Jests.

12Dxeje réjp Pila't lojreni stehudlt:

—¢Xhini'c rlajztu gunnid nani rniitu
reii xten rexpejn Israel?

13 Dxejeru guredxa'reni:

—iBacuaani lo crujz!

14 Dxejc réjp Pila't lojreni:

—¢Xhinj'c xhet laati bejnni?

Dxejcti laareni rbedxa'rureni:

—iBacuaani lo crujz!

15 Baslaati Pila't Barrabas, sa'csi rlajzni
nuspaani lajz rebenxhidaal. Che gulujx
gunibee Pila't, bia Jestis. Bateedti Pila't
Jests loj rexsoldaadni, te xcajni loj crujz.

16 Dxejc huini rexsoldaadni Jestis nen
Pretoor, yu' cadro rujnreni yalguxhtis,
ro'c batojpreni guiraa resa'reni. 17 Dxe-
jcti bashuajcwreni Jests te lad moraad,
bencheereni te coron guejch basélreni
yejcni. 18 Guslogajc caguxhi néjrenini,
caniireni lojni:

—iColguilid'p xpala'n reii xten rexpejn
Israel!

19 Batigjlreni te yabixhijl yejcni, ba-
tiobxhejnreni lojni, luxh guzuxhijbreni
te rajorenini. 20 Che gulujx basacsireni
Jests, guldédreni lad moraad ni najcwni,
sas bashuajcwrenini xhajbpacni. Guldga-
jereni Jests te cuaarenini lo crujz.

Bacuaareni Jests loj crujz

(Mt. 27:32-44;
Lc. 23:26-43; Jn. 19:17-27)

21 Te niguii ni laa Simén, ni sidad
Cirene, sadejd ro'c, bazajni lo nejz. Nigu-
iire najc xtad Alejandro ndjza Rufo. Che
sadejdni nejzga, la fuerz basguurenini
xcrujz Jesus.

22Dxejcti huindreni Jesiis cadro laa
Golgota, nani séloj: dan Calabeer. 22 Ro'c
badeedreni lo Jestis bin nani nu'ch
mir lojni, dxejc laani naaddini nid'ni
binga. 24 Che gulujxti bacuaareni Jesus
loj crujz, gudzujtreni yejc rexhajbni, te
don xhini'c xca' tejgareni.



San Marcos 15:25

25Agujc chon or gulejn gubijdx
che bacuaareni Jesis lo crujz.
26Letreer cadro bacuaareni xtojlni
scree bejnrenini: “Reii xten rexpejn
Israel.” 27 Bacuaazareni lo stiop crujz
tiop gubaan, tejni xladbee Jests, xtee
xladbdjgwni. 28 Dxejc guzojb diidx ni
caj loj guijtz nani rnii: “Loj rebenguijdx
bigabni.”

29Luxh renani sadejd nejzga gu-
niyajreni Jesus, cagusniibreni yejcreni,
réjpreni lojni:

—ijJaa! Luj nutiejxhlu guidoo luxh
chontis dxej niunchesacluni. 30Naj
baslaa lagajc luj, bidjt loj crujzga.

3INdjza rebixhojz ni rnibee, nij re-
bejn ni ruluii leii, baxhiznirenini, rajp
loj sa'reni:

—Ste'ca bejn ruslaani, xhoxh di-
gacdi guslaani lagajc laani. 32 Naj sujiijt
Cristre, reii xten rexpejn Israel, lo crujz
te guihuiinu, te chalilaaznu.

N&j regubaan ni caj lo crujz guniya-
jzareni Jests.

Xcilgujt Jests

(Mt. 27:45-56;
Lc. 23:44-49; Jn. 19:28-30)

33 Che gojl l1didxej, bicijy si'cti chon or.
34 Che gudejd chon orga, guredxa' Jesis
dipro, rédjpni con xtiidxni:

—Floi, Eloi, ;lama sabactani? —dee
sdloj: Xtioza, Xtiozd, ¢xhicuent gulilazlu
nara?

35Biejn diajg gaii bejn ni suga' ro'c
rédjpni si'c, dxejc réjpreni:

—Colcuadiajg, Elias cabejdxni.

36 Sas baxun tejni, bahuajdxni te sponj
loj binagr. Dxejcru basélnini yejc te
yabixhijl, badeednini loj Jesis te y&nini,
réabgajeni:

—Colgusaan guihuiinu don la siadlajd
Eliasni loj crujz.

37 Dxejcru guredxaduxh Jesds, guijt-
tini. 38 Dxejc lajd ni najl nen guidoro
birdjsni, gujcni tiop la', jiaali lo yujli.

39 Suga' capitan nani rnibee te gayuu sol-
daad nez loj Jests, luxh che bahuiini
xho guredxa' Jests scree ndj xho gujtni,
rajpni:

—Guli'pacni, niguiire najc Xi'n Dios.

40Suga'za gaii gunaa, zijt cadxelo-
jreni. Lojreni yu' Marii Magdalen, nij
Marii, xnan Jacob ni najc huinru, nijza
José, ndjza Salomee. 1 Che guyu' Jests
Galilee birinajl regunaare Jests, luxh
bahuiirenini. Yu'za xhidajlru regunaa ni
biddnajl Jestis che bidéddni Jerusalén.

Biga'tz Jestis

(Mt. 27:57-61;
Lc. 23:50-56; Jn. 19:38-42)

42Biu' gudxhijn, luxh najcni dxe bispr
che rusucheereni par sabd, dxej ni rusi-
lajz rexpejn Israel. 43Bidid José ni
siddd Arimatea, najcni te rebejn ni
sajc loj reguxhtis. Néjza laani cabdjzni
xcdlrnibee Dios. Guideb yilnabajn gun-
abni tiexh Jesds lo Pila't. 4*Bidxelo
Pila't alagujt Jests, sas gurejdxni capitan
ni rnibee tej gayuu soldaad, gunabdi-
idxni lojni la balagujt Jestis. 45 Che rijp
capitanga lojni agujt Jests, dxejc badeed
Pila't tiexh Jesus loj José. 46 Agusii José
te bariaad, luxh che guldtni Jesis lo
crujz, batejbnini nen bariaadga. Dxejc
gudixhni Jests nen te bilidé ni caj cud'
te guilaj, dxejcru batzugni te guiro ro'
biliddiga. 47 Bahuii Marii Magdalen néj
Marii xnan José cadro biga'tz Jests.

Hudjz Jests loj rebengut
(Mt. 28:1-10; Lc. 24:1-12; Jn. 20:1-10)
1 6 Che gudejd sabd, dxej ni rusilajz
rexpejn Israel, Marii Magdalen
ndj Marii xnan Jacoob ndjza Salomee
gusii setnejxh te chatdédbreni se'tga tiexh
Jestis. 2Che biu' xmaan, rsildooru, che
calejn gubijdx, bidddreni ro' xpaani.
3 Cayéjp loj sa'reni:
—¢Chu gudzucaj guiroga ro' xpaani te
jiu'nu?

4Che gudixhlojreni, bahuiireni alagu-
bicaj guijga, luxh najcni te guiroduxh.
5Che biu'reni nen bilid4ga, bahuiireni lo
te bin sobga' ladbee nen biliddga. Na-
jew bi'nga te ladnol ni najc siool. Dxejc
bidxejb regunaaga. ® Dxejcti rijp bi'nga
lojreni:

—Na'c guidxejbtu. Caguiiltu Jests
ni siddd Nazare't, nani cuaj lo crujz.
Rutiruni ree. Agubajnni lo rebengut,
coltahuii cadro gudixhreni tiejxhni.
7 Colchdj, colchaye'tz lo rexpejnpacni,
loj Pedr, ganidla Jests guidzujn Galilee,
dxejcti guidzujntu. Ro'c fiitu lojni, si'cni
guniini lojtu.

8 Biriitireni ro' biliddga, racsejslireni
sa'csi cadxejbreni. Rut lojdi guniidireni
sa'csi cadebduxhreni.

Baluiloj Jests loj Marii Magdalen
(Jn. 20:11-18)

9 Gubajn Jests loj rebengut rsildooru
che biu' xmaan. Baluilojni galoo loj
Marii Magdalen, nani agacguldani gajdz
bendxab nen lastooni. 10Dxejcti huij
Marii Magdalen, huiye'tzni loj renani
cuansandj Jests, renani cayac-huin la-
jzni, cayoonreni. ! Che biejn diajgreni
ahuédzsac Jests lo rebengut, luxh Marii
abahuii lojni, di lajzreni nilii.

Baluiloj Jests loj tiop xpejnpacni

(Lc. 24:13-35)

12 Ste'ca najc Jests baluilojni loj tio'p

renani sasaj siddreni lo nejz. 13Dxejcti

gubi'reni, huiye'tzreni loj sgaiiga, luxh
nicla xtidx reni'c di lajzreni nilii.

Baxhal Jests repost

(Mt. 28:16-20;
Lc. 24:36-49; Jn. 20:19-23)

14 Lult baluilojni loj guitzubiteebreni
che sobga'reni lo mex. Gudidxa' Jests lo-
jreni, sa'csi di lajzreni nilii luxh guyaa
lajzreni. Di lajzreni nilii xtidx renani
bahuii loj Jests che gubangajcni loj re-
bengut. 15R&jp Jests lojreni:

—Colchéj guideb lo guedxliuj, colnii
xtidx Dios lo guiraa rebejn. 16Nani
chalilajz luxh tiobnisni, siliaani loj dojl;
bidda nani di lajzni chalii sinijtni lo
dojl. 17 Niluxh remilagwre jiannij renani
chalilajz: sibddreni bendxab xcuenti;
siniireni ste'ca diidx; 18 guiniaazreni bal
con naareni; masque yéreni xhicos ni
rugu't bejn, xhet gacdireni; susujreni
naareni yejc rebenracxhuu luxh siajc
rebenracxhuu.

Hud'p Jesus xhaguibaa
(Lc. 24:50-53)

19Gulujxti gunii Dad Jests si'c lo-
jreni. Dxejc huidjsni sddni xhaguibaa.
Ro'c huicueni cué' Dios ladbee. 20 Dxejcti
laareni bire'chreni, guniireni xtidx Dios
guiranejz. Lagajc Dadga gucnéjreni, be-
jnni milagwr te gucbee bejn laapac xtidx
Dios ni caniireni. Sugacni si'c.



Rediidx Nani Bacuaa
Lucas Xcuent Jesucrist

Xhicuent bacuaa Lucas rediidxre

1 Xhidajl bejn abacuaa lo guijtz xcuent
guiraa redzuun ni gujc nez loonu
te cudxnejzreni redzuunga 2si'cpac ni
biddd rediidxga loonu. Rebejn nani
bahuiloj guiraa recosre cheni guslo-
jlireni, ndjza reni gucndj basule' xtidx
Dios najc renani basule' rediidxga loonu.
3Luxh sa'csi abild, abahuilod, aben-
duxhé xhigab xcuent guiragajc ni gusajc
che gusoblojlini, ni'c runéd xhigab laaca
gucuad rediidxre, xnejz-xnejzni lo gue-
jblu, Dad Teofilo, 4 te gacbesa'c guejblu
ni najc didxlii xcuent guiraa rediidx ni
abisieed guejblu.

Te xangl Dios gunii
xho gaal Juan ni rutiobnis

5Cheni gujc Herodes reii xten regién
Judea, guyu' te bixhojz ni laa Zacarias,
ni nadxaag lo rexpejn Abias. Ché&ilni
laa Elisabe't, ni najcza te xagdoo bixhoz
Aar6n. ©Guiro'preni najcreni nadolajz
nez loj Dios, rusoobreni xtidx Dios néjza
xleii Dios, ni'c digacdi gucuaquij be-
joreni xcuent nicla tej dojl. 7 Luxh ruti
xi'nreni, sa'csi chailni digacdi chu xi'nni.
Luxh guiro'preni anajcreni bengool.

8 Te dxej, la]l ni cayujn Zacarias dzuun
nen guidoro si'c bixhojz nez loj Dios,
?dxejc con daad bibee chuni'c jiu' nen
yudxan xten guidoro te guze'creni yaal
si'cni najc costumbr xten rebixhojzga.
Dxejc si'c gulereni Zacarias gunni. 10La]
ni caguze'cni guxhyaal, suga' guiraa re-
bejn lo xle' guidoro, cabedx-canabreni
lo Dios. ! Dxejcti baluiloj te xangl Dios
lo Zacarias, suliini ladbee lo dxan cadro
cayejc guxhyaal. 12 Che bahuii Zacarias
lo xangl Dios, di jien xhi gunni, lacti

bidxebduxhni. 13Sas xangl Dios rajp
lojni:

—Na'c guidxejblu, Zacarfi, sa'csi Dios
abiejn diajgni xtiidxlu, luxh su' te
xi'n chéilu, Elisabe't; cuédlajluni Juan.
14 Sibalazduxhlu, siroob lastoolu; xhidajl
bejn sibalajz sa'csi gaalni, 1°sa'csi benro
gac xinlu nez loj Dios. Dini ya bin,
nicla maxcaal. Sibdjz Sprit Dxan xten
Dios nen lastooni cheni gaallini. 16 Su-
jnni gusiechlajz xhidajl rexpejn Israel,
guibi'reni lo Gueb Dios. 7 Juanre sini-
jdni loj Dad, sujni lagajc xhigab, sajpni
lagajc yalrnibee ni gojp profe't Elias, te
che jiejn diajgreni xtiidxni susiechlajz
redad, susidjlzareni diidx con rexi'nreni.
Sigajcza rebejn ni di gusoob xtidx Dios
sisieedreni gusoobreni xtidx Dios, te si'c
jiddsucheeni lastoo rebejn te chalila-
jzreni xtidx Dad ni jid4d.

18 Gunabdiidx Zacarii loj
rdjpni:

—¢Xho mood gacbed guliilu? Sa'csi
anacé bengol, sigajcza chala.

19 Dxejcti rdjp anglga lojni:

—Nari nacid Gabriel, rund dzuun lo
Dios. Laani baxhalni nari te guininii
luj, jizdnda didxhueenre lojlu. 20Luxh
naj, sa'csi dilajzlu nilii xtidxd, sia'nlu
gop, digacdiru guiniilu, cheni gaalli
xinlu sinisaclu. Rextidxad sisiojb che
guidzujn dxej che ridjl gacni.

2l1alni cayajc dee, cadxeloj rebejn ni
suga' nez ro' yudxan cabdjzreni guirii
Zacarii sa'csi cayaclaani nen yudxan.
22 Che birii Zacarfi, di niajcdiru niniini
loj rebejn; dxejc gucbeereni yu' xhi cosro
bahuiini nen yudxan xten guidoo. Dxejc
con seen gunindjni rebejnga, sa'csi xheti
xse'ni te niniini.

23Che gulujx bejnni dzuun nen
guidoro, gubi'ni rolijzni. 24 Che gudejd
redxej dxejcti bazen nuu Elisabe't,
chéilni, baz, gaii bdii diruni nirii
rolijzni. Bejnni xhigab, rdjpni: 25“Si'c

anglga,

bejn Dad Dios nari naj, gucnijni nari te
diru bejn cuilaz nara sa'csi ruti xi'nd.”

Bidddeed te xangl Dios diidx
lo Marii gaal Jesitis

26 Che gudejd xho'p bdii, baxhal Dios
xanglni Gabriel lo te guedx Galilee ni laa
Nazare't, 27 te chahuiini te dxapxteeb ni
laa Marii. Agojt xtiidxni te guchnaani te
dade' ni laa José. Dade're najc xagdoo
toreii David. 28 Biu' anglre cadro sobga'
dxape'ga, rédjpni lojni:

—Xchan, dxa'p ni sanilajz Dios, ni ag-
ule Dios loj guiraa regunaa. Dios gac-
néjlu. Abenle' Dioslu loj guiraa regunaa.

29Luxh che bahuiini lo xangl Dios
bidxelojni lo rextiidxni, rujnni xhigab:
“¢Xhicuent caniini si'c loa?” 30 Dxejc rédjp
xangl Dios lojni:

—Na'c guidxejblu, Marii; agule Dios
luj. 3!Bacuadiajg diidx. Suulu béz, su'
te xinlu. Che gaalni guirilajni Jests.
32Laani sajcni te bejn ni sacduxh. Sirila-
jzani Xi'n Gueb Dios ni yu' xhaguibaro.
Gueb Dios sujn gacni reii sigajc ni
gujc toxtadgoldooni David, 33te tejpas
guinibeeni loj rexi'n Israel, luxh dipac
xcélrnibeeni nitloj.

34Dxejc gunabdiidx Marii lo xangl
Dios, rdjpni:

—¢Xho mood gac dee? Ni dxapxteeb
nard, gajd nard gumbed niguii.

35Badzu’' xangl Dios diidxre lojni,
rajpni:

—Sprit Dxan xten Dios siddd lojlu,
xcélrnibee Gueb Dios ni yu' xhaguibaa
suhuajewni luj si'c te za. Ni'cni baz ni
gaal sajcni te bendxan, sibélaj bejnni
Xi'n Dios. 3¢ Nijza sa'lu Elisabe't su' te
xi'nni luxh anajcni te bengool; ni'cni gu-
naa nani najreni digacdi chu xi'nni agujc
xho'p béii nuuni baz. 37 Xheti te cos ni
naganduxhtej nez loj Dios —réjp Xangl
Dios.

38 Dxejcti rdjp Marii:

—Naré nacé xmos Xtadnu Dios; mbaj,
sugunndj Dios narad si'ctisni gunii gueblu
loa.

Dxejcti biunejz angl xten Dios lojni,
sd'tini.

Bihuii Marii lo Elisabe't

39Nen redxejga, basquejn Marii sdéni
lo te guejdx ni tre' nen redajn xten Judea.
40Biu'ni rolijz Zacarfi, guniini xtidxbee
loj Elisabe't.

41Che biejn diajg Elisabe't guniini,
biniib xi'nni xque'ni, gudxaj Sprit Dxan
xten Dios lastoo Elisabe't. 42Dxejc dip-
duxh guniini rdjpni:

—Abenle'ru Gueb Dios 1uj loj guiraa
regunaa. Abenle'zani xi'nlu. 43 ;Chu nar4
te siadhuii xnan Xtioozi nard? 44 Biejn-
tis diaga xtiidxlu, bibalazgajc xi'né, bini-
ibni xque'd. 4° Sibaa lajzlu, lyj ni huililajz
sisiojbpac nani gunii Xtadnu Dios.

46 Dxejc rdjp Marii:

Xaima rlid'p xpala'n Xtadnu Dios.

47 Rbalazduxhza lastod xcuent Dios ni
ruslaa naré lo dojl.

48 Sa'csi agule Dios nar4,

nacé te mos gunaa ni xhet sajedi,

luxh najli sinii rebejn néjza reni churu
chu lo guedxliuj,

chicbaani loj guiraa regunaa.

49GSa'csi Gueb Dios ni rajp guiraa
yéalrnibee abejn xhidajl cosro lod,

dxanduxh najc lajni.

50 Dini cuéiz gulaslajzni guiraa rebejn ni
riu xtiidxni, reni rajnni.

51Xhidajl cosnagajn abejnni con lagajc
naani,

abatie'chni renani rustioob lastooreni
rlid'p lagajc xpala'nreni.

52 Abasajbni reni rnibee,

per rebennadolajz bejnni gacreni benro.

53Bachajni xque' reni calaan,

badeedni ganax cossa'c,

niluxh badzu'ni rebejn ni yu' xhixtenreni
xhet badeed dini lojreni.

54 Gucnéjni nacién xten xpejn Israel, ni
najc xmos Dios.
Di lajzni nidl nulaslajznireni
S5sa'csi  si'c  bia'nni  diidx
retoxtadgoldoonu,
sinuu gulazlajzni toAbram nijza rexag-
dooni par tejpas.
56Dxejc bian Marii rolijz Elisabe't
si'cti chon bdii, dxejc gubisacni rolijzni.

con

Che gojl Juan ni rutiobnis

57 Che baza' xpii Elisabe't, dxejc gojl
xpézni te biz niguiini. °® Dxejc bidzujn
rexpisinni ndjza resa'ni biddhuiireni
guiro'preni che gucbeereni lacti hueen
gujc Dios con laani. Bibalaznédjrenini.
59Che gudejd xhujn dxej, huindreni
béze'ga chuni bee. Rlajz rebejn nirilaj
béze'ga si'c laa xtadni, Zacarii. 0 Niluxh
xnanni réjp:

—Na'c, guirilajpacni Juan.

6l __;Xhicuent? —réjpreni—.
xfamillu ni laa si'c.

62Dxejcti gunabdiidxreni con seen lo
xtad bidze'ga te gacbeereni xho rlajzni
guirilaj bize'ga. 63 Xtadni gunab te la'
guijtz, dxejc bacuaani: “Lajni najc Juan.”
Dxejc guiraareni bidxelojreni. 4 Luxh la-
gajc dxejc gujc gunii Zacarii stehuilt,
dxejc guslojni cald'pni xpala'n Dios.
65Bidxeloduxh rexpisinreni xhini'c gujc
ro'c. Luxh bire'ch diidx xcuent recosre
guideb nen redajn xten Judea. %6 Guiraa
reni biejn diajg rediidxga gusloj cayu-
jnreni xhigab, dxejc gunabdiidxreni loj
sa'reni:

—¢Chuchani'c gac biuxe'ga?

Si'c guniireni sa'csi huenliisi abenle'
Diosni.

Ruti

Dij ni bil Zacarii
67 Dxejcti biddd Sprit Dxan xten Dios

nen lastoo xtadni Zacarfi, gusloj caniini
rediidx ni badeed Dios lojni, rédjpni:

68 Guilid'pnu xpala'n Dios, Xtios rexpejn
Israel,

sa'csi abiddhuiini
rexpejnni,

te siddguslaani nuurnu nen dojl.

69 Abaxhalni loonu te bejn ni rajp
yélrusladuxh bejn nen dojl.

Najcni te rexagdoo toxmosni David.

70 Lagajc si'cni badeed Dios gunii redade'
ni bacuaa xtiidxni lo guijtz galoo:

71Suslaani nuurnu loj reni rdxe'ch
loonu,

ndjza ladznaa rebejn ni gulédlaz nurnu.

72Te gulaslajzni retoxtadgoldoonu,

te soob diidx ni bia'nni con rebejnga.

73 Scree bia'nni diidx con
toxtadgoldoonu, Abram:

74Suslaani nuurnu ladznaa rebejn ni
rdxe'ch loonu,

te na'c guidxeebnu chunu lojni gusoobnu
xtiidxni,

75con yélnabansa'c nijza yilguxhtis
guiraa redxej ni guibajnnu.

76 Luxh luj, béze, sirilajlu dade' nani rnii
xtidx Gueb Dios ni yu' xhaguibaa,

sa'csi sinijdlu lo Dad te gusucheelu
rexnezyulajzni,

77te gunlu gacbee rexpejnni xho gac
laani lo dojl,

te gac guibicaj xtojlreni.

78 Sa'csi Dios sanilajz bejn,

nédjza rulaslajzni bejn ni'cni xhaguibaali
suxhalni xi'nni te jiddndni te
dxecoob,

79te gusanijni lo rebejn ni nabajn lo
yélxcéjy xten dojl,

ndjza rebejn ni nabajn lo xpalaa yélgujt,

te guluiini xho sanu lo =xnez
yélrbecdxilajz.

80Dxejc gunis biuxe'ga, guyuduxh

xcdriejnni xcuent recos xten Dios. Guba-

joni nez loj reyubijdz cheni bidzujnli

dxej che baluilojni loj rexpejn Israel, che

gusloj cagusule'ni xtidx Dios.

loonu, ni najcnu

Che gojl Jestis
(Mt. 1:18-25)

Nen redxejga, gunibee Augusto

César xcaj laj rebejn guideb
guedxliuj lo xquijtzni. 2Ni'c nacobgujc
yilbigabre  cheni  najc  Cirenio
gobernadoor xten Siria. 3 Guiraa rebejn
nanab chéédreni lagajc lajdxreni te ro'c
guigabreni. 4Ni'cni birii José guedx
Nazare't Galilee, te huijni Judea, lo
guedx Belén, cadro gojl toDavid, sa'csi
najc José xagdoo toDavid. 5Huinni
Marii, nani guchnaani, huijreni guedx
Belén te ro'c guigabreni. Luxh nuu Marii
béz. ®Lalsi yu'reni guedx Belén, bidzujn
dxej ni gaal xi'n Marii. 7Ro'c gojl xi'n
galooni, dxejc batejbnini te xzuudni.
Dxejc  gudixhnini cadro rusilreni
guijxh rajw reguidxaa sa'csi xhetiru yu'
xcalaareni jia'nreni.

Rexangl Dios néjza rebaxtoor
8Gajxh guejdxga guyu' gaii baxtoor
cayajpreni xhiilreni lo niaa guxhijn.
9 Chela baluiloj te xangl Dios, luxh bianij
guideb gabireni con yalrdimbicha' xten
Dios, dxejc bidxebduxhreni. 10Sas an-
glga rijp lojreni:

—Na'c guidxejbtu, nari siddnii lo-
jtu te didxsa'c ni suspalajz guiraa ben
guedxliuj. 11 Nadxej gojl nen guejdx xten
toDavid, tej ni guslaa bejn nen dojl, laani
najc Crist ni najc Dad. 12 Dee najc te seen
lojtu, sidxdltu baze'ga nadejbni nen te
xzuudni, naga'ni cadro rusélreni guijxh
rajw reguidxaa.

13Lagajc dxejc guideb gabi anglga
baluiloj naclejn xangl Dios, guld'preni
xpala'n Dios, rajpreni:

14 Colld'p xpala'n Dios ni yu' xhaguibaali.
Suchu yalrbecdxilajz lo reben guedxliuj
ni balazlajzni.

15Che gubi' rexangl Dios xhaguibaa,
gusloj rebaxtoor canii loj sa'reni:

—Colcho' guedx Belén colchohuii ni
guzajc ro'c ni gunii Xtadnu Dios loonu.

16 Rusquenduxhreni sadreni, dxejc
bidxalreni Marii nédjza José ndjza bize'
ni naga' nen cadro rusdlreni guijxh
rajw reguidxaa. 17 Cheni bahuiireni loj
rebejnga, bijreni diidx xhi rdjp rexangl
Dios lojreni xcuent béze'ga. 18 Niluxh
guiraa reni biejn diajg rediidxre
bidxeloduxhreni xtidx rebaxtoorga.
19Niluxh Marii gulucheeni guiraa
rediidx ni biejn diajgni nen lastooni,

rujntisni xhigab xcuent rediidxga.
20Dxejcti  rebaxtoorga  gubisacreni
cayolreni, cald'pzareni xpalan Dios

xcuent guiraa rediidx ni biejn diajgreni
ndjza ni bahuiireni sa'csi guiraani gujc
si'cni rdjpreni lojreni.

Cheni huinireni Jestas chuni bee

21Che gudejd xhujn dxej, huinireni
béze'ga chuni bee, dxejc guldlajrenini
Jests, lagajc laj ni rdjp xangl Dios loj
Marii guirilajni galooli guuni bazga.

22Che basa' redxej ni gac naya te
nan si'cni gunibee toMoisés loj xquijtzni,
huindjreni béze'ga guedx Jerusalén, nen
guidoro gunabreni gacnij Diosni par tej-
pas. 23Bejnreni scree sa'csi caj lo gui-
jtz xten Dios: “Guiraa rexingangaloo
xten bejn guilia'tu lo sa'reni te gun-
reni xtzund”, rdjp Dios. 24Bidzujnreni
ro'c ca'reni te gojn si'cni rnibee rexquijtz
Dios: “Tio'p gugue' o tio'p palombéz.”

25Nen redxejga, nen guedx Jerusalén
rbdjz te dade' ni laa Simedn. Najcni te
bensacduxh, randuxhni Dios, cabdjzni
jidad te bejn ni guslaa rexpejn Israel.
Rbéjz Sprit Dxan xten Dios nen lastoo
Simeén. 26Sprit Dxan abejn gacbeeni
dini guet ansde fiini loj Crist ni guxhal
Dios. 27 Dxejcti rajp Sprit Dxan xten Dios
lojni chédani guidoro. Lalni yu'ni nen
guidoo, bidzujn José con Marii, bidd-
ndreni bdz Jests, te gunnidjreni Jests
nani rnibee xtidx Dios gunreni. 28 Dxejc

gudadz Simedn baze'ga, gusloj cald'pni

xpala'n Dios, rijpni:

29Dad, asajc gusaanlu guetd
yalrbedxilajz,

sa'csi abasooblu nani biam diidx gun-
ndjlu xmoslu.

30Sa'csi abahuilod nani sididguslaa nu-
urnu nen dojl,

3lni abasujlu nez loj guiraa reben
guedxliuj.

32Laani najc bianij ni susanij loj rebejn
ni di gac xpejn Israel,

ndjza nani gac xpala'n rexpejnlu guedx
Israel, lajdxlu.

33 Bidxeloj José nijza xnan Jests redi-
idx ni canii Simedén xcuent béze'ga.
34Dxejc benle' Simeén yejcreni, dxejc
réjpni lo Marii xnan Jesus:

—Bahuii gan; bize're bidad te loj rex-
pejn Israel chu reni sibdlaz xtiidxni, te
chuza reni sililajz xtiidxni. Laani gacni
te seen nani sibélaz bejn, 35 te si'c jien-
loj xhi xhigab rujn cade tej rexpejn Is-
rael nen lastooreni. Dxejcti par luj sajcni
asdoo chéaz te spaad lastoolu, sa'csi gac-
huinduxh lastoolu.

36Suga'za te nane' ni laa Ana ro'c,
rniini xtidx Dios xcuent recos ni churu
gac. Najcni xindxa'p Fanuel, ni najc
famil xten Aser. Anajcni bengolduxh.
Bachnaani che najcni dxaphuin, luxh
gajdztis ijz guldzndjni chadlni che
bia'nni biuud. 37 Najcni te gunabiuud ni
yu' tajbitajp ijz. Diruni guirii guidoro,
ro'ctis yu'ni dxej, yaal te yu'tisni lo Dios
con yélrucuan nédjza yélrbedx-rniab
lo Dios. 38Che gubigni lojreni lagajc
dxejc, badeedni xquixtios lo Dios sa'csi
abidzujn tej ni guslaa rebejn lo dojl.
Dxejc gusloj caniini diidx xcuent baz
Jests loj guiraa renani cabéjz yélruslaa
xten Jerusalén.

con

Che gubi'reni guedx Nazare't

39 Che gulujx bejn xcuzajnni guiraa re-
cos ni caj lo xquijtz Dios gunreni, gu-

bisacreni Galilee, lo guedx Nazare't, la-
jdxreni. 40 Gunis biuxe'ga, guc nadaanni,
guc nasinruzani sa'csi cayacnéj Diosni.

Che biu' Jestis guidoro

41 Casob ijz rij rexcuzajn Jests guedx
Jerusalén te rindreni te gojn xten lanij
pascw. 42Che basa' Jesiis tzubitio'p ijz,
huij guiraareni guedx Jerusalén si'c
najc costumbr gac lanijga. 43 Che gulujx
lanijga, gubisacreni. Bia'n Jests guedx
Jerusalén, luxh nicla xnanni niclaza
José direni niacbee bianni. 44 Bejnreni
xhigab pet siddsanijni rebensa'ni. Si'c
guzajreni tebdxej, dxejc gudiilrenini loj
resa'reni, ndjza loj reni rumbeereni,
45 direni nidxilni. Dxejc gubisacreni
guedx Jerusalén te huitiilrenini ro'c.

46 Chon dxej gudiilrenini dxejc bidxal-
renini nen guidoro, sobgamni nez galdii
rebejn ni najn leii, cacuadiajgni xti-
idxreni, cayujnzani yéilgunabdiidx lo-
jreni. 47 Luxh guiraareni cacuadiajg xti-
idxni, cadxeloduxhreni yélnajn xtenni,
ndjza rediidx ni cagudzumni lojreni.
48 Che bahuii rexcuzajnni lojni, bidxelo-
jreni. Dxejc rdjp xnanni lojni:

—Xi'nd, ¢xhicuent bennijlu nuurnu
scree? Nard ndjza xtadlu cayunduxhnu
xhigab caguiilnu luj nezree, nezre'c.

49 Dxejcti rdjp Jesus lojreni:

—¢Xhicuent caguiiltu nard? ¢La ditu
gan ridj]l gund xtzun Xtada, 4?

50 Luxh laareni direni niacbee rediidx
ni guniini lojreni.

SIDxejcti  gubindjnireni  guedx
Nazare't, sanuuni rusoobni xtiidxreni.
Luxh Marii gulucheetisni guiraa recosre
nen lastooni. °2Duurtis gunis Jests,
caroobruza xcélnajnni. Sanélajz Diosni,
sanélajzza guiraa rebejnni.

Yilrusule' Juan ni rutiobnis
(Mt. 3:1-12; Mr. 1:1-8; Jn. 1:19-28)

Nen redxej cheni agujc tzuun ijz najc
Tiberio César reii, Poncio Pila't najc

gobernadoor xten Judea; Herodes najc
gobernadoor xten Galilee; Felipe, bejtz
Herodes najc gobernadoor xten Iturea
ndjza Traconite; Lisanias najc gober-
nadoor xten Abilinia. 2 Lagajc nen redx-
ejga Ands ndjza Caifds najc rebixho-
jzro xten guidoro guedx Jerusalén. Nen
redxejga biddd xtidx Dios lo Juan, xi'n
Zacarfi cheni rbéjzni nez lo reyubijdz.
SNi'c cuanzaj Juan guideb nez reyuj
xten gueu Jorddn, ro'c basule'ni xcuent
yalrusiechlajz, yalrobnis ni nanab gun-
reni te gudzucaj Dios xtojlreni. 4Si'cni
caj lo xquijtz Isafas, dade' ni gunii xtidx
Dios, cadro réjpni:
Riejn xse' te ni rbedxa' nez loj reyubijdz:
“Colyunsa'c  xnezyuj Dad, colslii
rexnezyulajzni.”
5Guiraa cadro sojb gueed sidxe'ni,
guiraa relom sibicajreni,
guiraa renezyuj ni xhet naliidi, siliireni,
guiraa renezyudxuudx, sacsa'creni.
6 Dxejcti guiralii bejn suhuii loj nani gux-
hal Dios.

7Che bahuii Juan siddd xhidalduxh
bejn te guirobnisreni, rédjpni lojreni:

—ila'tu benguijdx ni najc si'c
bélnialajz! ¢Chuni'c balijdxtu guxuntu
loj xcédlrdxe'ch Dios ni siddgajxh, &?
8Colguchaa xmoodtu te si'c fii bejn
guliini abasiechlajztu. Na'c cuentis
rniitu lagajc nen lastootu “Abram najc
xtadnu”, sa'csi nard rnid lojtu, sajc xca'
Dios reguijre te con laareni guncheeni
bejn gac rexagdoo toAbram. © Aguibyajg
naga' cud' xlobaa reyajg; ni'cni guiraa
reyajg nani di ninexhsa'c xcaj lojni,
sidinreni te checreni.

10Dxejcti  gunabdiidx rebejn lojni,
rijpreni:

—¢Xhini'c nanab jiennu?

11 Dxejc badzu' Juan diidxre réjpni:

—Ni rajp tio'p xhajbni, sugudeedni
tejni lo bejn ni xhet rajpdi. Sigajcza gun
reni rajp xhi gaureni, quisrenini loj ni
xheti xhi gauni.

12 N4jza gaii bejn nani rusquijx xcuent
reimpuest bidzujn lojni te guirobnisreni,
dxejc gunabdiidxreni lo Juan réjpreni:

—Dad, mastr, ¢xhini'c nanab jiennu?

13R&jp Juan lojreni:

—Na'c gusquijxtu bejn maazdi ni
nungijl quiixreni.

14 N#jza gaii resoldaad gunabdiidx lo-
jni rédjpreni:

—¢Nurnu a'? ¢Xhini'c nanab jiennu?

Dxejc rédjpni lojreni:

—Na'c guchejbtu bejn; na'c gébtu
chale'ctu xcélquij bejn ni xhet bejndi
parsi guniidxreni meel lojtu; colbalaznj
nani rujntu gaan.

15 Cadxeloj rebejn, cayujnreni xhiga-
bduxh, naareni, “pet Juan najc Crist
ni jidad.” 16 Dxejc badzu' Juan diidxre,
rdjpni loj guiraa rebejn:

—Guliipac rutiobnisd la'tu con nis,
luxh siddd tej ni sajcru lod, nani nicla
gac surlod, cudad xcura'chni. Laani su-
tiobnisni con Sprit Dxan xten Dios te
cuddzni nen lastootu ndjza con guiboo,
sa'csi rajpruni yalrnibee lod. 17 Aca'ni pal
te gusiani triuu te cuééni triusa'c lo gui-
jxh te cucheeni triuu nen ngodx xtenni,
dxejcti reguixhtriuuga suze'cnini lo bajl
ni rejc par tejpas.

18 Rediidxre nijza xhidajl yéalrulijdx
gunii Juan te basule'ni redidxcoob
loj rebejn. 19°Nidjza lo Herodes ni
najc gobernadoor basule' Juan diidx,
gudilndjnini sa'csi xhet laadi cayujnni,
sa'csi rbazndjni Herodias, chéél bejtzni
Felipe, nédjza xcuent sgaii dojl ni bejnni.
20Di Herodes niu xtidx Juan, alga
bejnni stee dojl, basdlni Juan nen
latzguiib.

Che gurobnis Jests
(Mt. 3:13-17; Mr. 1:9-11)

21 Che batiobnis Juan rebejn, nijza
Jests birobnis. Cheni cabedx-canabni lo
Dios, bixal xhaguibaa, 22 dxejc biijt Sprit
Dxan xten Dios si'c te palom, bidzu-

joni cadro suga' Jests. Dxejc xhaguibaali
biejn xse' te ni réjp:

—Luj, najclu xind ni
Rbanilazduxha 1uj.

sandlaza.

Resa' Jestis
Mt. 1:1-17)

23Yu' Jestis galbitzuu ijz che gusloj
cayujnni dzuun ni badeed Dios gunni.
Rchalo rebejn najcni xi'n José, xi'n Eli.
24Eli gujc xi'n Matat. Matat gujc xi'n
Levi. Levi gujc xi'n Melqui. Melqui gujc
xi'n Jana. Jana gujc xi'n José. 25José
gujc xi'n Matatias. Matatias gujc xi'n
Amos. Amés gujc xi'n Nahum. Nahum
gujc xin Esli. Esli gujc xi'n Nagai.
26 Nagai gujc xi'n Maat. Maat gujc xi'n
Matatias. Matatias gujc xi'n Semei. Se-
mei gujc xin José. José gujc xi'n Juda.
27 Juda gujc xi'n Joana. Joana gujc xi'n
Resa. Resa gujc xi'n Zorobabel. Zorob-
abel gujc xi'n Salatiel. Salatiel gujc xi'n
Neri. 28Neri gujc xi'n Melqui. Melqui
gujc xi'n Adi. Adi gujc xi'n Cosam. Cosam
gujc xin Elmodam. Elmodam gujc xi'n
Er. 29Fr gujc xi'n Josué. Josué gujc xi'n
Eliezer. Eliezer gujc xi'n Jorim. Jorim
gujc xi'n Matat. 30 Matat gujc xi'n Levi.
Levi gujc xi'n Simeén. Simeén gujc xi'n
Juda. Juda gujc xinm José. José gujc
xi'n Jondn. Jonan gujc xi'm Eliaquim.
31Eliaquim gujc xi'n Melea. Melea gujc
xi'n Maindn. Maindn gujc xi'n Matata.
Matata gujc xi'n Natan. 32Nat4dn gujc
xi'n David. David gujc xi'n Isai. Isai
gujc xi'n Obed. Obed gujc xi'n Booz.
Booz gujc xi'n Salmén. Salmén gujc xi'n
Naasén. 33Naas6n gujc xi'n Aminadab.
Aminadab gujc xi'n Aram. Aram gujc
xi'n Esrom. Esrom gujc xi'n Fares. Fares
gujc xin Juda. 34Juda gujc xi'n Ja-
cob. Jacob gujc xi'n Isaac. Isaac gujc
xi'n Abraham. Abraham gujc xi'n Taré.
Taré gujc xi'n Nacor. 35Nacor gujc xi'n
Serug. Serug gujc xi'n Ragau. Ragau gujc
xi'n Peleg. Peleg gujc xi'n Heber. Heber

gujc xi'n Sala. 36Sala gujc xi'n Cainén.
Cainan gujc xi'n Arfaxad. Arfaxad gujc
xi'n Sem. Sem gujc xi'n Noé. Noé gujc xi'n
Lamec. 37 Lamec gujc xi'n Matusalén.
Matusalén gujc xi'n Enoc. Enoc gujc xi'n
Jared. Jared gujc xi'n Mahalaleel. Ma-
halaleel gujc xi'n Cainén. 38 Cainan gujc
xi'n Ends. Enés gujc xi'n Set. Set gujc xi'n
Adéan. Adéan gujc xi'n Dios.

Che biricaj bendxab loj Jests
(Mt. 4:1-11; Mr. 1:12-13)

Jests, sa'csi rbdjz Sprit Dxan xten

Dios lastooni, biunejzni gueu
Jordan, dxejc huind Sprit Dxan xten
Diosni lo reyubijdz. 2Ro'c biamnni tiuu
gubijdx, tiuu guxhijn. Ro'c bidzujn
bendxab ni rnibee te rlajzni gunni
gusoob Jests xtiidxni. Luxh calaan
Jestis, sa'csi gajdni gau guiraa nen
redxejga. 3 Dxejc rdjp bendxab lojni:

—Palga guliilu Xi'n Dioslu, gunibee
gac reguijre yatxtiil.

4Badzu' Jests diidx lojni réjpni:

—Acaj loj reguijtz xcuent Dios: “Xhet
ganaxdi yatxtiil gun sajc guibajn bejn,
ndjza guiraa diidx nani rnii Dios sujn
guibajn bejn.”

5Dxejcti huind bendxab Jests jiaa yejc
te dajn. Teratbaztis baluilojni guiraa
reguedxro ni tre' lo guedxliuj. ®Dxejc
rdjp bendxab lojni:

—Nara sunidxa guiraa yéalrnibee nijza
reydlnasa'c ni yu' loj reguejdxga sa'csi
xtend guiraareni, luxh sajc gudedéni lo
chutis ni rlaza. 7 Palga luj suzuxhijblu
lod, guilid'plu xpala'nd, guiraani sajc
xtenlu.

8 Dxejc Jestds badzu' diidx, rdjpni lojni:

—Acaj loj xquijtz Dios: “Dad Xtiostislu
ganlu, luxh lojtisni chulu gunlu dzuun.”

9Dxejeti huind bendxabni lo guedx
Jerusalén, huindnini jiaa yejc xques
guidoro. Dxejc rdjp bendxab lojni:

—Palga guliilu najclu Xi'n Dios, gutiédjs
lo yuj 19sa'csi si'c caj loj rexquijtz Dios:

Suxhal Dios rexanglni te ga'preni luj,

11 guiniaazreni luj didi jiajblu lo guij.
12Badzu' Jests diidx lojni, rijpni:
—Cajza lo rexquijtz Dios: “Na'c fallu

Dad ni najc Xtioozlu.”

13 Che baluux bendxab rextiidxni, gu-
bicajni lo Jesis sa'csi dini niujn gaan
nusoob Jests xtiidxni. Guldjzni guidzujn
stee dxej te gusacsiruni Jests.

Gusloj Jests cayujn xtzuunni
(Mt. 4:12-17; Mr. 1:14-15)

14Dxejc gubi' Jests lo rexyuj Galilee
rdjpni yélrnibee xten Sprit Dxan. Bire'ch
diidx xcuentni guiraa nen reguejdx ni
tre' nejzga. 1°Ruluiini nen reguidobiz
luxh guiraa rebejn rlid'p xpala'nni.

Jests guyu' guedx Nazare't
(Mt. 13:53-58; Mr. 6:1-6)

16 Dxejcti huij Jestis guedx Nazare't
cadro gulaani. Che gojl dxej ni rusi-
lajz rexpejn Israel, biuni nen guidobaz
sigajc ni rujnpacni, dxejc huisuliini te
bilni 17 reguijtz xten Dios. Badeedreni lo-
jni guijtz ni bacuaa Isafas; cheni bax-
halni guijtzga, bidxdlni cadro rnii scree:
18 Sprit Dxan xten Dios sugandj nard,
sa'csi agule Dios nara te gusule'd xtidx-
coobni lo rebenproob.

Baxhalni naré te gusiacé lastoo renani di
lastooreni cuedxi,

te gusule'd yélruslaa lo rebejn ni yu' lo
dojl,

te gusiaci baloj reben lotid'p, te guslaa
reben ni cadejd trabajw,

19te gusule'd abiu' ijzsa'c che rulaslajz
Dios rebejn.

20Dxejc  basdu Jesds reguijtzga,
badeednini loj bejn ni cayacnjj
nen guidooga, dxejc gurejni. Sa'csi
guiraa rebejn ni sobga' nen guidooga
cahuidzu'tzreni lojni, 2! gusloj guniini,
rdjpni lojreni:

—Lagajc nadxej guzojb rediidx ni caj
lo reguijtzre nez loj guiraatu.

22 Guiraareni sart guniireni
xcuent Jestis, bedxeloduxhzareni
redidxsaruduxh ni guniini lojreni.

Gunabdiidxreni loj sa'reni, rijpreni:

—¢La et xi'ndi José dade're, 4?

23 Dxejc rdjp Jests lojreni:

—Siniipactu rediidxre loa: “Doctoor,
basiajc lagajc luj”; siniizatu lod: “Recos
ni biejn diajgnu bejnlu nez guedx Caper-
naum, lagajc recosga bejn nez ree cadro
najc lajdxlu.”

24Dxejc  huinuu
lojreni:

—Rnilidpac lojtu, nicla tej redade' ni
rnii xtidx Dios, di reben lajdxreni jiu
xtiidxni. 25 Luxh rnilié lojtu, che gubajn
Elias lo guedxliuj, guyu' xhidajl gun-
abiuud guedx Israel che di nisguij ni-
ajb chon ijz garol, dxejc guyu' yaélr-
lianduxh guideb guejdxga. 26Luxh di
Dios nuxhal Elias rolijz nicla tej re-
gunabiuud ni guldjz guedx Israel, alga
baxhalnini lo benzijt, rolijz te gun-
abiuud ni rbdjz Sarepta, gajxh guedx
Sidén. 27 Sigajcza che gubajn Eliseo lo
guedxliuj, guyu' xhidajl ben racxhuu ni
ra] tiejxhreni guedx Israel, luxh dini nu-
siajc nicla tejreni, alga basiajcni dade' ni
laa Naamaén, ni siddd te guedxzijt ni laa
Siria.

28Che biejn diajg reni sobga' nen
guidoo rextidx Jesis, bidxechduxhreni,
29 huisuliireni, gulddrenini nen
guejdxga. Dxejc huindrenini yejc dajn
cadro tre' guejdxga cadro yu' te balaro,
te ro'c rlajzreni nustejbrenini. 39 Dxejc
Jests sigaj gudejdni galdiireni, sd'tini
ste'ca lajt.

xtiidxni, réjpni

Gulii Jests bendxab lastoo te dade'
(Mr. 1:21-28)

31 Dxejc huij Jestis guedx Capernaum,
te guejdx xten Galilee. Ro'c gusloj ca-
gusule'ni diidx loj rebejn che gojl dxej
ni rusilajz rexpejn Israel. 32Bidxelo-

duxhreni xtiidxni sa'csi rusule'ni si'c te
bennajn, si'c te ni rnibee.

33Nen guidooga suga' te dade' ni rbjz
te bendxab nen lastooni. Guredxa'ni
34 réjpni:

—iAii! {Basaan nurnu! ;Xhicuent riad-
chu'lu loonu Jests ni siddd Nasare't? ;La
sidddlu te gunitlojlu nuurnu, &? Nard
numbeélu, nané najclu Xin Dxan Dios.

35 Gudidxa' Jests lo bendxabga, rdjpni
lojni:

—Basiu ro'ly, birii lastoo niguiire.

Dxejcti bendxabre basil niguiiga lo
yuj nez loj guiraareni, dxejc biriini
nen lastoo dade'ga, per xhet bejndini
dade'ga. 3¢ Bidxeloduxh rebejnga, dxejc
gusloj caniireni lo sa'reni, rajpreni:

—¢Xhi diidx najc redee? Bahuii xho
rnibee dade're rebendxab con yélrnibee,
luxh rusoob rebendxab xtiidxni, riireni
lastoo bejn.

37 Dxejc gusadb xtidx Jesus lo guiraa
reguejdx ni tre' guideb gabi guejdxga.

Rusiajc Jestis xnan xueerg Pedr

(Mt. 8:14-15; Mr. 1:29-31)

38Birii Jests guidobidz, huijni rolijz
Simén. Dxejc naga' xnan sueerg Simén,
cayacxhuuni, yu'ni xliaduxh. Sas gun-
abduxhreni lojni te gusiajcnini. 3°Gu-
big Jestis loj nane'ga, gudidxa'ni xli-
aaga, luxh lagajc orga biriini xliaa. Dxejc
huistiegajcni, gusloj cayujnni mandaad,
cahuiinireni.

Rusiajc Jests xhidajl yélracxhuu

(Mt. 8:16-17; Mr. 1:32-34)

401al ni caydidz gubijdx, guiraa reni
rajp benracxhuu ni rajc garen garen
yalracxhuu biddnédreni rebejnga lo

Jests. Dxejc laani batzuubni naani yejc
tejgareni, dxejc biajc rebenracxhuuga.

4lLoj rebenracxhuuga, yu'reni Dbirii
rebendxab nen lastooreni, rbedxa'reni
rajpreni:

—Luyj najclu Xi'n Dios.

Luxh Jests gudilndjni rebendxab, dini
nusaa niniireni sa'csi laareni najnreni na-
jeni Crist ni cabédjzreni.

Rusule' Jestis xtidx Dios
(Mr. 1:35-39)

42 Che bianij, biriini lo guejdx, huijni
te lajt cadro rut rbajzdi. Niluxh gudiil re-
bejnni, dxejc bidzujnreni cadro suga'ni.
Rlajzreni nuscudizrenini te di nuiini.
43 Dxejc Jests rijp lojreni:

—Nanab cha'a chasule'd rextidx
xcuent xcidlrnibee Dios xhidajlruza
guejdx, ni'cni baxhalpac Dios nara.

44 Dxejc si'ctis cuanzaj Jestis basule'ni
xtidx Dios nen guiraa reguidobdz nen
reguejdx xten Galilee.

Che gunaazreni xhidajl bijl
(Mt. 4:18-22; Mr. 1:16-20)

Cheni suga' Jests ro' nis ni laa Gene-
5 sare't, gubig xhidajl bejn lojni te jiejn
diajgreni xtidx Dios. 2 Dxejc bahuii Jesus
tio'p barcw ni suga' ro' nisga, rud yu'di
nenreni sa'csi rebejn ni rniaaz bajl abiri-
ireni nen rebarcw te caguiibreni xqui-
jxhreni ro' nisga. 3 Dxejc biu' Jesis nen
te barcw ni najc xten Simén, dxejc gunab
Jests chédd barcwga lo nis te 1a', te guibi-
cajni ro' yuj. Dxejc gurej Jesis nen bar-
cwga, ro'cli guslojni caguluiini rebejn.
4 Che gulujx xtiidxni, rdjpni loj Simén:

—Huind barcw cadro jidtru, colcuaa
xquijxhtu lo nis te guiniaaztu béjl.

5Rijp Simén lojni:

—Mastr, guideb yail biennu dzuun,
luxh dinu niniaaz nicla tej bajl, niluxh
naj agunibeelu gusédlsacnu guijxh lo nis.

6Cheni basilreni xquijxhreni lo nis,
gunaazreni xhidalduxh béjl, dxejc gus-
lojli cardjs xquijxhreni. 7 Dxejc bejnreni
seen loj resa'reni ni yu' nen stee bar-
cwga te jiddyacnijreni. Bidzujntireni,
bachajreni guiro'p barcw. Gudxaduxh
rebarcw, ameer niddzreni nen nis. 8 Che

bahuii Simén Pedr recosre, bazuxhijbni
nez loj Jests, dxejc rédjpni:

—Gubicaj lod Dad, sa'csi nard naci te
bendojl.

9Si'c gunii Simén sa'csi bidxejb laani
ndjza guiraa rebejn ni yunijni sa'csi gu-
naazreni xhidalduxh bijl. 19Nijza Ja-
coob néjza Juan, rexi'n Zebedeo, ni run-
ndj Simén dzuun, néjzareni bidxejbreni.
Per Jests rajp lo Simén:

—Na'c guidxejblu, mnajli guisloj
cueedxlu bejn lacuaa ni guiniaazlu béjl.

11 Dxejc, che bidzunnédjreni rebarcw
ro' nis, basa'nreni guiraa xhixtenreni, te
sanajlreni Jesus.

Basiajc Jestis te bejn ni ral tiejxhni
(Mt. 8:1-4; Mr. 1:40-45)

12Cheni guyu' Jests tej reguejdx,
bidzujn te bejn lojni ni rajc lepra te
yéalguidxduxh ni ral tiejxhni. Che bahui-
ini loj Jesus, bazuxhijbni, basajbni lojni
lo yuj, rdjpni lojni:

—Dad, palga rlajzlu, sajc gusiajclu
nara.

13Dxejc batzuub Jesiis naani yejcni
rédjpni lojni:

—Rlazi jiajclu. Susiacilu.

Che guniini rediidxre, biacgajc ben
racxhuuga. 14 Dxejcti gunibee Jests lojni
rut lojdi gébni xhi guzajcni. Rédjpni lojni:

—Huijtis lo bixhojz te fiini lojlu,
huisa'nza gojn xcuent ni biajclu si'cni
rnibee xleii Moisés, te filoj rebejn
abiajclu.

5Luxh xpalan Jesis sanuutis
caya'pruni, guixe-guixee care'ch diidx
xcuentni. Rdojpza xhidalduxh bejn te
gucuadiajgreni xtidx JestGs nédjza te
gusiajcni yélracxhuu xtenreni. 16Yu'za
huélt riunejz Jests rijni relajt cadro ruti
rebejn, te ro'c rbedx-rniabni lo Xtadni
Dios.

Basiajc Jestis te bejn
ni digacdi guiniib
(Mt. 9:1-8; Mr. 2:1-12)

17Te dxej lalni caguluiini rebejn,
nejzga sobga' gaii farisee nédjza gaii
bejn ni ruluii leii garen-garen regue-
jdx, sidadreni guideb nez reguejdx xten
Galilee, néjza regién Judea, néjza guedx
Jerusalén. Dxejc huenliisi rluiloj sug-
andj xcélrnibee Dios Jests te rajc russia-
jeni rebenracxhuu. 18 Dxejc bidzujn gaii
dade' nuureni lo te lonbéz te bejn ni di
gacdi guiniib, rlajzreni gusiu'renini nen
yu' te quixhrenini nez loj Jestis. 19 Niluxh
direni nidxdl canejz niu'reni sa'csi nada-
duxh ro'c sa'csi tre' xhidajl rebejn. Dxejc
huépnijrenini yejc yu'ga, badzucajreni
gaii tej, dxejc basajbreni xloon benracx-
huuga yejcli yu'ga te gujc bidzujnni nez
loj Jests. 20 Che bahuii Jests yilrililajz
xtenreni, rajpni loj benracxhuuga:

—Dade', agubicaj xtojllu.

21Dxejc rebejn ni ruluii leii nijza
refarisee gusloj cayujnreni xhigab,
naareni: “¢Chucha niguiire ni caniyajni
Dios con rextiidxni? Ruti te bejn ni sajc
gudzucaj xtojl rebejn, Diostis rudzucaj
dojl.”

22Dxejc gucbee Jestis xhi xhigab cayu-
jnreni, ni'c rdjpni lojreni:

—¢Xhicuent rujntu xhigab si'c nen las-
tootu? 23 ;Xhini'c najc guyasiru guini-
ini: “Agubicaj rextojllu”, o guiniini:
“Huistie, guzaj”, 4? 24Mbaj naj, suluid
nez lojtu Xi'n Dios ni gujc Xi'n Niguii
rajp yalrnibee, yalnadip lo guedxliujre te
gudzucajni xtojl rebejn.

Dxejc rdjpni lo bejnga ni digacdi
guiniib:

—Lojlu rni&, jhuistie, gulds xloonlu,
huij rolijzlu!

25Lagajc dxejc nez lojreni huistie-
gajc bejn ni digacdi guiniib, gulésni
xloonni cadro naga'ni, dxejc siini roli-
jzni, cald'pni xpala'n Dios.

26 Guiraareni rdxeloduxhreni recosga,
dxejc guslojreni cald'preni xpala'n Dios,
rdxejblireni rajpreni:

—Abihuiinu cosro, cos ni guidxeloj
bejn nadxe;j.

Rbejdx Jestis Levi
(Mt. 9:9-13; Mr. 2:13-17)

27Che gudejd gulujx recosre, birii
Jests ro'c. Dxejc bahuiini lo te bejn ni
rusquijx xcuent impuest, nani laa Levi.
Sobga'ni lo te mex cadro rusquijxni im-
puest; ro'c bahuii Jesus lojni. Rajp Jests
lojni:

—Gudanajl nara.

28 Dxejc huisu Levi, basa'nni guiraa re-
cosga, dxejc sanajlni Jests.

29Dxejc bejn Levi te lanij rolijzni par
Jestis. Biddd xhidajl bejn ni rusquijx
xcuent impuest ndjza sgaii bejn; sob-
gandjnireni lo mex. 39 Dxejcti refarisee
ndjza rebejn ni ruluii leii guslojreni
cayeindjreni rexpejnpac Jesus, réjpreni:

—¢Xhicuent raunéjtu, réndjtu rebejn
ni rusquijx impuest ndjza rebendojl, &?

31Dxejc badzu' Jestds diidxre, rijpni
lojreni:

—Rebejn ni nadaan di guiquiin te
doctoor, ganaxtis rebejn nani racxhuu
rquiinreni te doctoor. 32 Dina niddtedxa
rebensa'c, nard biddtedxd rebendojl te
gusiechlajzreni.

Gunabdiidxreni loj
Jestis xcuent yélrucua'n
(Mt. 9:14-17; Mr. 2:18-22)
33Dxejc  gunabdiidx
Jests, rajpreni:
—Xhicuent lacti rucua'n rexpejn Juan
ndjza rexpen refarisee, lacti rbedx-
rniabreni loj Dios; niluxh rexpejnpaclu
alga rajwreni, réd'reni?
34Badzu' Jesis diidxre lojreni, rijpni:
—¢Lasajc gucua'n rebejn ni yu' lo te sa'
lalni yunijreni bi'n, 4? 3° Niluxh sidzujn

rebejnga 1loj

dxej cheni sibicaj bi'n lojreni, dxejc sii
sucua'nreni.

36 Guniiza
rajpni:

—Rut rucuaadi te remiend ladcoob
loj te ladyujxh, sa'csi che rxu'n ladcoob
rutidjzni ladyujxhga, dxejc xhiroobruni
guirdjs, luxh diza ladcoob guchaag lo la-
dyujxh. 37 Di gacdi gusilni bincoob nen
te guidbiejw sa'csi bincoobga sutidsya'ni
guidbiejwga dxejc sixe' binga, sixijnza
guidbiejwga. S38Ni'cni nanab gusilni
bincoob nen guidcoob si'c sigucheeza
guiro'preni. 39 Luxh nicla tej bejn ni agu'
bin ni yu' agujc xchej rlajz ya bincoob,
sa'csi sdjbni: “Bin ni yu' agujc xchej najc
huenru.”

Jesis cuentre lojreni,

Rutie' rexpejn Jests triuu
dxej nani rusilajzreni

(Mt. 12:1-8; Mr. 2:23-28)

6 Te dxej ni rusilajz rexpejn Israel
sasaj Jests ndjza rexpejnpacni nez
loj reyuj cadro naga' triuu. Dxejc, sa'csi
calaanreni gusloj caldddxreni doj lo
triuu te cayajwrenini. 2Dxejc gunabdi-
idx gaii refarisee ni najc benguidoo,
réjpreni lojreni:

—¢Xhicuent  rujntu  dzuun ni
di nungijl guntu che rajl dxej ni
rusilajznu?

3 Dxejc ridjp Jests lojreni:

—¢La gajdtu gol loj reguijtz xhi bejn
toDavid cheni calannijni rebejn nani
sanéni, 4? 4Biu'ni nen xquidoo Dios, gu-
dajwni yatxtiil nani di nungéjl gau bejn
sa'csi xtebtis rebixhojz rajc rajwni, luxh
badeedni yatxtiilga gudajw resa'ni.

5 Rijpza Jests lojreni:

—Sigajcza nard, Xi'n Dios ni gujc
Niguii, rnibed dxej ni rusilajztu.

Niguii ni nabijdz naani
(Mt. 12:9-14; Mr. 3:1-6)

6 Che gojl stee dxej ni rusilajz rexpejn
Israel, biu'ni nen te guidobéz, dxejc gus-

lojni caguluiini rebejn. Lagajc ro'c sobga'
te dade' ni nabijdz naani ladbee. 7 Dx-
ejc remastr xten leii nédjza refarisee cag-
ula'tzreni te don la susiajcni bejnga dxej
ni rusilajzreni, sa'csi caguiilreni xho gu-
cuaquijreni Jests. 8 Niluxh laani najnni
xhi xhigab cayujnreni, dxejc guniini lo
dade' ni nabijdz naani, rdjpni:

—jHuisulii! jGudaa nez galéiire!

Dxejc huisulii bejnga, gubigni lojni.
9 Dxejc rdjp Jests lojreni:

—Rlazd guiniabdidxd lojtu dee:
¢Xhini'c najc huen gunni che rajl dxej
ni rusilajznu? ¢La te dzunsa'c o la
te dzunguijdx? ¢ La gacndjnu bejn
laa xcédlnabajnni o la gudzucajnu
yéalnabajnni, &?

10Che gulujx bahuii Jestis loj guiraa
rebejn ni tre' guideb gabini, rdjpni loj
bejn ni nabijdz naani:

—iBaslii naalu!

Dxejc bejnni si'c, luxh biacgajc naani.
11 Dxejc bidxechduxh rebejn ni tre' ro'c,
gusloj canabdiidxreni lo sa'reni xhi gun-
ndjreni Jests.

Gule Jests guitzubitio'p rexpejnpacni
(Mt. 10:1-4; Mr. 3:13-19)

12Nen redxejga, huij Jests loj te dajn
te huinindjni Xtadni Dios. Ro'c gude-
jdni y#il cabedx-canabni lo Dios. 13 Che
bianij lo yuj, gurejdxni rexpejnni. Ro'c
guleni tzubitio'preni te gacreni xpejn-
pacni. Gulilajnireni reapost. !4 Renani
guleni najc Simén ni gulélajni Pedr; An-
drés, bejtz Simén; Jacoob; Juan; Fe-
lipe; Bartolomé; 15>Mateo; Tomads; Ja-
coob xi'n Alfeo; Simén ni nagab loj rex-
pen cananista; 1©Judas, bejtz Jacoob;
ndjza Judas Iscariote ni guto' Jests loj
rebixhojz.

Ruluii Jests xhidajl bejn
(Mt. 4:23-25)

17 Che biétnsj Jesidsreni yejc dajnga,
guzudxireni yejc te danbidz sa'csi suga'

xhidajl bejn ro'c. Sidéddreni guiraa nez
reguedx Judea, ndjza guedx Jerusalén
ndjza reguejdx ni tre' gajxh nisdoo
Tiro con Sidén. Rebejnga bidzujnreni
te gucuadiajgreni xtidx Jesis, te gusia-
jezanireni xcélracxhuureni. 18 Guiraa ni
rdejdza trabajw yu' bendxab nen las-
tooreni ndjza reni'c biaje. 1°Guiraa re-
bejn rlajz caan Jests, sa'csi rusiajcni
guiraareni con xcélrnibeeni.

Balijdx Jestis rebejn
(Mt. 5:1-12)

20 Dxejc bahuii Jesus loj rexpejnpacni
rédjpni lojreni:

—Chicbaatu, bejn nani xheti xhix-
tentu, sa'csi xtentu najc cadro rnibee
Dios xhaguibaa.

21°Chicbaatu, bejn nani calaan naj,
sa'csi suniidx Dios lojtu nani rniabtu.

"Chicbaatu, bejn nani roon naj sa'csi
susidjl Dios lajztu dxejcru suxhijztu.

22’Chicbaatu, bejn nani rdxechlajz
bejn lojtu, rbadreni la'tu te laad, rniya-
jreni la'tu, luxh rbélazreni lajtu si'c te
cos guijdx sa'csi rililajztu xtidx Xi'n Dios
ni gujc Niguii. 23 Colguibalajz nen redxe-
jga, na'c gac-huin lastootu sa'csi sunidx-
duxh Dios xhi xtentu xhaguibaa. Siga-
jcza basacsi retoxtadgoldooreni rebejn
nani gunii xtidx Dios galoo.

24’probe'zatu, la'tu benrajp, sa'csi
agojptu xcélnasa'ctu, xcélrbalajztu lo
guedxliujre.

25’Probe'tu nani rajp guiraloj xhix-
tentu naj, sa'csi sidejdtu yélrliaan.

"Proobzatu ni ruxhijztu naj, sa'csi son-
duxhtu sidejdtu yéalhuinduxh, yélnalas.

26°probe'tu  palga rlid'p rebejn
xpalantu naj, sa'csi si'c  bejn
retoxtadgoldooreni rebejn ni gunii
didx-xhii lacuaa niniireni xtiidxpac
Dios.

Chanaélajzni rebejn nani rdxe'ch lojni
(Mt. 5:38-48; 7:12)

27 Rijpzani:

—La'tu ni cacuadiajgtu rextidxd rnia
diidxre lojtu: colchanédlajz rebejn ni
rdxe'ch lojtu, colyujn dzunsa'c loj rebejn
ni rdxechlajz lojtu. 28 Benle' yejc rebejn
ni rgube la'tu. Gunab lo Dios xcuent re-
bejn ni rcuaquij la'tu. 2°Palga yu' chu
rlajz quiin te laad lojlu, badeedza stelaad
quiinni. Palga yu' chu gudzucaj xhablo-
jiaalu, badeedza ndj xcamangwlu xca'ni.
30 Xhitis ni guiniabreni lojlu, badeedni;
ni gudzucaj te xhi xtenlu lojlu, na'c
guiniabsacluni lojni. 3! Sigajc ni rlajzlu
gunnij bejn la'tu, si'cza la'tu colyennij
bejn.

32’palga la'tu sanilajztistu rebejn nani
sandlajz la'tu, xlia'sini, sa'csi sigajcza
rujn rebendojl. 33 Palga guntu hueen lo-
jtis rebejn ni rujn hueen lojtu, xhet laadi
cayujntu, sa'csi sigajcza rujn rebejn ni
nabajn nen dojl. 34 Palga gudedlaatu lo-
jtis reni rujntu xhigab gunidxsacni lojtu,
¢xhi cos hueen rchalotu rujntu? Ni re-
bendojl rudedlaazareni loj rebejn ni na-
jnreni siguixsac ni nasadbreni. 35La'tu,
nanab chanélajztu rebejn ni rdxe'ch lo-
jtu, guntu hueen lojreni, gudedlaatu
loj rebejn, na'c gunlojtu xcasactu recos
ni rudedlaatu, te si'c guroob gac nani
guzalajz Dios lojtu; te si'c gactu xin
Gueb Dios ni nabajn xhaguibaa. Sa'csi
si'cza najc Dios huenduxh loj reni di
gudeed xquixtios lojni, néjza loj reben-
dojl. 3¢ Colgulaslajz resa'tu si'c rulaslajz
Xtadnu Dios guiraa rebejn.

Colgulaslajz sa'tu
(Mt. 7:1-5)

37 Réjpzani:

—Na'c guntu yalguxhtis nani rujn
bejn, naatu xhet laadi rujnni; te na'cza
gun Dios yalguxhtis rextojltu. Na'c gu-
cuaquijtu bejn te sigajcza di Dios gu-

cuaquij la'tu. Colgusidjl-lajz dojl ni rujn
sa'tu, te si'cza gusidjl-lajz Dios rexto-
jltu. 38 Colgudeed loj bejn ni rquiinreni
te si'cza guzalajz Dios ni rquiintu. Suni-
idxreni xca'tu te mediid guidxadoo, si-
betijp ni yu' nenni, cupe'tlini gusilreni
nen xpolstu. Dios suniidx lojtu lagajc con
mediid ni rudeedtu loj rebejn.

39 Guniiza Jesus stee cuent rjpni:

—¢La sajc guluii te ben lotid'p nez yuj
lo stee ben lotid'p, 4? ¢La di guiro'preni
guitejb nen te gueed, 4? 49Te bejn ni
casieed di gacdi guisieedruni loj ni najn
xmastrni. Te bejn, che agulujx bisieedni,
sajcni si'cni najc mastr xtenni.

41>;Xhicuent cahuiilu guixhe' ni yu'
baloj bejtzlu, luxh dilu fii yagro ni yu'
balojlu? 420, ¢xho mood giblu lo bejt-
zlu: “Guidon cuia guixhe' ni yu' balojlu”;
luxh dilu gacbee yu' te yagro balojlu, a?
iBenguijdx! Guldaxgaa yagro ni yu' balo-
jlu, dxejc sajc fisa'clu te cudélu guixhbaz
ni yu' baloj bejtzlu.

Ninexhsa'c ni rcaj loj te yajg
sujn gumbeeni yajg
(Mt. 7:17-20; 12:34-35)

43 Réjpzani:

—Xheti te yagsa'c ni rudeed ninejxh
ni xhet sajcdi, xhetiza te yajg ni xhet
sajedi ni rudeed ninexhsa'c. 44 Sa'csi teb-
gaj reyajg rusenlojni xhi yajgni xcuent
ninejxh ni rcaj lojni. Di bejn gutie' iigw
lo reyaguejch, diza bejn gutiu' uub lo te
yag balagrejn. 45 Rebensa'c rnii didxsa'c,
sa'csi xhigabsa'c yu' nen lastooni. Niluxh
rebenguijdx rnii ganax didxguijdx sa'csi
xhigabguijdx yu' nen lastooni, sa'csi ro'ni
rnii nani yu' nen lastooni.

Tio'p bejn ni benchee tio'p yu'
(Mt. 7:24-27)
46 Rdjpzani:
—¢Xhicuent rniitu lod: “Dad, Dad,”

luxh ditu gun nani rnid guntu? 47 Guinia
lojtu chuni'c najc si'c bejn ni ridad

lod, rucuadiajgni xtidxd luxh rusoobni
xtidxd. 48 Najcni si'c te bejn ni benchee
rolijzni, ganid guda&nni jidt, dxejcti be-
jnni cimient yejc te guilaj. Cheni bidjt
nisro ro' gueuu, bidijn nisro cud' yu'ga,
luxh nicla nusniibnini, sa'csi yu'ga sob-
gadzu'tz yejc te guilaj. 4°Niluxh reni
rcuadiajg xtidxd, dxejc direni guzoob
xtidxd, najcreni si'c te bejn ni bejn xyu'ni
loj yujxh, dini niujn cimient xten yu'ga.
Dxejcni bidjt nisro, bidijnni cud' yu'ga,
dxejc 1li gurebd'n yu'ga, gunitlojtini.

Basiajc Jestis xmos te
ben roman ni rnibee

(Mt. 8:5-13)

Che gulujx gunii Jests loj rebejn,
7 huijni te guejdx ni laa Capernaum.
2Ro'c yu' te ben roman ni rnibee, yu'
te mos lojni, luxh sandlazduxhni mosga.
Cayacxhuduxh mosga, ameerli guetni.
3Che biejn diajg capitdn cagusi'treni
Jestis, baxhalgajcni gaii bengool lo rex-
pejn Israel te chagajnreni Jests jidddni
te gusiajeni xmos dade'ga. 4Che gubi-
greni loj Jests, gusloj gunabduxhreni lo-
jni, rdjpreni lojni:

—Dade're najc bensa'c, nungijl gac-
néjluni sa'csi sanilajzni lajdx rexpejn
Israel, luxh lagajc laani gunibee guc-
chee xquidobéznu.

6 Dxejcti huiné Jestsreni. Cheni sidd-
dzungajxhreni royu', baxhal capitdnga
gaii xamiigwni, gibreni loj Jests:

—Si'c naj capitan: “Di rlazd gutald
xtzuunlu. ¢Chu nar te jiu'lu roliza? Xhet
sacadi. “Ni'c dina niapd baloor te la-
gajc nard niddgana guejblu, sa'csi raj-
plu yalrnibeduxh niluxh naré rut nacéidi.
Ni'cni gunibeetis jiajc xmosé, luxh laani
siacgajcni. & Sa'csi nard nacd xmos rebejn
ni rnibee, luxh rnibedza loj resoldaad.
Che gidpa lo tejni: Huij rec, rijni; che
gapd loj steeni: Gudaa ree, ridddni; che
gapa loj xmosa: Bejn dee, rungajcnini.”

9 Che biejn diajg Jesus rediidxre, bidx-
eloduxhni, gubiréni loj rebejn ni siddna-
jlni, rdjpni lojreni:

—Rnilidpac lojtu, nicla lo rexpejn Is-
rael gajdna guidxald te bejn ni rililajz-
duxh si'c ni rililajz capitanre.

10Che gubi' rebejn ni huij loj Jesiis
rolijz capitan, bahuiireni abiajc xmosni.

Baspansac Jests xi'n te gunabiuud

1 Nen redxejga, huij Jestis te guejdx
ni laa Nain. Huinéni rexpejnpacni nijza
xhidajl bejn ni sanajlni. 12 Che bidzujnni
gajxh ro' guejdxga, bahuiini sacua'tzreni
te bengut, te bi'n ni najc xtebtis xi'n te
gunabiuud. Xhidalduxh bejn sacua'tzni.
13Che bahuii Jestis loj gunabiuudga,
biani nane'ga, rijpni lojni:

—iNa'c roonlu!

14Dxejc gubig Jests lo rebejn ni
sand bengutga, dxejc guzudxi reni nuu
bengutga. Dxejc réjp Jesus loj bengutga:

—iBi'n!, naré rnia lojlu; jHuistie!

15Dxejc huistie bengutga, sobga'ni
guslojni caniini. Dxejc badeed Jestsni
lo xnanni. 16 Che bahuiireni xhini'c gujc,
bidxejbreni, bidxeloduxhreni, guslojreni
caléd'preni xpala'n Dios, rdjpreni:

—Te niguisacduxh ni rnii xtidx Dios
abidzujn nez loonu.

Caniizareni:

—Lagajc
rexpejnni.

17Dxejc bire'ch diidx xcuent Jesiis
guideb nez reguedx Judea nédjza guiraa
reguejdx ni tre' nejzga.

Guejb Dios abiddhuii

Xpejn Juan ni rutiobnis
huinabdiidx loj Jestis

(Mt. 11:2-19)

18 Rexpejnpac Juan ni rutiobnis bij
rediidxga lojni che yu'ni latzguiib. 19 Dx-
ejc baxhalni gaiireni lo Jesis te san-
abdiidxreni: “¢La guliipac najclu Crist
ni jiddd o sibdjznu chu stee bejn, 4?”

20 Dxejcti gubig rexpejn Juan loj Jesds,
rijpreni:

—Juan ni rutiobnis baxhal nuurnu te
guiniabdiidxnu lojlu: “¢La luj najc Crist
ni jidad o la sibdjznu chu stee bejn?”

2lLagajc dxejc che bidzujnreni, basi-
ajc Jests xhidajl bejn ni rajc garen-
garen yélguijdx, ni yu'za rebendxab las-
tooreni, basiajczani baloj ni di fii. 22 Dx-
ejcti badzu' Jests diidxre, rdjpni:

—Colchaye'tz lo Juan guiraa ni
abahuiitu ndjza ni abiejn diajgtu.
Colye'tz lojni: “Relotid'’p ruhuisac;
rebencoj rsiasa'c; reben ni ral
guejdx  tiejxhni, abiajc tiejxhni;
rediagcua't riensac diajgreni; rebengut,
agubansacreni; luxh loj rebenproob
nani cabdjz xcélracndj Dios riejn
diajgreni rsiule' xtidx Dios xcuent xho
laa bejn lo dojl. 23 Chicbaa nani rumbee
nara, nani di cudlaz nara.”

24 Cheni sii rexpejn Juan, gusloj Jesiis
caniini xcuent Juan loj rebejn, rijpni:

—¢Chuni'c huihuiitu nez lo reyubijdz?
¢La te nijt ni rusniib bej, 4? 2° ;Xhini'c
huihuiitu? ;Te bejn ni sucheduxh, &?
La'tu najntu rebejn ni sucheduxh néjza
reni nabansa'c, rolijz rereii yu'reni.
26 ;Chuxhni'c Dbiriitu huihuiitu? ;Te
niguii ni rnii xtidx Dios, &? O'n, rnilid
lojtu, luxh te ni sacduxhru loj guiraa
reniguii ni rnii xtidx Dios. 27 Juan najc
niguii ni ruzd't rexquijtz Dios cadro caj
scree:

Nard guxhald te niguii nani guinii
xtidx4,

te nidni lojlu, te laani guzucheeni
xnezyujlu nez lojlu.

28 Rnilidpac, loj guiraa rexingaan regu-

naa, nicla tejni gajd guiricaj ni najc te

bensacduxhru nez loj Dios si'c najc Juan

ni rutiobnis. Niluxh nani guxiiru sajc

lo xcélrnibee Dios ni jidad, sajcruni loj

Juan.

29Che biejn diajg rebejn nijza reni
rusquijx impuest rextiidxni xcuent Juan,

gucbeereni rujn Dios yélguxhtissa'c,
sa'csi abatiobnis Juanreni. 39Niluxh
refarisee ndjza rebejn ni ruluii leii
guldlazreni nani niujn Dios par laareni,
sa'csi direni nicdjb nutiobnis Juanreni.
31Réjpza Jests lojreni:

—¢Xhocha guinid najc rebejn nani
tre' naj? 32Najcreni si'c rebiuxbdz nani
rguijt nez lo guii cadro rdo', rbedxa'reni
loj sa'reni, rniireni: “Bielnu te bizej te
guya'tu, niluxh ditu nuya'. Bielzanu te
dij ni nabaduxh dxejcti dizatu nioon.”
33Sa'csi che bidad Juan, dini niauxha't,
dizani nid' bin, luxh rajptu: “Yu' bendxab
lastooni.” 34Dxejcti bidld nard, Xin
Dios ni gujc Niguii, raud, ra'a. Dx-
ejc rajptu: “Bahuilaare, dade're rauxha't,
rd'zani, najeni xamiigw rebendojl nidjza
rebejn ni rusquijx reimpuest xten gu-
bier.” 35Ni'cni xcélnajn Dios huenliisi
rienloj loj dzuun ni rujn rebejn ni najn.

Jests huij rolijz Simén ni najc farisee

36 Dxejc tej refarisee gunii loj Jests,
rajpni:

—Jidédlu rolizé te guidaunu.

Dxejc huij Jests rolijzni, ro'c gure-
jni lo mex. 37Rbdjz te gunagubejxh
lo guejdxga. Che biejn diajgni satajw
Jests rolijz fariseega, bidzunndjni te
bo't guidxa se't nejxh, luxh bo'tga najc
si'c onix, botsa'cni. 38 Che biu' gunaaga,
bidzujnni lo ni' Jests, guslojni cayoonni.
Con nisbee caguiibni ni' Jests, dxejc
caguspijdzni ni'ni con xquidxejcni. Dx-
ejc bachagro'ni ni'ni bazaazani setne-
jxhga ni' Jests. 39Che bahuii farisee
ni gurejdx Jests rolijzni, recosre, be-
jnni xhigab: “Palga gulii najc niguiire
Xi'n Dios, sacbeeni chu najc ndjza xho
najc gunaare ni cagajn ni'ni, sacbeezani
najcni te gunadolduxh.” 40Dxejc gunii
Jests loj fariseega, rajpni:

—Simén, yu' xhi rlazi guinia lojlu.

Dxejc réjp fariseega lojni:

—Guniini, Dad mastr.

41 Dxejc réjp Jesus lojni:

—Tio'p bejn nazddb meel lo te bejn
ni rudedlaa meel. Tej reni nazdib
si'cti gaiigayuu meel. Steeni nazaddb
si'cti tiubitzuu meel. 42Cheni di niajecdi
niguijxreni xti'nreni, basidl lajzni xti'n
guiro'preni. Naj gunii lod, ¢chu tejreni
sianédlajzru dade'ga, 4?

43Badzu' Simén diidxre lojni, rajpni:

—Rchaloa bejn ni nazdébru lojni.

Dxejc réjp Jesus:

—Laaca rniilu.

44 Dxejc gubiré Jests, bahuiini loj gu-
naaga. Dxejc rajpni loj Simén:

—iBahuii loj gunaare! Che biu'd roli-
jzlu, dilu nuniidx nis te nidiib ni'd. Per
gunaare gudibnijni ni'd nisbee ni birii
balojni, dxejc baspijdzni ni'd con xquidx-
ejeni. 4°Dilu nuchagro' nari, luxh laani
cheli biu'a ree, gajdni cuddz guchagro'ni
ni'd. 46 Dilu nusil se't yecd, niluxh laani
basilni se't ni rlianexhduxh ni'a. 47 Ni'cni
rnié lojlu, dojl xten gunaare, luxh xhidal-
duxh najcreni, abadzucaj Dios redojlga
sa'csi huenliisi sandlajzni Dios. Luxh re-
bejn ni rudzucaj Dios guxii xtojlreni,
guxiiza sandlajzreni Dios.

48 Dxejcti rijpni loj gunaaga:

—Agubicaj rextojllu.

49Dxejc rebejn ni sobga' lo mex con
laani, che biejn diajgreni rediidxre, gus-
loj canii lo sa'reni, rajpreni:

—¢Chuchani'c najc niguiire, ni'cni
rudzucajlini xtojl bejn, &?

50 Réjp Jests loj gunaaga:

—Agulaalu lo xtojllu sa'csi ahuililaj-
zlu; huij naj, bascuedxi lajzlu.

Regunaa ni gucndj Jests
Dxejcti gusloj huij Jesis guiraa
8 reguejdx néjza rerench, cagusule'ni
xtidx Dios, caguluiini xcuent xcélrnibee
Dios loj rebejn. San&ni rexpejnpacni
2néjza gaii gunaa ni abasiajcni, aguldini
rebendxab lastooreni, ndjza basiajcni

xcélguijdxreni. Tejni laa Marii ni laaza
Magdalen, ni gulda Jests gajdz bendxab
nen lastooni. 3Stee gunaa laa Xuan,
ni najc chddl Chuza, ni ruhuii xhixten
Herodes. Stee gunaa laa Susan. Guyu'za
sgaii gunaa. Guiraa reni'c rudeed lagajc
xhixtenreni te rio' recos ni rquiinreni.
Xcuent bejn ni rbe'c binij
(Mt. 13:1-9; Mr. 4:1-9)

4 Dxejcti bire' xhidajl bejn lojni ni birii
xhidajl reguejdx. Lojreni gunii Jesis con
te cuent ni ruluii, rajpni:

5__Birii te bejn sale'c binij. Cheni
cabe'cni binij, yu' binij ni bitejb cud'
nezyuj. Che sadejd rebejn baldjreni yejc
binijga, bidddza remane' ni rutajt xh-
aguibaa, gudajwrenini. ® Yu'za lajt bitejb
binijga nen reguij cadro xheti xhidajl
yuj. Che gulejn binijga, gubidzgajcni
sa'csi xheti xcojp ro'c. 7 Yu'za lajt bite-
jbni nez nen reyaguejch. Che gulejnni, di
reyaguejch nusaan niroob géjlga. 8 Yu'za
lajt bitejb binijga lo yusa'c, ro'c guc-
duxhni. Cheni guroobni, yu' binijga gujc
te gayuu xob loj tejga binij ni gule'c
dade'ga.

Che gulujx guniini scree, dxejc guniini
dip rajpni:

—Palga sajc gucuadiajgtu rediidxga,
colcuadiagsa'cni.

Xhicuent gunii Jests recuent
(Mt. 13:10-17; Mr. 4:10-12)

9Dxejcti gunabdiidx rexpejnpacni lo-
jni réjpreni:

—¢Xhi siloj cuentre?

10 Dxejc rdjpni lojreni:

—Lojtu ni najc rexpejné suniidx Dios
yilnajn te gacbeetu reyélxhiga'tz xten
xcalrnibeeni. Loj chutis stee bejn, sinid
recuent lojreni te mase cadxelojreni, di-
reni fisa'c, luxh mase cacuadiajgreni, di-
reni gacbesa'c.

Rusule' Jestis xcuent ni rbe'c binij
(Mt. 13:18-23; Mr. 4:13-20)

11 R4jpzani:

—Scree siloj cuentre, rebinij najc si'c
xtidx Dios. 12Binij ni biajb lo nezyuj
najc si'c rebejn ni rucuadiajg xtidx Dios.
Dxejc riddad bendxab, ridddzucajni redi-
idxga lastooreni te na'c chalilajzreni
xtidx Dios, te na'cza laareni lo dojl.
13 Binij ni biajb nen reguij najc si'c re-
bejn ni rucuadiajg xtidx Dios, rbaala-
jzreni; per sa'csi xheti xlobaareni, néla-
jznu, direni gandzu'tz xtidx Dios, rilila-
jzreni te bo'c, per che rsacsi rebejnreni,
rbilazreni xtidx Dios. 14Binij ni biajb
nen reyaguejch najc si'c rebejn ni ru-
cuadiajg xtidx Dios, per lal ni sanuureni
xnejzreni, rijianreni lo recos guedxliuj,
lo yélnasa'c ni ruhuiireni, ndjza rujn-
reni si'ctis ni rlajz tiejxhreni. Reni'c rujn
runijtreni xtidx Dios, ni'cni direni gu-
zoob xtidx Dios, direni chanuu te gun-
reni xtzunsa'c Dios. 1°Binij ni riajb lo
reyusa'c najc si'c rebejn nani rucuadi-
ajg xtidx Dios, ni rililajz diidxga guideb
te lastoya ni najc hueen. Randzu'tzreni
xtidx Dios, dxejc rudeedreni te yélnasa'c,
nalajznu ruzoobreni xtidx Dios, rujnreni
xtzunsa'c Dios.

Xhet yu'di ni naga'tz par tejpas
(Mr. 4:21-25)

16 Rdjpzani:

—Ruti te bejn ni rucuaguij te bajl dx-
ejc rusduni te caj yejc bajlga, dizani
gusujnini dejtz te loon. Alga rusoobnini
nen candilieer loj te mex te guzanijni
guideb nen yu'ga te reni jiu' fiireni lo
bajlga. 17 Xhet yu'di ni yuchetzu'tzdi ni
di guidzujn dxej guiluiini; xhet yu'diza
ni naga'tz naj ni di guidzujn dxej gacbee
bejnni.

18°Nj'cni colcuadiagsa'c diidx; sa'csi
guiraa rebejn ni rajp yélracbee,

sajprureni yilnajn. Luxh reni di ninuu
nucuadiajg xtidx Dios, lojni sibicaj nij
ni abacuadiajgni, ni rchaloni najnni.

Xnan Jests con rebejtzni
(Mt. 12:46-50; Mr. 3:31-35)

19Dxejc bidzujn xnan Jests nijza re-
bejtzni cadro suga'ni, niluxh di niajcdi
nibigreni lojni sa'csi tre' xhidalduxh bejn
ro'c. 20Dxejcti huisa'’n te bejn diidx loj
Jests, rajpni:

—Xnan guejblu ndjza rebejtz gue-
jblu suga' rold', luxh rlajzreni fiireni lo
guejblu.

21 Badzu' Jestis diidxre lojreni, rdjpni:

—Xnand ndjza rebetzi najc rebejn ni
rucuadiajg, ni ruzoobza xtidx Dios.

Basiacdxi Jestis te beduxh
(Mt. 8:23-27; Mr. 4:35-41)

22Te dxej biu' Jesiis ndjza rexpejn-
pacni nen te barcw. Dxejc rdjpni lojreni:

—Colcho' stelaad ro' nisre.

Basyu'reni barcw lo nis, sid'tireni.
23 Cheni sadejdreni galiii nisga, gudiejs
Jests nen barcw. Dxejc gubi' te beduxh
lo nisga, luxh sa'csi lacti nadip ro' bejga,
gusloj cayu' nis nen barcw, ameerli jidaz
barcwga lo nis. 24 Dxejcti huicuéénreni
Jests, rijpreni lojni:

—iMastr! jMastr! jCayaédznu lo nis!

Che gubajnni, huistieni, dxejc gu-
didxa'ni lo bejga néjza lo nis ni cayésjiaa.
Dxejc guldjz bejga, guredxiza nisga.
25Dxejc rdjpni lojreni:

—¢Con xcélrililajztu, &?

Per laareni bidxejbreni, bidx-
eloduxhreni, canabdiidxreni lo
sa'reni:

—¢Chuni'c najc niguiire te rnibeeni
bej ndjza nis, luxh rusobdiajg bej nijza
nis xtiidxni?

Te ben Gadara ni guyu'
rexsprit bendxab lastooni

(Mt. 8:28-34; Mr. 5:1-20)

26 Bidzujntireni lo yuj xten Gadara ni
tre' stelaad ro' nis nez loj reyuj xten
Galilee. 27 Cheni biijt Jestis nen barcw
baléjni lo yuj, gubig te bejn ni sidad gue-
jdxga lojni. Agujc xchej yu' rebendxab
nen lastooni. Dini gacw xhajbni, dizani
cuéaz nen yu', alga rbéjzni cadro yu' re-
baa. 28 Che bahuiini loj Jestis bazuxhi-
jbni nez lojni, guredxa'ni réjpni:

—¢Xhicuent riddchu'lu loonu,
luj, Jests Xin Gueb Dios ni rbijz
xhaguibaa? Rniabduxhd lojlu, na'cru
gusacsilu nuurnu.

29Guniini rediidxre sa'csi canibee
Jests guirii rebendxabga nen lastoo
bejnre. Agujc xchero cazob rniaaz
rebendxabga bejnga ruliib rebejn ni'ni,
naani con cadenguiib te guilibdzu'tzni,
te xhet gundini bejn. Niluxh laani
rutiugya'ni recaden, dxejc rebendxabga
rindrenini nez lo reyubijdz. 30Jesis
gunabdiidx lojni, réjpni:

—¢Chu laalu?

Dxejc badzu'ni diidxre loj Jesus rédjpni:

—Legion najc laa.

Si'c guniini sa'csi xhidalduxh najc re-
bendxab ni yu' nen lastooni. 3! Dxejc
gunabduxhreni loj Jests na'c guxhalsac-
nireni cadro biriireni. 32Lagajc dxejc
suga' xhidajl cuch cayajwreni guixa' la-
gajc nejzga lo te bala'. Dxejc gunab re-
bendxabga loj Jests te gusaanni jiu'reni
nen recuchga. Che cuijb Jesis, 33birii
rebendxabga nen lastoo dade'ga, biuga-
jereni nen recuchga. Che biu'reni nen
recuch, baxun recuchga bitejbreni ro'
te bala', dxejc biajbreni lo nis, ro'cti
gujtreni.

34Baxun reni cayajp recuchga che
bahuiireni xhini'c gujc ro'c, huisa'nreni
diidx lo rebenguejdxga nijza lo re-

ben rench. 3°Dxejc bidhuii rebejn
xhini'c gujc ro'c. Che bidzujnreni cadro
suga' Jesds, bahuiireni loj bejn ni
birii bendxab lastooni. Sobgani cud'
ni' Jests, najcwni xhajbni, luxh xhetru
rajedi yejcni; dxejc bidxebduxh rebe-
jnga. 36Sas reni bahuiloj xho gujcni,
bijreni diidx xho basiajc Jesis bejn
ni guyu' rebendxabre lastooni. 37Dx-
ejc guiraa reben Gadara néjza reguejdx
ni tre' nejzga, gunabreni jiunejz Jests
ro'c sa'csi cadxebduxhreni. Ni'cni biu'
Jestis nen barcw te gubisacni nejz cadro
sidddni. 38 Dade' ni birii rebendxab las-
tooni gunabni lo Jests gusaanni chanajl-
nini, niluxh Jesids gunibee jia'nni, rdjpni
lojni:

39_Gubi' rolijzlu te giiilu diidx re-
cosro ni bejn Dios xcuent lu;j.

Dxejc sdéni, batie'chni diidx guideb lo
guejdxga xhi bennij Jestsni.

Xindxa'p Jairo nijza te gunaa ni
gudajn xhajb Jests

(Mt. 9:18-26; Mr. 5:21-43)

40 Che gubi' Jests stelaad nis, bibal-
ajz rebejn gubi'ni, sa'csi cabdjzpacreni
guibisacni. 4! Dxejc bidzujn te bejn ni laa
Jairo, ni rnibee te guidobéz, bazuxhijbni
nez loj Jestis, gunabni chanénini roli-
jzni #2sa'csi yu' tejtis xindxa'pni. Yu'ni
tzubitio'p ijz, luxh cayacxhuuni, ameerli
guetni. Lalsi sdd Jests rolijzni, birinajl
xhidalduxh bejnni, catdilirenini.

4310j rebejnga nadxaag te gunaa ni
agujc tzubito'p ijz cayacxhuuni, caya-
jeni yalguidxbaii. Xlia'si abanijtni guiraa
xhixtenni cua' renani rujn remeed. 44 Gu-
big gunaaga dejtz Jests te gudajnni ro'
xhajbni. Lagajc dxejc biacgajcni.

45 Dxejcti gunabdiidx Jesus rajpni:

—¢Chuni'c najc ni gudajn nara, a?

Guiraa rebejn réjp:

—Dinu gan.

Réjpza Pedr:

—Mastr, ni yu'lu galiii reben xhidajl,
luxh cagutéalireni luj. ¢Xhicuent rniab-
diidxlu: “¢Chu gudajn nara?”

46 Rijppac Jests lojni:

—Yu' chu gudajn naré, sa'csi gucbed
yu' chu basiajc xcélrnibea.

47 Che gucbee gunaaga anajn Jestis gu-
dajnni xhajbni, bidxejbni, racsejslini gu-
bigni loj Jests, bazuxhijbni lojni. nez loj
guiraa rebejn rijpni xhicuent gudajnni
xhajbni ndjza xho biacgajcni.

48 Dxejc réjp Jesus lojni:

—Huij. Gulecdxilajzlu, xinda'pa. Abia-
jelu sa'csi huililajzlu.

49Lalni canii Jesds si'c bidzujn te
bejn ni siddd rolijz Jairo, ni rnibee te
guidobaz. Rijpni loj Jairo:

—Agujt xindxa'plu. Na'cru gutajllu
xtzuun Dad Mastr.

S0Che biejn diajg Jestis rediidxga,
rédjpni loj Jairo:

—Na'c guidxejblu. Huililajztis te jiac
xindxa'plu.

51Che bidzujnreni rolijzni, xtebtis
Pedr, Jacoob, Juan nijza xcuzajn
dxape'ga biundjni nen yu'ga. Peta
rebejn ni siddnajlni bia'nreni rold'
52Cayonduxh guiraa rebejn ni sobga'
nen yu'. Dxejc Jesus réjp lojreni:

—Na'c roontu, gajd dxape're guet,
nagayejstisni.

53 Alga baxhizndjrenini, sa'csi anajn-
reni agujt dxape'ga. °*Dxejcti gunaaz
Jesiis naa dxape'ga, dip guniini, rdjpni
lojni:

—iDxape', huistie!

55Dxejc gubansac dxape'ga, huistiega-
jeni. Dxejc gunibee Jestis gudeedreni xhi
gauni.

56 Bidxeloduxh rexcuzajnni. Per gu-
nibee Jestis na'c giiireni diidx xhini'c
gujc ro'c.

Ruxhal Jests guitzubitio'p
rexpejnpacni
(Mt. 10:5-15; Mr. 6:7-13)

Batie' Jestis guitzubitio'p rexpejn-
9 pacni te badeedni yilrnibee lojreni
te cudireni rebendxab lastoo rebejn,
néjza te gusiajcreni rebenracxhuu. 2 Bax-
halnireni te gusule'reni diidx xcuent
xcélrnibee Dios ndjza te gusiajcreni re-
benracxhuu. 3 Dxejc rdjpni lojreni:

—Xhet chaniditu lo nejz, nicla bas-
ton, nicla bols, nicla yétxtiil, nicla
meel; na'cza chanidtu tio'p xhajbtuy;
tejtisni chandtu. 4Chutis rolijz bejn
cadro guidzujntu, ro'c coljian cheni
guiriilitu lo guejdxga. °Palga direni
gusaan jiu'tu rolijzreni, che jiunejztu lo
guejdxga, colcuijb guxhuj ni'tu si'c te
seen direni nililajz xtiidxtu.

6Dxejc biriireni sddireni garen-garen
reguejdx, cagusulereni xtidx Dios,
cagusiajczareni rebenracxhuu cadrotis
rdzujnreni.

Xho gujt Juan ni rutiobnis
(Mt. 14:1-12; Mr. 6:14-29)

7Che biejn diajg Herodes ni rnibee
guiraa ni cayujn Jests, guyu'ni yarsia',
dini gan xho gunni xhigab, sa'csi yu'
reni canii laa Juan ni agubansac lo re-
bengut. 8 Sgaiireni canii abaluiloj Elias.
Yu'zareni canii pet laa stee niguii ni gu-
nii xtidx Dios galoo ni agubansac. ° Per
rdjp Herodes:

—Lagajc nard gunibed biru' yejc Juan
ni rutiobnis, ¢chuchani'c najc niguiire ni
riejn diagé xhidajl didxro xcuentni?

Dxejc rlajzpac Herodes fii lojni.

Bayaan Jests gaii mil bejn
(Mt. 14:13-21; Mr. 6:30-44; Jn. 6:1-14)

10Che gubi' rexpejnpacni, bijreni di-

idx loj Jestis xhini'c bejnreni. Sas huind

Jestsreni te lajt cadro ruti bejn, gajxh te
guejdx ni laa Betsaida. ! Che gucbee re-

bejn caro sddreni, huinajlrenini bidxal-
renini. Che sidddreni lojni huichaglo-
jnireni, sas gusloj cagusule'ni lojreni
xcuent xcélrnibee Dios. Basiajczani re-
bejn ni cayacxhuu.

12Che gusloj cayddz gubijdx, gubig
rexpejnpacni loj Jests, rdjpreni lojni:

—Gojs loj rebejnre, agojl jiireni
te chatiilreni xhi gaureni, néjza
cadro tedreni guxhijn lo rerench, nen
reguedxbdz, sa'csi ree xhet yu'di.

13 Dxejcti rdjp Jesus loj rexpejnpacni:

—iLa'tu colgudeed xhi gaureni!

Dxejc rédjpreni lojni:

—Xhet rajpdinu, gaiitis yéatxtiil ndjza
tio'p bijl. Ni'ctis yu' palga dinu chasiiru
xhi gau reben xhidajlre.

14Luxh najc rebejnga si'cti gaii mil
niguii. Dxejc réjp Jesus loj rexpejnpacni:

—Colyejtz lojreni cuereni
Xcua-xcuaareni, si'cti tiuubitzugajreni te
cuaa.

158i'c bejnrenini, sas gurej guiraa re-
bejnga si'c. 16 Dxejc cua' Jesis gaii yitx-
tiilga ndjza tio'p bijlga, guldsni lojni
xhaguibaa, badeedni xquixtios lo Dios
xcuent yalrajwga. Che gulujx badeedni
xquixtios gula'ni reyatxtiilga ndjza re-
bdjlga, dxejc sanuutis badeednini loj
rexpejnpacni te gudisrenini loj rebe-
jnga. 17 Guiraa reben xhidaalga gudajw,
gudxaj xque'reni. Dxejcti batojpreni ni
bia'n bachajreni tzubitio'p dxijm yétxtil-
biujy néjza balbiujy ni bia'n.

Gunii Pedr Jests najc Crist
(Mt. 16:13-19; Mr. 8:27-29)

18 Te dxej lalni cabedx-canab Jestis lo
Dios, xtebni nidjza rexpejnpacni, gunab-
diidxni lojreni, réjpni:

—¢Chuni'c rnii rebejn naca?

19 Dxejc rdjpreni lojni:

—Yu'reni rnii najclu Juan ni rutiobnis;
yu'zareni rnii najclu Elias; sgaiireni rnii
najclu stee niguii ni gunii xtidx Dios ga-
loo ni agubansac.

20 Dxejc gunabdiidxni lojreni, rdjpni:

—¢La'tu a? ¢Chuni'c rniitu naci?

Dxejc réjp Pedr lojni:

—Luj najclu Crist Xi'n Dios ni
cabadznu.

Jests rnixgaa xho guetni
(Mt. 16:20-28; Mr. 8:30-9:1)

21 Dxejc gunibee Jesus lojreni, rajpni:

—Na'c gébtu si'c lo rebejn.

22R4jpzani lojreni:

—Nanab ted Xi'n Niguii trabajwduxh;
rebengool xten guidoo, nédjza rebix-
hojz, néjza rebejn ni ruluii xleii Moisés
sibdlazreni nard, naareni dina gacé Crist
ni cabddznu. Sugu'treni nard Xi'n Dios
ni gujc Niguii, niluxh sibansacé ni riojn
dxej.

23 Dxejc rdjpni loj guiraareni:

—Palga chu tejtu rlajz guirinajl nar4,
nanab jidllajzni xhixtenni, te guixe-
guixee guntisni nani gudedd gunni.
24Sa'csi nani rlajz guiniazdzu'tzni xcéln-
abajnni, sunijtni yadlnabajn lo Dios; luxh
nani runijt xcidlnabajnni xcuent xtidxa,
sica'ni yéilnabajn par tejpas. 25 Sa'csi ¢xhi
gaan gun te bejn palga xca'ni guideb
guedxliuj, luxh gunijtni xcélnabajnni lo
Dios? 26 Niluxh nani guituinij nara nijza
xtidxd, sigajcza nard, Xi'n Dios ni gujc
Niguii, situindizani cheni jizla si'c reii
guideb yélrdimbicha' xten Xtadd nijza
rexanglni. 27 Guliipac ia lojtu, yu' gaii
reni suga' ree, ni di guet, suhuixgaareni
xcélrnibee Dios.

Bachaa xho rluiloj Jests
(Mt. 17:1-8; Mr. 9:2-8)

28 Gudejdti xhujn dxej gunii Jests di-
idxre, dxejcru huinid Jestis Pedr nijza
Jacoob nijza Juan, huijreni jiaa yejc
te dajn te guredx-gunabni loj Dios.
29Lalni cabedx-canab Jestis lo Dios,
bidxaa xho ruluii lojni; dxejc xhajbni
gujc nolbdj, rdimbicha'lini. 3°Biricajza
tio'p dade' canindjrenini. Redade'ga najc

toMoisés nijza FElias. 31Rdimbicha'za
redade'ga. Caninédjreni Jesis xcuent xho
guetni guedx Jerusalén. 32Luxh Pedr
ndjza resani guyuduxh bacal lojreni;
che bire'ch bacal lojreni bahuiireni
lo yélrdimbicha' xten Jesis ndjza loj
guiro'p redade' ni canindjni. 33 Cheni
agojl jiunejz redade'ga loj Jesis, rijp
Pedr loj Jests:

—Dad, Mastr, huenduxh suga'nu ree.
Basaan jiencheenu chon yue', tejni par
luj, tejni par Moisés, steeni par Elias.

Luxh di Pedr gaan xhini'c caniini.
34Lalni caniini si'c, bire' te za gusloj
cayajt yejcreni, dxejc bidxejbreni che
biu'reni nen zaga. 3°Dxejcti biejn diaj-
greni nen zaga te xse' te ni gunii, rajpni:

—Dee najc Xi'né ni sanilazi, colcuadi-
ajg xtiidxni.

36 Che gulujx guniini rediidxga, bahui-
ireni sugaxteb Jests. Dxejc nidutis
ro'reni nen redxejga, rut lojdi bijreni di-
idx xcuent ni bahuiireni ro'c.

Basiajc Jestis te biuux ni
guyu' bendxab lastooni

(Mt. 17:14-21; Mr. 9:14-29)

37 Barayédil cheni bidjtreni yejc da-
jnga, xhidalduxh bejn cabidjz Jests.
38 Dxejcti te dade' ni nadxaag rebejnga
guredxa'ni, rdjpni loj Jesus:

—Mastr, balaslajz nard, gudahuii
xi'nd, sa'csi xtebtisni najcni xingana.
3Luxh  bendxab  rniaazni, sas
ruscuedxa'nini, rajcni si'c yilguidxbej,
rbadni bitzun ro'ni, rusacsiduxhnini,
luxh dini gusaanni. 49Agunabid loj
rexpejnpaclu nibadreni bendxabga, luxh
di niajcdini.

41 Dxejc badzu' Jestis diidxre, rajpni:

—iBejn ni di chalilajz, benguijdx! ¢Gu-
cli chunditu, gucli gund huant la'tu?
iGudana xi'nlu ree!

42Dxejc che cabig biuuxga lojni,
basélta' bendxabga biuuxga lo yuj, sas
gusloj cayajeni si'c yalguidxbeduxh. Dx-

ejc gudidxa' Jests loj bendxabga, basi-
acgajcni biuuxga, dxejc badeednini lo
xtadni. 43Guiraa rebejn bidxeloduxh
yéalrnibeduxh xten Dios.

Rnii Jests stehuilt xho guetni
(Mt. 17:22-23; Mr. 9:30-32)

Lalni cadxeloj rebejn lo recos ni bejn
Jests, rdjpni loj rexpejnpacni:

44_Colcuadiajgsa'c rediidxre, na'cza
jidllajztureni, sa'csi sutedreni nard Xin
Dios ni gujc Niguii ladznaa rebejn.

45Niluxh di rexpejnpacni niacbee
xhi sdloj rextiidxni, sa'csi Dios
bacua'tznini lojreni te di niacbeerenini.
Bidxejbzareni niniabdiidxreni loj Jests
xhi sdloj rediidxga.

Chuni'c sajcru
(Mt. 18:1-5; Mr. 9:33-37)

46 Guslojza rexpejn Jesiis canabdiidx
lo sa'reni:

—¢Chuchani'c sajcru loonu?

47 Per gucbee Jests xhi xhigab cayujn-
reni. Dxejc cua'ni te biuxbdz, bazujnini
cué'ni, 48 rdjpni lojreni:

—Chutis ni xca' te biuxe' sa'csi sanéla-
jzni nard, naréni rca'ni luxh ni rca' nara,
rcani xtadd ni baxhal nard. Ni najc
maazru nadolajz lojtu, ni'c najc ni sajcru.

Nani di guiniyaj nuurnu, xladnu yu'ni
(Mr. 9:38-40)

49 Dxejc rdjp Juan loj Jests:

—Mastr, bihuiinu loj te bejn ni
rbad rexpendxab nen lastoo bejn con
xcédlrnibee lajlu. Dxejc rie'tznu lojni
na'cru gunni si'c, sa'csi dini sandj
nuurnu.

50 Dxejc ridjp Jests lojreni:

—Na'c gudxojntuni, sa'csi nani di
guiniyaj nuurnu, xlaadnu yu'ni.

Jestis gudidxa' loj Jacoob ndjza Juan

51 Che sidddzujn redxej ni chii Jesis
xhaguibaa, bejnni xhigab cha&dpacni

guedx Jerusalén. 52Baxhalni gaii bejn
gunijd lojni chdireni te guejdx xten
Samaria te satiilreni cadro jia'nreni ro'c.
53Luxh rebejn samaritan di rlajzreni
gudedlaareni te lajt cadro jia'nreni,
sa'csi najnreni chddreni guedx Jerusalén.
54 Che biejn diajg Jacoob nij Juan, tio'p
xpejnpacni, si'c, sas rdjpreni loj Jests:

—Dad, ¢La rlajzlu guinibeenu jidjt gui-
boo xhaguibaali te guze'cni guiraa re-
benguejdxga si'cni bejn Elias?

55Dxejc bahuii Jesds lojreni, gu-
didxa'ni lojreni, rdjpni:

—Ditu gaan chuni'c rnibee lastootu.
56Sa'csi nard Xi'n Dios ni gujc Niguii
dina nidld te gudzucad xcélnabajn re-
bejn. Naré biélé te guslaéireni lo dojl.

Dxejcti huijreni garenca guejdx.

Reni rlajz nirinajl Jesus
(Mt. 8:19-22)

57 Lalni sd4reni lo nezyuj, bid4d te bejn
gunii loj Jests, réjpni:

—Dad, nard rlazd jiddnald guejblu
cadrotis chaa guejblu.

58 Dxejc badzu' Jesis diidxre lojni,
rajpni:

—Rebéjz rajp xpiliddreni, remane' ni
rutajt rajp xpitiddzreni, niluxh naréd Xi'n
Dios ni gujc Niguii, dina gapé nicla te lajt
cadro guscugi yeca.

59 Dxejcti rdjp Jests lo stee bejn:

—Gudanajl nara.

Luxh laani rdjpni:

—Dad, basaan suchacua‘tzxgaé'i xtada,
dxejcru jiddnala guejblu.

60 Dxejc rijp Jests lojni:

—Basaan suchacua'tz rebejn ni najc
si'c bengut, resabengutreni. Per luj, huij,
huisule' diidx xcuent xcélrnibee Dios.

61 Dxejc rijp steeni lojni:

—Dad, rlazd jiddnaldlu, niluxh
basanxgaa chasadidxd resa'd ni tre'
roliza.

62 Dxejc rdjp Jests lojni:

—Nani ruzuj naani yejc garaad, dx-
ejc rudzuré lojni ruhuiini nez dejtzni di
gacdi gunni dzuun lo xcélrnibee Dios.

Ruxhal Jests regayonbitzuu

1 O Che gulujx reni'c, gule Jests

gayonbitzuu bejn, baxhalnireni
tio'pgajreni te basnijdnireni lojni loj
reguejdx cadro nanab tedni. 2Ré&jpni
lojreni:

—~Guliipacni, cayacduxh cose'ch,
niluxh guxii najc rebejn ni gun dzuun
gutie'nini. Ni'cni colguiniab lo baxhuaan
xten cose'ch te guxhalni xhidajlru
bejn ni gun dzuun gutie' xcose'chni.
3Colchdj la'tu; colhuii xho ruxhald
la'tu si'c xiil galdii recuyo't sa'csi
sunnéjreni la'tu si'ctisni rlajzreni. 4Na'c
chanitu ngodx, niclaza guijxh, niclaza
xcura'chtu, luxh na'c sudxitu guininijtu
bejn lo nejz. >Cheni jiu'tu rolijz te
bejn, ganiddoo colye'tz: “Sucuedxilajz
reni rbdjz ree.” ©Palga najcni te
bejn ni rdxaglajz yalrbecdxilajz sia'n
xcélrbecdxilajztu  ro'c, luxh palga
dini gac, sibi' xcalrbecdxilajztu lojtu.
7Coljian lagajc rolijz bejn cadro
guidzujntu. Ro'c coltajw, colyd'za xhitis
ni guniidxreni, sa'csi nani rujn dzuun,
ridjl xca'ni xcuent dzuunga. Coljian
tejtis lajt dxejtis ni chutu lo guejdxga.
8 Xhitis te guejdx ni jiu'tu, palga jiureni
la'tu, colgajw xhitis ni guniidxreni
lojtu. ° Colgusiajc rebenracxhuu ni yu'
ro'c, colye'tz lojreni: “Abidzujngajxh
xcdlrnibee Dios.” 10Palga jiu'tu te
guejdx cadro di rlajzreni gucuadiajgreni
xtiidxtu, colrii lo nezyuj, ro'c colye'tz
lojreni: 11“Guxhuj xten lajdxtu ni rcaj
ni'nu, rudzununi nez lojtu si'c te seen
sa'csi ditu nililajz xtiidxnu. Colgacbee
dee, abidzungajxh xcélrnibee Dios
lojtu.” 12Ni'cni rnilidpac lojtu, che gac
fis xten Dios, nalasru gac fis xten Dios
lo guejdxga loj ni gujc guedx Sodoma ni
guyu' galoo.

Reguejdx ni di niu xtidx Jesucrist Bibalajz Jestis
(Mt. 11:20-24) (Mt. 11:25-27; 13:16-17)
13 Réjpzani: 21 Lagajc dxejc bibalazndj Jests Sprit
—iProbe'tu ben guedx Corazin! Dxan xten Dios, dxejc rdjpni lo Dios:

iProbe'zatu ben guedx Betsaida! Paru
nuhuii rebenzijt ni gubajn guedx
Tiro ndjza Sidén remilaagwr ni benid
nez lojtu, pet gucli nusiechlajzreni,
niajcwreni ladnagas, nibejzareni lo
cobddj si'c te seen abasiechlajzreni.
14Che gun Dios fis rextojl rebejn
guedxliuj, guxiiru gac xfis Dios lo
rebenzijt ni gubajn guedx Tiro néjza
Sidén. Fisroru gun Dios reguedx Corazin
ndjza Betsaida. !°Luxh luj guedx
Capernaum, rchalolu sidjslu xhaguibaa,
alga siajblu gabijlli, cadro gaclu fisro
xten Dios.

16 Rajpzani lo rexpejnpacni:

—Ni riu xtiidxtu, laa xtidxa ni riuni.
Nani di jiu xtiidxtu, laa xtidx4 ni dini jiu.
Luxh ni di jiu xtidx4, laa xtiidx ni baxhal
naré ni dini jiu.

Rbi' regayonbitzuu

17 Che gubi' regayonbitzuu bejn nani
baxhal Jests, rbaduxh lajzreni, réjpreni:

—Dad, ndjza rebendxab rusobdiajg
xtiidxnu che rusé'tnu lajlu.

18 Rijp Jests lojreni:

—Omn. Ni'cni nard bahuid che gu-
nijt xcédlrnibee bendxab, bitejbni xh-
aguibaa si'c bianij xten guzii. 1°Col-
gacbee. Nard runidxid yélrnibee lojtu
te guldjtu yejc bal nidjza yejc naxejb;
runidxdza yélrnibee te guntu gaan lo
xcdlrnibee bendxab. Xhetliidi gun daan
la'tu. 29Na'c guibalajztistu sa'csi rusob-
diajg rebendxab xtiidxtu; colguibala-
jzru sa'csi acuaj lajtu lo xquijtz Dios
xhaguibaa.

—Rlid'pa xpala'nlu Xtadé ni rnibee xh-
aguibaa nijza guedxliuj, sa'csi bacua'tzlu
xnezyujlu lo reben nanduxh, per baluiilu
xnezyujlu loj rebejn ni najc nadolajz si'c
te biuxbdz. O'n, Xtada, sa'csi si'c rlajzlu
gunlu.

22°Guiraa recosre abaniidxlu lod
Xtadd. Dadtis najn chuni'c najc Xi'nni,
rutru najndi chu najcni. Rutza najndi
chuni'c najc Guejblu Xtadd, xtebtis
nard ni najc Xi'nlu, con rebejn ni rlaza
gumbee luj.

23 Dxejc bahuii Jests loj rexpejnpacni,
rdjpni lojtisreni:

—~Chicbaa la'tu néjza renani ruhuii
guiraa nani cahuilojtu. 24 Sa'csi rnilia lo-
jtu, balti redade' ni gunii xtidx Dios ga-
loo, baltiza rereii rlajz nuhuiireni guiraa
ni cahuilojtu, niluxh direni nuhuiini.
Rlajzreni niejn diajgreni rediidxre ni
cayejn diajgtu, luxh di diajgreni niejnni.

Xcuent te benhuen ni sidad Samaria

25Dxejc huisulii te mastr xten leii,
huininidjni Jests, rlajzni nuxhiidni Jests
lo xtiidxni, gunabdiidxni lojni:

—Dad, Mastr, ¢xhini'c nanab guni te
guibannii Dios par tejpas?

26 Sas rijp Jestis lojni:

—¢Xhini'c caj lo guijtz xten leii? ¢Xho
rolluni?

27 Dxejc badzu'ni diidxre, rijpni:

—~Chanaélajzlu Dad, Xtioslu guideb las-
toolu, guideb xaimlu, guideb xtijpluy,
ndjza guideb xcériejnlu. Huinilajzza
resa'lu si'ctis ni sanélajzlu lagajc luj.

28 Dxejc réjp Jesis lojni:

—On, laaca rudzu'lu diidx. Palga
gunlu si'c, sajplu yédlnabajnre.

29Per mastr xten leii, rlajzni nid-
edbiani ni'cni gunabdiidxni loj Jests
rajpni:

—¢Chuni'c najc resa'a?

30 Dxejc rdjp Jests lojni:

—Te ben laadxnu birii guedx
Jerusalén, sdéni guedx Jeric6. Dxejc lo
nezyuj biricaj gaii gubaan, gulajnreni
guiraa xhixtenni, n&jli xhajbni ni
najcwni. Sas gudijnrenini, basa'nrenini
ro'c, guxii caydddx nugu'trenini.
31 Gudejd te bixhojz ni siddd laadxnu,
sazaj lagajc nezyujga, cheni bahuiini
lojni, alga gudejdni stee laad, s&'tini.
32Gudejdza te levita, bejn ni rujnza
dzuun nen guidoo. Che bidzujnni cadro
naga' bejnga, gudejdni stelaad, s&'tini.
33Dxejcti te ben Samaria, lalni sddni

biaj, gudejdni nezyujga, bidzujnoni
cadro naga' bejnga. Che bahuiini
lojni, balaslajznini. 34 Gubigni loj

bejnga, basilni se't ndjza bin loj bejn
ni nadxilguijdx, dxejc batejbnini te la'
lajd. Dxejc bascuijbnini dejtz lagajc
xmanni, huindnini cadro rudedlaareni
yu', ro'c cuandjnini. 35Che bara yéil,
guldéni tio'p meel badeedni lo baxhuaan
yu'ga. Dxejc rédjpni: “Cuanilaa bejnre;
palga gunijtrulu, siguixitini lojlu che
guibi'd.”

Sa'tini.

36 Dxejc rdjp Jests lo mastr xten leii:

—¢Chu tej lo guidxon rebejnga najc
sic sa' xten dade' ni biajb ladznaa
gubaan?

37 Dxejc rajpni loj Jestis:

—Ni balaslajz bejnga.

Dxejc rajp Jesus lojni:

—Huij te sigajcza chayejnlu.

Bidzujn Jests rolijz Mart nijza Marii

38 Lalni huinuu xnezyujni, bidzujnni te
guejdx. Ro'c bidxaagni te gunaa ni laa
Mart ni huinénini rolijzni. 3°Yu' te béjl
Mart ni laa Marii, luxh laani gurejni cud'
ni' Jests te cacuadiajgni xtiidxni. 40 Mart

cagusquejnni cayujnni xhi gaureni. Sas
gubigni loj Jests, rdjpni lojni:

—¢La dilu jiu rusanxteb bald nari te
xtebd cayund remandaad? jGojs lojni
gacndjni nara!

41 Dxejc rdjp Jesus lojni:

—Mart, Mart, cayuduxhlu yarsia', ri-
ulu xhidajl cos, 42luxh yu' tejtis ni nan-
abpac. Agule Marii ni najc huenru, rut
sajedi gudzucajnini lojni.

Ruluii Jests xho guiniabni lo Dios
(Mt. 6:9-15; 7:7-11)

1 1 Te huélt cabedx-canab Jests loj

Xtadni Dios, suga'ni te lajt. Che
gulujx cabedx-canabni, gunii te xpejn-
pacni lojni, rajpni:

—Dad, baluii nurnu xho cuedx-
guiniabnu lo Dios, si'c baluii Juan ni
batiobnis rexpejnpacni.

2Dxejc rdjp Jests lojreni:

—Che cuedx-guiniabtu lo Dios, scree
colnii:

Xtadnu ni yu' xhaguibaa,

suchd'p xpala'nly, sujiddd xcalrnibeelu.

Sugac si'ctisni rlajzlu gac lo guedxliuj
si'cpac rajeni xhaguibaa.

3Guira dxej baniidx xcu'nnu si'ctis ni
rquiinnuni.

4Basidjl lajzlu redojl xtennu si'cni ridjl
lajznu redojl ni rujn rebejn loonu.

Na'c gusaanlu jiajbnu lo xcélrnibee
bendxab.

Baslaa nuurnu lo dojl.

5Dxejc rdjpza Jests lojreni:

—Paru tejtu yu' te xamiigwni, luxh
guidzujnni rolijzni garol yaal, gébni:
“Xamigwd, banidxlaa chon yatxtiil,
6sa'csi bidzujn te xamigwi rolizd ni
bazaj biaj, luxh xhet ra'padi te gudeda
xhi gauni.” 7 Xhixh sinii ni naga' nen
xyu'ni, gidbni: “Na'c riddtie'chlu bacal
loa. Nidu rold' luxh rexi'nd naga' cud'a,
digacdi chéstied te gunidxa xhi gunidxa
lojlu.” 8Rnilid lojtu, mase dini chastie
te gudeednini sa'csi najeni xamiigwni,



San Lucas 11:9

sistieni, sudeedni nani rquiintisni te
na'cru gutie'chni bacalni. 9 Sigajcza rnid
lojtu, palga guiniabtu xhi guiniabtuy,
sica'tuni. Palga chatiiltu xhi chatiilty,
sidxdltuni. Palga chasejztu rold),
suxhalreni rold' lojtu. 10Sa'csi chutis
ni rniab, rca'ni nani rniabni; chutis ni
rguiil xhi cos, rdxidlnini; nani rusejz
rold', suxhalzareni lojni.

11"Paru tejtu ni najc dad, jidad te
xintu guiniabni te yatxtiil lojtu, ¢la
sudeedtu te guij, &? O palga guiniabni te
bijl, ¢la sudeedtu te bil, 4? 120 palga
guiniabni te tzutbejt, ¢la sudeedtu te
naxejb, 4? 13 Palga la'tu, ni najc bendojl,
rajc rudeedtu cossa'c loj rexi'ntu, aticaxh
Dios ni yu' xhaguibaa sudeedni Sprit
Dxan xtenni loj renani rniabni lojni.

Rucuaquijreni Jests, rniireni
rajpni yilrnibee xten bendxab

(Mt. 12:22-30; Mr. 3:19-27)

14 Gulaa Jestis te bendxabgop lastoo te
bejn. Che birii bendxabga lastoo bejnga,
guslogajc canii bejnga, dxejc bidxelo-
duxh reben xhidaalga. 15Dxejc yu' reni
rajp:

—Niguiire rbdad rebendxab con
yalrnibee xten Beelzebd ni rnibee loj
rebendxab.

16 Sgaiireni rlajz guquiilrenini, ni'c
canabreni gunni te seen ni siddd xh-
aguibaali. 17 Niluxh laani gucbeeni xhi
xhigab cayujnreni dxejc rdjpni lojreni:

—Xhitis gubieer ni rlia' sa'ni lo sa'ni,
luxh tilndj te cuaani stee cuaaga, di
gaclaa sinijt gubierga lo guedxliuj.
Palga te famil rdilndj lagajc sa'ni, di
gaclaa sinitloj familga. 18Palga guilid'
sa' rebendxab, ¢xho mood chanuu
xcdlrnibeereni? Dee rnid sa'csi la'tu
rniitu nard rbii rebendxab con lagajc
yélrnibee xten Beelzebd. 19Palga si'c
najcni, ¢chuni'c rudeed yélrnibee loj
rexpejntu te rbadreni bendxab? Lagajc
laareni ruluii xhet laadi rujntu xhigab.

20palga nard rbiad rebendxab con
xcélrnibee Dios, ni'cni ruluiloj abidzujn
xcélrnibee Dios lojtu.

21°Cheni suga' te bendaan, ca'ni guiib,
candjni rolijzni, rutliidi ruhualdi rex-
hixtenni. 22Niluxh che jid4d stee ni
nadipru lo bendaanga, rudxagdijlnini,
rujnni gaanni, dxejc rudzucajni xquiibni
ni badeed yélbendaan lojni, dxejc sajc
chanéni guiraa rexhixtenni. 23 Reni xhet
yu'di xladé, rdxe'chreni lod. Ni di gutop-
ndj nard, rutie'chni.

24 Rédjpzani:

—Cheni rii te bendxab nen lastoo te
bejn, ricansajni nez lo reyubijdz, cagui-
ilni cadro gusilajzni. Che cad rdxaldini,
rujnni xhigab, naani: “Guibisacé roliza
cadro birid.” 25Cheni guibi'ni, rdxilni
lastoo bejnga si'c te yu' ni entis gulujx
bilioobni, suchesa'cni. 26 Dxejcti rixiini
sgajdz bendxab ni rujnru latsiaj lojni.
Dxejc riu'reni nen lastoo bejnga, dxejc
nalasru ria'n bejnga loj ni gujcni galoo.

Chicbaa renani riu xtidx Dios

27 Lal ni canii Jests rediidxre, te nane'
ni yu' lo reben xhidaalga dipli guniini,
rajpni:

—iChicbaa nan ni biddnélu guedxliuj!
Chicbaaza nani baslaa lu;j.

28 Luxh laani réjpni:

—Xhet si'cdi najcni; chicbaaru rebejn
ni rucuadiajg xtidx Dios, ni ruzoobza
xtiidxni.

Rebenguijdx rniab te
milagwr si'c te seen

(Mt. 12:38-42; Mr. 8:12)

29 Sanuutis cadojp rebejn gabi Jess,
dxejc guslojni caniini, rdjpni:

—Rebejn ni yu' naj benguidxduxhreni,
rniabzareni te milaagwr si'c te seen;
niluxh xhetru seendi fiireni, seentis xten
Jonds, dade' ni gunii xtidx Dios galoo fi-
ireni. 30 Lagajc si'c ni gujc Jonés te seen
loj rebejn guedx Ninive, si'cza nard, Xi'n

Dios ni gujc Niguii, gacé te seen lo re-
bejn ni nabajn naj. 3! Cheni guidzujn
dxej ni gac fis sistie te nane' ni gujc
rein lo reyuyj ni tre' ladbajgw, sucuaqui-
jni rebejn ni tre' guedxliuj naj sa'csi laani
biriini zitduxh te bacuadiajgpacni yal-
najn xten Salomén. Ree suga' galdiitu
tej ni sacduxhru lo Salomoén, 32 luxh ditu
chalilajz xtiidxni. Rebejn ni guldjz guedx
Ninive sisiundj rebejn ni nabajn naj nen
redxej ni gac fis. Dxejc sucuaquijreni
rebejn ni nabajn naj sa'csi laareni, che
huinili Jonas xtidx Dios lojreni, basiech-
lajzreni, basa'nreni xtojlreni. Ni suga' lo-
jtu naj sajcruni lo Jonds, niluxh ditu jiu
xtiidxni.
Ni rusanij xcériejn bejn
(Mt. 5:15; 6:22-23)

33 Réjpzani:

—Rut rucuaguijdi te bajl, te gusujnini
te lat xhiga'tz, niclaza nen te caj. Susu-
jni bajlga jiaa te rajc ruhuisa'c chutis
ni riu' nen yu'. 34Balojlu najc si'c bajl
xten xcériejnlu. Palga ruhuisa'c balo-
jlu, guideb xcériejnlu yu' si'c bianij.
Palga rajc balojlu dilu fisa'c, guideb
xcériejnlu yu' si'c lo nacéjy. 3> Gunatiro
te di gac xpianijlu yilnacdjy. 36Palga
guideb xcériejnlu yu' bianijtis, xheti te
lajt nacijy, sajc fisa'clu guira'ti, si'c najc
che rusanij te bajl nen yu'.

Rucuaquij Jests refarisee

nijza rebejn ni najn leii

(Mt. 23:1-36; Mr. 12:38-40;
Lc. 20:45-47)

37 Che gulujx gunii Jesiis, biddgajn te
farisee Jests chééni rolijzni te chata-
jwni. S&d'tireni. Che biu' Jests, gurejni
lo mex. 38 Bidxeloj fariseega sa'csi dini
niguiib naani si'cpac caj lo xleii Moisés
gunreni te gaureni, sa'csi rujnreni xhigab
si'c racnayareni lo Dios. 39 Dxejcti rijp
Jests lojni:

—La'tu ni najc refarisee, rguiibtu nez
dejtz te bas néjza te pla't, niluxh la'tu
guidxa lastootu yalgubaan nédjza yéllat-
siaj. 40 {Ben nadduxh! ;La ditu gacbee?
Nani benchee dejtzni, bencheeza nenni.
41 Colyajc nadolajz, colyacnij rebejn con
ni rniitu, dxejc guiraa recos sajc naya par
la'tu.

42°;Probe'zatu, ben farisee! Rudeedtu
lo Dios tej lo tejga tzuu ni rajptu:
rudeedtu bedzxtiil ndjza ruud, néj guiraa
recuane' ni rajptu lo le', niluxh ditu jiu
xcélguxhtis Dios ndjza xcélrinilajz Dios.
Dee nanab guntu ganid, luxh na'cza
gusaantu guntu ni alacayujntu par Dios.

43’;Proobza la'tu reben farisee!
Rchaglajztu  rbejtu lo  reyagxhil
xten rebejn ni sajc nen reguidobéz;
rchaglajztu saru rnii rebejn “xchan
Dad” lojtu che rijtu lo guii.

44’Probe'zatu! La'tu najctu si'c rebaa
ni di guzen, rsiaj rebejn yejc cadro
naga'reni luxh direni gan.

45 Dxejcti badzu' tej rebejn ni ruluii leii
diidxre lojni, réjpni:

—Dad mastr, che rniilu rediidxre,
rniyajlu nuurnu.

46 Dxejc rdjp Jesus lojreni:

—iProbe'za la'tu rebejn ni ruluii leii!
Sa'csi rnibeetu gun rebejn recos nagan-
duxh ni najc si'c te cargw naduxh ni di
gacdi guu bejn. Luxh la'tu di rlajztu fal-
tuni nicla con te bicuenabiztu.

47’iProobzatu! Sa'csi runcheetu xpaa
redade’ ni gunii xtidx Dios galoo,
luxh najctu rexajg renani bagu't
redade'ga. “48Ni'cni najnpactu xhi
gusajcreni, rchaglajzzatu redzuun ni
bejn retoxtadgoldootu; si'cza gunnijtu
naré sa'csi laareni bagu'treni redade'ga,
dxejc la'tu runcheetu xpaareni.

49°Ni'cni gunii Dios, sa'csi yuduxh
xcdlnajnni, rdjpni: “Suxhald reniguii
ni guinii xtidxd ndjza reapost, luxh
sugu'treni gaiireni, susacsizareni sgai-
ireni.” 59 Loj rebejn ni nabajn naj siniab

Dios gudeedreni cuent xcuent xtiejn
guiraa redade' ni gunii xtidx Dios ni
bagu'treni cheni guc-cheeli guedxliuj.
51 Guislojni xtiejn toAbel, ndjza xtiejnli
Zacarias ni bagu'treni galdii nez lodxan
nen guidoro. Ni'cni rnié lojtu, siniab Dios
cuent xten xcalgujt guiraareni loj rebejn
ni nabajn naj.

527iProbe'za la'tu, rebejn ni ruluii leii!
Sa'csi rniitu la'tistu rajptu yélnajn, luxh
di rlajztu chalilajztu xtidx Dios, dizatu
gusaan chalilajz rebejn ni rlajz chalilajz
xtidx Dios.

53 Cheni réjp Jests rediidxre, bidxe'ch
rebejn ni ruluii leii ndjza refarisee lojni.
Dxejc guslojreni canabdiidxreni xhidal-
duxh diidx, 54 te cagula'tzreni don la sajc
guiga'ni lo xhitis te diidx ni guiniini.

Jests ruluii xcuent levaduur
1 2 Lal ni caniini, bidojp xhidajl mil
bejn ro'c, calaro'li sa'reni. Dxejc
gusloj canixgaa Jests loj rexpejnpacni,
rédjpni lojreni:

—Colnati levaduur xten refarisee, rus-
gueereni rniitisreni xhidajl diidx luxh di-
reni gunni. 2Sa'csi xheti xhi nidu lojni
ni di guxal lojni luxh xheti xhi naga'tz
ni di jienloj. 3 Ni'cni guiraa ni guniitu lo
nacijy, sienni lo bianij xten dxej. Luxh ni
gunii xhiga'tztu nen reyu' ni nidudzu'tz,
sibedxa'renini rediidxga yejcli reyu'.

Chuni'c nanab guidxejbtu
(Mt. 10:28-31)

4Réjpzani:

—Rnid lojtu, xamigwéd, na'c guidx-
ejbtu rebejn ni sajc ju't tiejxhtu, dx-
ejc xhetru sajedi gunreni. ®Guinid lo-
jtu chuni'c nanab guidxejbtu. Colguidx-
ejb nani che abadzucajni yélnabajn ra-
jpni yélrnibee gusélni la'tu gabijl lo bajl
ni cayejc par tejpas. Ni'csii colguidxejb.

6’Anajntu sajc jio' gaii mane' tio'p mel-
béz, luxh di Dios jidllajz nicla tej re-
mane'ga. 7 Rexquidxejctu abigab tebga-

jni. Na'c guidxejbtu; la'tu sajcrutu loj
xhidajl remane'ga.

Reni riembee Jestis nez loj rebejn
(Mt. 10:32-33; 12:32; 10:19-20)

8 Rdjpzani:

—Rnii lojtu, guiraa rebejn nani rcijp
rililajzni xtidxa nez loj rebejn, naréd Xi'n
Dios ni gujc Niguii sicdpa najcni xpena
nez loj rexangl Dios. °Luxh reni di
guicdjp rililajzni xtidxd nez loj rebejn,
sigajcza sunniini nez loj rexangl Dios
xhaguibaa.

10°Chutis ni guinii te didxnaj xcuenti,
susidjllajz Dios laani. Niluxh chutis ni
guiniyaj Sprit Dxan xten Dios, di Dios
gusidjllajz xtojlni.

11°Cheni chanéreni la'tu nez loj reben
guidobéz o nez loj reguxhtis, na'c guntu
xhigab xhi gudzu'tu diidx o xhini'c guini-
itu, 12sa'csi che guidzujn or ni guini-
itu, Sprit Dxan xten Dios suluiini xhini'c
guiniitu.

Reyilnasa'c rusajb bejn nen dojl

13Te niguii ni nadxaag
xhidaalga réjpni loj Jesus:

—Dad, Mastr, gojs lo betzd guniidxni
gala' xhixtend ni basa'n toxtadnu loonu.

14 Dxeje rdjp Jesus lojni:

—Dade', ¢chuni'c gule nard guni
yélguxhtis o gacad abogaad lojlu, a?

15 Dxejc rdjpsac Jests lojreni:

—Colnatiro, colgantzu' te di rlajztistu
ga'ptu yadlnasa'ctis sa'csi xcdlnabajn bejn
dini gac yéalrajptis xhidajl xhi cos.

16 Dxejcti bij Jestis te cuent, rdjpni
lojreni:

—Guyu' te ben rapduxh. Racduxh
cose'ch lo rexcéjlni. 17 Dxejcti gusloj be-
jnni xhigab: “¢Xhocha guné? Dina gapa
cadro cuchei recose'ch.” 18Sas bejnni
xhigab: “Anand xhini'c gunid. Gudzula
reyu' cadro rguched recose'ch, te gus-
tiobd reyu'ga, te ro'c cuched guiraa
recose'ch nijza rexhixtend.” 19Dxejcti

rebejn

sinid lo lastod: “Lastod, agulucheelu
xhidajl xhi cos, sajlni xhidajl ijz. Basi-
lajz naj, gudajw, gu/, bibalajz.” 20 Dxejc
rdjp Dios lojni: “jBen najd! Lagajc gux-
hijnre siniabd xaimlu. ¢Dxejca’? ¢Chu
xca' guiraa recos ni gulucheelu?” 21Si'c
sisiajc guiraa rebejn ni rguiiltis xcal-
nasa'creni lo guedxliujre, niluxh xhet ra-
jpdireni loj Dios.
Rcanéj Dios rexinni
(Mt. 6:25-34)

22Che gojl stera't, rdjp Jesis loj
rexpejnpacni:

—Ni'cni rnid lojtu, na'c rujntu xhigab
xcuent xho guibajntu o xhini'c gautu
te guibajntu, niclaza xcuent lajd ni
gacwtu. 23 Yilnabajn sajcruni lo yalrajw;
tiejxhni sajcruni lo lajd ni rajcw bejn.
24Colhuii rebaloo! Direni cue'c binij,
dizareni gutojp cose'ch, dizareni ga'p
nicla yu' nicla te cadro chuchee cose'ch,
per rudeed Dios xhi rajwreni. ¢La xhet
sajedirutu loj rebalooga, 4? 25 Luxh ;Chu
tejtu palga runduxhni xhigab sajc tioo-
bruni sgarol metr? 26Palga di gacdi
guntu nicla te cosbidz, ¢xhicuent ru'tu
yarsia' xcuent xhi stee cos?

277iColhuii xho rga' reguino'ch! Di-
reni gun dzuun, dizareni gun lajd lo
dzujb, luxh rnié lojtu, nicla reii Salomén
con guiraa xcidlnasa'cni, dini nisiuchee
si'c rsiuchee reguiiga. 28 Palga rusuchee
Dios recuaan ni rga' lo niaa, ni rial
nadxej, luxh guixee-huijdx, che agubi-
jdzni, rejeni lo d&j, aticaxh Dios suniidx
xhi gacw la'ty, jbejn nani guxii rililajz!
29Ni'cni rnid na'c runtejtu xhigab xho
quiiltu xhini'c gautu, xhini'cza yétuy,
na'c chutistu yérsia'. 30Si'ctis rujn re-
benguedxliuj guideb xtijpreni rguiilreni
rexhicosre. Niluxh xtadtu ni yu' xh-
aguibaa anajnni xhini'c rquiintu. 31 La'tu
colquiiltis xcdlrnibee Dios, dxejcti laani
suniidxzani guiraa recos ni rquiintu.

Yilnasa'c ni yu' xhaguibaa
(Mt. 6:19-21)

32Rijpzani:

—La'tu ni najc rexild'd, na'c guidxe-
jbtu, sa'csi rbaali lajz Dios, aguleni la'tu
te la'tu guntu yalguxhtis lo xcélrnibeeni.
33 Colguto' xhixtentu, colgudeedni loj re-
bejn ni caquinduxhni, te si'c guntu te
bols ni di jiujxh, te chu yélnasa'c nenni
xhaguibaa cadro di gubaan jiu' niclaza
xcabdj rexhicos. 34Sa'csi cadro rajptu
xcélnasa'ctu, ro'cza yu' lastootu.

Nanab susintu
35Réjpzani:

—iColsusin!  jColhualguij rebajl!
36 Colyujn si'c remos ni cabdjz guibi'
xlamreni ni sdi te sa', te cheni guibi'ni
guxhalgajcreni rold'. 37 Chicbaa remos
ni susin che guibi' xlamreni. Rniliépac
lojtu, lagajc xlamreni sajcwni xhajbni
sibe'cni rexmosni lo mex, dxejc lagajc
laani sudeedni xhi gaureni. 38 Mase
guidzujnni garol yail, mase guidzujnni
cdjyru, palga guidxélni arexmosni susin,
ijchichaa remosga! 39Colyacbeepac,
paru gacbee baxhuaan xten yu' xhi
or guidzujn gubaan rolijzni, dini
gusaan guxhalreni rolijzni te cuanreni
xhixtenni. 40 Nijza la'tu colsusin, sa'csi
or ni ditu gun xhigab jidddni, sidzujn
Xi'n Dios ni gujc Niguii.

Te mos guijdx
(Mt. 24:45-51)

41 Dxejc gunabdiidx Pedr lojni, rijpni:

—Dad, ¢la lootisnu rujylu cuentre o la
najcni par guiraa rebejn?

42Dxejc rdjp Jests lojreni:

—¢Chuni'c najc mos hueen, mos nasin,
ni rusanndj xlamni guiraa rexmosni
te gudeedni xhi gaureni che gal oor,
4? 43 Chicbaa mosga palga laaca cayu-
jnni che guibi' xlamni. 44Rnilidpac lo-
jtu, lamga sudeed guiraa rexhixtenni

te xcandj mosgani. >Per palga gun
mosga xhigab nen lastooni: “Saclaa
guibi' xlamé&”, sas guislojni gusacsini re-
samosni, gunaa sigajc niguii, dxejc guis-
loj gauni, yéni, soozni; 46 sibi' xlamni te
dxej ni xhet cabijzdinini, or ni dini gun
xhigab guidzujoni. Dxejc sii sudeedni te
castigwro lojni, sutidjlni te duu dejtzni
dxejc sinibeeni jiini, guidxaagni rebejn
ni di gusobdiajg diidx.

47°Mosga ni najn xhini'c rlajz xlamni
gac, luxh dini susin, dizani guzoob
xtiidxni, sutidlduxhreni duu dejtzni.
48 Niluxh mos ni di gan xhi rlajz xlamni
gac, ni'c rujnni redzuun ni di xlamni
guidxaglajz gac, guxiiru castiigw gacni.
Reni rca' xhidajl, xhidajlza ridjl gudee-
dreni; loj reni rca' yélrnibeduxh, xhi-
roobza siniabni lojni.

Rlia' Jests bejn lo sa'ni
(Mt. 10:34-36)

49Réjpza Jests:

—Naréa bidla te gucuaguid guedxliu-
jre; jmalaii alagusloj cayejeni! >0 Niluxh
nanab teda te yélrobnis ni siloj te tra-
bajwduxh, ni'c cayuduxhé yérsia' cheni
chale'lini. 51 jLa rujntu xhigab biild te
jiddnaa yilrbedxi loj guedxliuj, 4? Rnid
lojtu, dini gac si'c. Alga biéla te guilia'a
bejn lo sa'reni. 52Silia' sa' te famil; loj
gaiireni, sidxe'ch chonreni loj tio'preni,
luxh tio'preni sidxe'chza lo chonreni.
53Gjlia' sa'reni; sidxe'ch dad lo xin-
gaanni, luxh xingaanga sidxe'chza lo
xtadni; nane' sidxe'ch lo xindxa'pni, luxh
xindxa'pga sidxe'chzani lo xnanni; nan-
suegr sidxe'chni lo xculijzni, luxh guli-
jzga sidxe'ch lo xnansuegrni.

Reseen xten retiemp
(Mt. 16:1-4; Mr. 8:11-13)
54Caniiza Jestis lo reben xhidajlga,
rajpni:
—Cheni rhuiitu rédjs reza nez lad
jidt, rniitu: “Siajb nisguij.” Luxh riajbni.

55Che rbi' bej nez lad danbigw, rni-
itu: “Sacnalaa nadxej”, luxh si'c rajcni.
56iBejn ni rusguee! La'tu racbeetu xhi
sédloj reseen ni rien lo guedxliuj nijza
xhaguibaa, ¢xhicuent ditu gan xhi siloj
retiemp ni dxunnu naj, 4?

Basidjl diidx con
rebejn ni rdxe'ch lojlu
(Mt. 5:25-26)

57 Rdjpzani:

—¢Xhicuent ditu quiil lagajc la'tu
xhini'c najc hueen, xhini'c najc laaca
te guntuni? >8Sa'csi palga yu' chuni'c
chale'c xquejlu lo guxhtis, lalni sanéni
luj ro jusgaad, basiidjl diidx con laani
lo nejz, te na'c chandni luj lo regux-
htis, sa'csi dxejc reguxhtis suteedreni
luj lo reguixhajg te gusdureni luj nen
latzguiib. 5° Luxh rnié lojlu, dilu guirii
ro'c hasta gusa'lu quiixlu guiraa lojreni.

Colgusiejch lajztu te di guettu
1 3 Lagajc dxejc, gubig gaii reni
huisa'nreni diidx loj Jesis xcuent
gaii ben Galilee ni bagu't Pila't nen
guidoo, bagu'chni xtiejnreni con xtiejn
reman ni siddnéreni si'c gojn lo Dios.
2Sas rijp Jests lojreni:

—¢La rujntu xhigab si'c gusajc re-
ben Galileega sa'csi najcrureni bendojl
lo rebejn lajdxreni? 3Nard rnid, dini
gac si'c. Palga di'tu gusiechlajz sigajcza
sejt guiragajctu. 4O xcuent guitzunbi-
chon rebejn nani gujt che gubixh te or
ni laa Siloé yejcreni, ¢La rujntu xhigab
najcrureni ben dojl lo rebejn ni rbijz
guedx Jerusalén, 4? > Nara rnid, dini gac
si'c. Palga di'tu gusiechlajz, sigajcza sejt
guiragajctu.

Xcuent te yag iigw
6 Dxejcti gusloj bij Jests te cuent ni ru-
luiini lojreni, rajpni:
—Te dade' gojp te yagiigw ni basujni
lo xyujni. Sas huihuiini don la caj nine-

jxh lojni. Luxh xhet ninejxhdi bidxilni.
7 Dxejc réjpni loj bejn ni candj xyujni,
agujc chon ijz siadtila ninejxh lo yajgre,
luxh xhetini. Batin yajgre. jXlia'si sujni
lo yuj! 8Luxh xmosni réjp lojni: “Dad,
basaanni steb ijz, guslad yuj ni'ni, gusild
abonni. ? Palga xcaj ninejxh lojni steb ijz,
laaca, palga dini xcaj, dxejc guitinnuni.”

Rusiajc Jests te gunaa

10 Te dxej ni rusilajz rexpejn Israel cag-
uluii Jesds nen te guidobéz. 11 Ro'c suga'
te nane' ni agujc tzunbichon ijz racx-
huuni. Bendxab caguscoodni, niluxh di
gacdi suliini. 12Che bahuii Jests lojni,
gurejdxnini, dxejc rdjp Jests lojni:

—Gunaa, abasaan yilguijdxga luj.

13 Che basujni naani yejcni, lagajc dx-
ejc gujc gusulii nane'ga. Dxejc guslojni
cald'pni xpala'n Dios. 4Luxh dade' ni
rnibee guidobdz bidxe'chni sa'csi basiajc
Jests nane'ga che najcni dxej ni rusila-
jzreni, ni'c gusloj cay&djpni loj rebejn:

—Xho'p dxej sajc gun bejn dzuun; nen
redxejga sajc jidddtu te jiajctu, per na'c
jidadtu dxej ni rusilajz rexpejn Israel.

15Dxejc badzu' Jestis diidxre, rdjpni
lojni:

—iBen rusguee! ¢La di chutis tejtu
guxhec xconni o xpurni te chaninini
yani nis, mase najcni dxej ni rusilajz
bejn, 4? 16Luxh nane're najc te xagdoo
toAbram, nani numbee Dios, ni agujc
tzunbichon ijz baliib bendxabni, ¢la di-
gacdi guixecni lo xcélguijdxni mase na-
jeni dxej ni rusilajz bejn, 4?

17 Che gunii Jestis rediidxre, bianxtujy
rebejn ni rdxe'ch loj Jests, luxh reben
xhidaalga cabalazduxhreni sa'csi cayujn
Dios redzunro nez lojreni.

Xcuent bedz muxhtas
(Mt. 13:31-32; Mr. 4:30-32)
18 Ni'cni réjp Jests lojreni:
—¢Xhocha najc xcélrnibee Dios?
¢Xhicha cojn guinid najcni tebloj?

19Najcni si'c te bedz muxhtas ni rbe'c
te bejn lo xyujni. Luxh che guiroobni,
rajeni te yagro. Dxejc riddd remane'
ni rutajt siddyunchee xpitiddzni loj
rexhajcwni.

Xcuent cojb ni rusaguij
(Mt. 13:33)

20 Guniiza Jesus stehuilt te gacbeereni
xho guire'ch rextidx Dios. Réjpni lojreni:

—¢Xhicha cojn gunteblod xcélrnibee
Dios? 21 Najcni si'c levaduur ni rugu'ch te
gunaa lo chon mediid arin, luxh rusagui-
jni guiraa cojbga.

Daa rold' cadro jiu'ni xhaguibaa
(Mt. 7:13-14, 21-23)

22Huinuu Jesds xnejzni sddni guedx
Jerusalén. Lalni sadejdni reguejdx nijza
rerench caguluiini rebejn. 23 Dxejc gun-
abdiidx te bejn lojni, rdjpni:

—Dad, ¢la guxii najc rebejn ni calaa
loj rextojlreni, &?

Dxejc rédjpni lojreni:

24_Dad rold' cadro jiu' bejn xh-
aguibaa. Ni'cni coltip lajztu te jiu'tu
ro'c, sa'csi xhidajl bejn rlajz jiu'reni
ro'c, niluxh direni gun gaan. 25Cheni
abasdu baxhuaan xten yu' rold, dx-
ejc la'tu ni suga' detz yu' guisloj guse-
jstu rold', guiniitu: “Dad, baxhal-laa
rold”, dxejc laani sudzu'ni diidx, sini-
ini: “Dina gand caro sidadtu.” 26Dx-
ejc guislojtu guiniitu: “Bidxunndénu,
bidaundinu, bidunniinu luj, baseedlu
nuurnu lo xnezyuunu.” 27Dxejc sini-
ini lojtu: “Rnilii lojtu, dipacnid gumbed
la'tu. Coljij guiraatu, benlatsiaj.” 28 Dx-
ejcti sonduxhtu, chubejli 1djytu che fi-
itu abiu' toAbram, con tolsaac, con toJa-
coob, ndjza guiraa redade' ni gunii xtidx
Dios, suga'reni lo xcélrnibee Dios xh-
aguibaa, luxh la'tu di gacdi jiu'tu. 29 Dx-
ejga sidzujn xhidajl benzijt ni sidad lad-
jiaa, ladjiat, ladbdjgw, ndjza ladbee, te
jiu'reni lo xcédlrnibee Dios xhaguibaa,

ro'c sibejzareni lo mex. 3%Luxh yu' reni
rujntu xhigab guxii sajcreni naj, sac-
duxhreni dxejc. Yu'za reni rchalotu sac-
duxh naj, xhet sajcdireni dxejc.

Jests biin xcuent guedx Jerusalén
(Mt. 23:37-39)

3llagajc dxejga, bidzujn gaii re-
farisee, rajpreni lojni:

—Huij, biunejz ree, sa'csi Herodes
rlajz ju'tlu.

32Dxejc laani badzu'ni diidxre lojreni,
rajpni:

—Gojz lo bédjzga, ben rusguee:
“iBahuii! cabdid rebendxab lastoo
rebejn, cagusiaci rebejn ni racxhuu
nadxej ndjza guixee, luxh huijdxli
guluxd xtzund.” 33Niluxh mase si'c
gacni nanab chanuid xnezyud nadxej
ndjza guixee, huijdx, sa'csi di gacdi guet
te dade' ni rnii xtidx Dios ste'ca guejdx,
guejdxtis Jerusalén sajc guetni.

34’iProbe'tu, la'tu ben Jerusalén!
Rugu'ttu redade' ni riddnii xtidx Dios
lojtu, rucuaazatu guij yejc rebejn ni
ruxhal Dios lojtu. Balti huilt rlazd
nuchaga sa'tu si'c ruchagsa' te guidco'c
rexquidbdzni lajd xhigani, niluxh
ditu nicdjp. S35Bahuii xho bianxteb
xquidootu. Ni'cni arnixgad lojtu, dirutu
fii lod cheni guidzujnli dxej ni guiniitu
lod: “Chicbaa ni siddd xcuent Dios.”

Rusiajc Jests te bejn ni guidxa guij
Che gojl te dxej ni rusilajz rex-

1 4 pejn Israel, huitajw Jesis rolijz
tej ni rnibee loj refarisee. Cagula'tz
gaii refarisee, guidon xhini'c gun Jests,
2sa'csi nez loj Jesds suga' te dade' ni
guidxa guij tiejxhni. 3 Dxejc gunabdiidx
Jests lo rebejn ni ruluii leii néjza lo re-
farisee, rajpni lojreni:

—¢La sajc gusiajcni te benracxhuu
dxej ni rusilajz bejn o la di gacdini?

4Per laareni dxitis suga'reni, nidutis
ro'reni. Dxejc cua' Jests benracxhuuga,

basiajcnini, gunibeezani biunejzni. ® Dx-
ejc rijpni loj refarisee:

—~Chu la'tu ni rajp te bur o te gon,
palga jiajbni nen te bisie, ¢la ditu chala-
gajcni mase najcni dxej ni rusilajz bejn,
a?

6Dxejc di niajeni nudzu'reni diidx
lojni.

Reni bidon chéi sa'

7 Cheni bahuii Jesids xho rchaglajz re-
bejn rbereni latsa'c te cuereni cud' re-
bejnro, bijni te cuent ni ruluii lojreni,
rajpni:

8_Cheni guidontu chéitu te sa,
na'c guntu te cuetu cud' rebenro, te
di guidzujn te benroru lojlu, °dxejc
jiddd bejn ni cayujn lanij, naani lo-
jlu: “Badeed cue dade're ro'c.” Dxejc
situjylilu chacuelu ste'ca lajt lo leli.
10 Maazru hueen, cheni guidonlu chéilu
te sa, huicue lo mex ni zuj lo le' te
che guidzujn bejn ni cayujn lanij, naani
lojlu: “Xamigwé, gudaa cuelu nen yu'
cadro rbej rebenro.” Si'c sd'p xpala'nlu
nez loj guiraa rebejn ni sobgandjlu lo
mex. 11 Sa'csi ni rlajz chi'p xpala'nni nez
loj rebejn, sianxtujyni nez lojreni. Luxh
bejn ni najc nadolajz, si'p xpala'nni nez
loj guiraa rebejn.

12Rédjpzani loj bejn ni cagudeed xhi
gaureni:

—Cheni gunlu te lanij o guteedlu bejn
lo xmexlu, na'c cueedxtislu rexamigwlu
con rebejtzlu, con resa'lu, niclaza rex-
pisinlu ni najc ri'cw, sa'csi laareni siga-
jcza sibejdxreni luj che gunreni te lanij,
luxh si'c agudijxreni ni badeedlu lojreni.
13 Che gunlu te lanij, alga gurejdx re-
benproob, rebencoj, ndjza rebenlotid'p,
14 dxejcti sibaa lajzlu sa'csi laareni di
gacdi gunidxsacreni ni badeedlu lojreni;
luxh si'c siguixsac Dios ni bejnlu che gal
dxej ni guibansac rebejn loj rebengut.

Xcuent te laniro

15Che biejn diajg tej reni sobga' lo
mex, rdjpni loj Jests:

—Chicbaa rebejn ni gau yatxtiil cadro
rnibee Dios.

16 Dxejc rijp Jests lojni:

—Guyu' te dade' ni bejn te laniro
rolijzni. Gunibeeni bidon xhidajl bejn
te jiddtaundjrenini. 17 Che bidzujn or
ni gaureni, baxhal dade'ga te xmosni
chatejdxni rebejn ni abidon, rdjpni lo-
jreni: “Colchdj, asuchee lo mex.” 18 Dx-
ejc guiragajcreni gusloj caydjb di gacdi
chédreni. Tejni rdjp: “Entis gusia te la'
yuj, luxh naj nanab chahuid xho na-
jeni. Goslaa di gacdi jizld.” 19 Steeni rédjp:
“Gusia gaii nejs gon, luxh nanab chahuia
xho rujnreni dzuun. Goslaa di gacdi
jidld.” 20Steeni rdjp: “Entis bachnai
ni'cni di gacdi jidld.” 2! Che gubi' mosga,
badeedni diidx lo xlamni xhi réjp re-
bejnga lojni. Dxejc bidxechduxh lamga,
rdjpni lo xmosni: “Basquejn huij lad-
nezyuj nijza ladnezyuj dad, gudana re-
benproob, rebencoj, rebenlotii'p, reben-
natiujnc.” 22 Si'c bejn mosga. Che gubi'ni
rdjpni lo xlamni: “Dad, aben si'c ni gu-
nibeelu, luxh lajtru yagxhiil.” 23 Dxejc
rdjp lamga lo xmosni: “Huij lo renezyuj
ni sii loj reguedxzijt, gudandj rebejn ni
guidxaaglu nejzga, te cha bejn roliza.
24Rnili4 lojtu, nicla tej reni bidon ganid
di gau xhuej nani bena.”

Ni nanab gunni te chanajlni Crist

251.a] sasaj Jests lo nejz, xhidalduxh
bejn sanajlni. Dxejc gubiréni, gusloj
cayajpni lojreni:

26__Ppalga yu' chu tej ni jiddd lod,
ni di cudlaz xtadni, xnanni, ch&ilni,
rexi'nni, rebejtzni, néjza rebisiajnni, na-
gajcza xcdlnabajnni, di gacdi gacni te
rexpend. 27Palga yu' chutis tej ni di
rlajz tedni trabajw te jiddnajlni naréa, di
gacdi gacni te rexpendpac. 28 Chu tejtu

ni rlajz gun te yuro, ni di gunxgaa xhigab
lacti meel chani yu'ga, te guidon la sajc
guluuxnini. 2°Didi cheni abejnni rec-
imient, di gacdi guluuxnini, dxejc guiraa
reni fii lojni suxhiznéjrenini, 30 sdjpreni:
“iBahuilaare! Bejnre gusloj bencheeni te
yu' per di niajedi nuluuxnini.” 3! ;Chu
te reii ni gun xhigab chachagdijlni stee
reii, ni di gunxgaa xhigab don laa sajc
gunni gaan con tzuu mil soldaad loj
stee reii ni siddd con gajl mil soldaad,
4? 32Palga di gacdi gucuanijnini, che
gacbeeni zijtli siddd stee reiiga, sux-
halni te xpejnni chanab yélrbedxi lojni.
33Ni'cni palga chutis tejtu di gusaan rex-
hixtenni te jiddnajlni naré, di gacdi gacni
te rexpendpac.

Che diru sejd gac nadzujy
(Mt. 5:13; Mr. 9:50)

34 Réjpzani:

—Huen najc sejd. Per cheni diruni
gac nadzujy, ¢xho gacru gac nadzujyni?
35Xhetru sajcdini, nicla te chdéni loj yuj,
niclaza te chééni lo abon. Gusiltis bejn
sejdga. Reni rlajz gucuadiajg xtidxa,
sucuadiagsa'creni.

Xcuent xiil ni gunijt
(Mt. 18:10-14)

Guiraa reni rusquijx impuest
1 5 ndjza rebendojl cabigreni loj
Jests, te cuadiajgreni rextiidxni. 2Re-
farisee nidjza rebejn ni ruluii leii gusloj
camojmreni, rdjpreni:

—Bejnre rusaan rbig rebendojl lojni,
luxh raundjzanireni.

3 Dxejcti bij Jestis cuent ni ruluiire lo-
jreni, rajpni:

4 __Chutejtu ni rajp tegayuu xiil, palga
chanijtni tejni, ¢la dini gusaan stapbitzu-
ubigaa rexiilni lo niaa te chatiilni xile'
ni gunijt, hasta guidxéllinini, 4? °Luxh
che guidxilnini sibaduxh lajzni, dxejc
sutzuubnini ro xhajcwni. ® Che guidzu-
joni rolijzni sutojpni rexamiigwni néjza

rexpisinni te gibni lojreni: “Colguibal-
azndj nard sa'csi abidxila xile' ni gu-
nijt.” 7Rnid lojtu, sigajcza su'ru yélr-
balajz xhaguibaa xcuent tejtis bejn ni
guibig lo Dios ni gusiechlajz xtojlni
quela xcuent tapbitzubigaa bejn ni di
guiquiin gusiechlazreni xtojlreni.

Xcuent meel ni gunijt

8 Réjpzani:

—Sigajcza te gunaa ni rajp tzuu
meel, palga chasélni tejni, ¢la dini
gusanij te bajl te guloobni nen yu'
hasta guidxilnini, 4? ° Luxh che guidxl-
nini, sutojpni rexamiigwni néjza rex-
pisinni, sédjpni lojreni: “Colguibalaznij
nard sa'csi abidxdld meel ni gunijt.”
10Rniéza lojtu, sigajcza sibalajz rexangl
Dios xhaguibaa xcuent te bendojl ni
rusiechlajzni.

Te bejn ni baxun te xi'nni

11 Dxejc bijza Jests cuentre lojreni:

—Guyu' te dade' ni yu' tio'p xin-
gaanni. 12Dxejc xi'nni ni najc huin-
ruga, rijpni lo xtadni: “Dad, bani-
idx yélnasa'c nani nungijl xca'a.” Sas
badeed xtadni xerensni. 13Di niaclaa,
balsi dxej gudejd, chela bato' xinhuinni
guiraa xhixtenni, dxejc sdini, bidzu-
joni te guedxzijt. Ro'c banijtni guiraa
xmeelni lo recosguijdx. 14 Che abanijtni
guiraa xhixtenni, biddd te gubinduxh
guedxzijtga cadro yu'ni. Sas guslojzani
calaanni. 15Dxejc huitiilni dzuun lo te
benguejdxga. Baxhal bejngani te huiga-
jpni cuch lo xyuj dade'ga. 1®Luxh ca-
landuxhni bejnni xhigab malaii sajc
gauni recuaan ni najc si'c lia ni cayajw
recuch, niluxh rut badeeddi xhi nia-
jwni. 17 Lal ni cadejdni trabajwga, bianij
xcériejnni bejnni xhigab, naani: “Balti
rexmos xtadd rausa'c, ria'nru xhi gau-
reni. Luxh nari ree calanduxhi, ameerli
guetd. 18 Guibi'dlis ladxi, rolijz xtadi,

gapa lojni, Dad, banitd lo Dios néjza lo-
jlu. 19 Diru nungéjl guirilad xi'nlu. Cua'
naré si'c te xmoslu.” 20Dxejc gunazga-
jeni nejz te gubi'ni rolijz xtadni.

"Cheni zijtru sidddni, bahuii xtadni
lojni. Dxejc balaslajznini, ruxunlini,
huichaglojnini, sas gudd#znini, bacha-
gromi lojni. 2!Dxejc rdjp xi'nni lo-
jni: “Dad, abanitd lo Dios ndjza lo-
jlu. Diru nungéjl guirilad xi'nlu.” 22 Per
rdjp xtadni loj rexmosni: “Coltand te
ladsa'c, colshuajcwnini xi'nd, colgusil te
niil bicuenaani, xcajza te gura'ch ni'ni.
23Coltand te biser ni guro' colgu'tni.
jColsquejn te guidauunu, jiennu te lanij!
24Sa'csi xi'ndre abend xhigab gujtni,
luxh naj si'cni agubansacni, gunijtni
niluxh naj abidx&jlni.” Dxejc guslojreni
bejnreni te lanij.

257Lal ni cayajc dee, xingangalooni
cayujn dzuun lo niaa. Che gubi'ni, siad-
dzungajxhni rolijzni, che biejn diajgni
cayel rolijzni, caguya'zareni. 26 Dxejcti
gurejdxni te mos, gunabdiidxni lojni xhi
cayajc royu'. 27 Dxejc rdjp mosga lojni:
“Gubisac bejtzlu, luxh xtadlu gunibee
gujt te biser guro' te gac lanij sa'csi
nadaanni gubi'ni.” 28 Dxejc bidxe'ch xin-
gangalooni. Naadtini jiu'ni rolijzni. Che
gucbee xtadni naadtini jiu'ni, bihuii
xtadnini te gunabni jiu'gani. 2°Dxejc
rdjpni lo xtadni: “jBahuilaare! Agujc
xchej cayund dzuun lojlu, luxh rusobdi-
agd guiraa xtiidxlu, per nicla tej hualt
gajdlu guniidx nicla te dxibe' lod te
gund te lanij con rexamigwé. 30 Luxh naj
ni abidzujn xi'nlure, ni banijt xmeellu
con regunadxab, xhoxh bagu'tlu te biser
guro' te cayujnlu xlanijni.” 3! Dxejc rijp
xtadni lojni: “Xi'né, sugagajclu lod, luxh
guiraa ni rapa najc xtenlu. 32 Niluxh naj
ridjlpac jiennu lanij, guibalaaznu, sa'csi
bejtzlu ni bend xhigab agujt, agubini
naj, najcni si'cni gubansacni; gunijtni,
naj abidxdjlni.”

Xcuent te ni rnibee loj remos

Dxejc cayujyza Jests stee cuent
1 6 loj rexpejnpacni, rajpni:

—Guyu' te benrajp ni guyu' lojni te
ni rnibee loj rexmosni. Dxejc biddd reni
badeedreni diidx lojni, rdjpreni: “Bejn ni
rnibee loj rexmoslu xhetlaadi cayujnni
cagunijtni rexhixtenlu.” 2Dxejcti gure-
jdx xlamnini, rdjpni lojni: “¢Xhi dee ni
riejn diagd caniireni xcuentlu, 4? Naj
guniidxlu lod cuent xte xtzuunlu, sa'csi
dirulu chanuu guinibeelu lo rexmosa.”
3Dxejc bejnga bejn xhigab: “¢Xhichani'c
guni naj ni gudzucaj xlaméa dzuun load?
Dina ga'pa yalrstijp te gund dzuun lo
niaa, luxh situjyé chanabi gojn. 4 Anani
xhini'c guna te che diruni ga'pa dzuun,
sibejdx rexamigwa nar rolijzreni.” > Dx-
ejcti gurejdxni tebgajreni rebejn ni
nazddb lo xlamni, dxejc rdjpni loj ni
bidzunxgaa: “¢Lac nazdablu lo xlama?”
6Dxejc rdjpni: “Nazdbd si'c te gayuu
baril se't.” Dxejc rédjpni lojni: “Basquejn,
cua' guijtzre, bacuaa tiubitzuutis baril
nazdablu lojni.” 7 Dxejc gunabdiidxni loj
steeni, rdjpni: “¢Luj a'? ;Lac nazdablu lo
xlam&d?” Dxejc rdjpni lojni: “Te gayuu
dximro triuu.” Dxejc rdjpzani: “Aree
xquijtzlu; bacuaa tajtis dximro.” & Bidx-
eloj xlamni, guld'pni xpalan bengui-
jdxga ni gunibee sa'csi bisinni bejnni re-
cosga. Dxejc rijpza Jests, rebejn ni di
gumbee xtidx Dios nadxéllajzrureni lo
rextzuunreni con sa'reni loj rebejn ni
arumbee xtidx Dios.

9 Rnii lojtu, colquiil rexamiigwtu con
reyalnasa'c ni rijptu loj guedxliujre, te
che abaraj xhixtentu, sica' Diostu xh-
aguibaa cadro yu' rolijztu par tejpas.

10°Renani runsa'c dzuun lo te dzun-
béz, sajcza gunsa'cni dzuun lo te dzunro,
luxh reni di gacdi gunsa'c dzuun lo te
dzunbiz, di gacdiza gunsa'creni dzuun
lo te dzunro. ! Ni'cni palga xhetlaadi
cuardlndjtu reyilnasa'c xten guedxliuj,

ixho guniidx Dios reyélnasa'c xtenni lo-
jtu! 12Palga xhetlaadi cuarilnijtu xhix-
ten bejn, ¢chu guniidx lojtu ni gac xten-
pactu, a?

13°Nicla tej mos di gacdi gunni dzuun
lo tio'p lam, sa'csi sidxe'chni lo tejni,
steeni sindlajzni o susobdiajgpacni xtidx
tejni, sibdlazni steeni. Di gacdi gun
bejn xtzun Dios lal ni sanélajztisni
xcélnasa'cni.

14 Mbaj naj, refarisee, sa'csi rchaglaz-
duxhreni meel, cacuadiagdzu'tzreni
xtiidxni, dxejc caguxhisndjreni Jesus.
15 Dxejeti rdjp Jests lojreni:

—La'tu najctu bejn ni ruhuii re-
bejn lojtu, naareni bensacduxhtu, niluxh
acanajn Dios xhi xhigab rujntu nen las-
tootu. Sa'csi guiraa ni rchalojtu najc yal-
nasacduxh, guiraa ni'c rbixhlajz Diosni.

Xleii Moisés con xcilrnibee Dios

16 Réjpzani:

—Dxejli ni biddd Juan ni rutiobnis,
guyu' xleii Moisés, ndjza xtidx redade'
ni gunii xtidx Dios. Cheni biddd Juan
gusloj rsule' didxsa'c xcuent xcélrnibee
Dios, ni'cni xhidajl bejn cagusutijp lajzni
te jiu'reni loj yélrnibeega.

17°Per guyasiru nitloj xhaguibaa nijza
guedxliuj quela di jialoj guiralii rediidx
ni bacuaa Moisés; nicla tej diidxga di
nitloj.

Ruluii Jestis xcuent ruro'n sa' bejn

(Mt. 19:1-12; Mr. 10:1-12)

18 R4jpzani:

—Palga guron te bejn chiilni, dxejc
guchnaani stee gunaa, rujnni dojl, luxh
nani ruchnaa te gunaa ni abaro'n chiil-
nini, niguiiga rujnzani dojl.

Te benrajp néjza Lazaro
19 Rdjpzani:
—Guyu' te benrajp ni rchaglajz
rajcewni ganax reladsacduxh, luxh
guixe-guixee rujnni laniro. 20 Guyu'za te

benproob ni laa Lazaro ni rniab gojn,
ricueni ro xla' benrajpga, yu' guejdx
ni rgaadz tiejxhni. 2! Rlajzni maléii
xho gunni gauni nani rtejb loj xmex
benrajpga, luxh direni gusaan. Dxejc
rebd'cw siddd rilejp loj reguejdx ni
rgaadz ni guidxa tiejxhni. 22Guyu'ti
te dxej gujt benproobga, biddlas
rexangl Dios xaimni, huindrenini
cadro yu' Abram xhaguibaa. Dxejcti
ndjza benrajpga gujt, huicua'tztirenini.
23Che yu'ni gabijl cadro rij guiraa
rebendojl, ro'c cadejdni trabajwduxh.
Dxejcti gulédsni lojni, bahuiini zitduxh
cadro sugandj Abram Lazaro. 24 Dxejcti
guredxaduxh benrajpga, rdjpni lo
Abram: “jXtadd Abram! Balazlajz
nard, baxhal Lazaro guhuajdxni yejc
bicuenaani nis te gusidlyujni ludxa,
sa'csi ree cadedd trabajwduxh lo
guiboo.” 25Luxh rdjp Abram lojni:
“Xi'nd, basaa lajzlu che gubajnlu lo
guedxliuj gojplu guira'ti xhixtenlu, luxh
sigajcza Lazaro gudejdni trabajwduxh.
Per naj ree casilajzni, naj luj cadejdlu
trabajwduxh. 26Luxh di gacdi jiddd
Lazaro ro'c, sa'csi yu' te baladuxh ni
rlia' sa'nu, te mase rlajz bejn guirii ree
te tedreni lojlu ro'c, di gacdini. Di
gacdiza ted reni yu' ro'c te jidddreni
loonu.” 27 Dxejcti rdjp benrajpga lojni:
“Rniabduxha lojlu, xtadd, baxhallaa
Lazaro chidini rolijz xtadd, 28sa'csi
ro'c yu' gaii betzd, te chalijdxni
laareni, te gusiechlajzreni, te di né&jza
laareni jid&ddreni ree cadro rdejd bejn
trabajwduxh.” 29Dxejc rdjp Abram
lojni: “Arajpreni guijtz cadro caj xleii
Moisés ndjza xtidx redade' ni gunii
xtidx Dios, sugusobdiajgreni rediidxga.”
30Luxh benrajpga badzu' diidxre,
rdjpni lojni: “Gulii dad Abram, per
palga chis te bejn loj rebengut, chanii
lojreni, dxejc sii pet susiechlajzreni.”
31 Dxejc rdjp Abram lojni: “Palga direni

gusobdiajg xtidx toMoisés nédjza xtidx
redade' ni gunii xtidx Dios, dizareni
chalilajz xtidx te bejn ni guibansac loj
rebengut.”

Riesgw jiajbni lo dojl

(Mt. 18:6-7, 21-22; Mr. 9:42)

1 7 Réjp Jests loj rexpejnpacni:

—Sidadpac recos ni gun jiajb
bejn lo dojl. Proobza bejn ni rujn ri-
ajb bejn lo dojl. 2Maaz guliibni te guij
xten molin guejnni, gusidl bejoni lo nis-
doo cadro jidtro quela gunni jiajb rexi'na
ni ahuililajz xtidxa. 3 jColsusin!

"Palga gun bejtzlu dojl lojlu, balijdxni.
Palga gusiechlajzni, basidjl diidx con
laani. 4 Masque gajdz huilt nen teb dxej
gunni dojl lojlu, palga jiddniini lojlu
gajdz huilt, naani: “Xhet laadi bena,
basidjl lajzlu”, basidjl lajz con laani.

Bastioob xcélrililaaznu

5 Gunii rexpejnpacni lo Jests, rdjpreni:

—Dad, baniidxru yélrililajz loonu.

6 Dxejc rdjp Jests lojreni:

—Palga rajptu yilrililajz, mase najcni
si'cti te bedzbéz xten muxhtas, sajc gébtu
lo yagro rec: “Biliddxa' ro'c, guzuj galéii
nisdoo”, susobdiajg yajgga xtiidxtu.

Ni ridjl gun te mos

7 Réjpzani:

—¢Chu tejtu ni rajp te mos ni rigan
o ni rigajp rexquidxaani ni gébni lojni
che guibi'ni lo niaa: “Biu'ga, gurej lo mex
te gaulu”? 8Dini géb si'c. Niluxh séjpni
lojni: “Bachaa xhajblu. Bejn xhi gaui,
gudanini lod. Che luux gaud, ya'a, dx-
ejc sajc gauzalu, yézalu.” °Dini gudeed
xquixtios lo mosga sa'csi rujnni recos ni
gunibeeni sa'csi si'c ridjl gunni. 10Siga-
jezala'tu, che luux guntu guiraa redzuun
ni gunid guntu, ridjl guiniitu lo Dios:
“Najcnu mos ni xhet sajcdi, nani riijl ji-
ennu, ni'ctis biennu.”

Basiajc Jestis tzuu bejn
ni ral tiejxhreni

lal ni sasaj Jesiis nez guedx
Jerusalén, gudejdni loj regién Samaria
nidjza regién Galilee. 12Che biu'ni tej
reguejdxga, huichagloj Jests tzuu bejn
ni rajc te yalguijdx ni ra] tiejxhreni,
niluxh  zijtru guzujreni. 13 Dxejc
rbedxa'reni rijpreni:

—Jests, Dad, Mastr, balaslajz nuurnu.

14Che bahuii Jesds lojreni, réjpni
lojreni:

—Colchdj, te fii rebixhojz abiajctu.

Lal ni sddreni, bia tiejxhreni. 1> Dxejc
tejreni, che bahuiini abiajcni, gubigux-
unni, cabedxa'ni cald'pni xpala'n Dios.
16 Bazuxhijbni nez loj Jesis, basajbni
lojni lo yuj cagudeedni xquixtios loj
Jestis. Luxh bejnre najc te benzijt, te ben
Samaria. 17 Dxejcti rdjp Jests lojni:

—¢La et tzuudi najc reni biajc, &?
¢Con sgaareni? 18 ;La rutru gubi'di lo
te guilid'preni xpala'n Dios, xtebtis benz-

ijtre, a?
19 Dxejc réjp Jests loj bejnre:
—jHuisulii, huij! Abiajclu sa'csi
huililajzlu.

Xho guidzujn xcélrnibee Dios
(Mt. 24:23-28, 36-41)

20 Dxejc, sa'csi agunabdiidx refarisee
loj Jestis guc guidzujn xcélrnibee Dios,
badzu'ni diidxre, rdjpni lojreni:

—Di xcédlrnibee Dios guidzujn con
seen ni sajc fiitu. 21Diza bejn naa:
“Bahuii, aniree”, o “Anirec”, sa'csi
abidzujn xcélrnibee Dios lojtu.

22 Dxejc rdjp Jesus lo rexpejnpacni:

—Sidzujn dxej rlajzgatu fiitu te dxej
sa' ni chu che jiddsac Xi'n Dios ni gujc
Niguii, luxh ditu fiini. 23 Luxh siniireni
lojtu: “Aniree”, o “Anirec”, per na'c
chéditu, na'cza chanajltu reni rihuii.
24Sa'csi sigajc ni rien che rdinya’ te laad
xhaguibaa hasta stelaad xhaguibaa,

si'cza gac che jidld nard, Xi'n Dios ni
gujc Niguii, che gal dxej guibi'd. 2> Luxh
ganiddoo sidedd trabajwduxh, sa'csi
sibdlaz reben guedxliuj ni tre' naj nara.
26Si'cni gujc nen redxej cheni gubajn
toNoé, si'cza gac nen redxej che jidla
nard, Xin Dios ni gujc Niguii. 27 Nen
redxej ni gubajn toNoé gudajwreni,
gureni, bachnaareni, badeedzareni
xindxa'preni guchnaa bejn, bidzujnli
dxej cheni biu' toNoé nen barcwro ni
bencheeni. Dxejc biddd nisguiduxh,
gujt guiraa reben dojl, guzdibreni
lo nis. 28Sigajcza gujc nen redxej ni
gubajn toLo't: gudajwreni, gu'reni,
gusiireni, bato'reni, gule'creni binij,
bencheezareni  rolijzreni.  29Niluxh
cheni birii Lo't lo guedx Sodoma, biajb
guiboo xhaguibaali, ndjza te dij ni
rudxuii, gunitlojti guiraa rebejn dojl,
huejcreni. 30Sigajcza gac nen redxej
cheni jidla nard, Xi'n Dios ni gujc Niguii.

31°Dxejga, palga yu' chu nié'p yejc yu,
ni yuchee nen yu'; palga yu' chu suga'
nezjidt, di galdiruni guibi'mi rolijzni.
32 Colgusnaj lajztu xhi gujc chiél toLo't.
33Ni rlajz ga'p xcélnabajnni lo guedxli-
ujre, sunijtnini, nani gunijt xcdlnabajnni
lo guedxliujre xcuent rextidxd, xcélnaba-
joni rajpni xhaguibaa.

34 Rnii lojtu, guxhijnga ni jiéli lo tio'p
reni naga' lo te da', chda tejni, steeni
jia'n. 3°Lo tio'p gunaa ni cayo't, chii
tejni, steeni jia'n. 3% Lo tio'p bejn ni yu'
lo niaa, chéa tejni, steeni jia'n.

37 Che biejn diajgreni rediidxre, gun-
abdiidxreni lojni, réjpreni:

—Dad, ¢caro gac recosre?

Badzu' Jests diidxre, rdjpni:

—~Cadro naga' te mangut, ro'c rdojp
regolbetz.

Xcuent te gunabiuud con te juejz

1 8 Bijza Jests te cuent ni ruluii lo-
jreni, te guisieedreni xho riajl

cuedx-guiniabreni lo Dios lacuaa gac-
huin lajzreni, 2 rdjpni lojreni:

—Te guejdx guyu' te juejz ni di
chalilajz xtidx Dios, dizani jiu rebejn.
SLagajc guejdxga guyu' te gunabiuud.
Guixe-guixee rijni lo juejz, rniabni lojni
gunni yalguxhtis lo bejn ni rdxe'ch lojni.
4Balti dxej naadti juejzga gun yilgux-
htisga. Dxejcti bejnni xhigab, naani:
“Mase dina guidxebd Dios, dizana jiud
rebejn, ®sa'csi gunabiuudre sanuutisni
sidddni lod, abasiedliini nard, gunilis
yalguxhtis xten gunaaga, te di chanuutis
riddgusieedni nara.”

6 Dxejc rijp Jests lojreni:

—Riejn diajgtu xtidx juezguijdxga,
7Naj ¢xho di Dios, ni najc hueen, gu-
cuadiajg xtidx rexi'nni ni rbedx-rniab lo-
jni dxej-yaal? Di gaclaa gunni yalgux-
htis xcuent reni aguleni. 8Ni'cni rnii
lojtu, sungajcni yélguxhtis par laareni.
Luxh che guibi' Xi'n Dios ni gujc Niguii,
¢la sidxdlni bejn ni rililajz xtiidxni lo
guedxliuj?

Xcuent te farisee con te
ni rusquijx impuest

9Bij Jestis stee cuent ni ruluii loj re-
bejn ni rluiisi najc bensa'c, ni rchalo xhet
sajedi resabejnreni. R4jpni:

10_Tio'p dade' huij guidoo te
huinabreni lo Dios. Tej ni najc farisee,
steega najc te dade' ni rusquijx impuest.
11Sulii fariseega lal ni canabni lo
Dios, rdjpni: “Dad, Dios, runidxa
xquixtios lojlu sa'csi dina gaci si'c najc
rebejn ni najc gubaan, ni najc ben
nadiplajz, ni najc bendojl, dizana gaci
si'c najc bejnre ni rusquijx impuest.
12Rucua'ni tio'p huilt nen te xmaan,
luxh rudedd te tzuu lo te beex loj
guiraa ni rund gaan.” 13Niluxh bejn ni
rusquijx impuest, zijtru sugami, dini
guilids lojni xhaguibaa. Catidlnaatisni
lastooni, caniini lo Dios, rdjpni: “Dad,
Dios, jbalaslajz nard, nacd te bendojl!”

14 Rnilidpac lojtu, ni rusquijx impuest
rbaali lajzni gubini rolijzni sa'csi
badzucaj Dios rextojlni, niluxh di Dios
nudzucaj rextojl ben farisee. Sa'csi
guiraa rebejn ni rlajz guilid'p lagajc
xpala'nni, susanxtiujy Diosreni, dxejc
reni di rlajz guilid'p lagajc xpala'nreni,
silid'p Dios xpala'nreni.

Benle' Jestis yejc rebiuxbiz
(Mt. 19:13-15; Mr. 10:13-16)

15Yu'reni siddnd rexpiuxbizreni loj
Jesiis te guzujni naani yejcreni. Che
bahuii rexpejnpacni si'c, gusloj cadildi-
idxreni con rebejn te na'c jiddnéireni re-
biuxe'. 16 Dxejc gurejdx Jestsreni, rijpni
lojreni:

—Colgusaan jiddd rebiuxe' lod, na'c
gudxojntureni, sa'csi xcilrnibee Dios
najc xten reni najc nadolajz si'c rebi-
uxbize're. 17Rnilidpac lojtu, chutis ni
rlajz jiu' lo xcélrnibee Dios nanab gusob-
diajgreni xtidx Dios si'c rusobdiajg rebi-
uxe' xtidx xtadreni. Palga dini gun si'c,
dini jiu' lo xcélrnibee Dios.

Te bi'n ni rajp xhidajl xhixtenni
(Mt. 19:16-30; Mr. 10:17-31)

18Te bi'n ni rnibee gunabdiidx loj
Jests, rajpni:

—Dad, mastrsa'c, ¢xhini'c nanab guna
te xca'a yalnabajn par tejpas?

19 Dxejc réjp Jests lojni:

—¢Xhicuent rniilu narad: “Mastrsa'c”?
Rutru najcdi bensa'c, xtebtis Dios.
20 Anajnlu xho najc remandamient ni
caj lo xleii Moisés: “Na'c guesnijlu
gunaa ni di gac chédéllu; na'c ju'tlu bejn;
na'c cuanlu, na'c guiniilu didx-xhii
xcuent bejn; bazoob xtidx xtadlu,
xnanlu, bahuiizareni.”

21 Dxejc rdjp bi'nga lojni:

—Guiraa remandamientre
cheni gucili biuux.

22 Che biejn diajg Jests xtiidxni, rdjpni
lojni:

rusoba

—Tejtis caydddx gunlu. Bato' guiraa
rexhixtenlu, gudisni loj rebejn ni xhet ra-
jpdi dxejc sajplu xcédlnasa'clu xhaguibaa.
Dxejc gudanajl nara.

23Che biejn diajg bi'nga rediidxre,
guc-huinduxh lajzni, sa'csi najcni te bejn
ni rapduxh. 24 Dxejc rdxelojtis Jests lo-
jni, guc-huinza lajzni réjpni:

—Naganduxh jiu' rebenrajp lo
xcdlrnibee Dios. 25Guyasiru ted te
cameii ni' te guux lo ni jiu' rebenrajp lo
xcélrnibee Dios.

26Reni biejn diajgni rediidxre,
rajpreni:

—¢Chuxhni'c sajc laa lo dojl, palga si'c
najcni?

27 Dxejc rdjp Jests lojreni:

—Guira'ti ni di gacdi gun rebejn,
guyasi rajc rujn Diosni.

28 Dxejc rdjp Pedr lojni:

—Dad, nuurnu abasa'nnu guiraa rex-
hixtennu te siopnalnu luj.

29Dxejc badzu' Jests diidxre lojni,
rajpni:

—Rnilidpac lojtu, chutis ni gusaan
rolijzni nédjza rexcuzajnni, rebejtzni,
chiilni, xi'nni xcuent xcilrnibee Dios,
30sica'ni xhiroobru lo guedxliujre, luxh
sica'ni ydlnabajn par tejpas.

Rusule' Jests stehuilt xho guetni
(Mt. 20:17-19; Mr. 10:32-34)

31 Gurejdx Jests rexpejnpacni te laad,
te rajpni lojreni:

—Naj chonnu guedx Jerusalén cadro
nanab soob rediidx nani bacuaa dade' ni
gunii xtidx Dios galooli xcuent Xi'n Dios
ni gujc Niguii. 32Sutedrenini ladznaa
rebenzijt, suxhiznijrenini, susacsirenini,
sutiobxhejnlireni lojni, 33luxh che luux
quiinrenini, dxejc sugu'trenini, luxh ni
riojn dxej sibansacni loj rebengut.

34Dxejc laareni direni niacbee redi-
idxre, dizareni gan xhini'c caniini, sa'csi
najcreni diidx ni di gacdi gacbeereni.

Rusiajc Jests te ben lotid'p
(Mt. 20:29-34; Mr. 10:46-52)

35Cheni sadzujn Jests te guejdx ni
laa Jeric6, sobga' te ben lotid'p ro'
nezyuj, canabni gojn. 36 Che biejn di-
ajgni cadejd xhidajl bejn lo nezyujga,
gunabdiidx ben lotid'pga xhini'c cayajc.
37 Dxejc réjpreni:

—Jests ni siddd Nazare't cadejdni
nezga.

38 Dxejc guredxa'ni rédjpni:

—iJests, xi'n toDavid, balaslajz nara!

39Rebejn ni nijd lojreni gudilndjreni
ben lotid'pga te jidu ro'ni, niluxh laani
dipru guredxa'ni, réjpni:

—iXi'n toDavid, balaslajz naré!

40 Dxejc guzudxi Jests ro'c, gunibeeni
jiddndreni bejnga lojni. Che bidzujnni
lojni, gunabdiidx Jests lojni, réjpni:

41__;Xhini'c rlajzlu gunnda luj?

Badzu' ben lotid'pga diidxre, rdjpni:

—Dad, rlazi jien loa.

42Dxejc rdjp Jests lojni:

—iSujien balojlu! Abiajclu
huililajzlu.

43Lagajc dxej, biengajc lojni, cald'pni
xpalan Dios, huinajlni Jestis. Luxh
guiraa rebejn ni bahuii xhi guzajcni,
guld'pzareni xpala'n Dios.

sa'csi

Huij Jestis rolijz te bejn ni laa Zaqueo

1 9Dxejc biu' Jests guedx Jericé,

sadejdzani guejdxga. 2Ro'c rbijz
te benrapduxh, ni laa Zaqueo, ni rnibee
lo reni rusquijx xcuent impuest. 3Rlajz
Zaqueo fiini loj Jesus te gumbeenini, per
digacdi fiini lojni sa'csi najcni te benx-
hate', luxh xhidajl bejn siddsaj guideb
gabi Jests. 4Ni'c baxunni gunijdni lo-
jreni, hud'pni lo te yajgro ni suga' gajxh
nez cadro ted Jests te si'c sajc fiini loj
Jests. 5 Che gudejd Jests nejzga, guldsni
lojni jiaa, bahuiini cadro sobga' bejnre.
Dxejc réjpni lojni:

—Zaqueo, basquejn biidjt ro'c, lagajc
nadxej rlazé chajia'na rolijzlu.

6Dxejcti bidtguxun Zaqueo lo ya-
jgga, rbalazduxhni huinéni Jests roli-
jzni. 7Che bahuii guiraa rebejn xhi
gujc, gusloj camojmreni, direni jiulajz,
rajpreni:

—Jests sajia'n rolijz te bendojl.

8Dxejcti huisulii Zaqueo, rdjpni loj
Jests:

—Bahuilaare, Dad, gala' xhixtena gud-
edd loj rebenproob; luxh palga yu'
chu loj cua'a xhixtenni con yalrusguee,
sudzu'a lojni tajp hualt si'cti ni cua'a.

9Réjp Jests lojni:

—Lagajc nadxej gubicaj xtojllu nijza
xtojl reni rbijz rolijzlu, sa'csi guliipac
najclu te xagdoo toAbram. 10Pues Xi'n
Dios ni gujc Niguii biadtiil rebendojl te
guslaani rebejnga ni gunijt nen dojl.

Xcuent tzuu meel

H1al ni cagucuadiajgreni xtidx
Jests, bijzani te cuent ni ruluii, sa'csi
asidddzujngajxhreni guedx Jerusalén,
luxh laareni rujnreni xhigab sisloj
guinibee Jests si'ctisni guidzujnni
guejdxga. 12 Dxejc réjpni lojreni:

—Guyu' te bejn, benrajpni, huijni
te guejdx zijtro te gacni reii, dxejc
guibisacni. 13Che gajdni guirii, gure-
jdxni tzuu xmosni, te badeedni lo teb-
gajreni te melpla't ni sacduxh, réjpni lo-
jreni: “Colyujn dzuun con meelre che
guibisacili.” Sd'tini. 14 Per reben lajdxni
dipacreni guichaglajz bejnga, ni'c bax-
halreni gaii bejn te saye'tzreni: “Di
rlajzdinu gacni xreiinu.” 15Luxh em-
pac gujcni reii, dxejc gubisacni lajdxni.
Che bidzujoni gurejdxni rexmosni ni
badeedni meel cua'reni, te gacbeeni lac
bejn tejgareni gaan. 1 Ni bidzujn ganid
rdjpni lojni: “Dad, xmeellu bejn gaan
stzuu meel.” 17Dxejc rdjp reii lojni:
“Hueenca, luj najclu te mossa'c, sa'csi
laaca bejnlu dzuun lo te dzunbiz, naj

sunidxad guinibeelu loj tzuu guejdx.”
18 Bidzujn stee mos lojni, rdjpni: “Dad,
xmeellu bejn gaan gaii meel.” 19 Dxejcti
rdjpni lojni: “Luj guinibeelu loj gaii gue-
jdx.” 20 Bidzujnti stee mos lojni, rijpni:
“Dad, aree xmeellu, guluchedzu'tzéni
nen te baii 2lsa'csi bidxeba guejblu,
sa'csi najc guejblu te ben nadiplajz, ru-
tojp guejblu cadro di guejblu nuzuyj,
luxh rlids guejblu cose'ch cadro di gue-
jblu nibe'c.” 22Dxejcti rdjp reii lojni:
“iMosguijdx! lagajc ro'lu birii diidx ni
gunélu yéalguxhtis. Palga najnlu nacé te
ben nadiplajz, najnlu rutopé cadro dina
nusud, najnlu rlidsé cose'ch cadro dina
nibe'cd, 23 ;xhicuent dilu nisa'n xmeld
nen te bancw te che nibi'd nica'a xmeli
négajc xi'n meelga?” 24Dxejc rdjpni loj
reni suga' ro'c: “Colgudzucaj meelga lo-
jni, colgudeedni loj ni rajp tzuu meel.”
25Laareni rdjpreni: “Dad, per laani ara-
jpni tzuu meel.” 26 Dxejc badzu' reii di-
idxre lojreni, rdjpni: “Ni'cni rnid, reni
rajp, sica'rureni, niluxh reni di ga'p lo-
jreni sibicaj guiraa recosbéz ni rajpreni.
27 Luxh xcuent reni rdxe'ch lod, ni di
rlajz niacé reii lojreni, coltanireni ree,
colgugu'treni nez loa.”
Che biu' Jests guedx Jerusalén

(Mt. 21:1-11; Mr. 11:1-11; Jn. 12:12-19)

28 Che gulujx guniini guiraa rediidxre,
huinuuni xnejzni, sdini nez lo guejdx
Jerusalén. 29 Che asadzungajxhni regue-
jdx ni laa Betfagé néjza Betania, gajxh lo
dajn ni laa Oliib, baxhalni tio'p rexpejn-
pacni, 30 réjpni lojreni:

—Colchij lo guejdxe' ni suga' lad rec.
Che guidzujntu, guidxiltu caduu te bur
huin ni gajd bejn cuib. Colguxhecni,
coltanéni ree. 31 Palga yu' chu guiniab-
diidx lojtu: “¢Xhicuent caguxhectuni?”
colye'tz lojni: “Dad caquiinnini.”

3284'ti rexpejnpacni nani baxhalni,
bidxélreni manga sigajctisni rajp Jesus.

33Cheni caguxhecreni bure'ga, rexpax-
huaan bure'ga rijp lojreni:

—¢Xhicuent caguxhectu bure'ga, &?

34 Dxejc badzu'reni diidxre, rijpreni:

—Sa'csi caquiin Dadni.

35Sas huindreni bure'ga loj Jesus,
gudixhreni xhajbreni dejtzni, te gubijb
Jestsni. 36 Guideb cadro gudejd Jesis
gudixhreni xhajbreni lo nezyuj cadro
tedni. 37 Cheni ameer guidzujnni bajaad
xten dan Oliib, gusloj cabaa lajz guiraa
rebejn, rbedxa'lireni cald'preni xpala'n
Dios sa'csi bahuiireni guiraa remilagwr
ni bejnni. 38 Rijpreni:

Chicbaa reii ni siddd xcuent Xtadnu Dios
te guinibeeni loonu.

Sucuedxilajz guiraa reni yu' guibaa,
chd'p xpala'n Dios xhaguibaali.

39 Dxejc gaii refarisee ni suga' galiii re-
bejn, réjpreni loj Jests:

—Mastr, gudidxa' lo rebejn ni siddna-
jllu te na'cru guiniireni si'c.

40 Dxejc Jests réjp lojreni:

—Rnilid lojtu, palga redee gusiu
ro'reni, sibedxa' reguijre.

41 Che bidzujnni gajxh, che bahuiini
guedx Jerusalén, biin Jesis xcuent gue-
jdxga, 4% rijpni:

—iMaliii gacbeelu, masque nen redx-
ejre, xhini'c sajc guniidx yélrbedxilajz lo-
jlu! Per naj naga'tzni, luxh digacdi fiilu
lojni. 43Sidzujn dxejga lojlu, cheni jidad
reni rdxe'ch lojlu sujnreni si'c te guralyuj
guideb gabilu, nez lojlu sigajc nez de-
jtzlu sisiujreni. 44 Susélta'reni luj lo yu-
jli. Sugu'treni rebejn ni rbéjz ro'c, luxh
nicla gusaanreni cuib te guij yejc sa'ni
sa'csi dilu niembee dxej ni bidad Dios
biddhuiilu.

Rusia Jestis nen guidoro

(Mt. 21:12-17;
Mr. 11:15-19; Jn. 2:13-22)
45 Dxejcti biu' Jesds nen guidoro, gus-
lojni cabdini rebejn ni caguto' nédjza reni
casii. 46 Dxejc réjpni lojreni:

—Loj rexquijtz Dios caj rediidxre:
“Rolizd sajc te yu' cadro jiddnabtu lo
Dios”, niluxh la'tu abejntuni si'c te bilida
xte gubaan.

47 Guixe-guixee caguluii Jestis nen
guidoro, luxh reni rnibee loj rebixhojz
ndjza rebejn ni ruluii leii, ndjza reben-
gool xte guejdxga caguiilreni mood te
ju'trenini, 48luxh direni nidxdjl xho ni-
ujnrenini sa'csi guiraa rebejn cacuadi-
agdzu'tzreni xtiidxni.

Xcélrnibee Jestis
(Mt. 21:23-27; Mr. 11:27-33)

20 Te dxej suga' Jestis nen guidoro,
caguluiini rebejn, cagusule'zani
diidx xcuent xho guibicaj xtojlreni, che
bidzujn reni rnibee loj rebixhojz nijza
rebejn ni ruluii leii n&djza rebengool,
2réjpreni lojni:

—¢Xhi yélrnibee rujnlu recosre? ¢Chu
baniidx yalrnibeega lojlu?

3 Dxejcti réjp Jesus lojreni:

—Nar4é sigajcza guné te yalgunabdiidx
lojtu, colgudzu' diidxre lod, 4 ;chuni'c
baxhal Juan te gutiobnisni rebejn? ;La
Dios o la rebejn, 4?

5Niluxh laareni guslojreni canabdiidx
lo sa'reni, rajpreni:

—¢Xhichani'c jie'tznu? Palga
jie'tznu Dios baxhalni, dxejc naani
loonu: “¢Xhixhcuent ditu ninilajz
xtiidxni?” ©Palga jie'tznu: “Rebejn

baxhalni”, guiraa rebejn sucuaa guij
yejenu, ju'tlireni nuurnu sa'csi laareni
rujnpacreni xhigab gunii Juan xtidx
Dios.

7 Dxejc badzu'reni diidxre, rijpreni:

—Dinu guidon chuni'c baxhal Juan te
biddtiobnisni.

8 Dxejc rdjp Jests lojreni:

—Dizana guinia xhi yalrnibee rapi te
rund recosre.

Xcuent remosguijdx
(Mt. 21:33-44; Mr. 12:1-11)

9 Dxejc gusloj canii Jess loj rebejn, bi-
jni cuentre lojreni, réjpni:

—Guyu' te bejn bazuj yaguub lo
xyujni. Dxejc badedlaanini lo gaii
bejn chidreni meed, sd'tnini zijt,
gucladuxhni ro'c. 19Che bidzujn dxej
ni guidojp cose'ch, baxhalni te xmosni
sanab cose'ch ni ridjl xca'ni. Per laareni
gudijnreni mosga, xhetliidi badeedreni
chanéni lo xpaxhuaan yujga. 1! Dxejcti
baxhalni stee mos lojreni. Dxejc sigajcza
gudilngjrenini,  gudijnrenini,  luxh
xhetza badeeddireni lojni, ganaxni
gubini lo xlamni. !2Dxejcti baxhalni
ni riojn mos lojreni, per sigajcza
gudinduxhrenini, barilaagwrenini.

13'Dxejc  bejn baxhuaanga xhigab,
naani: “¢Xhichani'c gund? Suxhalé xi'nd
ni sanélazd; che fiireni lojni, pet siureni
xtiidxni.” 14 Dxejc che bahuii reni go'n-
meed lo xi'nni, dxejc réjpreni lo sa'reni:
“Laa deeni gac xtenni reyujre. Do'o
guigu'tnuni te nuurnu xca'nu yujre gacni
xtennu.” 15Dxejcti barilaagwrenini lo
yujga, sas bagu'trenini.

Dxejc gunabdiidx Jests lojreni, rajpni:

—¢Xhichani'c gunnidj xpaxhuaan yu-
jga reben guijdxre, 4? 16Sidzujnni,
sugu'tni guiraa reni cayujn dzun-meed lo
yujga, dxejc sudeedni yujga lo garenca
bejn.

Che biejn diajgreni rediidxre, rdjpreni:

—iNa'c gusaan Dios gacni si'c!

17 Bahuii Jests lojreni, dxejc rdjpni:

—¢Xhixhni'c caj lo guijtz ni bacuaa
redade' ni gunii xtidx Dios galoo? Ro'c
cajni:

Guij nani gulécaj renani runchee yu',
ni'c agujc guisa'c ni guzuj galoo.

18 Chutis ni jiajb yejc guijga, sianduxhni,
per nani jiajb guijga yejcni siujypacni, li
ddj gacni.

Xcuent reimpuest
(Mt. 21:45-46; 22:15-22; Mr. 12:12-17)

19 Reni rnibee loj rebixhojz, ndjza reni
ruluii leii rlajzreni guiniaazreni Jests la-
gajc orga, sa'csi gucbeereni lojreni gu-
nii Jests cuentre, luxh xhet bejndi-
reni sa'csi rdxejbreni rebejn. 20Dxejc
cagula'tztisrenini, baxhalreni gaii bejn
te gunsireni si'c ni najcreni bendxan,
te gucuadiajgreni xtiidxni don gaxéjssi
guigani lo te diidx te guteedrenini lo
yalguxhtis, yélrnibee xte gubernadoor.
21 Dxejc gunabdiidxreni lojni, rijpreni:

—Dad, Mastr, nadonnu laaca rnii gue-
jblu, laaca ruluii guejblu, luxh di guejblu
fixgaa la yu' chu najc bejn, ruluisa'c gue-
jblu xnez lo Dios. 22Gunilaa loonu, ¢la
laaca guidiixnu reimpuest loj xcubieer
César o la xhet laadini, 4?

23Sas gucbegajc Jests cayujnsireni
yalgunabdiidxga, dxejc rdjpni lojreni:

—¢Xhicuent runnidjtu nard scree?
24Baluii lod te xmeeltu. ¢Chucha yejc
caj lojni, chucha laj caj lojni?

Dxejc réjpreni:

—Xten César.

25Dxejc rdjpni lojreni:

—Coldeed lo César nani najc xten
César; coldeedza lo Dios nani najc xten
Dios.

26 Luxh direni niujn gaan niga'ni loj
nicla te diidx ni guniini nez loj re-
bejn. Rdxelojtisreni lo rextiidxni, biduti
ro'reni, guzudxireni.

Rniabdiidxreni xcuent
yalrbansac lo rebengut

(Mt. 22:23-33; Mr. 12:18-27)

27 Dxejc huij gaii resaduceos huihui-
ireni loj Jestds. Di resaduceos chalilajz
rbansac bejn lo rebengut. Ni'cni gunab-
diidxreni loj Jestis, 28 rijpreni:

—Dad, Mastr, basan Moisés guijtz
loonu, lojga caj: “Palga guet te bejn,
gusaanni chéélni ruti xi'nni, nanabpac

xca' bejtzni gunaaga te chu xi'nni con
laani xcuent tobejtzni.” 29 Guyu' gajdz
niguii, bejtz najcreni. Sas cua' niguiga-
looga chéadlni. Che gujtni ruti xi'nni.
30Dxejcti cua' ni rojpga gunaaga. Che
gujtni, rutiza xi'nni. 3! Sigajcza guzajc ni
riojnga. Si'cza guldsndj gunaaga guiga-
jdzreni. Guiraareni gujt, nicla tejreni
di xi'nreni niu. 32Dxejcti ndj gunaaga
gujt. 33Guigajdzreni guldsnijreni gu-
naare, ni'cni, che guibansacreni lo re-
bengut, ¢;chu chéél gacni, &?

34 Dxejc rdjp Jests lojreni:

—Lo guedxliujre ruchnaa rebejn,
rudeedzareni xindxa'preni ruchnaa.
35Niluxh rebejn ni agule Dios
te chédreni xhaguibaa, nédjza te
guibansacreni loj rebengut, di reni'c
guchnaa, dizareni gudeed xindxa'preni
guchnaa, 36sa'csi diru gac guetreni,
anajcreni si'c najc rexangl Dios.
Laareni najc xi'n Dios sa'csi abaspansac
Diosreni. 37 Moisésli basule' xcuent ni
rbansac reben loj rebengut che bacuaani
diidx xcuent yajg ni gurebajl. Ro'c
gurejdxni Dios rdjpni: “Xtios Abram,
Xtios Isaac, ndjza Xtios Jacoob”, ni'cni
nabajnpacreni lo Dios. 38Sa'csi di Dios
gac Xtios rebengut; najcni Xtios rebejn
ni nabajn par tejpas, sa'csi par laani
guiraa rebejn nabajn.

39 Dxejc gaii reni ruluii leii badzu'reni
diidxre, rdjpreni lojni:

—Mastr, laaca guniilu.

40 Sa'csi dirureni
niniabdiidxrureni lojni.

niajx

Chu xi'n najc Crist
(Mt. 22:41-46; Mr. 12:35-37)

41 Dxejcti rijp Jests lojreni:

—¢Xho mood rniireni Crist najc xi'n
toDavid, &? 42Ni lagajc toDavid bacuaa
lo reguijtz ni laa reSalmo:

Dad Dios réjp lo Xtada:

43“Gurej xladbed cheni guidzujnli dxej
ni gudzuga guiraa ni rdxe'ch lojlu te
gacbeereni 1uj rnibeelu guira'ti.”

44 ;Xho mood gacni xi'nni palga rnii to-

David lojni “Dad”?

Rucuaquij Jestis reni ruluii leii

(Mt. 23:1-36; Mr. 12:38-40;
Lc. 11:37-54)

45 Guiraa rebejn cagucuadiajg che rijp
Jests loj rexpejnpacni:

46 _Colyajp cuidaad reni ruluii
leii, sa'csi rdxaglajzreni rajcwreni
lajd siool, rlajzreni saru guinii guiraa
rebejn “xchan” lojreni, rlajzreni jiu
bejnreni nez loguii, rlajzreni cuereni
lo reyagxhilsa'c nen reguidobdz, nijza
cadro rajc lanij. 47 Rudzucajzareni
rexhixten regunabiuud, dxejc rolreni
rele' siolduxh che rniabreni lo Dios te fii
rebejn, te naa bejn najcreni bendxan,
luxh lojreni suxhal Dios te castigwroru.

Gojn xten te gunabiuud
(Mr. 12:41-44)

2 1 Nen guidoro bahuii Jests cagusil

rebenrajp gojn nen te guijn cadro
rdojp gojn. 2Bahuiizani lo te gunabiuud,
lacti proobni. Basélni xcojnni nen gui-
jnga, tio'ptis melbiz basélni. 3 Dxejc rdjp
Jests:

—Rnilidpac lojtu, gunabiuud proobga
basédlruni loj guiraa reni casédl gojn,
4sa'csi guiraa redec ni cagusil xcojnni
casélreni tudxe'nsi xmeelreni, niluxh gu-
naare loj xcélproobni, basélni guiragajc
ni rajpni te jio' xhi gauni.

Réjp Jests sibijl guidoro
(Mt. 24:1-2; Mr. 13:1-2)

5Yu' reni cayujy diidx xcuent guidoro,
rajpreni:

—lLacti sacruduxh rienni sa'csi
guisa'c naccheeni, suchendjzani xhidajl
recossa'c ni badeed bejn si'c gojn.

Dxejc gunii Jesus lojreni, rédjpni:

6 __Sidzujn dxej sibijl guiralii ni cahui-
itu, nicla tej guij di jia'n yejc sa'ni, guira-
gajcni sibijl.

Reseen ni chu che nitloj guedxliuj

(Mt. 24:3-28; Mr. 13:3-23)

7 Dxejc gunabdiidx rexpejnpacni lojni,
rajpreni:

—Dad, Mastr, ¢guc gacni? ¢Xhi seen
chu che gac recosga?

8 Réjp Jestis lojreni:

—iColsusin te na'c gusgueereni la'tu!
Sa'csi xhidajl reni jidad sinii: “Nard nacé
Crist”, o “Asiddgajxh redxej che jidddni”,
per na'c chalilajztu xtiidxreni, na'cza
chanajltureni. °Luxh che jiejn diajgtu
cayajc guer cadilndj sa' bejn, na'c guidx-
ejbtu, sa'csi ganid recosga gac, luxh gad
galdi nitloj guedxliuj.

10 Dxeje sanuu caydjpni lojreni:

—Séjs te nacidn, sucuandj stee nacién,
ndjza te ladx bejn sucuanij stee lajdx
bejn. !1Sajeza xuro, su' gubijn, su'za
yalguijdx nez ree nez rec. Luxh xh-
aguibaali sien guiraloj ni ruchejb néjza
seenro.

12°Luxh ganid gac recosre, siniaazreni
la'tu, sirinajlreni la'tu, suteedreni
la'tu trabajw. Suteedreni la'tu lo
reben guidobdz, susdlzareni la'tu nen
latzguiib, sindzareni la'tu nez loj reii
ndjza gubernadoor sa'csi rinélajztu
xtidxd. 13Luxh guiraa dee sajctu te
gac gusule'tu xtidxd lojreni. 14Na'c
gunxgaatu xhigab nen lastootu xhini'c
guiniitu lojreni, 'Ssa'csi nard sunidxi
diidx guiniitu, sunidxdza yalnajn lojtu
te digac gudzu'reni diidx lojtu niclaza
gacdi guiniyajreni xtiidxtu. 16Néijza
rexcuzajntu sibire lojtu, suto'reni la'ty,
sigajcza rebejtztu, resa'tu, rexamiigwtu,
luxh yu'tu sugu'treni. 17 Guiraa rebejn
guedxliuj sibdlaz la'tu sa'csi rindlajztu
xtidxd. 18Niluxh ni'cla tej xquidxejctu
di nitloj. 1°Luxh palga sutijptis lajztu,
sajptu ydlnabajn par tejpas.

20°Che fiitu tre' xhidajl soldaad guideb
gabi guedx Jerusalén colyacbee abidzujn
dxej ni guibijlni. 21 Dxejc reni yu' guedx
Judea, nanab guxunreni chacuatzlojreni
nen redajn; reni yu' guedx Jerusalén,
nanab jiunejzreni ro'c; reni suga' lo niaa,
na'c guibi'reni lo guejdxga, 22sa'csi nen
redxejga sujn Dios fis lo guejdxga te
soob rediidx ni caj lo reguijtz xten Dios.
23 probe'za regunaa ni nuu bz nen redx-
ejga, ndjza regunaa ni ca' baz, sa'csi su'
yalhuinduxh lo guedxliuj, nijza fis ni
gun Dios loj rebejnga. 24 Yu'reni guet lo
guer, yu'zareni chdi pres, sijreni balti
guedxzijt. Dxejc rebenzijt sinibee guedx
Jerusalén che guiza'li redxej ni gusaan
Dios guinibee rebejn ni di gac xpejn
Israel.

Cheni jidadd Xi'n Niguii

(Mt. 24:29-35, 42-44; Mr. 13:24-37)

25Réjpzani:

—Dxejc su' seen lo gubijdx néijza
lo bdii, ndjza loj rebajle' ni yu' xh-
aguibaa. Luxh lo renacion guedxliyj
su' rebejn yérsia, di jien xhi gun-
reni, sidxebduxhreni sa'csi siejn dia-
jgreni chubeduxh lo nisdoo, sdsduxh
nis ni rdjs lo nisdoo. 26Sitiol rebejn
xcuent yalrdxebduxh che gunreni xhigab
xhicharuni'c gac lo guedxliuj, sa'csi
ndj guideb guibaa sinibsejs. 27 Dxejcti
suhuiireni lo Xi'n Dios ni gujc Niguii,
sidddni lo te za guideb xcélrnibeeni,
néjza yilrdimbichaduxh. 28 Che guisloj
gac recosre, colsutijp lajztu, colguilids
yejctu, colguibalajz sa'csi asadzujn dxej
gusilajztu.

29 Guniizani stee cuent lojreni, rajpni:

—iColhuii lo yagiigw néjza lo guiraa
reyajg! 30 Che fiitu acabdini be'n, coly-
acbee lagajc la'tu, abidzungajxh baii nis-
guij. 31 Sigajcza che fiitu agusloj cayajc
recosre, colyacbee asidddzujn xcélrnibee
Dios.

32 Rnilidpac lojtu, guiraa recosre sajc
ansde guet rebejn ni yu' naj. 33 Guibaa
ndjza guedxliuj sinitloj, rextidxd dini
nitloj.

34%iColsusin  lagajc  la'tu! Na'c
gusaantu cha lajztu yéilrausa'c, yalrd',
yalga'ptu xhixtentu, dxejc ditu gacbee
che bidzujn dxejga. 3>Sa'csi si'c sidzujn
dxejga loj guiraa reben guedxliuj.
36 Colsusin, colbejdx, colguiniabtis lo
Dios, te gac laatu lo guira'ti ni gac,
gacza suutu nez loj Xi'n Dios ni gujc
Niguii.

37 Rdxee ruluii Jestis nen guidoro dx-
ejc guxhijn sajianni yejc dan Oliib.
38Rsilru ristie rebejn te rdzujnreni lo
Jestis nen guidoro casob rsil, te gucua-
diajgreni rextiidxni.

Ria'nreni diidx xho
guiniaazreni Jests

(Mt. 26:1-5, 14-16; Mr. 14:1-2,
10-11; Jn. 11:45-53)

22 Sidddzungajxh dxe lanij che ra-
jwreni yatxtiil ni di sidguij, laaza
lanijga pascw. 2Dxejc reni rnibee loj re-
bixhojz néjza rebejn ni ruluii leii cagui-
ilreni xho gunreni te ju'treni Jess, sa'csi
rdxejbreni rebenguejdx.

3Dxejc biu' bendxab lastoo Judas
ni laaza Iscariote, ni najc tej ret-
zubitio'p xpejnpacni. 4Dee huinindjni
dade' ni rnibee loj rebixhojz ndjza loj
reni rnibee rexcuxhtis guidoo. Gun-
indj Judasreni xho gunni te guteedni
Jestis ladznaareni. 3Dxejc bibalajzreni,
bia'nreni diidx gudeedreni meel lo-
jni. ©Cudjbti Judas, dxejcni guslojni
caguiilni xho gunni guteedni Jesis
ladznaareni che rut bejndi suga'.

Xchej xten Dad Jestis
(Mt. 26:17-29; Mr. 14:12-25;
Jn. 13:21-30; 1Co. 11:23-26)
7Bidzujn dxe lanij che rajwreni yétx-
tiil ni di sdguij, che rugu'tzareni te xiil

si'c ni caj lo xleii toMoisés. 8 Dxejc bax-
hal Jests Pedr néjza Juan, rdjpni lojreni:

—Colchayejn xchej xten pascw te
guidaununi.

9Dxejc laareni gunabdiidxreni lojni,
rajpreni:

—¢Caro rlajzlu choyennuni?

10R&jp Jests lojreni:

—Cheni jiu'tu lo guejdx, sidxaagtu te
dade' ni nuu te re' nis. Colchanajlni,
coljiu' rolijz bejn cadro jiu'ni laani. 11 Dx-
ejc colye'tz lo bejn ni najc rolijzni ro'c:
“Si'c naj Dad Mastr: ;Con yu' cadro sajc
gauxchenii rexpeni naj pascw?” 12Dx-
ejc guluiini lojtu te yu' ni sojb jiaa yejc
stee yu'. Asuchexgaa yu'ga. Ro'c colyejn
xhi guidaunu.

13 S4'tireni. Si'ctis ni rdjp Jesus lojreni,
si'cpac bidxélreni. Dxejc bejnreni xchej
xte lanij pascw gaureni.

14 Che bidzujn or, gurenij Jests rexpe-
jnpacni lo mex. 15 Dxejc rdjpni lojreni:

—Guyuduxhi gaan gauniapactu xchej
xten pascw ansde tedid trabajwduxh.
16 Sa'csi rnid lojtu, diruna gaunii la'tu
pascw cheni guidzujnli dxej ni gacni lo
xcélrnibee Dios.

17 Dxejec cua'ni te co'p, badeedni xquix-
tios lo Dios, rajpni:

—Colya' dee, colgudeedni lo sa'tu.
18Ga'csi rnid lojtu, diruna yd'da nis ni
rii yejc uub stehudlt cheni guidzujnli
xcélrnibee Dios.

19Dxejcti cua'ni yétxtiil, badeedni
xquixtios loj Dios, gula'nini, gudisnini lo-
jreni, rajpni:

—Dee najc si'c tiexhd ni gudedi
ju'treni xcuenttu. Colyejn screeza te
guinalajztu naré.

20Si'cza bennijni co'p che gulujx gu-
dajwreni, rdjpni lojreni:

—Ni yu' nen co'p najc si'c xtiend ni
guixe' che ju'treni nard xcuenttu te si'c
jiu' didxcoob ni jia'n Dios con rebejn ni
aguleni.

21°per bahuilaare, bejn ni guto' nari
sobganij nard lo mexre. 22 Guliipacni,
Xin Dios ni gujc Niguii sinuu tedni
loj nezyuj ni abaluii Dios lojni. Luxh
proobza bejn ni guto' nari.

23Dxejc  gusloj canabdiidxreni lo
sa'reni, ¢chuchani'c gunni?

Cayejyreni chuni'c najc benroru

24Sas gusloj cayejyreni, don chuni'c
guibee gac benro lojreni.

25 Dxejcti rdjp Jesus lojreni:

—Rereii ni rnibee lajdx bejn ni di-
gac xpejn Israel, rnibeereni lojreni astoo
xtenpacreni najc reguejdxga. Luxh re-
benguejdxga rnii lacti hueen najc rerei-
iga. 26 Per la'tu na'c gactu si'c. Nani najc
bengoolru lojtu, ni'c ridjl gacni si'c najc
ni huinru lojtu. Luxh nani rnibee rid;jl
gacni si'c mos. 27 ;Chuni'c sajcru lo bejn?
¢La bejn ni rbej lo mex te gauni o la
ni ruteed xhi gaureni lo mex? ¢La xhet
sajediru bejn ni sojb lo mex, &? Niluxh
naré yu'a lojtu si'c ni ruteed xhi gauni.

28’La'tu najctu ni gusundj naré guideb
ni gudedi retrabajw ni gudedi. 2° Ni'cni
nard runidxd yalrnibee lojtu sigajc ni
baniidx xtad yélrnibee lod, 30te gautu,
yatu lo xmex& xhaguibaa, te cuezatu lo
yagxhil cadro guntu yalguxhtis loj rex-
pejn guitzubitio'p rexagdoo Israel.

Réipxgaa Jesus di Pedr
guicijp numbeeni

(Mt. 26:31-35;
Mr. 14:27-31; Jn. 13:36-38)

31 Rijp Jestis loj Simén:

—Simén, Simén, agunab bendxab ni
laa Satands luj te gusniibni luj si'c rus-
niib bejn xob te jiani. 32Narid agunabi
lo Dios xcuentlu te na'c jidddx xcélrililaj-
zlu. Luxh luj che gusiejch lajzlu, guibi'ly,
bastioob lastoo resa'lu.

33 R4jp Simén lojni:

—Dad, naré sirinaldlu; mase gusdureni
luj latzguiib, nijza nari siduniilu; mase
ju'treni luj, nijza nard setniilu.

34 Dxejcti rdjp Jests loj Simén:

—Pedr, rnii lojlu, nicla gajd guidgaii
cuedxa' nadxej niluxh luj alardjplu
chonli huilt, dipaclu gumbee nara.

Nanab soob rediidx ni
bacuaareni xcuent Jestis

35Dxejc  gunabdiidx Jesds
rajpni:

—Che ganaxtu baxhald la'tu, xhet
bolsdi sanitu, nicla carteerdi, niclaza
stee gura'chdi, ¢la yu' xhi biquiintu, xhi
bidadx lojtu, a?

Dxejc rajpreni:

—Xheti.

36 Dxejc rdjpni lojreni:

—Luxh naj rnid lojtu, ni rajp bols,
suchandnini; sigajcza carteer. Luxh ni di
ga'p espaad, guto'ni xchamarni te siini
tejni. 37 Sa'csi rnid lojtu, sisiojb rediidx
ni caj lo requijtz Dios xcuentd, cadro
caj: “Bigabnéjni reben latsiaj.” Guiraa ni
caj lo reguijtz xten Dios xcuentd nanab
soobpacni.

38 Dxejc rdjpreni lojni:

—Dad, aree tio'p espaad.

Dxejc rédjpni lojreni:

—Sajl reni'c.

lojreni

Rbedx-rniab Jesiis loj Dios
(Mt. 26:36-46; Mr. 14:32-42)

39 Dxejeti birii Jests, si'cni rujnpacni,
séani nez dajn ni laa Oliib. Dxejc sanajl
rexpejnpacni. 9Che bidzujnreni ro'c,
rdjpni lojreni:

—Colcuejdx, colnab lo Dios te na'c ji-
ajbtu lo dojl.

41 Dxejc gubicaj Jests lojreni, hui-
jni te lajt zite' cadro suga'reni, si'cti
cadro rdzujn te guij che rucuaanini. Ro'c
bazuxhijbni, gurejdx-gunabni lo Dios,
42 rijpni:

—Xtadé, palga rlajzlu, baslaa nara loj
trabajwduxhre. Niluxh na'c gacni si'c ni
rlazé naré. Bejn si'cni rlajzlu gunlu.

43Dxejc biricaj te xangl Dios lojni te
badeedni yilrutiplajzni. 44Lalni cade-
jdni trabajwduxh, cayac-huinduxh la-
jzni, cabedx-canabruni lo Dios. Guzunis-
lini gusloj catejb lo yuj biniduxh si'c rejn
lojni.

45Cheni huisuni, gulujx gurejdx-
gunabni lo Dios, huijni cadro suga'
rexpejnpacni. Ro'c bidxélnireni nagayejs
guiraareni sa'csi cayac-huin lajzreni.
46 Dxejc rdjpni lojreni:

—¢Xhicuent nagayejstu? jColchastie!
iColnab lo Dios te na'c jiajbtu lo dojl!

Che gunaazreni Jests

(Mt. 26:47-56;
Mr. 14:43-50; Jn. 18:2-11)

471al ni canii Jestis lojreni, bidzujn
xhidajl bejn. Tej rexpejnpacni ni laa Ju-
das, nijdni nez loj rebejnga. Dxejcti gu-
bigni loj Jests, te bachagro'ni loj Jests.
48 Dxejc rdjp Jests lojni:

—Judas, ¢la con te yélruchagro' ru-
teedlu Xi'n Dios ni gujc Niguii ladznaa
rebejnre, &?

49Che bahuii reni suganidj Jesis
xhini'c cayajc ro'c, gunabdiidxreni loj
Jests, rajpreni:

—Dad, ¢la sixa'tnu yejcreni con spaad,
a?

50 Sas tej rexpejn Jests gudilnéj te mos
xten ni rnibee loj rebixhojz, batiu'ni dia-
jgni ladbee. 51 Dxejc rijp Jests lojreni:

—iAgujc! jColgusaanreni!

Dxejc gudajn Jesis diajg mosga, basi-
ajenini. 32 Gunigajc Jests loj reni rnibee
loj rebixhojz nijza reni najc guixhajg
xten guidoo néjza rebengool, guiraa reni
siddxiinini, rédjpni:

—¢La siddnétu spaad néjza garo't, as-
toocanu siddxiitu te gubaan, &? 53 Cheni
suga'a lojtu guixe-guixee nen guidoo,

ditu nuhual nard. Per dee najc xortu,
luxh arnibee yélnacéjy la'tu.

Di Pedr guicdjp numbeeni Jests

(Mt. 26:57-58, 69-75; Mr. 14:53-54,
66-72; Jn. 18:12-18, 25-27)

54Dxejeti gunaazreni Jestis
huindrenini rolijz bixhojz ni rnibee
lo guiraa rebixhojz. Siddnidjl Pedrni
zit-zijt. 55Che bidzujnreni gule'creni
guiboo galdii lole' xten bixhojzga,
gurejreni guideb gabi, te bidxa' lajzreni.
N&dj Pedr nadxaag lojreni gurej ro'c.
56 Dxejc te gunaa ni rujn dzuun ro'c, che
bahuiini sobga' Pedr ro'c, rdxelojtisni
lojni, rajpni:

—N&j niguiire guyundj Jesus.

57 Dxejc basuni' Pedr rijpni:

—Nan, dina gumbedéni.

58 Che gojl stera't, che bahuii stee bejn
lojni, rajpni lojni:

—N34j luj najclu te rexpejnni.

Per Pedr rijp lojni:

—Gurniélojlu, Dad, dina gaca xpejnni.

59Che gudejd si'cti teb or, réjp stee
bejn lojni:

—Guliipacni, ndj bejnre guyunéijni,
sa'csi laani najczani te ben Galilee.

60 Dxejc rdjp Pedr lojni:

—Gurnidlojlu Dad, dipacna gana
xhini'c caniilu loa.

Lalni canii Pedr rediidxre, guredxa'
te guidgaii, ®lluxh gubiréza Jests,
bahuidzu'tzni lo Pedr, dxejc banalajz
Pedr nani gunii Jests lojni, rdjpni: “Che
gajd guidgaii cuedxa', abazunilu chon
huilt, rijplu dilu gumbee najra.” 62 Dx-
ejcti guc-huin lajz Pedr, biriini ro'c,
ronduxhni.

Rniyajreni Jesus
(Mt. 26:67-68; Mr. 14:65)
63Rebejn ni canidj Jests, gusloj
caguxhisnéjrenini, caguijnzarenini.
64Dxejc basdureni lojni, gudajpreni
lojni, rajpreni lojni:

—iGunii chuni'c gudijnlu!
65Luxh guiraloj cayéjbreni
caniyaduxhrenini.

lojni,

Bidzunnéjreni Jests nez loj rebixhojz

(Mt. 26:59-66;
Mr. 14:55-64; Jn. 18:19-24)

66 Che bara yail, bidojp rebengool
ni rnibee, ndjza reni rnibee loj re-
bixhojz, néjza rebejn ni ruluii leii,
huinédreni Jesis te suuni nez lojreni nen
yu' cadro rujnreni yélguxhtis. Dxejcti
réjpreni lojni:

67 _Palga luj najclu Crist, bicdjpni
loonu.

Dxejc badzu' Jests diidxre lojreni,
rajpni:

—Palga guicdpéni, ditu chalilajz.
68Luxh palga guni te yilgunabdiidx
lojtu xcuent Crist, ditu gudzu' diidxga
lod. ®Per najli sibej Xin Dios ni
gujc Niguii xladbee Gueb Dios ni yu'
xhaguibaa.

70Dxejc gunabdiidx guiraareni lojni,
rajpreni:

—Mbaj pues, ¢la luj najclu Xi'n Dios,
ar

Dxejc badzu' Jesus diidxre lojreni
rajpni:

—Nacéni, si'cni najtu la'tu.

71 Dxejc rdjpreni lo sa'reni:

—¢Xhirucxhamaaz rlajztu? Dirunu
guiquiin diidx guinii bejn, sa'csi lagajc
nuurnu abiejn diajgnu diidx ni guniini
lagajc laani.

Jestis nez loj Pila't

Mt. 27:1-2, 11-14;
Mr. 15:1-5; Jn. 18:28-38)

2 3 Dxejc huisu guiraareni,
huindreni Jestis nez loj Pila't.
2Ro'c guslojreni cabe'creni xquejni,
rajpreni:
—Bidxédlnu bejnre cayujnni biejy lo
rexpejnnu. Rijpzani xhet nanabdi qui-

ixnu impuest lo reii César. Caniizani
laani najcni Crist, nalajznu najczani reii.

3 Dxejc gunabdiidx Pila't lojni, rdjpni:

—¢La luj ni najc reii xten rexpejn Is-
rael, 4?

Sas badzu' Jests diidxre rdjpni:

—Najcni lagajc si'c ni guniilu.

4Dxejc rajp Pila't loj reni rnibee loj re-
bixhojz néjza loj guiraa rebejn:

—Dina guidxdla nicla tej dojl xten
bejnre.

5Niluxh laareni sanuutis caniireni,
dipru caniireni, rdjpreni:

—Guiraa reben Judea cayu' yérsia'
xcuent xcdlruluiini. Guslojni guedx
Galilee, luxh reeli sanuu caguluiinini.

Jests nez loj Herodes

6 Che biejn diajg Pila't rediidxre, gun-
abdiidxni: “¢La Galilee sidad bejnga?”
7 Cheni réjpreni ro'c sidadni, baxhalnini
loj Herodes ni najc gubernadoor xten
Galilee, sa'csi nen redxejga yu' Herodes
guedx Jerusalén. & Che bahuii Herodes
loj Jests, bibalajzni sa'csi agujc xchej
rlajzni fiini lojni, sa'csi abiejn diagni
diidx xcuent ni cayujnni. Luxh rlajzni
fiini gunni te milaagwr. °Xhidajl yil-
gunabdiidx bejn Herodes, luxh xhet gu-
niidi Jests. 1°Ro'c suga'za reni rnibee
loj rebixhojz ndjza rebejn ni ruluii
leii, cabecduxhrureni xquejni. 1! Dxejc
guldlaz Herodes ndj rexsoldaadni Jests,
baxhiznéjrenini, ni'c bashuajcwrenini te
ladsa'c sa' ni rajcw reii, dxejcti bax-
halsacrenini loj Pila't. 12Lagajc dxejga,
Pila't ndjza Herodes gujcreni amiigw,
luxh galoo bidxe'ch lo sa'reni.

Gunibeereni guet Jests

(Mt. 27:15-26; Mr. 15:6-15;
Jn. 18:39-19:16)

13 Dxejc gurejdx Pila't reni rnibee 1oj
bixhojz, ndjza rebengool ni najc gux-
htis, ndjza rebenguejdx. 14 Dxejc rdjpni
lojreni:

—La'tu biddnédtu bejore lod, najtu
caguquilni rebejn gunreni biejy, luxh
naréd agunabdiidxad guiraloj lojni nez lo-
jtu, luxh abahuiitu dina nidxild nicla
tej dojl ni cagucuaquijtuni. !5>Niclaza
Herodes di nidxél nicla tej dojl, ni'cni
baxhalsacnini loonu, luxh abahuiitu
xhet dojldi bejnni te guetni. 16Ni'cni
quinini, dxjecti gusladni.

17 Najc costumbr ruslaa Pila't te bejn
ni yu' nen latzguiib casob rajc lanijre.
18 per guiraareni guredxa'reni si'c tejsi
bejn, rijpreni:

—iBagu't bejnre, baslaa Barrabés!

19 Barrabds najc ni basilreni latzguiib
sa'csi batojpni te cuaa bejn ni bacuanij
resoldaad xten Rom, ndjza sa'csi yu'
chu bagu'tni. 20Rlajzpac Pila't guslaani
Jests, ni'c gunisacni lojreni, 2! niluxh re-
bejn dipru guredxa'reni, réjpreni:

—iBacuaani lo crujz, bacuaani lo
crujz!

22Riojn gunisac Pila't lojreni, rdjpni:

—¢Xhi dolduxh bejnni? Xhetlidi dojl
rdxéléd bejnni te guetni. Ni'cni siguinéni
dxejc suslaéni.

23 Luxh laareni sanuutis guredxa'reni,
gunabreni xcajni lo crujz. Luxh sa'csi
guredxa'tisreni, bejntireni gaan gujc si'c
ni rlajzreni. 24Dxejc cudjb Pila't gu-
nibeeni gac si'c ni gunabreni. 25Dx-
ejc baslaani bejn ni yu' latzguiib sa'csi
bejnni biejy, bagu'tzani bejn, dxejc
badeedni Jests lojreni te gunnijrenini
si'ctis ni rlajzreni.

Che cuaj Jests lo crujz

(Mt. 27:32-44;
Mr. 15:21-32; Jn. 19:17-27)

26 Cheni sanéreni Jestis xcaj lo crujz,
gunaazreni te bejn ni laa Simén ni sidad
guedx Cirene; basaj bejnga lo niaa. Dx-
ejc basguurenini crujz, siddnajltini dejtz
Jests.

27Siddnajlza  xhidalduxh
ndjza xhidajl gunaa ni

bejn,
cayonduxh,

cabedxa'reni sa'csi cayac-huinduxh
lajzreni xcuent Jesis. 28 Dxejc gubiré
Jests, rdjpni lojreni:

—Gunaa Jerusalén, na'c roontu
xcuentd, colyoon lagajc xcuenttu nijza
xcuent rexintu. 29Sa'csi sidzujn dxej
gabreni: “Chicbaa regunaa ni di gacdi
chu xi'nni, chicbaaza reni di nuxin,
renani di nusid' béz.” 39Dxejc guisloj
rebejn géb loj redajn: “Coljiajb yejcnu”,
sidjbzareni loj relom: “Colgucua'tz
nuurnu.” S31Palga scree runnijreni
nard ni nacd si'c te yagnaga, aticaxh
gunnijreni la'tu ni najc si'c te yagbijdz.

32 Sanézareni tio'p benguijdx
xcajzareni loj recrujz, guetndjreni
Jestis. 33Che bidzujnreni te lajt ni
laa Calabeer, ro'c bacuaareni Jesus
lo te crujz, bacuaazareni guiro'p
rebenguijdxga lo stio'p crujz, tejni
xladbee, steeni xladbdjgwni. 34Cheni
cagucuaa rebejn reni lo crujz, gunii
Jesus, rajpni:

—Xtada, badzucaj xtojl rebejnre, sa'csi
direni gan xhini'c cayujnreni.

Dxejc gudzujt resoldaad daad yejc
xhajbni, te gudisreni xhajbni cua'renini.

35Suga' rebejn ro'c cadxelojtisreni.
Nijza reguxhtis caguxhisnijreni laani,
cayéajpreni:

—Balti bejn baslaani, naj suguslaani
lagajc laani palga guliini laani najcni
Crist ni gule Dios.

36 Nijza resoldaad caguxhisnijni, gu-
bigreni lojni te badeedreni bin-nii yéni.
37 Dxejc rdjpreni lojni:

—Palga gulii najclu reii xten rexpejn
Israel, baslaa lagajc luj.

38Luxh bacuaareni gaii diidx loj te
bardjd ni cuaj yejc crujz. Con didx
griegw, con didx latin, ndjza didx he-
breo, bacuaareni scree: “Dee najc Reii
xten rexpen Israel.”

39Te reben guijdx ni najl lo te crujz ni
caj cud'ni caniyajni Jests, rdjpni lojni:

—Palga luj najclu Crist, baslaa lagajc
luj ndgajcza nuurnu.

40Per benguijdx ni najl lo crujz ste-
laadga gudidxa'ni loj stee benguijdx ni
caniyaj Crist, rajpni:

—¢La dilu guidxejb Dios? iNi caya-
jezalu tejsi castiigw! 4! Per nuurnu caya-
jenu castiigw ni ridjl gacnu te guidiixnu
redojl ni biennu. Luxh laani xhet dojldi
bejnni.

42Dxejc réjpni loj Jestis:

—Bazalajzlu nard che guidzujnlu lo
xcélrnibeelu.

43Dxejc badzu' Jests diidxre, rdjpni
lojni:

—Rnilidpac  lojlu, lagajc
chunéjlu naré xhaguibaa.

nadxej

Che gujt Jests
(Mt. 27:45-56;
Mr. 15:33-41; Jn. 19:28-30)

44 Agojl si'cti ldidxej. Dxejc bicdjy
guideb guedxliuj, si'c bianxcéjy si'cti rca-
chonti. 45 Bicéjy lo gubijdx, luxh ladré ni
najl nen yudxanro xten guidoro, birdjsni
gucni tio'p la'. 46 Dxejcti guredxa' Jess,
rajpni:

—Xtadi, ladznaalu rutedi xaima.

Che guniini si'c, gujttini.

47 Che bahuii capitdn ni rnibee loj
resoldaad guiraa ni guzajc, guld'pni
xpala'n Dios, rdjpni:

—Guliipacni, xhet dojldi bejn bejnre.

48 Guiraa rebejn ni suga' ro'c ni bahuii
guiraa ni guzajc ro'c, gubi'reni rolijzreni,
caydédzreni lagajc lastooreni. 4°9Luxh
guiraa reni rumbee Jests, ndjza regu-
naa ni biddnajlni che biriilini Galilee, zi-
jtru bia'nreni cahuiireni guiraa recos ni
cayajcre.

Che biga'tz Jestis
(Mt. 27:57-61;
Mr. 15:42-47; Jn. 19:38-42)
50Guyu' te bejn ni laa José, lacti
huen najcni, luxh laaca rujnni guira'ti.

Sidddni guedx Arimatea, regién Judea.
Nadxaagzani loj reni rnibee nen guidoro
xten rexpejn Israel. >l Cabidjzza José
jidad yalrnibee xten Dios, ni'cni dini
nidxaglajz nani bejn resa'ni. 52Dxejcti
huijni lo Pila't, gunabni tiejxh Jests.
53Che guldtnini lo crujz, batejbnini
nen te bariaad, dxejcti bacua'tznini
nen te baa ni guc-chee cud' te guilaj.
Nacoob baaga, nicla tej bejn gajd
guiga'tz ro'c. °4Dxejga najc dxej ni
rusucheereni guira'ti, luxh agojl jiu' dxej
ni rusilajzreni.

55Regunaa ni guzandj Jesds che
biriilini Galilee huihuiireni robaaga
te bahuiireni xho gudixhreni togoolga
nen baa. 56Che gubi'reni rolijzreni
bencheereni recuaan ni rlianexhduxh
ndj te ni najc si'c te saj ni rlianexhduxh
ni  ruzaareni  retogool. Dxejcti
basilajzreni dxej ni rusilajz bejn, si'cni
caj lo xleii Moisés gunreni.

Che gubansac Jestis lo rebengut
(Mt. 28:1-10; Mr. 16:1-8; Jn. 20:1-10)
2 4 Dxej ni gusloj xmaanga, rsil-

dooru huind regunaaga robaa re-
cuaan ni rlianejxh ni bencheereni. 2Che
bidzujnreni, bahuiireni agubicaj guij ni
rusdu ro' baa. 3Dxejc che biu'reni nen
baaga, direni nidxil tiejxh Jests. 4Lal
ni cadxelojreni, di jien xhi gunreni, bir-
icaj tio'p dade' gusuj cud'reni. Rdim-
bichaduxh xhajbreni. ®Bidxebduxh re-
gunaaga, basajbreni lojreni lo yuj. Dxejc
rédjp redade'ga lojreni:

—¢Xhicuent siadtiiltu te bejn ni
nabajn lo rebengut, 42 OSRutini ree.
Agubansacni. Colgusnaj lajztu rediidx
ni guniini cheni guyusijcni Galilee,
7 che najni lojtu: “Riéjl jiajb Xi'n Dios ni
gujc Niguii ladznaa rebendojl, xcajzani
lo crujz, dxejc ni riojn dxejga sibansacni
loj rebengut.”

8 Dxejc banaj lajz regunaa xtidx Jests,
9 biriireni robaa, gubi'tireni te bijreni di-

idx lo retzubiteeb rexpejnpacni néjza loj
rebejn ni yunijreni. 19 Reni huisa'n diidx
loj rexpejnpac Jesis najc redee: Marii
Magdalen, ndjza Xuan, ndjza Marii xnan
Jacoob, nijza sgaii gunaa. ! Niluxh rex-
pejnpacni bejn xhigab didxnayéélni, di-
reni nililajz xtidx regunaaga.

12Dxejc huisu Pedr, ruxunlini huijni
ro' baa. Che gudixhlojni, bahuiini nen
baaga, ganaxtis bariaad dzuub te laad.
Dxejc gubi'ni rolijzni, rdxelojtisni xcuent
ni guje.
Ni guzajc lo nezyuj ni sii guedx Emats

(Mr. 16:12-13)

13Lagajc dxejga, tiop rexpejnpacni
sddreni te guejdx ni laa Emais, ni
ria'n si'cti tzubiteeb kilémetro loj guedx
Jerusalén. 14Lal ni sasajreni lo nezyu-
jga, cayujyreni diidx xcuent reni gujc
ro'c. 15Lal ni caniireni gubig Jestis lo-
jreni, gusloj sasanéjnireni. 16 Luxh mase
cahuiireni lojni, yu' xhi badxojn niem-
beerenini. 17 Dxejc gunabdiidx Jesus lo-
jreni, rajpni:

—¢Xhini'c rujytu lal ni sasajtu, &a?
¢Xhicuent cayac-huin lajztu?

18 Tejreni ni laa Cleofas badzu' diidxre,
rajpni:

—Guiraasi bejn najn xhi gujc nen
guedx Jerusalén. ¢La lujtis bia'nlu nen
guejdxga ni di gan xhi gujc ro'c, 4?

19 Dxejeti rdjp Jests lojreni:

—¢Xhini'c gujc ro'c?

Dxejc rédjpreni lojni:

—Recos xcuent Jesis ni siddd guedx
Nazare't, ni gujc te niguii ni gunii xtidx
Dios, rajpni yélrnibeduxh xten Dios loj
redzuun ni rujnni nidjza loj rediidx ni
rniini, nez loj Dios ndjza nez loj re-
bejn. 20 Nijza xho bejn reni rnibee loj re-
bixhojz nédjza rexcuxhtisnu, bateedrenini
ladznaa reni gunibee guetni, dxejc
bacuaarenini lo crujz. 2! Niluxh nuurnu
cabadznu laani gacni nani nuslaa rex-
pejn Israel ladznaa rebenzijt. Naj agujc

chon dxej ni gujc recosre. 22Luxh yu'
gaii gunaa ni nadxaag loonu ni basch-
elojreni nuurnu. Barsil, che huijreni
robaa xtenni, 23direni nidxil tiejxhni.
Biddsa'nreni diidx loonu najreni bahui-
ireni lo tio'p xangl Dios ni rdjp lojreni,
agubansac Jesis lo rebengut. 24 Dxejcti
huihuii gaii sanu robaa, bahuiizareni
najcni si'ctis ni naj regunaaga loonu,
niluxh direni nuhuii loj Jess.

25Dxejc rijp Jests lojreni:

—iLacti nayaal tre' xcadriejntu! Lacti
nen rililajztu xtidx redade' ni gunii xtidx
Dios xcuent Crist. 26 ;La di nungéjl tedx-
gaa Crist retrabajwduxhre dxejcti jiu'ni
lo xcélrdimbicha' Dios, 4?

27 Dxejc gusloj cagusule'ni guiraa redi-
idx ni caj lo xquijtz Dios xcuent Crist.
Guslonijni xtidx Moisés, dxejc huinu-
uni basule'ni guiraa reguijtz ni bacuaa
redade' ni gunii xtidx Dios.

28Che bidzujoreni guejdx cadro
sddreni, bejn Jests si'cni chanuuni
chdidni lo nezyuj. 2°Dxejc laareni
bascudézrenini te jianndjnireni, rdjpreni
lojni:

—Bianndj nuurnu, sa'csi
gudxej, agojl jiu' guxhijn.

Dxejcti biu' Jests te jiannédjnireni.
30 Cheni sobganijnireni lo mex, cua'ni
yatxtiil, benle'nini, dxejc gulamini, gud-
isnini lojreni. 3!Lagajc dxejc, baxhal
Dios balojreni, biembeereni Jests, dx-
ejc laani gunitlojni lojreni. 32Dxejcti
rdjpreni lo sa'reni:

—¢La di lastoonu nibeguiboo cheni
siddniini loonu lo nezyuj, che ca-
gusule'ni xtidx Dios?

33Dxejc dirureni nibdjz ro'c, alga

acayajc

gunasgajcreni nez, gubireni guedx
Jerusalén. Ro'c bidxalreni abidojp
xpejnpac Jesis nédjza sgaii bejn.

34Dxejcti bijreni diidx loj guiro'preni
bidzujn, réjpreni:

—Guliipac gubansac Jesucrist, luxh
baluilojni loj Simén.

35Dxejc guiro'p reni bidzujn bijzareni
diidx ni gusajcreni lo nezyuj, ndj xho
biembeezareni Jests che gula'ni yatxtiil.

Baluiloj Jests loj rexpejnpacni

(Mt. 28:16-20;
Mr. 16:14-18; Jn. 20:19-23)

36 Canisi'creni rediidxre chela baluiloj
lagajc Jests galdiireni, guniini xchan lo-
jreni, rajpni:

—iColcuecdxi lajztu!

37 Per laareni rdxelojreni bidxejbreni,
naareni cahuiireni lo te sprit. 38 Dxejc
rédjp Jesus lojreni:

—¢Xhicuent cadxejbtu? ;Xhicuent rac
tio'p lastootu? 39Colhuii renai, nijza
reni'd! Lagajc naréni. Colcajn nari te fi-
ipactu laa naréni, sa'csi anajntu di te
sprit ga'p baal niclaza tzujt si'c rapa nara.

40Che guniini rediidxga, baluigajcni
renaani nijza renini. “'Lal ni cadx-
elojreni, di gacdi chalilajzreni, sa'csi
cabaduxh lajzreni, rédjpni lojreni:

—¢La yu' xhi rajptu gaué ree, &?

42Dxejc badeedreni te la' bélbigue
nijza te la' seer ni yu' tzujn. 43 Ni'c cua'ni
gudajwnini nez lojreni. 44Dxejc rdjpni
lojreni:

—Dee najc xtidxd ni rnid lojtu cheni
yusica lojtu, rnid ridjl soob guiraa redi-
idx xcuentd ni caj lo xleii Moisés, nijza

lo rexquijtz redade' ni gunii xtidx Dios
ndjza ni caj lo rexquitz Salmos.

45 Dxejcti basanijni xcériejnreni te
gucbeereni xhi sdloj rediidx ni caj lo
rexquijtz Dios xcuentni. 46 Dxejc rédjpni
lojreni:

—Scree caj lo reguijtz: Nanab guet
Crist, dxejc ni riojn dxej, guibansacni
loj rebengut. 47 Sire'chza diidx xcuent
xho ruslaa Crist rebejn nen dojl che
rusiejchreni lajzreni, che rililajzreni xti-
idxni. Guedx Jerusalén guislojni, dxejc
sire'ch diidx guideb guedxliuj. 48La'tu
najctu testiigw guiraa recosre. 49 Nard
suxhaléd Sprit Dxan xten Dios lojtu, ni'c
coljian guedx Jerusalén cheni jidadlaj-
zlini nen lastootu, guniidxni yalrnibee ni
siddd xhaguibaali.

Huiijs Jests xhaguibaa
(Mr. 16:19-20)

50 Dxejc huind Jesusreni stelaad guedx
Jerusalén gajxh lo te guejdx ni laa Beta-
nia. Ro'c guldsni naani, benle'ni yejcreni.
511a] ni cayujnni si'c, gubicajni lojreni,
hudjsni xhaguibaa. 52Peta laareni gu-
lujx gojnrenini, dxejc cabalazduxhreni
gubi'reni guedx Jerusalén. >3 Ro'c guixe-
guixee guyu'reni nen guidoro, caléd'preni
xpala'n Dios. Sugacni si'c.

Redidxhuen Xten Jesucrist Ni
Bacuaa San Juan

Xtidx Dios najc te Niguii

Galodoo che gusloj guira'ti, ala yu'

Diidx. Luxh nani najc Diidxga yunéj
Dios, luxh Diidxga najc Dios. 2Che
gajd gac-cheeli guedxliuj, yunéjni Dios.
3Xcuent laani benchee Dios guedxliuj
ndjza guira'ti ni yu' lojni. Guiraa recos ni
yu' di gacdi niu'reni paru rutini. 4 Laani
gojp ydlnabajn. Yilnabajnga najc bianij
xten rebejn. ®Luxh bianijga rdimbicha'
nez lo yalcdjy, niluxh yélcédjyga di nia-
jedi nusuiinini.

6Guyu' te niguii birilaj Juan, ni bax-
hal Dios. 7 Laani bidddni te basule'ni di-
idx. Biddsule'ni diidx xcuent bianij te
nililajz guiraa rebejn diidx xcuent bianij.
8Laani dini gac bianij, laani biddsule'ni
diidx xcuent bianij. ° Laa bianijpacga ni
rusanij lastoo guiraa rebejn, luxh naj
abidddni lo guedxliujre.

10 Nani najc Diidxga guyu' lo guedxli-
ujre, xcuent laazani guc-chee guedxli-
ujre, luxh di reben guedxliujre nililajz
chu najni najcni. 11Bi4éddni loj rexpen
Israel, niluxh rexpejnni direni nicijb
niu'ni lojreni. 12Dxejc loj guiraa reni
cudjb guyu'ni lojreni, loj renani huililajz
xtiidxni, loj reni'c badeedni yélrnibee
gacreni xi'n Dios. 13 Laa reni'c ni di gac
si'c xi'n ben guedxliuj, ni gojl sa'csi rlajz
te biniet chu xi'nni, dee najcpacreni Xi'n
Dios sa'csi sudeedni yilnabajn par tejpas
lojreni.

14Diidxga gujc te ben guedxliuj.
Gulédjzni lo guedxliujre, bahuilojzanu
xcélrdimbicha'ni, si'c yalrdimbicha' xten
xingan xteb xtadni, laani najcpacni nani
sandlajz nuurnu, nani rnii didxlii loonu.
15 Juan gunii xcuent Jestis. Guredxa'ni,
rajpni:

—Laa dee ni rnid, nani sidad detzi
sajcruni lod, sa'csi laani ganidni naba-
joni loa.

16Sa'csi guiraanu cua'nu xcélnasac-
duxhni, yalracndj detz yilracndj.
17Leii xten Dios biddnd toMoisés,
niluxh yilracndj ndjza redidxlii biddna
Jesucrist. 18Rut chu tejdi abahuii lo
Dios, xinxtebni ni yundjpac Dios, laani
basule'ni diidx xcuent Dios loonu.

Juan ni rutiobnis gunii
chuni'c najc Jesucrist

(Mt. 3:11-12; Mr. 1:7-8; Lc. 3:15-17)

19Dee najc diidx nani gunii Juan ni
rutiobnis che baxhal rexpejn Israel re-
bixhojz nijza rexpejn guidoo ni laa lev-
itas, biriireni guedx Jerusalén te sanab-
diidxreni lo Juan, rijpreni lojni:

—¢Luj chu najclu?

20Dxejcti  bicdjpni  lojreni, xhet
bacua'tzdini lojreni, rijpni:

—Et narédi nacé Crist ni jidad.

21Dxejcti  gunabdiidxreni  lojni,
rajpreni:

—¢Chuxhni'c najclu? ¢La lujni najc
Elias?

Réjpni:

—Dina gacéni.

Réjpreni:

—¢La najclu te dade' ni gunii xtidx
Dios ni cabdaznu jiaad?

Dxejc rajpni:

—Dina gacani.

22 Réjpreni:

—¢Chuxhni'c najclu? Te chonénu di-
idx loj reni baxhal nuure. ¢Xhi rniilu,
chuxhni'c najclu?

23 Réjp Juan:

—Naré nacé nani rbedxa' nez lo reyu-
bijdz si'c ni gunii Isafas, ni gunii xtidx
Dios scree: “Colyensa'c xnezyuj Dad.”

24 Rebejn ni baxhal redee najc reni rni-
ireni “farisee”. 25Dxejc gunabdiidxreni
stee, rdjpreni lo Juan:

—¢Xhicuent rutiobnislu palga dilu gac
Crist ni jidad niclaza Elias niclaza stee
niguii ni rnii xtidx Dios ni cabd&znu
jisad, 4?

26 Dxejcti rdjp Juan lojreni:

—Narid rutiobnisd con nis, niluxh
galdiitu yu' tej nani ditu gumbee. 27 Laa
dee ni siddd detza niluxh di nungéjl nicla
surlod cudd xcura'chni, sa'csi sajcruni
loa.

28 Guiraa recosre gujc stelaad cadro
laa Betdbara, ni ria'n stelaad ro' gueu
Jordan cadro cagutiobnis Juan.

Jests najc Xile' xten Dios

29Che bara yéail, bahuii Juan sidad
Jests lojni. Dxejc rédjpni:

—iColhuii! Aree Xile' xten Dios nani
rudzucaj xtojl reben guedxliuj. 30La-
gajc xcuent dee ni rnid cheni gunid
lojtu: “Detzd siddd te niguii ni sajcru
lod, sa'csi ganidli nard agac nabajnni.”
31 Luxh dina niembe#ni, per biddtiobnisa
con nis te guluid lo rexpejn Israel chu
najcni.

32Guniiza Juan stee diidx xcuentni,
rajpni:

—Naré bahuiéd bidjt Sprit Dxan xten
Dios xhaguibaa si'c te palom guzudx-
ini yejcni. 33Dina niembeini, per nani
baxhal nard gutiobnisd con nis, laani
najni lod: “Cheni fiilu jidjt Sprit Dxan
xten Dios xhaguibaa si'c te palom, sudx-
ini yejc te bejn, laanini najc ni gutiob-
nis con Sprit Dxan xten Dios.” 34 Nari
abahuié lojni, ni'cni rnilid: “Dee ni najc
Xi'n Dios.”

Reni gujc xpejn Jestis ganiddoo
35Che bara stee yiil, sugasac Juan
ro'c, sugandjni tio'p rexpejnni. 36 Bahui-
ini lo Jests che sasajni, dxejc gunii Juan,
rdjpni:
—iColhuii! jLaa dee ni najc Xiil xten
Dios!

37 Biejn diajg guiro'p rexpejnpac Juan
diidxga, dxejc sanajlreni Jestis. 38 Che
gubiré Jests bahuiini siddnajlreni, dxejc
rajpni:

—¢Xhi caguiiltu?

Réjp rebejnga:

—Mastr, ¢caro rbdjzlu?

39 Badzu' Jests diidxre, rajpni:

—Coltaa, te fiitu.

Dxejcti huijreni te bahuiireni caro
rbdjzni ro'c. Bianndjrenini ro'c sa'csi
agojl si'cti rcatajp gudxe;j.

40 Tej reni biejn diajgni xtidx Juan laa
Andrés, bejtz Simén Pedr dxejc huindjlni
Jestis. 41 Ganiddoo huitiilni bejtzni, dx-
ejc rdjpni lojni:

—Abidxélnu Mesias nani sélojza Crist
ni cabddznu jidad.

42Gas huinénini loj Jesds. Che bahuii
Jests lojni, réjpni:

—Luj najclu Simén xi'n Jonas; sirilajlu
Cefas nani sélojza Pedr.

Gurejdx Jestis Felipe nédjza Natanael

43Bara yiilga rlajz Jesds chdd nez
Galilee. Dxejc bidxaagni Felipe, rdjpni
lojni:

—Gudanajl nara.

44TFelipe siaad guedx Betsaida,
guedxro ni najcza lajdx Andrés nijza
Pedr. 4 Felipe bidxaag Natanael rdjpni
lojni:

—Abidxédlnu bejn nani bacuaa to-
Moisés xcuentni lo reguijtz xten leii
agujc xchej, nani bazd'tza reniguii ni gu-
nii xtidx Dios, Jests xi'n José ni sidad
Nazare't.

46 Rdjp Natanael:

—¢La sajc guirii te bensa'c guedx
Nazare't, 4?

Réjp Felipe lojni:

—Gudaa, te fiilu.

47 Che bahuii Jests siagdd Natanael nez
lojni, rédjpni:

—Colhuii te ben Israelpac nani dipacni
gusguee.

48 Rdjp Natanael:

—¢Xho numbeelu nara?

Badzu' Jests diidxre lojni rdjpni:

—Che gajd Felipe cueedx luj, che
suga'lilu ni' te yagiigw, bahuié lojlu.

49 Badzu' Natanael diidxre, rdjpni:

—Mastr, luj najc Xi'n Dios, luj najc Reii
xten rexpen Israel.

SO0Réjp Jestis lojni:

—Sa'csi rnié lojlu, “bahuia suga'lu ni'
yagiigw”, ¢ni'c rililajzlu, &? Xhidajl cos-
roru suhuiilu.

51 Dxejcti ridjpzani:

—Rnilidpac lojtu, suhuiitu guixal xh-
aguibaa, nédjza rd'p ridjt rexangl Dios
yejc Xi'n Dios ni gujc Niguii.

Te sa' ni guyu' guedx
Cana xten Galilee

2 Che gudejd chon dxej, guyu' te sa'
guedx Cané xten Galilee. Ro'c guyu'
xnan Jesus. 2 Huijza Jesiis nijza rexpejn-
pacni, sa'csi bidonreni chdireni lo sa'ga.
3Gubijdz bin. Dxejc rdjp xnan Jesis
lojni:

—Dirureni ga'p bin.

4Dxejc badzu' Jesiis diidxre réjpni:

—¢Xhicuent rniilu si'c lod, xnani?
Gajd xhora guidzujn.

5Niluxh rdjp xnanni loj remos ni tre'
ro'c:

—Colyejn guira'ti si'ctis ni guiniini
lojtu.

6Suga' xho'p guesguij nani rdxaj nis te
rdiib naa rexpejn Israel te racnayareni te
si'c guisa' xleii toMoisés. Nen tejga gues-
guijga ru' si'cti te gayuu litr nis. 7 Rijp
Jests loj remos:

—Colguchaj reguesguijre nis.

Dxejcti bachadoo rebejngani. & Dxejcti
rédjp Jesus lojreni:

—Colca' che'nni naj te colchanéni lo
nani cahuii cayajc sa're.

Dxejc huind remosga che'n bin lojni.
9Che gu' dade'ga che'n nis ni gubixhloj
bin (luxh dini gan caro sidddni, remostis

ni guld'p nis, ni'ctis najn). Dxejcti gure-
jdx dade'ga bi'n. 10 Dxejcti réjpni:

—Guiraa rebejn rudeedreni binsa'c
rdxgaa rebejn, dxejcti che agudxaj
xque'reni, rudeedreni bin nani di
xcuent, niluxh luj gulucheelu binsa'cre
najli.

11 Seenre najc ganiddoo ni gusloj bejn
Jests; bejnnini nen guedx Cana xten
Galilee. Seenga bazdbdiidx yalrnibee
xtenni luxh ni'cni huililajz rexpejnpacni
xtiidxni.

12Che gudejd sa'ga, huijni guedx Ca-
pernaum con xnanni, rebejtzni nijza
rexpejnpacni. Ro'c bianreni tio'p-chon
dxe;j.

Basia Jesucrist guidoro

Mt. 21:12-13;
Mr. 11:15-18; Lc. 19:45-46)

13 Sa'csi abidzungajxh lanij pascw xten
rexpejn Israel cheni rnalajzreni guxhijn
ni gudejd guixhajg xten yilgujt nen
Egipto, ni'c sdd Jesds guedx Jerusalén.
14Nen guidoro bidxdlni xhidajl bejn
nani ruto' gon, xiil, palom nédjza reni
sobga' caguchaa melzijt. 15 Dxejc bejnni
te chico't con gaii duu, guldani regon con
rexiil nen guidoo. Batie'chni xcoobr re-
bejn nani ruchaa melzijt, barexh-xhétni
rexmexreni. 16 Réjpzani loj reni caguto'
repalom:

—Colcuédéd redee, na'c rujntu rolijz
xtadé si'c te guii cadro rdo' guiraloj.

17Dxejcti banajlajz rexpejnpacni xhi
caj lo reguijtz ni bacuaa redade' ni gunii
xtidx Dios: “Gucnaj lazid xcuent ni run-
ndjreni rolijzlu.”

18 Dxejeti gunabdiidx reni najc xpejn
Israel lojni, rédjpreni:

—¢Xhi seen guluiilu loonu naj te fiinu
arajplu yalrnibee te abejnlu recosre?

19Badzu' Jestis diidxre réjpni:

—Colgutzujl guidoore, luxh naréd nen
chontis dxej sunchesacéni.

20 Réjp rexpejn Israel lojni:

—Tiubixho'p ijz guclaa ni guc-chee
guidoore, ¢xhixh sajc gunchesacluni nen
chontis dxej, 4?

21 Niluxh laani caniini xcuent guidoo
ni najc lagajc tiejxhni. 22Ni'cni cheni
gubansacni loj rebengut, banajlajz rex-
pejnpacni rediidxre ni guniini, dxejc
huililajzreni nani caj lo rexquijtz Dios
ndjza rediidx ni gunii Jesus.

Numbee Jestis guiraa rebejn

23 Cheni guyu' Jesus guedx Jerusalén
cadro cayajc lanij pascw, lal ni cayajc
lanijga, xhidajl rebejn huililajz xti-
idxni, bahuiizareni remilagwr ni be-
jnni. 24 Luxh di Jesus nililajz xtidx rebe-
jnga, sa'csi arumbeeni xho najc rebejn.
25Niluxh dini niquiin chu géb lojni xho
najc bejn, sa'csi lagajc laani anancheeni
xho najc lastoo tejga bejn.

Jestis con Nicodem

Guyu' te niguii lo rexpejn refarisee
3 ni laa Nicodem, najcni te benroru loj
reni rnibee rexpejn Israel. 2Te guxhijn
biddxhiga'tzni nez loj Jests, rajpni lojni:

—Mastr, nadonnu lo Dios sidddlu si'c
te ni ruluii, sa'csi rut rajcdi rujn sa' remi-
lagwr nani rujnlu palga di Dios sunéjni.

3 Dxejcti rdjp Jests lojni:

—Rnilidpac lojlu, nani di gaal ste-
huilt, di gacdi fiini xcdlrnibee Dios
xhaguibaa.

4Dxejcti réjp Nicodem lojni:

—¢Xho gac gaal te bejn stehudlt
niluxh anajcni bengool? ¢Xhixh sajc
chusacni xque' xnanni stehuélt te gal-
sacni, a?

> Badzu' Jests diidxre réjpni:

—Rnilidgpac lojlu, nani di gaal con
nis, ndjza con Sprit Dxan xten Dios,
di gacdi jiuni lo xcélrnibee Dios xh-
aguibaa. © Nani rajl xi'n ben guedxliujre,
ni'c najctisni bejn guedxliuj, luxh nani
rajl por Sprit Dxan xten Dios, Spritza na-
jeni. 7 Na'c rdxelojlu sa'csi rnid: “Nanab-

pac gaallu stehuilt.” 8Rbi' bej cadrotis
rlajzni; riejn diajglu rubejni niluxh dilu
gan caro sidéddni, dizalu gan caro sdéni.
Si'cza rebejn guedxliuj direni gan xho
rajl rexpejn Dios stehudlt con Sprit Dxan
xten Dios.

9Badzu' Nicodem diidxre, rdjpni:

—¢Xho mood sajc gac recosre?

10R&jp Jests lojni:

—¢La najclu te mastr xten rexpejn
Israel luxh dilu gan recosre, &?
1 Rnilidpac  lojlu, aguniinu xcuent
recos ni nadonnu, abasule'nu recos ni
abahuiloonu, niluxh la'tu ditu nililajz
xtiidxnu. 12 Palga ditu chalilajz xtiidxnu
che guniinu xcuent recos guedxliuj nani
rniinu: ¢Xho chalilajztu xtiidxnu palga
guiniinu xcuent recos xhaguibaa?

13’Rut chutejdi ahud'p xhaguibaa,
xtebtis nani bidjt xhaguibaa, lagajc Xin
Dios ni gujc Niguii. 14Lagajc si'cni
guldsjiaa toMoisés bdl guiib lo yajg
nen reyubijdz, sigajcza nanab chés Xi'n
Dios ni gujc Niguii jiaa; 1°te guiraa re-
nani chalilajz xtiidxni direni nit lo Dios,
sica'reni yalnabajn par tejpas.

Xho huinilajz Dios reben guedxliuj

16°Sa'csi  huindlazduxh Dios rebejn
guedxliuj, ni'cni badeedni bidadd Xinx-
tebni lo guedxliuj, te guiraa renani
chalilajz xtiidxni direni nit lo Dios, sa'csi
sajpreni yélnabajn par tejpas. 17Sa'csi
di Dios nuxhal xi'nni te gusnijtni rebejn
guedxliuj, alga baxhalnini te laa rebejn
nen xtojlreni xcuentni.

18’'Nani chalilajz  xtiidxni néijza
chalilajz najcni chu najni najcni dini
nit, luxh nani di chalilajz xtiidxni
agunijtni sa'csi dini nililajz  xtidx
Xinxteb Dios. 1°Ni'cni dee najc
yélnijtga: abidad bianijga loj guedxliuj,
biddnd Xi'n Diosni, niluxh rebejn
guedxliuj bidxaglajzrureni yélnacidjy
cadro trereni, guldlazreni bianijga
sa'csi xhet laadi najc xtzuunreni.

20 Guiraa reni rujn dzunguijdx, rbalaz
bianijga, dizareni guibig loj bianijga,
didi guluiloj bianijga rextzunguijdxreni.
2lLuxh reni rusoob didxlii, rbigreni
loj bianijga, te bianijga ruluiloj najc
rextzuunreni redzunsa'c xten Dios.

Rnisac Juan ni rutiobnis xcuent Jesits

22Dxejeti bidad Jesiis ndjza rexpejn-
pacni nez lo reyuj xten Judea. Ro'c
guyundjnireni, batiobnisza rexpejnpacni
rebejn. 23Juan ni Rutiobnis cagutiob-
niszani bejn te lajt ni laa Enén ni
tre' gajxh Salim, sa'csi ro'c yu' sijl nis.
Ro'c sdd rebejn lojni te cagutiobnis-
nireni. 24 Dxejc gajdreni gusdu Juan nen
latzguiib.

25Dxejcti gusloj rexpejn Juan cayujy
diidx con gaii xpejn Israel xcuent
yalrdiib naareni ni najc xcostumbr rex-
pejn Israel. 26 Dxejc bidédreni lo Juan,
rajpreni:

—Mastr, dade' nani guyunijlu stelaad
gueu Jordan, nani basule'lu xcuentni,
adade'ga cagutiobnis, luxh guiraa rebejn
asaa lojni.

27Dxejc badzu' Juan diidxre, rdjpni
lojreni:

—Nicla tej bejn digacdi ga'p te xhi
cos palga di Dios gudeedni lojni. 28 La-
gajc la'tu nancheetu gunilid: “Dina gaca
Crist ni cabdjztu jiddd.” Gunidza: “Nara
nacd nani biddnijd lojni.” 2°Che rajc
sa', nani sobgandj dxa'p, ni'c najc bin
ni gac chiilni, luxh xamigw bi'n nani
suga' ro'c, riejn diajgni rniini, rbalaz-
duxhni sa'csi riejn diajgni xse' bi'n. Siga-
jeza abibaduxh lazi xcuentni. 39 Nanab
gacni laani benroru, bensajcru, biddla
naré riajl gacd benhuinru, ni guxiiru sajc
lojni.

Nani sidad Xhaguibaa
31°'Nani siddd jiaali, ni'c rnibee

guiralii, niluxh nani najc ben guedxliyj
ni'c rnii xcuent recos guedxliuj. Nani

siddd xhaguibaa ni'c rnibee guiralii.
32Nani bahuiini, nani biejn diajgni,
ni'c rusule'ni niluxh guxii rililajzreni
xtiidxni. 33Nani rililajz  diidx ni
rusule'ni, bejnga ruluiloj guliipac najc
xtidx Dios. 3*Nani baxhal Dios, ni'c
rnii xtidx Dios sa'csi che rudeed Dios
Sprit xtenni, dini gudeed guxiini. 3> Dad
Dios sanélajzni xingaanni, abadeedzani
guiraliiti chu ladznaani. 3¢ Nani rililajz
xtidx xingaanni arajp yilnabajn par
tejpas, luxh ni di chalilajz xtidx xi'nni,
dini fii yélnabajn, siddd xcélrdxe'ch
Dios yejcni, sujn Dios castiigwni.

Rdxaag Jestis te gunaa Samaria

4 Che gucbee Jesis abiejn diajg
refarisee xhidajlru bejn sanajl Jests
luxh guxiiru sanajlreni Juan, luxh
cagutiobnisreni, 2 (niluxh xhet Jesusdi
cagutiobnis. Rexpejnni ni catiobnis),
dxejc 3biriini Judea gubisacni nez
Galilee.

4Lal ni sasajni, nanab tedni nez
Samaria. °Ni'c bidzujnni te guedxro
xten Samaria ni laa Sicar, gajxh nejz
loj te 1la' yuj ni badeed toJacoob lo
xi'nni toJosé. ®Ro'c sojb te bisie ni rni-
ireni “xpisie Jacoob”. Sa'csi abadxajg
Jests siddsajni, gurejni ro bisiega. Agojl
ldidxej. 7 Bidzujn te gunaa siddla'pni nis,
dxejc rajp Jests lojni:

—Baniidx che'n nis y&'a.

8Sa'csi rexpejnpacni asddreni gue-
jdxga sasiireni xhi gaureni.

9 Rijpti guna samaritanga lo Jests:

—¢Xho mood rniablu nis lod, luj ni
najc te ben Israel luxh nard nacd gunaa
samaritan?

(Sa'csi di rexpejn Israel chani sa'reni
rebejn Samaria.) 19 Rédjp Jestis lojni:

—Paru najnlu xhini'c najc yélrulaslajz
xten Dios, paru numbeelu chuni'c canab
nis lojlu, 1uj siniablu lojni te laani guni-
idxni nisnabajn lojlu.

1 R&jpti gunaaga lojni:

—Dad, xhet ca'dilu te guilid'plu
nis, luxh bisiere najc jidtduxh. ¢Caxh
chacalu  nisnabajnga, 4? 12;la
benrorulu lo toxtadgoldoonu Jacoob
ni basa'n bisiere cadro hui'p nis gu'ni,
gu'za rexi'nni, néjza rexquidxaani, 4?

13 Badzu' Jestis diidxre lojni, rajpni:

—Guiraa reni rad' nis bisiere, siojlreni
stehudlt. 14 Luxh nani y4 nis nani gud-
edd, diruni jiojl, sa'csi nis nani gudeda
nen lastooni sajcni si'c te bisie nani rdatis
nisni te gudeedni yélnabajn par tejpas.

15 Dxejcti rdjp gunaaga lojni:

—Dad, baniidx nisga y&d'a, te na'cru
jiold, te na'cruza guibi'a jiddla'pa nis ree.

16 R&jp Jests:

—Huij, huitejdx chédédlu gudanéni ree.

17 Rdjp gunaa loj Jests:

—Ruti chéla.

Réjp Jests lojni:

—Laaca guniilu, 18sa'csi aguyu' gaiili
chééillu. Luxh nani rbaznéjlu naj dini gac
chééllu; guliica najlu.

19 Che biejn diajg gunaaga si'c, rijpni:

—Dad, rchalod najclu te niguii ni
rnii xtidx Dios. 20 Retoxtadgoldoonu go-
joreni Dios lo dajnre, luxh la'tu rniitu
guedx Jerusalén najc cadro nanab ganni
Dios.

21 Réjp Jests lojni:

—Gunaa, huililajz xtidxd, sidzujn or
cheni nicla lo dajnre, niclaza guedx
Jerusalén ditu chagajn Dad Dios. 22La'tu
rajntu Dios nani ditu gumbee, nu-
unu rajonu Dios nani rumbeenu; sa'csi
yalruslaa bejn lo dojl siddd xcuent rex-
pejn Israel. 23 Niluxh sidzujn or, luxh al-
abidzujnni, che reni guliipac rajn Dad,
reni'c nen lastooreni, lo xciriejnreni
sajnreni Dios. Sa'csi sa' bejnre rguiil Dad
Dios te ganrenini. 24 Dios najc te Sprit.
Reni rajn Dios nanab ganrenini nen las-
tooreni, lo xcériejnreni, guideb xtijpreni
sa'csi rumbeerenini.

25Réjp gunaa lojni:

—Anani siddd Mesias ni laaza Crist.
Cheni jidddni, laani susule'ni guiraliiti
loonu.

26 Réijp Jests lojni:

—Nara ni canid lojlu, naca laani.

27 Dxejc bidzujn rexpejnpacni, bidx-
elojreni sa'csi gunii Jests lo gunaaga,
niluxh rut gunabdiidxdi xhi rlajzni,
niclaza rut gunabdiidxdi xhini'c can-
indjni gunaaga. 28Dxejcti basan gu-
naaga xtie'ni, sd'tini guedxroga. Dxejcti
rédjpni loj rebejn:

29__Coltaa, fiitu te niguii ni gunii lod
guira'ti nani abena. ¢La et laadi dee Crist
ni cabdaznu jidad, a?

30Dxejc birii rebejnguejdxga, bidzu-
jotireni lojni. 31 Reni najc rexpejnpacni
canabduxhreni gau Jesus, rdjpreni:

—Mastr, gudajw.

32 Laani réjpni:

—Naréd rapd xhi
gumbee.

33 Dxejcti rdjp rexpejnpacni lo sa'reni:

—¢Xhaa yu' chu abiddnd xhi guda-
jwni, a?

34 Rijp Jests:

—Yalrajw xtend najc guna si'cni rlajz
nani baxhal nard, ndj guluxad xtzuunni.
35La'tu rniitu ridddx tajp béii te guire'
cose'ch. Nard rnid colguilids lojtu, col-
fisa'c loniaa, abiquijtz regéjl, agojl guire'
cose'ch. 3¢ Nani rujn dzuun rutie' cose'ch
rca'ni xcuentni, luxh ni caca'ni najc par
yalnabajn par tejpas, te tejsi guibalaznij
nani gule'c binij nédj nani batie' cose'ch.
37 Sa'csi gulii najc diidx nani rnii bejn,
rniireni: “Tejni rbe'c binij, ste'cani ru-
tieni.” 38Nard abaxhald la'tu gutie'tu
cose'ch nani ditu nibe'c; ste'ca najc nani
bejn dzuun gule'cni binij, dxejc la'tu
jiu'tu gutie'tu cose'ch loj xtzuunni.

39Xhidajl reben Samaria huililajz
xtidx Jestis xcuent rediidx ni rdjp
gunaaga lojreni che rdjpni: “Guniini lod
guiralii nani abend.” 49 Ni'cni, che bidad
reben guedx Samaria lojni gunabreni

gaud nani ditu

loj Jests jia'nni lajdxreni. Dxejc bia'nni
ro'c tio'p dxej. 4! Dxejc xhidajlrureni
huililajz xtiidxni ni guniini lojpacreni.
42Dxejcti rdjpreni loj gunaaga:
—Dirunu chalilajz ganaxtis xcuent di-
idx ni guniilu loonu, sa'csi lagajc nuure
abiejn diajgnu xtiidxni, ni'c nancheenu
dee najcpac ni ruslaa rebejn guedxliuj loj
dojl. Laani najc Crist ni cabadéznu jidad.

Basiajc Jests xi'n te bejn ni
rujn xtzuun gubier

43 Che gudejd tio'p dxej, biriini guedx
Samaria, huinuuni xnezyujni nez
Galilee. 44Sa'csi lagajc Jests gunii,
rdjpni: Te bejn nani rnii xtidx Dios di
reben lajdxpacni chanilajz xtiidxni.
45Che bidzujnni rexyuj Galilee, reben
Galilee huichaglojrenini sa'csi néj
laareni huijreni lanij pascw guedx
Jerusalén, ro'c bahuiireni guiraa
redzuun nani bejnni.

46 Gubisacni, bidzujnni guedx Cana
xten Galilee cadro bejnni bidxaa nis gu-
jeni bin. Dxejcti guyu' te dade' nani rujn
xtzuun reii. Guedx Capernaum naga'
te xinni cayacxhuu. 47 Che biejn di-
ajg dade'ga abirii Jestis Judea, abidzu-
joni nez Galilee, huijni lo Jests, gunab-
duxhni lojni chdéni te gusiajcni xi'nni
nani naga' cuentro, ameerli guetni.
48 Dxejcti rijp Jestis lojni:

—Paru ditu fii reseen, remilagwr, ditu
chalilajz chuni'c nacé nara.

49 Dade' ni rujn xtzuun reii, gunii lojni,
rédjpni:

—Do'o Dad, te di guet xi'na.

50 Réjp Jests lojni:

—Houij. Di xi'nlu guet.

Huililajz dade'ga, sé'tini. °! Che gubi'ni
rolijzni, birii rexmosni, huichaglojni,
badeedreni diidx nabajn xi'nni.

52Dxejcti gunabdiidxni:

—¢Corti gusloj cayajcni?

Réjpreni lojni:

—Naii si'cti rcatej gudxej biriini xliaa.

135

San Juan 5:12

53Dxejcti gucbee dade'ga lagajc orga
ni rédjp Jesus lojni: “Di xi'nlu guet.” Dxejc
dade'ga nédjza guiraa rebejn ni yu' roli-
jzni huililajzreni Jests najc ni cabdjzreni
jidad.

54 Dee barojp seen ni bejn Jestis cheni
biriini Judea, biu'ni Galilee.

Bejn Betesda nani naxu'n

5 Che gujcti recosre, guyu' te lanij
xten rexpejn Israel, dxejc huij Jests
guedx Jerusalén. 2Guedx Jerusalén,
gajxh ro' puert ni laa xten rexiil, yu' te
guipilro nis; xtidx hebreo laani Betesda.
Cui' guipilroga caj gaii cordoor. 3Ro'c
naga' xhidajl bejn racxhuu, yu' bejn ni di
fii, bencoj, ndj bejn nani bixu'n tiejxhni.
Cabéjzreni guiniib nisga “4sa'csi gucti-
guc ridad te xangl Dios rusniib nisga.
Dxejc bejn nani gun gaan chachu' lo
nis ganiddoo che guiniibni, riajecni lo
xhitis yélguijdx ni rajeni. >Ro'c guyu' te
ben racxhuu nani agujc galbitzubixhujn
ijz cayacxhuuni. ®Cheni bahuii Jesis
naga'ni, badeedzani cuent lacti xchero
raxchuuni, rdjpni lojni:

—¢La rlajzlu jiajclu?

7 —Dad —rijp ben racxhuuga lojni—,
dina gapa chu gusil nard nen nis cheni
rniib nisre. Cheni rlazi chachu'd lo nis,
stee bejn rujn gaan nard, ganidni richu'ni
lo nisga.

8 Réjp Jestis lojni:

—Huistie, gulas xta'lu, guzaj, huij.

9Lagajc dxejc biajc bejnga, guldsni
xta'ni, gusloj gusajni. Niluxh dxejga najc
dxej nani rusilajz rexpejn Israel, 19ni'c
rédjp rexpejn Israel lo bejn ni biajcga:

—Nadxej najc dxej ni rusilajz bejn. Di
gacdi guulu xta'lu.

1 Laani réajpni:

—Nani basiajc nard, laani naj loa:
“Gulas xta'lu, gusaj.”

12Dxejc gunabdiidxreni lojni:

—¢Chuni'c naj lojlu “Gulas xta'lu,
gusaj”?

13 Dxejcti ben racxhuu ni biajcga dini
gaan, sa'csi gunitloj Jests, biriini ro'c lal
ni tre' xhidajl bejn lajtga. 14 Che bidx-
aagni Jesus stehuélt nen guidoro, rajp
Jests lojni:

—Ahuii, naj ni abiajclu, na'c gunlu
dojl stehualt, didi sajclu xhi stee ni najc
cuentroru.

1583'ti bejnga, huiye'tzni loj rexpejn
Israel laa Jestis ni basiajcni. 16 Ni'cni gus-
loj rexpejn Israel carinajlreni Jesus, rla-
jzreni guiga'ni te ju'trenini, sa'csi rujnni
redzuunga dxej ni rusilajzreni. 17 Luxh
rédjp Jesus lojreni:

—Xtadd Dios najli cayujnni dzuun,
ni'cni néjza naréd cayund dzuun.

18 Ni'cni rlajzru rexpejn Israel ju'tni,
xhet ganaxdi sa'csi rujnni dzuun dxej ni
rusilajzreni, per nidjza sa'csi rdjpni Dios
najc Xtadni, rniizani tebloj najcni con
Dios.

Yilrnibee xten Xi'n Dios

19 Badzu' Jestis diidxre rdjpni lojreni:

—Rnilid, rnilidpac lojtu. Di gacdi
gun Xi'n Dios dzuun xtebni, palga
dini fixgaa rujn Xtadni dzuunga, sa'csi
guira'tis dzuun ni rujn Xtadni, dzu-
unga rujnza Xi'nni sigajc rujn Xtadni.
20Sa'csi rindlajz Dad xi'nni, ruluiini
lo xi'nni guiraa redzuun nani rujnni,
luxh dzunroruza suluiini lojni gunni, te
guidxelojtu. 21Sigajc ni rlids Dios re-
bengut, rudeedni yédlnabajn lojreni, siga-
jcza sudeed xi'nni yédlnabajn lo renani
rlajztisni. 22 Nicla Dad di gun yélguxhtis,
alga badeedni guiralii yalguxhtis gun
Xi'nni, 23te guiraa bejn guilid'p xpala'n
xi'nni si'cni rlid'preni xpala'n Dad. Nani
di guilid'p xpala'n Xi'nni, dizani guilid'p
xpala'n Xtadni ni baxhalni bidadni.

24’Rnilid, rnilidpac lojtu, nani rucua-
diajg xtidxa, ni chalilajzzani nani bax-
hal naré, ni'c rajpni ydlnabajn par tejpas;
niluxh dini ted lo yalguxhtis, alga abiri-
ini lo yalgujt, agudejdni lo yélnabajn.

25 Rnili4, rniliépac, sidzujn or, luxh al-
abidzujnni, cheni siejn diajg rebengut
xse' Xi'n Dios, luxh reni riejn diajgni di-
idxga sibansacreni lo rebengut. 26 Si'cni
rajp Dad Dios yélnabajn lagajcsi laani,
sigajcza badeedni lo Xi'nni ga'pni yéaln-
abajn lagajcsi laazani. 27 Badeedzani lo-
jni yalrnibee te gunni yalguxhtis, sa'csi
najeni Xi'n Dios ni gujc Niguii. 26 Na'c
rdxelojtu rediidxre, sa'csi sidzujn or
cheni guiraa reni yu' nen baa siejn dia-
jgreni xse'ni 29siriizareni nen baa. Reni
bejn dzunsa'c siriireni te guibansacreni
loj ydlnabansa'c, niluxh reni bejn dzun-
guijdx, siriireni te guibansacreni te te-
dreni lo xcélguxhtis Dios.

Nani ruluiloj yélrnibee ni rajp Jestis

30°Xhet rajcdi rund lagajcsi nari.
Sigajc ni riejn diagd, sigajcza rund
yalguxhtis. Luxh yalguxhtis ni rund
laaca najcni sa'csi dina quild gund nani
rlazétis, rguilédtis guné si'c ni rlajz Dad
nani baxhal nari. 31 Palga narétis rnid
diidx lagajc xcuentd, xhet sajcdi diidxga.
32Yu' stee nani rnilii diidx xcuenti,
luxh nanched diidx ni rniini xcuentd
sacduxhni, guliipacni. 33 La'tu abaxhaltu
chu huij loj Juan, huinabdiidxreni lojni
“chu najc bejnga”, niluxh badzu'ni di-
idx lojreni guniini diidx guliipac xcuent
chu naci. 3*Narid dina jiud diidx nani
rnii rebejn xcuentd luxh canisacé redi-
idxre te laatu lo xtojltu. 35 Juan gujc si'c
te bajl ni ralguij, basanijzani. Luxh la'tu
huihuiituni bibalajztu lo xpianijni balsi
dxej. 36 Luxh nari rapé xhi ruluilojru chu
naci lo diidx ni gunii Juan; sa'csi lagajc
dzuun nani baniidx Xtadd guni, lagajc
redzuun ni rund, huenliisi ruluilojreni
Xtadi Dios baxhal nari. 37 Xtadi ni bax-
hal naré lojtu agunilii chu naca. Gajd-
pactu jiejn diajg xse'ni, gajdzatu fii lo-
jni. 38 Dizatu ga'p xtiidxni nen lastootu,
sa'csi di lajztu chalii xtiidx nani bax-
hal naré. 39 La'tu rolduxhtu reguijtz xten

Dios sa'csi rchalotu si'c sidxdltu y&ln-
abajn par tejpas, luxh lagajc reguijtzga
rusule' chu naré. 40 Naadditu jiaadtu loa
te ga'ptu yédlnabajn par tejpas.

41'Nard dina quild chu bejn guilid'p
xpaland nez lod. 42Luxh nard anum-
beétu, anani ditu chanélajz Dios nen las-
tootu. 43Narid bidld xcuent Xtadi, luxh
ditu gucuadiajg xtidxd; paru jidad chu
stee bejn xcuentcani, ni'c sii sucuadia-
jgtu xtiidxni. 44Xho gac chalilajztu, ni
rlid'ptu xpala'n lagajc sa'tu. Ditu quiil
xho gac guilid'p Gueb Dios xpala'ntu.
45Di naatu pet nard ni chale'cd xque-
jtu lo Xtada. ToMoisés ni chale'c xque-
jtu, luxh rujntu xhigab lagajc xleiini
gacnidj la'tu. 46Paru la'tu nililajzpactu
xtidx toMoisés, dxejc niliiza lajztu xtidxa
sa'csi xcuentd bacuaa toMoisés lo regui-
jtz. 47 Palga ditu chalilajz nani bacuaani
lo reguijtz, ¢xho chalilajztu rediidx nani
canii lojtu, a?

Bayaan Jests gaii mil niguii
(Mt. 14:13-21; Mr. 6:30-44; Lc. 9:10-17)

Che gulujx gujc recosre, dxejc sda
Jestis stelaad nezro' nisdoo xten

Galilee, nani rniizareni nisdoo xten
Tiberias. 2Sanajl xhidajl bejnni sa'csi
rhuiireni remilagwr ni rujnni lo re-
benracxhuu. 3Dxejcti hud'p Jests yejc
te dajn, ro'c gurendjni rexpejnpacni.
4Niluxh ameer gac lanij pascw xten rex-
pejn Israel, cheni rudeedreni xquixhtios
lo Dios xcuent dxej ni biriireni Egipto.
5Cheni gulds Jesus lojni, bahuiini sidad
xhidalduxh bejn, sidddreni nez lojni, dx-
ejcti rdjpni loj Felipe:

—c¢Caro guisiinu  yatxtiil
rebejnre?

6Dxejc réjpzani si'c te don xhi xhigab
gun Felipe, luxh laani anajnni xho gunni.
7 Rajp Felipe lojni:

—Di tio'p gayuu beex yatxtiil gal te
gaureni tlagaj.

te gau

8 Tej rexpejnpacni ni laa Andrés, bejtz
Simén Pedr, rdjp lojni:

9 —Ree suga' te biuux ca' gaii yatxtiil
con tio'p béjl, ¢xhixh sajl ni'c gau reben
xhidajlre?

10 Dxejeti rdjp Jestis:

—Colyejtz loj rebejnre cuereni.

Yuduxh guixa' ro'c. Dxejcti gurej
reniguii. Si'cti gaii mil najc reniguii.
pDxejcti cua Jests  yitxtiilga,
badeedni xquixtios lo Dios, gudisni
yatxtiilga lo rexpejnpacni. Dxejcti
rexpejnpacni gudisrenini loj rebejn
nani sobga'. Sigajcza gudisreni rebdjl
si'ctisni rlajzreni gaureni. 12Che gulujx
gudajwreni, gudxaj xque'reni, dxejcti
réjp Jesus loj rexpejnpacni:

—Colgutie' guiraa reyétxtilbiujy nani
bia'n te xhet nitdi.

13 Batie'tireni reyatxtilbiujy, gulédsreni
tzubitio'p dxijm yéatxtilbiujy nani bian
lo gaii yéatxtiilga nani gula' gudajwreni.
14Che bahuii rebejnga reseen, remi-
lagwr nani bejn Jests, dxejc rdjpreni:

—Guluiipacni, laa dee ni najc niguii
ni rnii xtidx Dios nani cabadéznu jidad lo
guedxliuj.

15Sas che gucbee Jestlis cayujnreni
xhigab jiddnaazrenini te niujnreni gacni
reii te guinibeeni lojreni, biriini ro'c,
xtebni gubisacni nen dajn.

Gusaj Jests lo nisdoo
(Mt. 14:22-27; Mr. 6:45-52)

16 Che gojl guxhijn, bidzujn rexpejn-
pacni lo nisdoo. 17 Biu'reni nen te barcw
te tedreni lo nisdoo nez guedx Ca-
pernaum. Abicdjy lo yuj niluxh gajd
Jestis guibi' lojreni te chaéni. 18 Gus-
loj cayédjs nisdoo xcuent te beduxh
nani cabi'. 1°Ni'cni che gusajreni si'cti
gaii o xho'p kilémetro, bahuiireni siad-
dzungajxh Jesis lo barcw, lo nisdoo
sididsajni. Bidxebduxhreni. 20 Luxh laani
rédjpni lojreni:

—Naréni. Na'c guidxejbtu.

21 Dxejeru cudjbreni biu'ni nen barcw.
Dxejcti bidzungajcreni stelaad lo yuj
cadro sadreni.

Caguiil rebejn Jestis

22 Che bara yail, rebejn nani bia'n ste-
laad ro' nisdoo, bahuiireni asani rexpe-
jnpacni barcwbéz nani suga' ro'c, niluxh
di Jesus nij, xtebsireni sddreni. 23 Luxh
bidzungajc sgaii barcw nani birii guedx
Tiberias, te lajt ni tre' gajxh cadro guda-
jwreni yatxtiil che gulujx badeed Jests
xquixtios lo Dad. 24Che bahuii rebejn
ruti Jests ro'c, niclaza rexpejnni, biu'reni
nen rebarcw, sddreni guedx Capernaum
satiilreni Jests.

Jestis najc yitxtiil xten yilnabajn

25 Che bidxélreni Jests stelaad ro' nis-
doo, rédjpreni lojni:

—Mastr, ¢guc bidzujnlu ree?

26 Badzu' Jestis diidxre, réjpni lojreni:

—Rnili4, rnilidpac lojtu, caguiiltu nar
sa'csi gudajwtu, gudxaj xque'tu, et sa'csi
bahuiiditu remilagwr nani beni. 27 Na'c
guntu dzuun ganax par yélrajw nani
rnitloj. Colyejn dzuun par yalrajw nani
di nitloj, ni runiidx yalnabajn par tejpas.
Yalrajwre suniidx Xi'n Niguii, sa'csi loj
rebejn baluii Xtadni, Diospac, laani najc
Xi'npacni.

28 Dxejcti rdjpreni:

—¢Xhini'c jiennu te gac jienpacnu
dzuun ni rlajz Dios?

29 Réjp Jests lojreni:

—Dee najc ni rlajz Dios guntu: chalila-
jztu xtidx nard, nani baxhalni.

30 Rédjpreni lojni:

—¢Xhi seen gunlu te guihuiinu
xcédlrnibeelu te cholilajznu xtiidxlu?
¢Xhi dzuun rujnlu? 31 Retoxtadnu
gudajwreni yatxtiil ni laa mana
loj reyubijdz si'cni caj loj reguijtz:
“Badeedni yatxtiil ni biajb xhaguibaa
gudajwreni.”

32Rijpza Jests:

—Rnili4, rnilidpac lojtu, xhet to-
Moisésdi ni badeed yitxtiill ni biajb
xhaguibaa. Xtadd ni suniidx yéatxtiil
nani sidddpac xhaguibaa. 33 Sa'csi yitx-
tiil xten Dios najc bejn ni siddd xh-
aguibaa, niluxh laani rudeedni yéln-
abajn par tejpas loj reben guedxliy;j.

34 Réjpreni:

—Dad, baniidx yatxtiilga loonu.

35Dxejcti rdjp Jestis lojreni:

—Naréd nacd yatxtiil xten yédlnabajn
nani ridjl jiddd; chutis ni jidad lod diruni
guiliaan, niluxh chutis ni rililajz xtidxa
diruni jiojl par tejpas. 36 Agunid lojtu,
la'tu ditu chalilajz, luxh abahuiitu loa.
37 Guiraa renani abaniidx Xtadi lo4,
sidddni lod, niluxh chutis ni jiddd loa
dina cuilazéni. 38Sa'csi nard sidld xh-
aguibaali te guni si'c ni rlajz Xtada, xhet
si'edi ni rlazédi. 3° Dee najc ni rlajz Xtada
nani baxhal nara: na'c nit nicla tej re-
nani baniidxni loé, te guspansaca guira-
gajcreni che gal dxej lult ni rigjl jidaad.
40Scree rlajz nani baxhal nard: guiraa
renani fii lo Xi'n Dios, ndj chalilajzreni
xtiidxni, xca'reni yédlnabajn par tejpas
niluxh naré suspansacéreni che gal dxej
lult ni rigjl jisad.

4l Rediidxre bejn gusloj casiejy rex-
pejn Israel xcuent Jesds sa'csi rdjpni:
“Nard naca yatxtiil ni bidjt xhaguibaa.”
42Dxejcti rdjpreni:

—La et Jestisdi, xi'n José dee, 4? Nu-
ure numbeenu xtadni, xnanni, ;xhoxh
rniini xhaguibaa bidjtni?

43 Dxejc rdjp Jests lojreni:

—Na'c rusieindj sa'tu. **Rut rajedi
riddd lod palga di Xtada ni baxhal nard
jiddnéni lod, te guspansacdni che gal
dxej lult ni ridjl jiddd. *°Loj reguijtz
ni bacuaa redade' ni gunii xtidx Dios
caj scree: “Suluii Dios guiraareni.” Ni'cni
guiraa reni rucuadiajg xtidx Xtada, reni
rsieed lojni, reni'c ni jidad loa.

46°Diné guinid yu' chu abahuii lo Dios;
tejtis ni abahuii lojni: nani baxhal Dios,

ni'ctis abahuii lojni. 47 Rnilid lojtu che
rnid: nani chalilajz xtidx4, ni'c rajp yaln-
abajn par tejpas. *8Nard nacd yatxtiil
nani rudeed yilnabajn. 4° Retoxtadtu gu-
dajw mana ni bastejb Dios lo reyubijdz,
dxejcti gujtzareni. 50 Dee najc yétxtiil ni
siddd xhaguibaa, te chutis ni gau yatx-
tiilga dini guet. 3! Nard naci yétxtilbajn
ni siddd xhaguibaa. Palga yu' chu gau
yatxtiilre, sibajoni par tejpas. Yatxtiil
nani runidxa nara te xca' reben guedxliuj
yalnabajn najc lagajc béltiexha.

52Dxejcti gusloj casiejy rexpejn Israel
rajpreni:

—¢Xho gac guniidx dee baltiejxhni
guidauunu, 4?

53 Réjp Jestis:

—Rnilia, rnilidpac lojtu, palga ditu
gau biltiejxh Xi'n Dios ni gujc Niguii,
palga dizatu ya xtiejnni, digacdi ga'ptu
yélnabajn. 54Nani gau béltiexhd, nani
ydza xtiend, ni'c rajp yédlnabajn par
tejpas, niluxh suspansacdni che gal
redxej lult. 55Sa'csi biltiexhd najc
te yélrausa'cpac, xtiend najcza te
yélrédsa'cpac. 50 Nani gau biltiexhd, nani
yéza xtiend, ni'c yu'pac con nard, luxh
nari yu'dza con laani. °7 Xtada ni baxhal
nard rajp yidlnabajn par tejpas. Nara
nabani xcuent laani. Sigajcza nani rajw
nard, sibajnzani xcuent nard. 58 Dee
najc yatxtiil nani biddad xhaguibaali;
dini gac si'c mana ni gudajw xtadtu
dxejc empac gujtreni, sa'csi nani gau
yatxtiilre sibajnni par tejpas.

59 Recosre baluii Jestis nen te guidobéz
lal ni guyu'ni guedx Capernaum.

Diidx xten yédlnabajn par tejpas

60 Che biejn diajgreni si'c, xhidajl rex-
pejnpacni rajp:

—Naganduxh najc rextiidxni. ;Chu laa
nani gac cuadiajgni?

61 Dxejcti gucbee Jesis cagusiejyreni
xcuent rediidxga, dxejc gunabdiidxni
rajpni:

—¢La rusieed rediidxre la'tu, &?
62 ;Xhicha guntu paru fiitu chd'p Xin
Dios ni gujc Niguii cadro guyu'ni
galoo? 63 Sprit xten Dios najc ni rudeed
yélnabajn; béltiejxhni xhet rujndini
gaan. Rediidx nani gunid lojtu najc
didxlii xcuent recos xten Sprit, luxh
rediidxga rudeed yilnabajn par tejpas.
64 Luxh laltis yu' lojtu reni di chalilajz.

Sa'csi Jestis nancheeni galooli chu
reni'c di chalilajz, anajnzani chuni'c
guto'ni, guteedni laani ladznaa reben
dojl. 65 Dxejcti rdjpni:

—Ni'cni rnid lojtu, nicla tej rut sajcdi
jidad loa palga di Xtada jiddnéani loa.

66 Lagajc dxejc gusloj cabicaj xhidajl
rebejn ni agujc xchej gusandj Jests,
dirureni nisiandj Jesis. 67 Dxejcti rijp
Jests loj guidzubitio'p rexpejnpacni:

—¢La nédgajcza la'tu rlajztu jiitu, a?

68 Badzu' Simén Pedr diidxre, rijpni:

—Dad, ¢chuloj chonnu? Luj rajplu
diidx ni rudeed yélnabajn par tejpas.
69Nuure abiolilaaznu, anajnnu najclu
Crist Xi'n Dios nani nabajn.

70 Badzu' Jests diidxre, réjpni:

—¢La et lagajc naraddi guled guitzubi-
tio'ptu? Luxh tejtu najc bendxab.

71 Diidxga guniini xcuent Judas Iscar-
iote, xi'n Simon, sa'csi Judas najc ni
guto'ni mase nadxaagni lo guitzubitio'p
rexpejnpac Jesus.

Di rebejtz Jests chalilajz

Che gujcti recosre, cansaj Jesis nez
7 reyuj xten Galilee, di rlajzni jia'nni
nez reguedx Judea sa'csi rlajz reben ro'c
ju'tni. 2 Luxh ameer gal lanij xten cose'ch
xten guidoguijd, te relanij xten rexpejn
Israel. 3 Ni'c rdjp rebejtz Jests lojni:
—Nal'c jia'nlu ree. Huij Judea te nijza
rexpejnpaclu fii redzunro nani rujnlu.
4Sa'csi rut rujndi xtzuunni xhiga'tz palga
rlajzni gacbee bejn xhi dzuun rujnni, te
gumbee bejnni. Palga rujnpaclu redzu-
unre, baluiini lo guiraa reben guedxliuj.

5> Guniireni si'c lojni sa'csi nicla rebe-
jtzni di chalilajz xtiidxni. © Dxejcti rdjp
Jests lojreni:

—Gajd xhord guidzujn, niluxh par
la'tu xhitis or najc hueen. 7Di gacdi
guidxe'ch reben guedxliuj lojtu, luxh
rdxe'chreni lod sa'csi nard rnilid xcuen-
treni: dzunguijdx najc xtzuunreni. 8 La'tu
colchdj lanij; nard dina cha'a lanijga
sa'csi gajd xhora gal.

9Che gulujx guniini
bia'ntini nez Galilee.

si'c lojreni

Huij Jests lanij xten retabernaculos

10 Dxejcti che asdé rebejtzni lanij, dx-
ejc ndjza laani sd&ni lanij, luxh dini
nusibdiidx, si'c xhiga'tz sdini. !! Dxe-
jeti caguiil rexpejn Israelni lo lanijga,
rajpreni:

—¢Concha niguiiga?

1210 rebejn xhidaalga yu' xhidajl bejn
ni cagusiejyreni xcuentni. Yu'reni rajp:
“Hueen najcni”, per sgaiireni rdjp: “Dini
gac hueen. Cagusgueeni rebenguejdx.”

13Nicla tejreni xhet casdbdiidxdireni
xhini'c caniireni. Direni guinii dip sa'csi
rdxejbreni rexpejn Israel nani rnibee.

14 Agurojl lanij, che biu' Jestis nen
guidoro. Dxejcti gusloj caguluiini. 15 Dx-
ejcti rdxeloj rexpejn Israel nani rnibee,
rajpreni:

—¢Xho najn dee guiraloj, niluxh dini
nisieed xleii toMoisés?

16 Badzu' Jests diidxre, réjpni:

—Yalruluii nani caluiya et xtenddini,
xten nani baxhal naréni. 17 Palga yu' chu
rlajz gun nani rlajz Dios, sacbeeni la xten
Dios najc reyalruluii xtend, o la laga-
jesi nard rbaa diidx ni caguluid. 18 Nani
rusule'ni diidx nani lagajc laani rbaéni,
ni'c rniini diidxga te guilid'p rebejn
xpala'nni, luxh nani rguiil chd'p xpalan
nani baxhalni, ni'c ni rnii didxlii, xheti
yélrusguee nen lastooni. 19 ;La di toMoi-
ses nuniidx leii lojtu, &? Niluxh nicla

tejtu di gusoob xtidx leiiga. ¢Xhicuent
rlajztu ju'ttu naré, pes?

20Badzu' reben xhidajlga diidxre,
rajpreni:
—iXprit bendxab yu' lastoolu!

¢Chuni'c rlajz ju'tlu?

21 Badzu' Jestis diidxre lojreni, rdjpni:

—Tejtis dzuun beni con xcilrnibed,
dxejc guiraatu cadxelojtu sa'csi benéni
dxej ni rusilajztu. 22Ni'cni baniidx to-
Moisés lojtu yalru'tu bee, luxh etlaa-
dini gulédxtiejnini, agac gulédxtiej retox-
tadgoldootuni. La'tu ruséltu bee rebiuux
mase najcni dxej nani rusilajztu. 23 Mbaj
pes, palga rajc rusédltu bee bejn te dxej
nani rusilajztu didi nit xleii Moisés,
¢xhicuent rdxe'chtu lod sa'csi basiaci-
pac te bejn te dxej nani rusilajztu, a?
24Na'c rujntu yalguxhtis si'ctis ni rlajztu.
Colyejn yélguxhtis con yalguxhtis xten
Dios.

Rusule' Jests casidadni

25Dxejcti gusloj gaii bejn Jerusalén
cayujn yalgunabdiidx, réjpreni:

—¢La etlaadi dee ni caguiilreni te
ju'trenini, 4? 26 Ani asuga', caniini nez
loj guiraa rebenguejdx, niluxh rut rudxo-
jndini. ¢Xhaa ahuililajz reguxhtis, regu-
bier laani najcpacni Crist, 4? 27 Niluxh
nuure nadoncheenu caro siddd niguiire,
niluxh che jidad Crist, rut gacbeedi caro
sidddni.

28 Caguluii Jestis nen guidoo che biejn
diajgni rediidxre, dxejc dipduxh guniini,
rédjpni:

—La'tu numbeetu nard, najntu caro
sidld; luxh dina niéld lagajcsi nard; nani
baxhal naré guliipac nabajnni, luxh la'tu
ditu gumbeeni. 29 Luxh nard numbeéni,
sa'csi lojni birid, laani baxhalzani nara.

30Dxejc  rlajzreni  niniaazrenini,
niluxh rut gunaazdini, sa'csi gajd xhorni
gal. 31 Xhidajl bejn lo reben xhidajlga
huililajz xtiidxni, dxejcti rdjpreni:

—Cheni jidad Crist, ¢xhixh sujnruni
milagwr loj nani rujn dee, 4?

Ruxhal refarisee guixhajg
guiniaaz Jests te jiduni

32Che biejn diajg refarisee xhi canii
rebejn xcuent Jesus, laareni ndjza rebix-
hojz nani rnibee lo rebixhojz baxhalreni
guixhajg te guiniaazreni Jesds te jiduuni.
33 Sas rijp Jestis lojreni:

—Bale'si dxej su'a lojtu, dxejcti guibi'a
loj nani baxhal nard. 34Siguiiltu nari,
niluxh ditu guidxil nard, sa'csi cadro
cha'd digacdi jidaadtu.

35Ni'c gunii rexpejn Israel lo sa'reni;
rajpreni:

—c¢Cacharo chéddni ni'c di gacdi
guidxdlnuni? ¢Xhaa sijni loj rexpejn
Israel nani nare'ch nez lajdx regriegos te
guluiini regriegos? 3% ;Xhi siloj diidxre
nani guniini loonu: “Siguiiltu naré,
niluxh ditu guidxdl nard, sa'csi cadro
cha'a di gacdi jiaadtu”?

Regueu nisnabajn

37 Lult dxe lanij, ni najc dxero, gusulii
Jests dipduxh guniini, rdjpni:

—Palga yu' chu cayojl, sujidddni loa
te yéni. 38 Nani chalilajz xtidxé si'cni caj
lo rexquijtz Dios nen lastoolini siliejn
nisnabajn.

39 Rediidxre guniini xcuent Sprit Dxan
nani churu jiadldjz nen lastoo reni
rililajz xtiidxni, sa'csi gajd Sprit Dxan
jidad, sa'csi gajd Jestis guibansac lo
rebengut.

Gucgala' rebejn

4010 reben xhidajlga yu' reni biejn di-
ajgreni rediidxga, dxejc rédjpreni:

—Guliipacni, dade're najc laapac ni
siddd, si'c ni rnii xtidx Dios.

4l Yu'zareni réjp:

—Dade're najc Crist ni cabdédznu.

Yu'za sgaii ni réjp:

—Gurniélojtu jidad Crist nez Galilee.
42Ni loj rexquijtz Dios caj ridjlpac gac
Crist te rexagdoo toreii David, jidddzani
guedx Belén, lagajc guejdx cadro sidaad
toreii David.

43Dxejcti  gucgala' rebejn xcuent
Jests. 44 Yu'reni rlajz chddni pres luxh
rut biajxdi gunaazni.

Di reguxhtis chalilajz bidad Crist

45 Gubi' reguixhajg xten guidoo loj re-
bixhojzro néjza refarisee. Dxejcti gunab-
diidxreni loj reguixhajg, rdjpreni:

—¢Xhicuent ditu niddnéani?

46 Badzu' reguixhajg diidxre, réjpreni:

—iGajdpac te bejn guinii si'cni rnii

bejnga!
47 Dxejc rijp refarisee:
—¢La ndj la'tu abasgueeni, &?

48 ; Xhixh loj regubier o loj refarisee yu'
chu tej ni ahuililajz xtiidxni, 4? 4° Reben
xhidajlre ni di gan xleii toMoisés, reni'c
agunijtpac.
50 Nicodem, nani huij lojni te guxhijn,
najc te refarisee. Laani rédjpni lojreni:
51__1o xleiinu caj: digacdi guntu
yélguxhtis te bejn palga gajdtu gucuadi-
agxgaa xtiidxni, te don xhi bejnni.
52Badzu'reni diidxre réjpreni lojni:
—¢La nijza luj sidddlu Galilee, &?
Bilsa'c xhi caj lo xquijtz Dios, suhuiilu
nicla tej niguii nani rnii xtidx Dios di
jidad nez Galilee.

Gunaa nani biga'
carilguijxh con te niguii

53 Dxejc cade tejreni sii rolijzreni.

Dxejcti huij Jestis nez dan Oliib.
8 2Rsilru gubi'ni, bui'ni nen guidoo.
Luxh sanuutis siddd guiraa rebenguejdx
lojni. Dxejc ro'c gurejni, gusloj cagului-
inireni. 3 Dxejcti bidad refarisee néjza re-
ben najn, biddnéreni te gunaa nani biga'
cardlguijxh con te niguii. Basujrenini
galdii reni suga' ro'c. 4 Rdjpreni loj Jests:

—Mastr, gunaare bigandj te niguii
carilguijxhreni, niluxh yu' chdélni. °Loj
leii xten Moisés caj guicuaanu guij yejc
sa' gunaaga te guetni. Luj ¢xhicha naalu?

6Si'c rijpreni lojni te gaxdjsi gunijtni
te diidx te gac cue'creni xquejni. Niluxh
Jestis basajbtisni lojni lo yuj, gusloj
cagucuaani lo yuj con bicuenaani. 7 Dx-
ejc sanuutisreni canabdiidxreni, huisu-
tini, rajpni:

—Nani yu' lojtu ni xhettipac xto-
jlni, ni'c ganiddoo sugucuaani guij yejc
gunaare.

8 Basabsac lojni lo yuj sanuutis cagu-
cuaani con bicuenaani lo yuj. °Luxh
laareni che biejn diajgreni diidxga, sa'csi
yu' xtojlreni, gusloj biriireni tebgajreni,
ganid ni najc bengolru, dxejcti ni najc
huinru. Dxejcti bianxteb Jests néjza gu-
naa ni suga' galdiireni. 19Dxejc gusulii
Jests, luxh sa'csi rutru lojdi bahuiini,
xtebtis gunaaga, rdjpni lojni:

—Gunaa, ¢con reni cabe'c xquejlu?
¢La rut bacuaquijdiru luj, 4?

11 R4jp Gunaaga:

—Nicla tejreni, Dad.

Dxejcti rdjp Jesus lojni:

—Niclaza nard dina gucuaquiidru luj.
Huij, na'cru gunlu dojl.

Jestis najc bianij xten guedxliuj

12Gunii Jestis lo rebejn stehuilt,
rdjpni lojreni:

—Naréd nacd bianij xten guedxliuj;
nani jiddnajl nard dini sa lo yélnacdjy,
sica'ni bianij ni rudeedpac yélnabajn.

13 Dxejcti réjp refarisee lojni:

—Luyj caniilu diidx lagajcsi xcuentlu.
Xhet sajcdi sa' diidxga.

14 Badzu' Jests diidxre, réjpni lojreni:

—Masque lagajc nard rnid diidx
xcuentd, sajc xtidxd, guliipacni, sa'csi
anani caro sidld, ananiza caro cha'a.
Niluxh la'tu ditu gan caro sidlé, niclaza
caro cha'd. 1°La'tu rujntu yélguxhtis si'c

najctis rexhigab xten ben guedxliyj.
Nari rut lojdi runé yilguxhtis. 16 Palga
guna yalguxhtis, ydlguxhtis xtend laaca
najcni, sa'csi et xtebadi runa yalguxhtis,
sa'csi nard ndj Xtadd ni baxhal narad
riennuni. 17 Luxh lo xleiitu caj diidxre:
“Che rnii tio'p bejn tejsi diidx, didxliini,
colchalilajzni.” 8Nar4 rnilidpac diidx
lagajc xcuentd, dxejcti Xtadd nani
baxhal nari rniliizani diidx xcuenta.

19 Réjpreni loj Jests:

—¢Caro yu' xtadlu?

R&jp Jests lojreni:

—Ditu gumbee nicla nard, niclaza
Xtadd; paru niembeetu nard, niem-
beezatu Xtada.

20 Rediidxre gunii Jestis cadro re' gojn,
lal ni caguluiini nen guidoro niluxh rut
gunaazdini sa'csi gajd xhorni guidzujn.

Cadro cha'a, la'tu digacdi jiaadtu

21 Gunisac Jestis lojreni, rijpni:

—Nari sia'd, luxh la'tu siguiiltu naré,
niluxh loj xtojltu sejttu. Cadro cha'a di
gacdi jidadtu.

22 Rijp rexpejn Israel loj resa'reni:

—¢Xhaa sugu'tni lagajc laani, ni'cni
najni di gacdi chonnu cadro chééni?

23 Réjp Jests lojreni:

—La'tu najctu ben lo yuj. Nard nacd
ben ni siddd jiaa. La'tu najctu ben
guedxliujre. Luxh naré dina gacétis ben
guedxliujre. 24Ni'cni gunié lojtu, sejttu
lo xtojltu sa'csi palga ditu chalilajz naca
chu naci, sejtpactu lo xtojltu.

25 Dxejcti rdjpreni lojni:

—¢Chuxh najclu?

Dxejcti badzu' Jests diidxre lojreni,
rajpni:

—¢Xhini'c gunid lojtu  galooli?
26 Xhidajl diidx rlaza guinid, xhidajlza
yalguxhtis rlazd gunid xcuenttu sa'csi
ditu chalilajz, per nani baxhal nara najc
ben guliipac; nani biejn diagd guniini,
rediidxga rnid loj reben guedxliuj.

27Luxh laareni direni niacbee la
xcuent Dad Dios ni caniini. 28 Ni'cni rdjp
Jests lojreni:

—Cheni guilidstu Xi'n Niguii jiaa, dx-
ejc sacbeetu laa nard ni baxhalni, luxh
xhetliidi rund lagajcsi xcuentd. Si'cni
baluii Dad nars, si'ctis rnid. 29Nani
baxhal nard suganijni nard. Gajd Dad
gusanxteb nard, sa'csi rundtis ganax
redzuun nani rchaglajzni.

30Lal ni caniini si'c,
huililajz xtiidxni.

xhidajlreni

Rexi'n Dios con remos xten dojl

31 Dxejcti rdjp Jestis lo rexpejn Israel
nani huililajzga:

—Palga la'tu sutijptu, guzoobtu
xtidxd, dxejc guliipac najctu xpena.
32Sumbeezatu nani najc didxgulii,
niluxh didx guliiga suslaa la'tu lo
xtojltu.

33 Réjpreni lojni:

—Rexagdoo toAbraham najcnu, rut
chu lojdi gudo'nu si'c mos. ¢;Xho mood
naalu “siliaatu”?

34 Rijp Jests:

—Rinili4, rnilipac lojtu, chutis ni rujn
dojl najc mos xten dojl. 3> Nani najc mos,
dini jia'n rolijz xlamni guideb guibajnni,
niluxh nani najc xi'n lamga, ni'c sii sian
rolijz xtadni guideb guibajnni. 36 Ni'cni,
palga ruslaa xi'nni la'tu lo dojl, dxejc-
sii apac gulaatu. 37 Anani najctu xagdoo
toAbraham, luxh la'tu rlajztu ju'ttu nara
sa'csi di xtidxé jiu' lo xcériejntu. 38 Nara
rnid nani abahuii con Xtadi; luxh la'tu
rujntu nani biejnza diajgtu lo xtadtu.

39 Badzu'reni diidxre, rijpreni lojni:

—Xtadnu najc toAbraham.

Dxejc rédjp Jests lojreni:

—Palga la'tu najcpactu xin toAbra-
ham, sujntu sa' dzuun ni bejn toAbra-
ham. 4Luxh naj rlajztu ju'ttu naré,
sa'csi rnilid rediidx nani baluii Dios loa.
iDi toAbraham niujn si'c! 4! La'tu rujntu
xtzuun xtadtu.

Dxejc rédjpreni lojni:

—Nuure dinu gac xi'n chilbejndi; nu-
ure tejtis xtadnu yu', laani najc Dios.

42Dxejcti rdjp Jests:

—Paru guliini najc xtadtu Dios,
nindlajztu naré sa'csi loj Dios biria sidla
ree. Xhet lagajcsi xcuenti sidlddi; Dios
baxhal nard. 43 ;Xhicuent ditu gacbee
rediidx ni rnid lojtu? Sa'csi di rlajztu
gucuadiajgtu rextidxd. “4Xtadtu najc
bendxab. La'tu najctu xi'nni, rlajztu
guntu nani rlajztisni guntu. Xtadtu
galooli najcni te ni rugu't, dini suu
xlaad didxlii, sa'csi xheti didxlii nen
lastooni. Che rniini didx-xhii, si'c rniini
sa'csi si'cpac najcni, sa'csi najeni ben
didx-xhii, najczani xtad didx-xhii.
45Nijluxh nard rnid didxlii, ni'c ditu
chalilajz xtidx4. 46 ;Chu tejtu sajc guluii
te dojl ni bend? Nard rnid didxlii.
¢Xhicuent ditu chalilajz xtidxd, &?
47 Nani najc xpejn Dios, ni'c rucuadiajg
xtidx Dios. Sa'csi la'tu ditu gac xpejn
Dios, ni'cni ditu gucuadiajg xtidxa.

Ansde toAbraham, agac nabajn Crist

48Dxejcti badzu' rexpejn Israel di-
idxre, rédjpreni lojni:

—Laaca rniinu luj najclu te bejn ni
siddd Samaria, bendxab yu' lastoolu.

49 Réjp Jests lojreni:

—Xhet bendxabdi yu' lastod. Nani
rundtis rlid'pa xpala'n Xtadd, luxh la'tu
alga rbalaztu nard. °0Luxh nard dina
quild chu guilid'p xpala'nd, yu' chu rguiil
guilid'p bejn xpala'’nd, niluxh laani ru-
jnni yalguxhtis. 5! Rnilidpac lojtu, nani
riu, nani rusoob xtidxd, dipacni guet.

52Dxejcti rdjp rexpejn Israel lojni:

—Naj agucbeepacnu yu' bendxab las-
toolu. ToAbraham néjza reniguii nani
gunii xtidx Dios, guiraareni agujt. Luxh
lyj rniilu: “Nani riu, nani ruzoob xtidxa,
dipacni guet.” 53 ;Xhixh sajcrulu lo tox-
tadnu Abraham, &? Ni laani gujtni, gu-

jtza reniguii ni gunii xtidx Dios. ¢Chuxh
rchalolu najclu?

54Badzu' Jests diidxre, réajpni lojreni:

—Palga lagajc nard rlid'pd xpala'nd,
xhet sajedi xpala'nd. Per nani rlid'p
xpala'nd najc Xtadid, lagajcza Xtadad ni
rniitu najc Xtiostu. ®°>Niluxh la'tu ditu
gumbeeni. Nard numbeéni. Paru guinia
dina gumbeini, sacé te ben didx-xhii si'c
najctu la'tu. Niluxh dee, numbeépacni,
luxh riud ni rniini, rusoba xtiidxni.
56 ToAbraham toxtadgoldootu, bibala-
jzni sa'csi nuhuiini dxej nani jidla, niluxh
bahuiinini dxejc bibalazduxhni.

57 Dxejeti rdjp rexpejn Israel lojni:

—Nicla gajdlu chu tiubitzuu ijz, ¢xho
naalu abahuiilu lo toAbraham?

58 Réjp Jestis lojreni:

—Ranilidpac lojtu, che gajdli guibajn
toAbraham, agac nabané nara.

59Dxejcti cua'reni guij te nucuaareni
yejc Jests, per di Jesis niga', biriini nen
guidoro, gudejdni galdiireni. S&'tini.

Basiajc Jests te bejn ni natid'p
balojni che gojllini
Che cadejd Jesas te lajt, bahuiini
9 sobga' te bejn ni che gojlli bejnga
agajc natia'p balojni. 2 Dxejc gunabdiidx
rexpejnpacni lojni, rijpreni:

—Mastr, ¢chuni'c bejn dojl, la bejnre o
la xcuzajnni, ni'c natid'p balojni che go-
jlni, &?

3Rijp Jests:

—Nicla laani, niclaza xcuzajnni di ni-
ujn dojl. Si'c gojlni te xcuent ni sajc be-
jore suhuii bejn xho najc xtzuun Dios.
4Nanab guni xtzuun nani baxhal nard
naj ni najc rdxee, sa'csi cheni guidzujn
guxhijn rut gacdi gun dzuun. 5Lalni
yu'd lo rebejn guedxliuj, nacd xpianij
guedxliuj.

6 Che gulujx guniini si'c, batiobxhejnni
lo yuj, bejnni bajn con xhejnni, gudaéb-
nini con bicuenaani lo rebaloj lotid'pga.
7 Dxejeti rdjpni:

—Huij, huitiib lojlu nen nis ni laa
Siloé. Laj nisga sélojza “baxhalni”.

Dxejcti huijni. Huitiibni lojni. Che
gubi'ni, aruhuiini. 8Dxejcti rexpisin
lotid'pga, ndj renani galoo bahuiireni
natid'p lojni, rijpreni:

—¢La et laadi dee ni rbej te rutie'ni
gojn, a?

? Yu'reni réjp:

—Laanini.

Yu'zareni rajp:

—Et laadini, rujnsi lojni si'c.

Laani rdjpni:

—Laa naréni.

10R&jpreni lojni:

—¢Xho mood arien balojlu?

U Dxejeti rdjp dade'ga nani gujc
lotid'p:

—Dade' ni laa Jests bejn bajn, gudéaab-
nini balod, dxejcti najni: “Huitiib lo-
jlu nen te nis ni laa Siloé”, dxejcti che
huitiba lo4, lagajc dxejc bien loa.

12Dxejcti rdjpreni lojni:

—¢Con dade'ga naj?

Réjpti bejnga:

—Dina gana.

Reben farisee bejn yilgunabdiidx lo
dad lotid'p nani biajc lojni

13Huindreni nani gujc lotid'pga nez
loj refarisee. 14Luxh sa'csi najcni dxej
ni rusilajzreni che bejn Jests bajn ni
gudadbni loj lotid'pga te biajc balojni,
15 gunabdiidxsac refarisee loj dade' nani
biajc balojni, xho mood arien balojni
naj.

Laani rdjpni lojreni:

—Bajn gudaébni lod, dxejc gudiba loa,
naj aruhuia.

16 Dxejc yu' refarisee ni réjp:

—Di dade' ni bejn dee gac xpejn Dios,
sa'csi dini jiu dxej ni rusilajz xpejn Israel.

Yu'zareni réjp:

—¢Xho gac gunni sa' remilagwrga
paru najcni ben dojl?

Ni'cni gula' sa'reni, gujcreni tio'p gala'.
17 Dxejcti gunabdidxsacreni lo ni gujc
lotid'p:

—Luyj a', ¢xhi rniilu xcuent nani basiajc
balojlu?

Dxejc réjp dade'ga:

—Naré rnid najcni te bejn nani rnii
xtidx Dios.

18Luxh rexpejn Israel naaddireni
chalii lajzreni gujcpacni te lotid'p ni
abien balojni, dxejcti gurejdxreni

xcuzajn dade' ni gujc lotid'pga. 19 Dxejcti
gunabdiidxreni lojreni, rajpreni:

—¢Laa xi'ntu dee nani najtu cheni go-
jllini natid'p lojni? ¢Xhoxh arien lojni
naj?

20 Badzu!'
rajpreni:

—Nadonnu laa xi'nnuni, luxh che go-
jlni natid'p lojni. 2! Niluxh dinu guidon
naj xho mood arien lojni, dizanu guidon
chu basiajc balojni. Colguiniabdiidx lo-
jni, anajcni bengool, lagajc laani sajc
guiniini xhi gusajcni.

22Sj'c gunii xcuzajnni sa'csi rdxejbreni
rexpejn Israel, sa'csi agac bia'nreni di-
idx sibddreni, dirureni gusaan jiu' nen
guidoo chutis te bejn ni naa Jesis
najc Crist nani abidad. 23Ni'cni rijp
rexcuzajnni:

—Anajcni bi'n ni ayu' xcériejnni. Lojni
colguiniabdiidx.

24Dxejcti guredxsacreni nani gujc
lotid'pga, rédjpreni lojni:

—Guléd'p xpalan Gueb Dios. Nuure
nadonnu ben dojl najc dade'ga.

25Dxejcti badzu' dade'ga diidxre,
rajpni:

—Dina gané la najcni ben dojl o la dini
gac. Tejtis nand: gucd lotid'p, luxh naj
arien baloa.

26 Stehudlt gunabdiidxreni, rdjpreni
lojni:

—¢Xho benndjni luj? ¢Xho bejnni basi-
ajcni balojlu?

27 Badzu' dade'ga diidxre, rdjpni:

rexcuzajnni diidxre,

—Ni agunid guira'ti lojtu, luxh la'tu
ditu jiu xtidxa. ¢Xhicuent rlajztu guin-
isacdni? ¢Xhixh ndj la'tu rlajztu gactu
xpejnpacni, a?

28 Dxejc gudilndjrenini, rdjpreni:

—Luj najclu xpejoni, per nuure na-
jenu xpejn toMoisés. 29 Anadonnu gun-
indj Dios toMoisés, niluxh dade're dinu
guidon casidddni.

30 Dxejcti rdjp dade' lojreni:

—Dee najc te cos ni guidxeloj bejn:
la'tu ditu gan casidddni, jniluxh laani
basiajcni balod! 3! Nadoncheenu di Dios
cuadiajg xtidx reben dojl; palga yu' chu
rajn Dios, ni rusoobza xtiidxni, rucua-
diajg Dios xtidx sa' bejnga. 32Che gus-
lojli guedxliuj gajd diajgnu jiejn xcuent
te bejn nani rusiajc baloj te ben lotid'p
nani natié'p lojni cheni gojllini. 33 Palga
xhet lo Diosdi siddd dade're, xhet sajcdi
gunni.

34Badzu'reni diidxre réjpreni lojni:

—Luj, lo dojlpac gojllu, ¢xho jiddluiilu
nuure?

Dxejcti guléddrenini
barilaagwrenini.

35Biejn diajg Jests guldérenini nen
guidoro, che bidxélnini, rdjpni lojni:

—¢La rililajzlu xtidx ni najc Xi'n Dios
ni gujc Niguii, 4?

36 Badzu'ni diidxre, rdjpni:

—¢Chuni'c najcni, Dad, te chalilaza
xtiidxni?

37 Réjp Jests:

—Abahuiilu lojni, lagajcza laani can-
ingjlu naj.

38 Dxejcti rdjpni:

—Rililaza Dad.

Dxejcti bazuxhijbni te gojnnini.

39 Rijp Jests:

—Par yalguxhtis biéld lo guedxliujre,
te fii renani di lojni jien, niluxh reni rien
lojni sajcreni lotid'p.

40Refarisee nani sugandjreni,
biejn diajgreni diidxre, rajpreni:

—¢Xhixh najczanu ben lotid'p, 4?

nen guidoro,

che

4L Rajp Jestis:

—Paru najctu lotid'p, rut gucuaqui-
jditu xtojltu, naj sa'csi rniitu rien lojtuy,
sicaquijtu rextojltu.

Jestis najc te baxtorsa'c

"Rnili4, rnilidpac lojtu, nani di jiu'
]. O ro' gurajl xte rexiil, alga richu'ni
stelaad, rd'pni cud' gurajl, ni'c najcni
te gubaan. 2Nani riu' nez ro' gurajl
xten rexiil, laani najc xpaxtoorreni. 3 Che
guidzujn baxtoor, ruxhal nani rcanédj ro
1&, te jiu'ni. Rexiilga numbeereni xse'
baxtoor, dxejctiru laani rbejdxni rexi-
ilga, tebgaj xiilga yu' lajni, rindzanireni
cadro naga' guixasa'c. *Che rii rexi-
ilga nen gurajl, sané baxtoorgareni, luxh
numbee rexiilga xse'ni, ni'c rsiandjreni
baxtoorga. °Luxh dipacreni chani te
baxtoor nani direni gumbee, ruxunreni
lojni sa'csi direni gumbee xse' garenca
bejn.

6Bij Jesus rediidxga lojreni, niluxh di-
reni niacbee xhi sdloj ni guniini.

7Dxejcti gunisac Jesus diidx lojreni;
rajpni:

—Rnili4, rnilidpac lojtu, nar naci si'c
roxl4' xcurajl rexiil. 8 Guiraa reni abidad
galoo, najcreni ganax gubaan luxh di
rexiil nucuadiajg xse'ni. ®Nard naci si'c
rold' xten gurajl, nani jiu' nejzga, silaani
loj xtojlni, siu'ni, siriini te guidxélni
guixasa'c gauni.

10°Ni najc gubaan rid4dtisni te cuanni,
te ju'tni, te guxhinzani, niluxh nara
sidla te ga'ptu yélnabansa'c, ydlnabajn
par tejpas. 1! Nard nacé baxtorsa'c; luxh
baxtorsa'c sudeed lagajc xcédlnabajnni
xcuent rexiilni. 12 Niluxh te mos ni rajxh,
di gac baxtoorpac, ni xhet xtendini najc
rexiil, che rhuiini siddd te cuyo't, ruxu-
nni, li rbélazni rexiil. Dxejc rniaaz cuyo't
rexiil, rutie'chzani rexiil. 13 Mosga ruxun
sa'csi najcni mostis, luxh dini jiu xhi rsi-
ajc rexiil.

14°Nari naci baxtorsa'c; numbei reni
najcpac rexild; rexild numbeezareni nara
15sigajc numbee Xtadi nard, sigajc num-
bedza Xtadi; luxh sudedid xcidlnabana
xcuent rexiilga. 16 Rapéza ste cuaa xiil,
ni di gac xten gurajlre; nidjza laareni
nanab chaxii, te gusobdiajgreni xtidxa,
te guidxagsa' guiro'p cuaareni, gacreni
tejtis gurajl, tejtisza baxtoor.

17°Nar4 siguixédza xcilnabani, guetd,
te dxejcru silidssacd  xcélnabani,
guibansacd, ni'cni sanidlajz  Xtada
nard. !8Rut sajedi ju't nard, lagajc
nard gudedd xcdlnabani, guetd. Rapa
yéalrnibee te gudedd xcdlnaband, guet,
rapéza yéalrnibee te xcasacd xcdlnabani
te guibansacé, sa'csi dee najc yélrnibee
ni baniidx Xtada loa.

19 Xcuent rediidxre gula' sa' rexpejn Is-
rael, gujcreni tio'p gala'. 20 Xhidajlreni
canii:

—¢Xhicuent riutuni? ¢La ditu gan te
bendxab yu' lastooni? Yejcni rajc. Xhigac
rcuadiajgtu xtiidxni.

21 Dxejc ste cuaareni:

—Dini gac. Di rediidxre gac xtidx te
bendxab. ¢Xhixh sajc rusiajc bendxab
baloj relotid'p, &?

Rdxe'ch rebejn loj Jesucrist
22Lagajc nen redxejga gujc lanij xten
xquidoo rexpejn Israel guedx Jerusalén.
23Najcni badi najl. Biu' Jestis guidoro,
sasajni nez nen cordoor ni laa xten Sa-
lomé6n. 24Gubig rexpejn Israel guideb
gabi Jests, rédjpreni lojni:

—¢Gucli gucua'tzlu loonu chu najclu?
Palga luj najclu Crist ni cabddznu jidad,
guiniliini loonu tejpas.

25Dxejc badzu' Jests diidxre, rdjpni

lojreni:
—Agunid lojtu si'c, niluxh ditu
nililajz. Redzuun nani rund xcuent

xcdlrnibee Xtadd, huenliisi ruluilojreni
chuni'c nacid. 26La'tu ditu chalilajz
sa'csi ditu gac rexild. 27 Rexild numbee

xse'd, luxh nard numbeézareni, 42Xhidalduxhreni huililajz xtiidxni
riddnajlzareni nard. 28Nard rudedd ro'c.

yilnabajn par tejpas loj rexild, luxh
direni nitloj par tejpas. Rutza laadi nani
sajc gudzucajreni ladznai. 29Xtada
baniidxreni lod, laani najcni guroobru,
nadipru loj guiraareni. Rut laadi nani
sajc  gudzucajreni ladznaa Xtada.
30 Nar# néjza Xtadd najcnu tejsi.

31Dxejc gulissac rexpejn Israel guij,
te nucuaareni yejc Jesis. 32 Dxejcti rdjp
Jests lojreni:

—Xhidajl dzuun xten Xtadé abaluié lo-
jtu, ¢lo redzuunga, xhi tej dzuun rujn gu-
cuaatu guij yeca?

33 Dxejcti rdjp rexpejn Israel lojni:

—Xcuent redzuun ni rujnlu dinu gu-
cuaa guijlu. Sa'csi guniyajlu, ni'c nu-
cuaanu guij yejclu. Ben guedxliujlu, luxh
najlu najclu tejsi con Dios.

34Badzu' Jesis diidxre, réjpni lojreni:

—¢La et loj xleiiditu caj rediidxre:
“Nard rnid, la'tu najc redios”?
35Nancheenu digacdi guidxaa xquijtz
Dios. Palga gulalajni redios rebejn nani
bejn yéalguxhtis loj rexpejn Israel, dxejc
36naj ¢xhicuent guniitu lod: “Caniyajlu
Dios”, sa'csi gunid lojtu nard nacid Xin
Dios? Ni gule Dios nard, baxhalni nara
lo guedxliujre. 37Palga dina guni
redzuun xten Xtadd, na'c chalilajztu
rextidxé. 38 Luxh palga runnini, masci
ditu chalilajz xtidxd, colchalilajz ni
ruluii reydlmilagwr nani rund, te
gacbeetu par tejpas, Xtadd yunij nara,
nari yuniza laani.

39 Che rlajzreni niniaazrenini stehuilt,
laani biriini ladznaareni.

40 Dxejcti sd4ni, gubisacni nez stelaad
gueu Jordan, nejzga huijia'nni, cadro
gusloj batiobnis Juan. 4! Xhidajl bejn
bidzujn lojni ro'c, rdjpreni:

—Di Juan niujn nicla tej yalmilagwr
luxh guiraa rediidx ni gunii Juan xcuent
dade're najc didxliipac.

Gujt Larz

1 1 Yu' te dade' ni cayacxhuu ni
laa Larz. Rbéjzni guedx Betania,
lajdxza rebisiajnni Marii ndjza Mart.
2Mariire, bisiajn Larz, najc nane' ni
basél setnejxh ni' Jests, batiaazani ni'ni
con xquidxejcni. 3Ni'cni baxhal guiro'p
béjlre diidx loj Jests, rajpreni lojni:

—Dad, xamiigwlu nani sanilajzlu
cayacxhuu.

4Che biejn diajg Jestis rediidxga,
rajpni:

—Di  yalracxhuure ju'tni, sa'csi
yalracxhuure najc  te  guluilojni
xcilrnibee  Dios. Te  guluilojza

yéalracxhuure xcélrnibee Xi'n Dios.

5Sanilajz Jestis Mart, bdjlni, nijza
Larz,  che rijpreni lojni cayacxhuu Larz,
bia'nni stio'p dxej cadro yu'ni. 7 Dxejcti
rdjpni loj rexpejnpacni:

—Colcho', chonnu stehuélt region
Judea.

8 Rijp rexpejnni lojni:

—Mastr, gajd gac xchej rlajz rexpejn
Israel ni rnibee nucuaa guij yejclu te
nugu'treni luj, luxh naj rlajzlu chisaclu
ro'c.

9 Dxejeti rdjp Jests lojreni:

—¢La xhet tzubitio'p ordi yu' lo teb-
dxej, 4? Palga sa bejn rdxee, dini ji-
ajb sa'csi ruhuiini lo bianij nani yu' lo
guedxliujre. 19Palga chasajni guxhijn,
siliaro'ni, sa'csi xheti bianijga.

U1 Dxejcti rdjp Jests lojreni:

—Nagayejs xamigwd Larz. Cha'a te
chacuénéni.

12Dxeje rédjp rexpejnpacni lojni:

—Dad, palga agudiesni, pet siajcni.

13 Jestis canii lojreni agujt Larz, niluxh
rexpejnpacni bejn xhigab caniini xcuent
yélrejs xten bacaltis.

14Ni'cni  guniliipac
lojreni:

Jestis  réjpni

—Agujt Larz. 1>Rbalazi sa'csi rutinu
ro'c, te chalilajztu xtidxd. Colcho' te
chohuiinuni.

16Dxejcti Toméas ni
“cua'ch”, rdjpni loj resa'ni:

—Colcho' te guetndzanuni.

rniizareni

Jestis najc yilrbansac lo yilgujt

17Che bidzujn Jesis lo guejdxga,
agujc tajp dxej biga'tz Larz. 18 Guedx
Betania tre' gajxh lo guedx Jerusalén,
si'cti tio'p garol kilémetro. 19 Xhidajl rex-
pejn Israel abidzujn, siddhuiireni Mart,
nédjza Marii, te di gac-huin lajzreni sa'csi
gujt bisiajnreni. 2°Che gucbee Mart
abidzujn Jesas, biriini huichaglojnini;
niluxh Marii bia'n rolijzreni. 2! Dxejcti
rdjp Mart lo Jests:

—Dad, paru suga'lu ree, di bisiand
niejt. 22Nar4 nani suniidx Dios guiraa
nani guiniablu lojni.

23 Jests rdjpni lojni:

—Sibansac bisiajnlu.

24 Réjp Mart lojni:

—Acanani sibansacni che guidzujn
dxej ni guibansac bejn loj rebengut dxej
lult che gun Dios yéalguxhtis.

25 Dxejc rdjp Jesus lojni:

—Naréd nacéd yélruspansac bejn loj
rebengut, ndjza yélnabajn par tejpas.
Nani rililajz rextidxd, masd agujtni,
sibansacni. 26 Chutis tej bejn ni nabajn
ni chalilajz xtidx4, dini nitloj par tejpas,
¢riliiga lajzluni, &?

27 Dxejcti rdjp Mart lojni:

—Ruililazéni, Dad. Ahuililaza luj najclu
Crist, Xi'n Dios nani bia'n diidx guxhal
Dios lo guedxliujre.

Biin Jests cui' xpaa Larz

28 Che guluux gunii Mart, huitejdxni
béjlni Marii, xhiga'tz rajpni lojni:

—Abidzujn Mastr. Cabejdxzani luj.

29Che biejn diajg Marii rediidxga,
huisugajcni, sahuiini Jests. 3°Gajd
Jests jiu' guejdxga, laltis suga'ni cadro

bidxaagni Mart. 31Rexpejn Israel
nani biddcuendj Marii, ni cahuii didi
gac-huin lajzni, che bahuiireni huisu
Marii, sdéni, ndjza laareni huirinajlreni
Marii, naareni pet lo baa sayoonni.

32Ni'cni che bidzujn Marii cadro suga'
Jests, bazuxhijbni lojni, réjpni:

—Dad, paru suga'lu ree, di bisiand
niejt.

33Che bahuii Jesiis cayoon Marii,
ndjza rexpejn Israel ni siddnajl Marii,
guc-huin lastooni, bidad te rsliajz las-
tooni. 34 Dxejcti rdjpni lojreni:

—¢Caro bacua'tztuni?

Réjpreni lojni:

—Dad, gudaa ree te fiilu.

35Dxejcti biin Jests. 36 Ni'cni cayajp
rexpejn Israel:

—Colhuii, lacti sanilajznini.

37 Yu'zareni r&jp:

—Dade're basiajc ben lotid'p. ¢Xha di
niajcdi nusiajcni bejnre te di niejtni, 4?

Gubansac Larz

38 Guc-huinduxh lastoo Jests, gubigni
lo baa. Baaga najc si'c te bilida, suga' te
guiro ni rusduureni ro'ni. 39 Dxejcti rdjp
Jests lojreni:

—Colgudzucaj guijga.

Mart, ni najc bisiajn bengutga, rédjpni
lojni:

—Dad, pet acaladxuudxni, sa'csi agujc
tajp dxej gujtni.

40 Dxejc rdjp Jests lojni:

—¢Et rnié lojlu, palga rililajztu, suhui-
ilu xcélrnibee Dios, 4?

41 Dxejcti badzucajreni guijga. Gulis
Jests lojni xhaguibaa, rédjpni loj Xtadni:

—Xtadé, runidxad xquixtios lojlu sa'csi
abiejn diajglu xtidxd. 42 Nard nani guli-
ica rucuadiajglu xtidx4, luxh naj caniéni
xcuent rebejn ni tre' ree, te chalilajzreni
luj baxhallu nara.

43Che gulujx
guredxa'ni réjpni:

—iLarz! jGudaa ree!

guniini rediidxga,

44Dxejc birii bengutga nen bilida.
Naliib renaani, reni'ni, niduu te baii lo-
jni. Dxejcti rdjp Jess lojreni:

—Colguslaani, colgusaan jiini.

Bachaagreni diidx xho
guiniaazreni Jests

(Mt. 26:1-5; Mr. 14:1-2; Lc. 22:1-2)

4 Xcuent dzunrore huililajz rextidx
Jests xhidajl rexpejn Israel nani huinajl
Marii, che bahuiireni xhi bejn Jests.
46Yu' reni huihuii loj rexpejn Israel ni
laa farisee, bijreni diidx xhi bejn Jests.
47 Dxejcti refariseega, nijza rebixhojz ni
rnibee, bire'reni bidxagsa'reni lo Junt
Suprem, rijpzareni:

—¢Xho jiennu? Niguiire cayujn
xhidajl milagwr. 48Palga guisaannuni
si'c, guiralii bejn sililajz  xtiidxni,
sinajlrenini. Dxejcti jiddd reben roman
ni rnibee, gudzucajreni xcélrnibeenu,
sudzujlzareni lajdxnu.

49Dxejc Caifés, bixhojzro ni ridjl gu-
nibeeni lo rebixhojz ijzga, rdjpni lojreni:

—La'tu xhetliidi najnditu. 9 Ditu gun
xhigab laaca guet tejtis bejn xcuent

guideb guejdx, didi nitloj guideb
lajdxnu.
5INiluxh Caifds dini ninii diidxre

xcuentcani. Sa'csi ijzga rnibeeni lo re-
bixhojz, lagajc Dios badeed diidxga gu-
niini. Ni'c gunixgaani guet Jesds xcuent
naci6n xten rexpejn Israel. 52Luxh xhet
ganaxtis xcuent nacionga, nijza te guire'
guiraa rexpejn Dios nani nare'ch loj
guideb guedxliujre. 53Ni'cni dxejliga
bachaag rebejnga diidx te don xho gun-
reni gugu'treni Jesus.

54Ni'cni diru Jesds nisiaj nez loj rex-
pejn Israel. Biriini region Judea, huijni te
lajt gajxh nez lo reyubijdz, lo te guejdx ni
laa Efrain. Ro'c biannéjni rexpejnpacni.

55 Guxii dxej caydadx guidzujn lanij ni
laa pascw ni rujn rexpejn Israel. Xhidal-
duxh rebenguejdx huij guedx Jerusalén
te gusiareni lastooreni, te gac gunreni

lanij xten pascw. 56 Cansajreni caguiil-
reni Jesus; che yu'zareni nen guidoro,
canabdiidx lo sa'reni, rijpreni:

—¢Xhi najtu? ;La sidddni lanijre o laa
dini jidad, a?

57 Refarisee nijza rebixhojz ni rnibee
loj rebixhojz, agunibeereni palga yu' chu
najn caro yu' Jests, chaye'tzni lojreni te
guiniaazrenini.

Gudaib te gunaa se't ni' Jests
(Mt. 26:6-13; Mr. 14:3-9)

1 2 Che ridddx xho'p dxej gal lanij

pascw, huij Jestis guedx Beta-
nia cadro rbdjz Larz nani baspansac
Jestis loj rebengut. 2Ro'c bejnreni te
xchej te gau Jests. Mart bateed xchejga,
ndjza Larz sobgandj Jests néjza rexpejn-
pacni lo mex. 3Dxejcti bidzunnij Marii
si'cti garol litr se't ni rlianexhduxh si'c
nard. Sacduxh se'tga. Dxejcti gudéadbni
se'tga lo reni' Jests, baspijdzni ni'ni con
xquidxejcni. Guideb nen yu'ga gulane-
jxh se'tga. 4Dxejcti rdjp Judas Iscariot,
xi'n Simén, ni najc te rexpejnpac Jesus,
lagajc ni abejn xhigab gutomi Jests,
rajpni:

5__;Xhicuent di se'tre nido' chon
gayuu denar te nidis meelga loj re-
benproob? (Chon gayuuga najc si'cti ni
xca' te niguii paru gunni dzuun tzubiteb
baii.)

6 Guniini si'c, xhet sa'csi riadini re-
proob, per sa'csi laani najcni te gubaan,
luxh laani ca'ni bols cadro ruchee meel,
luxh rbdini meel lojga te rca'nini.
7 Ni'cni réjp Jests lojni:

—Na'c gudxojnluni; subasdlxgaanini,
che gajd guidzujn dxej nani guiga'tza.
8 Dxej-yddl yu' rebenproob lojtu, luxh
naré dina chua lojtu xche;j.

Laareni rlajzreni nugu'tzareni Larz

9Dxejc che gucbee xhidajl xpejn Is-
rael yu' Jesds rolijz Larz ni gubansac
lo rebengut, bidzujnreni, xhet xcuentis

Jests. Bidddreni te fiizareni loj Larz nani
baspansacni lo rebengut. 10Dxejcti re-
bixhojz ni rnibee bachaagzareni diidx
te ju'tzareni Larz, 11sa'csi xhidajl rex-
pejn Israel salilajzreni xtidx Jesus sa'csi
bahuiireni gubansac Larz.

Biu' Jestis guedx Jerusalén
(Mt. 21:1-11; Mr. 11:1-11; Lc. 19:28-40)

12Che bara yiél, rebejn xhidajl ni
bidzujn lanij biejn diajgreni asiid-
dzujn Jests guedx Jerusalén, 13 dxejcti
batiu'reni naa reyagzijn, biriireni nen
guejdx, sachaglojrenini. Guredxa'reni,
réjpreni lo Jesus:

—iColguilid'p xpalan Dios! jChicbaa
nani siddd xcuent Dad nani najc reii lo
rexpejn Israel!

14Bidxal Jesids te burbéz, gubijbnini,
si'cni caj lo reguijtz:

I5Na'c guidxejbtu, bejn ni rbijz nen
guedx Sién.

iColhuii! Reii xtentu asiddd, bijbni dejtz
te burbéz.

16 Di rexpejnpacni niacbee recosga che
gujcreni, niluxh che gubansacni loj re-
bengut, dxejc banaj lajzreni recos nani
caj lo guijtz xcuentni, nijza guiraa re-
cos ni bejn rebejn lo Jesids te guzojb
rediidxga.

17 Reben xhidajl ni suganajni che gure-
jdxni Larz te biriini nen baa che bas-
pansacnini lo rebengut, bijzareni diidx
xcuent guiraa ni bahuiireni. 18 Ni'cni
biddchagloj reben xhidajlgani, sa'csi
abiejn diajgreni laani bejnni milagwrre.
19 Ni'cni réjp refarisee lo sa'reni:

—Aruhuiitu  xhet sajedi jiennu.
iColhuii! Empac  sanajl  guideb
guedxliujni.

Riddtiil regriegw Jests
20yu' gaii bengriegw nadxaag lo re-
bejn ni biddted lanij guedx Jerusalén.
21 Rebejnre bidzujn loj Felipe nani sidiad

guedx Betsaida xten Galilee, gusloj
gunabreni lojni, rdjpreni:

—Dad, rlaaznu guihuiinu lo Jess.

22Bisid Felipe, rijpni loj Andrés, dx-
ejcti guiro'preni huiye'tzreni lo Jests.
23 Dxejcti réjp Jesus lojreni:

—Abidzujn or ni chd'p xpalan Xin
Dios ni gujc Niguii. 24Rnilidpac lo-
jtu, palga di te xob binij jiajb lo yuj,
nen xhurc cadro cueni, te rianxtebni,
guetni, dini guiliejn. Luxh palga guetni,
siliejnni, rajcza te nisro lojni, rajc xhidajl
xob binij. 25 Nani sanilajz xcilnabajnni,
sunijtnini, luxh nani rbalaz xcélnabajnni
lo guedxliujre, sica'ni yalnabajn par tej-
pas. 26Palga yu' chu tej ni rlajz chu
lod, sujiddnajlni xnezyud, te cadro yu'a,
ro'cza cudiz ni ru' lod. Palga yu' chu gun
xtzund, silid'pza Xtada xpala'nni.

Rnixgaa Jesus guetni

27 Rdjpzani:

—Naj cayac-huin lastoa.
¢Xhichani'cza gépa lo Xtada? ¢La sinia:
Dad, gucnéj nara te di teda or ni sidad?
Ni te teddpac orga bidlad lo guedxliujre.
28 Xtad4, bejn si'cni ridjl gac te guilid'p
bejn xpala'nlu.

Dxejcti xhaguibaali biejn te xse' te ni
rajp:

—Aguléd'pa xpala'nd, silid'pa xpala'na
stehudlt.

29Ni'cni lo rebejn ni tre' ro'c, ni biejn
diajgreni se'ga, yu' reni réjp:

—Lascanu gunii te guzii.

Guyu'zareni réjp:

—Te xangl Dios ni gunii lojni.

30 Dxejc rdjp Jests lojreni:

—FEt xcuentddi gunii xse' ni gunii,
xcuenttis la'tu guniini. 3! Naj abiddd
xcélguxhtis Dios lo guedxliuj. Naj sibi-
caj xcélrnibee nani rnibee lo guedxliu-
jre. 32Naj, che guilidsreni nari jiaa lo
guedxliuj, te gald ro'c, sutie'd guiraa bejn
loa.

33 Rediidxre gunii Jests te canixgaani
xho guetni. 34 Réjp rebejn lojni:

—Nuure biejn diajgnu bilreni lo leii,
Crist ni jidad sibajn par tejpas. ¢Xho
mood rniilu, nanab chés Xi'n Dios ni gujc
Niguii jiaa lo guedxliuj? ¢Chuxhni'c najc
Xi'n Dios ni gujc Niguii ni ruzi'tlu?

35Dxejeti rdjp Jests lojreni:

—Stera'tsi yu' bianij lojtu. Colsaj lal
ni rajptu bianijga, te di guiniaaz yéalx-
cdjy la'tu, sa'csi ni rsiaj loj nacijy,
dini gan caro chéini. 36Lal ni rajptu
bianij, colchalilajz bianijga te gactu
rexi'n bianij.

Gunii Jesus rediidxga lojreni, dxejcti
biunejzni ro'c, bicuatzlojni.

Xhicuent di rexpejn Israel
nililajz xtidx Jesus

37 Xhidajl remilagwr bejn Jestis nez loj
rexpejn Israel, niluxh direni nililajz xti-
idxni, guldlazreni nani baxhal Dios lo-
jreni. 38Ni'cni guzojb diidx nani gunii
Isaias, ni gunii xtidx Dios galoro, rédjpni:
Dad, ¢chuni'c huililajz xtiidxlu?
¢Chuloj baluiilu xcélrnibeduxhlu, &4?
39Ni'cni di niajcdi nililajzreni, sa'csi gu-
niiza Isafas, réjpni:

40 Abascijyni lojreni,

abennajdni lastooreni,

te di rebalojreni fii,

te di lastooreni gacbee,

te di gusiejch lajzreni,

te di gusiacéreni.

41 Rediidxre gunii Isaias, sa'csi bahuiini
xcédlrdimbicha' Jesis xhaguibaa, dxejc
guniini xcuentni.

42 Dxejcti gaii rebejn ni rnibee huililajz
xtiidxni che réjpni abaxhal Diosni,
niluxh bidxejbreni reben farisee, ni'c di-
reni nicdjp ahuililajzreni, te di gurilaag-
wreni laareni, gudxojnreni jiu'reni nen
guidoo. 43Sa'csi rdxaglajzrureni guilid'p
rebejn xpala'nreni luxh guxiiru rlajzreni
guilid'p Dios xpala'nreni.

Xtidx Jestis sigubee rebejn

44 Dxejcti gudidxa' Jests:

—Nani chalilajz xtidx4, et ganaxdi ni
canid rililajzni, ndjza xtidx Xtadd nani
baxhal nari rililajzni. 4> Nani ruhuii lo4,
ruhuiizani loj ni baxhal nard. 46 Nard
bidla si'c bajl lo guedxliujre, te guiraa
renani chalilajz xtidxd, dirureni chu
lo yilcdjy. 4’Nani riendiajg xtidxd,
luxh dini gusoob rediidxga, dina guna
yalguxhtis lojni, sa'csi dina nidld te
guné yalguxhtis rebenguedxliuj, bidla te
guslai reben guedxliuj lo dojl. 48Nani
rbéalaz nard, ni di gusoob xtidxd, yu'
chu gun yalguxhtis xtojlni; lagajc redi-
idx nani gunid gun yélguxhtis xto-
jlreni che gal lult dxej. 49Sa'csi nard
dina niadnié lagajc xcuenti, lagajc Dad
ni baxhal nard, lagajc laani gunibeeni
xhini'c guinid, xhini'c guluid. 50Luxh
nanched gunibeeni chu yélnabajn par
tejpas. Ni'cni rediidx nani rnié, rnidreni
si'cpacni gunii Xtadéni loa.

Jests gudiibni ni' rexpejnpacni

1 3 Che gajd gal dxe lanij ni laa

pascw, najn Jesis asidddzunga-
jxh xorni, or ni jiunejzni lo guedxli-
ujre te chddni lo Xtadni. Luxh sa'csi
agajc sanélajzni rexpejnpacni nani yu' lo
guedxliujre, sindlajzzanireni par tejpas.

2Ni'cni la]l ni cayauxchejreni biu'
bendxab nen lastoo Judas Iscariote, xi'n
Simoén, te guto'ni Jests. 3 Sa'csi agucbee
Jests abateed Xtadni guira'ti ladznaani,
gucbeezani loj Dios biriini, lo Dios
guibi'zani, 4ni'c huisu Jesis lo xchejga,
gulddni xhablojiaani, gudojbni te tuiii,
batejbnini xque'ni. 5Dxejcti cua'ni nis
nen te chaa, guslojni gudiibni ni' rex-
pejnpacni, baspijdzni ni'reni con tudiiga.
6 Che bidzujnni loj Simén Pedr, réjp Pedr
lojni:

—Dad, ¢xhixh luj siguiiblu ni'a?

7 Dxejc rijp Jesus lojni:

—Nani cayun#d dilu gacbeeni naj,
guixee-huijdx sacbeeluni.

8 Réjp Pedr lojni:

—iDipaclu quiib ni'a!

Réjp Jests lojni:

—Palga dina quibd ni'lu, digacdiru
gaclu xpena.

9Réjp Pedr lojni:

—Dad, na'c quiiblu ni'dtis ndjza nai
nédjza yeca gudiib.

10R&jp Jests lojni:

—Nani agojz di guiquiin gazsacni;
ni'tisni guidiib, sa'csi naya guidebni;
nayazatu, per xhet guiraaditu naya.

11 Sa'csi anajnni chu guto'ni, ni'cni gu-
niini: “Xhet guiraaditu naya.”

12Ni'cni che gulujx gudiibni ni' rexpe-
joni, gotsacni xhajbni, guresacni lo mex,
rajpni:

—¢La najntu xhini'c bend lojtu, &?
13La'tu rniitu nard, Mastr ndjza Dad.
Luxh laaca rniitu sa'csi nacéni. 14 Mbaj,
palga nard ni nacd Dad, nacdza Mastr,
gudibd ni'tu, la'tu sigajcza ridjl qui-
ibtu ni' resa'tu. 15Sa'csi abaluid lojtu
xho gacni, te chanuu guntu sigajc ni
beni lojtu. 16 Rnilid, rnilidpac lojtu, di
te mos gac benroru lo xlamni; diza te
ni rij xmandaad bejn gac benroru loj
nani baxhalni. 17 Palga najntu recosre,
chicbaazatu palga si'c guntu.

18'Dina guinid diidxre lo guiraatu.
Numbea reni aguled, niluxh nanab soob
xtidx Dios ni caj lo rexquijtzni. Scree
najc rediidxga: “Nani rajw xcuxtila,
ni'c agubiréni, aguldlazni nard.” 12 Ni'cni
agunixgaéni, che gajdni gac, te che gacni
chalilajztu nacé chu rnid naci. 20 Rnilid,
rnilifpac lojtu, nani riu xtidx nani rux-
halé, riuzani xtidx4d; luxh nani riu xtidxa,
riuzani xtidx nani baxhal nara.

Réjp Jests chuni'c guto'ni

(Mt. 26:20-25;
Mr. 14:17-21; Lc. 22:21-23)

21 Che gulujx gunii Jests rediidxre,
guc-huinduxh lastooni, dxejc guniliini:

—Rnilis, rnilidpac lojtu, tejtu suto'
nara.

22Dxejc gusloj cadxeloj rexpejnni lo
sareni, di jien chuchani'c cagusd'tni.
23 Tej rexpejnni nani sanilajzruni sobga'
cud'ni. 24Dxejcti bejn Simén Pedr seen
lojni te guiniabdiidxni loj Jests chu
xcuent caniini. 2°Dxejc nani sobga'
cué'ni, gubigruni loj Jests, gunabdiidxni
lojni, rajpni:

—Dad, ;chuni'c rusi'tlu?

26 Dxejcti rdjp Jests lojni:

—Guhuadxé te la' yétxtiil. Loj nani
gudedini, ni'c najcni.

Dxejcti bahuajdxni tla' yatxtiil,
badeednini loj Judas Iscariote, xi'n
Simén.

27 Che gulujx gudajw Judas yitxtiilga,
biu' bendxab lastooni. Dxejcti rdjp Jests
lojni:

—Ni rlajzlu gunlu, bejngani.

28 Nicla tej reni sobga' lo mex direni ni-
acbee xhicuent rajpni lojni si'c. 29 Sa'csi
Judas ca' bols meel, gaiireni bejn xhigab
pet guniini si'c sa'csi yu' xhi chasiini par
lanij, o pet yu' xhi gudeedni loj reben ni
xhet rajpdi. 30 Che gudajw Judas yétxti-
ilga, birigajcni, luxh abiu' guxhijn.

Didxcoob ni gunibee Jestis

31 Dxejcti che abirii Judas lojreni, réjp
Jests lojreni:

—Naj sienloj xcélrnibee Xi'n Dios ni
gujc Niguii, luxh lojni sienloj xcélrnibee
Dios. 32Palga suluiloj Xi'n Dios ni gujc
Niguii xcédlrnibee Dios, dxejc suluilo-
jza Dios xcdlrnibee Xi'n Dios ni gujc
Niguii, luxh siojb gunnini. 33Rexi'nid
nani sanilazi, diru gac xchej chunii
la'tu. La'tu siguiiltu naré, per si'cni rapa

lo rexpejn Israel si'cza rnié lojtu naj: Di
gacdi jidddtu cadro cha'a. 34 Te didxcoob
rnibed guntu: Colchanélajz sa'tu. Sigajc
ni sandlazd la'tu, sigajcza colchanilajz
sa'tu. 35Palga rinilajz sa'tu, si'c sacbee
guiraa benguedxliuj najcpactu rexpen.

Xhini'c gun Pedr loj Jestis

(Mt. 26:31-35;
Mr. 14:27-31; Lc. 22:31-34)

36 Dxejcti rdjp Simén Pedr loj Jests:

—Dad, ¢caro chailu?

Réjp Jests lojni:

—~Cadro cha'd digacdi jiddnajllu nard
naj; niluxh sidzujn dxej jidddlu ro'c.

37 Rdjp Pedr lojni:

—Dad, ¢xhicuent digacdi jidld naj?
Palga rquiin guetd xcuentlu, sugueta.

38 Rijp Jestis lojni:

—¢La guliilu guetlu xcuentd, 4? Rnil-
idpac lojlu, nicla gajd guidgaii cuedxa'
chon hudlt, sijblu dilu gumbee najra.

Jestis najc nezyuj lo Dad

1 4 Dxejcti rdjp Jesucrist lojreni:
—Na'c chutu yarsia'. Rililajztu
xtidx Dios, colchalilajzza xtidxa. 2Yu'
xhidalduxh yu' cadro rbéjz Xtada. Palga
xhet si'cdi najcni, dizana ninié lojtu si'c.
Sia'd chasuched reyu' par la'tu. 3Luxh
palga chasuched cadro cudiztu, che gu-
luxidni, sibisacid, te chanditu ro'c, te
cadro yu'd, ro'cza chutu. 4La'tu anajntu
caro cha'd, anajnzatu nezyuj ni chéatu.
5Dxejcti rdjp Tomas loj Jests:

—Dad, dinu guidon caro chéélu, ¢xho
guidonnu nezyujga, 4?

6 Réjp Jestis lojni:

—Naré naci nezyuj. Nari nacé didxli-
ipac, nacédza yalnabajn. Por naritis sajc
chii bejn cadro rbajz Xtada. 7 Palga la'tu
niembeetu chuni'c nacid, niembeezatu
Xtad4. Luxh najli abiembeepactuni sa'csi
acahuiitu lojni.

8 Réjp Felipe loj Jestis:

—Dad, basaan guihuiinu loj Xtadlu;
ni'ctis rlaaznu.

9 Dxejcti rdjp Jests lojni:

—Felipe, ¢la gajdlu gumbee naré,
luxh lacti xchej yu'd lojtu, &? Nani
ruhuii lo4, abahuiini lo Xtadi. ¢Xhicuent
rniablu fiilu lo Xtadi, &2 10;La dilu
chalilajz najrd yunia Xtad4, luxh Xtada
yundjzani nard, &? Rediidx nani rnié
dina guiniéni lagajc xcuentd, sa'csi Xtada
ni yundj nard laani rujn lagajc rextzu-
unni. 11 Colchalilajz xtidx4, che rnid
nari yunida Xtadd, luxh Xtadd yunij
nard. O palga ditu chalilajzni sa'csi na-
jeni xtidxa, colchalilajzni sa'csi abahui-
itu rextzuun ni runi. 12 Rnilidpac lojtu,
nani chalilajz xtidx4, sajc gunni redzuun
nani rund, luxh sujnni dzunroru sa'csi
sia'a cadro yu' Xtada. 13 Luxh guiraa ni
guiniablu lo Xtada xcuentd, nara sunéni,
te guluilod xcilrnibee Xtadi. 14Nard
sund xhitis ni guiniabtu por laa.

Ria'n diidx guxhal Jests Sprit Dxan

15 R4jpzani:

—Palga sandlajztu nard, susoobtu
xtidxa. 16 Dxejc siniabi lo Xtadi, te gu-
niidxni stee nani gacnijtu te chunijni
la'tu par tejpas. 17 Nalajznu, Xprit Dxan
xten Dios, ni rnilii. Di gacdi xca' reben
guedxliujni, sa'csi direni fii lojni, niclaza
gumbeerenini. Niluxh la'tu numbeetuni
sa'csi yundjni la'tu, yu'ni nen lastootu.
18 Dina gusanbisiébi la'tu; sibisaci jiad-
huié la'tu. 1°Diru gac xchej, dxejc diru
reben guedxliuj fii lod, niluxh la'tu
suhuiitu lod. Sa'csi nabani, la'tu naba-
jnzatu. 20Nen redxejga, dxejc sacbeetu
yunia Xtadd, la'tu yunidjtu nari, luxh
nari yundiza la'tu. 2!Nani numbee
Xtad4d, nani rusoobza xtidxd, ni'c ru-
luiini sanédlajzpacni nard. Luxh Xtada
sindlajzza nani sanélajz nard, nijza nara
chanélazid bejnga, luxh suluilod lagajc
naré lojreni.

22 Dxejcti rdjp Judas (xhet Iscariétedi)
lojni:

—Dad, ¢xhini'c gunlu te guluilojlu lo-
jtisnu, xhet néjdi loj reben guedxluijdi,
ar

23 Dxejcti rdjp Jesus lojni:

—Nani sandlajz  nard, ni'c riu
xtidxd. Ni'c chanilajz Xtadd, dxejc
jiopldznadnuni guiro'pnu Xtada. 24 Nani
di chanélajz nard, dini jiu xtidxd. Luxh
rediidx nani biejn diajgtu, et xtidxadini;
xtidx Xtadéni ni baxhal naré.

25’Canié guiraa rediidxre lojtu lalni
yu'd lojtu, 26 per Sprit Dxan xten Dios
nani jiddyacndjtu, nani guxhal Xtadd
xcuentd, laani suluiini lojtu guira't,
ndjza susnajni lajztu guiraa rediidx nani
agunid lojtu. 27 Yélrbecdxilajz rusa'ni
lojtu, xcélrbecdxilazd runidxad lojtu, et
sicdini runiidx guedxliujdi najc nani
runidxd lojtu. Na'c chutu yérsia', na'cza
guidxejbtu. 28 Abiejn diajgtu ni guni lo-
jtu: Sia'd luxh sidlsacé lojtu. Paru ninéla-
jzpactu nari, sibalajztu xcuenti che gu-
nid sia'd lo Xtadd, sa'csi Xtadd najc
benroru lod. 29 Scree agunixgaini lojtu,
te che soobni, dxejcru chalilajztu xtidxa.

30°Diruna guiniduxhd lojtu, sa'csi
asiddd nani rnibee loj guedxliujre,
luxh digacdi guinibeeni nari; 3!ridjl
gac recosre te gacbee reben guedxliuj
sanidlazd Xtada, rusobidza xtidx Xtada,
rund nani gunibeeni. Colchastie, colcho'
jiunejznu ree.

Jests najc si'c te yaguub

1 5 Répzani:
—Nard nacéd si'c te yaguub.

Xtad4 najc si'c nani rusuj yajgga. 2Re-
bejn najc si'c renaa yajgga. Guiraa renaa
yajgga nani xhet cajdi lojni rutiuugnini.
Luxh guiraa renaa yajgga ni caj ninejxh
lojni, rusianini te xcajru ninejxh lojreni.
Sla'tu anajctu bennaya xcuent rediidx
nani agunii lojtu. 4Colguibannéj nari,
sigajc ni nabannii la'tu. Digacdi xcaj

ninejxh lo te naa yajg palga agurujgni lo
yaguub. Sigajcza la'tu, palga guibicajtu
lod, di gacdi guntu xtzuna.

5°’Nari naci si'c yaguub. La'tu najctu
si'c renaa yajgga. Nani rianndj nard,
nariza rianniani, ni'c sajc runduxhni
xtzund, sa'csi che guibicajni lod, xhet
sajedi gunni. ® Nani di chupac lo4, sibica-
jni si'c renaa yajg nani rdin sa'csi xhetru
rcajdi lojni, dxejcti rbijdzni, rusil be-
joreni lo d&j te checni.

7’Palga chupactu lod, palgaza chu-
pac xtidxd lastootu, colnab nani rla-
jztistu, luxh nard sunidxdpacni. 8Che
gunpactu xtzun Dios, dxejc fii bejn najc-
pactu xpend, silid'p bejn xpala'n Xtada,
Dios. 9Si'cpacni sanilajz Xtadd nari,
sigajcza sandlazd la'tu. Colchanuu lo
xcélrindlazi. 10 Palga jiutu rextidx, sin-
uutu lo xcélrindlazd, sigajc ni abasoba
xtidx Xtadd, luxh rinud lo xcélrinélajz
Xtada.

11'Rnid rediidxre lojtu te guibal-
aznijtu nard, te si'c guibalazduxhpactu.
12Dee najc diidx ni rnibed guntu:

colchanéilajz sa'tu si'cni sanélazétu.
13Xheti te yilsanidlajz ni guroobru
lo yalsandlajzre, gudeed te bejn

xcdlnabajnni, guetni lacuaa resa'ni.
14La'tu najctu resa'd palga gusoobtu
diidx nani guinibed guntu. 15Diruna
cudlad “mos” la'tu, sa'csi di remos gan
xhi rujn xlamreni. Luxh nard agulédlad
la'tu “rexamigwa”, sa'csi guira'ti rediidx
ni biejn diagd lo Xtadd agunidza
rediidxga lojtu. 16Et la'ditu gule nari,
nard guled la'tu. Guled la'tu te guntu
xtzun Xtadd, te na'cza nitloj dzuunga.
Te guira'tiza nani guiniabtu lo Xtada
por lad, ni'cza guniidxni lojtu. 17 Dee
rnibed guntu: colchanilajz sa'tu.

Rbilaz rebejn guedxliuj
Jests néjza rexpejnni

18°palga cuilaz reben guedxliuj la'tu,
anajntu aguldlazxgaareni nari. 19Paru

najctu ben guedxliujre, sindlajzreni la'tu.
Per ditu gac ben guedxliuj, sa'csi nard
guled la'tu te jiutu xtidx Xtadd, ni'cni
rbilaz reben guedxliuj la'tu. 20 Colsnaj
lajztu diidx nani gunié lojtu, 'di te mos
gac benroru lo xlamni'. Palga basac-
sireni nar3, susacsizareni la'tu. Palga ru-
soobreni xtidx#d, susoobzareni xtiidxtu.
21 Guiraa recosre sunnéjreni la'tu xcenti
sa'csi direni gumbee nani baxhal nara.

22’Paru dina niédnié lojreni direni ni-
ujn dojl xten xcdlrdxechlajzreni lod, per
naj di gacdi guiniireni direni gacbee
yu' xtojlreni. 23 Nani rbélaz nari, rbilaz-
zani Xtadd. 24Palga dina niuni nez lo-
jreni remilagwrro, sa' nani rutru rajcdi
rujn, direni niajp dojlga; sa'csi abahui-
ireni redzuunga, ni'c agulilazreni nar,
nidjza Xtada. 25Bejnreni si'c te guzojb
diidx nani cuaj lo guijtz agujc xchero:
“Gulédlazreni nara, luxh xhetlidi bena.”

26°Che jiddd nani gacnij la'tu, laani
sinii xcuentd, chu nacé. Laani najc Sprit
ni yu' lo Xtada, siniini didxlii. Naré sux-
haléni lojtu; lo Xtada guiriini jidadni lo-
jtu. 27 Nijza la'tu siniitu diidx xcuents,
chu nacid, sa'csi guyu'tu lod cheni gus-
lodli cagusule'a diidxga.

'Rediidxre rnixgad lojtu, te didi

1 6 yu' xhi gun jiajbtu te guni-
jttu lo xtidxd. 2Sidzujn dxej sibadreni
la'tu dirureni gusaan jiu'tu nen guidoro.
Sidzujn or chutis ju't tejtu, suchaloni
cayacnijni Dios. 3Guiraa recosre su-
jnreni sa'csi direni gumbeepac Xtada,
niclaza nard. 4Agunixgai rediidxre lo-
jtu, te che guidzujn orga sinaj lajztu
xcuent rediidx ni gunia lojtu.

Redzuun ni rujn Sprit Dxan xten Dios

'Dina ninid rediidxre lojtu che gus-
loi cagusule'd diidx, sa'csi sugandi
la'tu. ®Naj agojl guibi'd loj nani bax-
hal nard, luxh nicla tejtu di guiniabdi-
idx: “;Caro chailu?” ®Dxejc sa'csi agu-
nid recosre lojtu, ni'c cayac-huin las-

tootu. 7Luxh rnilidpac lojtu, hueenru
par la'tu cha'd. Palga dina cha'd, di
gacdi jiddd lojtu nani racndj. Niluxh
palga cha'é, suxhaléni lojtu. 8 Luxh laani,
che jidddni lo guedxliujre, susanijni
xcdriejn rebejn te gacbeereni xcuent
dojl, nédjza xcuent xcdlnabannaya Dios,
néjza xcuent yilguxhtis xten Dios. ? Gu-
luiizani xcuent dojl lojreni sa'csi direni
chalilajz xtidxd. 10 Guluiini xcélnaban-
naya Dios lojreni sa'csi sibisacé lo Xtada,
luxh dirutu fii lod. ! Guluiini xcuent
yéalguxhtis xten Dios lojreni sa'csi abejn
Dios yalguxhtis loj bendxab nani rnibee
lo guedxliujre.

12>yy' xhidajlru diidx rlazd guinié lo-
jtu, niluxh digacdi gacbeetureni naj.
13 Che jidad Sprit xten didxlii xten Dios,
laani susanijni xcériejntu te gacbeetu
guiraa redidxgulii, sa'csi dini guinii diidx
xcuentcani, siniitisni ganax rediidx nani
gudeed Dios lojni te guiniini. Siniizani
xcuent recos nani churu gac. 14Laani
silid'pni xpala'né sa'csi sicani xhixtena,
suluiinini lojtu. 15 Guiraa ni rajp Xtadd
najc xtend, ni'cni rniéd suluiini xhixtend
lojtu.

Xcélrac-huin lajztu
sibixloj ni yalrbalajz
16°Sbale'si dxej, dxejc dirutu fii loi;
dxejctiru sgaii dxej suhuisactu loa sa'csi
nard sia'a lo Xtada.
17 Dxejcti rdjp rexpejnpacni lo sa'reni:
—¢Xhini'c caniini loonu? Sbale'si dxej,
dxejc dirutu fii lod, dxejctiru sgaii dxej
suhuisactu lod, nijza: sa'csi sia'a lo
Xtadd. 18Ni'cni cayéjpreni lo sa'reni:
¢Xhi dee rniini, “sbale'si dxej”? Dinu
gacbee xhini'c caniini.
19 Gucbee Jests xhini'c rlajzreni guini-
abdiidxreni lojni, dxejcti rdjpni lojreni:
—~Canabdiidx lo sa'tu xhi sdloj nani
gunid che gunid, sbale'si dxej, dxejc
dirutu fii lod; dxejcru sbale'si dxej,
suhuisactu lod. 20Rnilidpac lojtu,

la'tu soontu, niluxh reben guedxliujre
sibalazduxhreni. Sac-huinduxh lastootu
niluxh yélrac-huinre sibixhlojni
yélrbalajz. 21 Te gunaa che gaal xi'nni,
rdejdni trabajw, dxejcti che aguyu'
xi'nni, ridl lajzni gudejdni trabajw,
dxejc arbaa lajzni gojl xi'nni te niguii lo
guedxliujre. 22Ni'cni, sigajcza rac-huin
lastootu naj, dxejcti che jiddhuisacétuy,
dxejc sii sibalajztu nen lastootu, luxh
rut gacdi gudzucajdi yélrbalajzga.

23°Nen redxejga xhetiru xhi yélguini-
abdiidxdi guntu loi. Rnilidpac lojtu,
nani guiniabtu lo xtadd xcuentd, laani
suniidxnini lojtu. 24Naj xhet canab-
ditu xcuentd. Colnabni, te xca'tuni, te
guibalajztu.

Jests, nani abejn gaan lo guedxliujre

25’Agunid guiraloj lojtu con cuent
ni ruluii, niluxh sidzujn dxej che
diruna guinid cuent ni ruluii lojtu.
Sinid didxguyasi lojtu xcuent Xtada.
26Nen redxejga guiniabtu por lai.
Luxh dizana guinid siniabd nard loj
Xtadi par la'tu, 27 sa'csi lagajcza Xtada
sandlajzni la'tu, sa'csi la'tu sandlajztu
nard, luxh ahuililajzzatu loj Dios
birid bidld lo guedxliuj. 28Birid lo
Xtadd xhaguibaa, bidld lo guedxliujre,
siunezdza lo guedxliujre, sibisacd lo
Xtada xhaguibaa.

29 Réjp rexpejnpacni lojni:

—Naj sii caniilu guyasi, dini gac
si'c redidx-xhiga'tz xten cuent ni ruluii.
30 Naj sii gucbeenu racbeelu guira'ti rex-
hicos, xhetru nanabdi guiniabdiidxrunu
lojlu; ni'cni ahuililajznu biriilu lo Dios ni
yu' xhaguibaa.

31 Réjp Jestis lojreni:

—¢La rililajzpactu naj, &? 32Asidd-
dzungajxh teb or luxh ala bidzujn orga,
che guire'chtu, cade tejtu xnez-xnejztu,
te gusanxtebtu naré, luxh dina jianxteba
sa'csi Xtada suganij nard. 33 Agunii redi-
idxre lojtu te cuedxi lastootu lo guedxli-

ujre xcuentd. Lo guedxliujre sidejdpactu
trabajw, colgusutijp lastootu sa'csi nard
abeni gaan loj guedxliujre.

Gunab Jests lo Dios
xcuent rexpejnpacni
17 Che gulujx guniini loj rexpejn-
pacni rediidxga, gulésni lojni xh-
aguibaa, rajpni lo Dios:

—Xtadd, abidzujn or; guld'p xpalan
ximlu te guilid'pza xinlu xpalanluy,
2sigajc ni badeedlu lojni yélrnibee loj
guiraa reben guedxliuj, te gac gudeedni
yilnabajn par tejpas lo guiraa renani
badeedlu lojni. 3Redee rajp yilnabajn
par tejpas; numbeereni luj ni najc tejtis
GuebDios, néjza naré Jesucrist nani bax-
hallu lo guedxliujre.

4’Nard guld'pd xpala'nlu lo guedxliu-
jre, abaluxd dzuun nani baniidxlu guna
ree. ® Naj Xtadi, gula'p xpala'ni con luj,
con bala'n, con yédlrdimbicha' ni gopé ga-
looli che gajdli guirixtiej guedxliuj.

6’Loj rebejn nani baniidxlu lod, ni
gulelu lo reben guedxliujre, loj reni'c
abasule'd, abaluid chu najclu. Xtenpa-
clu najcreni, baniidxlureni lod, luxh
rapdzu'tzreni xtiidxlu. 7 Naj agucbeereni
guiraa rediidx ni gunid lojreni lojpa-
clu sidadni. 8Sa'csi rediidx nani bani-
idxlu lod, agunid rediidxga lojreni, luxh
ahuililajzreni rediidxga, agucbeepacreni
lojlu birid, ahuililajzreni lujpac baxhal
nara.

9°Nari rniab# xcuentreni, dina guini-
abd xcuent reben guedxliujre, ganax-
tis xcuent renani abaniidxlu lo#, sa'csi
laareni najcreni xpejnlu. 10 Guiralii ni
najc xtend, najczani xtenlu. Guira'tiza
ni najc xtenlu najczani xtend. Ag-
uléd'pzareni xpala'na.

11°Nard diruna jiani lo guedxliujre,
laareni sianrureni lo guedxliujre. Luxh
nard sidld lojlu. Xtadad ni najc Dxanro,
gucnij renani baniidxlu loé con xtiidxlu,
nani baniidxlu loé te gunreni tejsi xhigab

sigajeni riennu nurnu tejsi xhigab. 12 Che
guyuniireni lo guedxliujre, gucnia con
xtiidxlu guiraa renani baniidxlu lo3,
luxh nicla tejreni di ninitloj, xtebtis nani
gunijt te gusojb ni caj lo xtidx Dios.
13°Luxh naj sibisaci lojlu. Canié redi-
idxre lal ni yu'd lo guedxliujre, sa'csi
rlazd guibaa lajzreni si'c ni rbaa laza.
14 Abasule'a xtiidxlu lojreni, luxh rebejn
guedxliuj rdxe'chreni lojreni sa'csi di-
reni gac bejn guedxliujre sigajc ni dizana
gaci bejn guedxliujre. 15 Dina guiniaba
cuddlureni lo guedxliujre, rniabéd gudzu-
cajlureni loj bendxab. 16 Direni gac bejn
guedxliuj, sigajc ni dizana gacd nara
bejn guedxliuj. 17 Basyareni con xti-
idxlu, sa'csi xtiidxlu najc didxguliipac.
18 Sigajc ni baxhallu nari lo guedxliujre,
sigajcza ruxhaléreni te chidreni guideb
guedxliuj. 12Xcuentreni rudeda lagajc
nard, te ndj laareni gacnayareni con
xtidxguliipaclu. 20 Dina guiniabé xcuent
laatisreni, rniabédza xcuent guiraa renani
churu chalilajz xtidxd ni gusule'reni.
2lRlazd gun guiraareni tejsi xhigab,
sigajc ni rujnlu, Xtada, si'c runéza; te
sigajc ni yu'dza con luj, sigajcza chureni
con nuurnu, te gacbee reben guedxliuj
luj baxhallu nari. 22 Yilrnibee ni bani-
idxlu lo4, lagajc yélrnibeega badedi lo-
jreni te gunreni tejsi xhigab, si'cni ri-
ennu tejsi xhigab. 23 Nari cayunniireni
dzuun, luj cayunndjlu nard dzuun, te
jiennu tejsi dzuun, te gacbee rebejn
guedxliuj luj baxhallu nar4, luxh sanila-
jzlureni si'cni sanélajzzalu nara.
24°Xtad4, guiraa renani baniidxlu lod,
rlazdza chureni cadro chuéd xhaguibaa,
te fiireni xcédlrnibed nani baniidxlu,
sa'csi huindlajzlu nard galooli che
gajdli guirixtiej guedxliujre. 25Xtada
ni rujn cossa'ctis, di rebejn guedxliuj
gumbeelu, luxh nard numbedilu, luxh
redee agucbeezareni luj baxhallu nara.
26 Ardpa lojreni chu najclu; sédpédzaru
lojreni te chu yilsanilajz sa' ni rajplu

par nard nen lastooreni, te cuidziza nen
lastooreni.

Xho gunaazreni Jests

(Mt. 26:47-56;
Mr. 14:43-50; Lc. 22:47-53)

Che gulujx gunii Jests rediidxga,
1 8 huinéni rexpejnpacni dejtz gueu
Cedrén. Ro'c yu' xhiroob yuj cadro sojb
guiraloj reyajg. Ro'c biu' Jests néjza
rexpejnpacni. 2 Anajn Judas, nani guto'
Jests, caro rij Jesiis con rexpejnpacni
sa'csi si'csi-si'c rdxaag sa'reni ro'c. 3 Dx-
ejcti Judas, che biddd lojni te cuaa
soldad roman, nij rebixhojz ni rnibee,
nédjza refarisee, huinitinireni ro'c, ca'reni
balguejd néjza lintern, ndjza spaad nijza
lans. 4Ni'cni Jesis, sa'csi ananxgaani
xhini'c sacni, gubigni lojreni, ré&jpni
lojreni:

—¢Chu rguiiltu?

5Rijpreni lojni:

—Jests nani sididd guedx Nazare't.

R&jp Jests lojreni:

—Laa naréni.

Néjza Judas ni bato'ni suganéjnireni.
6Che gunii Jestis lojreni: “Laa naréni”,
bidxhanreni, biajbreni lo yuj. 7 Dxejeti
gunabdidxsac Jests lojreni:

—¢Chu rguiiltu?

Dxejc rdjpzareni stehudlt:

—Jests nani siddad guedx Nazare't.

8 Réjp Jestis lojreni:

—Agunii lojtu, laa naréni. Palga nara
rguiiltu, colgusaan jii redee.

?Guniini rediidxga te gusojb rediidx
nani guniini che réjpni: “Loj guiraa
ni baniidxlu, nicla tejni di ninijt.”
10Dxejcti Simén Pedr, sa'csi cani te
spaad, gulddnini, batiuugni diag ladbee
xten xmos bixhojzroga. Laj mosga najc
Malco. 11 Dxejcti rdjp Jests lo Pedr:

—Guluchee spaad xtenlu nen
xpaguinni. ¢La dina tedd trabajwduxh
nani agunibee Xtada teda, &?

Jestis nez loj bixhojzro
(Mt. 26:57-58; Mr. 14:53-54; Lc. 22:54)

12Dxejcti resoldaadga nijza coman-
dant, néjza reguxhtis ni rnibee rexpejn
Israel, gunaazreni Jesds baliibrenini.
13Dxejcti ganid huindrenini lo Anas,
sa'csi najcni xtadsueegr Caifés, luxh ijzga
bi&jl najc Caifas bixhojzro ni rnibee lo re-
bixhojz. 14 Caif4s najc nani balijdx rex-
pejn Israel nanab guet te niguii xcuent
rebenguejdxga.

Cadro gunii Pedr dini gumbee Jestis

(Mt. 26:69-70;
Mr. 14:66-68; Lc. 22:55-57)

15Simén Pedr ndjza stee xpejnpacni
huinajl dejtz Jestis. Luxh numbee bix-
hojzro bejnga, biundjzani Jests lo xle'
bixhojzro. 16 Bia'nti Pedr rold'ga. Dxejc
birii xpejnpac Jestis nani numbee bixho-
jzroga, guniini lo nani cayajp rold'ga, te
biu' Pedr nez lo le'ga. 17 Dxejcti réjp mos
gunaa ni rcangj rold', rajpni lo Pedr:

—¢La et ndjdi luj najclu te xpejnpac
Jests, a?

Réjp Pedr loj gunaaga:

—iXho gacéni!

18Dxejcti  sa'csi  cayacnalduxh,
caguse'creni boo te cagucha'lajzreni.
Nidjza Pedr suganijreni, cagucha'lajzni
ro guibooga.

Bixhojzro cayujn
yélgunabdiidx lo Jests
(Mt. 26:59-66;

Mr. 14:55-64; Lc. 22:66-71)

19 Dxejeti gusloj cayujn bixhojzro yél-
gunabdiidx loj Jestis xcuent chuni'c
najc rexpejnpacni nijza xcuent xhini'c
ruluiini.

20 Dxejcti rdjp Jesus lojni:

—Nara xhet xhiga'tzdi gunid rextidxa,
gunidni lo guiraa rebejn guedxliuj. Ba-
sule'd diidx nen rexquidobdztu néijza
nen guidoro cadro re' guiraa rexpejn Is-

rael, nicla tej diidx dina ninixhiga'tzadi.
21 ;Xhicuent cayujnlu yilgunabdiidxga
lod? Gunabdiidx loj renani biejn diajg
xhini'c gunid lojreni. Laareni najnreni
xhini'c gunia.

22Che gulujx gunii Jesds rediidxre,
te rexpejn bixhojzroga huéiz loj Jests,
rdjpni lojni:

—c¢La si'c rudzu' bejn diidx loj bixho-
jzro, a?

23 Dxejcti rdjp Jesus lojni:

—Palga xhet laadi gunid, baluii nara
xhi diidxga najc xhet laadi, niluxh palga
laaca najc ni gunid, ¢xhicuent hudizlu
loa?

24Dxejcti guideb naliibni baxhal
Anésni lo bixhojzro lo ni laa Caifés.

Gunisac Pedr dini gumbee Jestis

(Mt. 26:71-75;
Mr. 14:69-72; Lc. 22:58-62)

25 Sugasijc Pedr ro guiboo,
cagucha'lajzni, che rijpreni lojni:

—¢La et ndjdi luj najclu te xpejnpac
niguiiga, a?

Badzu'ni diidxga rédjpni:

—iXho gacéni!

26 Dxejcti te xmos bixhojzroga, sa'csi
sa'ni najc mos ni batiu' Pedr diajgni,
rdjpni lojni:

—¢La et lujdi ni bahuié nen huert con
laani, a?

27 Dxejcti rdjp Pedr stehuilt:

—Nicla gumbeini.

Cuantis guniini si'c, guredxagajc te
guidgaii.

Jests nez loj Pila't
(Mt. 27:1-2, 11-14;
Mr. 15:1-5; Lc. 23:1-5)

28 Dxejc birindjreni Jests rolijz Caifés,
huindrenini rolijz gubernadoor cadro
laaza Pretorio, niluxh direni niu' ro'c
sa'csi ameer guiliejn gubijdx, te di gacdx-
uudxreni dxejc di gacdi gaureni lani

pascw. 29Ni'cni birii Pila't lojreni rdjpni
lojreni:

—¢Xhi yalquij xten niguiire siddle'ctu
loa?

30 Dxejcti rdjpreni lojni:

—Paru di niguiire niajc te ben latsiaj,
dinu niopnéni ladznaa guejblu.

31 Rijp Pila't lojreni:

—Colchanéni, colhuii xho gunnéjtuni
yéalguxhtis con lagajc xleiitu.

Dxejc rédjp rexpejn Israel lojni:

—Di xleiitu gusaan ju'tnu te bejn.

32 Guniireni si'c te guzojb diidx nani
gunii Jesis xcuent xho guetni.

33Ni'cni biusac Pila't nen Pretorio,
gurejdxni Jesis rdjpni lojni:

—¢La luj najclu reii xten rexpejn Is-
rael, 4?

34 Dxejcti rdjp Jests lojni:

—cLalagajc lyj rniilu si'c, 4? O ¢laa yu'
chureni'c naj lojlu si'c?

35 Dxejcti rdjp Pila't lojni:

—¢Xhixh ndj nard naci te xpejn Israel?
Lagajc reben lajdxlu néjza rebixhojz ba-
teedlu ladznai. ¢Xhi bejnlu?

36 Dxejcti rdjp Jests lojni:

—Xcdlrnibed dini gac yalrnibee sa' ni
yu' guedxliujre. Paru najc xcdlrnibed te
yélrnibee sa' ni yu' guedxliujre, ala cagu-
cuaa rexpend te di tedd ladznaa rexpejn
nani rnibee Israel. Naj di xcélrnibed gac
yélrnibee sa' ni yu' lo guedxliujre.

37 Ni'cni réjp Pila't lojni:

—¢Reii najclu, &?

Réjp Jests lojni:

—Laaca najlu nacéd reii. Par ni'cpac
gold, par ni'cpacza bidlad lo guedxliujre,
partis gusule'd didxliipac. Guiraa renani
najn didxlii, reni'c rucuadiajgreni xtidxa.

38 Rijp Pila't lojni:

—¢Xhini'c najc didxlii?

Che guniini si'c gunisacni loj rexpejn
Israel:

—Dina guidxala nicla tej xtojl bejnre.
39Niluxh la'tu rajptu te costumbr, casob
lani pascw, ruslaanu te bejn ni yu' nen

latzguiib. ¢Xhi najtu? ;La rlajztu gusla
ni najc reii xten rexpejn Israel, &?

40Dxejcti  guiragajcreni  guredxa),
rajpreni:
—iNa'c guslaalu niguiiga! jBaslaa
Barrabés!

Niluxh Barrabas najc te gubaan.

1 9Ni‘cni gunibee Pila't gudijnreni
Jestis con duu ni yu' guechguiib

lojni. 2Bejn resoldaad te coronguejch,
bazalrenini yejc Jesds. Dxejcti bahua-
jewrenini te ladmoraad. 3 Dxejcti gusloj
gubigreni lojni, te rdjpreni lojni:

—iGubajn par tejpas Reii xten rexpejn
Israel!

Dxejc hudézreni lojni.

4 Dxejcti birisac Pila't, réjpni lojreni:

—iColhuii! Acab#ini nez lojtu, te
gacbeetu dina guidxil nicla tej xtojlni.

SDxejcti birii Jesis nez lojreni,
yu' coronguejch yejcni, najcwzani
ladmoraadga. Dxejcti rdjp Pila't lojreni:

—iColhuii! jAree niguiire!

6Ni'cni, che bahuii rebixhojzro nijza

rexquixhajgreni lojni, guredxa'reni,
rajpreni:

—iColgucuaani lo crujz! jColgucuaani
lo crujz!

Réjp Pila't lojreni:

—Lagajc  la'tu  colchandni te

gucuaatuni lo crujz. Per nard dina
guidxila nicla tej xtojlni.

7 Dxejeti rdjp rexpejn Israel lo Pila't:

—Nuurnu rajpnu te leii, luxh xcuent
leiiga, nanab guetni sa'csi najni najcni
Xi'n Dios.

8 Che biejn diajg Pila't rediidxga, bidx-
ejbruni, ?biusacni nen Pretorio, rdjpni
loj Jests:

—¢Caro sidadlu?

Per xhet rajpdi Jests lojni.

10 Dxejcti rdjp Pila't lojni:

—¢La dilu guinii lod? ¢La dilu gan
nard rapa yélrnibee te gucuailu lo crujz,
rapiza yilrnibee te guslailu, 4?

1 R&jp Jests lojni:

—Xhetliidi yélrnibee niajplu loéd paru
dilu nica'ni xhaguibaali. Ni'cni bejn nani
bato' naré lojlu rapduxhruni dojl loj ni
rajplu.

12Ni'cni gudiil Pila't xho nuslaani
Jests, niluxh rexpejn Israel
rbedxaduxhrureni, rajpreni:

—Palga luj guslaaluni, dilu gac xami-
igw reii César, sa'csi chutis ni rnii najcni
reii, najcni xcontraar César.

13Che biejn diajg Pila't rediidxre,
guldédni Jests, dxejcti gurej Pila't lo
yagxhiil cadro rujnni yalguxhtis, cadro
laa Litéstroros con didx-griegw silo-
jni naga' guisa'c, con didx-hebreo laani
Gabata. 14 Najcni dxej vispr lani pascw,
si'cti ldidxej, dxejcti rajpni loj rexpejn
Israel:

—Colhuii, aree xreiitu.

15 Ni'cni guredxa'reni rédjpreni:

—iSuguetni! jSuguetni! jBacuaani lo
crujz!

Dxejcti rajp Pila't lojreni:

—La sucuai xreiitu lo crujz, a?

Dxejcti rdjp rebixhojz ni rnibee lojni:

—Rutru reiidi rajpnu, Césartis najc
xreiinu.

16 Ni'cni bateed Pila't Jesds lojreni te
chacuaarenini lo crujz.

Che bacuaarenini lo crujz

(Mt. 27:32-44;
Mr. 15:21-32; Lc. 23:26-43)

17 Dxejcti cua'reni Jesis, biriini ro'c
guideb nuuni xcrujzni, cheni bidzu-
jnlireni te lajt ni laa lajt xten Calabeer,
con didx hebreo laani Goélgota. 8Ro'c
bacuaarenini lo crujz. Bacuaazareni tio'p
niguii lo stio'p crujz, tejgani te laad
cud' Jests. 19Dxejc bacuaa Pila't diidx
ni chdd yejc xcrujzni; rediidxga najc
scree: “Jesutis, ben Nazare't, Reii xten
rexpejn Israel.” 20Xhidajl bejn bil di-
idx ni caj yejc xcrujzni, sa'csi lajt cadro
bacuaarenini lo crujz najc gajxh ro' gue-
jdxga, luxh didx hebreo, diidx griegw,

ndjza didx latin bacuaareni rediidxga.
21 Dxejcti rijp rebixhojzro xten rexpejn
Israel loj Pila't:

—Na'c nucuaalu: “Reii xten rexpejn Is-
raelni”, laacaru nacuaalu: “Laani najni,
najcni reii xten rexpejn Israel”.

22Dxejcti rdjp Pila't lojreni:

—Nani abacua3, abacua4. Si'c jia'nni.

23Dxejcti  resoldaad, che gulujx
bacuaareni Jesis lo crujz, cua'reni
rexhablojiaani bejnrenini tajp la', te
cade tejreni cua'reni te lami. Luxh yu'
stee xhajbni ni laa tunica, nadijbni,
guejnni hasta lo yuj guc-cheeni. 24 Ni'cni
rédjpreni lo sa'reni:

—Nal'c guitidjznuni; do'o guidzujtnu te
daad lojni, te don chu xten gacni.

Si'c bejnreni te gusojb xtiidx Dios
cadro caj scree: “Batidjsreni xhablojia3;
yejcza xhabé ni bia'n gudzujtreni daad.”

Ni'cni bejn resoldaad recosre.
25Niluxh cud' xcrujz Jesis suga'
xnanni, con bdjl xnanni, ni laa Marii
chiil Cleofas, ndjza Marii Magdalen.
26Che bahuii Jestis loj xnanni,
dxejc bahuiizani loj xpejnpacni nani
sandlazduxhni, rajp Jesus loj xnanni:

—Nan, jbahuii, aro'c xi'nlu!

27 Dxejcti rajp Jests loj xpejnpacni
nani sanélazduxhni:

—iBahuii, aro'c xnanlu!

Ni'cni dxejcli sind nani najc xpejn-
pacni xnan Jesus rolijzpacni.

Xho gujt Jestis
(Mt. 27:45-56;
Mr. 15:33-41; Lc. 23:44-49)
28Ni'cni, sa'csi najn Jesiis alagujc
guiraa recos ni nanab gac te soob rextidx
Dios, rdjpni:
—~Cayola nis.
29Ro'c  suga' te guejs vinagr,
nenga bahuajdxreni te esponj dxejc
bacuaarenini lo te yajg ni laa hisopo,
guldsreni esponjga batzugrenini ro'ni.
30 Che gulujx gu' Jests vinagrga, rajpni:

—Agulujxni.
Dxejcti basajb yejcni, baslaani xaimni.

Xhi bejn te soldaad lo Jestis

31Dxejga najc dxe vispr xte lani
pascw, che ru' mandaad par lanijga.
Rexpejn Israel di rlajzreni nia'n rebe-
jnga lo recrujz, sa'csi dxe sabdga najc
dxej ni rusilajzreni. Ni'cni gunabreni lo
Pila't guxhalni chu qui'ch ni'reni te gue-
treni, te jidjtreni loj recrujz. 32Dxejcti
bidzujn resoldaad, gudi'chreni guiro'p
ni' nani caj te laad, sigajcza bennéjreni
stee ni caj ste laadga. 33 Che gubigreni
lo Jests, bahuiireni alagujtni, direni
nigui'ch ni'ni. 34 Tej soldaadga baqui'tzni
te lans ro' xcustiini, dxejc bixe' rejn
nidjza nis. 3°Lagajc nard Juan bahuid
recosga, ni'cni canid rediidxre, luxh
diidxga guliipacni. Lagajc nard nani
didxguliipac canid, te chaliiza lajztu
xcuentni. 36 Sa'csi si'c gujc guira'ti, te gu-
zojb xtidx Dios cadro caj: “Nicla tej xtzu-
jtni di guech.” 37 Sigajcza lo stee guijtz
caj diidxre: “Sidxelojreni loj nani bigui-
jtz te lans.”

Huicua'tzreni Jests

(Mt. 27:57-61;
Mr. 15:42-47; Lc. 23:50-56)

38Che gulujx recosga, dxejcti huij
José, te ben Arimatea, nacxhiga'tzni
te xpejn Jests, sa'csi rdxejbni rex-
pejn Israel, ni'c huijni loj Pila't, gun-
abni loj Pila't te laani guilidtni Jests
lo crujz. Cudjbza Pila't, dxejc bidad
José guldtni Jests, sandtini togoolga.
39 Nijza Nicodem biddd dxejc, nani ga-
loo huinindj Jests te guxhijn. Biddnéni
si'cti tiuu kil te dénejxh ni najc si'c
yaal ni laa mirra ndjza 4loes. 40Dxe-
jeti cua'reni Jests batejbrenini te 1a' lad
lino, basélzareni dédjga ni laa mirra con
aloes, sa'csi si'c najc xcostumbr rexpejn
Israel che rucua'tzreni te togool. 4! Gajxh
cadro cuaj Jests lo crujz, yu' te huert,

nen huertga yu' te bacoob si'c te bil-
ida, cadro nicla tej bejn gajd guiga'tz.
428a'csi abidzujn dxej vispr lani pascw
xten rexpejn Israel, luxh gajxh suga'
biliddga, nenga gudixhreni Jests; si'c
biga'tztini.
Gubansac Jesus loj rebengut
(Mt. 28:1-10; Mr. 16:1-8; Lc. 24:1-12)

2 O Primer dxej xten xmaanga,
cdjyru, gajd lo guedxliuj jianij

che huij Marii Magdalen lo baaga. Che
bidzujnni ro' baaga, bahuiini agubicaj
guij ni suga' ro' baaga. 2Dxejcti ruxunni
gubi'ni te huiye'tzni lo Simén Pedr nijza
lo stee xpejnpac Jests ni sandlazduxhni,
rdjpni lojreni:

—Ahuildéreni Dad nen baa, luxh dinu
guidon caro sandrenini.

3Dxejc biriguxun Pedr nijza stee
bejnga, huijreni nez lo baa. 4Ruxun
guiro'preni. Niluxh stee bejnga ruxun-
duxhruni loj Pedr. Laani ganid bidzujnni
lo baaga. ® Dxejcti gureténni te bahuiini
nen ba-biliddga. Bahuiini te laad naga'
relajdtis nani bidejb Jests, luxh dini niu'
nen baaga. ® Dxejc bidzungajc Pedr, biu-
gajcni nen baaga, bahuiini naga' relajdga
te laad. 7 Bahuiizani lajd ni guyu' yejcni,
ni'c nie'tni saru, naga'ni te laad. & Dxejcti
biu' stee bejnga nani bidzujn ganid. Che
bahuiini nen baaga, huililajzni gubansac
Jestis. 9Sa'csi gajdreni gacbee ni caj lo
reguijtz, cadro caj nanab guibansacni loj
rebengut. 19 Dxejc gubisac guiro'p rexpe-
jnpacni rolijzreni.

Baluiloj Jests loj Marii Magdalen
(Mr. 16:9-11)

U Laltis suga' Marii cud' baaga, cay-
oonni. Ni'cni la] ni cayoonni, basajb lojni
te bahuiini nen baaga. 12 Dxejcti bahui-
ini lo tio'p xangl Dios, najcwreni ladnol-
bédj, sobga'reni, tejni nez cadro gojt yejc
Jests, steeni nez cadro gojt ni'ni. 13 Dxe-
jeti rajpreni lojni:

—Nane', ;xhicuent roonlu?

Réjpni lojreni:

—Sa'csi sandreni Dad, luxh dina gana
caro huisa'nrenini.

14 Che gulujx guniini si'c, gubiréni, dx-
ejc bahuiini loj Jests suga' ro'c, niluxh
dini niembee Jests. 1° Dxejc rdjp Jests
lojni:

—Nane/,
rguiillu?

Marii bejn xhigab laa dade' ni rcandj
huertga, ni'c rdjpni lojni:

—Dad, palga luj saniluni, gunii caro
gudixhluni te guiliisini te chandéni.

16 Dxejcti rijp Jests lojni:

—iMarii!

Dxejc gubiré Marii, rdjpni nen xtidx
hebreo:

—iRaboni!

(Saloj diidxga “Mastr”.)

17 Dxejcti rdjp Jests lojni:

—Na'c guiniaazlu nard sa'csi gadna
cha'a lo Xtadid xhaguibaa. Huij loj re-
betzd, huiye'tz lojreni, cha'a lo Xtadj,
ndjza Xtadtu, loj Xtiozd ndjza Xtiooztu.

18 Dxejcti huij Marii Magdalen, bidzu-
joni loj rexpejnpacni badeedni didxcoob,
rajpni:

—Abahuii lo Dad Jests.

Réjpzani lojreni guiraa recos ni gunii
Jests lojni.

¢xhicuent roonlu? ¢Chu

Baluiloj Jests loj rexpejnpacni

(Mt. 28:16-20;
Mr. 16:14-18; Lc. 24:36-49)

19Che gojl gudxej, najeni dumingw,
primer dxej xten xmaan, abidudzu'tz
ro 1a' ro' yu' cadro tre' rexpejnpacni,
sa'csi rdxejbreni rexpejn Israel. Chela
bidzujn Jests, guzujni nez galdiireni,
rédjpni lojreni:

—Suchu yéalrbedxi lastootu.

20Che guniini si'c, baluigajcni
renaani lojreni ndjza cud' xcustiini.
Ni'cni bibaduxhlajz rexpejnpacni che

bahuiireni lo Dad Jests. 21 Dxejc réjp
Jests lojreni stehualt:

—Suchu yalrbedxi lastootu. Si'c ni
baxhal Xtada nari, si'cza ruxhala la'tu.

22Che gulujx guniini rediidxga, bale-
jbni yejcreni, rajpni, lojreni:

—Suguibajn Sprit Dxan xten Dios nen
lastootu. 23Rextojl rebejn nani siilla-
jztu, sibicajreni. Rextojl rebejn nani ditu
jidllajz, siannéjreni redojlga.

Tomas bahuii lo Jestis ni gubansac

24Tomds, ni laaza Didimo, najcni te
retzubitio'p xpejnpac Jests. Rutini che
bidid Jests loj rexpejnpacni. 25 Dxejcti
rédjp rexpejnpacni lojni:

—Abihuiinu loj Jests, agubansacni 1oj
rebengut.

Dxejcti laani rdjpni lojreni:

—Palga dina fid loj renaani cadro
caj seen xten reclaab, palga dina
guqui'tzi bicuenai cadro guyu' claabga,
guqui'tzdza naa cadro bixal cud'ni, di
lazé chalii gubansacni loj rebengut.

26Che gudejd xhujn dxej, tresac
rexpejnpacni nen yu', nadxaagza Tomés
lojreni. Nidudzu'tz yu'ga, luxh chela
gucbeereni abidzujn Jesds, guzujni
galdiireni, rdjpni lojreni:

—Suchu yélrbedxi lastootu.

27 Dxejeti rdjpni loj Tomas:

—Baqui'tz bicuenaalu ree loj patnai,
basilza naalu cuid'dre, na'c ractio'p laj-
zly, huililajzpac gubansacé loj rebengut.

28 Dxejcti rdjp Tomas lojni:

—iXtadi, Xtiooza!

29 Dxejcti rdjp Jests lojni:

—Sa'csi abahuiilu lod, Tomaés, huililaj-
zlu. Chicbaa renani mase direni fii, rilila-
jzreni xtidxa.

Xhicuent bacuaani reguijtzre

30 Xhidalroduxhru dzuun bejn Jesiis
nez loj rexpejnpacni, nani di nicaj lo gui-
jtz. 31 Redzuunre nani bejn Jesiis nani
cuaj lo guijtzre cuajni te chalilajztu di-

idxre: Jests najc Crist, nani cabijz re-
bejn jidad, Xi'n Dios. Luxh che chalilajz
te bejn xtiidxni, sajpni yélnabajn par
tejpas.

Jests baluilojni lo gajdz xpejnpacni

21 Dxejcti baluiloj Jests loj rexpe-
joni ro' nisdoo ni laa Tiberias.
Scree baluilojni lojreni. 2Nadxaag sa'
rebejnre: Simén Pedr, Tomdas ni laaza
Didimo, nédjza Natanael, nani siddd Cana
xten Galilee, rexi'n Zebedeo, nijza stio'p
rexpejnpacni. 3 Dxejcti rdjp Simén Pedr
loj resa'ni:

—Chanaza bijl.

Réjpreni lojni:

—Né&jza nuure chonnu.

Dxejcti sddreni, huéd'preni nen te
barcw. Guideb guxhijnga xhet bajldi gu-
naazreni. 4Che acayanij loj guedxliuj,
suga' Jests ro' nisdooga, di rexpejnni
niembeeni. ®> Ni'cni rijp Jests lojreni:

—Rexi'ng, ¢la xhet béjldi rajptu, 8?

Réjpreni lojni:

—Xhet rajpdinu.

6 Dxejcti réjpni lojreni:

—Colgusil xquijxhtu ladbee xten bar-
cwga, te ro'c siniaaztuni.

Dxejcti bacuaareni guijxhga ladbee
xten barcwga, dxejcti ameer diniajcdi
nibddreni guijxhga ro'c sa'csi gudx-
adotzu'tzni bijl. 7Dxejcti bejn nani
sandlazduxh Jests, réjp loj Pedr:

—Laa Dad Jests.

Che biejn diajg Simén Pedr laa Dad
Jests, gotgajcni xhablojiaani sa'csi ladx-
hagjiattis najcwni sa'csi canaazni béjl,
dxejcti gutidjsni lo nisdoo. 8Sgaii rex-
pejnpacni biddnireni rebarcwga sa'csi
ameer guidzujnreni ro' nisdooga, si'cti
tegayuu metrtis caydadx. Siddndzareni
guijxh guidxa rebéjl. ° Che bidzujnreni
ro' nisdoo, bahuiireni re' guiboo, ro'c
dzuub te bijl nijza yétxtiil cague'. 10 Dx-
ejcti rajp Jesus lojreni:

—Coltani nani entis
gunaaztu.

1 Dxejeti huij Simén Pedr, guldéni
guijxhga, guidxani bélro. Guyu' si'cti te
gayuu garol con chon béjl nen guijxhga,
niluxh dini nirdsya' mase guyu' xhidal-
duxh bdjl nenni. 12Dxejcti rdjp Jests
lojreni:

—Coltaa te gauxharejntu.

Nicla tej rexpejnpacni dini niabdiidx
lojni: “¢Chu luj?” sa'csi anajnreni laa
Jestisni. 13Dxejcti cua' Jestis yitxtiil,
badeedni lojreni, sigajcza rebajl.

14Dee najc ni riojn huélt baluilo-
jni loj rexpejnpacni, che gubansacni loj
rebengut.

gaii  bajl

Jests rnindj Simén Pedr

15Che gulujx gudajwreni, rdjp Jesis
loj Simén Pedr:

—Simén xi'n Jonds, ¢la sandlajzrulu
nard loj chu stee, &?

Réjpni lojni:

—O'n, Dad, luj najnlu sanélaza luj.

Réjp Jests lojni:

—Gojp rexild'a.

16 Rgpsacni lojni ni rojp hult:

—Simén, xi'n Jonas, ¢la sanilajzlu
nara, a?

R&jpni lojni:

—O'n, Dad. Luj najnlu sandlaza luj.

Réjpni lojni:

—Gojp rexila.

17 Répsacni lojni ni riojn hult:

—Simén xi'n Jonéds, ¢la sandlajzlu
nara?

Guc-huin lastoo Simén Pedr sa'csi gun-
abdiidx Jestis lojni chon huélt: “sLa
sanidlajzlu nard?” Dxejcti rdjp Simoén
lojni:

—Dad, luj najnlu guira'ti. Luj najnlu
sandlaza luj.

Réjp Jests lojni:

—Gojp rexild. 18Rnilidpac lojlu, che
gujclu bi'nru, lagajc luj rajcwlu xha-
jblu, rijlu cadrotis rlajzlu. Che anajclu

bengool, susgaatislu naalu te gushua-
jcw ste'ca bejn xhajblu, te chanéreni luj
cadro di rlajzlu.

YLuxh diidxga gunii JestGs te
cagusuleni xho gugu'treni Pedr te
guilid'pni xpala'n Dios. Che gulujx

guniini si'c, rajpni loj Pedr:

—Gudanajl nara.

20 Che gubiré Pedr, bahuiini loj stee
xpejnni, nani sandlajzru Jests, siddna-
jlni dejtzreni. Lagajc bejnre ni gurej
cud' Jests lo lult xchej, ni rdjpza loj
Jests: “Dad, ¢chuni'c najc nani guto'lu?”
21 Nj'cni, che bahuii Pedr lojni, rijpni loj
Jests:

—Dad, deea', ;xhi gun dee?

22 Dxejcti rdjp Jesus lojni:

—Palga rlazd jiamni che guibisacili
loj guedxliujre, ¢xhixh najcni? Basaanni.
Luj gudanajl nara.

23 Ni'cni bire'ch diidx lagajc loj resa'ni,
di bejnga guet. Di Jestis nidjb lojni dini
guet, alga rijpni: “palga rlazi jia'nni loj
guedxliujre che guibisacili lo guedxliu-
jre, ¢xhixh najcni?”

24Luxh bejnga najc nari, xpejn Jesus
nani bahuiloj guiraa recosre, nani
bacuaazareni. Anadonnu didxliipac najc
recos nani rniini.

25Yu'ru xhidalduxh dzuun ni bejn
Jests. Palga gucuaanu guiralii redzuun
ni bejn Jests, nicla lo guedxliujre di gal
chu reguijtz cadro xcajni.

Redzuun Rexpejn Dios

Siaad Sprit Dxan xten Dios te
cuéizni nen lastootu

Xamigwéd Teoéfilo, abacuad lojlu
]. xcuent guiraa recos nani bejn
Jesucrist ndjza nani baluii Jesucrist,
che guslojlini, 2hasta dxejli ni huéjsni
xhaguibaa. Gunibexgaani xhini'c gun
renani guleni gac xpejnpacni. Sprit
Dxan xten Dios baluii Jesucrist xhi
guiniini lojreni. 3Gudejd Jesucrist
trabajwduxh, dxejcti gujtni. Dxejc
gubansacni lo rebengut, baluilojni lo
rexpejnpacni. Tiuu dxej baluilojni loj
rexpejnpacni balti huilt te gacbeereni
agubansacni. Guniizani lojreni xcuent
xcélrnibee Dios.

4 Che gudejd tiuu dxejga, batojp Jesu-
crist rexpejnpacni, gunibeeni na'c guiri-
ireni guedx Jerusalén, cuddzreni jidad
Sprit Dxan xten Dios nani aguniipac Dios
jidad. Réjpni:

—Dee abiejn diajgtu gunid lojtu.
5 Juan batiobnis con nis, luxh naj guxii
dxej caydddx dxejcru siddd Sprit Dxan
xten Dios te cudidzni nen lastootu. Si'c
guirobnistu —rajpni.

Hudjs Jesucrist siini xhaguibaa
6Lagajc dxejc che abidojpreni loj Je-
sucrist, gunabdiidxreni lojni:

—¢La naj gudedsaclu yalrnibee lo rex-
pejn Israel, 4?
7 Dxejeti
rexpejnpacni:

—Di ridjl gacbeetu xcuent redxej
ndjza retiemp nani abasobxgaa Dios con
xcédlrnibeeni. 8La'tu sica'tu yéalrnibee
che abidad Sprit Dxan xten Dios nen
lastootu. Dxejc chatie'chtu xtidxd néjza
rextzund nen guedx Jerusalén, nen
guiraa reguedx Judea, nen guiraa

rdjp Jesucrist loj

reguedx Samaria, ndjza nen guideb
guedxliuj —r&jpni.

9 Gulujxtis gunii Jesucrist rediidxga,
luxh lalni cahuii rebejn lojni huéjsni
xhaguibaa, sa'csi gurejdx Diosni. Dxejc
bidéd te za, biu'ni nen zaga. Ro'cti diru
rebejn nuhuii lojni. 19Lalni cadxelodxi
rebejn xhaguibaa cadro gunitloj Jesu-
crist, tiop angl xten Dios ni najcw ladnol
suga' gajxh cadro suga'reni. 1 Dxejc rdjp
reangl loj rebejn:

—¢Xhi rajctu ben Galilee? ¢Xhicuent
cadxelojtu xhaguibaa? Abahuiitu xho
huéjs Jesucrist siini xhaguibaa. Lagajc
si'c guibisacni —réjpreni.

Gulereni Matias ni najc apostcoob

12Dxejc birii rebejn yejc dajne' ni laa
Dan Oliib, siireni guedx Jerusalén. Dan
Oliib suga' gajxh Jerusalén. Gusajrenini
si'cni rnii leii sajc sareni dxej ni rusila-
jzreni. 13 Che biu'reni Jerusalén, bidzu-
joreni ro' yu' cadro rbazlaareni. Yu'ga
najc jiaa yejc stee yu. Ro'c rbézlaa
Pedr néjza Jacoob, Juan, Andrés, Felipe,
Tomés, Bartolomé, Mateo, Jacoob xin
Alfeo, Simén nani laaza Zelote, nijza Ju-
das bejtz Jacoob. 14Ro'c yu' guiraareni
ndjza regunaa ndjza Marii xnan Jesu-
crist ndjza rebetzhuin Jesucrist. Cabejdx,
canabreni loj Dios; tejsi najc xhigab xten
guiraareni.

15Nadxagsa' te gayuu gajl bejn. Dx-
ejcti huisulii Pedr galdiireni, rdjpni loj
rebejn:

16 __Canii lojtu, resa'a, nanabpac soob
xtidx Sprit Dxan xten Dios ni bacuaa to-
David lo guijtz xcuent Judas, nani bato'
Jesucrist loj renani gunaazni. 17 Gujc Ju-
das sa'nu, bejnzani lagajc dzuun ni bi-
ennu. 18 Cua' Judas meel ni badeedreni
lojni che bato'ni Jesucrist. Che gulujx
bejnni dzunguijdx ni bejnni, badedsacni
meel lojreni. Gusiireni te la' yuj. Dxejcti
lagajc Judas basil duu guejnni, guzab-
najlni lo bej, gujtni. Gusaguijni, dxejcti

birdjs xque'ni birii guiraa reziini. 1° Che

biejn diajg rebejn Jerusalén si'c, guléla-

jreni yujre Acéldama, ni sidloj yurejn.

20Nen guijtz ni laa Salmos abacuaa to-

David rediidxre:

Sujianxteb rolijzni;

na'c cuédizru bejn rolijzni;

néjza:

Suxca'za ste'ca niguii xtzuunni.

2INaj nanab cuenu stee niguii —rijp

Pedr—. Nanab gacni tej ni gusanij nu-

unu guideb redxej ni guyundj Jesucrist

nuunu, 22 dxejli ni gusloj batiobnis Juan

hasta dxej ni hudjs Jesucrist xhaguibaa.

Te gacnij niguiire nuunu gusule'nu diidx

gubansacpac Jesucrist lo rebengut.
23Dxejc gulddreni tiop niguii lojreni,

tejni laa José Barsabas ni rbélajreni

Justo, steeni laa Matias. 24 Gurejdx,

gunabreni lo Dios, réjpreni:

—Dad, Dios, ni racbee lastoo guiraa
rebejn, baluii loonu con ni najc niguii ni
agulelu loj guiro'p niguiire, 25 te jiu'ni lo
dzuun néjza lo yalapost ni basa'n Judas
cheni sddni garenca nejz —réjpreni.

26 Dxejcti gudzujtreni daad te gulereni
lo guiro'preni. Che biajb daad, gulereni
Matias. Dxejc bigabnij Matias stzubiteeb
reapost te gujcreni tzubitio'p apost.

Bidad Sprit Dxan xten Dios

Che bidzujn dxej ni rajc lanij xten
Pentecostés, tre' guiraareni tejsi
lajt nen te yu', 2chela gusloj cayubej
xhaguibaa si'c te beroduxh, bachajni
guideb nen yu' cadro suga'reni. 3 Dxejc
bahuiireni astoo carechxteb xhidajl
bale' casanij rebajlga yejc tejga reni
sojb ro'c. 4Biu'ti Sprit Dxan xten Dios
nen lastoo guiragajcreni. Dxejc gusloj
caniireni garen-garen didxsaj si'ctisni
badeed Sprit Dxan xten Dios guiniireni.
SNen redxejga, xhidajl rexpejn
Israel ni sasanijpac xtidx Dios bidzujn
guedx Jerusalén. Xhidajl lajt biriireni
sidddreni. © Che biejn diajgreni guyubej

beduxhga, bidojp reben xhidaalga,
bachaag sa'reni. Rdxeloduxh reben
xhidalga sa'csi cayejn diajgreni canii
reapost  xtidxsajpac cade tejreni.
7 Cadxelojreni rdjpreni:

—iBahuilaare! ¢;La et ben Galileedi re-
nani canii, 4? 8;Xhoxh riejn diajgnu
caniireni xtiidxpacnu si'ctis ni rniinu
laadxnu, 4? 9 Najcnu ben nacién Partia,
ben nacién Media, ben regién Elam, ben
Mesopotamia, ben Judea, ben estad Ca-
padocia, ben regiéon Ponto, nidjza ben
Asia. 1°Najczanu ben distrit Frigia, ben
estad Panfilia, ben nacién Egipto, nidjza
bejn ni sidad stelaad Cirene, te estad
nen Africa. Loj rebejn ni siddd Roma yu'
reni najc xpejn Israel, yu'za reni bazux-
hijb lo Dios sa'csi rililajzreni si'cni rililajz
rexpejn Israel. 11 Yu'za ben Creta. Yu'za
ben nacién Arabia. Guiragajcnu riejn di-
ajgnu caniireni xtiidxpacnu si'ctis ni rni-
inu laadxnu. Caniireni loonu xcuent re-
cosroduxh ni cayujn Dios.

12Bidxeloduxh reben xhidaalga, di-
jiejn xhi xhigab gunreni. Réjpreni lo
sa'reni:

—¢Xhi siloj dee?

13 Dxejeti guyu'
baxhiznéjreni, rajpreni:

—Agusojz redee.

rebejn ni

Gunii Pedr loj rebejn

14Dxejcti gusulii Pedr nidjza tzu-
biteeb sa'ni, guredxa'ni guniini lo reben
xhidaalga:

—Guejbtu, rexpejn Israel, nani rbijz
distrit Judea nijza guedx Jerusalén.
Colcuadiajg diidx nani guinii. 15Xhet
sojzdinu si'cni cayujntu xhigab. Rsilru
naj, entis gojl rcagaa. 16 Dxejc scree gu-
nii Joel che guniini xtidx Dios agujc
xchero. 17 Réjp Dios:

Sidzujn dxej che guxhald Xsprit Dxani
cudazni nen lastoo guiraa rebejn.

Rexingaantu nijza rexindxa'ptu sinii
xtidx& xcuent recos ni gajd gac.

Rexi'ntu sinixcal,

rextadgoldootu suluiloj bacal recos nani
guluié lojreni.

18 Guxhald Xsprit Dxani loj guiraa reni
siddnajl nara.

Siniireni rediidx ni gudedd lojreni
xcuent recos nani gajd gac.

19Suluid lojtu balti senro xhaguibaa
ndjza lo guedxliuj.

Resenro ni gac najc rejn con guiboo, luxh
guxh sire' si'c te za.

20 Sicdjy loj gubijdx, sajc béii si'c rejn.

Sajc guiraa recosre,

dxejcru sidzujn dxeduxh che jidlsaca
naré, Dios.

21Dxejc guiraa rebejn nani cueedx
guiniab gacnij Diosreni, reni'c siliaa
lo dojl.

22 Rijp Pedr lojreni:

—Rexpejn Israel, colcuadiajg xtidxa.
Dios baluii Jesucrist, ben Nazare't, lo-
jtu por recosro, remilagwr, reseen nani
bejnni nez lojtu. Lagajc Dios badeed
yélrnibee loj Jesucrist te bejnni redzun-
roga. La'tu nancheetu dee. 23 Galooli
ananchee Dios xhi guntu loj Jesucrist
Xi'nni. Basaanza Dios bateedtu Jesucrist
ladznaa rebenguijdx te bacuaareni Je-
sucrist lo crujz te bagu'trenini. 24Bas-
pansac Dios Jesucrist, baslaa Diosni
ladznaa yalgujt, sa'csi di niajedi nica'
yéalgujtni par tejpas, sa'csi laani rnibee
lo yélguijt. 25 Che gubansac Jesucrist, gu-
zojb diidx ni bacuaa David lo guijtz
xcuent Jesucrist. R4jp David lo Dios:
Guira dxej ruhuié lojlu, Dios.

Suga'lu xladbed cayacnijlu nara te di
guidxejb lastoa.

26Ni'cni bibalajz lastod, gunidiza lojlu
lacti rbaa lazé.

Rbalaza sa'csi suhuiilu naré che gueta.

27 Dizalu gusaan jia'n xaiméi nen baa.

Dizalu gusaan gudx tiejxh xi'nlu nani
sandlajzlu.

28 Abaluiilu lod xho guibani par tejpas.

Sibalazduxhi sa'csi guibannia luj,

si'c rdjp David xcuent Jesucrist.

29 Réjp Pedr:

—Guyasi guinid lojtu agujc xchero
gujt David. Aguyutzu'tzni nen baa. Sajc
guihuiinu baa cadro biga'tz David. 30 Gu-
nii David xtidx Dios. Che nabajnli David
bia'n diidx gudeed Dios te xajgni ni guir-
ilaj Crist, luxh laani gacni reii si'cni
gujc David. 3! Sa'csi baluixgaa Dios re-
cosre lo David, ni'c rdjp David sibansac
Crist lo rebengut sa'csi di Dios gusaan
jia'n xaimni nen baa, dizani gusaan
gudx tiejxhni. 32Gulds Dios Jesucrist
lo rebengut. Nuure bahuiloonuni, na-
jenu testiigw gubansacni lo rebengut.
33 Gurejdx Dios Jesucrist. Naj nabajn Je-
sucrist xhaguibaa, nabejni xladbee Dios
ro'c canibeeni. Badeed Dios Xsprit Dx-
anni loj Jesucrist si'cni bian diidx.
Naj abaxhal Jesucrist Sprit Dxan lo
guedxliuj. Jesucrist cayujn guira'ti nani
cahuiitu, nani cayejn diajgtu nadxe;j.
34Di David nij xhaguibaa, sa'csi lagajc
David rajp:

Gunii Dios lo Dad nani rnibee loa: “Gurej
xladbed

35che guidzujnli dxej gudzugi guiraa
reni rdxe'ch lojlu te gacbeereni luj
rnibeelu guira'ti.”

36 "Rnilidpac lojtu —r4jp Pedr—. La'tu
bacuaatu Jests lo crujz. Ni'cni, col-
gacbee, guiraatu xpen Israel, abejn Dios
gac Jestsre Dad nani rnibee loonu.

37Che biejn  diajgreni laareni
bacuaareni Jests lo crujz, guc-huinduxh
lajzreni. Réjpreni lo Pedr nédjza lo
reapost ni suga' ro'c:

—Aiilu, resa'nu, ¢xhini'c jiennu naj?

38 Dxejcti rdjp Pedr lojreni:

—Colgusiech lajztu, colguirobnisza,
sa'csi ni'c najc te seen rlajztu chanajltu
Jesucrist, te si'c jia xtojltu. Dxejc suni-
idx Dios Sprit Dxan cudiz nen lastootu.
39Si'c rlajz Dios guniidx Xsprit Dxanni
lojtu nédjza loj rexi'ntu, ndjza lo rebejn
ni rbijz zijtru, ndjza loj guiragajc rebejn

nani cueedxni —si'c gunii Pedr lo rex-
pejn Israel.

40Dxejcru gunii Pedr xhidajlru diidx,
balijdxni rebejn:

—Colguirii loj reben latsiaj ni re' lo
guedxliuj naj, te laatu lo dojl.

41 Xhidajlreni huililajz rediidxga. Dxe-
jeti gurobnisreni sa'csi huililajzreni xtidx
Dios. Lagajc dxejga huililajz si'cti chon
mil bejn. *2Sanuutis rusoobreni diidx
ni baluii reapost, bibalazduxhreni sa'csi
bidxaag sa'reni con rexpejn Jesucrist,
gudaundj sa'reni si'c gudaundj Jesucrist
rexpejnpacni, bidojpreni tejsi lajt te gu-
niireni lo Dios.

Xho gubajn rexpejn Jesucrist galoo

43Bidxeloduxh guiraa rebejn luxh
bejn reapost redzunro, remilagwr.
44Bichaag sa' renani huililajz xtidx
Dios. Bachagsa'reni xhixtenreni te tejsi
gojpreni guiraa xhixtenreni. 4> Bato'reni
xhixtenreni, dxejcti badeedreni meel lo
sa'reni si'ctis ni caquiin chutis tejreni.
46 Guixe-guixee bidojpreni nen guidoro
xten Israel. Tejsi najc rexhigabreni.
Gudaundj sa'reni rolijz cadetejreni,
guiraareni  bibalazndduxh  sa'reni.
47 Guld'preni xpala'n Dios. Guiraa rebejn
gunii rexpejn Jesucrist najc bensa'c.
Guixe-guixee batie' Dios xhidajlru
bejn nani rililajz xtiidxni, badzucajni
rextojlreni, dxejc bachaagreni lo
rexpejn Jesucrist.

Biajc niguii nani racxhuu ni'ni

Guyu' te dxej sdd Pedr ndjza Juan
3 nez loj guidoro si'cti rcachon gudxe;j.
2Guyu' te niguii nani racxhuu ni'ni,
digacdi sani che gojllini. Guixe-guixee
rile'c bejn niguiiga ro' puertroga xten
guidoro. Puertroga laa Sacri. Ro'c rbe-
jni rniabni gojn lojreni riu' guidoo. 3 Che
bahuiini agojl jiu' Pedr nédjza Juan nen
guidoroga, gunabni te gojn lojreni. 4 Dx-

ejcti bahuii Pedr nijza Juan lojni. Réjp
Pedr lojni:

—iBahuii loonu!

5Che biejn diajg niguiiga xtidx Pedr,
bahuiini lojreni sa'csi naani sudeedreni
meel lojni.

6 Réjp Pedr lojni:

—Xhetliidi meeldi rapé, nani rapitis
sunidxa lojlu. Xcuent xcélrnibee Jesu-
crist, ben Nazare't, rnid lojlu: jGusulii!
iGusaj! —réjpni.

7 Dxejcti gunaaz Pedr naani, guldsnini.
Biligajc ni'ni, gusutijp ni'ni. 8 Huisuyélni,
gusajni. Biundjni Pedr nédjza Juan nen
guidoro. Rsiajni, rtidsni, cald'pni xpalan
Dios. ?Bahuii xhidajl bejn lojni nen
guidoro, rsiajni, cald'pzani xpala'n Dios.
10Biembeereni laa niguii ni rbej ro'
puertro xten guidoro, rniabni gojn.
Guiraareni bidxeloduxhreni bahuiireni
xhi gusajc niguii ni gucxhuu ni'ni.

Baluii Pedr xtidx Dios nen
cordoor xten guidoro

11 Ro' guidoroga yu' te cordoor ni laa
Cordoor xten Salomén. Ro'c suga' Pedr
ndjza Juan, naztzu'tz niguiiga naareni.
Ruxun guiraa rebejn bidzujn nen cor-
doorga. Bidxelojreni sa'csi arsiaj niguii
ni gucxhuu ni'ni. 12Che bahuii Pedr lo
rebejn rajpni lojreni:

—¢Xhicuent rdxeloj guejbtu, rexpejn
Israel? Pet naatu nuure basiajcnu ni'
niguiire. Xhet nuudire basiajenu ni'ni.
Xcuent xcélrnibee Jesucrist biajc ni'
niguiire. 13Xtiooznu, ni najc Xtiooz
toxtadgoldoonu Abram, toxtadgoldoonu
Isaac, ndjza toxtadgoldoonu Jacoob, la-
gajc Diosga abadeed yéalrnibee loj Xi'nni
Jests. Niluxh la'tu bateedtuni ladznaa
reguxhtis. Che rlajz Pila't ni rnibee
nuslaa Jesucrist, ditu nicdjb niriini,
alga guniyajtuni nez loj Pila't. 14 Niluxh
la'tu baro'ntu Xin Dxan xten Dios
nani rujn ganax dzunsa'c. Alga gun-
abtu birii te niguii nani bagu't bejn.

15 Jesucrist rudeed yélnabajn, luxh la'tu
gunabtu bacuaareni Jesucrist lo crujz.
Gulédssac Dios Jesucrist lo rebengut.
Bahuiloonu nabajn Jesucrist, najcnu
testiigw gubansac Jesucrist lo rebengut.
16 Cahuiitu loj niguiire nani gucxhuu
ni'ni, luxh rumbeetuni. Xcélrnibee Jesu-
crist abasiajc niguiire, sa'csi huililajzni.
Sa'csi huililajznu xtidx Jesucrist, ni'c bi-
ajcni te najeni si'cni rhuiituni naj.
17°Rexpejn Israel, nard nani di'tu ni-
acbee, diza rexcuxhtistu niacbee laa
Xindxan xten Dios ni bacuaatu lo crujz.
18Scree gujc te guzojb xtidx Dios ni
cuaj lo guijtz agujc xchero. Diidxre
bacuaa reniguii ni gunii xtidx Dios, Crist
xten Dios sidejd trabajwduxh. 1°Ni'cni
colsiechlajztu, colguibi' loj Dios te guibi-
caj xtojltu. Dxejc susidlyuj Dios lastootu,
sujnni gac nacoob guira'ti, si'cni bian
diidx gacni. 20Lojtu suxhalza Dios Je-
sucrist nani rnibee, nani aguleni ga-
looli. 21 Naj nungéjl jia'n Jesucrist xh-
aguibaa dxejli guscoob Dios guiralii re-
cos si'cni bia'n diidx gac, si'cni gunii Dios
lo reniguii nani gunii xtiidxni lo retox-
tadgoldootu agujc xchero. 22Scree gu-
nii toMoisés lo retoxtadgoldoonu, réjpni:
“Xtadnu Dios suxhal te niguii sa' nara
nani cueni lo resa'tu. Siniini xtidx Dios.
Colgusobdiajg guiralii diidx nani guini-
ini lojtu. 28 Renani di gusoob rextiidxni,
sinitlojreni, direni gac rexpejn Dios.”

24 Réjpza Pedr:

—Sigajcza agunii guiralii reniguii
nani gunii xtidx Dios. Si'c agunixgaa
toSamuel, ndjza guiraa reniguii ni
siddnajlni, xcuent recos ni cayajc
nen redxejre. 25La'tu najc  xajg
reniguii ni gunii xtidx Dios. La'tu
bianndjtu diidx nani gunii Dios loj
retoxtadgoldoonu. Bia'n diidx, rdjp Dios
loj toxtadgoldoonu Abram: “Jiddjiajl te
xajglu ni guspalazduxh reben guedxliuj,
sa'csi suslaanireni lo dojl.” 26Dxejcti
ganiddoo lojtu baxhal Dios Jesucrist

te guibaa lajztu che gusiejch lajztu, te
na'cru guntu dojl —rajp Pedr.

Baluii Pedr ndj Juan
xtidx Dios loj reguxhtis

Lal ni caniireni lo rebejn, ro'c

bidzujn rebixhojz xten Israel néjza
nani rnibee lo resoldaad xten guidoro
ndjza resaduceos. 2Bidxe'chduxhreni
sa'csi cagulijdxreni rebejn, cayéjpreni:

—Sibansac rebejn lo rebengut sa'csi
gubansac Jesucrist lo rebengut.

3Gunaaz reguxhtisreni, bidureni
sa'csi agudxej luxh abidu jusgaad. Nen
latzguiib barareni yéil. 4Xhidajl reni
biejn diajg xtiidxreni huililajz xtidx
Dios. Si'cti gaii mil niguii huililajz xtidx
Dios.

5Che bara yiil, bachaag sa' guiraa re-
bengool, renani rnibee guedx Jerusalén,
néjza rebejn ni ruluii leii, ® nijza Anés ni
rnibee guiraa rebixhojz, nédjza xpagojzni
ni laa Caifés, ndjza Juan, nijza Alejan-
dro, nijza guiraa reniguii ni najc sa' re-
bixhozro ni rnibee. 7 Gunibeereni bidéd
Pedr nijza Juan gusuj galdiireni te gun-
abdiidxreni lojreni:

—¢Chu xcélrnibee rajptu? ¢Chu laj
basé'ttu te basiajctu niguiire?

8 Dxejcti sa'csi cayu Pedr diidx ni canii
Sprit Dxan xten Dios nen lastooni, réjpni
lojreni:

—Cania lo guejbtu, reguxhtis nijza re-
bengool xten rexpejn Israel, ° palga can-
abdiidxtu xhicuent gucnéjnu niguii nani
gucxhuu ni'ni, palga canabdiidxtu xho
basiajcnu niguiiga, 10gusule'nu xcuent
dee te gacbeetu te gacbeeza guiraa
rexpejn Israel. Xtidx Jesucrist najc
yalrnibeduxh. Diidxga abasiajc ni' nigu-
iire, xhet rajedini suga'ni nez lojtu. La'tu
abacuaatu Jesucrist lo crujz, niluxh Dios
guldsni lo rebengut. !!Di'tu ninilajz
xtidx Jesucrist. Laani najc si'c te guij
nani rbacajtu che runcheetu te yu'. Per
Dios abejn najc Jesucrist si'c guij nani

maazru nacsa'c, nani guyu' squiin xte yu'.
12 Xtebtis Jesucrist ruslaa bejn lo dojl,
ruti stee bejn lo guedxliuj nani baxhal
Dios te guslaani bejn lo dojl —si'c réjp
Pedr.

13 Che biejn diajgreni xtidx Pedr, bidx-
elojreni sa'csi di Pedr ndjza Juan guidx-
ejb, dizareni guitujy. Dxejcti rédjp rebix-
hojz ni sajcru lo sa'reni:

—Direni ganduxh guijtz, bejntisreni.

Dxejcti gucbeereni gusandj redee Jesu-
crist, lojni bisieedreni. 14 Bahuiiza rebix-
hojz lo niguii ni abiajc ni'ni, sugandjni
guiro'preni. Ro'cti xhetru gujcdi gunii
rebixhojz sa'csi laaca bejnreni. 15Dxe-
jcti gunibee rebixhojz birii guidxojnreni
telaad te bij rebixhojz diidx ensilaareni.
16 Rdjpreni lo sa'reni:

—¢Xhi jienndédnu reniguiire? Guiraa
reben Jerusalén anajn xcuent dzunro-
duxhre ni cayujnreni. Digacdi gucuat-
zlaaznuni. 7Per te di guire'ch xtidx
Jesucrist ste'ca guejdx, do'o gulijdxnu
guidxojnreni te na'c guiniirureni xtidx
Jesucrist ste'ca guejdx.

18 Huixisac  rebixhojzreni.
réjpreni lojreni:

—Na'c guluirutu xtidx Jesucrist, na'cru
guiniitu xtiidxni.

19Dxejc  gunii
réjpreni lojreni:

—¢Colguinii loonu chu xtiidx sajcru
guicuadiaagnu? ¢Xtiidx la'tu, o xtiidx
Dios? 20Digacdi gusdunu ro'nu. Nan-
abpac gusule'nu diidx xcuent recos
nani abahuiinu ndjza rediidx ni abiejn
diajgnu.

21 Balidxsac rebixhojzreni te na'cru
guiniireni xtidx Jesucrist. Dxejc baslaa
rebixhojz guiro'preni, sa'csi xhetru nia-
jedi niujnreni lo Pedr nédjza Juan, sa'csi
canii rebejn bejnreni te dzunsa'c. Xhidajl
rebejn guléd'pza xpala'n Dios sa'csi bahui-
ireni xhini'c gujc ro'c. 22Sa'csi niguii ni
basiajcreni xcuent ydlmilagwr agudejdni
tiuu ijz.

Dxejcti

Pedr nijza Juan,

Guredx-gunab rexpejn
Jesucrist lo Dios

23Che baslaa rebixhojz guiro'preni,
gubi'reni lo sa'reni ni najc rexpejn Jesu-
crist. Bijreni diidx guiraa ni gunii regux-
htis xten rebixhojz néjza rebengool lo-
jreni. 24 Che biejn diajg rexpejn Jesucrist
xtiidxreni, tejtis xhigab bejnreni guredx-
gunabreni lo Dios, rijpreni:

—Xtadnu Dios, nani benchee xh-
aguibaa nidjza guedxliuj ndjza nisdoo
ndjza guira'ti ni yu' lojreni, nenreni,
25nani bejn basoob toDavid xtidx Sprit
Dxan te bacuaani xtiidxlu, rajpni:
¢Xhicuent guyuduxh reben guedxliyj

yérsia'?

¢Xhicuent bejn rexpejn Israel xhigab ni
xhet sajcdi?

26 Bidxagsa' rereii lo guedxliuj nijza
reguxhtis xten reguejdx te gudxojn-
reni xtzun Dios ndjza xten Dad Crist
nani baxhal Dios,

si'c gunii toDavid.

27°Aguzojb diidxre, sa'csi lo guejdxre
bidxagsa' Herodes ndjza Poncio Pila't
nédjza rexpejn Israel nédjza rebenzijt nani
di gac xpejn Israel. Bidxechnijreni Xi'nlu
nani najc Crist ni baxhallu. 28 Naj abejn-
reni dzunguijdx si'cni galooli guniilu
gac. 29 Naj Guejblu Xtiosnu, bahuii xho
cagusacsireni nuure, gucndj nuure te
gutiplaaznu, te na'c guidxeebnu guiniinu
xtiidxlu, sa'csi najenu rexpejnlu. 30 Bani-
idx xcélrnibeelu loonu te guisiajcnu re-
bejn, te jienzanu redzunro, remilajgwr
con xcilrnibee Xi'ndxanlu Jesucrist.

31 Che gulujx gurejdxreni lo Dios, gus-
loj canibsejz yu' cadro tre'reni, cayac si'c
te xu. Dxejcti bidad Sprit Dxan xten Dios
basutijpruni lastooreni. Dxejc dirureni
nidxejb guniireni xtidx Dios.

Rudeedreni xhixtenreni lo sa'reni

32Guiraa renani huililajz xtidx Dios,
tejsi xhigab bejnreni. Rut chu tejdi-

reni bejn guinibexteb xhixtenni: bachaa-
greni sa' rexhixtenreni te xca' guiraareni
nani rquiinreni. 33 Gucnij Dios reapost,
gusutzu'tzreni bijreni diidx bahuilojreni
loj Jesucrist che gubansacni lo rebengut.
Gucndj Dios guiraa rexpejn Jesucrist,
luxh gopduxh reben guejdx respe'treni.
34Ni'cla tejreni di nidddx xhixtenni sa'csi
renani gojp xyujni, rolijzni, bato'renini,
dxejcti biddnédreni xcuentni, 3°badee-
dreni meelga lo reapost. Dxejcti gudis
reapost meelga lo guiraa renani rqui-
inni. 36 Guyu' te niguii ni laa José. La-
jdxni najc Chipre, ni re' lo nisdoo. Na-
jeni sa' rexfamil levita. Reapost guléla-
jni Bernabé (ni sidloj xtiidxreni bejn ni
rbecdxi lajz sani). 37 Scree gulélajrenini
sa'csi bato'ni te la' yuj xtenni, dxejcti
badeedni meel ni cua'ni lo reapost.

Ananias ndj chiailni rujn dojl

Guyu' stee niguii ni laa Ananfas.

Chéélni laa Safira. Bato'reni te la'
yuj. 2Niguiire biannijni gala' meel, dx-
ejc sgala' meelga badeedni lo reapost
si'c guiraa xcuent yujga luxh chéilni
nanchee xhi cayujnni. 3 Dxejcti rijp Pedr
lojni:

—Ananias, ¢xhicuent rusooblu xtidx
Satands ni rnibee lo rebendxab, &?
¢Xhicuent rlajzlu gusgueelu Sprit Dxan
xten Dios? Bianndjlu gaii meel ni cua'lu
che bato'lu te la' yuj. 4 Che gajdlu guto'
yujga, xtenluni. Che bato'lu yujga, ¢la
xhet xtendilu meel ni cua'lu? ¢Xhicuent
bejnlu xhigab nen lastoolu gunlu dee?
Loj Dios guniilu didx-xhii, xhet loodinu.

5Che biejn diajg Ananias xtidx Pedr,
biajbni lo yuj, gujtni. Bidxebduxh rebejn
che biejn diajgreni xhi gusajcni. ©Sas
gubig gaii bi'n batejbreni Ananias nen
lajd. Dxejcti sandrenini huicua'tzrenini
nen baa.

7Pet agujc chon or gujtni chela
bidzujn chéél Ananias. Dini gan agujt
chéilni. 8 Réjp Pedr lojni:

—Gunii, ¢la bato'tu xyujtu si'cni naj
chééllu huijni, &?

Réjp Safira lojni:

—O'n, si'c huijni.

9 Dxejcti rdjp Pedr lojni:

—¢Xhicuent bejnlu tejsi xhigabgui-
jdx con chiaillu? ¢Xhicuent rlajztu gus-
gueetu Sprit Dxan xten Dios? Ro 14' sidad
renani huicua'tz chdillu. Naj ndjza lyj
chacua'tzreni nen baa.

10Sj'ctis biajb Safira, gutgajczani. Dx-
ejcti bidzujn rebi'n, bahuiireni agujtni.
Dxejcti gulédsrenini, biriireni huicuatzga-
jerenini cud' baa cadro biga'tz chailni.
11Bidxebduxh guiraa rexpejn Jesucrist,
ndjza guiraa rebejn nani biejn diajgni
recosre.

Bejn reapost xhidajl
redzunro, remilagwr

12Xhidajl redzunro, remilagwr bejn
reapost nez loj rebenguejdx. Nadxaag
sa' rexpejn Jesucrist, caguchaagreni di-
idx nen cordoor ni laa Salomén. 13 Guyu'
xhidajl bejn ni di nuchaag lo rexpejn
Jesucrist sa'csi bidxejbreni guchaagreni
lojreni. Rebenguejdxga guldpduxhreni
xpala'n rexpejn Jesucrist. 14Nen redx-
ejga xhidalduxh rebejn huililajz xtidx
Jesucrist, niguii sigajc gunaa. 1° Dxejcti
gulddreni lo nezyuj rebejn nani cayacx-
huu. Siddnéa rebejn benracxhuu naga' lo
da', te gaxijsi ted xpalaa Pedr yejcreni
che ted Pedr ro'c, te si'c jiajcreni.
16 Guedx Jerusalén bidzujn xhidajl re-
bejn ni siddd ste'ca guejdx. Biddnédreni
rebejn ni cayacxhuu nédjza balti bejn
ni yu' bendxab nen lastooreni. Con
xcélrnibee Jesucrist basiajc reapost re-
ben racxhuu, guldizareni rebendxab nen
lastoo balti bejn.

Gudejd reapost trabajw

17Dxejcti  bidxechlajz bixhojz ni
rnibee, ndjza reniguii ni laa saducee,
sa'csi cald'p rebenguejdx xpala'n reapost

sa'csi basiajcreni reben racxhuu.
18 Gunaazreni reapost. Basdurenini nen
latzguiib. 1°Niluxh yéilga, bidad te
angl xten Dios, baxhalni ro' latzguiibga.
Dxejcti guldédni reapost nen latzguiib.
Réjpni lojreni:

20 _Colchij guidoro. Ro'c colguinii lo
rebejn xho gac guibannijreni Dios par
tejpas.

21 Che biejn diajgreni si'c, rsildooru
biureni nen guidoro, ro'c baluiireni
xtidx Dios lo rebejn.

Dxejc bixhojz nani rnibee, néjza
rebengool, bachagsareni gurejdxreni
guiraa reguxhtis xten guidoo, néijza
guiraa reguxhtis xten rexpejn Israel.
Dxejcti gunibeereni jiddnid reguixhajg
reapost nani bidu nen ladtguiib. 22Che
bidzujn reguixhajg latzguiib, bahuii
reguixhajg nen latzguiibga, niluxh
rut yu'di nen latzguiib. Che gubi'reni
biddnéreni diidx, rdjpreni loj reguxhtis:

23_Che bidzunnu latzguiib,
nidudzu'tz ro' latzguiib luxh resoldaad
ni cayajp ro' latzguiib suga' guiro'p laad.
Che baxhalnu ro' latzguiib, rut yu'di nen
latzguiib.

24Che biejn diajg bixhojz ni rnibee,
ndjza capitan nani rnibee resoldaad xten
guidoro, nédjza rebixhojz, ben tio'p la-
jzreni, rajp lo sa'reni:

—¢Xhini'c gujc? ¢Xhoni gac naj?
—réajpreni.

25Dxejcti bidzujn te niguii, réjpni
lojreni:

—Reniguii ni basdutu nen latzguiib,
areni suga' nen guidoro, luxh cagului-
ireni rebejn —rajpni.

26 Dxejcti sané capitdn xten resoldaad
rexcuxhtis guidoro te biddnéreni rea-
post, luxh direni nusacsi reapost sa'csi
rdxejbreni nucuaareni guij yejcreni.
27 Che bidzunnijreni reapost, rijpreni
suureni nez loj reguxhtis xten Israel,
sas gunii bixhojz ni rnibee, 28 rijpni loj
reapost:

—¢Et agunibeenu lojtu na'cru guiniitu
xtidx Jesucrist? Xhoxh naj cagutie'chtu
rediidxga lo guiraa rebejn nen guedx
Jerusalén. La'tu rlajztu cuaquijtu nuure
bagu'tnu Jesucrist.

29Dxejc rdjp Pedr nidjza reapost
lojreni:

—Nanabpac gusoobnu xtidx Dios,
lacuaa gusoobnu xtidx bejn. 30 Bagu'ttu
Jesucrist che bacuaatuni lo crujz. Niluxh
Xtios xtadgoldoonu guldsni lo rebengut.
31Naj agule'c Diosni xladbeeni cadro
rnibeeni, abadeedza Dios yalrnibee loj
Jesucrist te guslaani nuure, te si'c rlajzni
guibicaj xtojl guiraa rexpejn Israel nani
gusiechlajzreni. 32Bahuiloonu xhi bejn
Dios. Ni'c cagusule'nu. Nadoncheenu
Sprit Dxan xten Dios cayacndj nuure te
gusule'nu rediidxre. Badeed Dios Sprit
Dxan xtenni lo guiraa renani susoob
xtiidxni.

33 Che biejn diajg reguxhtis rediidxga,
bidxechduxhreni, rlajzreni nugu'treni
reapost.

34Dxejcti huisulii te niguii ni laa
Gamaliel, nani najc te farisee nani ruluii
leii xten Israel, rebejn rapduxh respe't
dade'ga. Gunibee Gamaliel guirii reapost
nen yu'ga.

35Dxejcti rdjp Gamaliel lo rebixhojz:

—Guejbtu rexpejn Israel, colyensa'c
xhigab xhini'c rlajztu gunnéjtu renigui-
ire. 36 Colzaa lajztu gajd gac xchej guyu'
tej ni laa Teudas, rdjpni rnibeduxhni.
Dxejc huinajl tajp gayuu bejnni. Che
bagu'trenini, bire'ch guiraa rexpejnni,
xhetru bejndireni. 37 Nen ijz ni guyu'
cens, biriiza Judas ni sidad Galilee. Dx-
ejc gurejdxni xhidajl bejn ni huinajlni.
Bagu'tza bejnni, dxejcti bire'chza guiraa
reni huinajlni. 3®Naj rnid, colguibi-
caj, colgusaan reniguiire, rexpejn Jesus.
Palga guejbcareni cayujnreni dzuunre,
xtebcani sinitlojni. 39 Palga xtzuun Dios
ni cayujnreni, digacdi guscudiznu dzu-

unga, sa'csi guidilnu guidxe'ch Gueb
Dios loonu.

40 Bichaglajz rebixhojz xtiidx
Gamaliel. Gurejdxreni reapost, dxejcti
gudijnreni reapost, gunibeereni loj
reapost na'cru guiniireni xtidx Jests.
Dxejc baslaarenini. 4! Biriitireni nez loj
rebixhojz. Cabaduxh lajzreni sa'csi gujc
gudejdreni trabajw xcuent Jesucrist.
42 Guixe-guixee laltis baluiireni xtidx
Jesucrist nen guidoro ndjza rolijz bejn.
Cagusule'reni diidx lo rexpen Israel:

—Jests najc Crist nani cabaaztu jidad.

Gulereni reniguii ni gudeed
yatxtiil lo rexpejn Jesucrist

Nen redxejga, xhidalro gujc rexpejn

Jesucrist. Niluxh gusloj camojm rex-
pejn Jesucrist nani rnii didx griegw.
Réjpreni:

—Xhet laadi cayujn rebejn ni rnii didx
hebreo. Rebiuud nani rnii didx hebreo
rca'ru loj rexpiuudnu. Rebiuud ni rnii
didx hebreo rca'ru xhi gaureni che rguis-
reni xhi gau rebiuud guixe-guixee.

2Dxejcti batie' guitzubitio'p reapost
guiraa rexpejn Jesucrist, rédjpreni lo
guiraareni:

—Et laadi guisaannu guluiinu xtidx
Dios te quisnu xhi gau rebiuud. 3Ni'c
nanab cuetu lo resa'tu gajtz niguii nani
najntu najc bensa'c, nani rbédjz Sprit
Dxan xten Dios nen lastooreni, nani yu'
xcdriejnreni. Reniguiire quis xhi gau-
reni. 4 Te si'c sajc chanuutis guiniabnu lo
Dios, guiluiizanu xtidx Dios lo rebejn.

5Guiralii rebejnga bidxaglajzreni di-
idxga. Dxejcti gulereni Esteban, te niguii
ni rlilajzpac xtidx Dios, rbédjzza Sprit
Dxan xten Dios nen lastooni. Gulezareni
Felipe, Pr6coro, Nicanor, Timé6n, Par-
menas; gulezareni Nicolds nani sidad
guedx Antioquia. Nicolds najc te pros-
elite, nalajznu, dini gac xpejn Israel,
per basoobni xleii toMoisés che gajdni
chalilajz xtidx Jesucrist. ®Sas biddni

rexpejn Jests guigajtz niguiiga lo rea-
post. Dxejcti guredx-gunab reapost lo
Dios xcuent reniguiiga, batzuubreni
naareni yejc reniguiiga si'c te seen
abiu'reni lo xtzuunreni.

7 Birechduxh xtidx Dios. Xhidajl ben
Jerusalén huililajz xtidx Dios, nijza
xhidajl bixhojz.

Gunaazreni Esteban sanirenini lo
rebixhojz nani rnibee

8 Gucndduxh Dios Esteban, bejnni
redzunro, remilagwr nez lo rebejn. ° Dx-
ejc reben guidoo ni laa Libertados gusloj
cadilndj Esteban. Lojreni nadxaag ben
Cirene, ndjza ben Alejandria, nédjza gaii
ben Cilicia, ndjza sgaii bejn ni siddd
reguedx Asia. 19Reniguiire di niajecdi
nuzejcreni diidx lo Esteban, sa'csi nasin-
duxhni, luxh cayacndj Sprit Dxan xten
Diosni. 11 Dxejcti baquilreni sgaii niguii
ni di gac xpejn Jests, te réjpreni:

—Biejn diaagnu caniyaj Esteban to-
Moisés nijza Dios.

12Scree gujc bache'chreni rebejn néjza
rebejn ni ruluii leii n&jza rebengool.
Dxejcti bachagsa'reni, gunaazreni Este-
ban. Huinérenini lo reguxhtis xten Is-
rael. 13 Dxejcti bididnéreni reniguii nani
baquilreni te guniireni didx-xhii. R&jp
reniguiire:

—Entis rniyaj Esteban leii xten to-
Moisés nidjza guidodxanre. 14 Abiejnza
diaagnu gunii Esteban: “Jesiis nazareno
sutzujl guidoro, suchaazani leii nani
baniidx toMoisés loonu.”

15 Dxejcti guiraa rebejn ni sobga' ro'c
bahuiireni lo Esteban, bahuiireni rujn lo-
jni si'c rujn loj te angl xten Dios.

Diidx ni basule' Esteban lo rebixhojz

Dxejcti rédjp te bixhojz nani rnibee lo
Esteban:

—¢La gulii si'c guniilu, a?

2Rijp Esteban lojreni:

—Colgucuadiajg rextidxd, guejbtu
dad, nidjza resa'd. Xtioznu ni sacduxh,
ni rnibee, baluiloj lo toxtadgoldoonu
Abram che guldjzni Mesopotamia, che
gajdni chaldjz nen guedx Harén. 3Rijp
Dios loj toAbram: “Birii lajdxtu, basa'n
guiraa resalu. Huij cadrotis guluid
lojlu” 4—ridjp Esteban—. Dxejcti birii
toAbram lajdx reCaldeos. Huildjzni
guedx Haran. Che gujt xtadni, biddna
Dios toAbram nez ree, cadro rbiadznu
naj. °Di Dios nuzalajz nicla tla' yuj
cadro suu te ni' toAbram. Niluxh rijp
Dios sudeedni yujga lo rexajg toAbram,
jianndjreni yujga che guet toAbram.
Niluxh nicla gajd xi'n toAbram chu
dxejc. 0 Stee huilt rdjp Dios lo toAbram:
“Rexi'nlu, rexagdoolu, sildjzreni si'c
benzijt. Ladxbejn gacreni mos, ro'c
susacsi bejnreni si'cti tajp gayuu ijz.”
7Rajp Dios: “Nara sund castiigw
rebejn ni gusacsireni che najcreni
mos. Nari cuii rexagdoolu ro'c, te ree
guzuxhijbreni lod nen guejdxre”, si'c
rdjp Dios 8 —réjpza Esteban—. Dxejcti
si'c bian Dios diidx con toAbram,
gunibee Dios gutiuug Abram lagajc
laani, te chuni bee; ni'c najc te seen
xten diidx ni bian Dios con Abram.
Guyu' te xi'n toAbram, ni laa Isaac. Che
guyuni xhujn dxej, basdlza toAbram
beegani si'c te seenza. Sigajcza benndj
Isaac ximni Jacoob. Sigajcza bennij
Jacoob guitzubitio'p rexi'nni nani najc
rexpengoldoo xpen Israel.

9Réjp Esteban:

—Guitzubiteb rexi'n Jacoob guyu' te
yélrudxojn lo bejtzreni José. Dxejc
bato'reni José lo te ben Egipto. Dxejc
Dios goptzu'tz José. 10Che gudejd José
trabajwduxh, gucndj Diosni. Badeed
Dios yilnasinduxh lojni. Bejn Dios
bichaglajz reii Faraén José. Badeed reii
Faraén gujcni gubernadoor xten Egipto.
Gunibeeza José guira'ti xhixten reiiga.

11 Réjpza Esteban:

—Che bidzujn dxej gujc te gubijn,
guiraa nen reguedx Egipto nijza guiraa
nen reguedx Canadn, trabajwduxh
cadejd guiraa rebejn. Xhet guyu'di xhi
niajw retoxtadgoldoonu. !2Che biejn
diajg xtadgoldoonu Jacoob yu' xhi
gaureni nen reguejdx xten Egipto, ro'c
baxhalni rexi'nni, bica'reni xhi gaureni
te hudlt. 13Che huijreni stehuilt,
dxejc bazdbdiidx José lojreni laani
najc bejtzreni. Biembeeza Faraén resa'
José. 14 Dxejcti baxhal José diidx jidad
xtadni Jacoob, ndjza guiraa resa'ni,
cuddzreni Egipto. Najc rebejnga si'cti
gayonbitzubigaii bejn. 1° Si'c gujc te huij
Jacob guedx Egipto. Ro'c guldjzni, ro'c
gujtni. Ro'c gujtza retoxtadgoldoonu.
16Dxejcti  huindreni rextzujtreni loj
Siquem te biga'tzsacreni nen baa nani
gusii toxtadgolnu Abram lo rexin
Hamor nen guedx Siquem.

17 Réjp Esteban:

—Che bidzungajxh dxej, si'c diidx ni
bia'n Dios con toxtadgoldoonu Abram,
bidalduxh rexpengoldoonu nen guedx
Egipto. 18 Dxejcti guyu' te xreii Egipto ni
di gan guiraa redzunsa'c nani bejn tox-
tadgoldoonu José. 1°Reiiga basgueeni
rexpengoldoonu, basacsinireni, traba-
jwduxh bateedni rexpengoldoonu. Gu-
nibee reiiga basélreni guiraa rebéz niguii
te di laareni, te guetreni. 29 Nen redxe-
jga, gojl Moisés. Che gujc Moisés biz,
te baz daani, saru rujn lojni, huinilajz
Diosni. Gulaani chon bdii rolijzni. 2! Dx-
ejc huisélrenini, te guzojb xtidx Faraén.
Dxejc lagajc xindxa'p Faradn bidxélni
Moisés, cua'nini baslaanini si'c xi'nni.
22Bisieed Moisés guiraa ni najn re-
ben Egipto. Gunisa'cni diidx, bensa'cni
dzuun.

23 Réjp Esteban:

—Che guyuni tiuu ijz, banaj lajzni
resa'ni ni najc xpejn Israel, huijni cadro
rbéjzreni. 24 Dxejc bahuiini casacsi te
ben Egipto te ben sa'ni. Sas bagu'tni ben

Egipto. 25 Bejn Moisés xhigab pet sacbee
resa'ni cayacndj Diosni te guslaani rex-
pejnni. Luxh di resa'ni niacbee si'c.
26 Che bara yaél, bahuii Moisés cadilnij
sareni tiop xpen Israel. Rédjp Moisés
lojreni: “Colcuedxi, Dad. Lagajc sa'tu
cadilndjtu. ¢Xhicuent rdijltu?” si'c gu-
nii Moisés, te na'cru tilndj sa'reni. 27 Dx-
ejcti nani cayunniélajzga, balanaani
Moisés, rajpni loj Moisés: “¢Chu bani-
idx yélrnibee lojlu te jiddnibeelu nuure?
28 ;La rlajzlu ju'tlu nari si'c bagu'tlu ben
Egipto naii?” —réjpni—. 29Che biejn
diajg Moisés rediidxga, baxunni, hui-
jni zijt. Huildzsijcni guedx Madian. Ro'c
bachnaani, guyu' tiop xingaanni.
30R4jpza Esteban:

—Che gudejd tiuu ijz, bidzujn te dxej
cansajni nez lo reyubijdz ni naga' guideb
gabi dajn ni laa Sinai. Ro'c bahuiini te
bajl nen te yaguejch. Nen bajlga baluiloj
angl xten Dios lo Moisés. 3! Bidxelo-
duxh Moisés che bahuiini si'c. Dxejcti
gubigni te rlajzni nuhuisa'cni yajgga.
Dxejc biejn diajgni gunii Dios, rdjpni
lo Moisés: 32“Nard nacd Xtios rextad-
goldoolu, nard nacd Dios xten Abram,
ndjza xten Isaac néjza xten Jacoob.” Dx-
ejcti gucsez Moisés sa'csi bidxebduxhni,
diruni nuhuisa'c yajgga. 33Dxejcti ridjp
Dios lojni: “Gulaa xcura'chlu. Yuj cadro
suga'lu najc dxan, sa'csi nard yu'd ree.
34 Abahuia xho cagusacsi reben Egipto
rexpend. Abiejn diagéd xho roonreni. Naj
abiili te guslaé'i rexpend. Gudaa naj, sux-
halalu chéélu Egipto.”

35Rijp Esteban:

—Dios badeed yilrnibee lo Moisés
nani baze' retoxtadgoldoonu che
rdjpreni: “;Chu baniidx yélrnibee
lojlu te jiddnibeelu nuure?” Baxhal
Dios Moisés te guinibeeni xpejn
Dios, gucndjza Dios Moisés basladéni
rexpejnni nen nacién Egipto si'c
gunii angl xten Dios che baluilojni
lo Moisés nen yaguejchga. 36Gulai

Moisés rebejnga. Ganiddoo bejn Moisés
redzunro, yalrdxeloj nen nacién Egipto
ndjza ro' nisdoo ni laa nisdo xniaa.
Tiuu ijz cuansaj retoxtadgoldoonu
nen yubijdzroga, ro'c bejnza Moisés
redzunro, remilagwr. 37 Lagajc Moisésre
gunii xtidx Dios che rdjpni loj rexpejn
Israel: “Sibe Dios lo rexajgtu te niguii
ni najc sigac nard. Siniini xtidx Dios.
Colgusoob xtiidxni.” 38Lagajc Moisés
guyundj rebejn nen yubidzro. Xangl
Dios gunindj Moisés nen dajn xten
Sinai. Dxejcti badeed Moisés rediidx
ni gunibee Dios lo retoxtadgoldoonu.
Laareni basa'nreni diidxga loonu.

39 Rijp Esteban:

—Niluxh di retoxtadgoldoonu
nusoob rextidx Moisés. Di rlajzreni
guinibee Moisésreni. Canaduxhlajzreni
nacién Egipto. 40Che s34 Moisés dajn
Sinai, rdjpreni loj Aar6én bejtz Moisés:
“Benchee banidjb gac xtiooznu, te
nidreni loonu, te chanajlnureni. Chu
gan con Moisésre ni baluii nezyuj che
gulddni nuure guejdx reEgipto.” 41 Sas
bencheereni te banidjb ni najc si'c te
gonbdz. Dxejcti bagu'treni guidxaa
te badeedreni rejnga lo bandjb te
bazuxhijbreni lojni. Bibalazduxhreni
sa'csi abencheereni bandjbga. 42 Dxejcti
gubicaj Dios loj rexpejn Israel sa'csi
bejnreni si'c. Basaan Dios gojnreni
gubijdx, ndjza bdii, ndjza rebal
xhaguibaa. Gujcni si'cni caj lo guijtz ni
bejn reniguii nani bacuaa rextidx Dios.
Réjp Dios:

La'tu ben Israel, cheni cuansajtu tiuu ijz
nez lo reyubijdz,

¢la par nara bagu'ttu guidxaa, 4?

¢La lod baniidxtu xtiejnreni, &?

43Xho gacni si'c, rdjp Dios.

Cuansandjtu te yu' najcw guijd cadro chu
te banijb.

Nenga guyu' banijb ni laa Moloc, nani
najtu najc xtiostu.

Gojnzatu balbdze' xten xtiostu ni laa
Remfén.

Redios ni bencheetistu reni'c gojntu.

Ni'cni sibé la'tu ree guxhalé la'tu stelaad
guedx Babilonia.
44 Guniiru Esteban, rajpni lojreni:
—Nen reyubijdz gojp retoxtad-
goldoonu te yu' najcwni guijd. Gujcni
xquidooreni. Ro'c gunindjreni Dios.
Benchee retoxtadgoldoonu yu' najew
guijdga si'cni gunibee Dios che baluiini
lo Moisés xhoni gacni. 4°Che gujt
Moisés, Josué gunibee lacuaa toMoisés,
huinéni retoxtadgoldoonu nacion
Canaan. Batzujlreni yuro ni najcw guijd
te ndj ni'c huindreni Canadn. Gulaa Dios
rebejn ni guldjz nen reguedx Canadn.
Dxejcti bianm retoxtadgoldoonu nen
reguejdxga. Bazuxhijbreni lo Dios nen
yuguijd ni najc xquidooreni che gojlli
xtiemp reii David. 46Huinilajz Dios
David. R&jp David lo Dios: “Rlazd
guni te guidoo par guejblu, Dios xten
nuure, rexpejn Israel.” 47 Dxejcti di Dios
nusoob xtidx David. Alga Salomén, xi'n
David, ni'c benchee xquidoro Dios.
48Naj di Dios guiquiin te yu' nani
runchee bejn. Scree bacuaa te niguii
nani gunii xtidx Dios. Réjp Dios:
49Si'c najc te yagxhilsa'c cadro rnibee
reii, si'c najc xhaguibaa cadro rbea.

Si'c te bancw cadro rsiuj ni' reii, si'c najc
guedxliuj nani benchea.

Dina guiquind guncheetu te xyu'a.

Dina guiquina te lajt cadro gusilaza, rajp
Dios.

50;La et naiddi benchee guiraa nani
ruhuiitu?, réjp Dios.

51 R&jp Esteban lojreni:

—Te ben nadduxh najctu. Ditu jiu
xtidx Dios. Nidu lastootu, niduza dia-
jgtu. Di'tu chanélajz xtzuun Sprit Dxan
xten Dios, dizani cudiz nen lastootu.
Si'c bejn retoxtadgoldootu, si'cza ru-
jntu. 52 Basacsi retoxtadgoldootu guiralii
reniguii nani gunii xtidx Dios. Nicla

tejni direni niu. Bagu't retoxtadgoldootu
guiraa reniguii nani gunii siddd te
niguidxan xten Dios. Naj abiddd nigu-
idxanga, Jesucrist laani, luxh la'tu huiné-
tuni lo guxhtis te gunibeetu gujtni.
53La'tu biannijtu leii nani gunii reangl
xten Dios loj Moisés, luxh la'tu ditu nu-
cuadiajg rediidxga.

Bagu'treni Esteban

54 Che biejn diajgreni rextidx Esteban,
bidxe'chduxhreni, rauya' ldijreni sa'csi
rdxe'chreni lo Esteban. 5°Rbijz Sprit
Dxan xten Dios nen lastoo Esteban, ni'cni
bahuitzu'tzni xhaguibaa, ro'c bahuiini
yélrdimbichasejz xten Dios. Bahuiizani
suga' Jesucrist xladbee Dios. %6 Réjp Es-
teban lojreni:

—Colhuilaa. Nard cahuid xhaguibaa
cadro yu' Dios, ruhuidza loj Xin Dios
nani gujc Niguii; ani suga' xladbee Dios.

57 Guredxaduxhreni basduzareni di-
ajgreni. Dxejcti baxunreni bixa'treni
yejc Esteban. 8 Dxejc gudobyujrenini,
gulddreni Esteban nen guejdxga. Ro'c
bacuaareni guij yejc Esteban. Che cagu-
cuaareni guij yejcni, guldyalreni xha-
jbreni; te niguii ni laa Saulo biannij xha-
jbreni. 59 Lal ni cagucuaareni guij yejcni,
gunii Esteban loj Jesucrist rajpni:

—Guejblu, Dad Jesucrist, cua' naréa.

60 Dxejcti biajb Esteban, bazuxhijbni,
guredxa'ni rédjpni:

—Dad Jesucrist, na'c gudzuublu dojlre
yejc rebejnre, na'c gucuaquijlureni.

Gulujxsi guniini si'c, gujtni.

Saulo basacsi rexpejn Jesucrist

Rbaduxh
Esteban.
Lagajc dxejga gusloj gudejd rexpejn
Jesucrist trabajwduxh nen guedx
Jerusalén. Dxejcti bire'ch rexpejn
Jesucrist. Biunejzreni ro'c sddreni nez
guiraa reguedx Judea ndjza nez guiraa

lajz  Saulo bagu'treni

reguedx Samaria. Xtebtis reapost bia'n
Jerusalén, direni nire'ch.

2Reniguii nani sanilajz Dios huicua'tz
Esteban. Cayonduxhreni sa'csi riareni
gujt Esteban. 3Bidfidza Saulo, guixe-
guixee basacsini rebejn nani huililajz
xtidx Dios. Biu'ni rolijzreni, gunaazni
reniguii ndjza regunaa te basdunireni
nen latzguiib.

Basule' rexpejn Jesucrist
xtidx Dios nez regiéon Samaria

4 Che bire'ch rebejn nani huililajz xtidx
Dios, basule'reni xtidx Dios nez cadro-
tis sadreni. ® Tej rebejnga laa Felipe. Si-
ini nez te guedx Samaria. Ro'c basule'ni
xtidx Dios. R&jpni:

—Jests najc Crist nani cabéjztu jidad.

6Ro'c bachagsa' rebejn bacuadiajgreni
rextidx Felipe, bahuiizareni redzunro,
remilagwr nani bejn Felipe. 7 Gaii bejn
yu' bendxab nen lastooreni. Che gunibee
Felipe guirii rebendxab lastoo rebejnga,
guredxa' rebendxabga, dxejcti biriireni
nen lastoo rebejnga. Yu'za xhidajl bejn
nani digacdiru guiniib, yu'za reni rajc
ni'reni, naareni. Con xcéilrnibee Jesucrist
basiajc Felipe guiraa rebejnga. 8Sa'csi
gujc si'c, bibalazduxh guiraa rebejn nen
guejdxga.

9Guyu' te niguii ni laa Simén
nen guejdxga. Bisieedni  bejnni
xhidajl redzuun yilbidxaa, basgueeni
rebenguejdxga. Bidxeloduxh
rebenguejdx lojni. R&jpni lo rebejn rutru
chu stee bejn ni najc maazru benro
lojni. 19Luxh guiraa rebejn, rebiuux,
rebengool,  rebenrajp, rebenproob
bacuadiajgreni xtidx bidxaaga, rédjpreni:

—Laani rajpni yélrnibee xten Dios.

11Xchero basgueeni rebejn, bidxelo-
jreni rextzunyélbidxaani. Guiraa rebejn
huililajz xtiidxni. 12 Dxejcti baluii Felipe
xcuent xcélrnibee Dios, néjza xcuent Je-
sucrist. Xhidajl rebenguejdxga huililajz
rediidx nani gunii Felipe. Dxejcti birob-

nisreni, niguii nijza gunaa. 13 Négajcza
Simén huililajz rediidxga dxejc gurob-
niszani. Dxejc guyundj Simoén Felipe.
Che bahuii Simén lo redzunro, remi-
lagwr nani cayujn Felipe, bidxeloduxh
Simén.

14Che biejn diajg reapost ni yu'
guedx Jerusalén huililajz reben Samaria
xtidx Dios, baxhalreni Pedr ndjza Juan
ro'c. 15Che bidzujn guiro'preni gue-
jdxga, gunabreni lo Dios xcuent re-
bejn ni huililajzga te gudeed Dios
Sprit Dxan xtenni lojreni, 1®sa'csi gajd
Sprit Dxan xten Dios jiddldjz nen las-
tooreni. Che huililajzreni, gurobnistis-
reni te gucbee rebejn chuni'c najc rex-
pejn Jesucrist. 17 Dxejc batzuub Pedr
nijza Juan naareni yejc tejga renani
ahuililajz xtidx Dios, dxejc badeed
Dios Sprit Dxan xtenni biddldjzni nen
lastooreni.

18 Che bahuii Simén biddldjz Sprit
Dxan xten Dios lastoo rebejn ni batzuub
reapost naani yejcreni, rlajz Simén
nudeedni meel loj reapost, 1°ridjpni
lojreni:

—Colguniidx yalrnibee load te si'cza
gudzubd nad yejc rebejn, te jiu' Sprit
Dxan xten Dios nen lastooreni.

20 Dxejeti rdjp Pedr lojni:

—iSunitloj xmeellu con luj! Xho gunlu
xhigab siilu Sprit Dxan xten Dios nani
rudedxlia' Dios. 2! Digacdi gunlu dzuun
ni riennu, sa'csi xhet laadi najc las-
toolu nez loj Dios; yu' dojl nen lastoolu.
22 Basie'ch lajzlu, badzucaj rexhigab gui-
jdx xtenlu. Guredx-gunab lo Dios, top
susidjl lajz Dios xtojllu ni bejnlu nen las-
toolu. 23 Naj naré nani ruguilazduxhlu,
luxh runduxhlu xhigabguijdx.

24 Dxejcti rdjp Simén lo guiro'preni:

—Colnab loj Dios xcuenti te na'c saca
si'cni caniitu.

25Che gulujxti bijreni diidx xcuent
ni bahuilojreni bejn Jesucrist, che gu-

lujx basule'reni xtidx Jesucrist loj reben
Samaria, gubisacreni Jerusalén.

Felipe nijza te dade' ni
sidad nacion Etiopia

26 Dxejcti bidéd te xangl Dios, rijpni lo
Felipe:

—Huij lo nezyuj ni rii guedx
Jerusalén, ni rij nez guedx Gaza.
Nezyujga rdejd lo reyubijdz.

2784'ti  Felipe. Che bidzujnni lo
nezyujga, bidxaagni te dade' ni sidad
naciéon Etiopia. Najcni te eunuco,
najczani xcuxhtis reina Candace. Laani
rgucheeni guiraa xmeel reinaga. Bidad
dade'ga guedx Jerusalén te sagajnni
Dios. 28Siddbisacni lajdxni. Sobga'ni
nen te gare't saruduxh, cayolni xtidx
Isafas, nani bacuaa xtidx Dios agujc
xchero. 2? Dxejcti réjp angl xten Dios lo
Felipe:

—Gubig
dade'ga.

30 Che gubig Felipe cud' gare'tga, biejn
diajgni cayol dade'ga rextidx Isaias. Dx-
ejcti réjp Felipe lojni:

—¢La racbeelu ni caj lo guijtz nani
cayollu, a?

31 Dxejcti rdjp dade'ga lojni:

—¢Xho gacbeéni palga rut gusule'dini
loa?

Sas rdjp dade'ga lo Felipe chéd'pni nen
gare'tga.

32 Cadro cayol dade'ga nen guijtz ni caj
xtidx Dios rnii scree:

Di xiil cuedxa' che rind bejnni cadro
guetni;

dxitis raa xiil che ruhuajrenini.

Si'c te xiil najc niguiire,

xhet rniidini mase rusacsiduxhrenini.

33 Basacsiduxhrenini.

Reguxhtis ni niujn yélguxhtisni xhet lali-
idi bejnreni.

Xhet si'cti nuny4djl gunreni.

¢Xho guiniinu yu' xpejnni?

cud' gare'tga, guningj

Ni abagu'trenini.
guedxliuj.
34Dxejcti gunabdiidx ben Etiopia,
rdjpni lo Felipe:

—Gunilaa lod, chuni'c ruzd't niguii
nani bacuaa reguijtzre, ¢la ruzd'tni la-
gajc laani o la ruzd'tni ste'ca bejn, 4?

35Gusloj basule' Felipe rediidx nani
abil dade'ga. Dxejcti basule'ni rediidx
xcuent Jesucrist. 36Lal ni sdidreni lo
nezyuj, bidzujnreni te lajt cadro yu' nis.
Dxejc rédjp dade'ga lo Felipe:

—iBahuii, ree yu' nis! ¢Xhi rudxojn
tiobnis&a?

37 Dxejc réjp Felipe lojni:

—Palga rililajzlu xtidx Dios nen las-
toolu, sajc tiobnislu.

Dxejc rédjp dade'ga lo Felipe:

—Rililazé Jests najc Crist Xi'n Dios.

38Dxejc gunibee dade'ga gusudxi
gare't, sas bidjt guiro'preni, biu'reni nen
nis, ro'c batiobnis Felipe dade'ga. 3° Che
biriireni nen nis, huind Sprit Dxan
xten Dios Felipe ste'ca lajt. Dxejc diru
dade'ga nuhuii lo Felipe. Sd'ti dade'ga
lajdxni,  cabalazduxhni. 40 Dxejcti
chela gucbee Felipe abidzujnni guedx
Azoto. Baluiizani xtidx Dios nen guiraa
reguejdx che bidzujnlini guedx Cesarea.

Diruni guibajn lo

Huililajz Saulo rextidx Jesucrist
(Hch. 22:6-16; 26:12-18)

9 Laltis cagusacsi Saulo rexpejn Jesu-
crist. Rlajzni ju'tni guiraareni, ni'c
huijni lo bixhojz nani rnibee, 2gun-
abni gac te guijtz chanéni lo reguidoo
nen guedx Damasco te palga guidxilni
reni najc xpejn Jesucrist nen reguidooga,
niguii sigac gunaa, guliibnireni, jiad-
nénireni guedx Jerusalén te jidureni.
3La] sasajni lo nezyuj, asidddzungajxhni
guedx Damasco, basaniya' te bal xh-
aguibaa, basanijni guideb gabi cadro
sididsaj Saulo. 4 Dxejc biajbni lo yuj, biejn
diajgni te xse' bejn nani canii lojni:

—Saulo, Saulo, ¢xhicuent rusacsilu
nard, ndjza rexpena?

5Rijp Saulo lojni:

—¢Chuluj Dad?

Réjpni lo Saulo:

—Naré nacd Jesucrist, nani cagusacsi-
duxhlu. Niluxh lagajc luj cadejdlu tra-
bajw si'c rajc te gon ni rucuani' yejc
caru'ch.

6 Bidxebduxh Saulo, racsejsni rdjpni:

—Dad, ¢xhini'c rlajzlu gun&?

Dxejc rédjp Jesus loj Saulo:

—Huistie, biu' guedx Damasco. Ro'c
suluii te niguii xhini'c gunlu.

7 Rebejn ni siddnd Saulo sugadxireni,
bidxejbreni sa'csi biejn diajgreni te xse'
bejn, luxh rut lojdi bahuiireni. 8Che
huistie Saulo lo yuj, baxhalni lojni,
niluxh di lojni jien. Dxejc gunaazreni
naani, sanirenini guedx Damasco. 2Ro'c
guyuni chon dxej, natid'p balojni, dini
nid', dizani niajw.

10 Guedx Damasco rbéjz te xpejn Jesu-
crist ni laa Ananias. Baluiloj Jesucrist 1oj
Ananias lo te bacal, rdjp Jesucrist lojni:

—Ananias.

Dxejc rédjp Ananias lojni:

—Anaree Dad.

11 Réjp Jesucrist lojni:

—Huistie te chdilu lo nezyuj ni laa
Ladbee cad rbdjz Judas. Ro'c guiniab-
diidxlu con te niguii ni laa Saulo, ben
Tarso. Cabejdx, canabni lod naj. 2Lo
bacal abahuiini siddd te niguii ni laa
Ananias te gutzuubni naani yejcni te fi-
ini stehualt.

13 Dxejcti rdjp Ananias lojni:

—Dad, abiejn diagd xho basacsi nigu-
iiga rexpejnlu nen guedx Jerusalén.
14 Luxh rebixhojz ni rnibee abadeed gui-
jtz lojni te guiniaazni ree guiraa re-
bejn nani rbedx-rniab lojlu, chanénireni
jidureni.

15 Dxejeti rajp Jesucrist lojni:

—Huij, naré aguledni te gunni xtzuna.
Suluiini xtidx&d loj rebenzijt nani digac

xpen Israel, ndjza loj reni rnibee rena-
cion, nijza loj rexpejn Israel. 1 Nari su-
luid lo Saulo trabajwduxh ni tedni te
jiddnajlni nara.

17Dxejcti sd4d Ananias, bidzujnni ro
yu' cadro rbézlaa Saulo. Batzuubni naani
yejc Saulo. Dxejcti rdjp Ananias loj
Saulo:

—Betzd Saulo, Jesucrist ni rnibee,
nani baluiloj lojlu lo nezyuj cheni
sidddlu, lagajc laani baxhalni nari te fi-
ilu stehudlt, te jiddldjzza Sprit Dxan xten
Dios nen lastoolu.

18 Lagajc dxejc bitejb si'c xmelbijl yec
baloj Saulo, biacgajc balojni, bahuisa'cni
stehudlt. Dxejc huistieni, gurobnisga-
jeni. 19Dxejc gudajwni, guc nadaanni
stehuélt. Xchej guyundj Saulo rexpejn
Jesucrist nen guedx Damasco.

Gusloj basule' Saulo xtidx
Dios nen guedx Damasco

20 Dxejcti gusloj basule' Saulo xtidx
Dios nen reguidoo xten rexpejn Israel,
rajpni:

—Jesucrist najc Xi'n Dios nani gujc
Niguii.

21 Che biejn diajgreni xtiidxni, bidx-
elojreni, rdjp lo sa'reni:

—¢La xhet laadi niguiire ni rusiu
rexpejn Jesucrist nen latzguiib guedx
Jerusalén, d? Lagajcza dee bidzujn ree te
guliibni rexpejn Jesucrist te chanénireni
guedx Jerusalén lo rebixhojz.

22Dxejcti  gusutzu'tz Saulo guniini
xtidx Dios. Basacajnni rexpejn Israel
nani rbdjz Damasco sa'csi basule'pacni
Jests najc Crist nani rnibee.

Baxun Saulo guedx Damasco
23 Che gudejd xhidajl dxej, bachagsa'
rexpejn Israel te nugu'treni Saulo. 24 Dx-
ejcti gucbee Saulo xhi xhigab bejnreni.
Dxej, yail cabdjzreni Saulo ro' guiraa
renezyuj ni rdzujn guejdxga te ju'trenini.
25Dxejcti che gojl te y#dl basil rex-

pejn Jesucrist Saulo nen te dximro,
basidjtreni dxijmga nez ro' te padeer ni
dejd gabi guejdxga. Basidjtrenini nez de-
jtz padeerga, te si'c baxunni guejdxga.

Bidzujn Saulo guedx Jerusalén

26 Che bidzujn Saulo guedx Jerusalén,
rlajzni nuchaagni loj reni rililajz
xtidx  Jesucrist, niluxh guiraareni
bidxejbrenini  sa'csi  direni  gan
ahuililajzni xtidx Dios. 27 Dxejcti huini
Bernabéni lo reapost, bijni diidx xcuent
Saulo. Rijp Bernabé lojreni:

—Baluiloj Jesucrist lo Saulo loj
nezyuj. Gunindj Xtioznu Saulo loj
nezyuj, ni'cni gusutzu'tz Saulo basule'ni
xtidx Jesucrist guedx Damasco.

28 Dxejc bia'n Saulo guedx Jerusalén,
bidxaagni lo rexpejn Jesucrist. 2°Dxe-
jeti gusutzu'tz Saulo gusloj bijni xtidx
Jesucrist lo rebejn. Dxejcti gudilndj
Saulo rexpejn Israel nani rnii didx
griegw. Laareni rdxechduxhreni, rla-
jzreni nugu'treni Saulo sa'csi direni
nichaglajz xtidx Jesucrist. 30 Che gucbee
rexpejn Jesucrist si'c, huindreni Saulo
guedx Cesarea, ro'c gulddreni Saulo, bax-
halrenini guedx Tarso.

31Dxejc guredxi lajz guiraa renani
huililajz xtidx Dios nen reguedx Judea,
nen reguedx Galilee, ndjza nen reguedx
Samaria, sa'csi diru Saulo nusacsi rex-
pejn Jesucrist, luxh guc xhidajlrureni.
Basoobreni xtidx Jesucrist, bisieedrureni
rextiidxni, gucndjza Sprit Dxan xten
Diosreni.

Biajc Eneas

32 Che gusloj sahuii Pedr guiraa renani
huililajz xtidx Dios, huihuiizani rexpejn
Jesucrist nani yu' guedx Lida. 33Ro'c
bidxidlni te niguii ni laa Eneas. Agujc
xhujn ijz naga' niguiiga cayacxhuuni.
Abixu'n tiejxhni, digacdiru guiliini.

34 Dxejcti rdjp Pedr lo Eneas:

—Eneas, cagusiajc Jesucrist guejblu.
Huistie, gulés xta'lu.

Lagajc dxejc biajcni, huistietini.

35Guiraa rebejn ni rbijz guedx Lida,
nédjza reben ni rbédjz guedx Sarén, bahui-
ireni abiajc niguii ni cayacxhuu. Dx-
ejc xhidajlreni nen reguejdxga huililajz
xtidx Dios.

Gubansac Dorcas

36Nen guedx Jope yu' te gunaa ni
laa Tabita; rniizarenini Dorcas con xtidx
griegw. Gunaaga huililajz xtidx Dios,
rudeedzani xhi rquiin rebenproob, na-
jezani huenduxh loj chutis bejn. 37 Gucex-
huu gunaaga, dxejc gujtni. Che gulujx
bahuajz rebejn togoolga, huitixhrenini
nen te yu' ni najc jiaa yejc sani. 38 Sa'csi
gajxh guedx Jope tre' guedx Lida, luxh
biejn diajg rexpejn Jesucrist ro'c yu'
Pedr, baxhalreni tiop dade' saxii Pedr.
Réjp redade'ga loj Pedr:

—Bejn  huen salu
nanajga.

39 Dxejc sanédgajc Pedr redade'ga. Che
bidzujnreni, huinidreni Pedr nen yu'
cadro naga' togunaaga. Ro'c cayonduxh
guiraa regunabiuud, baluiireni lo Pedr
guiraa rexhajbreni nani benchee Dorcas,
ni badeed Dorcas lojreni che nabajnni.
40Dxejcti gunibee Pedr birii guirareni
nen yu. Dxejc bazuxhijbni, guredx-
gunabni loj Dios. Dxejc gubiréni bahui-
ini loj togoolga, rajpni:

—Tabita, huistie.

Dxejcti baxhal gunaaga balojni; che
bahuiini loj Pedr, gurejni. #!Dxejc
gunaaz Pedr naani, basuliinini, dxejcti
gurejdx Pedr regunabiuud nidjza sgaii
reni najc rexpejn Jesucrist. Baluiini
gunaaga lojreni te  bahuilojreni
agubansacni. 42 Gucbegajc reben guedx
Jope xhini'c gujc, dxejcti xhidajl
rebejnga huililajz  xtidx  Jesucrist.
43Xchejza guyu' Pedr ro'c, guldjzni

chonnu Jope

rolijz dade' ni laa Simén, nani ruscoodz
guijd.

Pedr con Cornel

1 O Guedx Cesarea guyu' te niguii

ni laa Cornel. Rnibeeni te gayuu
resoldaad lo te cuaa ni laa Italiano. Cor-
nel najc benzijt, dini gac ben Israel.
2Bensacduxh najc Cornel, ndjza guiraa
resa'ni, sacruduxh rusoobreni xtidx Dios.
Rudeedni gojn lo reben proob xten Is-
rael. Guixe-guixee rbejdx, rniabni lo
Dios. 3 Te dxej, si'cti rcachon gudxej, si'c
lo bacal bahuiini loj xangl Dios, rdjpni
loj Cornel:

—¢Conlu Cornel?

4Che bahuii Cornel xangl Dios, bidxe-
jbni, bidxelojni, rdjpni lojni:

—¢Xhini'c, Dad?

Dxejcti rédjp angl xten Dios lojni:

—Che rniilu lo Dios, riejn diajg Dios
xtiidxlu, che rudeedlu meel lo reben
proob, ruhuii Dios ni rujnlu, ni'cni
rnalajz Dios luj. > Naj baxhal tiop niguii
chidd guedx Jope te chaxiireni Simén
Pedr. ®Rbijzni rolijz te dade' ni laa
Simén nani ruscoodz guijd. Rolijz Simé6n
sojb gajxh ro' nisdoo. Simén Pedr gusule'
xhini'c nanab gunlu.

7 Che sii angl xten Dios, gule Cornel
tiop mos xtenni nijza te xsoldaadni nani
sanilajz Dios. 8 Dxejc bij Cornel diidx lo-
jreni xcuent ni gusajcni, dxejc baxhalni
redade'ga guedx Jope.

9Che bara yail, sdidreni lo nezyuj.
Asidddzungajxhreni guedx Jope, pet
si'cti ldidxejni. Lagajc orga hud'p Pedr
yecyu' te guinindjni Guejb Dios. 10Ca-
landuxh Pedr, rlajzni gauni. La]l ni cayu-
jnreni xhi gauxhuejni, gusloj canixcalni.
11 Bahuiini bixal xhaguibaa, bahuiizani
biijt te bariadro nani naliib guidap xi'ni.
Siddjidtchaiini gajxh nez loj Pedr. 12Nen
bariaadga yu' guiraa reman ni yu' lo
guedxliuj nani rsiandj guidap ni'ni, nédjza

renani rxeeb si'c bal, ndjza renani rutajt.
13 Gunii Dios lo Pedr, réjpni lojni:

—Pedr, huisu te ju'tlu man gaulu.

14 Dxejc rdjp Pedr lojni:

—Na'c Dad. Nunc gaui sa' remandxu-
udxga, abia'a dina gaud reman nani rnii
xleiilu najc mandxuudx.

15 Gunisac Dios loj Pedr, réjpni:

—Na'cru guiniilu nacdxuudx reman
nani abasia.

16Che gujc chon huilt gujc si'c,
hué'psac bariaadga xhaguibaa. 17 Lal ni
cayujn Pedr xhigab xhichani'c séloj nani
bahuiini, bidzujn reniguii ni baxhal Cor-
nel ro' yu'ga, sa'csi agunabdiidxreni caro
rbéjz Simén nani ruscoodz guijd.

18 Che bidzujnreni rold'ga canabdi-
idxreni la ro'c rbéjz te dade' ni laa Simén
Pedr. 19 La] ni cayujn Pedr xhigab xcuent
ni bahuiini, gunii Sprit Dxan xten Dios
lojni, rajpni:

—Bahuii, chon dade' caguiillu. 20 Bidjt
yejc yu're te jindlureni. Na'c gunlu
xhi stee xhigab, sa'csi lagajc nard bax-
haléreni lojlu.

21 Dxejcti bidjt Pedr jiaaga, bidzujnni
cadro suga' redade'ga, rdjpni lojreni:

—Nard nacd ni caguiiltu. ¢Xhi
sidgadtu?

22Rijp reniguiiga lo Pedr:

—~Cornel, nani rnibee te gayuu sol-
daad, te bensa'c, te bejn ni rajn Dios,
te bejn ni sanélajz rexpejn Israel, laani
baxhal nuure lojlu, sa'csi rédjp angl xten
Dios lojni, jiopxiinu lyj te jiejn diajgnu
xtiidxlu.

23Dxejcti  gurejdx Pedr rebejnga,
biureni nen yu'. Ro'c bia'nreni te
guxhijn. Che bara yail, Pedr nijza sgaii
ben Jope ni najc xpejn Jesucrist, sani
redade' ni baxhal Cornel.

24Che bara yéiil, bidzujnreni guedx
Cesarea. Abatojp Cornel resani néjza
rexamigwni rolijzni. Cabéjzreni
guidzujn Pedr. 25Che bidzujn Pedr ro
yu', huichagloj Cornelni, bazuxhijbni

lo Pedr. 26Dxejc gunaaz Pedr naani,
gulésnini, rdjpni lojni:

—Huisulii, sa'csi naré naca te niguiitis
sigajc najclu.

27 Cayuiireni diidx, biu'reni nen yu'
Che biu'ni bahuii Pedr nadxagsa' rebejn
nen yu'. 28 Réjp Pedr lojreni:

—Anajntu xhi caj lo leii xten rex-
pejn Israel: digacdi guchaag te xpejn Is-
rael loj benzijt nani digac xpejn Israel,
digacdiza jiu'ni rolijzreni. Niluxh agu-
nii Dios lod lo te bacal, te gacbed di-
gacdiru jiud releiire. Abaluii Dios nara
sajc guchagsa'd chutis bejn. 2° Ni'cni, che
gurejdxtu nara bidlgaca. Naj rniabdidxa,
¢xhicuent gurejdxtu nara?

30 Dxejcti rdjp Cornel loj Pedr:

—Gudajp dxej si'cti rcachon gudxej,
cabedx-canabd lo Dios rolizd chela
baluiloj te niguii najcw te ladnol ni rdim-
bicha'. 31 Najni lod: “Cornel, che rbedx-
rniablu lo Dios, riejn diajg Dios xti-
idxlu, che rudeedlu meel lo reben proob,
racbee Dios, di lajzni jidl Iuj. 32Ni'cni
naj baxhal tiop dade' chdi guedx Jope
te chaxiireni Simén Pedr nani rbézlaa
rolijz Simén ni ruscoodz guijd. Rolijzni
sojb gajxh ro' nisdoo. Che guidzujnni,
laani gusule'ni xtidx Dios lojtu.” 33 Dx-
ejc baxhald chu biddxiilu. Xquixtiostelu
bidadlu. Naj anadxagsa'nu ree nez loj
Dios te jiejn diajgnu rextidx Dios ni bani-
idxni lojlu guiniilu loonu.

Basule' Pedr xtidx Dios rolijz Cornel

34 Dxejcti rdjp Pedr lojreni:

—Naj gucbelid tebloj rindlajz Dios
guiraa bejn; rebenzijt sigajc rexpejn Is-
rael. 3>Niluxh rinilajz Dios chutis ben
guedxliuj nani ruzuxhijb lojni, nani
rusoob rextiidxni, nani laaca nabajn.
36Badeed Dios xtiidxni loj rexpejn Is-
rael, basule' Dios bidad Jesucrist te
gac chanédlaaznu Dios te cuedxilajznu,
sa'csi Jesucrist rnibee guideb guedxliy;j.
37Che gulujx baluii Juan ni rutiob-

nis xcuent yalrobnis, dxejc gusloj ba-
sule' Jesucrist xtidx Dios nez reguedx
Galilee. La'tu najntu xho bire'ch xtidx Je-
sucrist guideb nez nen reguedx Judea.
38 Nancheetu xho badeed Dios yilrnibee
loj Jesucrist, ben Nazare't. Badeedza
Dios Sprit Dxan xtenni te cudazni
nen lastooni. Nancheetu xho bejnni
redzunro, remilagwr, basiajcni rebejn
nani caguteed bendxab trabajwduxh.
Redzunroga bejnni sa'csi benndj Diosni
dzuun. 3 Bahuiloonu guiraa redzuun ni
bejn Jesucrist nen reguedx Israel ndjza
guedx Jerusalén. Bacuaa rexpejn Israel
Jesucrist lo crujz, ro'c gujtni. 49Dxe-
jeti che biojn dxej, gulds Dios Jesu-
crist lo rebengut, gubansacni, badeed
Dios yélrnibee lojni te gujc biddluiloj
Jesucrist loonu. 41 Di Jesucrist nuluiloj
loj chutis bejn. Lojtis renani agule Dios
gutie'ch diidx gubansac Jesucrist lo re-
bengut, loj reni'c baluilojni. Nuure nadx-
agnu loj reni gule Dios. Bidaunénuni,
bidunndinuni che gubansacni lo re-
bengut. 42Baxhalni nuure chatie'chnu
diidx loj guiraa rebejn, chosule'pacnu
Dios gule Jesucrist te gacni juejz xte re-
benbajn nijza xte rebengut. 43Galooli
bacuaa renani gunii xtidx Dios lo gui-
jtz, rdjpreni: “Guiraa rebejn ni chalilajz
xtidx Jesucrist sudzucaj Dios xtojlreni.”

Biddlajz Sprit Dxan xten Dios
nen lastoo rebenzijt

44Lal ni canii Pedr rediidxga, biadlijz
Sprit Dxan xten Dios nen lastoo re-
nani huililajz xtiidxni. 45 Bidxeloj guiraa
rexpejn Israel nani huind Pedr sa'csi
biddldjz Sprit Dxan xten Dios nen las-
too renani najc benzijt. 46 Gucbeereni
biu' Sprit Dxan xten Dios lastoo re-
benzijt sa'csi bejn Sprit Dxan guni-
ireni stee didxsaj nani gajdreni guisieed,
cald'pzareni xpala'n Dios. 47 Dxejcti rdjp
Pedr lo rexamiigwni:

—Chu laa ni gudxojn yélrobnis lo re-
bejnre, ni sigajc biddléjz Sprit Dxan xten
Dios nen lastoonu, abiadldjzni nen lastoo
rebejnre.

48Dxejcti gunibee Pedr gurobnisreni
te gacbee bejn najcreni xpejn Jesucrist.
Dxejcti gunabreni loj Pedr jia'nni ro'c
tiop-chon dxe;j.

Basule' Pedr xho biddlajz Sprit Dxan
xten Dios lastoo rebenzijt lo rexpejn
Jesucrist nen guedx Jerusalén

1 1 Reapost, ndjza renani huililajz

xtidx Jesucrist nen reguedx
Judea, biejn diajgreni huililajz rebenzijt
ni digac xpejn Israel xtidx Dios. 2Che
bidzujn Pedr guedx Jerusalén, rexpejn
Israel nani rlajz chu guiraa rexpejn
Jesucrist bee si'cni bejn toAbram,
gudilndjreni Pedr. 3 Réjpreni lo Pedr:

—¢Xhicuent biu'lu rolijz benzijt nani
xhet yu'di bee si'c nuure? ;Xhicuent gu-
daundjlureni, &?

4Dxejcti basule' Pedr diidx xho gujc
huijni loj rebenzijt:

5_—Yu'd guedx Jope. Cabedx-canabi
lo Dios, dxejc si'c gunixcald, bahuid
bixal xhaguibaa, siddjidjt te bariadro,
naliib guidap xi'ni. Siédjidtchéiini nez
lod. © Che bahuisa'ci, nenga yu' guiraloj
reman ni yu' lo guedxliuj nani rsianij
guidap ni'ni, renani rbéjz nen dajn, re-
nani rxeeb si'c bidl, ndjza renani ru-
tajt. 7 Dxejcti biejn diagd naj Dios loi:
“Pedr, huisu. Bagu't man gaulu.” 8 Dxe-
jetirapa: “Digacdini Dad. Nicla tej gadna
gaud te man nani rnii leii xtenlu najc
mandxuudx.” 2Dxejc gunisac Dios loi:
“Na'cru guiniilu nacdxuudx recos nani
abasia Dios.” 19Che gujc chon huilt
gunii Dios si'c, hud'psac bariaadga xh-
aguibaa. 1!Lagajc orga bidzujn chon
dade' ro yu' cadro yu'd. Guedx Cesarea
biriireni, biddxiireni nari. !2Dxejc gu-
nii Sprit Dxan xten Dios lod: “Huind
reniguiire. Na'c gun tiop lajzlu.” Dxejcti

huin xho'p ben Jope, dade' nani rililajz
xtidx Jesucrist. Che bidzunnu guedx Ce-
sarea, biu'nu rolijz Cornel. 13 Basule' Cor-
nel diidx loonu xho baluiloj te angl
xten Dios lojni lagajc rolijzni. R4jp angl
xten Dios lojni: “Baxhal tiop dade' chaa
guedx Jope te chaxiireni Simén ni rni-
ireni Pedr. 14 Laani siniini xtidx Jesucrist
te gacbeelu con resa'lu xhini'c nanab
gunlu te guslaa Dios la'tu lo rextojltu.”
15Che gusloj cagusule'd xtidx Dios lo-
jreni, biu' Sprit Dxan xten Dios nen las-
tooreni si'c biu'ni lastoonu galooli. 16 Dx-
ejcti banaj lazi rextidx Dad Jesucrist che
najni: “Juan abatiobnis con nistis, biddla
nard suxhald Sprit Dxan xten Dios te
cudizni nen lastootu.”

17 Dxejc rdjpza Pedr:

—Palga badeed Dios Sprit Dxan xtenni
lojreni si'c baniidxni Sprit Dxan xtenni
loonu che huililajznu xtidx Jesucrist,
¢chu nard? te nidpd lo Dios: “Na'c
gudeedlu Sprit Dxan xtenlu lojreni.”

18Che biejn diajg reben Jerusalén
rediidxga, biduu ro'reni, dirureni ni-
dilndj Pedr. Alga guléd'preni xpala'n Dios,
rajpreni:

—Nijza rebenzijt nani digac rexpejn
Israel abasaan Dios gusiechlajzreni te
guibannijreni Dios par tejpas.

Rexpejn Jesucrist ni

yu' guedx Antioquia
19Che gujt Esteban bire'ch renani
huililajz rextidx Jesucrist. Bire'chreni lo
yuj Chipre ni re' lo nisdoo, lo reguedx
Fenicia, ndjza lo guedx Antioquia sa'csi
cadejdreni trabajwduxh. Basule'reni rex-
tidx Jesucrist lojtis rexpejn Israel. 20 Lo-
jreni nadxaag gaii ben Chipre, néjza gaii
ben Cirene. Redee bidzujn guedx Antio-
quia. Ro'c gusloj caniireni lo benzijt nani
rnii didx griegw. Basule'reni lo rebenz-
ijtga guiraa xcuent Jesucrist. 2! Gucnj
Diosreni caniireni xtiidxni. Xhidajl rebe-

jnga huililajz xtidx Jesucrist, basoobreni
xtiidxni.

22Che biejn diajg rexpejn Jesucrist
ni yu' guedx Jerusalén rililajzreni, bax-
halreni Bernabé guedx Antioquia. 23 Che
bidzujn Bernabé guedx Antioquia, bibal-
azduxhni che bahuiini xho cayunnij
Dios rebejnga. Dxejcti balijdx Bern-
abéreni: gutijp lajzreni gusoobreni xti-
idxtis Jesucrist. 2*Bensa'c najc Bern-
abé. Rililazduxhni xtidx Jesucrist. Rac-
ndjduxh Sprit Dxan xten Diosni. Xhidajl
rebejn huililajz xtidx Jesucrist guejdxga.

25Che birii Bernabé guejdxga, hui-
jni guedx Tarso satiilni Saulo. 26 Che
bidxdlni Saulo, huinénini guedx Antio-
quia. Ro'c bia'nreni tebijz, bachagsa'reni
renani huililajz te baluiireni xtidx Jesu-
crist lo xhidalduxh bejn. Ganid bengue-
jdxga gulélaj “Cristianos” renani rililajz
xtidx Jesucrist.

27Nen redxejga birii gaii dade'
nani rnii xtidx Dios. Guedx Jerusalén
biriireni, bidzujnreni guedx Antioquia.
28Huisulii te dade'ga ni laa Agabo.
Gucndj Sprit Dxan xten Diosni te guniini
siddd te gubijn guideb guedxliuj. Luxh
gujc gubijnga nen reijz ni gunibee reii
Claudio ni sajcru. 2°Dxejcti rexpejn
Jesucrist ni rbdjz guedx Antioquia bejn
xhigab cade tejreni gudeed meel chii lo
rexpejn Jesucrist ni rbdjz nen reguedx
Judea. 39 Batojpreni meel, baxhalrenini
lo rebengool ni rnibee rexpejn Jesucrist
ro'c. Saulo nijza Bernabé huind meelga
che huijreni Judea.

Gujt Jacoob, bidu Pedr nen latzguiib

1 2 Nen redxejga, trabajwduxh ba-

teed reii Herodes gaii rexpejn
Jesucrist. 2Gunibeeni gujt Jacoob betz
Juan, biru' guejnni. 3 Che bahuii Herodes
bibalazduxh rexpejn Israel sa'csi bagu'tni
Jacoob, gunibeeni gunazgajcreni Pedr.
Dee gujc nen redxe lanij che ra-
jwreni yatxtiil ni di saguij. 4Che gu-

naazreni Pedr, biduni nen latzguiib. Gu-
nibee Herodes bidéd tajp cuaa soldaad
cuandjreni ro' latzguiib. Tapgaj soldaad
cuandj ro' latzguiibga cade xho'p or. Bejn
Herodes xhigab cu&éni Pedr te guetni
nez loj rexpejn Israel che ted lanij.
5Yu'ti Pedr nen latzguiib, dxejcti durtis
cabejdx, canab rexpejn Jesucrist lo Dios
xcuent Pedr.

Gulaa Dios Pedr nen latzguiib

6Bidzujnti dxe bispr dxej ni rlajz
Herodes nib&d Pedr nez loj rexpejn Is-
rael. Yadlga nagayejs Pedr galdii tiop
soldaad. Caden naliib guiro'p naa Pedr.
Stiop soldaad canij ro' latzguiib. 7 Chela
baluiloj te angl xten Dios, bianij te bajl
nani basanij nen latzguiib. Dxejcti gu-
naazni xhajcw Pedr, basniibnini te guba-
joni. Réjpni lo Pedr:

—Basquejnga, huistie.

Dxejcti bixec recaden, bitejbreni naa
Pedr. 8 Rdjp xangl Dios lo Pedr:

—Gojt xhajblu, baldj xcura'chlu.

Si'c bejn Pedr, dxejc rédjp xangl Dios lo
Pedr:

—Gojt
—réajpni.

9 Biriitini latzguiib sanajlni angl xten
Dios. Niluxh dini gun xhigab guliipac
nani bejn xangl Dios. Bejnni xhigab pet
canixcalni. 10 Gudejdreni nez loj te sol-
daad, gudedgajcreni nezloj steeni, dxejc
bidzujnreni ro' puertguiib xten latzguiib
nani caj lo nezyuj ni rdejd galdii gue-
jdxga. Xtebca bixal puertroga, biriireni
gusajreni tebnezyuj. Dxejcti te squiin gu-
nitloj xangl Dios. Xtebtis Pedr sasaj lo
nezyuj. ! Dxejc si'cni gubajn Pedr, be-
jnni xhigab:

—Naj sii nanéd baxhal Dios te xanglni
baslaa nard ladznaa Herodes te digacdi
gun rexpejn Israel nani rlajzreni gun-
nijreni nara.

12Che gucbee Pedr xhi gusajcni, hui-
jni rolijz Marii, xnan Juan ni rni-

xhablajzlu, gudanajl nara

ireni Marcw. Ro'c nadxagsa' xhidajl rex-
pejn Jesucrist, cabedx-canabreni lo Dios
xcuent Pedr. 13 Cagusejz Pedr rold, dxejc
gubig te dxa'p ni laa Rode, bacuadiajgni
ro 14'. 14Che biembee Rode xse' Pedr,
sa'csi bibalazduxhni, biallajzni nuxhalni
ro 1d. Alga baxunni biusacni nen yu/,
réjpni lojreni:

—Pedr suga' ro 13"

15 Dxejcti rdjpreni lo Rode:

—Yejclu cayajc.

Dxejcti duurtis gunii dxape'ga suga'
Pedr ro 14'. Dxejcti rdjpreni loj Rode:

—Xho gacni Pedr. Pet biejn diajglu gu-
nii xangl Dios ni rcandj Pedr.

16 Dxejcti laltis cagusejz Pedr ro 14
Che baxhalreni ro 14' bidxeloduxhreni
bahuiireni lo Pedr. 17Dxejcti bazddb
Pedr naani te na'cru jiejyreni. Dxejc bij
Pedr diidx xho baxhal Dios ro' latzguiib.
Dxejc rajpni:

—Colchaye'tz lo Jacoob nijza lo rex-
pejn Jesucrist guiraa ni gusacé nayéal.

Dxejcti birii Pedr ro'c, huijni ste'ca lajt.

18 Che bara yéil, rsildooru, bieiduxh
resoldaad sa'csi direni gan xho gujc birii
Pedr nen latzguiib. 19 Gunibee Herodes
huitiilreni Pedr, gunabdiidxzani lo resol-
daad xho gujc birii Pedr, dxejc gunibeeni
gujt resoldaad ni cuandj latzguiib che
birii Pedr. Dxejcti birii Herodes reguedx
Judea, xchej huijia'nni guedx Cesarea.

Gujt Herodes

20 Bachechduxh reben Tiro ndjza re-
ben Sidén Herodes, ni'cni diruni gusaan
guto' rebejn nez cadro rnibeeni xhi
gau reben Tiro nédjza reben Sid6n. Ni'c
jzni, te na'cru guidxe'ch Herodes lojreni.
Abenxgaareni xamiigwreni Blasto, mos
ni yu' lo reii Herodes, mos ni sajcru lo
guiraa rexmos Herodes. Gunindj Blasto
Herodes xcuentreni te na'cru guidx-
echniij Herodes rebejnga. 2! Basoobtini
te dxej te guinindjnireni. Dxejga gojt

Herodes xhajb reiini, gurejni lo xyacx-
hil reiini. Dxejcti gusloj caniini didxsa'c
loj rebejnga. 22 Guredxa' rebejn rijpreni
lojni:

—Huenduxh najc diidxre. Guejblu
najc te dios, xhet xtiidxdi niguii najc
diidxre.

23Lagajc dxejc biddd te angl xten
Dios, bejnni gusloj cayacxhuu Herodes,
gudajw rebisiujg Herodes, gujtni sa'csi
basaanni gunii rebejn najcni te dios,
sa'csi dini nilid'p xpala'n Dios.

24Xhidajl bejn biejn diajgni xtidx Dios,
huililajzreni xtidx Dios.

25Che gulujx badeed Bernabé nijza
Saulo meel ni batojp reben Antioquia
lo rebengool, biriireni guedx Jerusalén.
Sandreni Juan ni rniireni Marcw lo
guedx Antioquia.

Gule Sprit Dxan xten Dios
Bernabé nijza Saulo

Lo rexpejn Jesucrist ni rdxaag
1 3 sa' guedx Antioquia guyu' gaii
niguii ni gunii xtidx Dios, ndjza gaii
niguii ni rusule' xtidx Dios loj guiraa rex-
pejn Jesucrist. Loj redee nadxaag Bern-
abé, ndj Simoén ni rniireni Negr; ndj Lu-
cio, ben Cirene; ndj Manaén ni gulanij
reii Herodes gujcni si'c bejtzni; nijza
Saulo. 2Bidzujn te dxej cagucua'nreni lal
ni cabedx-canabreni lo Dios, dxejc rdjp
Sprit Dxan xten Dios lojreni:
—Colcue Bernabé néjza Saulo te gun-
reni dzuun ni rlazi gunreni.
3Che gulujx bacua'nreni, che gulu-
jxza guredx-gunabreni lo Dios, batzu-
ubreni naareni yejc guiro'preni, te si'c
baxhalreni Bernabé nijza Saulo te gului-
ireni xtidx Dios ste'ca lajt.

Guiro'preni baluii xtidx
Dios lo reben Chipre
4Baxhal Sprit Dxan xten Dios Saulo

ndjza Bernabé guedx Seleucia. Ro'c
biu'reni nen barcw, sdireni nez yuj ni tre'

galdii nisdoo, ni laa Chipre. > Che bidzu-
joreni Chipre, biu'reni guedx Salamina.
Ro'c basule'reni xtidx Dios nen guiraa
rexquidoo rexpejn Israel. Ndj Marcw
gucnéjreni. 6 Che cuansajreni guideb yuj
Chipre, bidzujnreni guedx Pafos. Ro'c
bidxaagreni te niguii ni laa Barjests. Na-
jeni te bidxaa, najczani te xpejn Israel.
Cagusgueeni rebejn guejdxga, rdjpni
xtidx Dios caniini, niluxh dini gac xtidx
Dios. 7Bidxaare nu'ch lo rexpejn Ser-
gio Paulo, nani najc gubernadoor xten
Chipre. Nasinduxh Sergio Paulo. Gure-
jdxni Bernabé nidjza Saulo, sa'csi rla-
jzni jiejn diajgni xtidx Dios. 8Dxejcti
Barjests, ni laaza Elimas, bidxagdijlni
guiro'preni sa'csi di rlajzni chalilajz Ser-
gio Paulo xtidx Dios. 9 Saulo, nani laaza
Pabl, bahuitzu'tz loj Barjests. Batijp
Sprit Dxan xten Dios lastoo Pabl, rdjpni
loj Barjests:

10_Rusgueduxhlu rebejn, najclu
benlatsiaj, benguidxduxhlu, najclu
xi'n Satands, bendxab ni rnibee.

Rdxechnédjzalu guiraa recossa'c xten
Dios. ¢Guc cuddz guxhiidlu xtidxlii
Jesucrist te di chalilajz bejn xtidx
Jesucrist? 11Naj siddd xcastiigw Dios
yejclu. Xhidajl dxej sicdjy lojlu, xhetliidi
fiilu —réjp Pabl.

Gujcsi rdjpni si'c, bicdigajc lojni. Dx-
ejctiru cuansajni caguiilni chu guini-
aaz naani guluiini canejz chééni. 12Che
bahuii Sergio Paulo xhi gusajcni, huilila-
jzni xtidx Dios, sa'csi bidxeloduxhni
xcuent xcalruluii Dios.

Bidzujn Pabl nédjza Bernabé guedx
Antioquia xten distrit Pisidia

13 Che baluux Pabl nijza resa'ni xtzu-
unreni guedx Pafos, biu'reni nen barcw,
gudejdreni lo nisdoo, sddreni guedx
Perge nen estad Panfilia. Che bidzu-
joreni guejdxga, gubisac Juan, ni rni-
ireni Marcw, Jerusalén. 14Dxejcti bir-
indj Pabl resani guedx Perge, sdireni

186

Hechos 13:24

guedx Antioquia nen distrit Pisidia. Dx-
ejc te dxe sabd, dxej ni rusilajz rexpejn
Israel, biu'reni nen xquidoo rexpejn Is-
rael, ro'c gurejreni. 15 Che gulujx bil te
dade' reguijtz xten Dios ni laa leii nédjza
reprofe't, baxha] reguxhtis xten guidoo
chu huigajnreni, rijpreni lo Pabl nijza
Bernabé:

—La'tu sa'nu, palga rajptu te diidx ni
gulijdx rebejnre, colguiniini.

16 Dxejc huisulii Pabl, guldsni naani
bejnni seen lo rebejn te cuadiajgreni xti-
idxni. Rajp Pabl lojreni:

—Colcuadiajg, la'tu rexpejn Israel,
guiraatu ni rajn Dios. 17 Galooli gule
Xtios rexpejn Israel retoxtadgoldoonu.
Luxh che guldjzreni nacién Egipto,
bidalduxh retoxtadgoldoonu. Gucnéj-
duxh Diosreni bejnni remilagwr, te
gulddnireni guedx Egipto. 8Tiuu ijz
guldjzreni lo reyubijdz. Xhidajl huélt di-
reni nusoob xtidx Dios, niluxh empac
gucnéjza Diosreni. 19 Guyu' gajtz nacién
guldjz nen reyuj ni laa Canaan. Dios bejn
gunitloj reguejdxre, te gudisni reyujga
loj retoxtadgoldoonu. 20 Dxejcti badeed
Dios reniguii ni gujc juejz, gunibeereni
rebejn. Tajp gayugarol ijz gunibeereni
rexpejn Israel. Samuel nani gunii xtidx
Dios gujc lult juejz. 21 Dxejcti gunab rex-
pejn Israel te reii lo Dios te guinibee
reiiga lojreni. Badeedti Dios Satdl xi'n
Cis, sa' toBenjamin. Gunibeeni tiuu ijz.
22 Che badzucaj Dios Satil, badeedni gu-
nibee toreii David. Rijp Dios: “Agucbed
David xi'n Isaf rujn tejsi xhigab con naré.
Susoobni xtidxd sujnni guiralii ni rlazi
gac.”

23 Réjpza Pabl:

—Galooli bia'n diidx lo rexagdoo
David guxhal Dios te bejn ni gudzu-
caj xtojlnu, ni guslaa nuure lo dojl. Naj
aguzojb diidxga. Jesucrist najc bejnga,
rudzucajni xtojlnu, ruslaani nuure lo
dojl. 24 Che gusloj cagulijdx Juan rebejn,
baluiini nanabpac gusiechlajz rexpejn Is-

rael, tiobnisreni te jia xtojlreni. 25 Niluxh
guxii ridddx guluux Juan dzuun ni
badeed Dios gunni che rdjpni lo rebejn:
“¢Chu rujntu xhigab nacd nard? Dina
gaci Crist nani bia'n diidx guxhal Dios.
Colhuii, detzé sidad tej ni sacduxhru loa;
nicla gac surloi te cuéi xcura'chni.”

26 Rijpza Pabl:

—Rnii lojtu sa'd, rexagdoo toAbram,
ndjza lo chutis ni rajn Dios, loonu bax-
hal Dios xtiidxni ni rusule' xho rudzu-
caj Jesucrist xtojlnu, xho ruslaani nu-
unu lo dojl. 27 Rebejn Jerusalén, nijza
renani rnibeereni, direni niembee Jesu-
crist nani rnibee, dizareni niacbee diidx
xcuent Dios nani bacuaa reniguii ni gu-
nii xtidx Dios agujc xchero, luxh rolreni
xtidx Diosga gasob sabd. Niluxh che
bagu'treni Jesucrist, guzojb xtidx Dios
ni caj lo guijtzga. 2®Balijdxreni Pila't
ju'tni Jesucrist, luxh xhet bejndini te
guetni. 29Che bagujc guiraa ni caj lo
guijtz xcuent Jesucrist, guldtreni Jesu-
crist lo crujz, bacua'tzrenini nen baa cud'
te guilaj. 39 Dxejcti guléds Dios Jesucrist
lo rebengut. 3! Balti huélt baluiloj Jesu-
crist lo rexamigwni nani biddnajlni nez
rexyuj Galilee, renani biddnajlzani nez
guedx Jerusalén. Bahuilojreni gubansac
Jesucrist lo rebengut, te naj rusule'reni
diidx xcuent Jesucrist.

32°'Naj siopnidnu xtidx Diosre lojtu
te guibalajztu. Agujc xchero bia'n Dios
diidxre con retoxtadgoldoonu. 33 Gulis
Dios Jesucrist te huile' diidxga par nu-
ure, rexagdooreni. Agujc xchero gunii
Dios te diidx ni caj nen Salmo ni bacuaa
toDavid. Lo Salmo ni rojp rdjp Dios:
“Luj najclu xi'nd. Nadxej guledlu te
guinibeelu.”

34Réjpza Pabl:

—Dxejcru stee lajt caj xcuent ni
gulds Diosni lo rebengut te nuncru
guetni. Scree bacuaa te niguii, ridjp
Dios: “Sunidxd recossa'c lojlu si'c ni
bia'nd diidx con toDavid.” 35Ni'cni

bacuaaza toDavid nen stee Salmo ni gu-
nii Dios, guniini: “Dipaclu gusaan gudx
tiejxh Xi'nlu nani sanilajzlu.” 36Che
gulujx gunibee toDavid lo retoxtad-
goldoonu, si'cni badeed Dios gunni, dx-
ejc gujtni. Biga'tznijni retoxtadgoldooni.
Niluxh guyujdx tiejxh toDavid. 37 Niluxh
gulds Dios Jesucrist lo rebengut, ni'c
di tiejxhni niujdx. 38Ni'cni colyacbee,
la'tu resa'd, Jesucristre, bejn ni canid
xcuentni, laani rudzucajni rextojlnu.
39 Chutis ni rililajz xtidx Jesucrist ruslaa
Jesucristni loj guiraa rextojlni nani di-
gacdi guibicaj masca rusoobni guiralii ni
caj lo leii xten toMoisés. 40 Colsusin te
na'c sajctu recos ni caj lo guijtz ni bacuaa
te niguii nani bacuaa xtidx Dios:
41 Colhuilaa, la'tu ni ruxhizndj xtidxd
colguidxeloj,
colnitloj, sa'csi naj ni nabajntu suna te
dzunro,
te milagwr nez lojtu, niluxh dipac lajztu
chalii,
masca jiddd chu gusule'pacni lojtu.

42 Gulujxti xtidx Pabl, biunejz rebejn.
Che birindj Pabl Bernabé biddnii rebe-
jore lojreni, réjpreni:

—Jiddsactu ste xmaan te gusule'rutu
rediidxre loonu.

43Che care'ch rebejnga, xhidajl rex-
pejn Israel, ndjza xhidajl rebenzijt nani
rusoob xtidx Dios si'c rujn rexpejn Is-
rael, birinajlreni Pabl néjza Bernabé. Dx-
ejc balijdxreni rebejn ni siddnajlreni,
rdjpreni lojreni chanuutis chalilajzreni
didxlii xcuent Jesucrist.

44 Che gojlti stee sabd, dxej ni rusilajz
rexpejn Israel, xhidalduxh rebenguejdx
bire' te gucuadiajgreni guinii Pabl xtidx
Dios. 4> Che bahuii rexpejn Israel guiraa
rebejn ni bire, bidxechlajzreni, guc-
nadareni. Dxejc gusloj cadxagdijl rex-
pejn Israel Pabl. Che rniini te diidx,
laareni rniireni “didxxhiini”. Caniya-
jzareni Pabl nidjza Bernabé, caguereni
lojreni. 46Luxh di Pabl niclaza Bern-

abé nidxejb. Gusutijptisreni, rdjpreni lo
rebejn:

—Nungijl ganid lojtu guiniinu xtidx
Dios, sa'csi la'tu najctu rexpejn Israel.
Niluxh ditu chalilajz xtidx Dios, lagajc
la'tu caniitu digacdi guibannijtu Dios
par tejpas. Ni'c sibiré loonu, te guiniinu
xtidx Dios lo rebenzijt ni digac xpejn Is-
rael. 47 Sa'csi si'c agunibee Xtiosnu. Scree
caj xtidx Dios lo guijtz:

Suxhalétu te guluiilu rextidxa lo rebenz-
ijt ni digac xpejn Israel,

te chalilajz rebejnga xtidxa,

te laareni lo xtojlreni, cadrotis yu'reni lo
guedxliuj,

rajp Dios.

48 Che biejn diajg rebenzijt rediidxre,
bibalazduxhreni, guld'preni xpala'n
xtidx Dios. Renani gule Dios galooli
huililajz xtidx Dios. Xhidajl najcreni.
49Bire'ch xtidx Dios guideb nez
reguejdxga. S9Dxejc rexpejn Israel
balijdx regunaa ni sajcru, néjza reniguii
ni sajeru nen guedx Antioquia, te
bidxechnijreni Pabl nédjza Bernabé,
barilaagwreni Pabl nédjza Bernabé te
biunejzreni guedx Antioquia. 5! Dxejcti
Pabl ndjza Bernabé gubijb guxhuj
nireni si'c te seen te gacbee rebejn
xhet laadi bejnreni. Sid'tireni guedx
Iconio. >2Baspaa Dios lajz rexpejn
Jesucrist guedx Antioquia xten Pisidia.
Bazutijpza Sprit Dxan xten Dios
lastooreni.

Guyu' Pabl nij Bernabé guedx Iconio

1 4 Che bidzujn Pabl néjza Bernabé

guedx Iconio, biu'reni xquidoo
rexpejn Israel. Basule'reni xtidx Dios lo
rexpejn Israel néjza lo rebenzijt. Xhidajl
rebejnga huililajz xtidx Dios. 2Niluxh
sgaii rexpejn Israel nani di chalilajz xtidx
Jesucrist balijdx rebenzijt te bidxech-
ndjreni rebejn nani huililajz xtidx Je-
sucrist. 3Ni'cni bia'n Pabl nijza Bern-
abé lo guejdxga balti dxej. Gusutzu'tz

guiro'preni guniireni xtidx Jesucrist.
Badeed Dios bejnreni redzunro, remi-
lagwr xcuent xcélrnibee Dios te bahuii
bejn cayacnij Diosreni. *Guyu' tiop
cuaa bejn nen guejdxga. Gala' guejdxga
huililajz xtidx Dios nani gunii Pabl ndjza
Bernabé, > dxejc sgala' guejdxga bacua-
diajg xtidx rexpejn Israel. Dxejc bire' te
cuaa rexpejn Israel, nédjza benzijt, nijza
reguxhtis, rlajzreni nidxagdijlreni rea-
post, rlajzzareni nucuaareni guij yejc
Pabl nijza Bernabé. ® Dxejc gucbeereni
xhi rlajzreni gunreni, ni'c baxunreni
ro'c huijreni nez reguedx Licaonia, ro'c
bidzujnreni guedx Listra, guedx Derbe,
ndjza reguejdx ni re' nejzga. 7 Che bidzu-
joreni ro'c, cadrotis huijreni basule'reni
xtidx Dios.

8 Guedx Listra guyu' te niguii ni di-
gacdi sa, che gojllini racxhuu ni'ni.
9 Cagucuadiajg niguiiga xtidx Pabl. Che
bahuii Pabl lojni, gucbee Pabl rililajz
niguiiga xtidx Dios, rililajzzani sajc gusi-
ajc Diosni. 10 Dxejcti dip gunii Pabl lojni,
rajpni:

—iHuisulii!

Dxejcti huisuyilni, gusajni. ! Che
bahuii rexpejn Licaonia xhi bejn Pabl,
lagajc xtiidxreni guniireni, rajpreni lo
sa'reni:

—iRedios abiadluiloj loonu si'c niguii!

12 Gulilajreni Bernabé Jupiter, si'c laa
tej rextiosreni. Dxejcti Pabl gulédlajreni
Mercurio, si'c laa stee rextiosreni, sa'csi
laani rniiruni lo guiro'preni. 13 Dxejcti
te bixhojz xten xquidoo Jupiter cua'
tiop gon najl guii guejnreni. Biddné&ni
regonga ro' xquidoo Jupiter ni suga'
ro' guejdxga. Rebejn ndjza bixhojz rla-
jzreni nugu'treni regon te ganreni Bern-
abé nijza Pabl si'c rajoreni rextios-
reni. 14Che biejn diajg reapost xhi
cayajc, batidjsreni tla' xhajbreni si'c te
seen direni guichaglajz xhi cayujn rebe-
jnga. Ruxunreni bidzujoreni lo rebejn,
rdjpreni lo rebejn:

15__Colcuadiajg xtiidxnu. ¢Xhicuent
cayujn guejbtu recosre? Ni lagajc
sabejntu najcnu, lagajc ben guedxliyj
najcnu. Rusulenu xtidx Dios lojtu te
lacuaa ruzuxhijbtu lo redios ni runchee
bejn, guzuxhijbtu lo Gueb Dios ni
nabajn par tejpas, ni benchee xhaguibaa
ndjza guedxliuj, ndjza nisdoo, nijza
guiralii ni yu' lojreni, nenreni, 1° Galoo
basaan Diosga gun reben guedxliuj
si'ctis ni rlajzreni. 17 Huen najc Dios,
rudeedni nisguij, rudeedni rajc xhi rajw
rebejn, rdxaj xque'reni, rbaa lajzreni.
Ni'cni riembeepacnu yu' Dios.

18 Xhidajl diidx guniireni te chii bejn-
reni gaan guredxi rebejn, sa'csi rlajzpac
rebejn nugu'treni regon.

19Dxejcti bidzujn gaii xpejn Israel
sidddreni guedx Antioquia ndjza guedx
Iconio. Baquiilreni reben Listra te
gucuaareni guij yejc Pabl. Bacuaareni
guij yejc Pabl, gudobxhajxhrenini
guldirenini ro' guejdxga, sa'csi naareni
agujtni. 20Dxejc lal ni suga' rexpejn
Jesucrist guideb gabi cadro naga' Pabl,
huistieni, biusacni guejdxga. Che bara
yaal, huindni Bernabé sddreni guedx
Derbe.

21 Che bidzujnreni guejdxga,
basule'reni rextidx Dios lo rebejnga.
Xhidajlreni huililajz xtidx Dios. Dxejc
gubi'reni, biu'reni guedx Listra, néijza
guedx Iconio, ndjza guedx Antioquia.
22 Balijdxreni rebejn nani huililajz xtidx
Dios, gucndjreni rebejnga te batiplajz
rebejnga, rdjpreni lo rexpejn Jesucrist:

—Colsnaj lajztu xtidx Dios. Susacsi re-
bejn la'tu, sidejdtu trabajw te jiu'tu cadro
rnibee Dios.

23Dxejcti gule reapost gaii dade' ni
najc bengool te fiireni rexquidoo xpejn
Jesucrist. Che gulujx bacua'nreni, lal ni
guredx-gunabreni lo Dios, basadiidxreni
rebejn, rdjpreni: “Gacndj Jesucrist la'tu
ni huililajz xtiidxni.”

Gubisac guiro'preni guedx
Antioquia xten Siria

24Che gudejd Pabl nijza Bernabé
distrit Pisidia, bidzujnreni estad Pan-
filia. 25Basule'reni xtidx Dios lo re-
ben Perge, dxejcti biriireni ro'c sddreni
guedx Atalia. 26 Che bidzujnreni gue-
jdxga, biu'reni nen barcw, gudejdreni
lo nisdoo te bidzujnreni stee guejdx ni
laaza Antioquia. Ni'c najc guejdx ni biri-
ireni che sédireni. Lo guejdxre yu' rex-
pejn Jesucrist ni gunab lo Dios xcuen-
treni, gacndj Diosreni, baxhalreni Pabl
ndjza Bernabé chasule'reni xtidx Dios
nen guiraa reguejdx. Naj abaluux Pabl
nédjza Bernabé dzuunga. 27 Che bidzu-
joreni guejdxga, bachagsa' rexpejn Je-
sucrist. Dxejcti bijreni diidx lo rebejnga
guira'ti ni benndj Dios laareni, nédjza xho
badeed Dios huililajz rebenzijt nani di-
gac rexpen Israel. 28 Xchej biannéjreni
rexpejn Jesucrist ro'c.

Bidxagsa'zareni nen guedx Jerusalén

1 5 Nen redxejga bidzujn gaii dade'
ni siddd nez Judea, caguluiireni

rexpejn Jesucrist, rdjpreni lojreni:

—Palga ditu gusél bee si'c gunibee to-
Moisés, di Dios guslaatu lo xtojltu.

2Che biejn diajg Pabl nidjza Bernabé
rediidxga, bidxagdijlreni redade'ga. Dx-
ejc gule rexpejn Jesucrist Pabl néjza
Bernabé nédjza sgaii rexpejn Jesucrist
chidreni guedx Jerusalén te guininijreni
reapost nijza rebengool te guidon xho
gac xcuent beega.

3Huisunejz rexpejn Jesucrist ni najc
ben Antioquia Pabl ndjza rebejn ni
sandjreni, sddreni guedx Jerusalén.
Gudejdreni reguedx Fenicia, néijza
reguedx Samaria. Cadrotis gudejdreni
bijreni diidx lo rexpejn Jesucrist
ahuililajz  rebenzijt  xtidx  Dios.
Bibalazduxh rexpejn Jesucrist che biejn
diajgreni rediidxga.

4Che bidzujnreni guedx Jerusalén,
huichagloj rexpejn Jesucristreni. Dxejcti
bij Pabl nijza Bernabé diidx lo reapost,
lo rebengool nani rnibee rexpejn Jesu-
crist, ndjza lo rexpejn Jesucrist, guiraa
redzunro nani cayunnij Diosreni. °Dx-
ejc huisulii gaii refarisee ni ahuililajz
xtidx Dios, rajpreni lojreni:

—Che chalilajz rebenzijt xtidx Dios,
nanab chureni bee, nanabza gusoobreni
leii xten toMoisés.

®Dxejcti bachagsa' reapost néjza re-
bengool nani rnibee rexpejn Jesucrist, te
don xho gunreni. 7 Huisulii Pedr, rdjpni
lojreni:

—Guejbtu,
Dios gubalti
guiraanu te

resa'd, anajntu xho bejn
ijz. Gule Dios nard lo
gusule'd xtidx Dios loj
rebenzijt, te chalilajzreni xtidx Dios.
8Luxh Dios, nani numbechee lastoo
guiralii bejn, badeed seen huililajzpac
rebenzijt xtiidxni. Badeed Dios Sprit
Dxan xtenni lojreni si'c te seen te gacbee
bejn najcreni xpejnni. Sigac baniidxni
Sprit Dxan xtenni loonu galoo, si'cza
badeednini lo rebenzijt. 2 Sigajc rinilajz
Dios nuunu, sigajcza rindlajzni rebenz-
ijt. Che huililajz rebenzijt xtiidxni, ba-
sia Dios lastooreni. 19Naj ¢xhicuent
rusieedtu Dios, 4? Di niajcdi nisianéj re-
toxtadnu releiiga, digacdiza chosandjnu
releiiga naj. ¢Xhicuent rlajztu chasandj
rebenzijt releiiga? 11Xhet si'cti gacni
sa'csi Dios ruslaa nuure lo xtojlnu che
rililajznu xtidx Jesucrist, luxh si'cza
ruslaani rebenzijt lo dojl che rililajzreni
xtidx Jesucrist —rdjp Pedr.

12 Che gulujx gunii Pedr, dxitis gurej
rebejn, bacuadiajgreni xtidx Bernabé,
xtidx Pabl. Guiro'preni bijreni diidx xho
cayujn Dios redzunro, remilagwr nez lo
rebenzijt.

13 Che gulujx gunii guiro'preni, xhet
guniidi rebejn. Jacoobtis rédjp lojreni:

—Sa'a, colcuadiajg xtidxd. 14 Agunii
Simén ni rniireni Pedr lojtu xho ganid-

doo baxhal Dios laani lo rebenzijt te

gurejdx Dios rexpejnni ni nadxaag lo re-

benzijt. 1> Luxh si'cza caj lo guijtz. Agujc
xcheroduxh bacuaa reniguii nani gunii
xtidx Dios, che rajpni:

16 Sidzujn dxej ni guibisaca.

Suné guzuxhijb guiraa rebejn nez lod si'c
bazuxhijb rexpejn Israel che gubajn
toDavid.

Si'c guna,

17te jiddgajn rebejn nard te gaci
Xtiosreni,

ndjza guiraa rebenzijt nani najc rexpend
jiddgajn naré,

18si'c rdjp Dios nani galooli baluiloj
guiraa redzuunre.

19 Dxejcti rdjp Jacoob lojreni:

—Dee najc xhigab ni runid. Na'cru
gusieednu rebenzijt ni cagusiechlajzreni,
renani salilajz xtidx Dios. 20 Gucuaanu
te guijtz, jie'tznu lo rebenzijt: Na'c
gaureni xhi cos ni basuj bejn loj re-
banéjb, sa'csi dinu chalilajz xcuent re-
bandjb. Na'cza guesnédjreni bejn ni di
gac chiilni, na'cza gaureni bail nani
gurerejn, na'cza gaureni rejn. 2! Dee gu-
cuaanu te di guche'chreni xpejn Israel
sa'csi nen guiraa reguejdx galooli yu' rex-
pejn Israel nani rol leii xten toMoisés
gasob sabd —r&jp Jacoob.

22 Che biejn diajg reapost nijza reben-
gool nani rnibee, ndjza guiraa rexpejn
Jesucrist xtidx Jacoob, bichaglajzreni
xtiidxni. Dxejcti gulereni tiop sa'reni
chani Pabl nijza Bernabé guedx Antio-
quia. Gulereni Judas ni rniireni Barsabés
ndjza Silas. Guiro'preni najc bejn ni
sajcru loj rexpejn Jesucrist. 23 Dxejcti
bejnreni guijtz huindreni. Bacuaareni
rediidxre:

“Nuure reapost, ndjza rebengool ni
rnibee, ndjza rexpejn xquidoo Jesu-
crist ruxhalnu xtixtios lojtu, resa'nu
nani rbdjz guedx Antioquia nédjza es-
tad Siria ndjza estad Cilicia. 24 Rucuaanu
guijtzre sa'csi biejn diaagnu birii gaii

resanu ree biddsieedreni la'tu con xti-
idxreni, cayu'tu yérsia' sa'csi najreni lo-
jtu nanab chutu bee si'c gunibee to-
Moisés, guibajnzatu si'c rnii leii xten to-
Moisés. Xhet nuudinu gunibeenu jiddni-
ireni si'c. 25Ni'cni biennu xhigab gux-
halnu lojtu tiop dade' ni gulenu loj
resa'nu te chanireni Bernabé nijza Pabl,
nani sanédlaaznu. 26 Agajc balti huilt rla-
jzreni nugu'treni Bernabé néijza Pabl,
luxh direni guidxejb gusule'reni xtidx
Jesucrist. 27 Naj ruxhalnu Judas nijza
Silas lojtu. Laareni susule'za guiraa redi-
idxre lojtu. 28 Tejsi najc xhigabnu con
Sprit Dxan xten Dios. Di rlaaznu gutaal-
runu leii ni chasandjtu. Releiitis nani
nanab rusoobnu rucuaanu lojtu. 29Na'c
gautu xhicos ni basuj bejn lo rebanijb,
sa'csi dirunu chalilaaz xcuent rebanéjb.
Na'cru gautu rejn, na'cza gautu baal nani
gurerejn, na'cza guesndjtu nani digac
chéédltu. Palga gusoobtu recosre, laaca
cayujntu. Sacrd guibajntu. Sujiannijtu
Dios.”

30 Dxejcti basadiidx rexpejn Jesucrist
Judas nédjza Silas huindreni Pabl nijza
Bernabé guedx Antioquia. Che bidzu-
joreni ro'c batojpreni guiraa rebejn nani
huililajz xtidx Dios te bilreni guijtzga
lojreni. 31 Che biejn diajg rexpenzit Je-
sucrist diidx ni caj lo guijtzga, bibal-
azduxhreni sa'csi gulecdxi diidxga las-
tooreni. 32Dxejcti basule' Judas nijza
Silas xtidx Dios lojreni, sa'csi rudeed
Dios xtiidxni loj guiro'preni. Xhidajl di-
idx guniireni te balijdxreni rexpejn Jesu-
crist. Lacti gulecdxi rediidx ni guniireni
lastoo guiraa rexpejn Jesucrist. 33Ro'c
bia'nreni xchej, dxejcru cudjb rexpejn Je-
sucrist gubi'reni te gudeedreni xtixtios
loj reni baxhalreni.

34Dxejc Silas bejn xhigab jia'nni
ro'c. 3Luxh Pabl nijza Bernabé bia'n
guedx Antioquia. Guiro'preni baluii, ba-
sulereni xtidx Dios loj rebejn. Guyu'za
sgaii dade' ni gucnijreni.

Huihuisac Pabl rexpejn Jesucrist
nen guiraa reguejdx

36 Che gudejd xhidajl dxej, rijp Pabl lo
Bernabé:

—Do'o guibi' lo guiraa reguejdx cadro
basule'nu rextidx Dios te chohuiinu don
xho yu' rexpejn Jesucrist.

37Niluxh Bernabé rlajz chanéreni
Juan ni laa Marcw. 38Naaddi Pabl
chdéni, sa'csi birii Marcw lojreni
che guyu'reni nez Panfilia, diruni
nisiandj Pabl nijza Bernabé. 39Dxejc
gudildiidxreni. Gubicajtireni lo sa'reni.
Ni'c sand Bernabé Marcw, biu'reni
nen barcw, sddreni Chipre ni re' galéii
nisdoo. 40Dxejcti Pabl gule Silas te
sandnini. Badeed rexpejn Jesucrist
xtixtios lojreni, rdjpreni gacnij Diosreni.
“1Lal ni sasajreni gudejdreni guiraa
reguedx Siria nédjza guiraa reguedx
Cilicia, ro'c gucndjreni guiraa rexpejn
Jesucrist, basule'rureni xtidx Jesucrist
lojreni.

Huina Timoteu Pabl néj Silas

Bidzunsac Pabl nijza Silas
1 6reguedx Derbe ndjza Listra.
Ro'c bidxaagreni te xpen Jesucrist ni
laa Timoteu. Xnanni najc ben Israel
ni huililajz xtidx Jesucrist. Xtadni
najc ben griegw. 2Didxsa'ctis rnii
rexpen Jesucrist ni yu' Listra ndjza
Iconio xcuent Timoteu. 3Rlajz Pabl
chanidni Timoteu. Dxejcti basdl Pabl
bee Timoteu te gujcni si'c xpen Israel,
te xhet naadi rexpejn Israel, sa'csi
guiraareni nanchee xtad Timoteu najc
ben griegw. 4Che bidzujnreni cade tej
reguejdx, basule'reni xtidx reapost ndjza
rebengool nani rnibee xpen Jesucrist
guedx Jeurusalén, te gusoob rexpejn
Jesucrist diidx ni bacuaareni lo guijtz.
SBazutijp xtidx Dios lastoo renani
huililajz xtidx Jesucrist. Guixe-guixee

xhidajlru bejn huililajz xtidx Dios
xcuent Jesucrist.

Lo te bacal gunii te niguii lo Pabl

6Che gudejdreni distrit Frigia, nijza
estad Galacia, di Sprit Dxan xten Dios
nusaan nusule'reni xtidx Jesucrist nen
reguedx Asia. 7Bidzujntireni gajxh es-
tad Misia. Dxejc rlajzreni nijreni estad
Bitinia, niluxh di Sprit Dxan xten Dios
nusaan nijreni ro'c. 8Ni'c gudejdtireni
stelaad estad Misia, bidzujnreni guedx
Troas. °Te yéiil si'c lo te bacal bahuii
Pabl suga' te ben Macedonia. Canabduxh
niguiiga lo Pabl, réjpni:

—Gudaa ladxi, estad Macedonia, te
gacnédjlu nuunu.

10Che bara yddl ni gunixcal Pabl,
gudilgajcnu te barcw te chonnu estad
Macedonia, sa'csi gucbeenu Dios najc
nani caguxhal nuure te guluiini xtiidxni
lo reben Macedonia. Nard, Lucas, ni
cagucuai rediidxre, gusandd Pabl nijza
Silas.

Che guyu' Pabl con Silas guedx Filipos

11 Biu'tinu nen barcw ro' guedx Troas.
Bidzunnu Samotracia, te yuj ni re'
nen nisdoo. Che bara y&idl bidzunnu
guedx Neapolis. Ro'c biriinu nen barcw,
12bjonnu guedx Filipos, guejdx nani
sajcru lo estad Macedonia. Guedx ro-
manni. Ro'c bia'nnu tiop chon dxe;j.
13Che gojl sabd, dxej ni rusilajz rex-
pejn Israel, biriinu guejdxga bionnu ro'
te gueuu, sa'csi biennu xhigab ro'c jidad
rexpejn Israel te guinindjreni Dios. Ro'c
gurejnu, guniinu lo renane' nani bire'
ro'c. 14Lojreni nadxaag te nane' ni laa
Lidia, te benzijt ni digac xpejn Israel.
Guedx Tiatira sidddni. Ruto'ni ladmu-
raad ni sacduxh. Rajn gunaaga Dios si'c
rajn rexpejn Israelni. Bacuadiajgni xtidx
Jesucrist ni cagusule' Pabl. Gucnéj Dios
nane'ga te huililajzni xtiidxni. 15 Birob-

nisni, ndjza guiraa reni rbdjz rolijzni. Dx-
ejc guniini loonu:

—Palga ruhuiitu gulid rililazd xtidx
Dios, coltaa roliza te ro'c cudiztu.

Lacti gunab nane'ga nuunu, ni'c hui-
jia'nnu rolijzni.

16 Te dxej cheni sionnu cadro rninij
bejn Dios, bidxaagnu te dxa'p nani yu'
te bendxab nen lastooni. Rajp rexpax-
huaanni melduxh sa'csi rusule' dxa'pga
recos ni gajd gac. 17 Birinajl dxa'pga Pabl
ndjza nuure. Rbedxa' dxape'ga, rijpni:

—Reniguiire najc xmos Dios nani
rnibee guideb guedxliuj. Ruluiireni
loonu xho laanu lo xtojlnu —réjp
dxape're.

18 Balti dxej birinajl dxape'ga nuure,
entis caniini rediidxga lo rebejn. Lacti
basieed dxape'ga Pabl, ni'c gubiréni,
rdjpni lo bendxab ni yu' nen lastoo
dxape'ga:

—Xcuent xcilrnibee Jesucrist rnia lo-
jlu: “Birii nen lastoo dxape'ga.”

Lagajc dxejc birii bendxab nen lastoo
dxape'ga.

19Che bahuii rexpaxhuaan dxape'ga
diru dxape'ga gun gaan melro,
gunaazreni Pabl ndjza Silas. Dxejcti
gudobxhajxhreni guiro'preni nez
roguii cadro suga' reguxhtis. 20Che

bidzunndjreni Pabl nédjza Silas lo
reguxhtis, rdjp rexpaxhuaanni lo
reguxhtis:

—Reniguiire najc xpejn Israel. Cayu-
jnreni biejy lo guejdxre. 2! Caguluiireni
garenca leii nani digacdi gusoobnu sa'csi
najcnu ben roman.

22 Dxejcti bidxechnij rebejn Pabl néjza
Silas. Gunibee rejuejz gulddreni xhajb
Pabl, ndjza xhajb Silas, te batidjlreni
baar guideb tiejxh guiro'preni. 23 Che
gulujx gudinduxhreni Pabl néjza Silas,
bidureni nen latzguiib. Dxejcti rdjp
reguxhtis lo reguixhajg:

—Colgapdzu'tzreni, di
guiriireni.

gusaantu

24Basil guixhajgreni nen latzguiib.
Guyu' ni'reni nen te bardjd ni sojb gueed
te di guxunreni.

25 Garolyéil gunindj Pabl ndjza Silas
Dios, gusloj cayolreni dij ni rlid'p
xpala'n Dios. Biejn diajg guiraa rebejn ni
yu' nen latzguiib cayolreni. 26 Chela gujc
te xuduxh, basniib guideb latzguiibga.
Bixal guiraa repuert, birucya' guiraa
recaden, bixal ro' rebardjd cadro naaz
ni'reni. 27 Che gubajn guixhajg ni canij
latzguiib, bahuiini naxhal latzguiib,
guldiani spaad xtenni, te rlajzni nugu'tni
lagajc laani, sa'csi naani abadxun reni
nidu nen latzguiib. 28Dxejc guredxa'
Pabl, rdjpni lo guixhajgga:

—Na'c gunlu si'c. Bahuii, guiraliinu
suga'nu ree.

29 Dxejc gunibee guixhajg bidad te bajl
te biu'ni nen latzguiib. Racsejsni bidadni
bazuxhijbni nez loj Pabl ndjza nez loj
Silas. 30 Dxejcti guldé guixhajgreni nen
latzguiib. Gunabdiidxni réjpni lojreni:

—iColguinii, dade'! ¢Xhini'c nanab
guné te guslaa Dios nara lo dojl?

31 Rijp Pabl néjza Silas lo guixhajg:

—Huililajztis xtidx Dios xcuent Jesu-
crist, luj ndjza guiraa reni yu' rolijzlu, te
guslaa Diostu lo dojl.

32Basule' Pabl nijza Silas rextidx Dios
lojni néjza loj guiraa rebejn ni yu' roli-
jzni. 33Lagajc dxejc, garol yéil, huind
guixhajgreni gudiibni dejtzreni cadro
batiuug baarreni. Dxejcti batiobnisreni
guixhajg néjza guiraa reni yu' rolijzni.
34 Dxejc huiné guixhajgreni rolijzni, ro'c
badeedni xhi gudajwreni. Laani nijza
guiraa reni yu' rolijzni bibalazduxhreni
sa'csi huililajzreni xtidx Dios.

35Che bara yiil, baxhal reguxhtis
stiop guixhajg rédjpni lo guixhajg nani
cuandj latzguiib:

—Baslaa reniguiiga.

36 Dxejcti huiye'tz guixhajgga lo Pabl,
rajpni:

—Anaj reguxhtis guslaitu. Naj
colchéj, gacnéj Dios la'tu, saru chaitu.

37 Niluxh réjp Pabl loj reguixhajg:

—Nuure najczanu  ben roman.
Batidjlreni baar detznu nez loj guiraa
rebejn. Nicla niniabdiidxreni la yu'
xhi dojl biennu. Basdureni nuure nen
latzguiib. Leii xten roman di gusaan gac
reben roman si'c. Luxh naj rlajzreni
guslaareni nuure xhiga'tz. jDinu guirii
si'c! Lagajc laareni sujiddsldareni
nuunu.

38 Che huiye'tz reguixhajg diidxga lo
reguxhtis, bidxebduxhreni che biejn di-
ajgreni ben roman najc Pabl néjza Silas.
39Dxejcti biddd reguxhtis, gulddreni
Gunabduxhreni lo Pabl nédjza Silas;
rijpreni:

—Coljiunejz guejdxre.

40 Che biriireni nen latzguiib, huijreni
rolijz Lidia. Balijdxreni rexpejn Jesu-
crist, gulecdxireni lajz rexpejn Jesucrist.
Dxejc biunejzreni guejdxga.

Cadxechduxh guiraa
reben Tesalénica

17 Che gudejdreni reguedx Anfipo-
lis, nédjza guedx Apolonia, bidzu-
joreni guedx Tesaldénica cadro yu' te
xquidoo rexpejn Israel. 2Ro'c basule'
Pabl xtidx Dios si'c ni rujnpacni. Chon
sabd, dxej ni rusilajz rexpejn Israel, ba-
sule'ni xtidx Dios lojreni. 3 Basule' Pabl
xtidx Dios ni caj lo guijtz ni bacuaa
reniguii ni gunii xtidx Dios galooli. Caj lo
guijtzga: “Nanab ted Crist trabajwduxh,
guetni, niluxh sibansacni lo rebengut.”

Dxejc réjp Pabl lojreni:

—Ruié lojtu diidx xcuent Jests; lagajc
Jestsre najc Crist —rajpni.

4Yu' rexpejn Israel huililajz xtidx
Dios, gusandjreni Pabl néjza Silas. Néjza
xhidalduxh ben griegw nani rajn Dios
ndjza xhidajl reguna griegw ni sajcru
huililajz xtiidxni. 5Luxh yu' rexpejn

Israel ni di chalilajz, ni bidxechlajz.
Batie'reni gaii benploj, benlatsiaj, bejn-
reni biejy nez galéii. Biu'reni rolijz Jas6n
caguiilreni Pabl nijza Silas te cudareni
guiro'preni nez lo rebejn. ®Niluxh che
direni nidxdl Pabl nédjza Silas, alga
Jason gulddreni néjza gaii renani rililajz
xtidx Dios, sanédireni redee lo reguxhtis,
cabedxa'reni:

—Reniguiire ni abejn bieiduxh guideb
guedxliuj abidzujnreni laadxnu, 7luxh
badeed Jasén rolijzni jia'nreni. Direni
gusoob leii xten César, najreni yu' stee
reii ni laa Jesus.

8Che biejn diajg reguxhtis nijza re-
bejn diidxre, guyu'reni yirsia. 2Cua'
reguxhtis meel lo Jasén nijza lo rex-
amigwni. Rdjp reguxhtis sudedsacreni
meelga che jii Pabl nédjza Silas, jiune-
jzreni lo guejdxga. Dxejcti baslaareni
Jasén néjza rexamigwni.

Che guyu' Pabl con Silas guedx Berea

10Che biu' guxhijn, baxhalgajc rex-
pejn Jesucrist Pabl nédjza Silas ste gue-
jdx ni laa Berea. Che bidzujnreni gue-
jdxga, biugajcreni xquidoo rexpejn Is-
rael. 1! Hueenru najc reben Berea loj
reben Tesalbnica, sa'csi rbaali lajzreni
bacuadiajgreni xtidx Pabl ni guniini
xcuent Jesucrist. Guixe-guixee bilreni
guijtz cadro caj xtidx Dios te gucbeereni
la gulii rextidx Pabl. 12Xhidajl rex-
pejn Israel ndjza xhidajl ben griegw
ni sajcru, gunaa sigajc niguii, huililajz
xtidx Dios. 13 Che gucbee rexpejn Israel
ni rbéjz guedx Tesalénica caguluii Pabl
xtidx Dios guedx Berea, bidddreni guedx
Berea. Che bidzujnreni lo guejdxga be-
jnreni biejy ro'c. 14Dxejcti baxhal rex-
pejn Jesucrist Pabl, huijni ro' nisdoo.
Niluxh Silas ndjza Timoteu bian guedx
Berea. 15Dxejcti rebejn ni guzanij Pabl
huinénini guedx Atenas. Ro'c rédjp Pabl
lo rebejn ni biddnédni gudeedreni diidx
lo Silas ndjza Timoteu jiddgajcreni lo-

jni. Dxejcti rebejn ni sanéd Pabl gubisac
guedx Berea.

Guyu' Pabl guedx Atenas

16Lal ni guldjz Pabl guedx Atenas,
guyuduxhni yérsia' sa'csi bahuiini rajn
guiraa rebejn rebandjb nani runchee
lagajc bejn. 7Ni'c nen xquidooreni
gudildiidx Pabl rexpejn Israel néjza re-
benzijt ni rajn Dios si'c rajn rexpejn Is-
raelni. Guixe-guixee gudildiidxni chutis
bejn ni re' lo guii. 18 Dxejcti biddd gaii
bejn lojni. Yu' reni rolduxh guijtz ni
bacuaa epictireos, yu'za renani rolduxh
guijtz ni bacuaa estoicos, gudildiidxreni
Pabl. Yu' reni réjp lo sa'reni:

—¢Xhicha guinii bejore loonu? Entis
naxhal ro'ni.

Yu'zareni rdjp lo sa'reni:

—Pet cald'pni xpala'n tiop dioscoob.

Si'c guniireni sa'csi biejn diajgreni
bazi't Pabl “Jestis” ndjza “Resureccion”,
ni sdloj yilgubansac lo rebengut. 1° Dxe-
jcti gunaazreni Pabl sandrenini nez dajn
ni laa Aredpago. Ro'c yu' si'c te jusgaad.
Réjpreni lo Pabl:

—Rlaaznu gacbeenu xhi diidx ruluiilu,
20sa'csi rujylu diidx nani dinu jiacbee.
Ni'cni bejn huen, basule' diidxre loonu
te gacbeenu xhi sédlojreni —rajpreni.

21 Reben Atenas ndjza rebenzijt ni yu'
ro'c ruteedreni redxej rniireni didxcoob
lo sareni, o rucuadiajgreni didxcoob.
Ni'cpac rchaglajzreni.

22Galdii Areépago huisulii
rédjpni lojreni:

—Colcuadiajg guejbtu, ben Atenas.
Abahuid xho randuxhtu xhidajl banijb.
23 Che si#dsaa lo guejdxre, bahui lo rex-
panijbtu. Bahuiéza loj te pidén cadro caj
rediidxre: “Dios ni dinu jiembee.” Nard
rand Diosga. Rumbed Diosga nani rajntu
mase ditu gumbeeni. Susule'd xtiidxni
lojtu.

24 Réjp Pabl:

Pabl,

—Diosre benchee guedxliuj néjza
guiralii ni yu' lo guedxliuj, sa'csi
rnibeeni xhaguibaa néjza guedxliyj.
Di Diosre cuddz lo piddn niclaza nen
reguidoo ni runchee bejn. 25 Diza Diosre
guiquiin chu gacnidjni sa'csi lagajc
Diosre rudeed yilnabajn, yidlnadaan,
ndjza guiralii nani rquiin reben
guedxliuj.

26 Réjp Pabl:

—Guiralii reben guedxliuj najc rexag-
doo tejsi gunaa néjza tejsi niguii. Desde
galooli gunibee Diosga bal ijz chu re-
nacion, nidjza cati gunibee renacionga.
27 Benchee Dios guiraa reben guedxliuj
te quiilreni Dios te chalilajzreni xtiidxni.
Luxh suga' Dios gajxh cadetejnu, 28 sa'csi
Dios rujn nabajonu lo guedxliuj, runi-
idxni rsiaanu lo guedxliuj, runiidxzani
rdajlru xcédlnabannu lo guedxliuj. Laaca
bacuaa rexpennajntu: “Najenu xi'n Dios,
sa'csi benchee Diosnu.” 29Ni'cni, sa'csi
najecnu xi'n Dios, di nungijl jiennu
xhigab najc Dios si'c rebandjb ni nac-
chee pla't, o guij, o yajg si'ctis ni runchee
bejn rexpanidjbtu. 3°Nen redxej ni di
bejn niembee Dios, diza Dios niujn
castiigwreni. Niluxh naj gunibee Dios
gusiechlajz guiraa rebejn, 31sa'csi aba-
soobni te dxej cheni gac Jests juejz
lo guiraa reben guedxliuj. Agule Diosni
gacni juejz, sa'csi rumbechee Jesucrist
chu najc benguijdx, chuza najc bensa'c.
Rnilii Jesucrist rediidx ni najc guli-
itis. Gulds Dios Jesucrist, baspansacnini
lo rebengut, te gacbeenu rajp Jesucrist
yéalrnibee lo guiraa recos.

32Che biejn diajg rebejnga gubansac
Jesucrist lo rebengut yu' reni baxhiznij
xtiidxni. Yu'za reni réjp:

—Sucuadiajgrunu xcuent ni rusule'lu.

33 Dxejcti birii Pabl lojreni. 34Yu'za
reni huinajlni, huililajzreni xtidx Dios.
Lojreni nadxaag te dade' ni laa Dioni-
sio ni najc te juejz lo Areépago; nijza te

nane' ni laa Dadmaris. Guyu'za sgaii bejn
ni huililajz.

Guyu' Pabl guedx Corinto

1 8 Biriiti Pabl guedx Atenas, hui-

jni guedx Corinto. 2Ro'c bidx-
aagni te dade' ni najc ben Israel, ni
laani Aquila. Ponto najc lajdxni. Biddga-
jni ro'c, biriini Roma, sa'csi gunibee
reii Claudio guirii guiraa rexpejn Is-
rael guedx Roma. Birindj Aquila Priscila
chiilni. Biriireni Italia, bidddreni guedx
Corinto. Bihuii Pablreni, 3sa'csi lagajc
dzuun ni rujnreni rujnzani. Tejsi lajt
guldjzreni te bejn jionreni tejsi dzuun.
Runcheereni yuguijd. 4 Gasob sabd, dxej
ni rusilajz rexpejn Israel, basule' Pabl
xtidx Dios nen xquidoo rexpejn Israel.
Rlajzni chalilajz rexpejn Israel ndjza ben
griegw ni digac xpejn Israel diidx ni rni-
ini xcuent Jesucrist.

SDxejcti birii Silas nijza Timoteu
Macedonia. Che bidzujnreni guedx Cor-
into, gusloj rusule'tis Pabl xtidx Dios
guixe-guixee, guniliini lo rexpejn Israel:

—Jests najc Crist ni runloj rexpejntu
guxhal Dios.

6Dxejc bidxechndj rexpejn Israelni,
guniyajzareni xtiidxni. Dxejcti gubijb
Pabl xhajbni si'c te seen diruni ji-
ureni, caguro'nnireni. Réjpzani lo rex-
pejn Israel:

—Lagajc la'tu rajptu dojl nittu lo Dios.
Xhet dojldi rapé nard. Agunia xtidx Jesu-
crist lojtu. Naj lo rebejn nani di gac ben
Israel gusule'd xtidx Jesucrist —réjpni.

7 Dxejeti biriini lojreni, huijni rolijz
Justo, te bejn ni rajn Dios si'c rajn rex-
pejn Israelni. Rolijzni sojb cud' xquidoo
rexpejn Israel. 8 Crisp, ni rnibee xquidoo
Israel, huililajz xtidx Jesucrist. Huilila-
jzza guiraa reni rbéjz rolijzni. Xhidajlza
ben Corinto huililajz xtidx Jesucrist, dx-
ejcti birobnisreni. 2Gojl te y&il gunii
Dios lo te bacal, rajpni lo Pabl:

—Na'c guidxejblu. Guniitis, na'c
gusiulu ro'lu, 10sa'csi nard sugania
luj. Rut gacdi gun latsiajlu. Aguled
xhidalduxh bejn lo guejdxre te gacreni
xpend —réjp Dios.

11 Ni'c bia'n Pabl ro'c tebizgarol. Balui-
ini xtidx Dios lojreni.

12Che gujc Galion gubernadoor xten
Acaya, tejsi xhigab bejn rexpejn Is-
rael bidojpreni te gunaazreni Pabl.
Sanéreni Pabl jusgaad cadro yu' Galion.
13 Réjpreni lo Galion:

—Niguiire caguluii rebejn ganreni
Dios garenca mood, xhet si'cti ni caj lo
xleiinu —réjpreni.

14 Agojl ninii Pabl, che rédjp Galion lo
rexpejn Israel:

—Palga gulanni o bagu'tni te bejn,
dxejc yu' xtojlni te gucuadiagd xti-
idxtu. 15Per la'tu cadxe'chtu xcuent di-
idx, xcuent laj bejn, xcuent ni caj lo leii
xtentu. Gubernadoor nard, xho gucuadi-
aga diidxga. Lagajc la'tu colchahuii xho
guntu yalguxhtis —rajp Galion.

16 Gunibee Galion barilaagw resol-
daad rexpejn Israel. 17 Dxejc gunaaz re-
Griegw Sostenes nani rnibee xquidoo
rexpejn Israel. Batidjlreni baar dejtz
Séstenes nez ro' jusgaad xten Galion.
Niluxh nicla niu Galionreni.

Chon huilt huihuii
Pabl rexpejn Jesucrist

18Bia'nti Pabl Corinto xchej. Dxejc
badeed Pabl xtixtios lo rebejn nani
huililaz xtidx Jesucrist, biriini ro'c.
Sanéni Priscila nédjza Aquila, biu'reni nen
barcw te siireni nez estad Siria. Dxejc
ganid gudejdreni guedx Cencrea, cadro
bahuaj Pabl yejcni si'c te seen yu' xhi di-
idx bia'nni con Dios. 12 Che bidzujnreni
guedx Efeso, basa'n Pabl Priscila nijza
Aquila ro'c. Biu' Pabl xquidoo rexpejn Is-
rael, ro'c bachaagni diidx con rexpejn Is-
rael. 20 Dxejcti che gunabreni jia'n Pabl

ro'c xchej, naaddini jia'nni. 2! Badeedni
xtixtios, rdjpni lojreni:

—Nungijlpac chatedd laniro guedx
Jerusalén. Sidlsacd ree palga gusaan
Dios jidla.

Biusacni nen barcw, biriini guedx
Efeso. 22Che bidzujnni guedx Cesarea,
biriini nen barcw, huijni guedx
Jerusalén. Che bidzujnni, guniini xchan
lo reapost ndjza lo rexpejn Jesucrist.
Dxejc huijni guedx Antioquia xten
Siria. 23Che gudejd balti dxej, biriini
guejdxga, gudejdni guideb estad
Galacia néjza guideb distrit Frigia. Nen
cade tej reguejdxga, balijdxni rexpejn
Jesucrist te gutijpru lajzreni.

Baluii Apolos xtidx
Dios nen guedx Efeso

24Nen redxejga, te dade' ni laa Apolos
bidzujn guedx Efeso. Najcni xpejn Israel,
gojlni guedx Alejandria xten Egipto.
Lacti rajc rnisa'cni, nanduxhzani xtidx
Dios. 2°Nanduxhni xtidx Dios xcuent
Jesucrist. Laaca basule'ni xtidx Dios,
guideb xcédlnabajnni rindlajzni Dios.
Niluxh xcuent Jesucrist najntisni yalrob-
nis xten Juan. 26Nicla nidxejb Apo-
los gusloj caniini nen guidoo xten rex-
pejn Israel. Che biejn diajg Priscila
ndjza Aquila xtiidxni, huinérenini roli-
jzreni. Ro'c basule'rureni xtidx Dios nani
gajdni gan. 27 Dxejc, sa'csi abejn Apo-
los xhigab chdini reguejdx ni tre' nez
Acaya, bacuaa rexpejn Jesucrist guijtz lo
rexpejn Jesucrist ni yu' nen reguejdxga
te gacnijreni Apolos. Gucndduxh Apolos
rebejn nani badeed Dios huililajz xtidx
Dios nen reguejdxga, 2®sa'csi gunilii
Apolos nez loj guiraa rebejn xhet laadi
rnii rexpejn Israel. Di niajcdi nuzejc rex-
pejn Israel diidx lo Apolos sa'csi ganax
con xtidx Dios ni bacuaa reniguii ni gu-
nii xtidx Dios galoo basule'ni: “Jests najc
Crist nani cayunlojtu guxhal Dios.”

Guyu' Pabl guedx Efeso

1 9 Lal ni guyu' Apolos guedx Cor-

into, huij Pabl xhidajl reguejdx
nen region Asia, dxejcti bidzujnni guedx
Ffeso cadro bidxaagni gaii bejn nani
huililajz xtidx Dios. 2 Gunabdiidx Pabl
lojreni:

—Che huililajztu xtidx Dios, ¢la bidd-
lajz Sprit Dxan xten Dios nen lastootu,
a?

Réjpreni lojni:

—Nicla gajd diajgnu jiejn la yu' te
Sprit Dxan xten Dios.

3Réjp Pabl lojreni:

—¢Xho birobnistu, pues?

Réjpreni lojni:

—Birobnisnu si'cni baluii Juan tiobnis
bejn.

4Dxejcti réjp Pabl lojreni:

—Guliica bastiobnis Juan che basiejch
lajz rebejn xtojlreni. Rédjpza Juan lo re-
bejn: “Colchalilajz xtidx bejn ni siddd
detzd.” Bejn ni basd'tni najc Jesucrist
—réjp Pabl.

5Che biejn diajgreni rextidx Pabl
birobnisreni te gacbee rebejn najcreni
xpejn Jesucrist. ©Che batzuub Pabl
naani yejcreni, biu' Sprit Dxan xten Dios
nen lastooreni. Dxejc gusloj caniireni
garen-garen didxsaj. Guslojza caniireni
diidx ni badeed Dios lojreni. 7 Si'c tzu-
bitio'p dade' gusajc si'c.

8Si'c chon biii, guixe-guixee gu-
nii Pabl rextidx Dios, basuleni xcuent
xcélrnibee Dios loj rebejn nen xquidoo
rexpejn Israel. Dini nidxejb guniini loj
rebejn.

9Dxejc guyu' reni gucnajd, dirureni
nililajz xtidx Dios. Che gusloj caniyajreni
xtidx Dios lo rebejn, biunejz Pabl ro'c
sandni rexpejnni ni rililajz xtidx Jesu-
crist. Sand Pablreni te bidxagsa'reni ro
scueel xten mastr Tiranno. Ro'c bidx-
agsa'reni te guixe-guixee basule' Pabl
xtidx Dios lojreni. 19 Tiop ijz bejn Pabl

si'c, ni'c guiraa rebejn ni rbdjz Asia
biejn diajgreni xtidx Dios. Rexpejn Israel
sigajc reben griegw biejn diajgreni xtidx
Dios. 11 Gucnéj Dios Pabl bejnni xhidajl
dzunro, remilagwr. 12Ni'cni biddad bejn
ca'reni baii, ca'reni tla' lajd te guxhee-
breni relajdga lo Pabl. Dxejcti rindreni
relajdga lo rebejn ni racxhuu, luxh ri-
acgajc rebejn ni racxhuuga, rigajcza re-
bendxab lastoo renani yu' bendxab.

13Dxejcti guyu' gaii ben Israel nani
entis rcansaj, direni cudaz tejsi guejdx.
Najcreni bejn ni rbdad bendxab lastoo
rebejn. Bejn redee xhigabcoob, naareni
cuddreni bendxab xcuent laj Jesucrist,
ni'cni rédjpreni lo renani yu' bendxab nen
lastooni:

—Xcuent xcilrnibee Jesucrist nani ru-
luii Pabl rnibeenu guiriilu nen lastoo be-
jnga —réjpreni.

14 Guyu' gajdz xi'n Esceva, te ben Is-
rael, nani sajcru lo rebixhojz. Rujn redee
dzuun rbaidreni rebendxab nen lastoo
rebejn. 1°Che gunii rexin Esceva loj
bendxabga si'c, rdjp bendxab ni yu' nen
lastoo bejnga lojreni:

—Rumbei Jesucrist, rumbeédza Pabl.
¢La'tu, chu la'tu? Dina gumbesd la'tu.

16Dxejcti  bixa't niguii nani yu'
bendxab nen lastooni yejc rexi'n
Esceva, gudinduxhnireni, baséalta'nireni,
batidjsni xhajbreni. Dxejcti baxunreni
biriireni nen yu'ga, bidxalguijdxzareni
birdsya' xhajbreni. 17Dxejcti guiraa
reben Efeso, rexpejn Israel sigajc ben
griegw, gucbee xho benn#j bendxab
reniguiiga. Bidxebduxh rebejnga, luxh
huéd'p xpala'n Jesucrist.

18 Xhidalduxh reni huililajz xtidx Dios
biddd lo rexpejn Jesucrist. Cacéjpreni
guiraa recos xhet laadi nani rujnreni.
19 Xhidajl reni najc bidxaa biddna regui-
jtz cadro caj yidlnajn xten rebidxaa.
Dxejcti base'creni reguijtzga nez loj
guiraa rebejn. Bejnreni cuent lacti meel
sajc reguijtzga. Sajcreni tiubitzuu mil



Hechos 19:20

melpla't. 20Xhidalduxh rebejn huililajz
xtidx Dios. Batijp Dios lastoo rexpejnni.
Guléd'p guiraareni xpala'n Dios.

21 Che gulujx recosre, bejn Pabl xhigab
chddni guedx Jerusalén, niluxh tedx-
gaani reguejdx ni re' nez Macedonia
ndjza Acaya, bejnzani xhigab, naani:

—Che ahua'a Jerusalén, nanabza cha'a
guedx Roma.

22Ni'cni baxhal Pabl Timoteu néjza
Erasto, tio'p renani racndjni, huijreni
Macedonia, luxh laani bia'nni Asia.

Bidxechduxh reben Efeso

23 Nen redxejga, guyuduxh rebejn yir-
sia' sa'csi baluii Pabl xtidx Dios. Di-
reni nichaglajz care'ch xtidx Dios. 24 Te
dade' ni laa Demetrio runchee ni'ch
pla't xten banijb ni laa Diana, ni najc
bandjb xten guejdxga. Demetrio nijza
guiraa replateer ni rujn ni'ch xten Di-
ana runduxhreni gaan meel ro'c. 25 Gure-
jdx Demetrio guiraa replateer ni rujn
reni'chga, rdjpni lojreni:

—Colcuadiajg, la'tu resa'd: najntu
rbddnu melro lo dzuun ni riennu.
26 Abahuiitu niguiire ni laa Pabl.

Abiejnza diajgtu xtiidxni. Ré&jpni lo
rebejn: “Xhet diosdi najc reni racchee
con naa bejn.” Guedx Efeso nijza
guideb nacién Asia cagusiejchni lajz
bejn, xhidalduxh bejn salilajz xtiidxni.
27Ni'c ries nitloj xtzuunnu palga diru
bejn sii ni'ch ni riencheenu. Luxh riesza
diru bejn jiddgajn Diana nen xquidoro
Diana. Naj reben Asia, nidjza guiraa
reben guedxliuj randuxh Diana, banijb
ni sajcru, niluxh palga diru rebejn gan
Diana, pet sinitlojni —ré&jpni.

28 Che biejn diajg replateer xtiidxni,
bidxe'chduxhreni, guredxa'reni rijpreni:
—Sacduxh Diana xtios reben Efeso.

29Guideb guejdx guyu' biejy. Dx-
ejcti ruxunreni bidxagsa'reni lo yuj
cadro rajc rexjuntreni. Gunaazreni Gayo
ndjza Aristarco, ben Macedonia ni ri-

najl Pabl. 30 Rlajz Pabl niu'ni cadro bidx-
agsa' rebejn, niluxh di rexpejn Jesucrist
nusaanni. 31 Gaii guxhtis ni rnibee Asia,
sa'csi najcreni xamijgw Pabl, baxhalreni
diidx lo Pabl, rajpreni:

—Na'c chéilu cadro nadxagsa' rebe-
jnga —réajpreni.

3210 rebejn ni re'ga, yu' reni rbedxa'
tej diidx, sgaiireni rbedxa' garenca di-
idx. Te bieiduxh cayajc. Xhidalduxh re-
bejnga nicla gan xhicuent bidxagsa'reni.
33Dxejcti gulds rexpejn Israel te dade'
ni laa Alejandro lo reben xhidaalga,
te guiniini lo rebejn. Dxejcti basddbni
naani lo rebejn te gac dxi rebejn. Rlajz
Alejandro guiniini xcuent rexpejn Israel
loj guiraa rebejn, te di guidxe'chreni lo
rexpejn Israel. 34 Niluxh che gucbee re-
bejn najc Alejandro ben Israel, tiop or
guredxaduxhreni, rdjpreni:

—Sacduxh Diana xtios reben Efeso.

35Dxejcti biddd secretaar xten gue-
jdxga lo rebejn, gunibeeni guc dxi re-
bejn, te rédjpni lojreni:

—Colcuadiajg, la'tu ben Efeso,
caguidxéjl te ben guedxliuj ni di gacbee
reben guedx Efeso rajnpac Diana,
nani xhaguibaali bitejb lo guedxliyj.
36Sa'csi rediidxre najc gulii, nungéjl
cuedxitu, na'c guntu recos guijdxre.
37 ;Xhicuent gunaaztu reniguii ni
siddnédtu ree? Direni gac gubaan ni
rbajn recos guidoo, dizareni niniyaj
xtiosnu. 38Naj palga rlajz Demetrio
ndjza rebejn ni najc plateer chale'c
quej, naxhal jusgaad, suga' reguxhtis.
Ro'c suchale'creni xquejreni. 39 Niluxh
palga yu' xhi stee, nanab gac te junt xte
rebenguejdx si'c ni caj lo xleiinu. 40 Ries
jii xquejnu lo gubier, naareni bidojpnu
te guidxagdilnu gubier. ¢Dxejca'? ;Xhi
jie'tznu xcuent ni bidxagsa'nu ree?

Dxejcti rajpni:

—Agojl, coljiunejz.

41 Che gunii secretaar si'c, bire'ch re-
bejn, biunejzreni ro'c.

Huihuisac Pabl rexpejn Jesucrist ni
yu' Macedonia nijza Grecia

20 Che bire'ch rebejn, gurejdx Pabl
rexpejn Jesucrist biddd lojni, te
balijdxnireni. Badeedni xtixtios lojreni.
Sé'tini nez reguedx Macedonia. 2 Guiraa
reguejdxga cadro gudejdni, balijdxni
rexpejn Jesucrist, basule'runi xtidx Dios
lojreni. Dxejc sddni reguedx Grecia.
3 Che bidzujnni Grecia, bia'nni ro'c chon
béii. Dxejcti niu' Pabl nen barcw te ni-
jni reguejdx Siria. Niluxh che biejn di-
ajgni cabdz-xhiga'tz rexpejn Israelni te
guiniaazrenini, gunaazni nezyuj, gubi'ni
nez Macedonia. 4 Huinéni Sépater, xi'n
Pirios, te ben guedx Berea; nij Aristarco
ndjza Secondo, ben guedx Tesaldnica;
ndj Gayo, ben guedx Derbe; ndj Timo-
tew; ndj Tiquico ndjza Tréfimo, ben Asia.
5Guiraa redee gunijd loonu, huildjzreni
nuure guedx Troas. ® Guedx Filipos bidx-
aag Pabl nard, Lucas. Ro'c gudejdnu
lanij xten rexpejn Israel che rajwreni
yatxtiil ni di saguij. Biriitinu guejdxga,
biu'nu nen barcw te sonnu nez guedx
Troas. Gaii dxej gusaanu nen barcw, dx-
ejc bidzunnu guedx Troas. Ro'c bia'nnu
gajdz dxej.

Baluii Pabl xhidalduxh xtidx Dios lo
rexpejn Jesucrist guedx Troas

7Che gojl dumingw, primer dxej
xman, bidxagsa'nu te bidaunu yéatxtiil
si'c gudaundj Jesucrist rexpejnpacni ga-
loo che gajdni guet. Abejn Pabl xhigab
guira yaadl guiriini guejdxga. Che biu'
guxhijn, gusloj cagusuleduxh Pabl xtidx
Dios, huinuuni si'cti garolyailli. 8Yu'
cadro bidxagsa'nu najc jiaa yejc stiop
yu'. Xhidalduxh balgandeel cagusanij
ro'c. ?Sobga' te bi'n ni laa Eutico ro'
te bentaan. Lal ni cagusuleduxh Pabl
xtidx Dios lo rebejn, gunaaz bacal
bi'nga, gudiejsni, bitejbni lo yuj desde
yu' ni riojn pis. Che huildsrenini, agu-

jtni. 19Dxejcti bidjt Pabl lo yuj cadro
bitejb bi'nga. Bazuxhijb Pabl cadro naga'
bi'nga, gud&diznini. Dxejcti rdjp Pabl
lojreni:

—Na'c chutu yarsia. Agubansacni.
Baspajn Diosni.

1 Dxejeti hudpsac Pabl lo yujiaaga.
Ro'c bidaunu yitxtiill si'c gudaunij

Jesucrist rexpejnpacni galoo che
gajdni guet. Gunii Pabl lojreni
xchejru, che bianijli lo guedxliyj.

Dxejc biunejzni. 12Xhetliidiru rajcdi
bi'nga nani gubansac, nani gulds Pabl.
Bibalazduxhreni, huisa'nrenini rolijzni.

Biu'nu nen barcw,
bionnu guedx Mileto

13 Gunijdnu lo Pabl. Biu'nu nen barcw,
sonnu guedx Asén, te ro'c guidxaagnu
Pabl, sa'csi abejn Pabl xhigab ni'ni ji-
ini guejdxga, ro'cli jiuni nen barcw.
14 Che bidxaag Pabl nuunu guedx Asén,
biu'ni nen barcw, sonnu lo nisdoo te
bidzunnu guedx Mitilene. 1> Nen barcw
biriinu ro'c. Che bara yéaél, gudejdnu yuj
ni re' lo nisdoo ni laa Quio. Che bara
stee yaal, bidzunnu guedx Samos. Guedx
Trogilio basilaaznu. Che bara stee yél,
bidzunnu guedx Mileto. 16 Di rlajz Pabl
jiunu guedx Efeso, diza rlajzni chunu
Asia xchej, sa'csi riojb lajzni guidzunnu
guedx Jerusalén te ro'c tedni redxe lanij
ni laa Pentecostés.

Guedx Mileto guninij
Pabl reni rnibee xpejn
Jesucrist ni yu' guedx Efeso

17Che guyu'nu guedx Mileto, bax-
hal Pabl diidx lo rexpejn Jesucrist ni
yu' guedx Efeso, gurejdxni reni rnibee.
18 Che bidzujareni lo guejdxga, rijp Pabl
lojreni:

—Lagajc la'tu najntu xho nabané nez
lojtu, dxejli ni bidzuni, nabanni Dios.
19La'tu najntu xho rund xtzuun Jesu-
crist guixe-guixee, guideb xcdlnadipa.

Dina nilid'p 4 xpalamd. Najntu xho
rond che di bejn chalilajz xtidx Jesu-
crist. Che rlajz rexpejn Israel nugu't
naré, gudedi trabajwduxh. 20La'tu na-
jntu xho baluid lojtu guiralii rextidx
Dios ni najc huen par la'tu. Che nadx-
agsa'tu baluid xtidx Dios lojtu, néijza
rolijz cade tejtu huiluid xtidx Dios lo-
jtu. 21 Basule'a xtidx Dios lo rexpejn Is-
rael nijza lo rebenzijt ni di gac xpejn Is-
rael. Ripd lojreni nanab gusiechlajzreni,
gusa'nreni xtojlreni, nanab chalilajzreni
xtidx Jesucrist te gudzucaj Dios xto-
jlreni. 22Naj cadedd te laad guejdx
xtentu, sia'd guedx Jerusalén, sa'csi
caguxhal Sprit Dxan xten Dios nard
cha'd guedx Jerusalén. Dina gand xhi
sacé ro'c. 23 Niluxh nani cade tej regue-
jdx cadro rdedd rnii Sprit Dxan xten
Dios lo4 sidedi trabajwduxh, sidud nen
latzguiib guedx Jerusalén. 24 Niluxh dina
guidxebd, dizana chanidlazduxhé xciln-
abanitis, te guluxd dzuun nani baniidx
Jesucrist gund. Lo dzuun ni baniidx Je-
sucrist nanab chaye'tzd lo guiraa rebejn
sibicaj xtojlreni palga chalilajzreni xtidx
Dios xcuent Jesucrist —réjp Pabl.

25 Réjpzani:

—Naj agucbed dirutu fisac lod, la'tu
nani basule'd xcélrnibee Dios lojtu.
26 Rnilidpac lojtu, xhet dojldi rap4 palga
yu' te bejn ni di chalilajz xtidx Dios,
ni di Dios gudzucaj xtojlni. 27 Xhetli-
idi bidddxdi loj rextidx Dios ni ba-
sule'd lojtu. Dina nucua'tzé nicla tej xti-
idxni xcuent xho rlajz Dios guibannu.
28 Colga'p lagajc la'tu si'c ra'p baxhtoor
xiil, si'c colga'p guiraa rebejn nani rililajz
xtidx Dios sa'csi Sprit Dxan xten Dios
abaniidx dzuunga guntu, ni'cni abixe'
xtiejn Jesucrist lo crujz te gac gudzu-
caj Dios xtojlreni. 22 Anancheé che rut-
diru nard, siddd bejn nani rlajz chalila-
jztu ste'ca diidx, na'c chalilajztu niclaza
jiutu rebejnga. Rusgueetisreni la'tu. Su-
tie'chreni la'tu lo sa'tu si'c rutie'ch cuyo't

rexiil. 30 Su'za lagajc sa'tu ni guinii didx-
xhii lojtu te gunreni gusaan rexpejn Je-
sucrist xtidx Dios, te chanajlreni redee
ni rusguee. 31 Colhuii te di gusgueereni
la'tu. Di jidl-lajztu chon ijz, dxej y44l ba-
sule'd xtidx Dios, ronili balidxitu, sa'csi
sanélazatu.

32Rijpza Pabl:

—Asia'are, rusa'nidtu ladznaa Dios,
gacndj Dios la'tu. Sutijp xtidx Dios las-
tootu, te xca'tu guiraa ni bia'n diidx gu-
niidx Dios lojtu, néjza loj guiraa ni abejn
Dios bensa'c, nani najc xpejnni. 33Dina
niniabd meel, niclaza xhabé che baluia
xtidx Jesucrist lojtu. 34 Anajntu lagajc
nard bend dzuun con nai te bio' xhi gu-
daundd rexamigwé. 35Si'c beni te filo-
jtu xho guntu dzuun te gacnijtu sa'tu
ni xhet rajpdi, te guinaj lajztu xtidx Je-
sucrist che najni: “Huenru guideednu lo
bejn quela xcaxlianu xhi cos” —réjpni.

36Che gulujx gunii Pabl rediidxga,
bazuxhibnéjni rebejnga, guredx-
gunabni lo Dios. 37Dxejcti ronduxh
guiraareni gudddzreni guejn Pabl,
bachagro'renini. 38 Guc-huinduxh
lajzreni dxejc sa'csi rédjp Pabl dirureni
fisac lojni. Dxejcti huisa'nrenini lo
barcw.

Huij Pabl guedx Jerusalén

Che basa'ntinu rexpejn Jesucrist
2 1 ro'c, biu'nu nen barcw, sionnu te
lii nejz lo yuj ni laa Cos, ni tre' lo nis-
doo. Che bara yail, bidzunnu lo xyuj
Rodas ni tre'za lo nisdoo. Ro'c biriinu
sionnu nen barcw nez guedx Péatara.
2 Che bidzunnu ro' guejdxga, bidxilnu te
barcw ni séd nez reguedx Fenicia. Dx-
ejc biu'nu nen barcwga te chonnu ro'c.
3Bahuiinu lo yuj Chipre ni tre' lo nis-
doo, xladbdjcwnu tre' yujga, bideednu te
laad. Siontinu nez Siria, ro'c bidzunnu
guedx Tiro cadro gule'creni cargw ni
nuu barcwga. 4 Ro'c bidxilnu rexpejn Je-
sucrist. Biannénureni gajdz dxej. Baluii

Sprit Dxan xten Diosreni te guniireni lo
Pabl, rijpreni:

—Nal'c chéélu guedx Jerusalén.

5Che baza' gajdz dxej, biunejznu gue-
jdxga. Dxejc guzaj reniguii, regunaa,
ndjza rexi'nreni biriinu guejdxga. Ro' nis-
doo bazuxhijbnu te guredx-gunabnu lo
Dios.

6Che abazadiidxnu sa'nu,
biunu nen barcw, biddla
gubisacreni rolijzreni.

7 Biriitinu guedx Tiro. Che bidzunnu
ro' guedx Tolemaida, gulujx xpiajnu
bidjtnu nen barcw. Dxejc biohuiinu rex-
pejn Jesucrist ni yu' guejdxga, bian-
ninureni tejtis ydil. 8 Che bara yéil,
biriinu guejdxga, sonnu guedx Cesarea.
Che bidzunnu guejdxga, bionnu rolijz
Felipe, te dade' ni rusule' xtidx Dios
lo bejn. Felipe gujc tej lo gajdz niguii
nani gudis xhi gudajw rexpen Jesucrist
nani xhet rajpdi guedx Jerusalén. Roli-
jzni huijia'nnu. °Yu' tajp xindxapxteb
Felipe. Dios badeed diidx guiniireni lo
bejn. 19Xhidajl dxej guldjznu rolijz Fe-
lipe. Lal ni dxunnu ro'c, bidzujn te niguii
ni laa Agabo, biriini nez Judea. Ruzanij
Dios xcériejnni te guiniini xtidx Dios.

11 Che bidzujoni loonu, cua' Agabo
xsindoor Pabl, baliibni lagajc reni'ni
ndjza renaani, najni loonu:

—Anaj Sprit Dxan xten Dios: “Scree
suliib rexpejn Israel ni yu' guedx
Jerusalén niguii ni najc xtenni sindoorre
te guteedrenini ladznaa rebenzijt.”

12 Che biejn diaagnu rediidxga, nuure
néjza reben ro'c, gunabduxhnu lo Pabl
na'c chdini guedx Jerusalén. 13 Dxejc naj
Pabl loonu:

—¢Xhicuent roontu? ;Xhicuent run-
huiintu lazid? Xhet najedi jidud nen
latzguiib, xhet najcdi palga nungila
guetd guedx Jerusalén xcuent Jesucrist
—rdjp Pabl.

14Che naaddi Pabl gusiechlajzni,
xhetru guniidinu lojni. R&jptisnu lojni:

nuure
laareni

—Sugac nani rlajztis Dios.

15Che gudejd redxejga, bilucheenu
rexhixtennu, biriinu guejdxga, sontinu
guedx Jerusalén. 16Gaii rexpejn Jesu-
crist ni najc ben Cesarea huisa'’n nuure
guedx Jerusalén. Ro'c huindreni nuure
rolijz te dade' ni laa Mnasén, ben Chipre,
yyj ni tre' lo nisdoo. Laani galooli huilila-
jzni xtidx Dios. Huijiannu rolijzni, ro'c
guldaznu.

Huihuii Pabl Jacoob

17Che bidzunnu guedx Jerusalén,
bibalazduxh rexpejn Jesucrist sa'csi
siopnu ro'c. 18Che bara yiail huininu
Pabl lo Jacoob nédjza lo renani rnibee
guidoo xten rexpejn Jesucrist. 1° Dxejc
gudddz Pablreni, bijni diidx xcuent
tebgaj redzuun nani badeed Dios bejnni
che guyundjni rebenzijt nani di gac
xpejn Israel, te biejn diajgreni xtidx
Dios. 20Che biejn diajgreni xtidx Pabl,
guld'preni xpala'n Dios, rdjpzareni lo
Pabl:

—Guejbluy, sa'nu, anajnlu lacti
xhidalduxh xpejn Israel yu' nani rililajz
xtidx Jesucrist luxh rapdaduxhreni
leii xten toMoisés. 2! Abiejn diajg
rebejnre xcuentlu. Abiejn diajgreni
garenca ruluiilu  guiraa  rexpejn
Israel nani rbdjz nen reguejdx xten
rebenzijt, rulijdxlureni na'c gusélreni
bee rexinreni, na'cza chazanédjrureni
rexcostumbrnu. 22 ;Xhini'c  jiennu?
Siejn diajgreni abidzujnlu ree, dxejc
suchagsa'reni te jidddreni lojlu. 23 Naj
gunlu nani guiniinu lojlu. Yu' tajp
resanu ree nani basanreni diidx lo
Dios. 24Huinéreni, nijza luj bejn si'ctis
gunreni si'c ni caj lo leii xten toMoisés,
te gaclu naya nez lo Dios. Luj quiixlu
guiraa ni banijtreni, te che abasa'tu
guiraa ni nanab gac sajc guigaj yejctu
si'c te seen te gacbee guiraa rebejn
abasoobtu leii. Dxejcti gan guiraa
rebejn didx-xhii najc rediidx ni biejn

diajgreni xcuentlu. Te gacbeereni
laaca rusooblu xleii toMoisés. 25Biddla
rebenzijt nani huililajz xtidx Jesucrist,
xhet najcdi, sa'csi abacuaanu lojreni,
rie'tznu lojreni: na'c gautu recos nani
gule'c bejn si'c gojn loj banijb, na'c
gautu rejn, niclaza bail nani gurerejn,
na'c guesndjtu nani di gac chaaltu.

Gunaaz rexpejn Israel Pabl

26 Che bara yédl, huind Pabl guidap
niguiiga, bejnreni si'c caj lo xleii to-
Moisés, biu'reni nen xquidoo rexpejn Is-
rael te huiye'tzreni lo bixhojz nen guidoo
xhi dxej jiddna tejgareni te man te ju't re-
bixhojz remanga lo Dios.

27Si'c nanab gunreni gajdz dxej. Che
ameer guiza' redxejga, bahuii rexpejn Is-
rael ni sidad Asia lo Pabl nen guidoroga.
Gunaazreni Pabl, dxejcti gusloj cayujn-
reni biejy, 28 guredxa'reni rijpreni:

—iColtaa xpejn Israel! jColtaa te gac-
ndjtu nuure! jBahuilaare! Niguiire najc
nani rniyaj rexpejn Israel cadrotis ri-
jni. Rulijdxni bejn te di chazandjrureni
xleii toMoisés, riye'tzni lo bejn xhet
sajcedi xquidoronure. Colhuilaa xho siad-
néni ree ben griegw, benzijt ni di gac
xpejn Israel, te gundxuudxni xquidoronu
—rdjpreni.

29Gi'c caniireni sa'csi te huélt bahui-
ireni sand Pabl Tréfimos lo nezyuj. Tréfi-
mos najc te benzijt ni siaad guedx Efeso.
Naj cayujnreni xhigab laa niguiiga ni
siddné Pabl nen xquidoro rexpejn Israel.

30 Guideb guejdxga guyu' yérsia', bire'
benguixhuj, bixa'treni yejc Pabl, gu-
naazrenini, gudobxhajxhreni Pabl, gula-
gajcrenini nen guidoroga. Bidugajc re-
puertro xten guidoro. 3!Lal ni cayujn-
reni xhigab ju'trenini, yu' chu huiye'tz
lo nani rnibee resoldaad ni caya'p gue-
jdxga, rdjpreni:

—~Cayajc te bieiduxh nen guejdxre.

32 Guredxgajc comandant resoldaad
ndjza gaii capitan, ruxunreni bidzujnreni

cadro tre' rebejn. Che bahuii rebejn
lo comandant ndjza resoldaad, gulijz
caguijnreni Pabl. 33Dxejcti gubig co-
mandant lo Pabl, gunibeeni baliib resol-
daad naa Pabl con tiop cadenguiib. Dxe-
jeti gunabdiidxni lo Pabl, rdjpni:

—¢Chu luj? ¢Xhini'c bejnlu?

34Lo reben xhidaalga yu' rexpejn Is-
rael ni guredxa' tej diidx, yu'za reni
guredxa' ste'ca diidx. Di comandant ni-
ujn gan niacbeeni xhicuent cayajc biejy
sa'csi cabedxa' guiraa rebejn. Dxejc gu-
nibeeni chand resoldaad Pabl cadro
rbéjzreni. 3°Che bidzunnij resoldaad
Pabl ro' scaleer ni caj ro'c, biireni Pabl
te bejnreni gan biundjreni Pabl, sa'csi
nialazduxh rebejn rlajzreni nugu'treni
Pabl.

36 Siddnajl
rbedxa'reni:

—Colgugu'tni.

37 Che agojl jiu' Pabl nen yuro xten
resoldaad, rijpni lo comandant con di-
idx griegw:

—Rlazé guinié tiop diidx lo guejblu.

Réjp comandant lo Pabl:

—ijAn rniilu xtidxsai! 38 An dilu gac
niguii ni siddd nacién Egipto, nani
gudilndj gubier, nani huiné lo reyubijdz
tajp mil niguii nani rugu't bejn.

39 Dxejc rdjp Pabl lojni:

—Nard nacid te ben Israel, te ben
Tarso xten Cilicia. Sacduxh guejdxga
lo reguedx Cilicia. Canabd gun gue-
jblu te hueen, gusaan guejblu guinia lo
rebejnre.

40 Dxejc cudjb comandant guinii Pabl
lo rebejn. Lal ni suga'ni lo scaleer basaib
Pabl naani lo rebejn te gucdxireni. Che
aguredxi rebejn, gusloj Pabl canii lojreni
didxsaj hebreo, rijpni:

2 2—Guejbtu bengool,
resa'd, ndjza la'tu

Gucuadiajgtu rextidxd —réjpni.

guiraa rebejn  Pabl,

guejbtu
dade'.

2Che biejn diajgreni caniini didx he-
breo, dxidujru guzuj rebejn. Rijp Pabl
lojreni:

3_Nari nacé te xpejn Israel. Guedx
Tarso xten Cilicia gola. Reepac gulai. Lo
Gamaliel bisieda guijtz. Baluisa'cni nara
guiragajc releii xten retoxtadgoldoonu.
Guideb xtipd basobid ni gunibee Dios.
Guci si'cpac ni najetu naj. 4 Dxejeti bidx-
echduxhi loj renani huililajz xtidx Jesu-
crist, bagu'tdzareni. Balibd xhidajl bejn,
niguii ndjza gunaa, con cadenguiib.
Basduidreni nen latzguiib. ®Bixhojz ni
sajcru nidjza guiraa rebengool ni sajcru
nen xquidootu, sajc guinii xhini'c bena.
Laareni baniidxreni guijtz lod. Ni'c
huindéd lo rexpejn Israel ni yu' guedx
Damasco, cadro hua'a te niniazd re-
bejn nani huililajz xtidx Jesucrist. Bena
xhigab jiddnidreni guedx Jerusalén te
jidureni nen latzguiib, te gusacsireni
rebejnga.

Gunii Pabl xho huililajzni
xtidx Jesucrist
(Hch. 9:1-19; 26:12-18)

6 Rijpzani:

—Dxejc hua'a guedx Damasco. Laidx-
ejti ameer guidzund guejdxga, chela
bazanij te balro guideb gabi nara. Xh-
aguibaali sidid bajlga. 7 Biabrloi lo yuj,
dxejc biejn diagd te se' ni canii lo,
najni: “Saulo, Saulo, ¢xhicuent rusac-
silu nard nijza rexpenid?” najni. 8Dx-
ejcti rdapa lojni: “¢Chuluj, Dad?” Na-
jni lod: “Nard nacd Jesucrist ni siddd
Nasare't, nani cagusacsiduxhlu.” °Re-
bejn ni sandd bahuiloj bajlga, bidxe-
jbreni, niluxh di diajgreni niejn xse' nani
gunii lod. 19R&4pi lojni: “Dad, ¢xhini'c
guna?” Dxejcti najni lod: “Huistie, huij
guedx Damasco. Ro'c sinii te dade' lo-
jlu guiraa ni guinibed gunlu.” 11 Bastujxh
bajlga lo4, diru loéd nien, ni'cni gunaaz
resa'd nad, sontinu guedx Damasco.

12Réjp Pabl:

—Guejdxga guldjz te niguii ni laa
Ananfas. Rusoobni guiraa releii xten
toMoisés. Guiraa rexpejn Israel rnii
nadalajz lo dade'ga. Biddd Ananias loa.
13 Cué'd guzujni najni loé: “jSaulo, betzi,
bahuisac!” Lagajc dxejc biajc lod, bahuia
lojni. 14 Naj Ananias loé: “Xtios retoxtad-
goldoonu agulelu. Gule Dios luj te jiejn
diajglu rediidx ni rlajzni gunlu, te filo-
jlu Jesucrist, Xindxan Dios, te jiejnza di-
ajglu rextiidxpac Jesucrist. 15Loj guiraa
bejn susule'lu guiraa ni bahuiilu nijza
nani biejn diajglu. 16 ;Xhicuent sojbtislu
ro'c? Basquejn, huistie te tiobnislu.
Huililajz xtidx Jesucrist, gurejdx lo Dios
te gudzucajni rextojllu.”

Gunii Pabl xhicuent baluiini
xtidx Dios lo rebenzijt

17°Che gubi'a guedx Jerusalén, biu'a
nen guidoro xten rexpejn Israel te
guredx-gunabd lo Dios. Lal ni cabedx-
canabi lo Dios, astoo gunixcald, 18 dxejc
bahuié lo Jesucrist. Najni lod: “Basquejn,
birii guedx Jerusalén sa'csi di rebejn
chalilajz xtidxd ni gusule'lu lojreni.”
19 Nari réipéza lojni: “Dad, anajnreni xho
biu'a guiraa reguidoo, gunaza guiraa re-
bejn nani huililajz xtiidxlu, gudindux-
héreni, basduéreni nen latzguiib. 20 Che
bacuaareni guij yejc Esteban nani gunii
xtiidxlu, ro'c guzud, cudba bejnreni si'c.
Go'pa xhajb xten renani bagu't Esteban
la]l ni bacuaareni guij.” 2! Dxejcti naj Je-
sucrist lod: “Huij. Suxhala luj zitduxh.
Chéélu lo guiraa rebenzijt ni di gac xpejn
Israel.”

Bia'n Pabl nen rolijzro xten resoldaad

22Bacuadiajg guiraa rebejn lal ni gu-
nii Pabl rediidxga, dxejcti guredxa'reni,
rajpreni:

—Colgu't
guibajnruni.

23Sanuutis cabedxa'reni. Gulddreni
xcamangwreni, cacuaazareni yuyol

niguiiga. Di  nunydjl

jiaa. 24Dxejcti gunibee comandant lo
resoldaad, rajpni:

—Colchand Pabl nen yuro xtennu.
Ro'c colquiin Pabl te guiniini didxgulii,
te gacbeenu xhicuent rbedxaduxh rebejn
lojni.

25 Sanitireni Pabl. Entis baliibreni ni',
naa Pabl con duguijd te niguijnrenini
che gunabdiidx Pabl lo capitan, rajpni:

—¢La rajc rguijntu te ben roman che
gajdtu gacbee xhi dojl bejnni, 4? Et si'cti
caj lo xleiilu.

26 Che biejn diajg capitdn xtiidxni,
bidxejbni, huijni lo comandant, rédjpni
lojni:

—Colnati xhi gunnéjlu dade're, sa'csi
najcni ben roman.

27Biddguxun comandant lo Pabl,
rajpni:

—cLa gulii najclu ben roman, &?

Réjp Pabl lojni:

—Guliini.

28 Dxejcti rdjp comandant:

—Naré badedd xhiroob meel te naca
ben roman.

Dxejcti rdjp Pabl lojni:

—Nara che goléli nacd ben roman.

29 Che biejn diajg resoldaad nani nigu-
ijn Pabl si'c, baslagajcreni reduguijd ni
naliib ni', naani. Che biejnza diajg co-
mandant najc Pabl ben roman, bidxejbni
sa'csi gunibeeni biliib Pabl.

Basule' Pabl diidx xcuentni lo
rebixhojz nani rnibee rexpejn Israel

30Che bara yiil, rlajz comandant
gacbeeni xhicuent rlajz rexpejn Israel
ju't Pabl. Ni'c gunibeeni jidad rebixhojz
ni sajcru néjza reguxhtis xten guidoro.
Dxejcti biddnéni Pabl, bazujnini nez loj
guiraa rebejn ni bire' ro'c.
2 3 Rdxelodzu'tz Pabl lo rebejn ni tre'

ro'c lal ni rédjpni lojreni:

—Nara gusule'd tiop diidx lo guejbtu,

ben Israel, sa'd. Guideb ni nabané ruzoba

xtidx Dios. Di lasto# guidxejb nez lo Dios
—réjp Pabl.

2Che biejn diajg Ananias, bixhojz ni
sajeru, xtidx Pabl, bidxechduxhni, gu-
nibeeni lo renani suga' gajxh lo Pabl
ca'preni ro' Pabl.

3Rijp Pabl lo Ananias:

—Sigajcza ca'p Dios ro'lu, benguijdx.
Ro'c sobga'lu te gunlu yélguxhtis si'cni
caj lo leii. ¢Xhicuent rujnlu nani rnii lei-
iga di nungédjl gun bejn? ;Xhicuent gu-
nibeelu guda'preni ro'a? —réjp Pabl.

4Reni suga' cud' Pabl rijp lo Pabl:

—¢La dilu gacbee laa bixhojz ni sajcru
xten Dios? Na'c guiniyajluni.

5 Dxejeti rdjp Pabl lojreni:

—Rexamigwd, dina niacbed canid lo
bixhojz ni sajcru, sa'csi nané agunii Dios:
“Na'c guiniyajlu reni rnibee xpejnlu.”
Si'c caj lo guijtz ni bacuaa reni gunii
xtidx Dios.

6 Gucbee Pabl tiop cuaa najc reni tre'
ro'c. Yu' reni najc ben saducee, yu'za
reni najc ben farisee. Dxejc guredxa' Pabl
rédjpni lojreni:

—Sa'a, nard naci te ben farisee, xi'nza
te ben farisee nara. Rililaza sibansac bejn
lo rebengut, ni'c cabe'creni xqueja ree.

7 Entis guniini si'c lojreni, chela gus-
loj caniireni lo sa'reni. Tiop cuaa gu-
jereni, gala' refarisee, sgala' resaducee.
8Di lajz resaducee chalii sibansac re-
bengut, dizareni chalilajz yu' rexangl
Dios, dizareni chalilajz yu' aim xten
bejn. Niluxh refarisee rililajz guiraa
rediidxga. °Guyu' te bieiro. Dxejcti
huisulii gaii farisee nani najn leii, gusloj
caniduxhreni, rédjpreni:

—Di niguiire gac benguijdx. Palga gu-
nii te angl xten Dios o te togool lo-
jni, alga Dios tilndjnu, dxejc sidxechnj
Diosnu.

10Che gusloj cabedxaduxhreni Io
sareni, bidxejb comandant, andi
ju'treni Pabl, caxha'treni yejcni. Dxejcti
gunibeeni bidjt resoldaad cadro suga'

Pabl. Guideb xtijpreni gulddreni Pabl
galdii rebejnga huindsacrenini nen yuro
xtenreni.

11 Che biu' guxhijn, baluiloj Jesucrist
lo Pabl, guzujni cud'ni, réjpni lojni:

—Batijp lajzlu, na'c guidxejblu, Pabl.
Si'cni basule'lu xtidxd guedx Jerusalén,
sigajcza nanab gusule'lu xtidxd guedx
Roma.

Rexpejn Israel bejn
xhigab nugu'treni Pabl

12 Che bara yail, bachagsa' gaii xpejn
Israel, bejnreni xhigab nugu'treni Pabl.
Réjpreni lo sa'reni:

—Na'c guidaunu, na'cza guidunnu nis
che guigu'tlinu Pabl —r&jpreni.

13Gi'cti tiuu niguii bia'n diidxga.
14 Bidzujnreni lo rebixhojz nijza reben-
gool, rdjpreni lojreni:

—Abia'nnu diidx, xhet guidaudinu,
xhetza guidundinu palga dinu guigutx-
gaa Pabl —réjpreni—. 1°Naj la'tu néjza
guiraa rebengool ni rnibee rexpejn Is-
rael, colguxhal diidx lo comandant te
guixee jiddnéni Pabl lojtu. Colyejn si'c ni
rlajztu jiejnru diajgtu diidx xcuent Pabl.
Che jiddnd comandant Pabl ree, nuure
sugu'tnuni lo nezyuj che gajdni guidzujn
ree —rdjp reniguiiga.

16 Niluxh biejn diajg xi'n bisiajn Pabl
cabdzxhiga'tz reniguiiga te ju'treni Pabl,
huijni royuro xten resoldaad. Che bidzu-
joni, biu'ni rdjpni lo Pabl rediidx ni
biejn diajgni. 17 Dxejcti gurejdx Pabl te
capitan, réjpni lojni:

—Huinédlaa binre lo comandant te
gabni te diidx lojni.

18 Huiniti capitdn bi'nga lo coman-
dant, rédjpni lo comandant:

—Pabl, nani nidu nen yuro xten resol-
daad, gunab loé jiddnélad bi'nre lo gue-
jblu te guiniini te diidx lo guejblu
—réajpni.

19 Dxejc gunaaz comandant naa bi'nre,
huinénini te laad cadro rut jiejndi dia-
jgni xtiidxreni, dxejc rajpni lojni:

—¢Xhini'c rlajzlu guiniilu loa?

20Dxejc bazejeni diidx, rdjpni loj
comandant:

—Abia'n te cuaa xpejn Israel diidx
siniabreni lo guejblu jiddnad guejblu
Pabl ro jusgaad guixee. Sujnsireni si'c
ni rlajz jiejnru diajgreni diidx xcuent
Pabl. 21 Na'c chalilajz guejblu xtiidxreni.
Tiu niguii sibdzxhiga'tz cud' nezyuyj te
ju'treni Pabl. Abia'nreni diidx direni gau,
dizareni ya palga direni jutxgaa Pabl.
Naj cabdjztisreni guxhal guejblu diidx
sind guejblu Pabl ro jusgaad.

22 Che biejn diajg comandant diidxga,
basaanni sii bi'nga rolijzni, rédpxgaani
lojni:

—Rut lojdipac géblu guniilu diidxre
loa.

Huij Pabl lo Pels ni najc gubernadoor

23Dxejcti  gurejdx comandant tiop
capitan, rédjpni lojreni:

—Colgutojp tiop gayuu soldaad, chia
guedx Cesarea nédjza gayonbitzuu sol-
daad ni bijb cabaii, néjza tiop gayuu sol-
daad ni ca' spaad. Rcagaa guxhijn guiri-
ireni ree. 24 Colquiil tiop cabaii cuib Pabl
te xhet gacdi Pabl cheni chanétuni lo gu-
bernador Pels —rajpni.

25Dxejcti bejn comandant te guijtz
chanireni lo gubernadoor.

261,0j guijtzga rnii scree: “Guber-
nador Pels, nani sacduxh. Nari, Clau-
dio Lisias, ruxhald xtixtios lo guejblu.
27 Rediidxre rucuai lo guejblu. Gunaaz
rexpejn Israel niguiire, luxh paru dina
nidzunga'cé con resoldaad, nugu'trenini.
Che gucbei najcni ben roman, gulddnuni
ro'c. 28 Rlazé niacbed xhi quej rbe'creni,
ni'c huanidni lo junt xten rexpejn Is-
rael ni rnibee guidoro. 29 Dxejc gucbei
requej ni rbe'creni najc ganax xcuent
leii xtenreni, niluxh xhet bejndini te

nungijl guetni, niclazd nanab jiduni nen
latzguiib. 39Che baxhalreni diidx lod
cabdzxhiga'tz rexpejn Israelni te ju'treni
dade're, baxhalga'céni lo guejblu. Agu-
nibedza jiddle'c rexpejn Israelre xque-
jreni lo guejblu. Ni'ctis rnid lo guejblu”,
si'c caj lo guijtz ni bejn comandant.

31 Che biu' guxhijn, huixii resoldaad
Pabl sandrenini guedx Antipatris si'cni
gunibee comandant gunreni. 32 Che bara
yaal, gubi' resoldaad nani guzaj ni'reni.
Resoldaad ni bijb cabaii guzan&j Pabl
guedx Cesarea. 33 Che bidzujn redee Ce-
sarea, badeedreni xquijtz comandant lo
gubernadoor, huinédzareni Pabl lojni te
biembeenini. 34Che gulujx bilni gui-
jtzga, gunabdiidxni lo Pabl:

—¢Caro sidadlu?

Che gucbeeni
35 réjpni lo Pabl:

—Guidzujnsi rexpejn Israel ni cadx-
echndj luj, sucuadiaggaca xtiidxlu —réjp
gubernadoor.

Gunibeeni ga'p resoldaadni nen yuro
xten Herodes.

siagdd Pabl Cilicia,

Gunii Pabl xtiidxni lo Pels

2 4 Gudejdti gaii dxej, dxejc bidzujn
Ananfas, bixhojz ni sajcru, ndjza
gaii rebengool xten guidoro, ndjza te
dade' ni laa Tértulo ni gunii xcuen-
treni. Gusloj cabe'cni xquej Pabl lo gu-
bernadoor. 2Che biddnireni Pabl, gus-
loj Tértulo cabe'c xquej Pabl lo guber-

nadoor. Réjpni lo gubernadoor:
—Xquixtioste guejblu dxiduxh
nabannu. Cayacnidduxh guejblu laadxnu
con redzunsacduxh ni cayujn guejblu.
3Xquixtiosduxh guejblu, gubernadoor
Pels, xcuent guiraa redzunsa'c ni rujn
guejblu guira nejz. 4Luxh na'cru
gusieednu guejblu, gucuadiaglaa
guejblu tiop diidx. °Agucbeenu xho
najc niguiire. Benguidxduxhni. Cadrotis
rijni rujnni biejy lo rexpejn Israel. Laani
rnibee te cuaa ni laa nasaren, nalajznu

rebejn nani rililajz xtidx Jesucrist
ni biddd guedx Nasare't. ©Rlajzlini
nuxhinni xquidoronu, ni'c gunaaznuni.
Niennu te junt te lagajc nuure niennu
yalguxhtisni si'cni caj lo xquijtznu.
7Niluxh bidzujn comandant Lisias
ndjza resoldaad. Diptis badzucajreni
niguiiga ladznaanu. 8Laani gunibeeni
lo guejblu jidad reni rbe'c xquejni. Naj
lagajc guejblu sajc guiniabdiidx lojni te
gacbee guejblu gulii guiraa requej nani
rbe'cnu xcuentni —réjp Tértulo.

9 Dxejcti guiraa rexpejn Israel ni suga'
ro'c rijp guliica xtidx Tértulo. 10 Dxejcti
bejn gubernadoor seen lo Pabl te guini-
ini. Baze'c Pabl diidx, réjpni lojni:

—Rbaaliza lazd guze'cd diidx lo gue-
jblu, sa'csi anana agujc xchero lacti
huen rujn guejblu yalguxhtis nacién
Israelre —rajp Pabl—. !l Gutzbitio'p
dxejtis bidzund guedx Jerusalén te
sagand Dios. Najn rebejn xhi dxej
biu'd Jerusalén, guyasi guniidxreni di-
idx. 12Nicla tej dina nichagdild bejn
nen guidoro. Nicla tej dina niuné biejy
nen reguidobiz, nicla ro nezyuj. 13 Ag-
ule'creni quej xtend lo guejblu, niluxh
nicla tej redzuunga dina niuni. Di gacdi
guluipacreni lo guejblu gulii najc xti-
idxreni. 14Rnilidipac lo guejblu: Rani
Xtios retoxtadgoldoonu. Jesucrist baluii
xho gansa'cnu Dios. Rililazd rextiidxni.
Xhidalduxh rexpejn Israel rniyaj xho ba-
sule' Jesucrist gan bejn Dios. Ruzoba
guiraali releii xten toMoisés. Rililaza
guiraa rextidx Dios ni bacuaa reni gu-
nii xtidx Dios. 15Rililazé xtidx Dios si'c
rililajzza rebejnre xtidx Dios. Si'c ni na-
jnreni, si'cza nan# sidzujn te dxej che
guibansac rebengut, rebenguijdx sigajc
rebensa'c. 1 Ni'cni racbei laaca nabani
guiraa dxej, di lastod guidxejb, nicla nez
loj bejn niclaza nez loj Dios, sa'csi rut ra-
jedi guilids dixhii xcuenta.

17 Réjp Pabl:

—Agujc xchej yu'a zijt, lajdx garenca
bejn, naj gubinéié'i meel ni baxhal reben
nejzga te gudedéni lo rebejn ni xhet ra-
jpdi. Biddniiza gojn xtend gudedini lo
Dios. 18 Ni'c sandi guidoro. Ro'c bidxdjl
rexpejn Israel ni siddd Asia nard. Aguc-
nayai si'c ni rnibee xleiinu. Xhet benx-
hidajldi sugani4, xhetza biejydi cayuni.
19 ;Con rebejnga naj? Te cue'creni quej
lo guejblu palga yu' xhini'c rdxech-
néjreni nard. 200 guiniiza redee palga
yu' xhini'c et laadi benid che suga'd nez
loj junt xten guiraa rebixhojz ni rnibee
ndjza rebengool lo guedx Jerusalén
—riijp Pabl—. 2! Tejtis diidx gunié che
suga'd galdiireni, guredxa'a rapa lojreni:
sa'csi rililaza sibansac guiraa rebejn lo
rebengut, ni'c biddnétu naré lo rebejnre
—si'c gunia lojreni.

22 Che biejn diajg Pels xtidx Pabl néjza
sa'csi najne'ni xcuent diidx nani baluii
Jesucrist, basoobni stee dxej guidxagsac
sa'reni rajpni lojreni:

—Che jidadli comandant Lisias dxejc
guna yalguxhtis —rajp Pels.

23 Dxejcti gule Pels te capitdn ni rnibee
te gayuu resoldaad ga'p Pabl. Niluxh
rdjpni lojni gusaanni gun Pabl nani rla-
jztisni gunni. Na'cza gudxojnni jidad rex-
amigwni te fiireni lojni.

24Che gudejd balti dxej, gubi' Pels,
biddnéani chéidlni Drusila. Drusila najc
ben Israel. Dxejc gurejdx Pels Pabl te
gusule'ru Pabl xtidx Jesucrist. 25 Gunii
Pabl xho nanab guibansa'c bejn nez loj
Dios si'c ni gunibee Dios guibajn bejn.
Nanabza gacbee bejn na'c gun bejn cos
guijdx, sa'csi sidzujn dxej gac Dios juejz
loj guiraa rebejn te fiini xhi bejnreni.
Racsesli Pels tant bidxejbni biejn diajgni
diidxga. Réjpni lo Pabl:

—Huij naj. Sibedxsacélu che lati stee
—rajp Pels.

26 Naa Pels sudeed Pabl meel lojni te
guslaanini, ni'c masru guet-guejt gure-
jdxnini te guninijnini. 27 Si'c gudejd tiop

ijz. Dxejc birii Pels gubernadoor. Dxe-
jeti biu' Porcio Festo, gujcni gubernador-
coob. Niluxh Pels rlajz chanilajz rexpejn
Israelni, ni'c basa'nni nidusijc Pabl.

unii Pabl xtiidxni lo Festo

G

2 5 Che biu' Festo gujcni guber-

nadorcoob xten reguejdxga,
bia'nni guedx Cesarea chon dxej. Dxejc
biriini ro'c sddni guedx Jerusalén. 2Che
bidzujnni guejdxga, rebixhojz nani
rnibee ndjza reniguii ni sajcru lo rexpejn
Israel biddd lo Festo. Gusloj cabe'creni
xquej Pabl lojni. Gunabduxhreni lo
Festo 3sa'csi rlajzreni gunni te huen
laareni, guinibeeni jiddndreni Pabl
guedx Jerusalén. Si'c gunabreni, sa'csi
abenxgaareni xhigab cuédzxhiga'tzreni te
ju'treni Pabl lo nezyu;j.

4 Dxejcti rajp Festo lojreni:

—Sunidu Pabl guedx Cesarea. Di
gaclaa guibi'd guedx Cesarea. ®Suchii
reniguii ni sajcru lo sa'tu guedx Cesarea,
te ro'c cue'creni xquej Pabl lo, don la yu'
xhi dzunguijdx bejnni —rdjpni.

6Che gudejd si'cti tzuu dxej, gubi'
Festo guedx Cesarea. Che bara yéiil,
gurejni lo yagxhil xten gubernadoor, gu-
nibeeni bisid Pabl lojni. 7 Che bidzujn
Pabl lojni, bidad rexpejn Israel nani
biddd guedx Jerusalén ro'c. Guzujreni
guideb gabi Pabl. Gule'creni xhidalduxh
xquej Pabl, luxh di niajedi nuluiireni
guliipac xtiidxreni.

8 Dxejcti rdjp Pabl lojreni:

—Nicla tej latsiaj dina niuné, dina ni-
uné latsiaj loj leii xtennu, dizana ni-
und latsiaj lo guidoro ni sojb guedx
Jerusalén, dizana niuné latsiaj loj xgu-
bier César.

9 Dxejcti Festo, sa'csi rlajzni guilidsni
xpalanni loj rexpejn Israel, rédjpni lo
Pabl:

—¢La sisiajlu guedx Jerusalén te cue'c
rexpejn Israel xquejlu ro'c nezloa, 4?

10 Dxejcti rdjp Pabl lojni:

—Naj suga'a loj guejblu, ni gule reii
César. Guejblu rnibee guiraa reguejdxre.
Ree nungijl cue'creni xqueja lo guejbly,
xhet guedx Jerusaléndi. Ananchee gue-
jblu xhet latsiajdi bend lo rexpejn Israel.
11 palga nacé te benguijdx, o palga yu'
xhi latsiaj bend te nungdjl guetd, xho
dina xcdba guetd. Palga xhet latsiajdi
beni nani canii rexpejn Israel bend, dx-
ejc rutliidi sajc guteed nara ladznaareni.
Suchale'creni xqueji lo César nani najc
reii xten reben roman —réjp Pabl.

12Che gunindj Festo reguxhtis xten
xquidoro rexpejn Israel, rdjpni lo Pabl:

—Luj gunablu chéilu loj reii César.
Mbaj. Sijlu lo reii César —réjp Festo.

Huixiireni Pabl huindrenini
lo reii Agripa

13 Che gudejd balti dxej, bidzujn reii
Agripa néjza chéilni Berenice guedx Ce-
sarea. Biddhuiireni gubernadoor Festo.
14 Che guyu'reni ro'c xchej, bij Festo di-
idx lo Agripa xcuent Pabl. Rdjp Festo
lojni:

—Ree nidusijc te niguii ni laa Pabl
ni basan Pels. 15Che guyud guedx
Jerusalén, rebixhojz ni rnibee néjza
rebengool xten rexpejn Israel gule'c
xquejni lod. Rlajzreni guinibed guetni.
16Rspd lojreni: “Di leii xten nacién
roman gusaan guet te bejn palga di
bejn jiddxgaa te guiniireni nez lojpacni
xhi bejn niguiiga, te guzejcza nigu-
iiga diidx xcuent requej, te guiniini
la guliireni.” 17 Ni'cni che biddd rex-
pejn Israelga lo guejdxre, che bara
yaal guregacd lo yagxhil xten guber-
nadoor. Dxejc gunibed huixiireni Pabl
guzuj nez lod. 18 Beni xhigab pet yu' xhi
cosro bejnni. Luxh che gusloj cabe'creni
xquejni, gucbegacé xhet latsiarodi bejn
Pabl. 19 Alga cadilnéjrenini xcuent xlei-
ireni, xcostumbrreni. Guniizareni xcuent
te niguii ni laa Jesucrist. Agujtni,
niluxh canii Pabl gubansacni lo re-

bengut. 20 Guxii nani xcuent sa' diidxre,
ni'cni gunabdidx&d lo Pabl top sicdjbni
chandéni guedx Jerusalén te ro'c cue'c
rexpejn Israel xquejni. 2! Dxejc che gu-
nii Pabl lojpac reii César chale'c rexpejn
Israel xquejni, ni'c gunibed jidusijeni lal
ni gac guxhaldni lo César —rajp Festo.

22Dxejcti rdjp Agripa lo Festo:

—Naré rlazéiza jiejn diagéd xtidx nigui-
iga —rajp Agripa.

Dxejcti rdjp Festo lojni:

—Guixee  gucuadiajglu
—rdjpni.

23Che bara yéil, bidad Agripa nijza
Berenice, luxh sucheduxhreni. Néjza re-
capitén ni sajcru nijza rebejn ni sajcru
lo guejdxga biu'reni nen yuro xten Festo.
Dxejc gunibee Festo biddd Pabl. 24 Dxe-
jeti rdjp Festo lo guiraa reni re' nen yuro:

—Reii Agripa ndjza guiraa rebejn ni
tre' ree, colcuadiajg. Colhuii lo nigu-
iire. Reni rnibee xpejn Israel guedx
Jerusalén néjza guejdxre agule'c xque-
jni lod, canabduxhreni guetni. 25 Niluxh
nard rchalod xhet bejndini te nungéjl
guinibed guetni. Luxh lagajc laani gun-
abni chdéni te gac César juejz lojni,
ni'c runé xhigab guxhalini lojni. 26 Naj
dina gand xhini'c gucuad lo guijtz te
guxhaldni lo César ni rnibee naré. Ni'c
bi#dnd4 niguiire nez lo guiraatu, ganid
nez loj guejblu, reii Agripa, filaa gue-
jblu te gaxdjsi che aguiniini xtiidxni lo
guiraanu, sidxdld xhi diidx gucuai lo
guijtz ni chidd lo César. 27 Nard runi
xhigab di nungdjl guxhald niguiire ni
nidu latzguiib lo César palga di gacdi
gusule'd xhi quej xcuentni cabe'c rexpejn
Israel loa.

xtiidxni

Gunii Pabl rextiidxni lo reii Agripa
2 Dxejcti rajp Agripa lo Pabl:
6 —Gunilaa xtiidxlu loonu.
Dxejcti gulds Pabl naani, gusloj ca-
gusule'ni diidx lojreni. R&jpni:

2—Reii Agripa, rbalazduxhi sa'csi sajc
gusule'd diidx lo guejblu, sa'csi naj
suze'cd diidx xcuent guiraa requej ni
gule'c rexpejn Israel. 3Sa'csi guejblu
nanduxh xcuent guiraa releii xten rex-
pejn Israel. Najnza guejblu xhicuent rdx-
agdijl sa'reni. Ni'c rniabduxhi na'c jieed
guejblu gucuadiaglaa guejblu guiraa
rextidxa.

4Réjpza Pabl:

—Guiraa rexpejn Israel nanchee xho
nacd che gucili biuux guedx Jerusalén.
Galooli najc guedx Jerusalén ladxa.
5Galooliza numbeereni nard, malaii
guicdjpreni guci te farisee nani bazob-
duxhru xleiinu si'cni rililajznu. ©Naj
suga'a ree, rlajzreni jidud sa'csi rililaza
diidx nani bian Dios con retoxtad-
goldoonu. 7 Guitzubitiop cuaa rexpejn
Israel huililajz silids Dios guiraa re-
bengut te guibansacreni. Ni'cni bazuxhi-
jbreni lo Dios dxej-ydél. Naj rnilié lo gue-
jblu reii Agripa, sa'csi rililaza silids Dios
guiraa rebengut te guibansacreni, ni'cni
rlajzreni gusdureni nard. 8Palga abejn
Dios xhigab guilidsni guiraa rebengut te
guibansacreni, ¢xhicuent di lajztu chalii
xtidx Dios?

9Réjpza Pabl:

—Naré bendza xhigab galoo nanab-
pac guidxe'chi loj rexpejn Jesucrist ni
siddd Nazare't, ni'c bateddreni trabajw-
duxh basduireni nen latzguiib. 10 Guiraa
recosre bendza guedx Jerusalén. Bani-
idx rebixhojz ni rnibee guijtz lod te
basdué rexpejn Jesucrist nen latzguiib.
Che bidureni nen latzguiib, nard gule'ca
xquejreni te gujtreni. !!Balti hudlt
basacsiduxhireni lagajc nen reguidobiz
te niniyajreni Jesucrist. Luxh basac-
siduxhéreni, hua'a guideb nez reguedxz-
ijt te ro'c huisacsia rexpejn Jesucrist.

(Hch. 9:1-19; 22:6-16)
12Réjpza Pabl:

—Ni'c sa'a nez guedx Damasco, ca'a
guijtz ni baniidx rebixhojz ni rnibee.
13Rnilid lo guejblu, reii, si'cti ldidxej,
bahuid te bajl ni siddd xhaguibaali.
Rsanijruni loj gubijdx. Basanijni guideb
gabi cadro suga'a ndjza reni san&i.
14Che biabrloonu lo yuj, biejn diagi
xse' te ni canii lod con didx hebreo:
“Saulo, Saulo, ¢xhicuent rusacsilu nara
ndjza rexpend? Che rusacsilu nard, la-
gajc luj rdejdlu trabajw, si'c te gon ni ru-
cuani' yejc garu'ch.” 15Dxejcti rdpi lo-
jni: “¢Chu luj Dad?” Dxejc najni loa:
“Nard nacd Jesucrist nani cagusacsi-
duxhlu. 16 Huistie, gusulii. Nari baluiloi
lojlu sa'csi rlazd gaclu te xpena. Ag-
uledlu te gusule'lu lo rebejn guiraa ni
bahuiilu nadxej, ndjza guiraa recos ni
churu guluii lojlu. 17 Naj suxhalélu loj
rexpejn Israel ndjza lo rebenzijt nani di
gac xpejn Israel. Che gusacsi rexpejn Is-
rael ndjza rebenzijt luj, sacndduxhiluy,
te di ju'treni luj. !8Gacnda lastooreni
te che jiejn diajgreni xtidxad, chalila-
jzrenini, diru xcériejnreni gac nayéaal,
sianij xcdriejnreni. Dxejc dirureni gu-
soob xtidx Bendxab ni rnibee rebendxab,
sa'csi susoobreni xtidx Dios. Che chalila-
jzreni rextidxd, sudzucaj Dios xtojlreni.
Dxejcti suchaag Diosreni loj renani anajc
bennaya sa'csi basoobreni xtidx Dios,
huililajzreni xtidxa.”

19 Réjpza Pabl:

—Ni'cni rnilid lo guejblu, reii Agripa,
cayuné si'cni naj Jesucrist lod guné che
baluilojni loa. 20 Gunixgai xtiidxni lo re-
ben Damasco. Ripa lojreni: “Colgusiech-
lajz, colgusoob xtidx Dios. Colyujn
dzunsa'c te gacbee rebejn abasiechlajztu,
arusoobtu xtidx Dios.” Si'cza gunid lo
reben Jerusalén, ndjza lo rebejn ni yu'
reguedx Judea, nijza lo rebenzijt ni di
gac xpejn Israel. 21Sa'csi beni si'c, gu-
naaz rexpejn Israel nard nen guidoro,
rlajzreni nugu'treni narad. 22Naj racnij
Dios nari, naj sanuutis cagusule'd redi-

idxga lo guiraatis bejn. Loj rebejn ni
xhet rajpdi sigajc loj rebejn ni rapduxh.
Rusule'dtis nani caj lo guijtz nani bacuaa
toMoisés néjza guiraa reniguii nani gu-
nii xtidx Dios. Laareni galooli guniireni
xcuent xhini'c gac naj. 23 Najreni sidejd
Crist trabajwduxh, sugu'trenini. Niluxh
sa'csi ganiddoo laani guibansacni lo re-
bengut, ganiddooza laani suluiini loj
rexpejn Israel ndjza loj guiraa rebenzijt
guliipac xtidx Dios, sibansac bejn lo re-
bengut, si'c ni guniini galooli.

Di Agripa nililajz xtidx Jesucrist

24Lal ni canii Pabl rediidxga lojreni,
dip gunii Festo, rédjpni lo Pabl:

—Pabl, yejclu cayajc. Pet sa'csi nan-
duxhlu guijtz ni'c cayajc yejclu.

25 Dxejcti rdjp Pabl lojni:

—Rnilid lo guejblu dad gubernador
Festo, xhet rajcdi yecd. Ganax didxlii
caniid. 26Ree suga' reii Agripa. Laani
nancheeni guiraa rediidxre, ni'c guyasi
caniad rediidxre lojni, dizana guidxeba
sa'csi anajnni gulii guiraa ni gujc, sa'csi
xhet xhiga'tzdi gujcreni. 27 Guejblu reii
Agripa, ¢la rililajz guejblu xtidx reniguii
nani bacuaa xtidx Dios, 4? Nanchei
rililajz guejblu diidxga —rajp Pabl.

28 Dxejcti rijp Agripa lo Pabl:

—Tuche'nsi ridddx gunlu gan chalilazi
xtidx Jesucrist te gacé xpen Dios.

29 R&jp Pabl lojni:

—Xhet najcdi palga guxii o xhidajl
cayadddx, nard canabid guniidx Dios
chalilajz guejblu xtiidxni si'c rililaza xti-
idxni, nédgajcza guiraa reni cacuadiajg
xtidxd te gactu si'c nacd, niluxh xhet
ndjdi resa' cadenre —réjp Pabl.

30Dxejcti  huisu  Agripa, Festo,
Berenice, nijza rebejn ni sobganijreni.
31Che gubigreni stelaad, rijpreni lo
sa'reni:

—Niguiire xhet bejndini te guetni,
xhetza bejndini te jiduni.

32Dxejcti rdjp Agripa lo Festo:

—Paru dini niniab chiini lo César,
sajc nuslaanuni.

Birii Pabl sida nez guedx Roma

27 Basoobtireni dxej ni niunu nen
barcw te chonnu Italia. Dxejc
bateedreni Pabl ndjza sgaii bejn nani
niduza lo capitan ni laa Julio. Rnibee
Julio te gayuu soldaad, najcreni te
cuaa ni laa Augusto. 2Nijza te dade'
ni laa Aristarco guzaj, sidddni guedx
Tesalénica xten Macedonia. Biu'nu nen
barcw ro' guedx Cesarea. Barcwga sidad
guedx Adramitio. Biriitinu, najc xhigab
teednu nez reguejdx nani yu' ro' nis-
doo lo reyuj xten Asia. 3 Che bara y#il
guldjz barcw ro' guedx Sidén. Huenduxh
gujc Julio con Pabl, basaanni bihuii Pabl
rexamigwni ni yu' guejdxga te bahui-
ireni Pabl, badeedreni xhi rquiinni. 4 Che
siasac barcw lo nisdoo, bideednu stelaad
Chipre, yuj ni tre' lo nisdoo, sa'csi sdib te
beduxh, ni'c naga' Chipre xladbdjgwnu,
te guxiiru rda' bej loonu. >Che sonnu
nen barcw, bideednu xnisdoo reguedx
Cilicia néjza xnisdoo reguedx Panfilia,
te bidzunnu ro' guedx Mira xten Licia.
6 Ro'c bidxijl capitan xten resoldaad stee
barcw ni siddd guedx Alejandria. Agojl
chia barcwga Italia. Bateedtini guiraanu
lo barcwga. 7Balti dxej chiigaj sonnu
lo nisdoo. Trabajwduxh bidzunnu lo nis-
doo ro' guedx Gnido, sa'csi entis cabi'
beduxh nez cadro sonnu. Ni'c traba-
jwduxh bideednu xladbdjgw yuj Creta
ni tre' lo nisdoo xladbeenu. Gudejdnu
guedx Salmoén. 8 Dxejeti chididuxh sonnu
nen barcw lo nisdoo nez cud' yu Creta;
si'ctis gujc bidzunnu te lajt ro' nisdoo ni
laa Buenos Puertos cadro guxii sdab be;j.
Gajxh ro'c tre' guedx Lasea. 2 Agujc balti
dxej cayaclaanu, luxh agudejdza dxej ni
rucua'n rexpejn Israel, guxii ridddx chaa
ijz. Rebdire di bejn chdi nen barcw sa'csi
yuduxh riesgw lo nisdoo, ni'c balijdx
Pabl rebejn, 19 rdjpni lojreni:



Hechos 27:11

—Rexamigwd, runxgad bis guejbtu,
palga chonnu nen barcw chanuunu xne-
jznu, sajc te liddxduxh. Sinitloj cargw,
sibijxh barcw, luxh silo' xhidajl bejn,
—rdjpni.

U Niluxh di capitdn xten resoldaad
niu xtidx Pabl. Biuruni xtidx nani rusaj
barcw néjza xtidx baxhuaan xten barcw.
12Luxh sa'csi lajtga dini gajc huen te-
dreni rebdii nalduxh, bejnreni xhigab
hueenru guiriinu ro'c te chonnu guedx
Fenice ni tre'za lo yu Creta, sa'csi di bej
guibiduxh ro'c. Hueenru ro'c guilddznu
ted rebdinajl, rajpreni.

I3Ni'c che gusloj cabi' te bebiz
nez lad sur, naareni pet xhet najcdi
guiriinu lo nisdoo con barcw. Dxejc
baslaareni barcw, sontinu ro' nisdoo
gajxh cud' Creta. *Niluxh di niaclaa
gusloj te nisguipeduxh birii nez redajn
xten Creta. 15 Gunaaz bejga barcw, diru
gacdi gusajrenini. Basa'ntireni sanid be-
jga barcw cadrotis rlajzni. 16 Siidgobiuj
barcw te canuu. Che bidzunnu stelaad
te yuje' ni tre' lo nisdoo ni laa Clauda,
guxiiru cabi' beduxhga. Dxejcli bejnreni
gaan gulésreni canuu nen barcw. 17 Che
basédlnu canuu nen barcw, cua'reni gaii
duro te baliibreni barcwro, bateedreni
gaii duu xque' barcw te na'c guibilni.
Cadxejbreni te di chachu' barcw lo yu-
jxh ni laa Sirte ni yu' nen nisdoo. Ni'c
guldjtreni ladro ni rniaaz bej te rusajni
barcw, gudixhreni lajdga nen barcw.
Sanéti beduxhga barcw cadrotis rlajzni.
18 Che bara yaél caguscud' beduxh barcw
lo nisdoo. Sas basélreni che'n cargw lo
nisdoo te bicharu barcw. 19 Ni riojn dxej,
lagajc laareni basélreni lo nisdoo guiraa
xtrast barcw. 20 Che agujc balti dxej nidu
lo gubijdx, diza rebale' nien xhaguibaa
sa'csi laltis cayajb nisguipeduxhga, bi-
ennu xhigab guiraanu sejtnu. 2! Xchero
rut rlajzdi gau. Dxejc gusuj Pabl galaii
rebejn rijpni lojreni:

—Rexamigwé, paru nucuadiajg gue-
jbtu xtidx3, na'c niriitu xyuj Creta, di
lidddxre niajc, dizanu nidejd trabajw-
duxhre. 22Niluxh colcuecdxi lastootu.
Niclatej bejn ni sidédd lo barcw di guet.
Barcwtis sinitloj. 23 Naci te xpejn Dios,
rund xhitis ni rnibeeni guni. Nayaal
biddsuj te xangl Dios cui'd, 24 najni loa:
“Na'c guidxejblu Pabl. Nanabpac chéélu
lo reii César. jBahuilaa! Abasalajz Dioslu
reni siddnélu; nicla tej reni yu' nen bar-
cwre di guet”, najni loa. 2°Ni'cni canid
lo guejbtu, na'c guidxejbtu. Nar4 rililaza
xtidx Dios. Rililaza sisiojb xtidx Dios si'c
ni naj xangl Dios lo4. 26 Niluxh yu' cadro
chalaj barcw lo yujxh nen nisdoo gajxh
lo te yuje' ni tre' nen nisdoo —ré&jp Pabl.

27 Si'cti tiop xman balanaa beduxhga
barcw nezre, nezrec lo nisdoo ni laa
Adria. Pet garol yddl ni bejn reniguii
ni ruzaj barcw xhigab abidzujn barcw
gajxh lo yuj, 28 ni'c bastejbreni te guiib lo
duu xhajn nisdoo, te barexhreni ro'c, dx-
ejc gucbeereni najc nisdoo jit si'cti galb-
itzubixho'p metr. Che guzaj barcw ste-
labéze', bastebsacreni guiib con duu xajn
nisdoo, dxejc gucbeereni ro'c najc nisdoo
jidt si'cti galbigajdz metr. 29 Dxejc bidx-
ejbreni te di chalaj barcw yejc reguij.
Bacuaatireni tajp guibro si'c guench ni
naliib te caden te ru'reni nen yujxh
te ruscuddzreni barcw, te jianni tejsi
lajt. Dxejc rlajzreni malaii jianijga lo
guedxliuj. 30Dxejcti guldt remos canuu
lo nisdoo cayujnsireni si'cni chastejbreni
stee guench guiib lo nisdoo, niluxh rla-
jzreni guxunreni guidon la sajc guidzu-
joreni ro' nisdoo. 3! Dxejcti réjp Pabl lo
capitan néjza lo resoldaad:

—Palga di redee jian nen barcw, di
gacdi guslaatu xcédlnabajntu —rdjpni.

32Dxejcti batiugya' resoldaad duu ni
naaz canuu te bitejbni lo nisdoo, sanati
nisdoo canuuga. 33Che gusloj cayanij,
gunibee Pabl, rdjpni lojreni:

—Nadxej rajc tiop xman gajdtu gues,
gajdzatu gau. 34Naj coltajw te gac
guixoobtu lo nisdoo. Na'c guntu xhigab
guettu, nicla tej xquidxejctu di nitloj.

35Che gulujx gunii Pabl si'c, cua'ni
yatxtiil, badeedni xquixtios lo Dios nez
loj guiraareni. Dxejc gula'nini, gus-
loj cayajwnini. 36 Dxejc bibaa-lajzreni,
néjza laareni gusloj cayajwreni. 37 Nu-
unu najcnu tiop gayuu gayonbitzu-
bixho'p bejn ni yu' nen barcwga. 38 Che
agujc gudajwreni, basélreni triuu lo nis-
doo te bicharu barcw.

39Che bianisac, direni niembee yu-
jga, niluxh bahuiireni cadro rdzujn te
gueubdz ro' nisdoo cadro yu' xhiroob
yujxh ro' nisdooga. Rlajzreni nusiu'reni
barcw ro'c. “0Dxejcti baslaareni guidap
guench guiib ni naaz barcw, bia'nreni
guideb caden nen nisdoo, baxheczareni
yajg ni ruzaj barcw, guldszareni ladro
nez delant barcw te balanaa bej barcw.
Badzuréreni barcw sdéreni nez ro' nis-
doo. 41 Sas biu'reni te lajt cadro rdx-
agsa' tiop cuaa nis. Ro'c huilaj yejc
barcw nen yujxh nen nisdoo, digacdiru
guiniibni. Dxejcti gusloj cabijl dejtz
barcw sa'csi sanuutis caguijn nisdoo detz
barcw. 42Dxejcti rlajz resoldaad nugu't
repres te di guixoobreni lo nis guxu-
nreni. 43Niluxh di rlajz capitdn xten
resoldaad guet Pabl, ni'c dini nusaan
nugu't resoldaad repres. Gunibee capitan
ganiddoo renani rajc rxoob lo nis guitidjs
lo nisdoo te guidzujnreni lo yujxh. 44 Dx-
ejcti birinajl rebejn ni digacdi guixoob lo
nis, naazreni barajd o te la' yajg ni gula'
detz barcw. Si'c gujc bidzujn guiragajc
rebejn lo yujxh ro' nisdoo. Nadaanreni
bidzujnreni lo yujxhga.

Bidzujn Pabl lo yuj ni laa
Malta ni re' lo nisdoo
2 Che bidzujnnu lo yuj ni tre' lo
8nisdoo, biembeenu yujga najc
ni laa Malta. 2Gucnij rebejn ro'c nu-

ure, gule'creni guiboo bahuiireni nu-
ure sa'csi cayacnalduxh, cayajbza nis-
guij. 3 Ca' Pabl te diidz yajg, sale'cnini lo
guiboo, chela biriyél te bal nialajz nen
yajgga. Saa gudauya'ni naa Pabl. 4Che
bahuii reben Malta li najl bél nialajzga
cayauya' naa Pabl, gusloj cayédjbreni lo
sa'reni:

—Pet rugu'tni bejn ni'c mase bejnni
gaan lo nisdoo siguijxni xtojlni, sejtni
naj.

5Gubijb Pabl naani dxejcti bitejb
bélga lo guiboo. Xhet gujcdi naa Pabl.
6Dxejc reben ro'c cabdjz fiireni la
sisidguij naa Pabl o laa sejtni. Xchero
bidxelojreni. Che bahuiireni xhet gu-
jedini, gusloj bejnreni ste'ca xhigab,
réjpreni lo sa'reni:

—Pet dios najcni.

7Gajxh ro'c naga' xyuj te dade'
ni laa Publio ni najc xcubernadoor
Malta. Biojiannu rolijzni chon dxe;j.
Huenduxh gujc dade'ga, baniidxni
guiraa ni biquiinnu. 8 Naga' xtad Publio
cayacxhuuni, yuni xliaa, cayajczani
yobrejn. Huihuii Pablni. Guredx-gunab
Pabl lo Dios, dxejc batzuub Pabl
naani yejcni, basiacgajcnini. °Che
gucbee rebenguejdxga abasiajcni ben
racxhuuga, bidzunnijreni ben racxhuu
lo Pabl, basiajc Pabl guiraareni. 19Ni'c
banidx-xliaareni xhidalduxh xhicos,
luxh che biriinu ro'c, baniidxreni
guiralii recos ni biquiinnu nen barcw.

Bidzujn Pabl guedx Roma

11 Agujc chon béii yu'nu ro'c che biu'nu
nen te barcw ni siddd Alejandria. Lagajc
ro'c bateed barcwga rebédinajl che rsidb
beduxh. Yejc barcwga caj tiop figuur
xten tiop biuux ni laa Castor nijza Pélux,
rexingancua'ch dios ni laa Zeus. 12 Biri-
inu Malta sonnu nen barcw nez guedx
Siracusa. Ro'c bia'nnu chon dxej. 13 Dxe-
jeti biusacnu nen barcw, sonnu lo nisdoo
cheni bidzunlinu guejdx ni laa Regio.

Che bara yiil, gubi' te bej birii lad sur.
Biusacnu nen barcw. Bara yail bidzunnu
guedx Puteoli. 14Ro'c bidxaagnu gaii
xpejn Jesucrist. Najreni loonu:
—Coljianndj nuunu —najreni.
Bia'nnu ro'c gajdz dxej. Dxejc biriinu
guejdxga, ni'nu sonnu nez guedx Roma.
15Che gucbee rexpejn Jesucrist ni yu'
guedx Roma siopsaanu nez Roma, biaa-
dreni guedx Foro de Apio nédjza stee
guejdx ni laa Tres Tabernas, ro'c bidx-
aagreni nuure. Che bahuii Pabl lojreni,
guzutijp lastooni, badeedni xquixtios lo
Dios. 16Che biunu guedx Roma, ba-
teed capitan repres ladznaa comandant,
niluxh basaanni cualaa Pabl te yu' cadro
cuddzni. Tejtis soldaad biannij Pabl.

Baluii Pabl xtidx Dios lo reben Roma

17 Che gudejd chon dxej, gurejdx Pabl
reni rnibee lo rexpejn Israel. Che bidxaag
sa'reni cadro yu' Pabl, rdjpni lojreni:

—Guejbtu rexamigwd, resa'd, xhetli-
idi nani xhet laadi bend lo rexpejn
Israel, dizana nibédlazid xleii toMoisés.
Niluxh basdureni nard nen latzguiib
guedx Jerusalén, dxejcti bateedreni nara
ladznaa reroman. 18 Che biejn diajgreni
xtidxd, rlajz reguxhtis roman nuslaa
nard sa'csi xhet beniddi te nugu'treni
nard. 1°Niluxh naaddi rexpejn Israel
guslaareni nard, gunabditis lojpac reii
César jiddle'creni quej ni cabe'creni
xcuentd. Niluxh nard xhet xquejdi rex-
pejn Israel cue'cd. 20 Ni'cni guredxi la'tu
te fii lojtu, te guinindd la'tu, sa'csi
rililazd lagajc si'c rililajz xpejn Israel
sibansac rebengut, ni'c nalibd cadenre.

21 Dxejcti rdjpreni lojni:

—Nicla tej guijtz gajd reguxhtis xten
reguedx Judea guxhal loonu xcuently,
gajdza rexpejnnu ni bidzujn ree jiddsa'n
diidx xhet laadi bejnlu. 22Rlajznu jiejn
diajgnu xtiidxlu, don xhi naalu, sa'csi
racbeenu xhidajl lajt rniyajreni redidx-
coob xten Jesucrist —rijpreni.

23 Guletireni te dxej guidxagsa'reni.
Che bidzujn dxejga, bidxagsa' xhidal-
duxh bejn nen yu' cadro rbdjz Pabl.
Guideb dxej basule' Pabl xtidx Dios lo-
jreni. Basule'ni xho rnibee Dios lojreni.
Con rediidx ni caj lo xleii toMoisés néjza
diidx ni bacuaa reniguii nani gunii xtidx
Dios basule'ni Jesis najc Crist nani ga-
looli cabdjz reben Israel jiddd. 24Yu'
reni huililajz xtidx Pabl, yu'za reni di
nililajz xtiidxni. 25 Sa'csi di niajcdi niujn-
reni tejsi xhigab gusloj siireni. Ganiddoo
rédjp Pabl lojreni:

—Guliica naj tolsaias che badeed Sprit
Dxan xten Dios rediidxre guniini, rjpni
lo rextadgoldoonu:

26 Huij, gunii lo rebejore, scree gojz
lojreni:
Siejn  diajgtu

gacbeeni.

Suhuiitu nani rund luxh ditu gumbee
xhini'c ruhuiitu.

27 Agucnajd lastoo rebejnre sa'csi di rla-
jzreni chalilajzreni xtidxa.

Direni cuadiajg xtidxa sa'csi di rlajzreni
jiejn diajgreni diidx ni guliipac.
Ruséuzareni balojreni te di fiireni, te di

lajzreni chalii.

Ni'cni direni gusiechlajzreni te gusaan
gunreni dojl te gudzucaj Dios
xtojlreni.

28 Rdjp Pabl lojreni:

—Colgacbee. Najli sisiule' xtidx Dios
lo rebenzijt ni di gac xpejn Israel te
gusiejch lajzreni, te gudzucaj Dios xto-
jlreni. Rnilidpac lojtu, sililajzreni rextidx
Dios.

29Che gulujx gunii Pabl rediidxga
lojreni, ensilaareni gusloj cadxagdijl
sa'reni lal ni sddreni.

30Tiop ijz guldjz Pabl guejdxga nen
yu' ni cualaani. Biuni guiralii rebejn ni
biad rolijzni. 31 Lo guiraa rebejnga ba-
sule'ni xho rnibee Dios lojreni. Bijzani
diidx xcuent redzuun nani bejn Jesu-

xtidxd, niluxh ditu

crist. Di lastooni nidxejb, rutza badxo-
jndi guniini.

Guijtz Nani Bacuaa Pabl
Lo Reben Roman

Rucuaa Pabl lo reben
guidoo nen guedx Roma

Nari, Pabl, nacd te xmos Jesucrist,

1 laani gule naré te gusule'd xtidx Dios
loj rebejn.

2Agujc xchero bian Dios diidx loj
renani basule' xtiidxni, suniidxni di-
idxre loonu, luxh diidx ni bia'n Dios
caj lo guijtz xten reprofe'tga. 3 Rediidx
ni rusule'd najc xcuent Jesucrist, Xi'n
Dios, ni najc xagdoo toreii David xcuent
tiejxhni. 4 Xcuent Xsprit Dxan Dad Jesu-
crist, najcni Xi'npac Dios. Badeed Dios
yélrnibee lojni, ni'cni gubansacni lo re-
bengut. °Laani gucnijni nard, guleni
nara te gusule'a xtiidxni te guzobdiajgtu,
te chalilajz rebejn ni rej guideb guedxliuj
xtiidxni. ® Luxh nadxaagtu loj rebejn ni
guleni te chalilajzreni xtiidxni.

7Ruxhald guijtzre lojtu ni yu' guedx
Roma, guiraatu ni sandlajz Dios ni
bibeetu gactu bendxan. Gacndj Dios ni
najc Xtadnu néjza Dad Jesucrist la'tu,
guscuecdxireni lajztu.

Rlajz Pabl chda guedx Roma

8 Ganidtoo rudedi xquixtios loj Dios
con laj Jesucrist xcuent guiraatu, sa'csi
guideb guedxliuj rujy bejn diidx xcuent
xcélrililajztu. °Lagajc Dios anajn xho
rniaba guet-guejt xcuent la'tu lojni. Nard
rund xtzuun Dios guideb lastod, rusule'a
diidx xcuent Xi'nni Jesucrist. 19 Sanuutis
canaba lojni, top sajc jiddhuia lojtu si'cni
rlazi gunid agujc xchejli. 1! Sa'csi rlaz-
duxhi fis lojtu, te gacnditu, te gulidxa
la'tu xhi te xtidx Dios te sudzu'tzrutu lo
xtiidxni. 12Nalajznu, te gustioobnu lajz
sa'nu xcilrililajz xtidx Dios xten sa'nu.

13 Rebetzé rlazd gacbeetu balti huilt
benid xhigab jiddhuid lojtu, luxh gajd

gacdi jidla. Rlazd jiddhuid lojtu te
chalilajz xhidajlru bejn xtidx Dios siga-
jeni salilajzreni guiralajt cadro hua'a loj
rebejn ni di gac xpen Israel. 14 Nungijl-
pac gusule'd xtidx Dios loj rebejn nani
rnii garen-garen didxsaj, sigajc loj re-
ben griegw, loj renani nayaél, sigajc loj
reben najn. 15Rbaali lazid suga'a naj,
te gusule' xtidx Dios nédjza lojtu ni yu'
guedx Roma.

Xcalrnibee xtidx Dios

16Sa'csi dina guituid xcuent xtidx
Dios, sa'csi najcni yélrnibee xten Dios
te guslaani lo dojl chutis bejn nani rlajz
chalilajz xtiidxni, ganidtoo reni najc rex-
pejn Israel, dxejcti ndjza rebejn ni di gac
xpen Israel. 17 Sa'csi xtidx Dios rusule'
xho nanab chalilajz te bejn te gacni te
bensa'c nez lo Dios sa'csi huililajzni xti-
idxni. Lo xtidx Dios caj scree: “Palga
rililajz te bejn xtidx Dios, najcni te ben-
naya nez lo Dios, nabannijni Dios xcuent
xcélrililajzni.”

Rextojl bejn

18 Xcilrdxe'ch Dios nani yu' xhaguibaa
siajbni yejc rebejn nani gun dojl, nani
rlajz gun cosguijdx, nani di gusaan
guisieed sabejnreni didxgulii. 19Sa'csi
anancheereni nani sajc gan bejn xcuent
Dios, ni'cni najnreni rajpreni dojl, sa'csi
ruluipac Dios na'c gunreni dojl. 20 Cheni
birixtiejli guedxliuj, recos nani di gacdi
fii bejn xcuent Dios, si'c xcélrnibeeni
ni najc par tejpas, si'c xtujxh xtenni,
huenliisi ruzenreni sa'csi ruluilojreni re-
cos ni ruzen nani benchee Dios. Guiraa
reni'c ruluiloj najeni Gueb Dios ni rajp
yéalrnibee par tejpas, ni'c di gacdi guini-
ireni loj Dios direni niembee xhini'c
rlajz Dios gunreni. 21 Ni'cni, mase biem-
beereni Dios, direni nilid'p xpala'nni
te ganreni Gueb Dios, dizareni nudeed
xquixtios lojni. Alga guyalajz gujcreni,
bicdjy xcériejnreni, naareni hueen najc

gunreni si'ctis ni jiajb yejcreni, si'cni
rsia' lajzreni nen lastooreni. 22 Caniireni
nanduxhreni, per direni gan, nayaal-
reni. 23 Gulilazreni xcilrdimbicha' Dios
ni najc tejsi par tejpas, te bazuxhijbreni
nez loj rebanéjb ni benchee naareni, ni
najc guiraa ni rujn lojni si'c rujn lo te
niguii ni rnitloj, ndjza guiraa ni najc si'c
reman ni rutajt, ndjza guiraa ni najc si'c
reman ni yu' tajp ni'ni, ndjza ni najc si'c
rebdjl.

24Ni'cni guldlaz Diosreni, basaanni
gunreni si'ctis ni rlajzreni. Bejnreni
dojl con resa'reni. 2> Sa'csi ahuililajzreni
didx-xhii lacuaa nililajzreni xtidxlii Dios,
ruzuxhijbzareni nez loj recos ni benchee
Dios, lacuaa guzuxhijbreni loj Dios nani
benchee guiraa rexhicos, Dios nacle' par
tejpas. Sugacni si'c.

26 Ni'cni guldlaz Diosreni, subia'nreni
lo xcéllatsiajreni, lo yélxtujy xtenreni.
Diru regunaa guesndj niguii, lagajc sagu-
naareni resnidjreni. 27 Sigajcza reniguii
gulédlaz regunaa, rujnreni dojl con lagajc
saniguiireni. Luxh lagajc laareni sigui-
jxreni latsiaj ni rujnreni.

28Luxh sa'csi di rlajzreni jiureni
Dios, basaanti Dios suyu' cosguijdxtis
xcdriejnreni, te chanuutisreni lo
xcéllatsiajreni, rujnreni recos ni xhet
laadi. 2° Guidxareni dojl, ndjza cosgui-
jdx, ndj yalruguilajz xhixten sa'reni;
rugu'treni bejn, rujnreni yalrsidblajz,
rucuandjreni resa'reni, rusgueereni
sa'reni, rdxechnijreni sa'reni, rniizareni
didxxhii. 39Rniyaj sa'reni, rdxe'chreni
lo Dios, guyalajzreni, dipacreni guitujy,
rlid'preni lagajc xpalanreni, entis
latsiacoob  rbaxtiejreni, guyalajzreni
lo xcuzajnreni, 3!nadduxhreni, xheti
xcdriejnreni, xhet sajcdi xtiidxreni
ni rianreni lo sabejnreni, direni
chandlajz sa'reni si'cni nungédjl gacni,
dizareni gulaslajz sa'reni. 32Luxh mase
agucbeereni gun Dios yilguxhtis lojreni,
najnzareni nungdjl guetpac renani

rujn recosre, nicla jiureni, rujnreni
guiraa recosguijdxre, luxh rbaali
lajzreni richundjreni rebejn ni rujnza
recosguijdxga.

Dios rujn yilguxhtis con didxguliipac

Ni'cni, ¢canejz chdituy, la'tu

benguedxliuj? Chutis luj ni rgubeelu
sabejnlu, lagajc si'c cubeezareni luj,
lagajc xcuent ni'c sajclu yalguxhtis,
sa'csi luj rgubeelu sabejnlu, lagajcza
luj rujnlu lagajc dojlga. 2Nancheenu
sujn Dios yélguxhtissa'c loj renani rujn
sa' dojlga. 3Ben guedxliuj ni rgubee
loj renani rujn dojl, luxh sigajcza
rujnlu, ¢la rujnlu xhigab sidedcaj gun
Dios yalguxhtis lojlu xcuent xtojllu,
4? 40 g¢la rbilazlu ni rujn Dios,
najcni huenduxh, lacti guroob najc
xcélrulaslajzni, rapduxhzani pasens?
¢La dilu gan dee najc ni gacnijlu
gusiechlajzlu te guibicajlu lo dojl, a?
SLuxh sa'csi nadduxhlu, di lastoolu
guigoodz te gusiechlajzlu, cagutajllu
yalguxhtis ni gaclu che guidzujn
dxej ni gun Dios yalguxhtis loj reben
guedxliuj, ©siguijx Dios loj tejgatu
xcuent dzuun nani bejn tejgatu. 7 Loj
rebejn nani rlajztisreni guibansa'c, ni
gusoob xtiidxni, sudeed Dios yilnabajn
par tejpas sa'csi gudiilreni xhaniduyj
ndjza go'preni xpalanreni loj Dios,
rlajzreni guibajnreni loj Dios par tejpas.
8Luxh sidxe'ch Dios, sidxe'chduxhni
loj renani sanilajz lagajc laareni, nani
di jiu xtidxguliini, alga rusoobreni
reyillatsiaj, redidxguijdx.  ° Guiraa
reben guedxliuyj ni rujn dojl sidejd
trabajwduxh nijza sac-huin lastooreni;
ganid rexpen Israel, dxejcti ndjza reben
griegw. 19Loj guiraa rebejn nani rujn
cos-hueen, sudeed Dios xhaniduj, nédjza
bala'n, néjza yalrbecdxi lastooreni,
ganid rexpen Israel, dxejcti ndjza reben
griegw.

11 5a'csi tebloj najc guiraasi rebejn nez
loj Dios. 12 Guiraa rebejn nani bejn dojl,
luxh direni niembee xleii Dios, sinitlo-
jreni sin leiiga; guiraa reni biembee xleii
Dios, lagajc con leiiga sujn Dios yalgux-
htisreni xcuent xtojlreni. 13 Xhet ganaxdi
renani rucuadiajgtis xleii Moisés najc
bennaya nez loj Dios; rebejn ni rusoob-
pac rexleii toMoisés, reni'c najc ben-
naya loj Dios. 14Yu' xhidal bejn ni di
gumbee xleii toMoisés, dizareni gac rex-
pen Israel, rujnreni recos ni caj lo leii.
Najnreni xhini'c najc cos sa'c. Ni'cni
lagajc xcériejnreni najc si'c leii par
laareni. 15Recossa'c ni rujnreni ruluiloj
nezyusa'c ni yu' lastooreni. Xcériejnreni
ruluiloj xhini'c loj guiraa nani rujnreni
najc cos sa'c, xhini'c najc dojl. ¢ Guiraa
recosre sajc che guidzujn dxej ni gun
Dios yalguxhtis guiraa rexhigabxhiga'tz
ni yu' lastoo rebejn. Jesucrist gac juejz
lojreni, dxejc sisiojb guiraa rediidx ni ca-
gusule'd lojtu.

Rexpen Israel nij xleii toMoisés

17Luj ni laalu xpen Israel, ni
rniilu  sandpaclu  xleii  toMoisés,
rniduxhlu najclu xpen Dios, !8rniilu
nancheezalu xhini'c rlajz Dios gunluy,
anajnzalu xhini'c najc hueenru sa'csi
bisiedsa'cpaclu leii. 19Rchalolu sajc
guluiilu nezyusa'c lo rebejn nani najc
si'c lotid'p, sajc guzanijlu xcériejn reni
nacijy xcériejnreni. 20Rchalolu najclu
mastr lo renani nayail, najczalu mastr
lo rebiuux, sa'csi nansa'clu leii, luxh
lojni caj guiraa yélnajn ndjza guiraa
didxguliipac. 2!Ni'cni rnid lojlu, luj
ni caguseed xtee bejn, ¢xhicuent dilu
guseed lagajc 1uj? Luj ni rusule'lu diidx
na'c cuan bejn, ¢xhicuent rbajnlu? 22 Luj
nani rniilu na'c guesnijni te ni di gac
chéilni, ¢la resndjlu nani di gac chéaalluy,
a? Rdxe'chlu xcuent rebanijb, ¢xhicuent
rbadlu xhicos nen xquidoo rebanijb,
d? 23Lyj rlajzlu chd'p xpalanlu sa'csi

217

Romanos 3:6

najnlu leii, ¢la rusanxtujylu Dios sa'csi
dilu gusoob xtidx leiiga, &2 24Bahuii
xho rebejn nani di gac xpen Israel
rniyajreni Dios sa'csi la'tu ditu gusoob
xtiidxni, rujntu dojl, sigajc ni caj lo
xtidx Dios.

25Palga la'tu chutu bee si'cni caj lo lei-
iga, palga gusoobtu guiraa diidx ni caj
lo leii, laaca. Luxh palga ditu gusoob
guiraliipac xtidx leiiga, xlia'si guyu'tu
bee, sa'csi rujntu dojl. 26 Ni'cni palga te
bejn ni di chu beega, luxh rusoobni guir-
liipac xtidx leiiga, ¢la di gacdi guchaagni
cuent najcni si'c te nani yu' beega, a?
27 Bejn nani di chu beega, luxh rililajzni
guiraliipac xtidx leiiga, sujnni yalguxhtis
la'tu sa'csi mase yu'tu beega, luxh nan-
duxhtu leiiga, ditu gusoob xtidx leiiga,
alga rujntu dojl. 28Sa'csi xhet guiraadi
rebejn ni yu' beega najc rexpejn Israel,
luxh di beega ni ru' bejn gun gusoob-
pac bejn xtidx leiiga. 29 Najcpac te xpen
Israel nani najcni nen lastooni, nani
yu' bee lastooni, rusoobpacni xtidx Dios
xcuent Sprit xtenni, dini gunni sa'csi na-
jetisni costumbr. Dios ni silid'p xpala'nni,
xhet bejndi.
3 ¢Xhini'c sacnéj te bejn najcni te rex-

pen Israel, 4?2 O ¢xhi sajc chuni

beega? 2iEmpac sacduxhni! Ganidtoo,
sa'csi loj rexpen Israel badeed Dios xti-
idxni. 3Mase yu' renani di nililajz di-
idxga, ¢la ni'cni xhet sajedi diidx ni bian
Dios loj rexpejnni, 4? 4{Xho gacni si'c!
Diostis najc guliipac, guiralii bejn rus-
guee. Scree caj lo xtidx Dios:
Lagajc xtiidxlu suluii laaca rujnlu,
te che gaclu yélguxhtis,
nicla tej xtojllu di guidxéjl.

5Palga xcillatsiajnu ruluiiru najc
Dios huenduxh, ¢xhini'c guiniinu dxejc?
Palga gun Dios yélguxhtis nurnu, dxejc
tednu trabajwduxh, ¢la rujnni latsiaj
loonu, &? (Canid si'c te ben guedxliuj
naj.) ®;Xho gacni si'c! Paru najcni si'c,

¢xho mood gun Dios yélguxhtis loj
rebejn guedxliuj?

7Paru redidx-xhii ni rnid rilid'pru
xpala'n Dios ndjza xtidxliini, ¢xhicuent
gunni yalguxhtis nard si'c te bendojl?
8Yu'za bejn ni canii didx-xhii, najreni
caydjpnu lo rebejn: “Colyejn cosguijdx
te guiluilojni recoshuen.” Per rebejn ni
canii si'c sidzujn dxej gacreni yalguxhtis.

Guiraanu najcnu bendojl

9 ;Dxejca'? ¢La najcnu benhuenduxhru
lojreni, 4? Dini gac; tebloj abile'cnu
yalquij xten rexpen Israel con rebejn
ni di gac xpen Israel, sa'csi guiraareni
yu'reni lo dojl. 19Si'cni caj lo guijtz:
Ruti te bensa'c, nicla tejni.

11 Ruti te bejn ni racbee,

ruti chu tej nani rguiil Dios.

12 Guiragajcreni abirii lo xnejz Dios,

teblojsi xhet sajcdireni.

Ruti chu tej ni rujn cossa'c, nicla tejni.

I3Ro'reni rii ganax didxguijdx,

najcni si'c te baa ni naxal,

rusgueereni con lujdxreni,

didxlatsiaj rii ro'reni najcni si'c benen ni

yu' ro' te bilnialajz.

14Ro'reni entis cague,

entis canii didxrdxe'ch lo sa'reni.

15Ni'reni ruxunli saxhe' xtiejn sa'reni.

16 Cadrotis rijreni rujnreni latsiaj,

ruteedreni sa'reni trabajw.

17 Direni gumbee

ruscuecdxilajz.

18 Niclaza guidxelojreni Dios.
19Racbeenu najc rediidx nani caj lo

xleii Dios par rebejn ni rnibee leii lojreni,

te jiduu ro' guiralii rebejn, te guiraa re-

ben guedxliuj gacbeereni yu' xtojlreni

nez loj Dios. 20Sa'csi mase gusoob bejn

guira'ti diidx ni caj lo leii, di leiiga

gudzucaj xtojl bejnga, sa'csi leiiga najc

nani guluii dojl ni yu' nen lastooni.

nezyuj ni

Ruslaa Dios lo dojl
xcuent yalrililajz xtiidxni

2INaj ruluii Dios stee mood guibi-
caj xtojlnu, nani di gac mood ni caj lo
xleii toMoisés. Luxh galooli gusloj canii
Dios xcuent nezyujre, cajni lo reguijtz
xten leii ndjza lo reguijtz ni bejn re-
bejn nani gunii xtidx Dios galoo. 22 Stee
mood najc scree: Chutis ni chalilajz
xtidx Jesucrist, sajc naya lastooni nez
loj Dios; si'c sajc garaliiza nani salilajz,
sa'csi tebloj najenu nez lojni. 23Sa'csi
guiralii rebejn guedxliuj abanijt lo Dios,
direni guiga' guidzujoreni lo xnezyuyj
Dios. 24Niluxh balaslajz Dios nuunu,
banidxxlia'ni loonu yilnabannaya nez
loj Dios sa'csi Jesucristis gudijx yalgux-
htis xten dojl che baxheni xtiejnni lo
crujz te badzucajni xtojlnu. 2°Baxhal
Dios xi'nni, Jesucrist, te cuajni lo crujz
nez loj rebejn te si'c gudijxni guiraa
rextojl chutis bejn ni rililajz xtidx Dios
xcuent xtiejn Jesucrist. Si'c bejn Dios te
guluiini xho guibannaya bejn lojni. Ga-
loo gojptis Dios pasens rebejn, dini niujn
yélguxhtis rextojlreni, 26sa'csi acanajn
Dios guc gunni yalguxhtis redojlga, te
si'c guiluiini xcélnayani nez loj guiraa re-
bejn, te Diospac gunnaya nez lojni chutis
ni rililajz xtidx Jesucrist.

27Ni'cni  ¢con  yilnaro?  ;Con
yédlbindaan? jXhet sajcdini! ¢Xhi leii
rudzucaj xtojlnu? ¢La leii najc ni rnii
jiennu dzunsa'c, &? Dini gac si'c! Yu'
tejtis leii ni rudzucaj dojl, nani rnii
chalilajztis bejn xtidx Jesucrist. 28 Dxejc
sajc guinid lojtu chutis bejn sajc gac
naya nez loj Dios sa'csi rililajzni xtidx
Jesucrist, xhet sa'csi rujnni redzunsa'c
ni caj lo leii.

29 ;La najc Dios Xtiooztis rexpen Is-
rael, &? ¢La dini gac néjza Dios xten re-
bejn ni di gac xpen Israel? jXho dini
gac! Najcni Dios xten guirop cuaa bejn.
30Ruti chu stee Dios, tejtis Dios yu'.

Ruslaani lo dojl rebejn ni guyu' bee sa'csi
huililajzreni xtiidxni, sigajcza ruslaani
lo dojl rebejn ni xhet beedi guyu' sa'csi
huililajzzareni xtiidxni. 3! ;La rudzuca-
jnu leii sa'csi rililajznu, 4? Ajndi. jXho
gacni si'c! Alga basoobnu xtidx leiiga che
huililajznu xtidx Jesucrist.

Xcaélrililajz toAbram

¢Xhini'c sajc  guiniinu  xcuent
toxtadgoldoonu, Abram? 2Paru
niajc toAbram bennaya nez loj

Dios por redzuun ni bejnni, pet sajc
guibalazduxhni, per xhet nez lojdi
Dios. 3 ;Xhini'c caj lo xtidx Dios? Caj
rediidxre:
Huililajz toAbram xtidx Dios,
ni'c bachaag Dios cuent najcni te ben-

naya nez lojni.

4Meel nani rca' te bejn ni rujn te

dzuun, meelga najc ni ridjl xca'ni, xhet
rcaxlia'dinini. ® Luxh nani rililajztis xtidx
Dios ni ruslaa bejn lo dojl, lacuaa naani
yu' xhi dzuun sajc gunni te guibicaj xto-
jlni, bejnga najc te bennaya nez loj Dios,
sa'csi huililajzni xtiidxni. ©Sigajcza naj
toDavid, chicbaa bejn nani ruchaag Dios
cuent najcni te bennaya luxh di niquiin
niujnni redzuun ni caj lo leii. R&jpni:
7Chicbaa renani abaslaa Dios lo

xtojlreni,
renani abiduu loj xtojlreni.
8 Chicbaa bejn nani diru Dios gun cuent

xtojlni.

9;La sajc guiniini chicbaa rebejntis

nani guyu' bee, 4? ¢(La et nédjdiza renani
di niu' bee, 4? Sa'csi rniinu: “ToAbram
gujc te bennaya nez loj Dios sa'csi
huililajzni xtidx Dios.” 10Gue bidxaag
cuent najcni te bennaya nez loj Dios
¢che gajdni chu bee, &2 O ¢Laa che
guyuni bee? Bidxaagpac xcuentni che
gajdni chu bee. 11Dxejcti guyu'ni bee
si'c te seen xten yédlnaya sa'csi huilila-
jzni xtidx Dios che gajdlini chu bee
te gacni xtad guiraa renani rililajz lal

ni xhet beedi yu'reni, te ndjza laareni
guidxaag cuent najcreni bennaya nez loj
Dios, 12 te gaczani xtad guiraa renani yu'
bee ni huililajzza xtidx Dios si'c huililajz
toAbram cheni gajdni chu bee.

Diidx ni bia'n Dios rsiojb
xcuent yalrililajz

13Bia'n Dios diidx loj toAbram néjza
loj rexagdooni, xca'ni guedxliujre si'c
yélnasa'c xtenni. Xhet sa'csi gusoobni
xtidx leii xca'nini, sica'nini sa'csi najc
toAbram te bennaya nez loj Dios sa'csi
huililajzni xtidx Dios. 14Sa'csi paru re-
nani rusoob xtidx leiiga najc nani xca'
yélnasa'cga, xlia'si chalilajz bejn xtidx
Jesucrist, luxh xhetza sajedi diidx nani
bia'n Dios loj toAbram. 15 Che yu' te leii,
luxh yu' chu di gusoobni, dxejc rdxe'ch
Dios loj bejn. Cadro xheti leii, xhetiza
xtojlreni.

16Ni'cni balaslajz Dios nuunu, te
sudzu'tz diidx ni bia'nni loj toAbram, te
guiraa rexagdooni ni rililajz sica' yal-
nasa'c, xhet xtebtis renani sasanij xleii
toMoisés, nédgajcza renani rililajz xtidx
Dios si'c huililajz toAbram, nani najc
xtad guiraanu nani chalilajz xtidx Dios.
17Si'cza caj lo xtidx Dios, caj rediidxre:
“Abeni gaclu xtad xhidal renacién.” Si'c
bia'n Dios diidx loj toAbram, Gueb Dios
nani gudeed yéilnabajn loj rebengut,
nani rnii xcuent recos nani gajd gac as-
canu ala najcni.

18 Anajn toAbram naganduxh soob di-
idx ni bia'n Dios con laani, luxh laani em-
pac huililajzni, ni'c gujcni xtad xhidajl
nacién, te gusojb xtidx Dios ni guni-
ini che rajpni: “Scree gac xhidajl rexag-
doolu.” 1°Di toAbram nunijt xcélrilila-
jzni, mase ayu'ni tegayuu ijz, najnni ana-
jeni bengool, luxh sigajcza Sara aben-
gool diru xi'nreni chu. 20Dini niun-tio'p
lajzni xcuent rediidx nani bia'n Dios con
laani, alga gusutijpruni huililajzni xti-
idxni, guld'pni xpala'n Dios, badeedni

xquixtios lojni. 2! Anajnni rajp Dios
yélrnibee te gunni guiralii nani bia'n di-
idx gunni. 22 Ni'c bachaag Dios cuent na-
jeni te bennaya nez lojni sa'csi huililajzni
xtidx Dios.

23 Xhet xtebtisdi xcuent toAbram cuaj
rediidxre: “Bidxaag cuent najcni te
bennaya nez loj Dios sa'csi huilila-
jzni xtidx Dios”, %4 nijza xcuentnu cua-
jni, sa'csi che chalilaaznu xtiidx nani
baspansac Xtad Jesucrist loj rebengut,
sidxaag cuent najcnu bennaya nez loj
Dios. 25Bacuaareni Jesucrist lo crujz te
gudijxni rextojlnu nez loj Dios, luxh
gubansacni lo rebengut, te gac gacnu
bennaya nez loj Dios.

Xhi rsiajc bejn che najcreni
bennaya nez loj Dios

Ni'cni che rililajznu xtidx Dios
5 rudzucaj Jesucrist xtojlnu
rajenu bennaya nez loj Dios, ni'cni
ruscuecdxini  lajznu.  2Sa'csi  gujt
Jesucrist, sa'csi gubansacni lo rebengut
xcuent nuurnu, che rililajznu xtidx Dios
xcuent Jesucrist, rulaslajz Dios nuurnu,
ni'cni rbalajznu, rajpnu yélnabajn,
su'pacnu lo xcélrdimbicha' Dios. 3Luxh
xhet ni'ctis, sajcza guibalaaznu che
tednu trabajw, sa'csi najnnu trabajwga
sujn jia'pnu pasens. 4Luxh che rajpnu
pasens rajecnu te benguyajlru; che
anajczanu benguyajl, rililazsa'crunu.
5Luxh yélrililazsa'cnu dini gusanxtujy,
sa'csi yélsandlajz ni rajp Dios ruchaj
lastoonu sa'csi nen lastoonu rbdjz Xsprit

Dxan xten Dios ni baniidxni loonu.
6La]l ni xhetliidi sajedi jiennu lagajc
xcuentnu te guibicaj xtojlnu, che basa'
dxej biddd Jesucrist te gujtni lo crujz
xcuent rebendojl. 7 Guliipacni, nagan-
duxh guidxdlni te bejn ni xcédjb guet
lacuaa te bejn ni laaca rujnni. Per
sidxdjl te bejn ni xcédjb guet lacuaa te
bensa'c. 8 Luxh Dios baluiloj xcélrinila-
jzni xcuent nuurnu sa'csi lal ni yugajcnu

lo dojl, gujt Jesucrist lo crujz xcuentnu.
9Aticaxh naj ni najecnu bennaya nez
loj Dios sa'csi baxhe'ni xtiejnni te gubi-
caj xtojlnu, naj sidedcaj gacnu xcélgux-
htis Dios. 19Palga lal ni rdxe'chnu lo
Dios, basidjlni lajzni xcuentnu sa'csi gujt
Xinni lo crujz, naj ni abidjl lajzni,
suslaani nuure lo dojl sa'csi gubansac
Xi'nni loj rebengut. 11 Luxh xhet ni'ctis,
sibalazndjnu Dios xcuent Dad Jesucrist,
sa'csi xcuentni ara'pnu yélrbedxi lajzni
nez loj Dios.

Adan con Dad Jesucrist

12Ni'cni, xcuent tejtis niguii biu' dojl
lo guedxliuj, luxh xcuent dojl bidddza
yalgujt, gudejdti yalgujt loj guiraa re-
bejn, sa'csi guiraa rebejn bejnreni dojl.
13Cheni gajd xleii toMoisés chu lo
guedxliujre, alabejn rebejn dojl, per di
niajedi nucuaquijni rebejn sa'csi xheti
leii. 14Luxh empac gujt rebejn nen
redxej ni gubajn toAdéan hasta redxej ni
gubajn toMoisés, mase direni niujn la-
gajc dojl nani bejn toAdan; luxh ruluiloj
yu' chu stee bejn nungéjl jiaad.

15 Luxh nani runidx-xlia' Dios dini gac
si'c najc xtojl toAdan. Dini gac si'c sa'csi
palga xcuent dojl ni bejn toAdan, gujt
xhidalduxh bejn, cuantimaaz naj sunidx-
xlia' Dios yilnabajn par tejpas loonu
por xcélrulaslajz Dios, ndgajc por xcélru-
laslajz Dad nani laa Jesucrist. 16 Luxh
nani runidx-xlia' Dios loonu dini gac
si'c yalrunijt ni bidad loonu xcuent dojl
ni bejn toAdan; sa'csi xcuent tejtis do-
jlga bidad yalguxhtis xten Dios, sa'csi
guiraliiza rebejn guedxliujre yu' lo dojl,
per xcuent nani banidx-xlia' Dios, nala-
jznu, gujt Xi'nni Jesucrist lo crujz, ni'c
gujc sa'csi yuduxhtej dojl, te xcuent ni
bejn Jesucrist sajc gac bejn bennaya nez
loj Dios. 17Palga xcuent dojl ni bejn
tejsi bejnga gunibee yilgujt lo guiraa
bejn, cuantimaaz lo yélnabajn par tejpas
sinibee guiraa reni rca' xcilrulaslajz Je-

sucrist nédjza renani rcaxlia' lojni yélrac-
naya nez loj Dios.

18 Ni'cni sigajc ni biddd yalguxhtis lo
guiraa reben guedxliuj xcuent dojl ni
bejn tejsi niguii, sigajcza sa'csi basoob
stee niguii xtidx Dios, xhidal bejn gujc
bennaya nez loj Dios, cua'reni yaln-
abajn par tejpas. 19Nalajznu sigajc ni
banijt xhidalduxh bejn nez loj Dios
xcuent tej niguii ni di nusoob xtidx
Dios, sigajcza xhidalduxh bejn sajc ben-
naya nez loj Dios xcuent tej niguii
ni basoob xtiidx Dios. 20Ni'cni badeed
Dios xleii toMoisés, te guzenru dojl.
Niluxh cadro guyuduxh dojl, ro'c nan-
abza chuduxhru xcéilrulaslazduxh Dios,
21 te sigajc ni gunibee dojl guyu' yélguijt,
sigajcza guinibeeru xcélrulaslajz Dios te
jia'cnu bennaya nez loj Dios, te xca'nu
yalnabajn par tejpas xcuent Xi'nni, Dad
Jesucrist.

Agujtnu lo dojl per
nabannijnu Jesucrist
¢Xhini'c guiniinu, naj? ¢La sajc
6 guidxunrunu lo dojl te tioobru
xcélrulaslajz Dios, #? 2;jGurniilojtu
gacni si'c! Nuurnu najenu si'c te
bengut lo dojl sa'csi rililajznu xtidx
Dios; ¢xhoxh gac guibajnrunu lo dojl?
3;La ditu gan, che gurobnisnu con laj
Jesucrist, najcni si'c ni ndjza nuurnu
gujtnu si'c ni gujt Jesucrist? “Sa'csi
che gurobnisnu bigatzndjnuni si'c lo
yalgujt, te sigajecni hudjs Jesucrist
lo yélgujt xcuent xcélrnibee Dios,
sigajcza ndj nuurnu sajc guidxunnu lo
te yalnabancoob.
5Sa'csi palga gujenu tejsi con laani
lo xcélgujtni che birobnisnu, sigajcza
sajenu tejsi con laani lo yalnabansac lo
rebengut. ®Ni'cni xcérienbiejwnu cuaj
lo crujz con laani, te badzucajni rexto-
jlnu, te di gacdiru guinibee dojl loonu.
7Sa'csi nani agujt, di gacdiru guinibee
dojl lojni. 8Palga nuurnu agujtnu con

Jesucrist, rililaaznu sibansaczanu con
laani. ©Sa'csi nadonpacnu gubansac Je-
sucrist loj rebengut, ni'c diruni guet, diru
yélgujt ga'p yéalrnibee lojni. 10Che gujt
Jesucrist, gujtni xcuent dojl, luxh diru
gacdi guinibee dojl laani par tejpas; naj
ni gubansacni, nabajnoni nez loj Dios.
IINi'cni la'tu colguchaag cuent najctu
si'c te bengut lo dojl, luxh nez loj Dios,
colguchaag cuent nabannéjtu Jesucrist.

12Ni'cni na'c gusaantu guinibee dojl
tiejxhtu te guntu si'ctis ni rlajz tiejx-
htu. 13 Na'cruza gusaantu jiajb guideb la-
gaa tiejxhtu lo dojl te guntu cosguijdx.
Maazru hueen colgudeed tiejxhtu lo Dios
si'c te bejn nani gubansac lo rebengut,
ndjza colgudeed guideb lagaa tiejxhtu te
guntu recoshueen si'c ni rlajz Dios guntu.
14Sa'csi diru dojl guinibee lojtu, sa'csi
dirutu chu loj xleii toMoisés, sa'csi yu'tu
lo xcélrulaslajz Dios.

La'tu najc si'c remos

15;Xho gacni naj? ¢La sajc jienrunu
dojl naj ni dirunu chu lo leii sa'csi yu'nu
lo xcélrulaslajz Dios, &? jXho gacni si'c!
16 La'tu nansa'ctu palga yu'tu si'c te mos
loj te lam te gusobdiajgtu xtiidxni, na-
jepactu xmos bejn nani rusoobtu xti-
idxni. Ni'cni, palga gusoobtu xtidx dojl,
ni'c najc xlamtu, ni'c siddna yalgujt lo-
jtu. Palga gusoobtu xtidx Dios, ni'c najc
xlamtu. Dxejc sajctu bennaya nez loj
Dios. 17 Xquixtios lo Dios, galoo gu-
jetu xmos dojl, per naj guideb lastootu
basobdiajgtu xtidxcoob Dios, huilila-
jztu xtiidxni ni basule'nu lojtu. 18 Luxh
agulaatu lo dojl, biddjiajctu xmos Dios
lo dzunsa'c. 19 Nari cagusule'a diidx con
sa' didx guyasire sa'csi gajdtu gacbesa'c
xho najc xnezyuj Dios. Che gujctu xmos
dojl, guideb lagaatu bejntu dojl, bejntu
latsiaj, luxh ni'c satajltis latsiaj ni be-
jntu. Naj ni najctu xmos Dios lo dzunsa'c,
guideb lagaatu colyejnru dzunsa'c, te si'c

sidajlru dzunsa'c ni guntu sa'csi najctu
bennaya nez loj Dios.

20Sa'csi che gujctu xmos dojl, di rex-
tidx Dios guinibee la'tu. 2! Naja', ¢xhini'c
bejntu gaan che gujctu xmos dojl, be-
jntu recos ni rtuindjtu naj? Ni xnezyuj
recosga rdzujn loj yilgujttis. 22 Per naj,
sa'csi agulaatu lo dojl, abiu'tu najctu
xmos Dios, sujntu sajctu bennaya nez loj
Dios, luxh xnezyuj recoscoobre rdzujn lo
yélnabanndj Dios par tejpas. 23 Xcilrajx
xten dojl najc yélgujt, per nani runidx-
xlia' Dios najc xcdlnabannij Dios par tej-
pas xcuent ni bejn Jesucrist xtadnu.

Yalruluii ni rudeed yélguchnaa
Canié lojtu ni najn xleii toMoisés.
7 ¢La ditu gan, resa'a, xleii toMoisés
rnibee loj te bejn guideb nabajnni lo
guedxlijre? 2Najcni si'c te gunaa nani
bachnaa te niguii. Nanabpac cuédznéjni
chdélni guideb nabajnni. Si'c rnibee
leiiga. Palga guet chailni, diru gacdi
guinibee leiiga lojni xcuent ch&ilni.
SNi'cni, lal ni nabajn ch#il gunaaga,
palga cudznij gunaaga ste'ca niguii,
cayujnni dojl sirilajni gunaguijdx. Palga
agujt ch&il gunaaga, agulaani lo leiiga,
sajc guchnaani stee niguii, xhet dojldi

cayujnni, dizani guirilaj gunaguijdx.
4Ni'cni la'tu, rebetzd, sigajcza
agulaatu lo leiiga, sa'csi najcni si'cni
gujctu si'c bengut lo leii che gujt
Jesucrist lo crujz, te naj sajc jiu'tu lo
ste'ca bejn, loj lagajc Jesucrist nani
gubansac loj rebengut te sajc jiennu
redzunsa'c ni rlajz Dios jiennu. °Sa'csi
lal ni gubajnnu lo yédlnabanbiejwga,
lagajc rediidx nani rnii leiiga di
gacdi gun bejn, lagajc recosga rlajz
gun tiejxhnu, luxh si'c sozaatisnu lo
xnezyuj yélgujt. © Naj abiriinu lo leiiga,
sa'csi agujtnu lo leiiga nani gunibee
loonu galoo. Naj con xpritcoob ni yu'
nen lastoonu yu'nu lo Dios, xhet con

222

Romanos 7:19

xcdrienbiejwdi ni gojpnu che nanab
gusoobpacnu leii.

Redojl nani yu' tiexha

7 ¢Xhixhni'c guiniinu naj? ;La dojl najc
leii, &? jXho gacni si'c! Palga dina niem-
bed xhi caj lo leiiga, dizana niacbed
cayuné dojl. Dina niacbed cayuni dojl
che rlazd xca'a xhixten ste'ca bejn palga
dina niola lo leii rediidxre: “Na'c chuguij
lajzlu rexhixten bejn.” 8 Ni'cni lagajc di-
idx ni caj lo leiiga bejn guyuguij lazi rex-
hixten bejn sa'csi nanched najcni dojl.
Paru xheti leii, xhetiza dojl, agujtni.
9 Galoo gubani xhet leiidi nand, luxh che
bidad diidx ni rnibee leii, gucbed xhini'c
najc dojl, dxejc banitd lo Dios, si'c ni
gutid. 19Luxh baxhal Dios leiiga loonu
te jiuéni, te xca'd yalnabajn, luxh alga
bazenni bend dojl, banitd nez loj Dios,
gutiti dxejc. 11 Con leiiga, basguee dojl
nard, bejnni nari si'c te bengut nez loj
Dios.

12Ni'cni, leii najc dxan, nijza rediidx
ni caj lo leiiga najc dxan; hueen najcni,
didxgulii najcni. 13 ;Dxejca'? ¢La nani
najc te coshueen huini naria lo yalguit,
d? jXho gacni si'c! Dojl najc ni huiné nara
lo yélgujt. Te si'c xcuent leiiga ni nasa'c,
jienlojni dojlpac najc dojl sa'csi bagu'tni
naré con te coshueen, te lagajc rediidx ni
caj lo leiiga jienloj lacti latsiaj najc dojl.

l48a'csi nadonnu leiiga najc xtidx
Dios, luxh nard naci te ben guedxliujre,
nacd xmospac dojl. 15 Sa'csi dina gacbed
xhini'c rund. Dina guné recos nani rlazé
guni, alga cayuni latsiaj nani dipacna
rlazi guni. 16 Naj palga naré runi latsiaj
nani dipacna rlazi gun4, lagajcza ni'c ru-
luii hueenca najc leii. 17 Naj, diruni gac
naré ni cayujn latsiaj, sa'csi yu' dojl nen
lastod, ni'c ni cayujn rund latsiaj. 18 Sa'csi
nard nani nen lastod, nalajznu lo tiexha,
xhetliidi cossa'cdi yu'; sa'csi rlazd guna
cossa'c, per dina gacdipé te gunépac re-
cossa'cga. 19Sa'csi dina guni redzunsa'c

nani rlazd guni, alga latsiaj nani diru
rlazi guni, ni'c runi. 20 Ni'cni palga runi
latsiaj nani diru rlazé guna, xhet naradi
rundni, dojl ni yu' tiexhd, ni'c ni cayujn
runa latsiaj.

2INi'cni nard, nani rlazi guni
redzunsa'c, rdxidld leiire: yu'pa dojl
tiexhd. 22Sa'csi nen lastod, rlazépac
gusobi diidx xten xleii Dios. 23Luxh
ruhuid garenca leii yu' guideb lagaa
tiexhd, ruchagdijlni leii ni yu' xcériena,
ruteedzani naréd ladznaa xleii dojl nani
yu' guideb lagaa tiexha.

24{Proobza nard! ;Chuni'c guslaa
tiexhd ni nungdjl guet xcuent dojl?
25 Xquixtios loj Dios sa'csi Dad Jesucrist
sajc guslaa nuurnu lo dojl! Ni'cni con
xcdriend rusoba xtiidx Dios, yu'd lo xleii
Dios, niluxh tiexha rlajz gusoob xtiidx
dojl, chuni lo xleii dojl.

Yilnabajn ni najc xcuent
Sprit Dxan xten Dios

Ni'cni naj rut rajedi rbe'c xcilquij
8 renani ahuililajz xtidx Jesucrist, re-
nani diru jiu gunreni latsiaj ni rlajz
gun tiejxhreni, alga riurureni rujnreni ni
rnibee Sprit Dxan xten Dios ni rbéjz nen
lastooreni. 2Sa'csi leii xten Sprit Dxan
xten Dios ni rudeed yélnabajn xcuent Je-
sucrist, abaslaani naré lo yalrnibee xten
xleii dojl nijza yilgujt. 3Sa'csi nani di
niajcdi niujn leibiejw, sa'csi dini niajc
nadip lo rebenguedxliuj te gacreni ben-
naya nez loj Dios, ni'c bejn Dios che bax-
halni Xi'nni Jesucrist, si'c te ben guedxli-
ujre xcuent dojl, te bejnni yalguxhtis lo
dojl ni rnibee tiejxh bejn. 4 Te si'c gac
xcédlguxhtis xten leibiejw lo tiejxh nu-
urnu, renani dirunu gusoob nani rlajz
gun tiejxhnu, sa'csi naj rbajnnu si'c ni
rnibee Sprit Dxan xten Dios ni yu' nen
lastoonu.

5 Sa'csi renani rusoobtis nani rlajz gun
tiejxhreni, rujntisreni xhigab xcuent re-
dojlga, luxh renani rusoob xtidx Sprit

Dxan xten Dios rujntisreni xhigab xcuent
nani rlajz Dios gunreni. ©Sa'csi renani
yu'tis yejcreni nani rlajz gun tiejxhreni,
sejtreni, sinijtreni; luxh renani yu'tis
yejcreni nani rnii Sprit Dxan Dios, reni'c
sibecdxi lajzreni, sica'reni yalnabajn lo
Dios par tejpas. 7 Te xcériejn nani riutis
ni rlajz gun tiejxh bejn rdxe'ch Dios lojni
sa'csi dini gusoob xleii Dios, luxh nicla
gac gunnini. 8 Renani nabajntis te gun-
reni latsiaj ni rlajz gun tiejxhreni di Dios
guibalaznéjreni.

9Luxh la'tu dirutu gun si'ctis ni rlajz
gun tiejxhtu, ni'cni rujntu si'c ni rlajz
Sprit Dxan xten Dios guntu, palga
rbéjzni nen lastootu. Palga yu' chu tejtu
ni di Sprit Dxan cuééz nen lastooni,
di ni'c gac xpejnni. 19Palga rbajz Jesu-
crist nen lastootu, agujt tiejxhtu xcuent
dojl, xprittu nabajn sa'csi anajctu ben-
naya nez loj Dios. 11 Luxh palga nen las-
tootu rbdjz Sprit xten nani baspansac
Jesucrist loj rebengut, lagajc nani bas-
pansac Jesucrist lo rebengut suspansac
tiexhnu ni nabajn lo guedxliujre xcuent
Xpritni nani yu' nen lastoonu.

12Ni'cni rebetzi, najcnu bejn ni cuaj
di'n, xhet lojdi tiexhnu te jiennu si'c ni
rlajz gun tiexhnu. 13 Sa'csi palga cayu-
jntu si'c ni rlajztis gun tiejxhtu, sejt-
pactu. Palga nabajntu xcuent Sprit Dxan
xten Dios ni rbijz nen lastootu, sibélaztu
latsiaj ni rlajz gun tiejxhtu, sibannéjtu
Dios par tejpas.

14Sa'csi guiraa renani ruluii Sprit
Dxan xten Dios guiraa reni'c najc rexin
Dios. 15 Naj ditu nica' te sprit xten te mos
te chusactu lo yélrdxejb, alga cua'tu sprit
xten ni najc si'c te bisidjb ni cua' bejn si'c
xi'npacni, naj najcnu xi'nni, ni'cni sajc
gébnu lojni: “Guejblu, Xtada.” 16Sa'csi
lagajc Sprit Dxan xten Dios ruluii loj
xpritnu, najcpacnu xi'n Dios. 17Luxh
palga najcnu rexi'nni, sica'zanu yélnasa'c
lo Dios, tejsi yilnasa'c con Dad Jesu-
crist, palga guliini tednu lagajc trabajw

ni gudejdni xcuent xtiidxni, te tejsiza
silid'p xpala'nnu con laani.

18Ga'csi nard runéd xhigab retrabajw
ni cadejdnu nen redxejre, digacdi gun
tebloonureni con yélrdimbicha' nani
churu guihuiinu. 1°Sa'csi guiraa re-
cos nani benchee Dios lo guedxliujre,
cabdjzreni, yuduxhreni gaan fiireni dxej
che guluiloj Dios chuni'c najc rexi'nni.
20 Guiraa recos ni gulecxtiej Dios lo
guedxliujre, xlia'si gujcreni, xhet sa'csi
si'c rlajzdi recosga, per sa'csi si'c bejn
Dios, ni cabdjztis 2! guslaapacni guiraa
recos ni bencheeni lo guedxliujre lo
xcélrnibee yélgujt, yélrnitloj, te dxejc
sajc jiu'ni lo yélrbedxi xten xcilrdim-
bicha' xten rexin Dios. 22Guiraa re-
cos ni gulecxtiej Dios lo guedxliujre en-
tis roonreni, guira dxej rdejdreni tra-
bajw, si'c rdejd te gunaa trabajw che
rajl xi'nni. 23Luxh xhet nani tre'tis lo
guedxliujdi, ndjza nuunu ni yu' Sprit
Dxan xten Dios nen lastoonu, roonzanu
cabddznu dxej cheni xca' Dios nuure
si'c rexi'nni, cheni guscoobzani tiexhnu.
24Sa'csi xcilrililaaznu ni rbiiznu, ni'c
bejn gulaanu luxh yélrbdjz ni guyasi
rien, di ni'c gac yélrbédjz, sa'csi ¢chu laa
ni cuddz xcuent te cos ni ala bahui-
ini? 25Palga cabdiznu xcuent te cos
ni gajdnu guihuii, rbaali laaznu, rsi-
udzu'tznu rbédjznu guihuiinu gacni.

26 Sigajcza racndj Sprit Dxan xten Dios
nuure cadro xheti yalrutijp laaznu sa'csi
nicla guidonnu xho mood ridjl guiniab
bejn lo Dios. Luxh lagajc Sprit Dxan ni
yu' lastoonu rniabni lo Dios xcuent nu-
ure con yalrbedxnen nani nicla gajd bejn
géb con diidx xho najcni. 27 Dios, nani
rula'tz lastoonu, nanchee xhini'c rniab
Sprit Dxan xtenni xcuent nuurnu, sa'csi
rniabni si'cpac ni rlajz Dios guiniabnu
xcuent rexpejnpac Dios.

Siennu gaanpac loj guira'ti

28 Nadoncheenu guira'ti ni rsiajc re-
bejn ni sanélajz Dios, reni agule Dios te
gunreni xtzuunni rsiajcrenini te gun Dios
gac recosga par xcélnasa'creni. 29 Sa'csi
renani biembee Dios galooli, reni'c gule
Dios cheni gajdli guirixtiej guedxliu-
jre, te gacreni si'c ni najc Xi'nni; te
gacza Xinni ganid loj guiraa ni najc
famil xten Dios. 3 Renani guleni galooli,
reni'c gurejdxni; renani gurejdxni, be-
jnzani najcreni bennaya nez loj Dios;
renani bejnni najcreni bennaya nez loj
Dios, guléd'pzani xpala'nreni.

31 ;Xhixhni'c guiniinu xcuent dee?
Palga yu' Dios xlaadnu, ¢chuxh ni'c najc
ni gun gaan loonu? 32 Dios nani di nudx-
ojn Xi'nni, nani cuédjb cuaj Xi'nni lo crujz
te gujtni, te gudijxni xcuent xtojlnu,
¢xho dini guniidx loonu xcuent Xi'nni
guira'ti nani rquiinnu, 4? 33 ;Chuni'c sajc
cue'c xhi xcilquij reni agule Dios nez lo
Dios, 4? Ni lagajc Dios najc nani rnii na-
jenu bennaya nez lojni. 34 ;Chuni'c najc
nani cue'c xhi xcélquijnu nez lo Dios? Je-
sucrist najc nani gujt por nuure, luxh et
ni'ctis. Laani gubansaczani loj rebenguijt,
luxh naj sobga'ni xladbee Dios cadro
rnibeeni; laazani cabejdx canabni lo Dios
xcuentnu. 35 ;Chuni'c sajc gudzucaj nu-
urnu lo yélsanélajz xten Jesucrist: tra-
bajw, o yailxliajs, o yalrusacsi, o yalr-
liaan, o yilxhabail, o yilrdxejb, o te
spaad, 4? Nicla tejni. 36 Si'c ni caj lo gui-
jtz ni caj xtidx Dios:

Xcuentlu, sa'csi najcnu xpejnlu caye'tnu
guixe-guixee.

Ruchaagreni cuent najcnu si'c xiil ni
aguro' te ju't bejnni.

37Luxh loj guiraa recosre, sujnpacnu

gaan xcuent nani sandlajz nuure, sa'csi

sacndjpacni nuure. 38Sa'csi ananchei

nicla yalgujt, niclza yilnabajn, nicla

rexangl Dios, niclaza renani rnibee, nicla

recos ni yu' naj, niclaza recos nani churu



Romanos 8:39

gac, niclaza yilmilaagwr, 39nicla jiaro-
duxh, niclaza jidjtpac, niclaza xhitis cos
ni guc-chee, nicla tej redee di gacdi
gudzucaj nuurnu lo xcilsanilajz Dios,
yélsandlajz ni rajpza Dad, Jesucrist.

Dios agule reben Israel
Canid didxguliipac lojtu sa'csi
9 rililazd xtidx Jesucrist. Dina guinia
didx-xhii. Sprit Dxan xten Dios caguluii
xcédriend laaca rnid; 2cayac-huinduxh
lastod, sanuutis yilxliajsga. 3Sa'csi
nard rlazd malaii sajc lagajc nara
nitlod lo Dios te sajc gacnii resa'd lo
guedxliujre, rexpejn Israel. “Sa'csi
laareni najc xagdoo tolsrael, luxh
laareni nungéjl gacreni si'c xi'npac Dios.
Gubanndj Diosreni. Biam Dios didx
con laareni. Basan Dios xleii Moisés
lojreni. Bazuxhijbreni nez lo Dios
nen guidoo. Sica'reni reyélnasa'c xten
Dios palga jiureni xtiidxni. °Laareni
najc rexagdoo xten toxtadgoldoonu ni
gubajn agujc xhero. Jesucrist gujcza
xagdoo xten tolsrael che gojlni si'c te
ben guedxliuj. Laani najczani Dios loj
guiraanu. Suchd'p xpala'nni par tejpas.
Sugacni si'c.
6Luxh dini gac si'cni abanijt xtidx
Dios nani biamni loj tolsrael. Sa'csi
xhet guiraadi rebejn ni najc xagdoo
tolsrael najc xpejnpac Israel. 7Diza
guiraa reni najc rexagdoo toAbram
gac xi'nguliipacni sa'csi rédjp Dios lo
toAbram: “Rexagdodoolu nani guigab
najc reni gac xagdoo Isaac.” 8 Ni'cni xhet
guiraadi rexagdoo toAbram najc rexi'n
Dios, xtebtis renani chalilajz xtiidxni,
reni'c najc xi'nni. 2Sa'csi bia'n Dios di-
idx loj toAbram: “Stebijz, lagajc béiire
guibisacé, te dxejc chu te xi'n Sara.”
10Xhet diidxtisga gunii Dios. Guni-
izani lo toRebeca, che nuxi'nni cua'ch,
xi'n chéilni, toxtadgoolnu Isaac. 11 Ni'cni
ansde gaal rexi'nni, ansde niujnreni te
dzunsa'c o te dzunguijdx, te soobpac

xtidx Dios xcuent chuni'c cueni lo guiro'p
rebizre, xhet sa'csi bejndireni dzunsa'c,
per sa'csi agule Diosni, !2ni'c rdjp Dios
lo toRebeca: “Xingangaloolu gac xmos
xinhuinlu.” 13Si'cza caj lo guijtz redi-
idxre: “Sanélazd Jacoob, niluxh bidxech-
nia Esad.”

14 ;Xhini'c guiniinu naj? ¢Xhet laadi
rujn Dios, 4? jXho gacni si'c! 1°Sa'csi
rédjp Dios loj toMoisés: “Sulaslaza chutis
bejn nani rlazi gulaslazi, sacndi chutis
bejn nani rlazi gacnii.” 6Ni'cni dini
gac xcuent ni rlajz rebejn gac, dizani
gac xcuent nani rujn rebejn. Rajctisni si'c
rlajz Dios nani rulaslajz bejn. 17 Ni'cni
caj lo guijtz xten Dios che gunii Dios
xcuent Faraén: “Nard bend gujclu reii
xten Egipto te guluiloj xcalrnibed, te
guilid'p bejn xpalamd guideb guedxliu-
jre.” 18 Rulaslajzni rebejn nani rlajztisni,
runnadipzani lastoo bejn nani rlajztisni.

19Naj la'tu siniitu lod: “sXhicuent
rucuaquijni bejn? ¢Chuni'c sajc sudzu'tz
nez loj nani rlajzni gac, 4?” 20 ;Chuxh
luj, ben guedxliuj, te jieindjlu Dios?
Xhixh sdjb te gues loj nani bencheeni:
“¢Xhicuent bejnlu  nard  scree?”
21 Gurniélojlu. Bejn nani runchee guejs,
¢la di gacdi gunni si'ctisni rlajzni con
bajnga, &? ¢La di gacdi guncheeni te
guessa'c ndgajcza te guesyuj ni xhet
sirbdi con lagajc bajnga?

22 ;Xhiru najc, palga Dios rlajzni gu-
luilojni xho rujnni yélguxhtis, néjza rla-
jzni guluilojni xcélrnibeeni, gopnijni
pasens renani nungdjl gac yélguxhtis,
te nitlojzareni, 4? 23Bejnni si'c te gu-
luilojni lacti sajc xcélrdimbicha'ni loj re-
nani galooli guleni chi lojni lo xcalrdim-
bicha'ni. 24Lagajc nuurnu najenu reni
aguleni; xhet xtebtis loj rexpen Israel gu-
leni nuurnu, néjza loj rebejn ni di gac
rexpen Israel guleni nuurnu. 25 Cajza lo
guijtz ni bacuaa Oseas:

Renani di gac xpend, reni'c cudlad
“xpend”.

Luxh nani dina ninélaz4, sindlazéni.

26 Dxejcti lagajc cadro rijpreni lojreni:

“Ditu gac rexpend”,

lagajc ro'c sdjpreni lojreni:

“La'tu najctu xi'n Dios ni nabajn par
tejpas.”

27 Cajza lo guijtz ni bacuaa Isaias: “Mase

najc xhidajl rexpen Israel si'c najc yu-

jxh ni tre' ro' nisdoo, guxii gac reni

laa lo dojl. 28Sa'csi susoobpac Dad,

Dios xtiidxni xcuent xcdlguxhtis reben

guedxliuj, luxh siojbza gunnini.” 2° Gu-

niiza Isafas, xcuent nani churu gac,

bacuaani:

Palga di Dios ni yu' xhaguibaa nusa'n gaii
xagdoo reben tiemp,

niajcnu si'c gujc Sodoma néjza Gomorra,
reguejdx ni gunitloj.

Xtidx Dios néj rexpen Israel

30 sXhini'c sajc guiniinu naj? Rebejn
nani di gac xpen Israel, direni niguiil
xho gacreni bennaya nez loj Dios, niluxh
agujcreni bennaya nez loj Dios sa'csi
huililajzreni xtidx Jesucrist. 3! Luxh rex-
pen Israel, mase sanuutisreni lo xleii
Moisés ni ruluii xho gac bejn bennaya
nez loj Dios, banijtreni, direni niujn gaan
nusoobreni guideb leiiga. 32 ;Xhicuent
gujcni si'c? Sa'csi direni nililajz xtidx
Dios, alga rlajzreni guntisreni dzuun
xten leii, naareni si'c gacreni bennaya
nez lo Dios. Ni'cni gulaj ni'reni lo guij
ni rutienta' bejn, nalajznu direni nililajz
xtidx Dios xcuent Jesucrist. 33Si'cza
bacuaa Isaias, rdjpni:

Agulei te bejn lo guedx Sién ni gac si'c
te guij cadro rtidjl ni' bejn,
te guij ni rusilta' bejn.
Chutis tej nani chalilajz xtiidxni, dini
jianxtujy.
Rebetzi, rlazduxhi chalilajz rex-
1 O pend xtidx Dios. Rniabduxhé lo
Dios te guslaanireni lo xtojlreni. 2Nara
rnidpac nanchei ruzuxhijb rexpen Israel
lo Dios, niluxh direni gumbesa'c xhini'c

rlajz Dios gunreni. 3 Sa'csi direni niacbee
xcuent xho rajc te bejn te bennaya nez
loj Dios, ni'c rlajzreni gunreni dzuun si'c
ni caj lo leii te gacreni bennaya nez loj
Dios, ni'cza direni nusoob xtidx Dios te
gacreni bennaya nez lojni. 4 Abasoob Je-
sucrist xtidx Leii, ni'cni che chalilajz bejn
xtidx Jesucrist, anajcreni bennaya nez
loj Dios.

5ToMoisés bacuaa rediidxre: “Chutis
ni rlajz gac bennaya nez loj Dios
sa'csi rusoobni xtidx leii, nanab gu-
sobsa'cpacni diidxga guideb nabajnni
lo guedxliujre.” ®Xcélnayareni nez loj
Dios sa'csi rililajzreni xtidx Jesucrist,
rnii scree: “Na'c guiniitu nen lastootu,
¢chuni'c chd'p xhaguibaa?” nalajznu,
te jiddndsacni Jesucrist loj guedxliyj.
7Na'cza gibni: “;Chuni'c jidjt gabijl?”
(nalajznu te chaxiini Jesucrist loj re-
bengut). 8;Xhini'c rniini naj? Rniini:
“Diidxga suga' gajxh ro'tu, nen lastootu.”
Nalajznu, diidx xcuent yélrililaaz nani
cagusule'nu lojtu. °Rniinu lojtu, palga
guiniitu con ro'tu, Jesucrist najc Dad
loonu, palga chalilajztu baspansac Dios
Jesucrist loj rebengut, suslaani la'tu lo
dojl. 19Sa'csi con lastooni rililajz biniet
xtiidxni, ni'c rajcni bennaya nez loj Dios;
luxh che rcédjpza biniet con roni, Jesu-
crist rnibee loonu, ruslaa Diosni lo dojl.

11 Sa'csi rnii xtidx Dios scree: “Chutis
ni rililajz xtidx Dad Jesucrist, dini jianx-
tujy.” 12Sa'csi guiraa rebejn najc tebloj
nez lojni, rexpejn Israel sigajc rebenz-
ijt, sa'csi lagajc laani najcni Dad lo
guiraareni, rulaslazduxhni guiraa re-
nani rbedx-rniab lojni. 13Lo xtidx Dios
caj rediidxre: “Chutis ni rbedx-rniab
lo Dad, siliaani lo xtojlni palga rilila-
jzni xtidx Dios.” 14 ;Xho gac guiniabreni
lo Dad, palga direni chalilajz xti-
idxni? ¢Xho gacza chalilajzreni xti-
idxni, palga gajd diajgreni jiejn xti-
idxni? ¢Luxh xho jiejn diajgreni xtiidxni
palga rut rusule'di diidxga lojreni, &?

15 Luxh ¢xhoza gusule'reni diidxga palga
rut guxhaldireni? Si'cni caj lo guijtz:
“Chipza saru najc ni' renani riddna diidx
xcuent cossa'c, yalrbecdxi lajz rebejn.”

16 Xhet guiraadireni rusoob xtiidxni,
sa'csi guniiza tolsafas: “Dad, ¢chuni'c
chalilajz xtiidxnu?” 17 Rililajz bejn xtidx
Dios che rucuadiajgreni diidxga; rucua-
diajgzareni che yu' chu rusule' xtidx
Jesucrist.

18 Naj arnia: Gajdpac diajgreni jiejn
xtiidxni, o ¢la babiejn diajgreni, &? Pues
abiejn diajgreni, sa'csi lo xtidx Dios caj
scree:

Abire'ch xse'reni guideb guedxliuj,

abidzujnza rextiidxreni lo guiraa regue-
jdx ni tre' lo guedxliujre.

19Rniidza: Dipac rexpen Israel niacbee,

o ¢la gucbeereni, 4? Galooli gunii to-

Moisés rediidxre:

Suné gudxojntu xcuent rebejn ni di gac

te guejdx,
con te guejdx nani di gacbee suche'cha
la'tu.
20Diza  tolsaias  nidxejb  guniini
rediidxre:

Renani di niguiil nard, bidxéjl naré,

baluilodza loj renani di niniabdiidx nara.

21 Guniiza tolsafas xcuent rexpen Israel:

Desde galooli, dxej-yail basgaéd nad lo
rebejnga te niureni xtidxa,

luxh najcreni bejn ni di gusoob diidx,
rutzu'reni didxnaj.

Rexpen Israel nani gulaa lo dojl

1 1 Arnié: ;La aguldlaz Dios rexpen

Israel, &? iXho gacni si'c! Ni la-
gajc nard nacé te xpen Israel, te xag-
doo toAbram, nadxagé lo resa' toBen-
jamin. 2Di Dios nibélaz rexpejnni, xpen
Israel nani guleni galooli che gajdli guir-
ixtiej guedxliuj. O ¢la dilu gacbee xhi
caj lo xtidx Dios cadro rnii xcuent Elias,
xho gunabduxh Elias didxnaj lo Dios
xcuent rexpen Israel, &? Réjpni scree:
3“Dad, abagu'treni guiraa reniguii nani

gunii xtiidxlu, abatzujlreni rexquidooluy,
xtebtis nard bia'nd, luxh naj rlajzreni
ju'treni nard.” 4 Luxh, ¢xhini'c rdjp Dios
lojni? Réjpni: “Abaluched gajdz mil bejn
nani gajd guzuxhijb nez loj Baal.” > Si'cza
naj, abia'n te chinae' rexpen Israel nani
agule Dios xcuent xcélrulaslajzni. ©Dx-
ejc palga ruslaani nuure lo dojl xcuent
xcélrulaslajzni diruni gac sa'csi yu' xhi
dzuun biennu te nuslaani nuure lo dojl.
Paru si'c najcni diru xcélrulaslajz Dios
gac yalrulaslajz.

7 ;Dxejca'? Di rexpen Israel nidxil
nani caguiilreni, luxh rebejn nani ag-
ule Dios, ni'c bidxalni, luxh ste cuaareni,
aguyalajzreni. 8 Gujcni si'c caj lo xtidx
Dios:

Bascdjy Dios xcériejnreni, ndjza balojni
di jien,

lo dxe najli di diajgreni jiejn.

9 Guniiza toDavid, scree caj lo xtidx Dios:

Sugun xmex lanijreni jiajbreni,

te gac guiga'reni,

sugacni si'c guij ni rulani' bejn, te gacreni

yéalguxhtis.

10Suguscdjy Dios balojreni te na'c
fisa'creni,

sujie't dejtzreni, sutedreni trabajwduxh
par tejpas.

Yilruslaa lo dojl xten bejn
ni di gac xpen Israel

11 Naj rniabdidxé: ¢La biajb rexpen Is-
rael te gunijtreni par tejpas, &? jXho
gacni si'c! Sa'csi biajb rexpejn Israel,
ni'cni gojl biddd yélruslaa lo dojl lo bejn
ni di gac xpen Israel, te si'c guisidblajz
lajz rexpen Israel laareni lo dojl. 12 Palga
xcuent dojl ni bejn xpen Israel gojp
reben guedxliuj xcélnasa'c Dios, palga
xcuent yalrunijt xten rexpen Israel guyu'
xcdlnasa'c Dios par rebejn ni di gac xpen
Israel, aticaxh chu xcédlnasa'creni che gu-
soob xpen Israel xtidx Dios.

13Naj canid lojtu ni najc bejn ni
di gac xpejn Israel. Gule Dios nard

te gusule'd xtiidxni lojtu, ni'cni caldpa
xpalan xtzunid, 14te don xho guni te
guisidblajz reben ladxd ni najc xpen
Israel, te si'c chalilajzreni xtidx Jesu-
crist. 15Palga gulecdxireni lajz reben
guedxliuj con Dios sa'csi gulédlaz rex-
pen Israel xtidx Jesucrist, aticaxh che
chalilajz rexpen Israel rextidx Jesu-
crist, sibansac renani najc si'c bengut.
16 palga tla' cojb najc hueen, guideb co-
jbga najc hueen. Sigajcza najc te yajg;
palga xlobaani najc hueen, guidebni najc
hueen.

17 Rexpen Israel najcreni si'c te yajg
oliib; palga gutiuugreni te naa yajgga,
dxejc ro'c guquiidreni naa ste'ca yajg
te guibajnni con xtiejn yajg oliibga.
18 Ni'cni, na'c gactu guyalajz lo renaa-
pac yajgga. Colgusnaj lajztu, xhet la'ditu
ni rudeed yélnabajn lo xlobaa yajgga,
lobaaga ni runiidx yélnabajn lojtu.

19Dxejc colguinii: “Batiuugreni naa-
pac yajgre, te gujc biguida cud' yajgga.”
20 Guliipacni, biru' naapac yajgga sa'csi
direni nililajz xtidx Dios luxh la'tu bigu-
iidtu cud' yajgga sa'csi huililajztu xti-
idxni. Na'c gactu guyalajz, colguidxejb,
21 sa'csi palga di Dios nutedbia renaa ya-
jgga, diza Dios gutedbia la'tu. 22 Bahuii
jlacti hueen najc Dios! Luxh lacti niéla-
jzzani; con renani banijt najcni nidlajz,
luxh lacti rulaslajz Dios la'tu palga
chanuu jiutu xtiidxni. Palga ditu jiu xti-
idxni, ndjza la'tu sudzucaj Dios. 23 Luxh
sigajcza reni bidin, palga di chanuu
cudlazreni xtiidxni sajc suquidsac Dios-
reni lo yajgga. 24 Luxh la'tu najctu benz-
ijt, najctu si'c naa te yagoliib ni xte-
bca gulejn nen dajn. Luxh batiuugni la'tu
te baquiidni la'tu lo te yagoliib ni najc
yagsa'c ni rcaduxh oliib lojni, mase xhet
si'cti najc olibguijxhga, jaticaxh rexpen
Israel ni banijt najc si'c naapac xten
yagolibsa'cga ni bidin, palga chalilajz-
pacreni xtidx Dios, suquidsac Diosreni
loj yajg ni najc xtenpacreni!

Che laapac rexpen Israel lo dojl

25Rebetzd, rlazd gacbeetu xcuent te
diidx nagajn, te di naatu nanduxhtu.
Dee najc didx nagajnga: yu' rexpejn Is-
rael ni guc najd lastooreni te direni
nililajz xtidx Dios, hasta guisa' redxej ni
chalilajz rebenzijt xtidx Dios. 26 Dxejcti
siliaapac guiraa rexpen Israel lo dojl che
chalilajzreni xtidx Dios, sa'csi si'c caj lo
xtidx Dios, cadro caj rediidxre:

Nani ruslaa sajc ben guedx Sidn,

luxh sudzucajni xtojl renani najc xagdoo
toJacoob.

27 Dee najc diidx ni bia'né con laareni,

che gudzucai xtojlreni.

28 Naj, najcreni xcontraar Dios sa'csi
rdxe'chreni xcuent xtidx Jesucrist, te
chalilajztu; niluxh Dios sanilajzreni
sa'csi si'c abia'nni diidx con retoxtad-
goldooreni. 29Sa'csi rut rajedi rudzucaj
nicla yélnasa'c ni rudeed Dios, niclaza
yélrbejdx xten Dios. 30La'tu galoo ditu
nusoob xitdx Dios. Naj rulaslajz Dios
la'tu sa'csi guldlaz rexpen Israel xtiidxni.
31Sigajcza naj direni gusoob xtidx Dios,
niluxh si'c najeni te gulaslajz Diosreni
sa'csi balaslajzzani la'tu. 32Dios basaan
biajb guiraanu lo dojl, te si'c sajc gu-
laslajz Dios guiraanu.

33iLacti guroob najc yilnasa'c xten
xcdlnajn, xcélracbee xten Dios! Nicla
tej bejn guedxliuj di gacbee guiraa rex-
célguxhtisni, rudliidiza najn rexnezyu-
jni. 34Si'c caj lo guijtz: “;Chuni'c gucbee
xcédriejn Dios? ¢Chuni'cza abaluiini?
Rutliidi. 350 ;chuni'c badedxgaa te xhi
cos lojni, te quixsacnini lojni, 4? Rut-
liidi.” 36Sa'csi loj Dios siddd guira'ti,
luxh laani bencheeni guira'ti par laga-
jcza laani. Suguilid'pnu xpala'nni par tej-
pas. Sugacni si'c.

Yilnabajn rlid'p xpala'n Dios

1 2 Ni'cni rulidx4 la'tu rebetza, sa'csi
rulaslajz Dios nuure, colgudeed

xcédlnabajntu lo Dios te gac guibansa'ctu
si'cni rlajz Dios. Dee najc yalrajnpac Dios
si'c ni nungéjl gantu Dios. 2Na'c rujntu
lagajc xhigab ni rujn reben guedxliuj,
colguscoob rexhigabtu te guidxaapac
xmoodtu te si'c guluii Dios xhini'c rla-
jzni guntu, nalajznu xhini'c najc hueen,
xhini'c rdxaglajz Dios, xhini'cza najc
laapac.

3Sa'csi balaslajz Dios nard, ni'c
rusule'd xtiidxni loj tejgatu, rnid lojtu,
na'c guilid'ptu lagajc xpala'ntu, naatu
sajcrutu loj sa'tu. Colyejn xhigabsa'c, te
laaca gac xhigabtu, si'cni baniidx Dios lo
tejgatu xho chalilajztu xtiidxni. 4Sa'csi
sigajc najc tiejxhnu, yu' xhidal la'ni,
luxh tejgareni rujn xtzuun-xtzuunreni,
Ssigajcza nuure nani rililajz xtidx
Jesucrist, najecnu xhidajl, najcnu si'c
tejsi tiejxh lo Jesucrist, mase tejganu
rujn xtzun-xtzuunnu, tejsi najcnu.

®Luxh sa'csi tejganu rajpnu garen-
garen dzuun xcuent yélrulaslajz ni bani-
idx Dios loonu, sujiennu rextzuunnu
screeza: nani rajc rnii xtidx Jesucrist,
suguiniinini, si'c ni najc xcalrililajzni;
7 nani rajc racnij sa'ni, sugacnijni; nani
rajc ruluii xtidx Dios, suguluiini; 8nani
rajc gulijdx resa'ni, sugulijdxnireni, nani
rajc rudedxlia' xhixtenni lo sa'ni, saru
sugudeedni xhixtenni; nani rajc rnibee lo
sa'ni, suguinibeeni con yélnadolajz; nani
rajc rulaslajz resa'ni, sugulaslajzni con
yélrbalajz.

Xho nanab guibannu lo xnezyuj Dios

9 Colchanilajzpac resa'tu, na'c
gunsitu si'cni rindlajztureni. Colcuélaz
redzunguijdx, colyejntis redzunsa'c.
10 Colchanilajz resa'tu si'c rinélajz bejn
rebejtzni. Colguilid'p xpala'nreni.

1 Colyejn dzunsa'c, na'c cuedxitu.
Colyejn xtzuun Jesucrist con guideb xti-
jptu, guideb xcériejntu.

12 Colguibalajz sa'csi ahuililajztu xti-
idxni. Colcuecdxi lajztu che tedtu tra-

bajw. Colcuedx-colnabtis lo Dios guideb
nabajntu.

13 Colgacnéj rebejn nani rililajz xtidx
Dios; sacru colnii loj ni riddhuiitu.

14 Colguinii didxsa'c xcuent renani
rusacsi la'tu, na'c gudzubdetureni.

15 Colguibalaznij renani rbalajz, coly-
onndj renani roon.

16 Colyejn tejtis xhigab con resa'tu,
na'c gactu guyalajz, colguchaag loj re-
ben nadolajz. Na'c guchalotu najctu
bennanduxh.

17Na'c gudzu'tu dzunguijdx loj re-
nani rujn dzunguijdx lojtu. Colyejn re-
cossa'c nez loj guirasi bejn. 18 Cadro-
tis sajcni, dxitis colguibanndj guiraa re-
bejn. 19Rebetzd, na'c guntu xhigab la-
gajc la'tu gudeedtu xten renani rujn dojl
lojtu, sa'csi lagajc Dios gun yalguxhtis lo-
jreni, ni'cni caj lo xquijtzni scree: “Nara
guna yalguxhtis, nard quixa lojreni si'c
naj Dad, Dios.” 20 Nijza: “Palga calaan
nani rdxe'ch lojtu, colgudeed xhi gauni,
palga cayojlni, colgudeedza xhi yini,
te si'c jianxtiujni.” 21 Na'c gusaantu gun
redzunguijdx gaan lojtu, colyejn gaan lo
dzunguijdx con recossa'c ni rujntu.

1 3 Guiraatu nanab jiutu xtidx re-

nani rnibee lojtu. Sa'csi xheti te
yélrnibee nani di Dios nudeed, luxh
guiraa reyilrnibee ni yu' lo guedxliu-
jre, lagajc Dios gule'creni. 2Ni'cni re-
nani di gusoob xtidx renani rnibee,
xtidx Dios cabdlazni. Luxh renani rujn
si'c, lagajc laareni xcaquijreni dojl,
sujn Dios yélguxhtis lojreni. 3Renani
rnibee di guchejb renani riu xtiidxreni,
ruchejbreni renani najc ben guijdx ni
di jiu xtiidxreni. Palga di rlajztu guidx-
ejbtu reguxhtis, bejntis dzunsa'c, dx-
ejcti guilid'preni xpalantu sa'csi ru-
jntu dzunsa'c. 4 Reguxhtis rujnreni lojtu
xtzuun Dios te guibansa'ctu. Palga guntu
dzunguijdx, colguidxejb, xhet xlia'di
cani spaad, sa'csi najcreni nani rujn
xtzuun Dios te gunreni yalguxhtis, te

quixpac renani rujn dojl. ® Ni'cni nanab
jiutu rextiidxreni, xhet ganaxtis sa'csi ru-
jnreni yalguxhtis lojtu, ndjza te ga'ptu
te xcdriejnsa'c, te xcdriennaya. ©Ni'cni
colquijx lojreni nani ridjl xca'reni sa'csi
renani rnibee najc xmos Dios, luxh
ni'cpac najc xtzuunreni.

7 Colgudeed lo guiraa bejn nani ridjl
xca'reni. Colquiix loj renani nazdibtu;
colquijx impuest loj ni ridjl xca'ni;
colchanéilajz renani ridjl chanéilajztu;
colguilid’p xpala'n renani ridjl cha'p
xpala'reni. 8 Na'c xcajlu di'n loj nicla tej
bejn, di'ntis xten yalrindlajz sa'ni, sa'csi
nani rinélajz xpisinni, bejnga abasoob
xleii Dios. 9 Sa'csi lo xleii Dios caj scree:
“Na'c guesnédjlu bejn ni di gac chailly,
na'c ju'tly, na'c cuanly, na'c gusgueeluy,
na'c chuguij lajzlu xhixten resa'lu.” Luxh
palga yu' xhi stee leii rsani con leii ni
rnii: “Chandlajzlu resa'lu si'c sandlajzlu
lagajc luj.” 19 Nani rajp yédlsanilajz, dini
gun latsiaj lo resa'ni. Ni'cni yélsanilajz
rusoob releii ni caj lo xtidx Dios.

11 Colyejn guiraa redee, sa'csi anajntu
xho najc redxej ni nabajnnu naj, ana-
jntu alagojl or guibajnnu lo bacal sa'csi
abidzungajxhru dxej che laanu nen dojl
lo dxej che huililajznu. 12 Aguxhinduxh,
asiddgajxh bianij. Ni'cni cudédz jiennu
redzuun guijdx ni rajc lo xcijy, te jien-
tisnu redzunsa'c ni rajc rdxee, lo bianij.
13 Guibansa'cnu si'c ridjl guibajn rebejn
rdxee, na'c guibannu lo yalrd', niclaza lo
yélbiejy, na'c guidiesndjnu bejn ni di gac
chédlnu, na'c ga'pnu rebis, na'c guidx-
agdilnu resa'nu, na'c chuguij lajznu xhix-
ten resa'nu. 14 Ni'cni colca' xcilrnibee Je-
sucrist te na'c guntu redojl ni rlajz gun
tiejxhtu.

Na'c guiniyajtu rebejtztu
1 4 Colnii didxdoo lo rebejn nani di
gumbesa'c xtidx Dios, na'c tilnéj-
tureni. 2Sa'csi yu' reni rililajz nani sajc
gaureni guira'ti xhi cos, niluxh nani gajd

sutijp lo yalrililajz, ganaxtis berduur ra-
jwni. 3 Nani rajw guira'ti, na'c guidxech-
ndjni nani di gau guira'ti; luxh nani di
gau guira'ti, na'cza guiniyajni nani rajw
sa'csi Dios aguleza bejnga. 4 ;Chuxh luj
te guiniyajlu lo xmos te bejn, 4? Sugéb
lagajc xlamni lojni la laaca rujnni o la
xhet laadi rujnni. Luxh sujnni laaca sa'csi
Dad Jesucrist sujn sutijp lastooni.

5Tej bejn naa sajcru tej dxej lo stee
dxej, dxejc ste'ca bejn rchalo guiraa
redxej najc tebloj. Xhet najecdi, tejga bejn
sugunpac lagajc xhigabni. © Nani rapda
te dxej, rujnnini te guilid'pni xpalan
Dios, luxh nani di gunni, rlid'pzani
xpala'n Dios sa'csi dini gapda te dxe;j.
Luxh nani rajw guira'ti, rajwni te rlid'pni
xpala'n Dios, sa'csi rudeedzani xquix-
tios lo Dios; nani di gau guira'ti, nez
lo Dios dini gau, rlid'pzani xpala'n Dios,
rudeedzani xquixtios lo Dios.

7Sa'csi nicla tejnu dinu guibajn
xcuentcanu, nicla tejzanu  dinu
guet xcuentcanu. 8Palga nabaannu,
nabaannu xcuent Dad Jesucrist;
palga guetnu, rejtzanu xcuent Dad,
Jesucrist. Ni'cni palga nabaannu, o
palga guetnu, laltis najenu rexpen Dad,
Jesucrist. ?Ni'cni gujt Jesucrist, ni'cni
gubansaczani, te sajc gacni Dad xten
rebengut, ndjza Dad xten rebejn nani
nabajn.

10 Dxejc luj, ¢xhicuent cubeelu bejtzlu,
d? O ¢xhicuent rdxe'chlu rhuiilu lojni,
a? Ni guiragajcnu tednu nez loj Jesucrist
cadro cueni te gunni yalguxhtis loonu.
11 Sa'csi scree caj lo xtidx Dios:

Si'ctis ni nabani, rnilidpac lojtu, rijp
Dad Dios,

guiraa reben guedxliuj suzuxhijbreni
loa,

luxh guiragajc ro'reni sicijp nard naci
Dad Dios.

12Ni'cni guiraanu, tejganu sudeednu

cuent loj Dios xcuent nani biennu.

Na'c guzillu bejtzlu

13 Ni'cni na'cru cubeenu sa'nu. Maazru
hueen jiennu xhigab nen lastoonu xhetli-
idi jiennu ni gun jiajb resanu lo dojl.
14Nard nani, racbedpac guira'ti najc
hueen. Jesucrist Xtadnu baluii nara si'c.
Luxh palga yu' chu tej ni rchalo dini
gac hueen, par laatisni dini gac hueen.
15 palga la'tu guntu gac-huin lajz te sa'tu
sa'csi yu' xhi rajwtu, dirutu chasanij
xnezyuj yélsanilajz. Na'c gunlu gunijt te
sa'lu xcuent nani rajwlu, sa'csi agujt Je-
sucrist xcuentni. 1®Ni'cni na'c gusaanlu
guiniyajreni nani najc te cos hueen par
luj. 17Sa'csi xcélrnibee Dios dini gac
xcuent yélrajw, niclaza xcuent yalrd
xcédlrnibee Dios najc xcuent te yiln-
abannya nez loj Dios, néjza yalrbedxilajz
con yilrbalajz xcuent Sprit Dxan xten
Dios. 18 Sa'csi nani rujn si'c lo xtzuun Je-
sucrist, bejnga rchaglajz Dios, luxh re-
ben guedxliuj rniiza didxsa'c xcuent sa'
bejnga.

19Ni'cni chanuutis guidiilnu recos
nani rujn chu yalrbedxilajz, ndjza nani
rujn racnijnu resa'nu te tioobrureni loj
xnezyuj Dios. 20Na'c guntu nit xtzuun
Dios xcuent ni rajwtu. Guliicani guira'ti
ni rajw bejn najc naya, niluxh palga
gautu te cos nani gun jiajb bejtzlu nen
dojl, ni'c najc xhet laadi. 2! Hueen najc
na'c gautu bail, na'cza yéatu bin, na'cza
guntu jiajb sa'lu nen dojl. 22 Nani rilila-
jztu, ni'c colyajp xcuentcatu nez loj
Dios. Chicbaa nani di cubee lagajc laani
xcuent recos nani rniini laaca najcni.
23 Luxh palga guntio'p lajz te bejn xcuent
nani rajwni, sigubeeni lagajc laani, sa'csi
dini gau xcuent yalrililajz, sa'csi xhitis ni
di gac xcuent yalrililajz, lagajc ni'c najc
dojl.

Huinélajz sa'lu

1 Nuurnu ni agusutijpnu lo
5 yalrililajz  nanab  gacnéjnu

resanu nani gajd chalilazsa'c. Di
gacdi guibantisnu xcuentcanu.
2Tejganu nanab chondlaaznu resa'nu
lo xcédlnabansa'cni te  gacndjnu
chalilajzrureni. 3Sa'csi nicla Jesucrist
dini nibajn xcuentcani, luxh si'cni caj
loj xtidx Dios: “Redidxyaj ni guniyajreni
lojlu biajbreni yecd.” “Guiraa rediidx
ni cuaj lo guijtz galooli, cuajreni te
guluiireni nuurnu te ga'pnu yalsutijp
ndjza yélrustioblajz te gacza guibddznu
lo xtidx Dios. >Dios rusutijp lajznu,
Dios rutioob lastoonu. Rniabd loj
Diosga gacndjni guntu tejtis xhigab xten
Jesucrist con resa'tu. ©Te dxejcti tejtis
gac xse'tu guilid'ptu xpala'n Dios, Xtad
Jesucrist.

Gusule' xtidx Dios loj rebenzijt

7 Ni'cni colca' resa'tu, renani ahuililajz
xtidx Dios sigajc cua' Jesucrist nuure
te guilid'pnu xpala'n Dios. 8Sa'csi nari
rnid lojtu, biddd Jesucrist te gujcni
si'c te mos loj rexpen Israel te balui-
ini xcuent didxgulii xten Dios te gu-
sojb rediidx nani bia'n Dios loj retox-
tadgoldoonu, °nidjza par rebenzijt, te
gulid'preni xpala'n Dios sa'csi baluilojni
xcélrulaslajz Dios lojreni, si'c ni caj lo
xtidx Dios:

Ni'cni silid'pa xpala'nlu nez loj rebenzijt,

solédza dij lojlu.

10 Dxejcti stee lajt rniini:

La'tu benzijt, colguibalazndj rexpena
rexpejn Israel.

11 Stee lajt cajza:

Guiraatu, rebenzijt, colguilid'p xpalan
Dad,

suguilid'pza guiralii rebejn xpala'nni.

12 Stee huilt guniiza Isaias scree:

Siricaj te xagdoo tolsali,

ndjza te ni chis te guinibeeni loj
rebenzijt,

laani cabéjz rebenzijt.

13Naj rniabi lo Dios ni rudeed yilr-
bézlajz, te laani gacndj guibalajztu,

cuecdxilajztu, sa'csi salilajztu, te tioobru
yalrbazlajz ni rajptu sa'csi Sprit Dxan
xten Dios yu' nen lastootu, luxh laani ra-
jpni yélrnibee.

14Luxh xcuent la'tu rebetzi, ananchei
nabansa'ctu nasinduxhtu, arajcza ruli-
jdxtu sa'tu, 1°luxh loj guijtzre bacuai
gaii didxnaj xcuent tiop-chon cos, te gus-
nad lajztu. Runé si'c xcuent yalrulaslajz
ni baniidx Dios lod 16 te gaci xpen Jesu-
crist ni rusule' diidx loj rebenzijt. Ni'cni
cagusulesa'cad xtidx Dios lojreni, te xca'
Dios rebenzijt si'c te gojn ni rudeda,
sa'csi agujcreni bennaya sa'csi rbéjz Sprit
Dxan nen lastooreni.

17Ni'cni xcuent Jesucrist abidxild
xhicuent guiniduxhd didxro xcuent re-
cos ni najc xten Dios. 18Sa'csi dina
guinid diidx xcuent xhi stee cos, ganax-
tis xcuent xho gucnidj Jesucrist nard,
luxh xcuent ni'c basoob rebenzijt di-
idx, huililajzreni xtiidxni sa'csi biejn dia-
jgreni xtiidxni, bahuiizareni rextzuunni,
19con yilmilaagwr xten redzunro, re-
senro, ni gujc con xcélrnibee Sprit Dxan
xten Dios. Ni'cni lo guedx Jerusalénli,
ndjza guideb gabi ro'c, lo guedx Ilirico,
guiraa nejzga abasule'd xtidx Jesucrist.
20Sj'cza guyu'da ganduxh gusule'd xtidx
Dios xhet cadro ahuisule'direni xtidx Je-
sucrist, alga ganax cadro gajdreni gum-
bee Jesucrist, te na'c gunad dzuun cadro
gusloj cayujn ste'ca bejn dzuun. 2! Te
gacni si'cni caj lo guijtz:
Renani rutliidi bij diidx xcuentni, suhui-

ipacreni lojni,
luxh renani gajdpac diajgreni jiejn xti-
idxni, sacbecheereni xtiidxni.

Rujn Pabl xhigab chaini guedx Roma

22Ni'cni balti hudlt badxojn Dios
nard jiddhuid lojtu. 23Luxh naj sa'csi
abaluxd xtzund guideb nezree, nijza
sa'csi agujc balti ijz rlazduxha jiadhuia
lojtu, 24naj che cha'a Espafia sididhuié-
pac lojtu. Che tedd, jiddhuidpac contu

232

Romanos 16:4

te ganid guibalaznii la'tu, dxejcti gac-
néjtu naré te cha'a Espafia. 2°Naj sia'a
guedx Jerusalén te chanii xcoobr rex-
pejn Dios ni yu' ree loj rebejn ro'c.
26 Sa'csi rebejn Macedonia néjza reben
Acaya rlajzpacreni guxhalreni te coobr
loj rebenproob ni yu' lo reni huililajz
xtidx Dios nen guedx Jerusalén. 27 Be-
joreni xhigab hueen gunreni si'c, luxh
guli'careni, sa'csi yu' xhi nazdébreni lo-
jreni sa'csi rebejn Jerusalén najc reni
baxhal xtidx Jesucrist lojreni, naj laaca
rujnreni cayacndjreni reben Jerusalén
con xhixtenreni. 28Ni'cni che chasa'nd
meel lojreni dxejc teda lajdxtu, jiadhuia
contu, dxejc cha'd Espafa. 2° Luxh anani
che jidla lojtu, li guidxa lastod xcédlnasa'c
xtidx Jesucrist guidzuna lojtu.

30 Rebetz4, rniabduxhi lojtu
xcuent xtidx Dad Jesucrist néjza
xcuent xcdlrindlajz Sprit Dxan xten
Dios, colguidxagsa'tu, te colgacnij
colcuedx-guiniabtu lo Dios xcuenta.
31 Colnab lo Dios te guslaani nard loj
reben Judea nani di gusoob xtiidxni te
saru gun rebendxan ni yu' Jerusalén te
xca'reni ni chanii lojreni. 32Te cabaa
lazd guidzund lojtu, sa'csi rlajzpac
Dios jidld lojtu, te lalni yu'd lojtu
sidlyud, susilazdza con la'tu. 33Dios
ni rbecdxilajz bejn gacndj guiraatu.
Sugacni si'c.

Ruxhalni xtixtios lojreni
Febe.

Colgacnéj bisiajnnu

1 6 Nane're bejn dzunduxh nen
guidoo ni tre' Cencrea. 2 Colca'ni xcuent
Dad, Jesucrist, si'cni ridjl gun bejn
gacndj renani rililajzpac xtidx Dios.
Colyacnédjni lo xhitis nani guiquiinni,
sa'csi laani gucndduxhni xhidal rebejn,
nagajcza nard gucnéjni.

SRuxhald xtixtios lo Priscila nijza
lo Aquila, ni racndj nard lo xtzuun
Jesucrist. 4Laareni nicédjpreni niejtreni
xcuentd, ni'c rudedd xquixtios lojreni,

luxh xhet naritis, ndjza guiraa rebejn
ni yu' lo rexquidoo rebenzijt. >Rux-
hala xtixtios loj resa'd ni rdxagsa'reni
rolijz Priscila ndjza Aquila. Ruxhala xtix-
tios loj Epeneto, ni sandlazduxhd, ni
gujc benganid ni huililajz xtidx Jesucrist
nen guedx Acaya. 6Ruxhali xtixtios lo
Marii nani benduxh dzuun lojtu. 7 Rux-
hala xtixtios loj reben ladxé ni laa An-
drénico ndjza Junias; laareni guyundj
nédrd nen latzguiib, najcreni benro loj
reapost. Ganid laareni huililajz xtidx Je-
sucrist, dxejcti huililaza.

8Ruxhald xtixtios loj Amplias, ni
sandlazd xcuent Jesucrist. °Ruxhali
xtixtios loj Urbano, ni runnidj nu-
urnu xtzuun Jesucrist. Ruxhalidza xtix-
tios loj Estaquis, ni sanilazi. 10Rux-
haldza xtixtios loj Apeles, ni abadeed
balti seen rililajzpacni xtidx Jesucrist.
Ruxhaldza xtixtios loj guiraa ni tre'
rolijz Aristébulo. !! Ruxhaliza xtixtios
lo Herodién ben ladxd, ndjza loj resa'
Narciso nani ahuililajz xtidx Jesucrist.
12Ruxhaldza xtixtios loj nan Trifena
ndjza nan Trifosa, guiro'preni cayujn
xtzuun Jesucrist. Ruxhaldza xtixtios loj
nan Pérsida, sanilazini, abenduxhni
xtzun Jesucrist. 13 Ruxhaldza xtixtios lo
Rufo nani agule Dios, nidjza lo xnanni,
sa'csi gujeni si'c xnaniza. 14 Ruxhaldza
xtixtios loj Asincrito, ndjza lo Flegonte,
ndjza lo Hermas, néjza lo Patrobas, nijza
lo Hermes, néjza lo rebetza ni yunijreni.
15 Ruxhaléza xtixtios loj Fil6logo, néjza
lo Julia, néjza lo Nereo con bisiajnni,
ndjza lo Olimpas ndjza guiraa rexpen
Dios nani yundjreni ro'c.

16 Colye'tz xchan loj resa'tu. Guiraa
rexquidoo Jesucrist ruxhal xtixtios lojtu.

17 Rebetzd, rniabduxhi lojtu ga'ptu
cuidaad xcuent renani rujn biejy te
guilia' sa' bejn, nani rlajz guntu guiraloj
nani najc garenca loj yélruluii ni
bisieedtu, colguibicaj lojreni, 18sa'csi sa'

rebejnga direni gun xtzuun Jesucrist.
Laareni rlajztisreni gunreni si'c rlajz
tiejxhreni; rniireni didxdoo, diidx ni
rgudxguel diajg bejn te rusgueereni
lastoo rebejn nani di susin. 19 Guiranejz
abire'ch diidx xcuent xho rusobsacpactu
xtidx Jesucrist, ni'cni rbaa lazi,
ni'cni rlazd gactu nasinduxh xcuent
recoshueen, luxh si'c baz xhet ganditu
xcuent recosguijdx. 29Luxh Dios nani
ruscuecdxilajz bejn siojb guta'cwni
bendxab xhan ni'tu. Gacndj Dad
Jesucrist la'tu.

21 Timoteu nani racnéj nard lo dzuun,
ruxha] xtixtios lojtu. Lucio, Jasén, nédjza
Sosipater, ben ladxd, ruxhalza xtixtios
lojtu.

22Najra Tercio, ni cagucuad guijtzre
xcuent Pabl, ruxhaldza xtixtios lojtu
xcuent Jesucrist.

23Ruxhalza Gayo xtixtios lojtu.
Rbadznu rolijzni, luxh rudeedzani
rolijzni guidxagsa' reben guidoo.

Ruxhalza FErasto, ni najc tesoreer xten
guejdxre, xtixtios lojtu, sigajcza bejtznu
ni laa Cuarto.

24 Gacndj Dad Jesucrist la'tu. Sugacni
si'c.

Rediidx lult xten Pabl

25Colguilid'p xpalan nani sajc
gusudzu'tz la'tu loj xtiidxni nani
basule'd, ndjza loj xtidx Jesucrist

xcuent rexhigab ni naga'tz galooli,
26naj abaluiloj rediidxga lojtu; nijza
xcuent ni bacuaa reprofe't galooli;
si'c najc diidx ni bian Gueb Dios
ni nabajn par tejpas loj rexpejnni,
agusule'ni loj guiraa reben guedxliuj,
te gusoobreni diidx sa'csi rililajzreni
xtiidxni, 27 colguilid’p xpalan ni najc
tejtis Dios ni nanduxh. Suguilid'pnu
xpala'n Dios xcuent Jesucrist. Guilid'pnu
xpala'n Dios par tejpas. Sugacni si'c.



234

Guijtz Ganid Ni Bacuaa Pabl Lo
Guidoo Xten Guedx Corinto

Bacuaa Pabl te guijtz lo guidoo
xten guedx Corinto

Naré Pabl nacé apost xten Jesucrist
]. sa'csi agule Dios naré te gusule'd xti-
idxni. Nard nédjza Séstenes ni najc be-
jtznu lo xtidx Dios rucuaanu guijtzre
lojtu 2ni ahuililajz xtidx Dios, ni yu'
nen guidoo xten guedx Corinto. La'tu
agule Jesucrist, abasiani lastootu sa'csi
ahuililajztu xtiidxni. La'tu nédjza guiraa
rebejn ni ahuililajz rextidx Jesucrist 1oj
guideb guedxliuj, najctu xpejn Dios, ni
najc Dad xten guiraanu. 3Rniabnu lo
Dios ni najc xtadnu néjza lo Dad Je-
sucrist, gacndjreni la'tu, guscuecdxireni
lajztu.

Abaniidx Dios xhidajl
dzunsa'c xcuent Jesucrist

4 Rudeditis xquixtios lo Dios xcuentu,
xcuent yalrulaslajz xten Dios ni cua'tu
xcuent Jesucrist, ° te xcuentni acua'zatu
guiraa dzunsa'c, te gusule'tu xtiidxni,
nijza te gacbesa'ctu xtiidxni; ©sigajcza
con xcélnabansa'ctu baluiitu huililajz-
pactu xtidx Dios xcuent Crist. 7 Ni'cni
xhetliidi cayaddxditu loj redzunsa'c ni
runiidx Dios, lal ni ganduxh yu'tu
cabdjztu guibisac Jesucrist lo guedxliu;j.
8 Laani susutijpni lajztu dxejli ni guibisac
Dad Jesucrist loj guedxliuj, te rutliidi
gac cue'c xhi te quej xcuenttu. ° Rusoob-
pac Dios xtiidxni. Laani gurejdxni la'tu
te jiu'tu lo xnejz Xi'nni Jesucrist ni najc
Dad xtennu, te sandjtuni.

Rlia' sa'reni nen guidoo

10Rulidx4 la'tu, rebetzd, xcuent Xtad
Jesucristnu, colyejn tejsi xhigab te
na'c la' sa'tu, saru guibannijtu sa'ty,
colyejn tejsi xhigab, colgap tejsi

xcériejn. 11Sa'csi agucbed xcuenttu,
betzd ni huililajz xtidx Dios. Tej resa'
Cloé biddsa'n diidx lod xcuenttu, yu'
yalrdijl lojtu. 12Rlazd guinid scree
lojtu sa'csi yu'reni rnii: “Nard nacd te
rexpejn Pabl”, nidjza: “Nard nacid te
rexpejn Apolos”; ndjza: “Nard naci te
rexpejn Pedr”, yu'zareni rnii: “Nard
nacd xpejn Crist.” 13 ;La rujntu xhigab
nala' sa' Crist, 4? ¢La cuaj Pabl lo crujz
xcuent xtojltu, &? o ¢La gurobnistu
con laj Pabl, 4? 14Rudedd xquixtios
lo Dios dina nutiobnisd nicla tejtu,
xtebtis Crispo nidjza Gayo, 1°te rut
naadi con lai batiobnisireni. 16 Abanaj
lazd batiobnisd resa' Estéfanas. Di
lazé guinaj la yu' chu stee bationnisa.
17Di Crist nuxhal nard te gutiobnisi.
Baxhalni nard te gusule'd rextiidxni
xcuent xho gun bejn te laareni lo dojl,
xhet con didxnanduxhdi, te di gudzucaa
loj dzunroduxh ni bejn Jesucrist che
gujtni lo crujz.

Crist najc xcidlmilaagwr
ndjza xcilnajn Dios

18 Rediidx ni rniinu xcuent Jesucrist
xcuent xho gujtni lo crujz te guslaani re-
bejn lo dojl najcni te diidx ni xhet sajcdi
lo rebejn ni canijt sa'csi direni chalilajz
xtiidxni. Luxh loj rebejn ni ruslaa Dios
lo dojl najc rediidxga xcélmilaagwr Dios.
19Scree caj loj rexquijtz Dios:

Nara sutzuld yélnasin xten rebennajn,
sudzucadza xcilnadxillajz, xhigab re-
bejn ni nadxéllazduxh.

20 ;Con bejn ni nanduxh? ;Con bejn
ni rucuaa, ni najc mastr? ;Con bejn ni
ruchagduxh diidx xcuent recos guedxli-
ujre, 4? ¢La et abejndi Dios najc guiraa
yélnasin xten guedxliyj si'c nayillajz nez
loj Dios, d? 21 Ni'cni loj xcilnasin Dios, di
rebejn guedxliuj niembee Dios con xcil-
nasin guedxliujre, ni'c bichaglajz Dios
con yélrusule' diidx ni rniireni nayallajz,

con ni'c baslaani lo dojl rebejn ni
huililajz xtiidxni xcuent Crist.
22Rexpejn Israel rlajzpacreni fiireni
remilaagwr; rebejn griegw rguiil yal-
nanduxh. 23 Niluxh nuurnu rusule'nu di-
idx xcuent xho cuaj Jesucrist lo crujz,
niluxh loj rexpejn Israel najc diidxre si'c
te guiro ni chalani' bejn, luxh loj re-
benzijt xhet sajedi rediidxre. 24 Niluxh
loj rebejn ni gule Dios chalilajz redi-
idxre, rexpejn Israel sigajc loj rebenz-
ijt, rediidxre najczani yalmilaagwr na-
jezani yélnasin xten Dios. 25Sa'csi xcil-
nayadl xten Dios si'c rchalo rebejn ni'c
najc nasinduxhru loj xcélnasin xten re-
ben guedxliuj; luxh xcélrniaj xten Dios
sacduxhruni loj guiraa xcdlnadaan re-
ben guedxliuj. 26Colhuii la'tu, betzd
ni ahuililajz xtidx Dios, xho gule Dios
la'tu, colyejn xhigab guxiitu najctu ben
nasin loj reben guedxliuj, guxiiza rajptu
yalrnibee, guxiizatu najctu bejn ni agojl
guiga'tu bensa'c. 27 Niluxh agule Dios re-
bejn ni xhet nanduxhdi te gusanxtujyni
rebejn ni nanduxh, aguleza Dios rebejn
ni guxii rnibee te gusanxtujyni rebejn
ni rnibeduxh. 28 Agule Dios rebejn ni di
guiga' benro, ndjza rebejn ni rut riudi,
reni rut najcdi, te gusanxtujyni rebejn
nani najc guiraa reni'c. 2°Te nicla tej
bejn digacdi guilid'p lagajc xpala'nni nez
loj Dios. 30Lagajc Dios abachaag la'tu
loj Dad Jesucrist; baxhalzani Jesucrist
loonu te basanijni xcériejnnu te ga'pnu
yéilnasin xten Dios, te guibansa'cnu nez
loj Dios, te gacnaya lastoonu, néjza te
quiixni rextojlnu. 31Si'c bejn Dios te
soob xtiidxni cadro caj scree:
Ni rlajz guinii didxro, suguilid'pni
xpala'n dzuun ni bejn Jesucrist.

Rediidx xcuent Crist ni cuaj lo crujz
Ni'cni cheni biddsule'd xtidxlii Dios
lojtu, rebetzd, dina niddnid didxnajn

lojtu, niclaza didxnagajn, xhet si'cti ba-
sule'd xtidx Dios xcuent Crist. 2Cheni

guyu'd lojtu, bend xhigab dina niddnia
xhi stee diidx lojtu, biddsule'dtis diidx
xcuent Dad Jesucrist, ni cuaj lo crujz.
3Bidzuni lojtu guideb rdxagd, guideb
racdité sa'csi cadxebduxhi. 4 Cheni ba-
sule'd diidx lojtu, dina ninid didxro
xten yilnasin xten guedxliuj, alga gu-
nid xtiidx yélnasin xten Sprit Dxan
xten Dios néjza xcélrnibee Dios, °te di
gac xcalrililajztu xcuent yalnasin xten
guedxliujre, te gac xcélrililajztu xcuent
yéalrnibee xten Dios.

Rumbee bejn Dios xcuent ni
ruluii Sprit Dxan xten Dios

6Rniizanu lo sanu ni aguyajl lo
xtidx Dios rediidx xten yilnasin
xten Dios, per te yilnasin ni di gac
xcdlnasindi guedxliuj, niclaza xten
reni rnibee lo guedxliujre, sa'csi
sidzujn dxej sinitlojreni. 7 Niluxh
che rniinu yélnasin xten Dios, rniinu
diidx ni rut racbextebdi, =xcuent
xho gac guidzunnu cadro yu' Dios
xhaguibaa. Cheni gajdli gac guedxliuj,
rapcheeni  yélnasinxhiga'tz  xtenni.
Baluiinini loonu te guibannd&dnuni
lo xcélrdimbicha' xtenni. ®Nicla tej
reni rnibee lo guedxliujre gajd gacbee
recosre niluxh paru niacbeerenini,
direni nucuaa lo crujz Dad Jesucrist
nani rajp xcilrdimbichaduxh. °Najcni
si'cni caj lo rextidx Dios cadro rnii:
Recos ni gajdpac baloj bejn fii,
nani gajdpacza diajg bejn jiejn;
nani gajdpacza jiu'lo xhigab bejn, guiraa

recosga abaluchee Dios par rebejn ni
chandlajzni.

10Niluxh abaluii Diosreni loonu con
Sprit Dxan xten Dios, sa'csi laani ba-
sule'nireni loonu. Sprit Dxan xten Dios
racbesa'c guiraa rexhigab, nidjza recos
xhiga'tz xten Dios.

1 Loj reben guedxliuj ¢chuni'c racbee
rexhigab ni rujn bejn? Lagajc sprit xten
bejn ni yu' nenni racbee xhi xhigab cayu-

jnni. Sigajcza rut racbeedi rexhigab xten
Dios; Sprit Dxantis xten Dios racbeeni.
12Luxh nuurnu dinu nica' yilnajn xten
guedxliuj, alga cua'nu Sprit Dxan ni
siddd lo Dios te gacbeenu rexhicos ni
abasalajz Dios loonu. 13 Nuurnu rniizanu
xcuent recosga, xhet diidxdi ni ruluii
xcédlnajn guedxliujre, diidxtis ni baluii
Sprit Dxan xten Dios loonu. Si'c ruluiinu
rediidxga loj rebejn ni rbéjz Sprit Dxan
xten Dios nen lastooreni.

14Niluxh reni di chalilajz xtidx Dios,
direni gacbee rexhigab xten Sprit Dxan
xten Dios, sa'csi laareni xhigabyailtis
rchaloreni xcélnasin Dios. Di gacdiza
gabeereni rexhigabga, sa'csi Sprit Dxan
xten Diostis rajc ruluii lo bejn rex-
higab xtenni. 1°Rebejn ni ahuililajz
xtidx Dios, rula'tzreni guira'ti ni ruluii
Sprit Dxan xten Dios lojreni. Luxh re-
bejn ni ahuililajz rutliidi rula'tzdireni.
16 Sa'csi scree caj lo xtidx Dios: “¢Chuni'c
agucbee xho najc xhigab xten Dios te gac
guluiini Gueb Dios, &?” Nicla tej bejn.
Niluxh nuurnu rajpnu lo xcériejnnu
xhigab xten Crist, nalajznu racbeenu
rextiidxni.

Reni rujn dzuun lo Dios

Rebetzd, di niajcdi ninid redidxna-
3gajn lojtu si'c ni rnid loj rebejn
ni rajp yélnasin xten Sprit Dxan xten
Dios, basule'd ganaxtis didx guyasi lo-
jtu, sa'csi najctu ben guedxliuj o bi-
uxbdz ni guxii racbeeni xcuent Crist.
2Basule'd ganax didxguyasi lojtu si'c
rudeed bejn le'ch lo te biuxbdz lacuaa
gauni baidl. Dina ninid lojtu guiraa
rextidx Dios ni nanab gacbeetu, sa'csi
gajd gacdi gacbeetuni, niclaza naj gajd
gacdi gacbeetuni, 3 sa'csi nabansijctu si'c
nabajn reben guedxliuj laltis runem-
biidtu, rdxechlajztu lo sa'tu, ¢la ditu
gacbee nacsijctu si'c ben guedxliuj, a?
¢La laltis nabajntu si'c nabajn reben
guedxliuj ni di gumbee xtidx Dios, &?

4Sa'csi cheni rnii tejni: “Nard naci te
xpejn Pabl”, dxejcti steeni rnii: “Nard
nacé te xpejn Apolos”, ¢la xhet cayujn-
ditu sigajctis ni rujn rebejn guedxliuj, a?

5;Chuni'c najc Pabl? ;Chuni'c najc
Apolos? Nuurnu najctisnu xmos Dios ni
basule' xtidx Dios lojtu te huililajztu,
luxh cade tejnu riennu dzuun ni runi-
idx Dios jiennu. ®Ganid basule'd xtidx
Dios lojtu, dxejc biddd Apolos te guc-
nédjzani gucbeerutu xtidx Dios, niluxh la-
gajc Dios najc ni cagusanij xcariejntu
te gacbesa'ctu xtiidxni. 7 Ni'cni nicla ni
rusulexgaa diidx, niclaza nani racnij
racbeeru bejn rediidxga xhet sajcdireni;
Diostis sajc nani rusanij xcdriejn re-
bejn. 8Nuurnu najcnu si'c rexmos ni
rujn dzuun lo yuj. Tejsi najc nani rbe'c
binij ndjza nani rga' nis, niluxh Dios
rguijx tejganu dzuun nani riennu. ° Nu-
urnu najcnu si'c remos ni runndj Dios
dzuun. La'tu najctu si'c yuj cadro cayajc
xtzun Dios, si'c te yu' ni cayunchee Dios.
10 Nar4 naca si'c te mastr albadil. Baniidx
Dios dzuun lod, gucnéjni nara te casud
reguij lo yujre, te naj ste'ca bejn quixh
basuu yejcni. Niluxh tejga ni chanuu gun
dzuun lojga, suga'pni cuidaad xho guil-
idsni padeerga. 11Sa'csi di gacdi gusu-
jreni garenca cimient loj nani najc-
xgaa, ni najc Jesucrist. 12 Naj palga guil-
ids bejn te padeer yejc cimientga con
oor, con pla't, con guij ni sacduxh, o
con bardjd, guixhtriuu, o balag biquii,
13sidzujn dxej sien xho najc dzuun ni
bejn tejga bejn. Sa'csi sidéd fis guiboo ni
guluiloj dzuunga, sa'csi lagajc guibooga
guluiloj dzuunga, xho najcni. 4 Palga
yu' reni bejn te yusa'c yejc cimientga,
luxh dini chec lo guibooga, sudeed Dios
lo bejnga ni ridjl xca'ni sa'csi bejnni
yusa'c. 15Niluxh palga chec ni bejnni
yejc cimientga xhet xca' dini, xcélnaba-
jotisni di nit, luxh xtzuunni sejc.

16 ;La ditu gan la'tu najctu xquidoo
Dios, luxh nen lastootu rbéjz Sprit Dxan



1 Corintios 3:17

xten Dios, 4? 17 Palga yu' chu gutiexhét
xquidoo Dios, sunitloj Diosni par tejpas,
sa'csi xquidoo Dios najc dxan, luxh la'tu
najctu guidooga.

18 Nicla tejtu na'c gusgueetu lagajc
la'tu. Palga yu' chu rujn xhigab nan-
duxhni xcuent yélnasin xten guedxliu-
jre, nanabpac gacni si'c te bejn ni xhet
najndi te xca'ni yidlnasin xten Dios te
guliipac gacni te bennajn, te ben nasin.
19Sa'csi yilnasin xten guedxliuj xhet
sajedi nez loj Dios. Lo rexquijtz Dios caj
scree: “Dios rujn rga' reni rajp yélnasin
xten guedxliuj lagajc xcuent xcalrus-
gueereni ni rujn lagajc xcdlnadxilla-
jzreni.” 20 Ste'ca lajt caj scree: “Nanchee
Dios xho najc xhigab ni rujn rebejn ni
rajp xcidlnasin guedxliujre, luxh xhetli-
idi sajeni nez loj Dios.” 21 Ni'cni na'c
guilid'p bejn xpala'n te bejn guedxliyj.
Sa'csi loj tejgatu abaniidx Dios guira'ti
rexhicos najc xtengatu, 22palga najcni
Pabl, o Apolos, o Pedr, o guedxliuj, o
yalnabajn, o yilgujt, o recos ni yu' naj,
o recos ni churu gac, guiraareni najc
xtentu. 23La'tu najctu xten Crist, luxh
Crist najc Xi'n Dios.

Xtzuun reapost

Ni'cni la'tu nanab fiitu loonu si'c rex-

mos Dad Jesucrist ni rajp rexhiga-
bxhiga'tz xten Dios te gusule'nureni lo-
jtu. 2Mbaj pues, te bejn ni cahuii te
dzuun nanab gusoobreni diidx, gunreni
te dzunsa'c. 3Niluxh guxii rund xhigab
gula'tztu naré, o gula'tz chutis guxhtis lo
guedxliujre nard; nicla lagajc narad dina
gunduxhd xhigab xho nacé nez loj Dios.
4Entis rbedxi xciriend, per xhet xcuent
ni'cdi sajc guinid xheti xtold, Dad Jesu-
crist najc nani rula'tz naré, rhuilojni xho
naci. > Ni'cni la'tu na'c gucuaquijtu bejn
che gajd guidzujn dxej; colcudjz jiaad
Jesucrist dxejc laani sibddni lo bianij
guiralii ni naga'tz lo nacéjy, luxh suluilo-
jzani xhi xhigab yu' nen lastoo tejga re-

bejn, dxejc lo tejganu sudeed Dios ni
nungijl xca'nu.

6Rebetzd, xcidlnasa'ctu canii redi-
idxre lojtu. Canid xcuent Apolos néjza
nard, si'c te yalruluii te fiitu xho ri-
ennu te na'cza guntu recos ni xhet
caj di lo rexquijtz Dios, te na'cza
guilid'ptu xpala'n tejtu lo resa'tu, lal ni
cabalaztu steeni. 7 Sa'csi ¢ chuni'c rnii na-
jclu bensa'cru lo ste'ca bejn?, o ¢xhini'c
rajplu ni di Dios nuniidx lojlu? Luxh
palga cuaxlia'luni, ¢xhicuent lagajc luj
rlid'plu xpala'ntu, lascanu rut baniidxdi
lojlu recos ni rajplu?

8Rujntu xhigab rajptu xhidajl cos,
naatu najctu ricwduxh, rchalotu najctu
reii, dirutu guiquiin nuurnu. Malaii gulii
najcpactu reii te nédjzanu guinibendjnu
la'tu. °Niluxh runid xhigab gule Dios
reapost si'c rebejn ni xhet sajcdi. Na-
jenu si'c rebejn ni gunibeereni guet.
Nez loj reben guedxliuj néjza nez loj
rexangl Dios najcnu si'c reben ni rd-
edlojtis bejn lojreni. 1°Nuurnu najcnu
bennayédidl xcuent Crist, niluxh la'tu
rchalotu racbeduxhtu rextidx Crist. Nu-
urnu najcnu bejn ni xhet nadipdi,
niluxh la'tu najc bendanduxh. Rlid'p
rebejn xpala'ntu, ni'c rbdlazreni nu-
urnu. !l Cadeednu trabajwduxh naj,
rliaannu, riojlnu, xho rniaj xhajbnu,
rdilndj rebejn nuurnu, luxh xheti roli-
jznu. 12Rdxaagnu riennu dzuun lagajc
naanu te guidxdlnu xhi guidaunu. Che
rguereni loonu, rniabnu lo Dios xcuen-
treni. Che rusacsi rebejn nuurnu, ri-
entisnu huant. 13Che rniyajreni nu-
urnu, rulidxndénureni didxdoo. Rujn-
reni xhigab najenu si'c guijxh xten
guedxliujre, ruhuiireni loonu si'cni xhet
sajedinu.

14Dina gucuad rediidxre te gusanx-
tuiydtu. Rucuad rediidxre te gulidxétu
si'c rexi'nd ni sanilazi. 15Palga ga'ptu
tzuu mi] bejn ni guluiitu rediidx xten
Crist, ruti stee xtadtu; nard gucé xtadtu,

ganid nard basule'd rextidx Dios lo-
jtu. 16 Ni'cni rulidxd la'tu, colyejn si'cni
ruhuiitu runa.

17Ni'cni baxhald Timoteu lojtu, na-
jeni si'c xi'nd ni sanélazd, ni rusoob di-
idx xcuent Crist. Laani susnajni lajztu
xho mood nabanid lo yilnabajn xten
Jesucrist, sigajcni ruluid nen reguidoo
guiraasi lajt. 18 Yu'tu ni acayajc guyalajz,
naatu pet dina guibisaci lojtu. 19 Cabéza
jiddhuidtu, palga si'c rlajz Dios, dxejc
sacbed chuni'c najc rebejn ni cayajc
guyalajz, fid xhipacni rujnreni, xhet xti-
idxtisreni gacbed. 20Sa'csi xcélrnibee
Dios xhet ganaxtis xcuent diidx na-
jeni, ndjza dzuun ni rujnreni ruluiloj
xcélrnibee Sprit Dxan xten Dios ni ra-
jpreni. 21 ;Xho rlajzzatu guidzuné lojtu,
4? ¢La sidzuna si'c te dad ni ca' te baar
te quinitu o la guidzunnii yilrinilajz
nédjza yalnadolajz te gulidxitu, a?

Xho nanab gunnijtu te bejn
ni rujn falt lo sa'ni
Agucbed yu' tejtu ni ahuililajz xtidx
Dios, cua'ni si'c chdilni te gunaa ni
gujc chail xtadni. Dee najc te dolduxh
nani nicla reni di chalilajz xtidx Dios
direni gun. 2Luxh la'tu gujctu guyalajz
lacuaa niac-huin lastootu; te bejn nani
bejn dojlga, ridjl nibdatuni nez lojtu.
SMase ruti nard ro'c, lastod suganij
la'tu. Alabend xhigab xhini'c jienndjnu
bejnga ni bejn dolduxhga, sigajc ni ni-
uni paru suga'd ro'c. 4 Con laj Dad Jesu-
crist, che abidxagsa'tu, luxh alastod sug-
andj la'tu, con xcélrnibee Dad Jesucrist,
5abeni xhigab guteednu bejnga ladznaa
bendxab te ted tiejxhni trabajw, niluxh
sprit xtenni laani nen dxej ni jiddsac Dad
Jesucrist lo guedxliujre.
6Di guchaag guilid'ptu xpalantu
xcuent dzuun ni rujntu. ¢La ditu
gan te dojl najc si'c tudxen cojb ni
ruslaj, rusaguijni cojb cadro ru'chni, &?
7 Colgudzucaj cobyujxhga, te guibajntu

te yélnabannayacoob si'c te cobya,
sa'ni racchee yitxtiil ni xheti levaduur
yejeni par lanij xten pascw. Arajptu
yédlnabannaya sa'csi agujt Jesucrist
sigajc gujt te xile' lo lanij pascw te
badzucajni rextojlnu. 8Si'c nanab
jiennu lanij xten pascw con yatxtiil ni
xheti levaduur yejcni, nalajznu con
yélguliipac nen lastoonu, xhet yatxtiildi
ni yu' cobyujxhga yejcni, nalajznu na'c
gunlu latsiaj.

9Lo stee guijtz abacuad lojtu, na'c
guchaagtu reben ni runndj cosguijdx
bejn ni di gac chéilreni. 19Niluxh xhet
caniddi xcuent reben guedxliuj ni rujn
cosguijdx con bejn ni di gac chéaélreni,
niclaza xcuentdi rebejn ni rchaglaztej
meel, niclaza rebejn ni najc gubaan,
niclaza rebejn ni riu rebandjb. Paru
si'c gacni, nanab jiunejztu guedxliu-
jre. I Niluxh narid bacuaid guijtzga lo-
jtu te na'c guchagsa'tu te bejn nani rnii
ahuililajzni xtidx Dios, luxh rujnruni
cosguijdx con bejn ni di gac chiilni, o
rchaglaztejni meel, o riuni rebanijb, o
rniyaj sa'ni, o rsiojzni, o rusgueeni bejn
te rcani xhi xtenni. Rnidza lojtu, nicla
gaundjtu sa' bejnga. 12-13Sa'csi nard di
gacdi guna yalguxhtis loj rebejn ni gajd
chalilajz xtidx Dios. Gunti Dios yalgux-
htis lojreni. La'tu nungéjl guntu yalgux-
htis loj rebejn ni ahuililajz xtidx Dios.
Ni'cni colgudzucaj bendojlga lojtu.

Na'c chaitu loj rebendojl

te gunreni yilguxhtis lojtu
6 Palga tejtu ni ahuililajz xtidx Dios
rlajz cue'c xquej stee sa'tu, ¢xhicuent
chale'ctu xquejni loj rebendojl te gunreni
yalguxhtis lojtu? ¢Xhicuent ditu guiniab
yéalguxhtis loj rebejn ni ahuililajz xtidx
Dios, 4? 2;La ditu gan, rebejn ni
ahuililajz xtidx Dios sujn yélguxhtis lo
reben guedxliuj, 4? Palga la'tu sujntu
yalguxhtis lo reben guedxliuj, ¢la di
gacdi guntu yélguxhtis lo sa'tu lo re-

cosbédz lacuaa chéitu loj rebendojl te
gunreni xcdlguxhtisreni lojtu, 4? 3;La
ditu gan sienzanu yélguxhtis lo rexangl
Dios, &? jAticaxh jiennu yalguxhtis loj
recos baze' xten sa'nu lo yilnabajnre!
4Palga la'tu cadilnij sa'tu xcuent recos
xten guedxliujre, ¢;xho mood chéilu loj
rebendojl ni rut najcdi loj xquidootu,
te naareni lojtu xhini'c guntu, 4? 3Rnid
rediidxga lojtu te guitujytu. ¢La ruti
nicla tej bennasin loj guiraatu ni sajc gun
yélguxhtis lo resa'tu, 4? © ;Xhicuent rile'c
te bejn ni rililajz xtidx Dios xquej bejtzni
ni rililajzza, luxh rijreni nez loj reguxhtis
ni di chalilajz xtidx Dios?

7 Mbaj naj, guliipacni alabanijttu sa'csi
yu' yalrdilndj sa'tu; colgutijp lajztu re-
bejn ni rujn dojl lojtu. Maazru huen col-
gusaan sucua'reni xhixtentu. 8Per dee,
alga lagajc la'tu runnijttu loj lagajc
resa'tu, luxh rca'tu xhixten lagajc resa'tu.

90 ¢la ditu gan reben dojl dipacreni
jiu' lo xcélrnibee Dios, 4? Na'c gusaantu
gusgueereni la'ty; nicla te resa' dee di jiu'
lo xcélrnibee Dios: guiraa reni richagtoo
regunaa; guiraa reni rajn rebandjb; reni
resndj bejn ni di gac chdilni; reniguii ni
rungunaa; reni najc birdéix; 19reni najc
gubaan; reni rsidblajz xhixten bejn; reni
rsiojz; reni rniyaj; reni rusguee bejn te
rca'reni xmeel bejn. Nicla tej sa' redee
di jiu' lo xcélrnibee Dios. 11 Yu'zatu ni
gujc si'c galoo, niluxh naj abasia Dios las-
tootu, naj anajctu bennaya nez loj Dios
sa'csi abidllajz Dios xtojltu xcuent Je-
sucrist, ndjza xcuent Sprit Dxan xtenni.
La'tu anajctu rexpejnni.

Tiejxhnu najc xquidoo Dios

12Guliini sajc gund xhitis ni rlazi
gund, niluxh xhet guiraadini najc hueen
par nard. Nard sajc gund si'ctis ni
rlazd, niluxh dina gusand guinibee
nicla tej xhi cos nard. 13Guliini najc
yalrajw par xque'ni, luxh xque'ni najc
par yélrajw, niluxh sidzujn dxej sunit-

loj Dios guiro'preni. Per tiejxhnu di
gac par jiennu cosguijdx con bejn
ni di gac chdilnu. Tiejxhnu najc par
Dios, luxh Dios najcza par tiejxhnu.
14Luxh naj lagajc Dios gulds Dad Jesu-
crist lo rebengut, silidszani nuurnu con
xcélrnibeduxhni.

15;La ditu gan tejgatu najc si'c te
la' tiejxh Crist sa'csi ahuililajztu rexti-
idxni, 4? Palga tiejxhnu najc xten Crist,
¢la sajc gudeednuni loj te gunadxab,
4? jGurnidlojlu jiennu si'c! 16;La ditu
gan cheni guchaagni te gunadxab ra-
jeni tejtis tiejxh con laani, 4? Loj rexqui-
jtz Dios caj: “Guiro'preni sajc si'c tejtis
bejn.” 17 Niluxh nani rudeed lastooni lo
Dios anajczani tejtis con laani sa'csi rbijz
Sprit Dxan xten Dios nen lastooni.

18 Colguibicaj lo dojl ni rujn bejn con
nani di gac chédlni. Xhitis stee dojl ni
rujn bejn najcni lo jiaa tiejxhni, niluxh
dojl ni runnéjni bejn ni di gac ch&ilni
najc dojl lagajc nen tiejxhni. 120 ¢la
ditu gacbee tiejxhtu najc xquidoo Sprit
Dxan ni abaniidx Dios te cu#ddzni nen
lastoonu, &? Ni'cni di gacdi guinibeetu
lagajc la'tu. 20 Agudijx Jesucrist xtojlnu
con xtiejnni lo crujz, ni'cni nanab jiennu
dzunsa'c nani guilid'p xpala'n Dios con
tiejxhnu néjza Xpritnu.

Yalrulijdx xcuent yilruchnaa

Naj gudzu'a diidx lojtu xcuent ni
7 gunabdiidxtu cheni bacuaatu guijtz
lod. Guliini hueen najcni na'c guchnaa
te niguii. 2Niluxh sa'csi yu' xhidajl

reni richundj chutis gunaa, sugap
tejga reniguii chaidlpacni; sigajcza
suga'p tejga regunaa chéélpacni.

3Nanab niguii guchaagni chéilni che
rlajz chéilni, sigajcza gunaa nanab
guchaagni chéilni che ni si'c rlajz
chdilni. 4Di gunaa guinibee lagajc
tiejxhni, sa'csi chdilni rnibee tiejxhni.
Sigajcza di niguii guinibee lagajc
tiejxhni, sa'csi chdilni rnibee tiejxhni.

SNa'c gusuni' tejtu lo chidlni. Maazru
hueen coljian diidx na'c guchagsa'tu
te xcheje' te cuedx-guiniabtu lo Dios.
Che luux cuedx-guiniabtu lo Dios,
guchagsacsa'tu te na'c guquil bendxabtu
chunéjtu ste'ca bejn.

6Rnid rediidxre lojtu te ni rlajz
guchnaa sajc guchnaani, niluxh dina
guinid lojtu, nanabpac guchnaatu.
7 Nara rlazd maliii sajc gac guiraa bejn
si'c ni nacd. Dios abadeed loj tejga
bejn xho mood guibajnni. Yu'reni sajc
guibajn tej mood, yu'zareni sajc guibajn
garenca mood.

81.0j reben xteb nijza loj regunabi-
uud rnid, hueen najc na'c guchnaareni,
gacreni si'c nard. °Niluxh palga di
gacdi cue'cdxi lajzreni, suguchnaareni.
Maazru huen guchnaareni te na'c gun-
tisreni xhigab rlajzreni guchaagreni te
niguii o te gunaa.

101,0j rebejn ni abachnaa, rnid redi-
idx ni basan Dad Jesucrist loonu:
“Na'c guro'n gunaa chiélni.” 1! Niluxh
palga guron te gunaa chéilni, na'c
guchnasacni, o maazru hueen gusidjlni
diidx guibisacni lo chidélni. Sigajcza te
niguii na'c guro'nni chéalni.

12Naj rediidx ni guinid najc xhigab
xtend, xhet diidxdi ni basa'n Jesucrist
loonu. Scree rulidxd la'tu. Palga yu'
te niguii ni rililajz xtidx Dios, luxh
chddlni di chalilajz xtidx Dios, luxh
rlajz gunaaga cudzndjni niguiiga, na'c
guro'n niguiigani. 13Palga yu' te gu-
naa ni rililajz xtidx Dios, luxh di
chédélni chalilajz xtidx Dios, niluxh rla-
jzni cudzndjni gunaaga, na'c guro'n gu-
naaga chééilni. 14 Palga yu' te niguii ni di
chalilajz xtidx Dios, luxh chéélni rililajz
xtiidxni, palga hueen nabanndj sa'reni,
hueen najc yalruchnaaga nez loj Dios.
Sigajcza palga yu' te gunaa ni di chalilajz
xtidx Dios luxh chéilni rililajz xtiidxni,
palga hueen nabannéjsa'reni, hueen najc
yalruchnaaga nez loj Dios. Palga dini

gac si'c, di Dios gunle' rexi'nreni, per naj
abenle' Dios rexi'nreni. 1°>Palga chéil te
gunaa o chéil te niguii ni di chalilajz
xtidx Dios luxh rlajzni guilia' samni con
chéélni ni ahuililajz xtidx Dios, sujiizani.
Nani rililajz xtidx Dios diruni ga'p por
cudznijni chéilni ni di chalilajz xtidx
Dios, niluxh gurejdx Dios nuurnu te
cuecdxini lajznu. 16Sa'csi ¢xho najnlu,
gunaa, la suslaa Dios chéaillu lo dojl
xcuentlu, 4? O ¢xho najnlu, niguii, la
suslaa Dios chééllu lo dojl xcuentlu, &?

17Si'ctis ni baniidx Jesucrist lo tej-
ganu, si'ctis ni gule Dios tejganu,
si'c suguibajnnu. Si'cza rulidxd gun-
renini nen guiraa reguidoo. 18 Palga tej
niguii rililajz xtidx Dios, luxh yu'ni
bee tiejxhni, xhet najcdini. Palga stee
niguii chalilajz xtidx Dios, luxh xheti bee
tiejxhni, xhet najcdizani. Sujia'nni si'cni
najcni. 19 Xhet najcdi la yu'ni bee o xhet
beedi yu'ni. Tejtis ni nanab gunni, gu-
soobni rediidx ni gunibee Dios. 20 Tej-
gani jia'n si'cni najcni cheni gurejdx
Diosni. 21Palga najclu te mos ni guzi-
ireni te gunlu dzuun, dxejc huililajzlu
xtidx Dios, na'c chulu yarsia' xcuent
ni'c. Palga sajc gudzu'lu meel lo xlamluy,
badzu'zani te gaclu te bejn ni rut
rnibeedi. 22Sa'csi nani najc te mos ni
guziireni te gunni dzuun che huililajzni
xtidx Dios, diruni gac te mos ni bio'
nez loj Jesucrist, niluxh te bejn ni rut
rnibeedi che rililajzni xtidx Dios, ana-
jeni mos ni guzii Dios, najcni xmos Dios.
23Guzii Cristtu con xtiejnni, ni'c na'c
gusaantu guinibee bejn la'tu te gac guntu
xtzun Dios. 24 Rebetzi, colchanuu gactu
si'ctis ni najctu che gurejdx Dios la'ty,
palga najctu mos ni guziireni, o te bejn
ni rut rnibeedi.

25Redxa'p ni gajd guchnaa, di Je-
sucrist ninibee xhini'c nanab gunreni.
Gule Dios nard te gusule'd xtiidxni.
Naj gulidxdreni sa'csi nand xtidx Dios,
luxh racnijzani nard. 26Runi xhigab

hueen najc palga di reniguii guchnaa
sa'csi siddd yilnaganduxh lo guedxliu-
jre. 27 ;La alabachnaalu, 4? Na'c guro'nlu
chéaallu. ¢La alabaro'nlu chéallu, 4? Na'c
chaxiilu chéillu. 28Palga guchnaalu,
xhet dojldi rujnlu. Palga guchnaa te
dxa'p, dizani gun dojl. Niluxh reni
ruchnaa sidejdreni trabajw lo yélnaba-
jore. Ni'cni rnid na'c guchnaatu sa'csi di
rlaza tedtu trabajw.

29Rebetzd, rlazd guinid lojtu redi-
idxre: Guxiiru dxej guibajonu lo guedxli-
ujre, ni'cni reni abachnaa na'c gun-
reni xhigab xtentis yilruchnaa, te gac
gunreni xtzuun Dios. 30Luxh reni cay-
oon, nanab gunreni si'cni xhet cayoondi-
reni; reni rbalajzreni, nanab gunreni
si'cni xhet cabaadi lajzreni; reni rzii
xhicos, nanab gunreni si'cni xhet rajpdi-
reni; 3! ndjza reni rujn recos lo guedxli-
ujre, nanab gunreni si'cni dini gunni,
sa'csi recos ni rhuiinu lo guedxliujre,
alacanitlojreni.

32 Nari rlazi na'c chutu yérsia'. Rebejn
ni gajd guchnaa, riureni rextzuun Dios,
nijza xho guspaareni lajz Dios. 33 Renani
abachnaa riureni recos guedxliujre te
guspaani lajz chiilni, 34 tiop najc xhiga-
bni xcuent recos nani gunni. Sigajcza
najc te gunaa ni abachnaa con tejni gajd
guchnaa. Sa'csi te gunaa ni gajd guchnaa
riuni rextzuun Dios te gacreni gunadxan
nez loj Dios con tiejxhreni ndjza con las-
tooreni. Niluxh regunaa ni abachnaa ri-
ureni recos guedxliujre, nédjza xho gus-
paani lajz chailreni.

35Rnid rediidxre par xcélnasa'ctu,
xhet gudxonddi la'tu, te gunrutu
redzunsa'c, te chanilazsa'ctu Dios.

36Ppalga yu' chu te niguii lojtu ni
rujn xhigab, maazru hueen guchnaa
xindxa'pni sa'csi acayajcni gunagool,
dini gun dojl, sajc gudeednini
guchnaani. 37Palga steeni dini gun
xhigab si'c nanab gunni, sajc gunni
si'ctis ni rlajzni palga abejnpacni xhigab

nen lastooni di xindxa'pni guchnaa,
hueenza najc si'c. 38 Ni'cni nani rudeed
xinda'pni guchnaa, hueen rujnni,
sigajcza nani dini gudeed xindxa'pni
guchnaa, laacaza rujnni.

39Te gunaa ni abachnaa, rajpni por
guibanndjni ch&dilni guideb nabajn
chiilni. Palga guet ch&ilni, jianxtebni
stehuélt, dxejc sajc guchnaani chutis
niguii ni rlajzni, palga najcni tej ni
ahuililajz xtidx Dios. 40Naréd rchalod
maazru guibaa lajzni palga dini
guchnaa. Si'c najc xhigab ni runi, luxh
riliipac lazd cayacndj Sprit Dxan xten
Dios nara.

Yilrajw ni ruzujreni lo rebanéjb

Rnid lojtu xcuent reydlrajw ni
8 ruzujreni lo rebandjb. Guliini
guiraanu rajpnu yélnajn xcuent recosga.
Niluxh yélnajn rujn rajc bejn guyalajz.
Luxh yélrindlajz sa'ni, ni'c rujn racnéjnu
resanu. 2Palga yu' chuni'c rujn xhigab
nanduxhni, rusgueeni lastooni sa'csi
cayaddxru gacbeeni si'c ni nanab
gacbeeni. 3Palga yu' chu sanilajz Dios,
Dios anumbee bejnga.

4Ni'cni, xcuent reyélrajw ni risujreni
loj rebanéjb, anancheenu xhet sajcdi re-
banéjb ni yu' lo guedxliuj, ruti stee Dios;
tejtis ni najc Gueb Dios. 5>Masque yu'
reni rniireni najc “dios” xhaguibaa o
loj guedxliuj, luxh yu'za xhidajl “dios”
néjza xhidajl lam ni rnibee,  per nuurnu
nadonnu yu' tejtis Gueb Dios, Dad nani
benchee guiraa recos, luxh lojtisni naba-
jonu. Rajpnu tejtis Dad ni rnibee loonu,
ni'c najc Jesucrist. Xcuent xcélrnibeeni
guc-chee guiraa recos loj guedxliuj, luxh
nuurnu nabajnnu xcuent Jesucrist.

7Niluxh xhet guira'ti bejn najn yu'
tejtis Dios. Yu' rebejn ni ahuililajz xtidx
Dios abia'reni rajnreni rebanijb, luxh
rajwzareni reyalrajw lascanu guzujni
loj bandjb sa'csi nacdjyru xcériejnreni,
ni'cni et laadi ria'n lastooreni, rxhinza



1 Corintios 8:8

xcériejnreni. 8Xhet xcuent xhi rdaud-
inu sajc guibansa'crunu lo xnejz Dios.
Xhet najedi palga guidaunu o palga dinu
guidau. °Colnatiro xhi rujntu te na'c
guntu jiajb te bejn lo dojl nani gajd
chalilazsa'c xtidx Dios. 1°Palga te bejn
ni gajd chalilazsa'c xtidx Dios fiini caya-
jwlu reyalrajw ni guzyj lo rebandjb, luxh
luj najclu te bennajn, sa'csi dee gajd
gacbesa'c rextidx Dios, ¢la di lajzni gac
nadip te ndjza laani chatajwni yélrajw
ni guzuj lo rebanidjb? 1!Niluxh luj,
xhet dojldi cayujnlu, per bejtzlu ni gajd
chalilazsa'c xtidx Dios, sixijoni, luxh na-
jeni bejtzlu sa'csi ndjza par laani gujt Dad
Jesucrist lo crujz. 12 Si'cza che rujnlu dojl
lo bejtzlu, runnajlu lajzreni sa'csi gajd
xcdriejnreni jiansa'c, luxh si'c cayujnzalu
dojl lagajc lo Crist. 13 Ni'cni, palga nari
rund riabsac betza lo dojl xcuent ni raua,
hueenru diruné gaud yalrajw ni gun jiajb
betzi lo dojl stehudilt.

Xhi sajc gun te apost

¢La dina gacd te bejn ni rut lo-
9 jdi yu'a? ¢La xhet apostdi nard? Ni
abahuii lo Dad Jesucrist, abasule'a rexti-
idxni lojtu, ni'c huililajztu xtiidxni. La'tu
najctu xtzuni ni runé lo Dios. 2Yu' reni
di gumbeeni nard si'c te apost, niluxh
la'tu abiembesa'ctu naré sa'csi ahuilila-
jztu rextidx Jesucrist ni abasule'ad lojtu.
Ni'c ruluiloj guliipac nacé te apost.

3 Diidx ni rnié scree loj reni di chalilajz
naci apost najc scree: 4 ;La di ridjl xca'a
guiraa ni runiidxtu gaud néjza ni runi-
idxtu yd'a? > ;La digacdiza gapi te chila
ni ahuililajz xtidx Dios dxejc chani4zani
sigajc rujn guiraa reapost, ndjza rebet-
zhuin xten Dad Jesucrist ndjza Pedr?
60 ;la xtebtis Bernabé nijza narad di
gacdi cudaz jiennu dzuun te guidaunu lal
rusule'nu xtidx Dios? 7 ;Chuni'c rajc sol-
daad luxh lagajc laani siini xhi gauni?
O ¢chuni'c rusyj yaguub luxh dini gau
ninejxh ni rcaj lojga, &? O ¢chuni'c rajp

gaii dxib, luxh dini y&a le'ch ni rudee-
dreni, 4? 8Na'c guntu xhigab lagajc
xcuentd canii rediidxre lojtu, sa'csi nij
loj xleii toMoisés caj diidx xcuent re-
cosre. ?Loj reguijtz xten xleii toMoisés
caj rediidxre: “Na'c gusdllu guijxh ro'
gon che cayo'tni yejc triuu.” ¢La gu-
niitis Dios rediidxre sa'csi riuni regon,
4? 10Dini gac! Xcélnasa'cnu guniini
rediidxga, sa'csi bejn ni rujn dzuun lo
niaa néjza nani rusia triuu ridjl gunlo-
jni xca'ni te yilnasa'c ni rajc lo xniaani.
1 La'tu najctu si'c te yuj cadro gule'cnu
binij sa'csi basule'nu rextidx Dios lo-
jtu, ¢la rujntu xhigab dzunro najc gac-
nijtu nuurnu tudxene', 4? 2Palga rac-
ndjtu ste'ca bejn ni ruluiitu, nungijlru
gacnijtu nuurnu.

Niluxh gajdnu guinii si'c lojtu sa'csi di
rlajzdinu guidxoonnu chalilazsa'ctu rex-
tidx Dios, ni'c chotipnu lajznu guiraa
retrabajw ni cadeednu. 13La'tu najntu
reni rujn dzuun nen guidoro rajwreni re-
bé&al ni risa'nreni lo Dios, sigajcza reni
rujn dzuun lo dxan cadro risa'nreni xpéaél
reguidxaa lo Dios, nédjza laareni rajwreni
rebéilga. 14 Si'cza gunibee Dad Jesucrist
loj reni gusule' xtidx Dios, xca'reni xhi
gaureni lagajc loj reni rililajz xtiidxni.
I5Niluxh gajdpacna guni si'c, xhetza
caca'ddi. Dizana gucuai rediidxre lojtu
naj te guniidxtu xhi xca'a. Hueenru gueti
te na'c gudzucaj te bejn yélrbalajz ni
rapé xcuent dzuun ni runé lo Dios.

16 Nard dina gapa xhicuent guilid'pa
xpala'néd che rusule'd xtidx Dios. Sa'csi
si'c nanabpac gund, sa'csi probe'za nara
palga dina gusule'd xtidx Dios. 17 Palga
guné dzuunre sa'csi rdxaglazidpac gunéni
yu' xhi guniidx Dios lod. Mase runini
con yalrigaan, empac Dios agule nari te
gusule'd xtiidxni. 18 ;Xhini'c najc xcuent
ni xca'd, 4? Che gusule'd xtidx Dios
lo chutis bejn, ligaj gusule'dni, te di
gusule'd xtiidxni te guniidx rebejn xhi

guniidxreni xcuent xtzuné, mase si'c ridjl
gunreni.

19Rut xmosdi naci, luxh lagajc nard
bend xhigab gacé si'c te mos te guni
gaan chalilajz xhidajl bejn xtidx Dios.
20Cheni yu'd loj rexpejn Israel, runi
si'cni rujnreni te gund gaan chalilajzreni
rextidx Dios. Che rlazéza guinii loj reni
nabajn loj xleii toMoisés, dxejc rund si'c
rujnreni te gund gaan chalilajzreni rex-
tidx Dios, niluxh diruna guibani lo lei-
iga. 2! Stee lajt cadro rlazd gunid gaan
reni di guibajn lo xleii toMoisés, runi si'c
rujnzareni, mase empac nabani lo xleii
Dios sa'csi rusobd diidxni basa'n Crist.
22Cheni yu'd loj reni guxii rililajz xtidx
Dios, racéza si'c ni najcreni te gunid gaan
chalilazsa'creni. Nard runi sigajc rujn-
reni, te si'c gund gaan chalilajz xhidajl-
reni xtidx Dios. 22 Runi guira'ti xcuent
xtidx Dios ni ruslaa bejn lo dojl, te
xca'zanu, nard ndjza rebejn ni ahuililajz
xtidxd, ydlnabajn par tejpas.

24 Anajntu che ru' te lanij, che ruxun
reniguii, guiraareni ruxun, niluxh tejtis
ni rca' ni ruzalajzreni. Colguxunza nez
lo Dios te gunzatu gaan. 25Guiraa reni
rlajz guxun rapdareni tiejxhreni te ga'p
tiejxhreni yilnadip, yidlnadaan. Luxh
laareni ruxunreni si'c te gunreni gaan
te cos ni di gaclaa agunitlojni. Niluxh
nuurnu ruxunnu te guniidx Dios loonu
nani dipac nitloj. 26Nard dina guxuni
si'tni dina gané caro cha'd, dizana gu-
cuaid si'c te bejn ni rucuanij te balaa,
o cayéaaztisni lo bej. 27 Niluxh nara runi
rajc tiexhd si'c xmosé te na'c gunni si'ctis
ni rlajzni, te gunni nani rlajz Dios te
di cheni abasule'd xtidx Dios loj xhidajl
bejn, gusanxtujy tiexh& naréa.

Yalrulijdx lo xcuent rebanéjb
1 O Rebetzd, di rlazd jidllajztu
gusajc  retoxtadgoldoonu.
Gusajreni xpalaa te za gudejdzareni
galdii nisdoo ni laa Nisdo Xniaa.

2Gudejdreni xpalaa te za néijza
gudejdreni galdii nisdoo; ni'c najc si'c
te yélrobnis sa'csi sanajlreni toMoisés.
3Sigajcza guiraareni gudajw tejtis
yélrajw ni baxhal Dios xhaguibaali.
4Guiraazareni gu' nis ni badeed Dios,
Dios bejn birii nisga cud' te guilaj.
Luxh Xprit Crist gusandjreni cadrotis
sadreni nez lo reyubidzroga. Luxh con
xcdlrnibeeni birii nis loj guilajga, Crist
najc si'c guilaj ni huinéreni. °Dios
bidxechndj xhidajlreni, ni'c xhidajlreni
gujt nez lo reyubijdzga.

6 Guiraa rediidxga najc te yalrulijdx
loonu, te na'c guichaglajznu jiennu la-
gajc redojl ni bejn retoxtadgoldoonu.
7Na'cza gantu rebandjb si'c ni bejn
baltireni; acaj lo rexquijtz Dios xcuen-
treni: “Rebejn ni guyaa lajz gurejreni te
gu'reni, gudajwreni, dxejctiru huisureni
te gusloj caguijtreni.” 8Na'c chunijnu
stee bejn di gac chailtu si'c bejnreni,
ni'cni gujt galbichon milreni tejtis dxe;j.
9Na'cza guche'chnu Dios con rextojlnu
si'c bejn balti rebejnga, ni'cni gujtreni
sa'csi gudauya' bélreni. 10Na'cza chamo-
jmtu xcuent ni rujn Dios si'c ni bejn re-
bejnga xcuent ni bejn Dios, ni'cni baxhal
Dios angl xten yélgujt bagu't xhidajlreni.

11 Guiraa redee gusajc  retox-
tadgoldoonu te rulijdxni nuurnuy,
cuajzareni lo guijtz te guluii rediidxga
nuurnu xho ridjl jiennu, nuurnu ni
nabajnnu nen redxej naj. 12Ni'cni chutis
ni rujn xhigab nabansa'cni nez loj Dios,
sudzu'tzni te di jiabsacni. 13Xheti te
trabajw ni cadejdtu nani gajd ted chutis
bejn. Niluxh di Dios cuédlaztu, dini
gusaan tedrutu dzunduxh nani digacdi
guntu huant, suniidx Dios yélnadip
yidlnadaan lojtu te che tedtu trabajw
sidxaltu xho guibicajtu lo dzunduxhga,
te gutiplajztu.

14Ni'cni rnid lojtu, rebetzd nani
sandlazd, colbicaj lo yilrajn xten
rebandjb. 15Rnid lojtu si'c lo te ben

nasin, te bennajn: colgulatzsa'c rextidxa
don la laaca najcreni. 16Che rdaunu
xchej xten Dad Jesucrist najcni te seen
nabanniinu Jesucrist. Che rdunnu nen
co'p, rnaalajznu gudijx Dad Jesucrist
xtiejnni xcuent xtojlnu lo crujz. Che
rdaunu yatxtiil, sdlojni anajcnu tejtis
xcuent tiejxhni ni badeedni cuaj lo crujz
xcuentnu. 17Sa'csi yu' tejtis yétxtiil,
mase najcnu xhidajl, najenu si'c tejsi
tiejxh sa'csi tejsi yatxtiil rdaunu che
rauxchejnu xchej xten Dad Jesucrist.

18 Bahuii xho rujn rexpejn Israel!
Rajwreni xpdil reguidxaa ni rile'creni
lo Dios lo dxan nen guidoo, ni'c na-
jereni tejsi con guiraa rebejn nani
rujn sigajc rujnreni. 19 ;Xhixhni'c rlazi
guinid, naj? ¢La canid yu' xhi sajc gojn
nani gule'c bejn lo bandjb, 4? O ¢la
yu' xhi sajc bandjbga, 4? 20 Xhet sajcdi-
reni. Nard canid lojtu dee: Recos nani
rbe'c rebenzijt 1o rebanéjb, lo rebendxab
cabe'crenini, et lojdi Dios. Luxh nara
dina rlazd gactu tejsi con rebejn nani
rbe'c lo rebendxab, te di chachunéjzatu
rebendxab. 21Sa'csi digacdi yétu co'p
ni rusnaj laaznu ni bejn Dad Jesucrist
lo crujz nédgajcza co'p nani rudeedreni
lo rebendxab. Digacdiza guidaunu xchej
xten Dad Jesucrist nidgajcza xchej ni
rudeedreni lo rebendxab. 22 O ¢la rlajznu
guche'chnu Dad Jesucrist, 4? ¢Xhixh
maazru nadipnu lojni, 4? jGurnié lojtu!

Colyejn guira'ti te chi'p xpala'n Dios

23 Guliicani, sajc jiennu xhitis ni rla-
jznu jiennu, niluxh xhet guira'ti ni rla-
jznu jiennu najc hueen par nuurnu.
Guira'ti najc laaca, niluxh yu' reni di
gacndj gustioobnu lo xcélrililajz Dios.
24Na'c guntu xhigab quiiltistu lagajc
xcdlnasa'ctu; maazru hueen quiilzatu
xcélnasa'c xpisintu. 25 Coltajw xhitis bail
ni rdo' lo guii, na'c guiniabdiidxtu caro
sidddni te di gacnaj xcériejntu. 26Lo
xtidx Dios caj rediidxre: “Sa'csi guideb

244

1 Corintios 11:5

guedxliuj ndjza guiraa ni tre' lo guedxliyj
najc xten Dios.”

27 Palga jiddgajn te bejn ni di chalilajz
xtidx Dios luj jiddtaundjluni luxh
acudjblu chaélu, huijza, gudajw xhitis
ni cue'cni nez lojlu, na'c guiniabdiidxlu
te di gacnaj xcériejnlu. 28 Palga yu' chu
naa lojlu: “Dee najc bdil ni bile'cnu
lo rebanidjb”, na'c gauluni, didi gunni
gunijt dade'ga ni gunii si'c lojlu te
di gacnajza xcériejn chutis. 29Dina
guinid xcériejnlu, didi gunnajni xcériejn
stee dade'ga; mbaj naj, ¢xhicuent
ridjl gula'tzreni nard sa'csi rajc rund
guira'ti porsi racnaj xciriejn ste'ca
bejn, 4? 30Palga rudedd xquixtios lo
Dios nani runiidx xhi raui, ¢xhicuent
rniyajreni nard ni raud, luxh abadeda
xquixtios lo Dios? 31 Ni'cni palga gautu,
o palga yatu o xhitis ni rujntu, colyujn
guira'ti te chd'p xpalan Dios. 32Na'c
guche'chtu nicla rexpejn Israel niclaza
rebenzijt, niclaza rexpejn xquidoo
Dios. 33Sigajcza rund nard, rund
guira'ti ni ruspaa lajz rebejn, dina quila
xcdlnasa'cétis, alga rguild xcédlnasa'c
xhidalduxh bejn, te laareni lo dojl sa'csi
ahuililajzreni xtidx Dios.

Colyejn si'cni runi nard, sigajcza
1 1 nard rund si'cni rujn Jesucrist.

Xho ridjl gun regunaa
nen xquidoo Dios

2Rlid'p4 xpala'ntu sa'csi lo guira'ti rnaj
lajztu nard, rnajza lajztu rediidx nani
baluid lojtu, sudzu'tztu rusoobtu redi-
idx sigajcni baluidreni lojtu. 3 Nari rlazi
gacbeepactu Jesucrist najc nani rnibee
lo niguii, dxejctiru niguii rnibee gu-
naa si'c rnibee Dios Jesucrist. 4 Chutis
te niguii ni yu' xhumbreel yejcni lalni
cabedx-canabni lo Dios o lalni cagului-
ini xtidx Dios, laani rusanxtujyni yejcni.
SPalga yu' te gunaa ni dini gusiu xpéi-
ini yejeni che cabedx-canabni loj Dios
o che caniini xtidx Dios, rusanxtujyni

yejcni sa'csi najeni sigajc najc te gu-
naa ni abigaj yejcni. ®Palga di te gu-
naa gusau xpaiini yejcni suguigaj yejeni.
Palga najcni te xtujy guigaj yejcni, sug-
usduni xpiiini yejeni. 7 Di guchaag gusiu
te niguii yejcni sa'csi najcreni si'c xtuxh
Dios, ndjza xcélrdimbicha' Dios. Niluxh
regunaa najc si'c xcalrdimbicha' niguii.
8Sa'csi di niguii nirixtiej cud' gunaa; gu-
naa najc ni birixtiej cud' niguii. 2 Xhetza
xcuent gunaadi guc-chee niguii; gunaa
najc ni guc-chee xcuent niguii. 19 Ni'cni
nanab jidu yejc gunaa nen guidoo si'c te
seen lo rexangl Dios yu' chu rnibeereni.
11 Niluxh nez lo Dios nicla niguii niclaza
gunaa digacdi guiban xtebreni. 12 Sigajc
galoo birixtiej gunaa cud' niguii, sigajcza
naj gunaa najc nani ruu baz; luxh Diostis
najc nani runchee guira'ti rebejn.

13 Colyejn lagajc xhigabtu naj, ¢la
laaca najcni cuedx-guiniab te gunaa lo
Dios lal ni xhet nidudi yejcni, 4? 14Loj
reben guedxliuj guiraa reniguii rgaj
yejcreni, sa'csi najcni te xtjuy guigaduxh
xquidxejcreni. 15 Niluxh regunaa hueen
najc rga' xquidxejcreni te rusiuni yejcni.
16 palga yu' chu tildiidx xcuent rediidx
nani canié lojtu, nanab gacbeeni si'ctis
riennu, si'ctisza rujnreni nen guiraa
rexquidoo Dios.

Xho ruxhinreni xchej Dad Jesucrist

17 Rediidxre ni cagucuai lojtu, direni
guilid'p xpala'ntu, sa'csi che rdxagsa'tu
nen xquidoo Dios, lacuaa laaca cuetu,
xhet laadi rujntu. 18 Rnixgai dee: Abiejn
diaga che re'tu lo xquidoo Dios, rlia'tu
lo sa'tu rajctu tiop cuaa; luxh riliica lazd
rediidxre. 19 Pet naatu nanab guntu si'c
te gacbeetu chureni'c sanélajzpac Dios,
chureni'c sajcru lo xtzuun Dios. 29 Ni'cni
che rdxagsa'tu, dini gac te cuetu lo xmex
xchej Dad Jesucrist, 21sa'csi che ag-
ule'creni xchej lo mex, tejga bejn rlajz
xcaxgaa xhi gauni, dxejc yu' reni agudx-
adoo xque'reni, agusojzzareni, lalni yu'

stee cuaa bejn calaan, gajdreni gau.
22 ;Xho mood? ¢La xheti rolijztu cadro
gac gautu, yitu, d? O ¢la rbalazlu
xquidoo Dios, ni'c rusanxtujylu rebejn
ni xhet rajpdi, 4? ¢Xhini'c guinid lojtu
naj? ¢La naatu guilid'pa xpala'ntu xcuent
nani rujntu, &? jGurnidlojtu guilid'pa
xpala'ntu!

Xchej Dad Jesucrist

(Mt. 26:26-29;
Mr. 14:22-25; Lc. 22:14-20)

23Baluiloj Dad Jesucrist lod lagajc
nani baluia lojtu xcuent xho bejnni gux-
hijn che gudaunijni rexpejnni te xchej
xten pascw, guxhijn ni gudo'ni. Cua'ni
yétxtiil, 24 dxejc che abadeedni xquixtios
lo Dios, gula'ni yatxtiilga, rdjpni lojreni:
“Colgajw, dee najc tiexhd ni gudeda
guet xcuenttu. Scree guntu te guinala-
jztu nard.” 25 Si'cza bennéjni co'p che gu-
lujx gudajwreni, rdjpni lojreni: “Ni yu'
nen co'pre najc si'c xtiend; che ju'treni
nard, sixe' xtiend xcuenttu, si'c te seen
xten didxcoob ni gusan Dios loj rebejn
ni aguleni. Scree guntu te guinalajztu
narid.” 26 Che gautu yatxtiilga, che yétu
nen co'pga, ruluilosactu xhi bejn Jesu-
crist che gudijxni xcuent rextojlnu lo
crujz; si'cza colyujn dxejli ni guibisacni
lo guedxliujre.

Xho ridjl gac xchej Dad Jesucrist

27 Ni'cni rnié lojtu, chutis tejtu ni rajw
yatxtiil, ni rd'za co'p xten xchej Dad Je-
sucrist, palga dini gusoob xtidx Dios, ru-
jnni dojl, najeni si'cni lagajc laani bagu't
Jesucrist, baxhe'zani xtiejnni. 28 Niluxh
sugula'tz tejgatu lagajc lastooni don la
yu' xhi dojl bejnni, dxejcti sajc gauni
yatxtiil, ydni co'p xten xchej Dad Je-
sucrist, sa'csi abaxhobdojlni. 2° Chutis
bejn ni gau, ni yd xchej Dad Jesu-
crist, luxh dini gula'tz lagajc lastooni
xhicuent gauni, ydni xchej Dad Jesu-
crist, lagajc laani rujnni jiajb xcilnaj

Dios yejcni. 30Ni'cni lacti resa'tu racx-
huu, xhet nadaanreni, luxh yu'zareni
agujt. 31 Ni'cni nanab fiinu xho najcnu,
guiniabnu lo Dios gudzucajni rextojlnu
te didi tednu trabajw. 32 Niluxh che rde-
jdnu trabajw, rdejdnuni te na'c tednu
trabajwduxh si'c ted reben guedxliuj che
gacreni yalguxhtis xten Dios.

33Ni'cni rnid lojtu, rebetzd, che
guire'tu te gautu xchej, colcudjz resa'tu.
34Palga yu' chu tejtu ni calaan, sugauni
lagajc rolijzni, te di gun Dios yalguxhtis
lojtu. Guiraa rexhistee cos, che jiéla ro'c
fid don xho gacsa'cni.

Dzuun ni rudeed Sprit Dxan
xten Dios lo tejga ni rililajz

1 2 Rebetzi, rlazd gacbeetu xcuent
dzuun ni rudeed Sprit Dxan xten
Dios lo tejganu.
2La'tu najntu che gajdtu chalilajz
xtidx Dios, rajntu chutis banijb ni di
gacbee, ni naatis bejn gantu. 3Ni'cni
rlazd gacbeetu naj, nicla tejtu ni yu'
Xsprit Dxan Dios nen lastooni sajc guinii:
“Xhet sajedi Jesucrist.” Luxh rut ra-
jedi rnii: “Jesucrist najc Dadbid bax-
huaannu”, palga di Xprit Dxan Dios
cudiz nen lastooni.
4Mbaj naj. Yu' xhidajl dzuun ni rudeed
Dios loj rebejn ni huililajz xtiidxni,
niluxh tejsi najc Xsprit Dxan Dios ni rujn
dzuunga nen lastoo guiragajcnu. ®Yu'za
balti cuaa dzuun nani riennu, niluxh tejsi
najc Xtadbid baxhuaannu. © Yu' xhidajl
mood rajc dzuun, niluxh tejsi Dios rujn
dzuunga lastoo guiralii bejn. 7 Tejga bejn
ruluiloj garen-garen xtzuun Sprit Dxan
xten Dios, niluxh guira'ti redzuunga najc
te gacndjreni guiraanu. 8Lo tej bejn
rudeed Sprit Dxan yélnasin, lo steeni
rudeed lagajc Sprit Dxanga yélnajn. ° La-
gajcza Sprit Dxanga rudeedzani yalrilila-
jzro lo tejni, dxejc lo steeni rudeedza la-
gajc Sprit Dxanga yalrnibee te rusiajcni
yélracxhuu. 19Loj stee bejn rudeedzani

yélrnibee te gunni milaagwr, loj stee
bejn rudeedni yalriembee te sajc guinix-
gaani xcuent recos ni churu gac; lo steeni
rudeedni yéalnasin te gumbeeni chu najc
Sprit guliipac, ndjza chu najc sprit ni
rusguee. Lo stee bejn rudeedzani guini-
ini garen-garen redidxsaj; loj stee bejn
rudeedzani yilracbee te rajc rniini loonu
xhini'c gunii bejn ni rnii garen-garen re-
didxsaj. 11Niluxh tejsi najc Sprit nani
rujn guiraa redzuunre, racnéjni rujn tej-
ganu xtzuunni si'ctis ni rlajzni.

Guiraanu najcnu te la' tejsi tiejxh

12Sigajc ni najc tiejxhnu tejsi, mase
yu' xhidajl la' xtenni, tejgareni te la' tejsi
tiejxh, sigajcza najc rebejn nani huililajz
xtidx Jesucrist. 13 Guiraanu, mase na-
jenu rexpejn Israel o ben griegw, mase
najcnu mos o mastr, gurobnisnu con laj
Sprit Dxan che huililajznu xtidx Dios, te
gujcnu si'c tejsi tiejxh, luxh tejsi Sprit
Dxan xten Dios biddlédjz nen lastoonu.

14 Sa'csi tiejxhnu dini gac tejsi la', na-
jeni balti la'. 15Paru naa ni'nu: “Sa'csi
dina gacéd te naa, ni'cni dina gaci te
la' tiejxhre.” ¢Xhixh porsi ni'c dini gac
tla' tiejxhga, 4? jGurniélojlu! ¢ Palga di-
ajgnu naa: “Dina gacd te baloj, ni'cni
dina gaci te la' tiejxhre.” ¢Xhixh porsi
ni'c dini gac tla' tiejxhga, &? jGurniélo-
jlu! 17Palga guideb tiejxhni niajc te
baloj, ¢xhi cojn niejn diajgni? Palga
guideb tiejxhni niajc te diajgni, ¢xhi cojn
chuxhi'ni? 18 Mbaj naj, ni'c basoob Dios
guiraa rela' te guc-chee tiejxhnu si'ctis ni
rlajzni gacni. 19 Paru niajc guidebni si'c
tejtis la'ni, ¢xho niajcpacni te tiejxhni dx-
ejc? 20 Niluxh naj ensilaani yu' xhidajl la'
te najcni tejsi tiejxhni.

21 Te balojnu di gac gébni lo naanu:
“Dina guiquindlu”, niclaza bitiuyejcni di
gac gibni lo ni'ni: “Dina guiquinéilu.”
22 Chucala lapacreni rquiinru nani ruzen
lascanu xhet sajcdireni. 23 Luxh retla'ga
nani rchalonu guxii sajcreni, reni'c

maazru sajc. Luxh reni rtuindénu, niguii
sigajc gunaa, reni'c riapdarunu. 24 Biitla
sgaii la' tiejxhnu nani rlui saruru, reni'c
di guiquiin gapdanuni. Niluxh abenchee
Dios tiejxhnu si'c, te gapdaru bejn retla’
nani lascanu guxiiru sajc. 25 Bejnni si'c te
di chu yélrdijl lo retla' tiejxhnu, te guiraa
retla'ga gacndj sareni. 26Ni'cni che et
laadi yu' te la' tiejxhnu guidebni ru' et
laadi. Sigajcza che guilid'pnu xpala'n te
la' tiejxhnu, guideb tiejxhnu rbalajz.

27Ni'cni guiraanu najcnu si'c tiejxh
Jesucrist. Tejganu najc te la' tiejxhni.
28 Luxh abadeed Dios yilrnibee lo tej-
ganu lo xquidooni te gunnu xtzuun-
xtzuunni. Ganidtoo guleni reapost; ni ro-
jpga guleni rebejn ni rnii xtidx Dios; ni
riojnga, guleni rebejn ni ruseed; dxejcti
guleni reni rujn remilagwr, reni rusiajc
benracxhuu, reni racnéj, reni rnii garen-
garen redidxsaj. 29Ft guiraadi rexpejn
Jesucrist najc apost. Et guiraadizareni
rniireni xtidx Dios. Et guiraadireni rajc
ruseed. Et guiraadizareni rajc rujn remi-
lagwr. 30Et guiraadireni rajc rusiajc
rebenracxhuu. Etza guiraadireni rajc
rnii garen-garen didxsaj, et guiraadireni
rajc rnii xhi siloj redidxsajga. 3! Nanab
guideb lastootu rlajztu guniidx Dios
reyadlrnibee ni najc maazru hueen lojtu.
Niluxh nara guluii lojtu te nezyuj ni najc
hueenru loj guiraareni.

Yalsanilajz

1 3 Palga guinid guiraloj xtidxsaj re-

bejn, o xtidx rexangl Dios, luxh
dina chanélazid rebejn, rubejtis xtidxa
si'c te tamboor o te platii. 2Palga sajc
guinid xtidx Dios xcuent recos ni churu
gac, luxh racbesa'ca guiraa recos xhiga'tz
xten Dios, ndjza guiralii yélnasin xten
guedxliujre, palga rapa yélrililazduxh te
gac gépa lo redajnre, “colguibicaj”, luxh
rbicajreni, niluxh xhet sandlazidi re-
bejn, rut nacidi. 3Palga gudeda guiraa
rexhixtend nani rapd te gau rebejn ni

xhet rajpdi; palga gudedd tiexhd te
checni, luxh xhet sandlazddi rebejn,
xlia'si gund guiraa redzuunga.

4Rebejn ni rajp yélsanilajz
cabdjzreni, najczareni bensa'c, direni
sdblajz xhi xten sa'reni, direni guscha'p
lagajc xpala'nreni, direni gac guyalajz.
5Direni gun recos ni di guchaag, dini
quiil xcélnasa'ctisni, dini guidxe'ch, dini
jiu redojl ni rujn bejn lojni. ® Nani rajp
yélsanélajz dini guibalajz che rujn stee
bejn dojl, alga rbaa lajzni che laaca rujn
bejn. 7 Nani rajp yélsanilajz rujn huant
xhitis cos, rililajzni hueen xcuent xhitis
cos, sanuutis cabdjzni, rajc rdejdni
xhitis trabajw.

8 Yilsanilajz dipacni nitloj. ¢La rni-
ireni xtidx Dios xcuent recos ni churu
gac, a? Sidzujn dxej sibdjz rediidxga.
¢La rajc rnii bejn garen-garen redidxsaj,
a? Sidzujn dxej siacdxi redidxsajga.
¢La yu' yidlnajn? Sidzujn dxej sinitloj-
pacni. 2 Sa'csi naj guxilii racbeenu, gux-
ilii xtidx Dios xcuent recos ni churu
gac rajc rniinu, 19 niluxh che jiddsac Je-
sucrist ni rajp guiralii yalnajn, sinitloj
xcdlnandxucnu.

11 Che gucd biuux, gunid si'c biuux,
bendza xhigab si'c biuux, niluxh che
bidzuné lo yilbengol, gunitloj rexhigab
biuux ni bend galoo. !2Sa'csi naj
rhuiinu si'c loj te guihuajn ni nacdjy,
luxh che guibannidénu Dios xhaguibaa,
suhuisa'cnu si'cni ruhuii bejn che
suga'ni loj sa'ni cahuiinini. Naj racbeenu
re'cti rec, niluxh dxejc sacbesa'cnu
si'cpacni numbee Dios nuure. 13 Niluxh
naj ria'n yalrililajz ndjza yéalrbazlajz,
ndjza yalsandlajz. Lo guidxon redee,
sajcru yélrinélajz.

Renani rnii rediidx
1 4 Ganiddoo colquiil yélrinélajz,
colnabza lo Dios te guniidxruni
xhi stee dzuun, niluxh colyejnru te
xca'tu yalrnibesa'c te gusule'tu xtidx

Dios. 2Che rnii te bejn garenca diidx ni
di rebejn gacbee, rniini lo Diostis, et
lojdi rebejn, sa'csi rut racbeedi xtiidxni,
mase caniini cosro, cosxhiga'tz nani
ruluii Sprit Dxan xten Dios guiniini.
SNiluxh bejn ni rusule' xtidx Dios,
rustioobni xcélrililajz bejn ni rulijdxni,
ruspaani lajz nani rac-huin lajzni. 4 Che
rnii te bejn garenca didxsaj ni rut
racbeedi, lastootisni rustioobni, niluxh
bejn nani rusule' xtidx Dios xcuent recos
ni churu gac, laani rustiobruni lastoo
guiraa rebenguidoo.

5Nari rlazi maliii rajc rnii guiraatu
garen-garen diidx, niluxh hueenru gac
gusule'tu xtidx Dios. Maazru sajc nani
rajc rusule' xtidx Dios loj nani rnii
garenca diidx palga di gacdi gusule'ni lo
rebejn xhini'c caniini. ® Mbaj naj betza,
che jiala lojtu, palga guiniad garenca di-
idx lojtu, ¢xhi gacnijni la'tu? Hueenru
guinilid xcuent te cos ni abaluiloj Dios
lo&, o xcuent te ydlnajn, o xcuent te xtidx
Dios, o xcuent te yélruluii.

7Ni ruhuiinu xho najcza reinstrument
ni rol bejn si'c te bizej, o te harp;
palga di bejn golsa'creni, ¢xho jiennu
gacbeenu xhi dij cayolreni, 4? 8 Sigajcza
lo guerr, palga direni gol cornet dip-
pac, ¢xho gacbeereni agojl chatijlreni,
a? 9Sigajcza la'tu, palga ditu guinisa'c
didxsaj nani racbee bejn, ¢xho gun-
reni gacbeereni xhini'c caniilu, 4? Xlia'si
guiniilu, lo bejtis sda xtiidxlu. 10Yu'
xhidalduxh didxsaj lo guedxliuj, luxh
xheti tejni nani xheti xnejzni. 11 Niluxh
palga dina gacbed didxsaj ni rniireni loa,
nacd si'c te benzijt loj nani canii loa,
sigajcza sajc nani caninij naré. 12Ni'cni
la'tu ni rlajztu xca'tu yélrnibee xten Sprit
Dxan te guntu xhi redzuun, colguejs,
colnab lojni xhidajl dzuun te gacnéjtu
tioobru xcélrililajz rexpen guidoo.

13Ni'cni palga yu' te bejn ni rnii
garenca didxsaj, suguiniabni loj Dios
yalrnibee te gac gusule'ni diidx ni rni-

ini lo rebejn. 14Palga cuedx-guiniabd
lo Dios con te didxsaj ni dina gacbed,
lastoédtis ni cald'p xpala'n Dios, niluxh
xcérieni xhet cayacbeedini. 1 ;Xho rica-
jni dxejc? Siniab xspritd ndjza xcériend
lo Dios; sol xspritd ndjza xcériend dij.
16 palga dini gac si'c, xsprittislu cald'p
xpala'n Dios con ste'ca didxsaj, niluxh
bejn nani cacuadiajg di gacdi gac-
ndjnilu guilid'pni xpalan Dios, sa'csi
dini gacbee xhini'c rniilu. 17 Hueencaza
caléd'plu xpala'n Dios, per stee bejnga dini
tioob loj yilrililajz. 18 Rudeda xquixtios
lo Dios maazru rajc rnid garen-garen di-
idx loj guiragajctu. 1° Niluxh nen guidoo
maazru rlazd guinid con xcériend gaiitis
diidx nani gacbeetu, nani guluii la'tu, loj
tzuu mil diidx nani guinid con xspritd ni
ditu gacbee.

20Rebetzd, na'c rujntu xhigab si'cni
rujn rebiuux, xcuenttis cosguijdx nanab
gacnayatu si'c biuxbdz, per colyejn
xhigab si'c te bengool. 2! Scree caj lo
xleii toMoisés: “Mase guinid lo rebejn
con garenca diidx ndjza xtidx benz-
ijt, nicla si'c direni gucuadiajg xtidxa”,
naj Dad baxhuaannu. 22Ni'cni regaren-
garen didxsaj najc si'c te seen lo re-
nani gajd chalilajz xtidx Dios, et lo-
jdi rebejn ni arililajz xtidx Dios. Niluxh
yélrusule' xtidx Dios xcuent recos ni
churu gac, ni'c najc te seen loj renani
ahuililajz xtidx Dios, xhet lojdi renani
gajd chalilajz xtidx Dios. 23Palga re'tu
nen guidoo dxejcti caniitu garen-garen
diidx ni rut racbeedi, dxejc guidzujn tej
ni di gan xtidx Dios, siniini guiraatu rajc
yejctu. 24Palga re'tu nen guidoo, dxe-
jeti guiraatu cagusule'tu xtidx ni bani-
idx Dios lojtu, che jiu' tej ni di gan xtidx
Dios, sacbeeni xhini'c caniitu, sacbeeni
yu' xtojlni, 2° sienloj rexhigab xhiga'tz ni
yu' nen lastooni, dxejcti siabrlojni suzux-
hijbni lo Dios, siniabni lo Dios, siniizani
guliipacni suga' Dios galaiitu.

Colyejn guira'ti xnez-xnejzni

26 ;Xho ricajni naj, betza? Che guire'tu
nen guidoo suxca' tejgatu tebgaj te salm,
te xtidx Dios ni guluiini, te diidx ni
baluiloj Dios lojni, te diidx con garenca
diidx, négajcza te ni gusule' xhi siloj
diidxga. Colyejn guiraa ni rujntu te
tioob xcélrililajz renani ahuililajz xtidx
Dios. 27 Palga yu' renani rnii con garenca
diidx, suguinii tio'p-chon bejn, niluxh
tebgajreni, dxejcti sugusule' steeni xhi
siloj ni rnii tejgareni. 28 Palga rut ra-
jedi gusule' rediidxga, na'c guiniireni con
garenca diidx nen guidoo, suguinixte-
breni lo Dios. 29 Si'cza renani rusule' di-
idx ni rudeed Dios lojreni, suguinii tio'p-
chon bejn, niluxh tebgajreni, te cuadiajg
stiop xchonreni donnu la laaca caniireni.
30Ppalga guluiloj Dios te cos loj te bejn
ni sobga' cacuadiajg, sucuedxisijcni, dx-
ejcru suguiniini. 31Sa'csi guiraatu sajc
gusule'tu tebgajtu didx ni baniidx Dios
lojtu te gac guisieedtu, te tioob lastoo
guiraatu lo yélrililajz. 32Rudeed Sprit
Dxan xten Dios yilnajn loj reni rusule'
diidx ni rudeed Dios lojreni te acana-
jnreni che ridjl guiniireni o che ridjl
cuedxireni, 33sa'csi Dios najc te Dios
ni rujn guira'ti xnejz-xnejzni, dini gun
biejy, niluxh rbecdxini lastoo bejn nen
guiraa reguidoo xten rebejn ni ahuilila-
jzpac xtiidxni. 34 Sucuedxi regunaa nen
reguidoo, sa'csi di gacdi gusule' te gu-
naa xtidx Dios. Nanab gunreni si'c caj lo
leii gunreni, gucuadiajgreni xtidx Dios
ni rusule' reniguii lojreni. 3>Palga rla-
jzreni gacbeerureni, suguiniabdiidxreni
loj ch&dilni che guibi'reni rolijzreni, sa'csi
sianxtujy gunaaga palga guiniini nen
guidoo.

36 Colgacbee et la'ditu gulixtiejditu
rextidx Dios, luxh etza xtebtis lojtu
bidddni. 37Palga yu' tejtu ni rchalo
rajc rniini diidx ni rudeed Dios lojni,
o palga rchaloni abadeed Xprit Dxan

xten Dios te dzunro lojni, sugacbeep-
acni dee: guiraa rediidx ni cagucuaé lo-
jtu, rucuaini sa'csi si'c gunibee Jesucrist
gucuaini. 38Palga yu' chu tejtu ni di
chalilajz rapa xcélrnibee Jesucrist, rutza
jiudi xtiidxni.

39Ni'cni, rebetzd, colyejnru te
gusule'tu diidx ni runiidx Dios lojtu,
na'c gudxojntu renani rniiza garenca
didxsaj. 4°Luxh guira'ti nani rujntu,
colyensa'cni, xnejz-xnejzni.

Gubansac Jesucrist lo rebengut

1 5 Naj rnid lojtu betzd, colgusnaj la-

jztu xtidx Dios ni basule'd lojtu,
nani huililajztu, loj nani sutijptu, 2néjza
colgusnaj lajztu diidx xcuent ni badzu-
caj Dios xtojltu che huililajztu, palga
sanuu sutijptu lojni, te di xlia'si huilila-
jztu diidxga.

3Lojtu ganiddoo basule'd rediidx ni
sajcru ni bisiedd, basule'd xho gujt Jesu-
crist lo crujz, bixe' xtiejnni te badzucajni
rextojlnu, sigajc ni caj lo xtidx Dios gac.
4Basule'dza xho biga'tzni, dxejc ni rion
dxej gulds Diosni, gubansacni si'cni caj
lo xtidx Dios gacni. ®Cheni gubansacni,
baluilojni lo Pedr, dxejctiru loj guitzu-
bito'p rexpejnpacni, ®dxejcti baluilojni
lo gabixh gaii gayuu bejn ni tre' tejsi lajt.
Xhidajlreni nabansijc, niluxh yu'za reni
agujt. 7 Dxejcti baluilojni lo Jacoob, dx-
ejctiru loj guiraa reapost.

8 Dxejcti lultpac baluilojzani lo4, luxh
alagudejd ruluilojni lo rexpejnni dxejc.
9Naréa guxiiru sacéd loj guiraa reapost,
niclaza nungédjl cuélajreni nard apost
sa'csi basacsid rexpejn xquidoo Dios.
10 Balaslazduxh Dios naré, ni'c nard naci
si'c ni nacid naj. Luxh et xlia'di bal-
aslajzni nard. Nard benidru dzuun loj
guiraareni, niluxh xhet narddi ni beni
dzuun, sa'csi xcdlrulaslajz Dios cayac-
néj nard. 11 ;Xhiru najcni palga narini o
palga laareni? Empac cagusule'nu xtidx
Dios, luxh la'tu salilajztu xtiidxni.

Xho guibansac rebengut

12 Mbaj naj, palga nuurnu cagusule'nu
diidx xcuent ni gubansac Crist loj re-
bengut, ¢xhicuent yu'tu ni rnii, xheti
yélrbansac loj rebengut? 13Palga xheti
yélrbansac lo rebengut, dxejc nicla Crist
di nibansac lo rebengut. 4Luxh palga
di Crist nibansac loj rebengut, jxlia'si
najc diidx nani basule'nu! jXlia'siza najc
xcélrililajztu! 15 Luxh et ni'ctis. Abiga'nu
sa'csi rusgueenu rniinu baspansac Dios
Jesucrist loj rebengut, luxh dini nus-
pansacni loj rebengut, palga guliini di
bejn guibansac loj rebengut. 16 Niluxh
palga di rebengut chés, niclaza Crist
di nibansa'c lo rebengut. 17 Luxh palga
di Jesucrist nibansac loj rebengut, xhet
sajedi xcélrililajztu, sanuutistu loj xto-
jltu. 18Sigajcza agunijt rebengut nani
huililajz xtidx Jesucrist. 19Palga naj ni
nabajntisnu loj guedxliujre cabddznu Je-
sucrist, lo guiraa reben guedxliuj nuurnu
najcnu rebejn ni ridjl jiaduxhtej guiraa
reni ruhuii loonu.

20;Per dini gac si'c! Guliipacni
gubansac Jesucrist loj rebengut. Laani
guc ganiddoo loj guiraa rebengut ni
gubansac, luxh laani dini niejt par
tejpas. 21 Sigajeni biddd yilgujt loonu
xcuent tejtis niguii, sigajcza bidad
yélrbansac lo rebengut loonu xcuent
tejtis niguii. 22Sigajc xcuent te niguii
ni laa Adan bidad yalgujt, sigajcza
xcuent Jesucrist biddd yalrbansac loj
rebengut. 23 Tejganu xcuent-xcuentnu;
Jesucrist gujc ganiddoo, dxejcti guiraa
reni najc rexpejnni che jiddsacni lo
guedxliujre, guiraareni suspansacni.
24Che agujc ni'c, dxejcti siddd dxe
lult che gudedsacni yélrnibee lo
Dios Xtadni, che abadzujlni guiraa
reyalrnibee, guiraa reyilguxhtis, guiraa
reydlmilagwr. 25Nungijlpac guinibee
Jesucrist cheni gunli Dios gaan loj
guiraa reni rdxe'ch lojni, quixhnireni

detz ni'ni. 26Lult ni rdxe'ch lojni ni
gunitlojni najc yilgujt. 27Lo xquijtz
Dios caj: “Agudixhni guira'ti detz ni'ni te
guinibeenireni.” Che rniini si'c huenliisi
gacbee bejn di gacdi guinibee Jesucrist
Dios, sa'csi Dios badeed lojni xhini'c
guinibeeni. 28Che acanibee Jesucrist
guiraali recos, dxejcti sudeedni guideb
yéalrnibee loj Xtadni Dios, te xtebtis Dios
guinibee guira'tipac.

29Palga rujntu xhigab di bejn
guibansac loj rebengut, ¢xhi gun rebejn
nani robnis xcuent rebengut? Palga di
bejn guibansac lo rebengut, ¢xhicuent
rutiobnisreni la'tu xcuent rebengut?

30 s Xhicuentza rdxunnu lo casionduxh
guira'ti or? 3!Rnilidpac lojtu, rebetz,
caldpa xpala'ntu xcuent Jesucrist Xtadnu
ni cayun xtzuunni lojtu. Ni'cni gunii lo-
jtu, guira dxej rguiilreni naré te ju'treni
nard. 32Palga beni xhigab si'c te niguii
guedxliuj che bacuanii reniguii ni najc
si'c man nialajz lo guedx Efeso, ¢xhi gaan
bens? Palga di bejn guibansac loj re-
bengut, do'o jien si'c ni caj lo guijtz:
“Do'o guidau, do'o guidun, sa'csi guixee
empac sejtnu.”

33Na'c gusaantu gusgueereni la'tu,
palga sachaaglu lo benguijdx nédjza luj
sajclu benguijdx. 34Basanij xciriejnlu
si'cni nanab gunlu. Bascuddz dojl ni ru-
jnlu sa'csi yu' balti bejn ni dipac gumbee
Dios. Te guitujytu ni'c rnié diidxre lojtu.

Xho guibansac rebengut

35Naj yu' reni rniabdiidx: “;Xho
rbansac bejn loj rebengut? ;Xhoza
gac tiejxhreni?” 36 ;Chip nayéillu! Che
rbe'clu te binij, di géjl guiliejn palga di
xhobga guet, nalajznu, palga dini guech-
duu. 37 Luxh che rbe'cly, dilu cue'c géjlga
si'cni rlajzlu gacni, alga rbe'clu xhob o
triuu o ste'ca binij, 38niluxh Dios rujn
rliejnni, rustioobni géjlga, lo tejga géjl
rudeedni xpalajgni o tiejxhni, si'ctis ni
rlajzni. 39 Xhet guiraadi retiejxhreni najc



1 Corintios 15:40

tebloj. Yu' bail xten bejn, yu'za baal xten
reguidxaa, yu'za bail xten reman xh-
aguibaa, yu'za bail xten rebéjl. 40 Siga-
jcza yu' tiejxh rebajl xhaguibaa, tiejxh
rexten guedxliujre. Niluxh yalrdimbicha'
xten rebajl xhaguibaa najc tej, dx-
ejc yélrdimbicha' guedxliuj najc ste'ca.
41 Bicha' xte gubijdx najc garen lo xten
béii, sigajcza xpicha' rebal xhaguibaa
najc garen-garenza lo saTteni. “42Siga-
jeza yélrbansac loj rebengut; che guet
bejn rga'tz tiejxhni luxh rujdxni, rnitlo-
jni. Luxh che guibansacni loj rebengut,
garenca gac tiejxhni, diruni gudx, an-
abajnni par tejpas. 43Che rga'tzni, rujn
bejn xhigab xhetru gacnijdi tiejxhga,
niluxh che guibansacni, lacti sacru, lacti
sajc tiejxhga. Che rga'tzni, xhetru sajcdi
gunni, luxh che guibansacni, anadip-
duxhni. #4Che rga'tz tiejxhnu, najcni
xten guedxliujre, luxh che chésni najeni
te tiexhcoob ni runiidx Dios. Ni'cni yu'
te tiejxhni ni sidédd lo guedxliuj, yu'za te
tiejxhni ni siddd xhaguibaa.

45Si'cza caj lo xtidx Dios: “Nigui ga-
looga ni laa Adéan, bejn Dios gujcni
te ben nabajn.” Niluxh Adan ni bidad
lult, Jesucrist najc Sprit ni runiidx yiln-
abancoob loonu. 46 Ganid najc yédlnabajn
xten guedxliujre, dxejctiru yu' te yaln-
abancoob xhaguibaali. 47 Sigajcza niguii
galooga najc ben guedxliujre, niluxh
ni rojp niguii ni biddd najc ben xh-
aguibaali. 8 Benchee Dios Adan con yuj,
najcni ben guedxliuj. Xhaguibaali bidad
Jesucrist, najeni ben xhaguibaa. 4° Siga-
jeni najenu si'c ben guedxliujre, sigajcza
sajenu sigajc najc bejn ni yu' xhaguibaa.

50Naj guinid rediidxre lojtu betzi,
di gac ted tiejxhnu ni najc bail nijza
rejn xhaguibaa cadro yu' Dios. Tiejxh-
nure nani sinitloj di gacdiza xca'ni stee
tiejxh ni najc par tejpas. 5! ;jColhuii!
Rlazdza gacbeetu te didx-xhiga'tz; xhet
guiraadinu guet, niluxh sidxaa guiraa
retiejxhnu >2tera't béazlule', si'c cheni

rdinya' guzii, che jiel lult trompe't, dx-
ejc sibansac rebengut, sdjsreni guideb
tiexhcoobreni ni najc par tejpas. Luxh
néjza tiejxhnu sidxaa. 53 Sa'csi tiejxhnu
ni najc xten guedxliuj nanab guidx-
aani te ga'pnu tiejxhnu ni najc xten
xhaguibaa, sa'csi tiejxhnu ni najc xten
guedxliuj rejtni, niluxh tiejxhnu ni najc
xten xhaguibaa di gacdi guetni, najcni
par tejpas. >4Niluxh che tiejxhnu ni
najc xten guedxliuj abidxaa te ga'pnu
tiejxhnu ni najc xten xhaguibaa, nijza
che tiejxhnu ni sajc guet abidxaa te
ga'pnu tiejxhnu ni di gacdi guet, ni
najc par tejpas, dxejc sisiojb xtidx Dios
ni caj scree: “Yalgujt agunitloj sa'csi
bejn Jesucrist gaan lojni. 5° Yalgujt, ;xho
gac gunlu gaan naj, 4? Yalgujt, ;Con
xcdlnayanlu naj, 4?” 56 Xcilnayan xten
yalgujt najc dojl. Xcélrnibee dojl najc
leii. 57 Niluxh rdeednu xquixtios lo Dios,
nani runiidx te yélrnibee loonu te jiennu
gaan lo yalgujt xcuent Dad Jesucrist.

58Nj'cni rebetzi ni sanilazduxhi,
colchanuutis, colsudzu'tz lo xtidx Dios,
na'c guidxajgtu guntu xtzuunni, sa'csi
anancheetu xhet xlia'di najc dzuun ni
runiidx Dios riennu.

Meel ni guire' par rexpejn Dios

Xcuent meel nani guire' par re-
1 6 bejtznu, colyejnni sigajecni rapa
gun reben rexquidoo Galacia. 2Casob
dumingw, nalajznu ganid dxej xmaan,
tejgatu colcudid te meel yejc nani ru-
jntu gaan nen te xmaan, colcucheeni,
te na'c gutie'tu meel che jidld. 3Te che
guidzund, guxhald meelga, ndjza tiop-
chon guijtz chand chutis bejn ni cuetu
chasa'nni guedx Jerusalén. 4 Palga laaca
cha'aza, sajcza chénédreni nara.

Xhigab ni bejn Pabl chééani biaj

5 Guidzuni lojtu che agudedi reguedx
Macedonia, sa'csi sidedd nejzga galoo
ni jidld ro'c. ®Dxejcti pet siannaa la'tu,

pet saclad, sidedd guiraa rebdi najl
ro'c, te gacndjtu nara che cha'a cadrotis
cha'a. 7 Sa'csi di rlazi jiddhuiitu te lade-
jtzsi, rlazd jiannii la'tu xchejpac, palga
gusaan Dad Jesucrist guni si'c. 8 Niluxh
sia'ni guedx Efeso, te ro'c tedi lanij ni
rusnaj lajz bejn che biddd Sprit Dxan
xten Dios. 2Sa'csi ro'c yu' xhidajl bejn
nani rlajz guisieed xtidx Dios, niluxh ro'c
yu'za xhidajl reni rdxe'ch loa.

10palga guidzujn Timoteu lojtu, saru
colhuiini, te na'c chuni yarsia' lal ni
yunéjni la'tu, sa'csi cayujnni xtzuun Dios
sigajc rund nard. 11 Na'c gusaantu chu tej
ni cuélazni, colcuecdxi lajzni, dxejc col-
gusunejzni, te jiddhuiini nara ree, sa'csi
ree cabddznu laani con rebejtznu.

12Niluxh xcuent bejtznu Apolos,
rdpdza lojni nidddpacni lojtu con
rebejtznu, niluxh di rlajzpacni nidadni
naj. Per sidddcani dxejtis ni gac jidadni.

Rextixtios lult ni ruxhalni

13 Colsusin, colsudzu'tz lo yélrililajz
xten Dios, colyejn dzuun si'c niguii,
colyajc bendaan. 14Xhitis ni rujntu
colyejnni con yalrindlajz.

15La'tu rebetzd, anajntu xcuent rex-
famil Estéfanas, nani ganid huililajz

xtidx Dios nez reguedx Acaya, na-
jntu xho racndduxhreni rebejtznu nani
huililajz xtidx Dios ro'c. Naj rniabduxha
lojtu, 16 colgusoob xtidx rebejnga, nijza
xtidx guiraa rebejn ni racndj rexpejn
Dios, ni rujnza xtzuun Dios. 17 Rbal-
azé bidzujn Estéfanas, ndjza Fortunato,
ndjza Acaico, sa'csi laareni bejnreni par
nard nani di niajcdi niujntu sa'csi rutitu.
18 Gulecdxireni lazi ndjza lajztu, ni'cni,
jcoljiu sa' rebejnga!

19Reben xquidoo Dios nez reguedx
Asia ruxhal xtixtios lojtu. Aquila nijza
chddlni Priscila ndjza rebejn ni re'
rolijzreni ruxhalzareni xtixtios lojtu.
20 Guiraa rebejtznu ruxhal xtixtios lojtu.
Colguinii tejgatu lo sa'tu: “Xchan, gacnij
Dios la'tu.”

21 Naré Pabl, ruxhali xtixtios lojtu, la-
gajc nard bend reletrre.

22Ppalga yu' chu tejtu ni di chanilajz
Dad Jesucrist, sunitlojni. jDad Jesucrist,
gudaa!

23Gacndj  xcalrulaslajz  Jesucrist
guiraatu. 24Yilrindlajz ni rapid xcuent
Jesucrist suchunijni la'tu. Sugacni si'c.

Stee Guijtz Ni Bacuaa Pabl Lo
Guidoo Xten Guedx Corinto

Ni rojp guijtz ni bacuaa Pabl lo
guidoo xten guedx Corinto

Nard Pabl nacd apost xten Jesu-
1 crist sa'csi si'c rlajz Dios te gusule'd
xtiidxni. Nard nédjza Timoteu, ni najc
bejtznu lo xtidx Dios, rucuaanu gui-
jtzre lojtu rexpejn xquidoo Dios ni yu'
guedx Corinto, ndjza loj guiraa rexpejn
Dios ni rbdjz nez guiraa reguedx Acaya.
2Rniabnu lo Dios ni najc Xtadnu nijza
lo Dad Jesucrist, gacndjreni la'tu, gus-
cuecdxireni lajztu.

Trabajw ni gudejd Pabl

3 Guilid'pnu xpala'n Dios Xtad Jesu-
crist, nani rulaslajz nuurnu, nani rus-
toolajz nuunu. 4Che rdejdnu trabajw,
rbecdxini laaznu te rajcza rbecdxinu
lajz renani cadejd trabajw con lagajc
yéalrbecdxilajz ni baniidx Dios loonu.
5Sigajc ni rdedduxhnu trabajwduxh ni
gudejd Jesucrist sa'csi rusule'nu xtiidxni,
sigajcza rbecdxiduxh Jesucrist laaznu.
6Palga rdeednu trabajw, najcni te gus-
tolajz la'tu, te laatu lo dojl. Palga rus-
cuecdxi Dios lajznu, si'c rujnni te cuedx-
ilajztu te guntu huant che tedtu la-
gajc trabajw ni cadejdzanu. 7 Rinudzu'tz
yalrunloj ni rajpnu xcuent la'tu, sa'csi
nadonnu palga rdejdtu lagajc trabajw ni
cadejdnu, suscuecdxi Dios lajztu sigajcni
ruscuedxini laaznu.

8Rebetzd, rlazd gacbeepactu lacti
trabajwduxh bideednu nez reguedx
Asia, tudxe'nsi dinu nien huant,
sa'csi gudedcaj trabajwga, acasislinu.
Trabawduxhtejni, bend xhigab sujnni
gaan, sugu'tni nuurnu. 9Gulicanu,
alabiennu xhigab sejtpacnu. Niluxh dee
gusajcnu te bisieednu na'c chaliilajznu
lagajc nuurnu, alga chaliilajznu Dios

nani ruspansac rebengut. 10Sa'csi
Dios baslaa nuure lo yilgujtga, luxh
sinuutis guslaani nuurnu lo yélgujt.

Salilazduxhnu Diosre suslaaruni
nuurnu, llsa'esi cayacndjtu nuurnu,
cabedx-canabtu lo Dios =xcuentnu.

Dxejcti palga xhidajl bejn cabedx-canab
lo Dios xcuentnu, xhidajlzareni sudeed
xquixtios lo Dios xcuentnu xcuent
xcélrulaslajz Dios ni baniidxni loonu.

Xhicuent di Pabl nij guedx Corinto

12Dee najc nani ruspaa laaznu: rbedxi
xcériejnnu, ni'c ruluii loonu laaca naba-
jonu, con yilnadolajz riennu si'cni
rnibee Dios; xhet sa'csi rajpnu xcil-
najn reben guedxliujdi, alga sa'csi rac-
ndj Dios nuure. Si'cpac nabajnnu lo
guedxliujre, luxh maazru che yu'nu lo-
jtu. 13Cacuaanu lojtu rediidx ni sajc
goltu, ni sajc gacbeetu, luxh cabéazi
sacbesa'ctu guiragajc rediidx ni gucuaa,
14]agajc si'cni agucbeetu mase gaii xti-
idxnu, cabédzad guibaa lajztu xcuent nu-
urnu, sigajcni guibaa lajznu xcuent la'tu
nen dxej ni jiddd Dad Jesucrist.

15Ni'cni ganiddoo beni xhigab nidd-
huid la'tu te nibalajztu tio'p huilt.
16 Nalajznu, beni xhigab nidedi ro'c che
sa'a reguedx Macedonia, dxejcti stehuélt
cheni guibi'a Macedonia, niddhuisaci
la'tu ro'c te niacndjtu naré te nia'a Judea.
17 sXhaa dina niunsa'cd xhigab che beni
xhigabre? ¢La rchalotu rund xhigaba
si'c te ben guedxliuj nani runtiop la-
jzni, nani tejsi diidx rniini “sia'd” néga-
jeza “dina cha'a”, 4? 18 Dios guluii lojtu
guliica rnid lojtu, dinu guinii tejsi diidx
“sia'd” nigajc “dina cha'a”. 19Xi'n Dios,
Jesucrist nani bisule'nu lojtu naré nijza
Silvan, ndjza Timoteu dini guntio'p la-
jzni, dini guinii tejsi diidx “sunéni” naj
“dina gunéni”, niluxh laani guiraa xti-
idxni najc “sunépacni”. 20Si'cza guiraa
rediidx ni bia'n Dios loonu xcuent Jesu-
crist najcreni “sunédpacni”; néjza xcuent

el

laani najcreni “sugacni si'c” par nuurnu,
te chd'p xpalan Dios xcuent nuurnu.
21 Dios cagusudzu'tzza nuure néjza la'tu
lo xtidx Jesucrist, agulezani nuurnu te
jiennu xtzuunni. 22 Abacuaazani xseenni
loonu, ni'cni baniidxni Sprit Dxan xtenni
te cudizni nen lastoonu.
23Rbedxé loj Dios gacbeeni xhi yu'

lastod, guliipacni te diruna gutald xcél-
najtu, ni'c dina nidlsacd guedx Corinto.
24Di rlajznu guinibeenu xho chalilajztu,
alga rlajznu gacndidnutu lo dzuun te
guibaa lajztu; guliipac agusudzu'tztu lo
xcélrililajztu.

Niluxh lagajc xcuent xcélnasa'ca

bend xhigab dina jiddhuisacd la'tu
che cayac-huin lazi. 2Sa'csi palga nari
siddyend gac-huin lajztu, ¢chuni'c gun
guibaa lazd? La'tistu, nani benid guc-
huin lajzni. 3Ni'cni lagajc xcuent ni'c
bacuai lojtu, te che jidla lojtu, di re-
bejn gunhuin lazé nani ridjl guspaa laza.
Luxh nanched palga nard guibaa lazi,
négajc la'tu sibaaza lajztu. 4 Che bacuai
guijtzga lojtu, lacti xhigabduxh ben4,
binduxhi; xhet te gac-huindi lajztu, alga
te gacbeetu yélsanélazduxh ni sanilaza
la'tu.

Yalrusidjl 1ajz ni yu' par nani bejn falt

5Palga yu' chu tej ni cayujn cayac-
huin lazi, xhet xtebtis lazd cayunhuinni
ndjza lajztu cayunhuinni guxii diidx
guinid sa'csi di rlazéd guntu xhigabduxh.
6 Alabasacsiduxh xhidajl bejn dade'ga,
na'cru gusacsituni naj. 7 Naj colsidjl la-
jztu xcuent xtojlni, colcuecdxi lajzni
didi gac-huinduxhtej lajzni. 8 Ni'cni rni-
abd lojtu, colchanélajz bejnre si'c ni
huinélajztuni galoo. ° Bacuaxgaiza lojtu
te gacbed laa susoobtu xtidxd. 10 Naj re-
lazéni. Sigajcza nard, nani basidjl laza,
palga yu' xhi basidjl lazi, benédni xcuent
xcélnasa'ctu, nez loj Jesucrist, te di

gun bendxab gaan nuure, sa'csi anajnnu
xho najc latsiaj ni rujn bendxab.

Guyu' Pabl yérsia' che
bidzujnni guedx Troas

12Che bidzund guedx Troas, te

gusule'd xtidx Jesucrist, bejn Dad
Jesucrist rutliidi badxojndi nar3,
Bniluxh guyuduxhd yérsia' sa'csi
dina nidxdld Tito, bejtznu. Ni'cni

basadidxgacédreni, sa'dti nez reguedx
Macedonia.

Jesucrist rujn riennu gaan

14 Xquixtios lo Dios nani con Jesu-
crist racndj nuurnu te dipacnu gunijt,
empac rujntisnu gaan, luxh con nuurnu
guiraa nejz ruluilojni xhi saru najc gum-
beepac bejn xtidx Dios. 15 Sa'csi najczanu
si'c te guxh xten yalnejxh xten Jesu-
crist lo Dios nez loj renani chalilajz
xtidx Dios ndjza nez loj rebejn nani
canijt sa'csi naadireni chalilajzreni xti-
idxni. 16 Loj reni di chalilajz xtiidxni, na-
jenu si'c te guxh ni rugu't, loj renani
rililajz xtiidxni, najcnu si'c guxh xten
yalnejxh ni rudeed yilnabancoob. ¢Chu
laa ni racbee sa' recosga? 17 Sa'csi dinu
gac si'c najc xhidajl bejn nani rusule'
xtidx Dios te gunreni gaan meel. Nuure
rusulesa'cnu xtidx Dios sa'csi rindlaaz-
pacnu Jesucrist luxh si'c ni gunibee
Dios, si'c rusule'nu, rusule'nu diidx con
xcélracnédj Jesucrist nez loj Dios ni cahuii
xhini'c riennu.

Diidx nacoob ni basa'n Dios loonu

Che rniinu rediidxga, ¢la rchalotu
3 canisacnu didxsa'c lagajc xcuentnu,
4? Yu'reni ca' guijtz ni rnii najcreni
bensa'c. ¢La rlajzzatu guiluiinu lojtu sa'
guijtzga, o guiniabnu guntu sa' guijtzga
xca'nu, d? 2La'tu najc si'c xquijtznu ni
rnii xho najcnu. Lastoopacnu acuajtu.
Guiraa rebejn rajc rhuii xho huililajztu
xtidx Dios sa'csi basule'nu xtiidxni lojtu.

3 Huenliisi rluiloj najctu si'c xquijtz Jesu-
crist, luxh nuurnu bizule'nu xtiidxni lo-
jtu. Xhet con tintdi cuaj rediidxga, xhet
lojdiza guij cuaj diidxga, Sprit Dxan xten
Dios ni nabajn bacuaa rextidx Diosga,
bacuaanireni lastootu.

4Nadoncheenu redee, ni'cni xcuent
Crist dinu guidxejb nez loj Dios. °Di
gacdi jien xtebnu xhitis dzuun ni riennu,
riennuni sa'csi laa Dios ni racndj nu-
urnu. ®Laani runiidx yilnadaan loonu.
Nuurnu najcnu mos xten xtidxcoobni ni
bia'nni con nuurnu. Luxh didxcoobga
dini gac si'c xleii toMoisés ni bacuaareni
lo guij, sa'csi xleiini biddnd dojl, dxejc
gujtnu. Niluxh didxcoobga ni rusule'nu
biddné Sprit Dxan xten Diosni, luxh runi-
idxni yédlnabancoob loonu. 7 Leii baluii
yu' xtojl bejn, ridjl guetreni. Xhidajl
seen guyu' che bacuaa Dios rediidxga lo
guij. Luxh di niajcdi nuhuii rexpejn Is-
rael loj Moisés, bidxejbreni sa'csi rdim-
bicha' lojni, luxh sanuu cayuii yalrdim-
bicha'ga. 8 Palga si'c gujc che bidid leii,
aticaxh naj su'ru xcélrdimbicha' xleii
Sprit Dxan xten Dios, ni najc redidx-
coob nani abasule'nu. °Palga xleii to-
Moisés ni baluiloj yélgujt xcuent dojl
biddni yalrdimbicha', aticaxh naj yu'
xcélrdimbicha' xtidxcoob Dios ni rudzu-
caj dojl. 19Naj dirunu fii xcdlrdimbicha'
xleii toMoisés sa'csi xtidxcoob Dios rdim-
bicha'ru par tejpas. !!Palga yilrdim-
bicha' nani biuii bianisesduxhni tera't,
stee yilrdimbicha're ni najc par tejpas
sidimbichasesduxhni.

12Luxh ni'c runiidx yélrbecdxi lajznu,
dipacnu guidxejb che rusule'nu xtidx-
coob Dios. 13Dinu gac si'c toMoisés, ni
basdu tla' 1ajd lojni te di fii rexpejn Is-
rael cayuii yalrdimbicha' ni guyu' lojni.
14 Niluxh bicéjy xcériejnreni; lo dxej na-
jli che riel xleii toMoisés, najcni si'cni
yu' xhi lajd rusduu lastooreni, rudx-
ojn gacbeereni, te di chalilajzreni, xtidx
Jesucristtis rajc rudzucaj lajdga. Lo

dxe najli che rolreni xleii toMoisés, na-
jeni si'eni ruscdjy te lajd xcériejnreni.
16 Lo xtidx Dios rnii scree: “Niluxh che
gusiechlajz te bejn, gudzuréni nez loj
Dad, sibicaj lajdga”, nalajznu sacbeeni
xtidx Dios. 17 Dad Jesucrist najc Sprit
luxh cadro yu' Sprit xten Dios badzucaj
Diosni lo xleii toMoisés. 8 Niluxh nu-
ure dinu gusdu lajd lojnu, didi guscéjyni
xcériejnnu. Nuure najcnu si'c te gui-
huajn cadro rdimbicha' xtuxh Dad Jesu-
crist, luxh chéi-chdi cadxaanu cayajcnu
si'c najcni néjza caca'nu xcdlrdimbicha'
Jesucrist, sa'csi si'c cayujn Sprit Dxan
xtenni.

Ni'cni sa'csi agule Dios nuure

te gusulenu  xtiidxni, sa'csi
balaslajzzani nuure, dipacnu jidxhan.
2Ni'cni rbilaznu recos ni rajc xhiga'tz,
sa'csi rusanxtujyreni. Dizanu gusguee,
dizanu guchaa xtidx Dios, niluxh
rniinuni si'cpacni najcni, te si'c ruhuii
guiraa bejn rsiaapacnu lo xnezyuj Dios.
3Niluxh palga yu' chu dipac gacbee
rextidx Dios nani rusule'nu, najctisreni
rebejn nani ala canitloj par tejpas,
4sa'csi abascdjy bendxab ni rnibee
guedxliujre xcériejnreni, si'cni rujnni lo
rebejn nani di chalilajz xtidx Jesucrist,
te na'c fiireni xcélrdimbicha' xtidx Dios
ni rnii xcuent xhanij xten Jesucrist, ni
najc xtujxh Dios. ®Che rusulenu xtidx
Jesucrist, dinu guilid'p lagajc xpala'nnu,
rlid'pnu ganaxtis xpala'n Dad Jesucrist.
Nuure najenu xmostu xcuent Jesucrist.
6Che benchee Dios guedxliuj, guniini:
“Lo xcdjy suguirii te bajl ni gusanij.”
Lagajc Diosga abasanij lastoonu te
baniidxni bajl ni najc yéalriembee
xcédlrdimbicha' Dios nez loj Jesucrist.

Xho guibannu con yalrililajz
7Nuurnu najcnu si'c te guesyuj, xhet
sajedinu, niluxh guidxanu te yélnasac-
duxh, ni najc xtidx Dios xcuent Jesucrist,
te guiluiloj xcdlnasa'c xten xcélrnibee

Dios lacuaa xhisi te yadlnadipbéz xtennu.
8Rdeednu trabajw guira nejz, niluxh
dinu gunijt yalrunloj. Mase di jien xho ji-
ennu, dinu chu yérsia'.  Rusacsireni nu-
ure, niluxh di Dios cudlaznu, rguijnreni
nuure, dizareni ju't nuure. 10Cadro-
tis rionnu rusacsireni nuure si'c basac-
sireni Jesucrist, te si'c nen tiejxhnu gu-
luilojzani ydlnabansac loj rebengut xten
Jesucrist. 1! Cadrotis rionnu rlajzreni
ju'treni nuure sa'csi rusule'nu xtidx Jesu-
crist te si'cza nen tiejxhnu guluilojzani
xcédlnabajn Jesucrist loj reben guedxliu-
jre. 12Ni'cni rujn yélgujt dzuun loonu,
per yilnabajn cayujn dzuun lojtu.

13Sa'csi rajpnu lagajc xsprit xten
yalrililajzga, sigajc ni caj lo xtidx Dios:
“Huililazd ni'cni basule'da diidx.” Siga-
jcza nuure, huililaaznu xtidx Dios, ni'cni
rusulenuni. 14Sa'csi nadonnu lagajc
nani baspansac Jesucrist loj rebengut,
lagajcza laani gun guibansacnu con Je-
sucrist te gunni sundjnu la'tu nez lojni.
15 Rsiajenu guiraa ni rsiajenu te xcuentsi
la'tu gudeedru bejn xquixtios lo Dios, te
guilid'pruzareni xpalanni xcuent yéalru-
laslajz ni sanuutis care'ch lo xhidajl bejn.

16Ni'cni dinu gunijt yélrunloj, per
mase tiejxhre acayujxh, guixe-guixee
cagustioob Dios spritnu. 17 Retrabajw
ni cadeednu lo yilnabajnre rdedga-
jereni, niluxh rujnreni ga'pnu te yalrdim-
bichaduxh ni gajdnu guidon, ni najc
par tejpas. !8Dinu fiitis renani ruzen
lo guedxliujre sa'csi sinitloj reni'c, alga
cayenloonu renani di guzen, sa'csi renani
di guzen najcreni par tejpas.

Aracbeenu tiejxhnu najc si'c te yu'
5 xten xaimnu lo guedxliujre, sidzujn
dxej sinitlojni, nalajznu sejt tiejxhnu,
suniidx Dios te tiejxhnu xten xhaguibaa
nani di nitloj, nalajznu dini guet par
tejpas. 2Guliicani, lalni dxunnu nen
tiejxhre, rbedxnennu rdeednu trabajw,
ni'cni rlajznu maliii agojl guidxaa tiejxh
guedxliujre te xca'nu te tiexhcoob ni

sidfid xhaguibaa. 3 Te si'c che acua'nuni,
diruni gac si'cni suxhab&il xaimnu, sa'csi
abicoob tiexhnu. 4Lalni dxunnu nen
tiejxhre rbedxnennu, rdeednu trabajw,
sa'csi di rlaaznu suxhabail xaimnu, rla-
jznu gacwnu tiexhcoobnu, te tiejxhre
nani cayejt, sidebnidjni tiexhcoob ni
siddd xhaguibaa. ®Nani benchee nuure
parpac dee najc Dios, lagajc nani runi-
idx Sprit Dxan xtenni loonu si'c te seen
sujnpacnini.

6 Ni'cni dinu guidxeeb, sa'csi nadonnu
lalni nabajnnu lo guedxliujre, di gacdi
guibajnnu xhaguibaa loj Dadga. 7 Sa'csi
nabajnnu xcuent nani rililajznu, xhet
xcuentdi nani rajc rhuiinu. 8Ni'cni
rnid nabajnnu dinu guidxeeb, rchaloonu
hueenru guisa'nnu tiejxhnu lo guedxli-
ujnure, te choldznddnu Jesucrist xh-
aguibaa. ?Ni'cni tejtis najc xhigabnu,
palga lo guedxliujre o xhaguibaa, rla-
jztisnu jiennu renani gun guibaa lajzni.
10Sa'csi guiraanu ridjl suunu nez loj
yagxhiil cadro gun Jesucrist yalguxhtis,
te tejganu guica'nu xcuent nani biennu
lo guedxliuj, palga dzunsa'cni, o palga
dzunguijdxni.

Diidx xcuent yilrbecdxi lajzni

HLuxh sa'csi rdxejbnu (nalajznu ru-
cuadiaagnu xtidx) Dad Jesucrist, ruli-
idxnu rebejn te chalilajzreni xtiidxni.
Luxh Dios najn xho nabajnnu; maléii
ndjza lo xcériejntu guluiloj xho naba-
jonu. 12Dinu guilid'p lagajc xpala'nnu
lojtu stehualt, rniinu rediidxga lojtu te
guibalajztu xcuentnu, te ga'ptu xhi diidx
gusejctu lo rebejn ni rchaglajztis ruhuii
xho rien bejn, direni gacbee xhi yu' nen
lastooreni. 13Palga najcnu si'c bejn ni
rajc yejcreni, si'c najcnu par Dios, palga
najcnu si'c bejn ni nasa'c xcériejnnu, na-
jenuni par la'tu. 14 Sa'csi sanilazduxh Je-
sucrist nuure, ni'c rusoobtisnu xtiidxni,
sa'csi nancheenu gujt tejtis par guiraanu,
ni'c najcni si'cni agujt guiraanu nez

loj Dios. 1°Luxh Jesucrist gujt xcuent
guiraa rebejn, te renani rililajz xtiidxni,
na'cru guibajnreni xcuenttis laareni, alga
guibajnpacreni xcuenttis Jesucrist nani
gujt, nani gubansac xcuent laareni.
16 Ni'cni nuure dinu fii lo bejn si'cni na-
jereni lo guedxliujre. Galoo biembeenu
Jesucrist si'cni gujcni che gubajnni lo
guedxliuj, niluxh naj et si'cti riembee-
nuni. 17 Ni'cni chutis bejn, palga rilila-
jzni xtidx Jesucrist, sujnnini te bencoob,
diruni guichaglajz gunruni nani rajc
lo guedxliuj, alga guichaglajzni gunni
xtzun Dios.

18 Guiraa dee sidid lo Dios, nani
basidjl lajzni xcuent Jesucrist, dxe-
jeti baniidxni loonu rediidx xcuent
xcélrusidjl lajzni te gusule'nu rediidxga,
19nalajznu, nanab gusule'nu diidxre:
Dios guyundj Jesucrist, cagusidjllajzni
con reben guedxliuj, te xca'nireni, sa'csi
diruni gudzuub xtojl reni ahuililajz xti-
idxni lo xcuentreni. Dxejc gule Dios nu-
ure te gusule'nu rediidxpacre lo rebejn.
20 Nj'cni sio'pnu te guiniinu xtidx Jesu-
crist, najcni ascanu lagajc Dios canab-
duxh lojtu che rniabduxhnu lojtu, col-
gusijl lajztu, colyajc tejsi con Dios. 2! Di
Jesucrist niujn nicla tej dojl, niluxh sa'csi
sanélajz Dios nuunu, xcuentnu bejn Dios
gujc Jesucrist si'c te bendojl che gule'cni
guiraa rextojl guedxliuj yejc Jesucrist
che cuajni lo crujz. Si'c gujcni te sajc
ga'pnu xcélnaya, xcélnasa'c Dios xcuent
Jesucrist.

Ni'cni rniabnu lojtu, jia'cnu tejsi lo
6 xtzun Dios, na'c cudlaztu xcélracnij
Dios; palga guntu si'c, xlia'si cua'tuni.
2Sa'csi loj xtidx Dios caj scree:

Dxej nani ridjl gundni, bacuadiaga
xtiidxtu,

dxej che gubicaj xtojltu gucndd la'tu.

jColjiejn! Naj najc te tiempsa'c,

coljiejnza, naj najc dxej ni guibicaj
xtojltu.

3Na'c jiennu nicla tej ni gun guidxe'ch
lajz bejn, didi guiniireni xhet laadi najc
xcélrusule'nu. 4Niluxh lo guira'ti dzuun
ni riennu, guluilojnu lo rebejn najcnu
xmos Dios; gacnu nadolajz; jiennu huant
che rusacsireni nuure; che rdejdnu tra-
bajw; che di jien xho jiennu; ° che rgui-
joreni nuure; che rusdureni nuure nen
latzguiib; che rdejdnu lo bieiduxh; che
rdajl xtzuunnu; che re'ch bacal yaal; che
rucua'nnu; 6 guluilojza najenu xmos Dios
xcuent xcdlnabansa'cnu lo Dios; nijza
xcédlnansa'c xtidx Diosnu; nidjza yalrajc
nadolajz; sa'csi laaca riennu lo sa'nuy;
ndjza sa'csi rbdjz Sprit Dxan xten Dios
nen lastoonu; ndjza xcuent yélrinélajz-
pac bejn; 7“néjza xcuent didxguliipac;
ndjza lo xcidlrnibeduxh Dios; ca'zanu
si'c te madxed xcdlnaya Dios, ca'nuni
guropnaanu, ladbee, ndjza ladbijgw.
8 Ruluilojzanu najcnu xmos Dios palga
chd’p xpalannu, o palgaza jianxtu-
jynu; palga guiniireni didxsa'c xcuentnu,
o palgaza guiniyajreni nuunu; palga
naareni najcnu benrusguee, mase na-
jenu bejn ni rnii didxlii. °Palga rut
rlajzdi gumbee nuunu, o palga guira'ti
bejn numbee nuunu; acayejtnu, niluxh
bahuii, anu anabajn; rusaan Dios rgui-
joreni nuure, niluxh dinu guet; 19 najenu
si'c bejn ni yu' xliajs, niluxh rbalaaznu;
najcnu si'c bejn ni xhet rajpdi, luxh ri-
ennu gapduxh bejn; najcnu si'c bejn ni
xhet rajpdi, niluxh rajpnu guiraloj.

1 Lojtu, ben Corinto, aguniliinu lo-
jtu guiragajc rediidx ni yu' nen las-
toonu. !2Xhetliidi diidxdi bacua'tznu
lojtu, niluxh pet cacuatz lajztu diidx
ni nanab guiniitu loonu. 13Naj nard
rulidxd la'tu si'c rulijdx te Dad rexi'nni:
jColguinii loonu rediidx ni yu' nen
lastootu!

Najcnu si'c xquidoo Dios ni nabajn

14Na'c guchaagtu lo rebejn nani di
chalilajz xtidx Dios, sa'csi di gacdi gun-

teblojtu dzuun sa'csi tejni rlajz gun
dzunsa'c, steeni rlajz gunni dzunguijdx,
¢xho gac sanij bajl xcdjy, 42 10 ;xho
gac sandj Jesucrist bendxab ni laa Sa-
tands, 4? O ¢xho gac sanidj te bejn
nani rililajz xtidx Dios te bejn ni di
chalilajz xtidx Dios, 4?2 16 ;Xhixh tebloj
najc xquidoo Dios con rebandjb, 4? Ni
nuunu najcnu xquidoo Dios ni nabajn,
lagajc si'cni gunii Dios galoo:
Cuizi nen lastooreni, sisiandizareni.
Nard sacd Xtiosreni, laareni sajcreni

rexpena.

17Ni'cni colrii galdiireni, colguibicaj

lojreni, te laad colcuiéz, si'c naj Dios:
Te gac xca'dtu, na'c faltu recosdxuudx.
18Dxejc  la'tu  sajetu  rexingani,

rexindxa'pa,
luxh naré gaca xtadtu,
sic naj Gueb Dios ni rajp guiralii

yéalrnibee.

Ni'cni, la'tu ni sanédlazi, sa'csi abia'n
7 Dios diidxre loonu, do'o guisia
xcdriejnnu, lastoonu nijza tiejxhnu, do'o
cudcaj guiraa rexhigabguijdx, guiraa re-
dojl, te gac sanu lo rexnezyudxan Dios
con xcélrdxejb Dios.

Xho basiejch lajz reben Corinto

2iColchanilajz nuunu nen lastootu!
Xhet latsiajdi biennu lojtu. Rut baxhind-
inu. Rutza basgueedinu. 3Dina guinii
rediidxre te cue'ci xquejtu; ni agunia lo-
jtu galooli, la'tu yu'tu nen lastoonu palga
tejsi guetnu, o palga tejsi guibajnrunu.
4La'tu nadip lazd, rniduxhd didxsa'c
xcuenttu lo bejn, rbedxi lastod, rbalaz-
duxhd loj guiraa retrabajw ni cadeednu.

5Ni'cni che guyu'nu reguedx Macedo-
nia, di niajcdi nusilajznu sa'csi guiralajt
cadejdnu trabajw, xcuent yilrdijl ni
guyu' guideb gabinu, xcuentza yalrdxejb
ni guyu' lastoonu. ® Niluxh Dios ni racnj
rebejn ni rac-huin lajzreni, gucnéj nuure,
sa'csi che bidzujn Tito guredxi lastoa.
7 Luxh xhet sa'csi bidzujntis Tito, ndjza

sa'csi gulecdxitu lastoo Tito, nédjza sa'csi
biddnéni diidx xho yu'tu, xho rlajztu fi-
itu nard, xho yu' xliajs lastootu xcuent
xtojltu, xho rlazduxhtu guntu si'cni gu-
nié lojtu, ni'cni bibalasduxhéru.

8 Acanani guc-huin lajztu che biltu
guijtz ni bacuad lojtu, niluxh di laza
niac-huin mase che baxhalédni guc-huin
lazd, sa'csi naj nand mase bejn gui-
jtzga guc-huin lajztu, xhet xchejdi guc-
huin lajztu. °Niluxh naj rbalazi, et
sa'csi guc-huindi lajztu, alga sa'csi guc-
huin lajztu te basiejch lajztu xcuent xto-
jltu, sa'csi guc-huin lajztu si'cni rlajz
Dios, te di yu' xhi gunijttu xcuent nu-
unu. 10Sa'csi yilrac-huin ni ruxhal Dios
loonu rujn rusiejch lajznu, te ruslaa
Dios nuurnu lo dojl ni'cni rbaalazi
che bejnni si'c. Niluxh yalrac-huin xten
guedxliuj dini gun gusiejch lajz rebejn
rextojlreni, alga rujnni nitloj bejn tej-
pas. 1 La'tu bejntu huant xliajs ni bax-
hal Dios si'cni rchaglajz Dios gac. Naj
jcolhuii gan! jLacti xhi cossa'c bejnni
par la'tu! Bejnni bahuisa'cpactu xhini'c
gujc, te gac gusulegajctu xcuentni; dx-
ejc bejnni bidxe'chtu, nédjza bejnni bidx-
ejbtu, ni'cni basaantu dojlga, dxejcti be-
jnni rlajzpactu nuhuiitu lod, bejnzani
guyu'tu yérsia' xcuentd, bejnzani rlajztu
guntu yalguxhtis bejn nani bejn dojlga.
Guiraa redee baluiloj et la'ditu bejn dojl.
12Ni'cni, che bacuai guijtzga, dina nu-
cuaéni loj bejn ni bejn dojlga, niluxh
bacuad guijtzga lojtu te guiluiloj xcélr-
sia'tu ni rajptu xcuent nara nez loj Dios.
13 Ni'cni aguredxi xciriejnnu.

Naj aguredxi xcédriend, bibalazdux-
hédru xcuent xcélrbalajz Tito, sa'csi bi-
coob, bisilajz xpritni xcuent guiraatu.
14Sa'csi palga yu' xhi didxsa'c ni rdpa
lojni xcuenttu, ditu nusanxtujy narad
nez lojni. Niluxh sigajcni guniinu ganax
didxgulii, sigajcza najc guiraa redidxsa'c
xcuenttu ni gunid loj Tito, guliipacni.
15 Ni'cni maazru sanilajzni la'tu, che rnaj

lajzni xho basoobtu diidx, xho bejntu
cua'tuni che bidzujnnu, racsejslitu cadx-
ejbtu. 16Naj rbaalazd sa'csi loj guira'ti
la'tu nadip laza.

Saru rudeedreni meel

Naj bejtznu, rlajznu guiniinu lo-
8 jtu xho badeed Dios xcélrulaslajzni
lo reben Macedonia ni huililajz xtidx
Dios. 2Mase gudedduxhreni trabajw,
bibalajzreni, mase xhetliidi gojpreni,
badeedreni meel si'c te ben ni rajp.
3Naré canilid lojtu, badeedreni xmeel-
reni si'cni gojpreni, luxh badeedrureni
loj ni naa bejn sajc gudeedreni. 4 Gun-
abduxhzareni loonu guisaannu gudee-
dreni xmeelreni te gacndjreni rexpen
Dios. ®Niluxh direni niujn si'eni biennu
xhigab gunreni. Ganiddoo badeedreni
lagajc laareni loj Dad Jesucrist, ndjza
loonu si'cni rnibee Dios gac. ©Sa'csi
batie' rexpen Macedonia meel, ni'c naj
répé loj Tito chanuupacni gutie'ni meel
lojtu si'cni gunii Tito lojtu galoo. 7 Ru-
jntu xhidajl dzunsa'c. Rililazsa'ctu xtidx
Dios; rnisa'ctu xtidx Dios; rajptu yélnajn;
rchaglajzpactu guntu dzuun; rinéla-
jztu nuunu, ni'cni na'c gusaantu tedcaj
gunzatu dzunsa'cre, nalajznu, gudeedtu
meel.

8Dina guinid lojtu colyujnpacni; nara
rlazédtis gacbeetu xho rbaalajz reni
rudeed meel te guluiloj don la gulii
sanilajzpaczatu rexpejn Dios. 9Sa'csi
la'tu anumbecheetu rulaslajz Dad Jesu-
crist, te mase najcni ri'cw, rajpni guiraa
xhixten Dios, xcuentu gujcni si'c te bejn
ni xhet rajpdi, te xcuentni ga'ptu guiraa
rexhixten Dios xhaguibaa.

10 Nari sinia lojtu xhi xhigab runi, par
lagajc xcélnasa'ctu. Gudebijzli ganiid
la'tu guslojtu bejntu dzunsa'cre, luxh
rbaali lajztu rlajzpactu guntuni. 11Naj
colchanuu, colguluux dzuunga si'cni
guslojtu cayujntuni. Naj te luux dzu-
unga colgudeed si'cni rajptu. 12Sa'csi

palga rlajzduxh te bejn gudeed lo Dios,
laaca najc gudeedni si'ctis ni rajppacni.
Di Dios guiniab gudeed bejn nani dini
ga'p. 13Dina guinii gudeedtejtu te tedtu
trabajw te gapduxh stee bejn, alga te
gacteblojtistu. 14 Nani rajprulu naj ni'c
colgudeed te gusalojtu ni cayaadxreni, te
stee dxej nani rajpreni laareni sajc suni-
idxzareni te gusalojreni nani cayaadxtu
te si'c gacni tebloj. 15 Sa'csi lo xtidx Dios
caj scree: “Te bejn nani batopduxh yél-
nasa'c, xhet bia'ndiru, dxejcti nani guxii
batojp yélnasa'c, xhet bidadxdi.”

Tito ndjza rexcompanieerni

16 Xquixtios lo Dios nani rudeed lo
Tito lagajc yérsia' ni rapé nari par la'tu.
17 Sa'csi cudjbni gunni nani gunaba lojni
gunni. Luxh sa'csi rlazduxhpacni gunni
xtzuun Dios, naj lagajc laani bejnni
xhigab jiddhuiini lojtu te luux dzuunre.

18 Caguxhalnu xtee bejtznu chani
Tito. Guiraa rebejn guidoo rnii didxsa'c
hueen xcuent bejnre sa'csi laaca rusule'ni
xtidx Dios. !9Ni'ctis aguleza reben
guidooni te chundjni nard te gacnijni
nard lo xtzuun Dios nani cayennu te
guilid'pni xpala'n Gueb Dad Jesucrist, te
guluilojza lacti rlajzpacni jiennu xtzu-
unni. 29Ni'cni rlazé jiapdaduxhnu te di
chu tej ni guiniyaj nuure xcuent melrore
ni chosa'nnu lo rexpejn Dios. 2!Sa'csi
nard riuduxhd rund nani najc laaca,
et ganax nez lojdi Jesucrist, ndjza loj
rebejn.

22Con guiro'p redee, caguxhalzanu
stee bejtznu, nani agujc balti huélt bi-
huiinu xho rujnni, te bahuiipacnu rla-
jzpacni gunsa'cni xhidajl dzuun, luxh
naj rlajzruni gunsa'cni redzuunga sa'csi
nadip lajzni la'tu. 23 Palga yu' chu guini-
abdiidx xcuent Tito, colyejtz lojni laani
najc nani cayunndj nard dzuun lojtu. Dx-
ejcti xcuent stio'p bejtznu, laareni na-
jereni xquixhajg reguidoo, rlid'pzareni
xpalan Jesucrist. 24Ni'c na'c guidxe-

jbtu che yu'tu lo rebejn reguidoo gu-
luiipactu loj rebejnga xho sanélajztu,
ndjza redzuun ni rujntu ni'c rniinu ganax
didxsa'c xcuenttu.

Meel par rebejtznu

Ni'cni dina gucuadru lojtu xcuent

dzuunre, nalajznu, yélracndj rex-
pejn Dios, 2sa'csi ananched rlajzpactu
guntuni, luxh xcuentpac ni'c aguld'pa
xpalantu loj reben Macedonia, rédpa
lojreni la'tu, reben Acaya, gudebijzli
batie'tu meel, luxh sa'csi bejntu si'c,
xhidajlza reben Macedonia biniib te
badeedzareni meel. 3Ni'cni abaxhald
rebejtznu lojtu, te di xlia'si guld'pa
xpala'ntu xcuent dzuunre, te acabajzlitu
gudeedtu xmeeltu, sigajc ni agunixgaa
lojtu. 4Didi che jiidnia reben Macedo-
nia jiophuiinu la'tu, xhet rajpditu, dx-
ejc jianxtuyd nard, nijza la'tu. ®Ni'cni
bend xhigab, nanabpac jiddxgaa rebe-
jtznu, jiddhuiireni la'tu, te fiireni don
xho gac xcuent meelro ni galooli bian
diidx gudeedtu, te abatiexgaatu nani
gusalajztu sa'csi rlajzpactu gudeedtuni,
xhet sa'csi rniinu ridjlpac gudeedtuni.

®Rnilid lojtu, nani guxii rbe'c, guxi-

iza yédlnasa'c guilidsni, niluxh nani rbe'c
xhidajl binij, xhidajlza yélnasa'c guil-
idsni. 7 Tejgatu colhuii don lacti sajc
gudeedni, dxejc si'c sugudeedni si'cti ni
rlajzni, na'c gun tiopdi lajzni, etza sa'csi
ridjlpac gudeednini, sa'csi Dios sanélajz
bejn ni rbaali lajzni rudeedni meel lojni.
8 Luxh Dios sajc guniidxru xcélracndjni
lojlu, te si'c guixe-guixee sajplu xhidajl
guiraloj rexhixtenlu, te ga'plu xhitis ni
rquiinlu loj guira'ti xtzunsa'clu. ? Sa'csi lo
xtidx Dios caj scree:
Abadeduxhni loj reben ni xhet rajpdi

luxh
redzunsa'c ni rujnni, najcreni par tejpas.
10Dios nani rudeed binij ni rbe'c nani
rujn dzuun loniaa, laani suniidxzani
yatxtiil te guidaunu, lagajc Diosga suni-

idx, sutajlza binij cue'ctu, lagajc laani
sustioobnini te gacduxh yélnasa'c xten
xtzunsa'ctu. 11Te si'c ga'ptu lacti yél-
nasa'c te gac gudeedzatu xhiroob. Luxh
xcuent xtzuunnu, meel ni ruxhaltu loj
rexpejn Dios sujn gudedduxhreni xquix-
tios lo Dios. 12Sa'csi che racnéjtu rebe-
jtznu, dinu guideed ganaxtis ni rquiin-
reni, rujnzanu rudeedrureni xquixtios lo
Dios. 13 Che racnijtu sa'tu si'c, ruluilojtu
lacti rusoobtu xtidx Dios si'cni ahuililajz-
tuni, ni'cni silid'preni xpala'n Dios xcuent
xcélracndjtu, nalajznu xcuent meel ni
badeedtu lojreni, ndjza loj guiraareni.
14 Dxejcti laareni sibedx-siniabzareni lo
Dios xcuenttu, sinidlazduxhreni la'tu
sa'csi runidxduxh Dios xcélracndjni lo-
jtu. 15;Xquixtiosti Dios sa'csi baniidxni
yéalnasa'cduxhtej loonu!

Yalrnibee ni rajp Pabl
sa'csi najcni apost

Lagajc nard, Pabl, rniabduxhi lo-
1 O jtu, con guiraa didxdoo, guiraa
didxsa'c xten Crist, (nard ni nac ben-
nadolajz che biédld lojtu, niluxh che
suga'a zijt lojtu, dxejc nacd bennialajz).
2Nard canabid lojtu, colguibansa'c te
che jiddhuid lojtu, dina gacd nialajz
dizana guinid redidxnaj ni abend xhigab
guinid loj gaii bejn nani rnii nabani
si'c te benguedxliuj. 3Guliicani na-
jenu benguedxliuj, niluxh dinu gucuanij
sa'nu guiib nani rca' ben guedxliyj
che rcuaareni. 4Sa'csi reguiib ni rca'nu
te guidilsanu direni gac sa' guiib ni
rca' ben guedxliuj. Nuunu rucuaanu
con xcilrnibee Dios te riennu gaan loj
guiraa rexcilrnibee guedxliujre. ® Ni'cni
cagutzujlnu guiraa rexhigabguijdxreni,
nédjza nani rchaloreni najc xhigabro nani
rlajzreni guiniyajreni ydlrumbee Dios,
luxh caca'nu guiralii rexhigabnu cagut-
ednureni ladznaa Jesucrist te gusoobnu
rextidx Jesucrist. © Cabdéztisnu te gunnu
yalguxhtis loj chutis bejn ni dini gu-

soob xtidx Dios, che abasoob guiragajctu
xtidx Dios.

7La'tu cahuiitu redzuun ni rien. Palga
yu' chu tejtu ni rchaloni najcni xpejn
Crist, sugunsa'cni xhigab, fiini xho najc
lastooni, dxejcti sugacbeepacni sigajcni
ahuililajzni xtidx Jesucrist, sigajcza
nuure ahuililajzzanuni. 8Sa'csi mase
guilid'pdru xpala'nd xcuent yélrnibee
ni rapd, ni baniidx Dios te gustioba
xcélrililajztu, et te guxhinadi la'tu, nicla
si'c dina guituid. Dina rlazi guchalotu
rlazd guchebd la'tu con rexquitza.
10Sa'csi rniireni: “Lo rexquijtzni caj
didxnagajn, didxnialajz, niluxh che
sugani laapacni, xheti xcélsiudzu'tzni,
luxh xho rniaj diidx ni rniini.” 11 Luxh
ni rii si'c, sugacbeepacni dee: si'cni
najcnu con rextiidxnu che rucuaanu
lojtu che yu'nu zijt, sigajcza najcnu che
sugandjpacnu la'tu.

12Dinu gun xhigab najcnu tebloj loj
rebejn ni runnaro lagajc laareni. Niluxh
reni'c rchaloreni si'c sa'csi ruhuiireni
xho najcreni cud' stee lagajc sa'reni.
Che rujnreni si'c, nayddl xcériejnreni.
I3Nuure dinu gunnarotej lagajc nu-
urnu, niluxh riennu si'cni nungéjl jiennu,
xcuent yélrnibee ni baniidx Dios loonu
te jiennu dzuun cadro yu'litu. 14Ni'cni
dinu nidedcaj xcélrnibeenu che bio'pnu
lojtu, sa'csi baniidx Dios yalrnibee loonu
ganiddoo nuunu gusulenu xtidx Jesu-
crist lojtu. 1> Dinu niennaro lagajc nu-
urnu xcuent xtzuun ste'ca bejn, ascanu
lagajc nuunu biennuni. Cabéd&znu tioo-
bru xcilrililajztu, te gac jienrunu dzuun
lojtu, si'ctis gal jiennuni. 16Te gacza
gusule'nu xtidx Jesucrist ste'ca lajt ni
ria'n zijtru lo guejdx cadro yu'tu, na'cza
gunnaronu lagajc nuunu xcuent dzuun
ni bejn ste'ca bejn.

17Sa'csi  nani  rlajz gacnaro,
suguilid'pni xpalan Dad Jesucrist.
18 Sa'csi et nani rlid'p lagajc xpala'ndini
ni rian hueen nez loj Dios, niluxh

bejn ni rlid'p Jesucrist xpala'nni, ni'cni
rbalaznij Dios.

Pabl néjza rebejn ni
rniisi najcreni apost

Maliii chanunésijctu nara lal ni
]. ]. guinid gaii didxnayile', niluxh
asanunijtu nard. 2Randzu'd la'tu con
yalrandzu' ni baniidx Dios, sa'csi abia'n
diidx gutedd la'tu ladznaa Jesucrist te
xca'ni la'tu. Rlaza gactu bennaya chaatu
lojni, si'c te dxa'p che ruchnaani te
bin, rut bahualdini. 3Niluxh rdxebi
didi gusguee bendxab la'tu si'c ni bas-
guee bél Eva con xcédlnadxallajzni. Didi
gunni guichaa xhigabtu, guibicajtu lo
xtidx Jesucrist luxh naj laaca rajnpactu
Jesucrist, guideb lastootu. 4Sa'csi la'tu
cagutipduxh lajztu che riddnii ste'ca bejn
lojtu xtidx stee Jesis nani digac nani
bisule'nu lojtu; o che naareni xca'tu stee
sprit ni digac nani acua'tu; o che naareni
chalilajztu ste'ca diidx nani najc garenca
lo xtidx Dios ni ahuililajztu. > Nard runi
xhigab dina gaci bejn ni guxiiru sajc loj
guiraa reapost.

6Mase di gacdi guinisa'ci, xhet yél-
najndiza cayaddxd; niluxh ni'c huenliisi
rluiloj guiraa rediidx ni abaluid lojtuy,
guiraa redzuun ni abeni ro'c.

70 ¢la bend te dojl guyu'd lojtu
si'c te ben nadolajz, te gactu benroru,
sa'csi xhetliidi cua'ddi xcuent ni ba-
sule'd xtidx Dios lojtu? ®Cua'd meel ni
baniidx garenca guidoo loéd che guyu'a
lojtu, te bend xtzun Dios lojtu. °Che
guyu'd lojtu guyu' xhi biquini, niluxh
xhet cua'ddi lojtu, dina nutald xtzuuntu.
Sa'csi che bidéd rebejtznu ni sidédd Mace-
donia, baniidxreni guiraa ni biquiné. Loj
guiraa redee dina nutaléd xtzuuntu, luxh
si'c sinuu guni. 19Guideb didxlii xten
Jesucrist ni yu' nen lastod, rnilid rut
sajedi gudzucaj xcuent xho yui lojtu,
ni'cni care'ch didxroga lo guiraa reguedx
Acaya. 11 ;Xhicuent rnia si'c? ;Laa sa'csi

dina chanilazé la'tu, 4? jXho gacni si'c!
iDios anajn lacti sanilazi la'tu! 12 Niluxh
nani rungacd, lagajc ni'c sinuu guni,
te gudxoni renani rlajz gacnaro, renani
rlajz naa rebejn najcreni si'cpac najenu,
niluxh direni gac. 13Direni gac apost,
laareni rusgueereni, rujnsireni si'c ni na-
jereni apost xten Jesucrist, luxh rut na-
jedireni. Luxh xho dini gac si'c, ni
lagajc bendxab ni laa Satands ruluiloj
si'c te xangl Dios ni rdimbicha' te rus-
gueeni bejn. 1°Ni'cni na'c guidxelojtu
palga néjza rexmos bendxab riddd, rujn-
sireni si'c bejn ni rujn dzunsa'c, niluxh
sinitlojreni par tejpas xcuent ni rujnreni.

Rdejd Pabl trabajw
sa'csi najcni te apost

16 Rnisacd lojtu, na'c guntu xhigab
yecd cayajc, niluxh palga si'c rujntu
xhigab, colgusaanza guinia si'c te ni rajc
yejeni te gunidza didxro lagajc xcuenta.
17Diidx ni rnid dina guiniini xcuent
xcélrnibee Dios, alga rniéni si'c te ni rajc
yejeni, lala redidxro ni rnid xcuent la-
gajc nard. 18Sa'csi lacti bejn yu' ni rnii
didxro xcuent redzuun ni rujnreni lo
guedxliujre, sigajcza sinid didxro xcuent
lagajc nard. 1°Ni la'tu, sa'csi nasindux-
htu, sanunédjtu rebejn ni rajc yejcreni.
20La'tu sanundjtu chutis ni rnibee lo-
jtu si'c te lam, o rusguee la'tu te rba-
joreni xhi xtentu, o rujnni runxlia'tu
xtzuunni o rlid'preni lagajc xpala'reni, o
rga'preni lojtu. 21 Mase rtuiyd guniéni,
dipac niajcdi ninid diidx lojtu te niaca
si'c najc rebejnga. Niluxh loj xhitis nani
runnaroreni, (canisici si'c te bennayaal)
naréd sajcru gunnaroa.

22;La najcreni xpejn  hebreos?
Sigajcza nard. ¢La najcreni xpejn
Israel? Sigajcza nard. ¢La najcreni xajg
toAbram? Sigajcza nari. 23 ;La najcreni
xmos Jesucrist? Nard nacédruni lojreni.
Naj rnid si'c te bejn ni rajc yejcni.
Abendru dzuun lojreni, agudijnrureni

nard loj ni gudijnreni laareni,
abasdurureni nard nen latzguiib, nicla
gac guigab bal huélt gudijnreni nard;
baltiza huilt ameer nietd. 24 Gaii huélt
gudijn rexpejn Israel nard, tejga hualt
batidjlreni duguijd detzd galbitzubigaa
hudlt. 2°Chon huilt bahuajcwreni
nard garo't; stee huélt bacuaareni guij
yecd; chon hudlt biddz barcw cadro
sa'd loj nisdoo; teb dxej, teb yail
guyud lo nisdoo. 26Huaduxhi biaj,
lacti bixun riesgw xcuentid lo gueuu,
xcuent regubaan, xcuent rebenladx3,
xcuentza rebenzijt. Bixunza riesgw nen
reguedxro, ndjza nez lo reyubijdz,
ndjza lo nisdoo, ndjza xcuent rebejn ni
rusguee, rniisireni najcreni bejtznu lo
xtidx Jesucrist. 27 Abenduxhd dzuun,
agudedduxha trabajw, balti yail dina
niesd, balti hudlt guland, biold, balti
huélt xheti xhi niaud; agudedédza
yélnalduxh; guyu' huélt xhetiza xhaba.

28Luxh xhet loj redeetis rdedi tra-
bajw; guixe-guixee di lastod cuedxi
xcuent yéarsia' ni ru'd xcuent reben
guidoo ni huililajz xtidx Dios. 2°Che
rdxajg tejtu, ndjza nard rdxagi. Palga
tejtu riajb lo dojl, nard ruduxhi yérsia'
xcuentni. 39Palga nanab gunnaroi la-
gajc nard, sunéni xcuent rediidx nani ru-
luiloj xcélrdxagé. 3! Dios ni najc Xtad
Jesucrist, nani ridjl guilid'p xpala'nni
par tejpas, ananchee dina gusgued la'tu.
32Che guyu'da guedx Damasco, guber-
nadoor nani guyu' ro'c, najcni xpejn reii
Aretas, gunibee gojp rexcuxhtisni gue-
jdxga te niniaazreni nara te nisdureni
naré nen latzguiib. 33 Niluxh basidjtreni
nard nen te dximro nez ro' te padeer
ni rdejd gabi guejdxga, te si'c gulad
ladznaareni.

Dios baluiiloj lo bacal

1 2 Mase ridjl guinidni, xhet gunadi
gaan guinid didxro lagajc
xcuentd ni'cni rlazd chanuu diidx,

guinid xcuent rebacal néjza xcuent nani
baluiloj Dios lod. 2Numbed te niguii
ni ahuililajz xtidx Jesucrist. Gutzudaj
ijz huijni guibaa ni riojnga, dina gana
laa guideb tiejxhni huijni, o la ganax
xspritni huij, Diostis najn. 3 Diostis najn
la guideb tiejxhni, o ganax xpritni,
niluxh nand xho huij niguiiga, *gulis
Diosni cadro yu'pac Dios, luxh ro'c biejn
diajgni didx-xhiga'tz, didxroduxhtej,
nani di gacdi guinii ben guedxliuj.
5Xcuent sa' niguiiga sajc guinié didxro,
didxsa'c, niluxh xcuent lagajc nard, di
gacdi guinidni; siniétis diidx ni ruluiloj
xcilrdxagid. ©Mase rlaza guinid didxro,
didxsa'c xcuent lagajc nard, dini gac
didxnay&al, sa'csi guliicazani. Niluxh
dina guiniéni te di guntu xhigab naca
benroru loj ni rhuiitu runé o nani riejn
diajgtu rnia.

7Baluiloj Dios xhidalduxh cosroduxh
lo&, niluxh te na'c gaci bennaro, basaan
Dios gusloj guyuguijdx tiexhd, si'c te
guejch hudiz tiexhd, ni baxhal bendxab
xten Satands te gusacsini nara te di gaca
te bennaro. 8 Chon huélt agunabé lo Je-
sucrist xcuent ni'c, te guibicajni. ® Niluxh
laani najni lod: “Yalracndj ni gunidxa
salduxh luj, sa'csi ruzensa'cru xcélmilag-
wrd che xheti yalrutiplajz te bejn.” Ni'cni
hueenru guiniad didxro sa'csi xhet yalru-
tiplazddi rapd, te guzen xcélrnibee Je-
sucrist lastod. 19Ni'cni rbedxilaza xheti
xcélrutiplazd, rbedxizalazd rniyajreni
nard, ndjza che caquind guiraloj, nijza
che rdedé trabajw xcuent Jesucrist, sa'csi
che xheti xcélrutiplazd, dxejc runiidx
Dios yélnadip, ydlnadaan loa.

Yu' Pabl yirsia' xcuent
guidoo ni yu' Corinto
11 Agucd si'c te bennayidil, lagajc
la'tu bejntu naci si'c. La'tu ridjl niniitu
didxro, didxsa'c xcuentd, sa'csi gajdpac
biddx&di, nadxagd loj reapost ni sajcru
mase rut nacidi. 12Redzuun ni beni lal

ni guyu'd lojtu, benéni si'c te ni najcpac
apost, huinuutis benéni guideb nadolajz
néjza reseen, ndjza remilagwr. 13 ;Xhi
bend lojtu te naatu rund xhigab guxiiru
sajctu loj guiraa reguidoo? Nani benitis
najc dee: dina nutald xtzuuntu, nala-
jznu dina niniab& niacnijtu naré si'c guc-
ndj nard reguidoo ni yu' garenca lajt.
jColsidjl lajztu naré dojlre!

14Naj cayuni xhigab jiddhuiitu, naj
gacni chon huaélt sidld. Di quild xhix-
tentu, alga lagajc la'tu rguild. Di rlaza
gutald xtzuuntu. Di ridjl cuchee rebiuux
meel par xcuzajnreni. Reguzajn ni ridjl
cuchee meel par rexi'nreni. 15Xhet na-
jedi gunit guiraa nani rapa, nijza lagajc
naré sujiux4, te laa xaimtu lo dojl. Palga
chanilaziru la'tu, ¢la guxiiru chanila-
jztu nara, a?

16 Niluxh mase si'c najcni, di nard nu-
tald xtzuuntu. Empac yu'reni canii bas-
gued la'tu sa'csi nadxillazi. 17 ;Xhixh
naatu cua'd xhi xtentu sa'csi baxhali re-
bejtznu lojtu, 4? 18Che baxhald Tito,
répé lojni chandéni stee bejtznu te jidd-
huiireni la'tu. ¢Xhixh cua'ni xhi xtentu,
a? Xhixh et tejsi xhigab biennu, tebloj bi-
ennu dzuun guiro'pnu che guyu'nu lojtu.

19 Lalni cayoltu guiraa rediidxre, cayu-
jntu xhigab canabnu jijl lajztu, niluxh
xhet si'cdini. Caniinu rediidxre nez loj
Dios, caniizanu con xcilracndj Jesu-
crist te si'c tioobrutu lo xtidx Dios, re-
betzé nani rinédlazi. 20 Sa'csi rdxebi andi
che jiddhuiatu fiad ditu gac si'cni rlaza
gactu, dxejctiru la'tu suhuiizatu dizana
gacad si'cni rlajztu gacd. Rdxeba andi
yu'tu ni cadijl, ni ruguij lajzni xhixten
sani, ni cadxe'ch lo sa'ni, ni cala' lo
sa'ni, ni caniyaj sa'ni, ni cagutajl diidx
lo sa'ni; ni cayunnaro lagajc laani, ni
cayujnza biejy. 2! Rdxebi andi che jidd-
huidtu stehuilt, gusanxtujy Dios narad
xcuenttu. Rdxebdza sonduxhd xcuent
xhidajltu nani abanijt, bejntu dojl galoo,
luxh gajdtu gusiechlajztu xcuent xtojltu.

Yu'tu ni di guibannaya, resnéjtu bejn ni
di gac chiiltu, yu'za balti dojl rujntu.

Lult yélrulijdx xten Pabl

Naj gac chon hualt siddhuid la'tu.
1 3 Guira'ti quej nanab cue'creni con
xtidx tio'p o chon bejn ni najnpac xhi
dojl bejn tejgani. 2Mase ruti nari ro'c,
arnixgad lojtu lagajc diidx ni gunid
che guyu'd lojtu ni barojp bidla lojtu,
luxh rnid loj renani abejn dojl, nijza
loj guiraatu, palga jidlsacd, diruna gu-
laslazdtu nicla tejtu, 3sa'csi rlajztu fi-
ipactu la gulii runiidx Jesucrist yalrnibee
lod te guinid xtiidxni. Luxh Jesucrist
dini guisisni xcuenttu, niluxh laani rus-
tioobruni xtiidxni nen lastootu. 4Guli-
icani che cuajni lo crujz, gucni si'c
te bejn nani casis, niluxh naj naba-
joni sa'csi rapduxhni xcélrnibee Dios.
Néjza nuure rsia'cnu si'c te bejn nani
casisndj laani niluxh nabannédjnu laani
xcuent xcélrnibee Dios ni baniidxza Dios
xcuenttu.

5 Colninéj lastootu lagajc la'tu, colhuii
la guliipac ahuililajztu xtidx Dios;
colhuisa'c xho najc lastootu. ¢La ditu
gacbee rbidjz Jesucrist nen lastootu,
d? Palga rutini, rusqueetu lastootu,

ditu nililajztu xtidx Dios. ®Nard rlazi
gacbeetu, dinu nusguee lastoonu,
ahuililajzpacnu xtidx Dios. 7Rniabd
loj Dios na'c guntu cosguijdx, xhet te
guiniidi bejn didxsa'c xcuentnu, alga te
la'tu guntu recossa'c, mase guiniireni
et laadi cayund nard. 8Sa'csi xhetliidi
rajedi riennu te nitloj didxgulii,
xcédlrnibeenu najc te gusule'nu didxlii.
9Ni'cni rbaa lajznu che casisnu, niluxh
la'tu nadip, nadaantu; rbejdx-rniabzanu
lo Dios guiza' xcélrililajztu lo xtidx Dios.
10Rucuas reguijtzre lojtu che gajdna
jidla, te che jidla na'c tilnddtu si'cpacni
nungijl tilnditu xcuent yilrnibee
ni baniidx Dad Jesucrist lod, te gac
tioobrutu lo xtidx Dios, xhet te nitditu.

UNi'cni  rbejtznu,  colguibalajz,
colhuii guisa' xcélrililajztu, colcuecdxi
lajztu, colyenndj sa'tu tejsi xhigab,
dxitis gubajn. Dios xten yéilrinélajz
ndjza yalrbecdxi lajz chungj la'tu.
12 Colnii: “Xchan” lo resa'tu. 13 Guiraa
rebejtznu nani ahuililajz ruxhal xtixtios
lojtu.

14Yilracnij xten Dad Jesucrist, nijza
yélrindlajz xten Dios, nijza yalracnij
xten Sprit Dxan chu nen lastootu. Sug-
acni si'c.

Te Guijtz Lo Reben Galatas

Pabl rucuaa guijtz loj reben
guidoo nez regién Galacia

Nard, Pabl, nacd apost xten Jesu-
]. crist. Xhet rebejndi baxhal naré,
xhetza bejndi gule nard. Lagajc Je-
sucrist ndjza Xtadni Dios ni yu' xh-
aguibaa, nani gulds Jesucrist loj re-
bengut, laareni agulereni nari. 2Nar4,
ndjza guiraa resanu nani yundj naré,
rucuaanu guijtzre lo reben guidoo ni
yu' nez reguedx Galacia. 3Xca' gue-
jbtu xcélracndj Dios con xcélrbedxilajz
xten Dios xtadnu nédjza xten Dad Je-
sucrist. 4Lagajc laani cuijbni gujtni te
guslaani nuure lo dojl xten guedxliuj gui-
jdxre, si'cni gunibee Xtadnu, Gueb-Dios.
5Ché'p xpala'n Dios par tejpas. Sugacni
si'c.

Xhetdi xhi stee didxcoob
ni sajc guslaa nuure

6Rdxeloduxhi lacti riojb cabélaztu
Dios ni gurejdx la'tu con xcélrinilajz
Crist, luxh naj cagusoobtu ste'ca diidx.
7 Xhetdi stee diidx ni sajc guslaa nuure lo
dojl. Yu'reni rlajz gusiejchreni lajztu con
ste'ca diidx, rlajzreni guchaareni xtidx
Jesucrist. 8 Niluxh palga jiddd chu jiad-
luii lojtu ste'ca diidx ni ruslaa bejn lo
dojl, niluxh di diidxga gac si'c najc di-
idx nani abaluiinu lojtu, bejnga agubib-
deni, chutis najcnu, mase narani, mase
te xangl Dios ni jiddd xhaguibaali. °Si'c
ni gunid lojtu, si'c rnisacd lojtu naj: Pal
yu' chu jiddluii lojtu ste'ca diidx ni ruslaa
bejn lo dojl, luxh di diidxga gac si'c
najc diidx nani abaluiinu lojtu, bejnga
agubibdeni.

10 ;Xhi naatu? ¢La rlazi guinisa'c bejn
xcuentd o la rlazé guinisa'c Dios xcuenti,
a? ¢La rlazd guspai lajz bejn, 4? Paru

rlazé guspad lajz bejn, digacdi gacé xmos
Jesucrist.

Xtzun Pabl

11 Colyacbee sa's, diidx ni ruslaa bejn
lo dojl nani abasule'd lojtu di diidxga gac
xhigab ben guedxliuj. 12Xhet lojdi ben
guedxliujdi cua'dni, rutza baluiidini loa,
niluxh lagajc Jesucrist baniidx xtiidxni
loa.

13 Anajntu xho guci, xho gubani ga-
loo che rusobitis rexleii toMoisés. Dxejc
basacsiduxhé reben guidoo ni huililajz
xtidx Jesucrist, si'c bené te rlazi nitlo-
jreni. 14Loj reni rusoob xleii toMoisés
nard cagusobdru xtiidxni, nanduxhéru
loj guiraareni. Loj rebejn nani sadxagad
ladx4, maazru sanédlazé xcostumbr retox-
tadgoldod. 15 Dios gule naré, guleni nard
cheni nuuli xnand nard, gurejdxni nard
sa'csi sandlajzni nard. 16 Dxejc bibalajz
Dios baluilojni Xi'nni Jesucrist lod te
guinid xtiidxni xcuent xho ruslaani bejn
lo dojl loj reni di gac xpejn Israel. Che
gujc si'c rut lojdi huiye'tza. 17 Niclaza
nia'a guedx Jerusalén loj reni ganid gujc
apost lod. Alga hua'a nez reguedx Ara-
bia, dxejcti gubisacd guedx Damasco.

18 Che agudejd si'cti chon ijz, dxejcru
hua'a guedx Jerusalén te biembei Pedr,
dxejc bianndini tzun-gubijdx. 19 Niluxh
dina nuhuia loj chu stee apost ro'c. Lo-
jtis Jacoob, betzhuin Jesucrist bahuia.
20Rnili4 nez lo Dios, dina guinii didx-
xhii, rediidx ni cacuai najc guliipac.

21 Dxejeti hua'a reguejdx xten Siria
ndjza Cilicia. 22Resanu ni yu' nen
xquidoo Crist guideb nez reguedx Judea,
direni gumbee nara. 23 Riejntis diajgreni:
“Bejn nani basacsiduxh nuure agujc
xchej, abejnga caguluiini xcuent lagajc
xcélrililajz nani galoo rlajzni nunitlo-
jni.” 24 Dxejc rlid'preni xpala'n Dios sa'csi
huililazédza xtiidxni.

Bidxaag Pabl loj reapost

Che agudejd tzudaj ijz, dxejcru hua'a
2 guedx Jerusalén con Bernabé, nijza
Tito huinénu. 2 Gunii Dios loé, gunibeeni
cha'a ro'c te gusule'd xho huililajz re-
bejn ni di gac xpejn Israel xtidx xcuent
Jesucrist ni ruslaa lo dojl. Niluxh lojtis
reni rnibee guidoo basule'd diidx, te di
xlia'si bend dzuun, o te di xlia'si gunaru
dzuun. 3Sani Tito, te ben griegw ni di
gac xpejn Israel. Nicla lojni direni nidjb
chuni bee si'c caj lo leii xten Moisés.
4Niluxh gaii bejn ni rujnsi si'cni najcreni
sa'nu, bidxaagreni loonu te gula'tzreni
xho rajnnu Dios. Rdxe'chreni sa'csi nu-
unu, rexpejn Jesucrist, dinu jienru si'c ni
bejn retoxtadgoldoonu. Laareni rlajzreni
guxhiidreni nurnu, rlajzreni gusoobnu
rextiidxreni. ®Dipacnu nicdjb nucuadi-
ajgnu xtiidxreni, sa'csi rlaaznu chanuu
chalilajztu xtidx Jesucrist nani ruslaa
bejn lo dojl.

6 Niluxh reni sajc, nalajznu reni rnibee
reben guidoo ro'c, xhet te didxcoobdi gu-
niireni lod. (Luxh par nard xhet najcdi
mase bensajcreni, sa'csi Dios runtebloj
guiraa bejn.) 7 Luxh bahuiireni abaniidx
Dios xtidx Jesucrist lod, luxh rusule'dni
loj rebenzijt te guibicaj xtojlreni, siga-
jeni rusule' Pedr xtidx Jesucrist loj rex-
pen Israel nani rujnpac si'c ni caj lo
leii. 8 Lagajc Dios nani badeed bejn Pedr
dzuun xte apost loj rexpen Israel, la-
gajcza Diosre baniidx gund dzuun, te
gacé apost loj rebenzijt nani di gac xpejn
Israel.

9Ni'cni Jacoob, Pedr, nijza Juan nani
najc benroru nen guidoo xten Jesu-
crist, gucbeereni laa Dios ni cayacnj
nard. Dxejc baniidxreni naareni lod nij
lo Bernabé si'c te seen rbalajzreni, te
chonnu guiro'pnu loj rebenzijt. Niluxh
laareni chanuureni gusule'reni loj rex-
pen Israel. 10Gunabtisreni loonu gac-

ndjnu rebejn ni xhet rajpdi, luxh ni'cza
rlazéd guni.

Pabl gudilndj Pedr lo guedx Antioquia

11 Che biédd Pedr lo guedx Antioquia,
gudilnini, sa'csi abejnni dojl xhet laadi
cayujnni. 12 Galoo gudaunijni rebenzijt,
luxh che bidzujn gaii xpejn Israel ni
baxhal Jacoob, dxejcti gubicajni lo re-
benzijt, diruni niaunédjreni sa'csi bidxe-
jbni rexpejn Israel ni ru' bee ni bidzujn
ro'c. 13Dxejcti sigajcza bejn guiraa rex-
pejn Israel ni nadxaag Pedr, gujcreni
sigajc Pedr, runtio'p lajzreni, naareni
gusgueereni. N&jli Bernabé bejn si'c.
14Luxh che bahuié direni gun si'cpacni
najc xtidx Jesucrist, dxejc rapé loj Pedr
nez loj guiraa reben guidoo: “Palga luj
najclu te xpejn Israel, luxh nabajnlu
si'c rebenzijt ni digac xpejn Israel, xhet
si'cdi ni caj loj leii, ¢xhicuent rlajzlu
guinibeelu guibajn rebenzijt si'c rexpejn
Israel nani rusoob xleii toMoisés?”

Nungijl chalilajz rexpejn
Israel, sigajc guiraa bejn,
te guibicaj xtojlreni

15Nuure najcnu rexpejn Israel cheni
gojllinu; dinu gac bendojl si'c najc re-
benzijt. 1 Anadonnu rut chu tejti bejn
sajc guibicaj xtojlni che gunni si'cni caj
lo leii, sa'csi nanab chalilajznu xtidx Je-
sucrist. Ni'cni biolilaaznu xtidx Jesucrist
te jia xtojlnu sa'csi rililajznu, xhet sa'csi
riennu si'cni caj loj leii. Di gacdi jia xtojl
bejn xcuent yalrusoob xleii toMoisés.

17palga lal ni rlajznu jia xtojlnu
xcuent xcélrililajz xtidx Jesucrist, ruhui-
inu cayenrunu dojl, la sajc guini-
inu: Jesucrist ruluii rienrunu dojl, ¢a?
iXho gacni si'c! 18Palga rlazd gunsaci
redzuun nani abaro'né, lagajc nara rapa
dojl naci ben dojl. 1° Niluxh xcuent leii,
anacd si'c bengut: digacdiru guinibee leii
nard sa'csi naj naband lo xnejz Dios.
Luxh lagajc leii bejn nacid si'c bengut

che gucbed di gacdi gusobd guiraa ni
caj lo leiiga. 20 Najcni si'cni gutnéia Crist
lo crujz. Naj xhet naréddi ni nabana, laa
Crist ni nabajn nen lastod. Ydlnabajn ni
naband naj lo guedxliujre naband sa'csi
rlilazé xtidx Xi'n Dios nani rinélajz nara
luxh gujtni te gudijxni xtold. 2!Dina
cudlazd xcélrulaslajz Dios. Paru sajc
gudzucaj leii xtojl bejn te gacreni ben-
naya nez loj Dios, dxejc xlia'si gujt
Jesucrist.

Yalrililajz rusia dojl

jChipsa nayaaltu ben Galacia! ¢Chu

bascéjytu te di cuadiajgtu xtidx Jesu-
crist? Ni nez lojpactu bisule'nu diidx xho
cuaj Jesucrist lo crujz. 2 Tejtis diidx rlazi
guiniitu lod. ¢La cua'tu Sprit Dxan xten
Dios sa'csi bejntu si'cni caj lo leii, 4? o ¢la
sa'csi huililajztu diidx ni biejn diajgtu?
3Chipsa nayéailtu. Acua'tu Sprit Dxan
xten Dios dxejcti naj rlajztu guntu ni
riajbtis yejctu guntu. 4;La xlia'si gude-
jdtu trabajw? Chugan la gulii xlia'sini.
5Che runiidx Dios Sprit Dxan xtenni lo-
jtu, che rujnni milaagwr nez lojtu, ¢xho
rujnnini? Dini gunni sa'csi rujntu si'cni
caj lo leii, rujnnini sa'csi rililajztu xti-
idxni ni riejn diajgtu.

6Huililajz toxtadgoldoonu Abram
xtidx Dios, ni'cni cua' Diosni si'c te bejn
nani naya lastooni. 7Ni'cni colyacbee
dee: renani rililajz xtiidx Dios najc xi'n
toAbram. 8Galooli najn Dios xcuent
yalrililajz susia Dios lastoo rebenzijt,
ni'c rdjpni lo Abram: “Guiralii reben
guedxliuj sacle' xcuentlu.” Diidxre cuaj
lo guijtz ni gujc galooli, cadro caj xtidx
Dios. °Ni'cni reni rililajz naj agucnij
Diosreni sigajc gucnijni toAbram nani
huililajz.

10 Guiraa reni rlajz guibajnreni gun-
reni si'cni caj lo leii, agubibdereni sa'csi
scree caj lo leii: “Guiraa reni digun-
pac si'cni caj lo reguijtz xten leii, su-
cuibdereni.” 1! Niluxh huenliisi rien rut

nayadi nez loj Dios xcuent leii, sa'csi
dee najc xtidx Dios: palga rililajz te bejn
xtidx Dios, najcni te bennaya nez lo
Dios, nabannéjni Dios xcuent xcélrilila-
jzni. '2Leii dini naa chalilajz bejn te
xca'ni yédlnabajn. Scree caj lo leii: “Nani
gunpac si'cni caj loj reguijtz xten leii, ni'c
nanab guibajn lojpac leiiga.”

13 Jesucrist badzucaj nuure loj
yélrbibde xten leii. Laani gubibdeni
xcuentnu sa'csi  xtidx Dios naj:
“Anabibde te bejn ni najl loj te yajg.”
14 Scree gusajc Jesucrist te gusojb diidx
ni rdjp Dios loj toAbram, sacnijni
guiraa rebenzijt; ndjza te guiraanu ni
chalilajznu xtidx Jesucrist xcanu Sprit
Dxan xten Dios.

Leii ndj diidx ni bia'n
Dios loj toAbram

15Betzi, naj gusd'ti te diidx xcuent
ben guedxliuj. Cheni rujn bejn te gui-
jtz te jia'n diidx lo stee bejn, mase be-
jntis najcreni, che abacuaani lajni lo gui-
jtzga, rut sajcdi gudzucaj guijtzga. Rutza
sajedi gucuaaru diidx lojni che anajcni.
16 Luxh anajnnu badeed Dios xtiidxni loj
toAbram nijza loj xagdooni. Dini ninii
“rexagdooni” si'c loj xhidajlreni, guniini
lo tejtis xagdooni, luxh laani najc Jesu-
crist. 17 Diidx ni rlazi guinid najc scree:
Diidx nani bia'npac Dios loj toAbram gu-
nii Diosni che caydadx tajp gayuu galb-
itzuu ijz gudeedni leii lo Moisés te laani
gudeednini loj rexpejn Israel. Niluxh di
leiiga nuchaa diidx ni bia'n Dios loj
toAbram, laltis sajcni. 18 Paru naquiin
leii te xca' bejn erens, dxejc xhet erensdi
cua' Abram lo Dios. Niluxh basa'n Dios
erens lojpac Abram sa'csi bia'nni diidx
lojni galooli.

19 ;Xhicuent badeed Dios leii loj
Moisés? Badeed Dios leii sa'csi benduxh
rexpejn Israel dojl, te gacbeereni xho
najc xtojlreni, lal ni jiddd nani najc xag-
doo toAbram. Sa'csi bia'n Dios diidx con

laani sigajc con toAbram. Rexangl Dios
badeed leii loj toMoisés, te laani gujc si'c
te bejn ni rusiijl diidx. 20 Te ni rusiéjl di-
idx xhet par tejtis bejndi najcni, niluxh
Dios tejtis najc.

Xcuent leii

21 ;La garenca najc xleii Moisés lo di-
idx ni basa'n Dios loj toAbram, &? jXho
gacni si'c! Paru nica'nu te leii ni rajc
rudeed yilnabajn, dxejc sii xcuent lei-
iga nica' bejn yilnabannaya. 22 Niluxh
loj reguijtz xten Dios caj diidx ni
rnii: Guiraa bejn niduu nen dojl, te
reni chalilajz xtidx Dios si'c huililajz
toAbram, reni'c xca' xcélrililajz diidx
xcuent Jesucrist si'cni bia'n Dios diidx loj
toAbram.

23Che gajd xcélrililajz xcuent Jesu-
crist jiddd, dxejc basduu leii nuure
nen dojl, cabédjztisnu guiricaj xcélrililajz
xcuent xtidx Dios. 24Ni'cni anajc leii
si'c xmastrnu te guluiini nuure nezyuj
nez lo Dad Jesucrist te gusiani xto-
jlnu con yilrililajz xtiidxni. 2> Niluxh naj
sa'csi arajpnu yalrililajz xcuent xtiidxni,
dirunu guiquiin te mastr, nalajznu leii.

26 Guiraatu najctu xi'n Dios xcuent
yélrililajz xtidx Jesucrist, 27sa'csi
guiraatu ni gurobmistu loj xtidx
Jesucrist, najctu rexpejn Jesucrist.
28Naj rutiru rexpen Israel niclaza
rebenzijt, niclaza mos, niclaza bejntis,
niclaza niguii, niclaza gunaa, sa'csi
guiraanu najcnu tebloj nez lo Jesucrist.
29Palga najenu xpejn Jesucrist, dxejc
guliipac najcnu xim toAbram, dxejc
sica'nu ydlnasa'c ni abian diidx gudeed
Dios loj Abram.

Mbaj naj. Nani xca' yidlnasa'c, che
4 najeni biuux, najcni sigajc te mos,
mase xtenni gac guiraa xhixten xtadni.
2Yu' chu te bejn ruhuiini, yu'za chu
rnibee xhixtenni cheni agurooblini,
cheni guidzujn dxej xca'ni ni gudeed
xtadni. 3Sigajcza nuure che gucnu si'c

biuux guyu'nu gucnu mos loj releii,
rnibeeni xhini'c digacdi jiennu lo
guedxliuj. 4Niluxh che bisa' dxej ni
basoob Dios, baxhal Dios Xi'npacni.
Xi'n te gunaa gojlni, loj rexpejn Israelza
biddjidjlni, basoobni leii xten toMoisés.
5Si'c gujc te xcasacni reni rusoobpac
leii, te xca'mi nuure gacnu si'c te
xpisidjbni.

6Luxh sa'csi anajctu xi'nni, ni'c bax-
hal Dios Sprit xten Xi'nni te cuddzni nen
lastoonu. Laani rniini lo Dios xcuentnu:
“Guejblu, Xtadnu.” 7Ni'c dirunu gac
mos, sa'csi anajcnu xinni. Luxh palga
najenu xi'nni, suniidxza Dios yélnasa'c
loonu xcuent Dad Jesucrist.

Rulijdxni na'c gacsac bejn mos

8Che gajdtu gumbee Dios najctu
mos xten rebandjb ni rajntu si'c Dios
luxh dipacreni gac Dios. 2Luxh naj
anumbeetu Dios o naj anumbee Dios
la'tu, xho chachusactu loj redzuun ni
guyu'tu galoo che gujctu mos xten
rebandjb. 10Cayutistu redxej, rebiii,
retiemp, reijz. 11 Naj rdxebé andi xlia'si
gudeda trabajw baluidtu.

12 Rniabduxhi lojtu betzd, colyajc si'c
naré, sa'csi nard ahuililazi xtidx Jesu-
crist sigajc la'tu. Xhetza xhi dzungui-
jdxdi bejntu lod che guyu'a lojtu. 13 La'tu
anajntu galoo che basule'd diidx xcuent
Jesucrist lojtu, bendni sa'csi racxhuu
tiexha. 14 Dizatu nuze' niclaza nibilajztu
nard xcuent yélracxhuu ni rajc tiexha,
alga si'c te xangl Dios, si'c lagajc Je-
sucrist cua'tu nard. 1°;Con yilrbalajz
xtentu ni gojptu dxejc? Niluxh rnid lo-
jtu, paru niajc nib&étu balojtu, nuniidx-
tuni lod dxejc, si'c niujntu. ®Naj ¢la
rdxe'chtu loa sa'csi canid didxlii lojtu, 4?

17Naj yu' gaii bejn nani rujnsi si'cni
sandreni leii rujnsireni si'cni rindlajzreni
la'tu. Niluxh rlajzreni gudzucajreni la'tu
te gusaantu xtidxa, te chanajltu laareni,
te jiutu xtiidxreni. !8Laaca chanilajz

bejn sa'ni, niluxh na'c gusgueeni, na'cza
che suganidisi la'tu chanilajztu nari.
19Rexi'nd, xcuent la'tu cadeda trabajw-
duxh si'c te gunaa ni rajl xpézni, luxh
sinuu sidedd trabajw cheni arbéjzpacli
Jesucrist nen lastootu. 20 Maléii gac jidla
lojtu lagajc naj te gac guinia xhi stee di-
idx. Niluxh naj zijt yu'd, dina gacbed xhi
xhigab guni xcuenttu.

Diidx xcuent Agar nij Sara

21 Colguinii lod, la'tu ni rlajz gun
sicni caj lo leii, ¢la ditu gacbee, la
di diajgtu jiejn xhini'c caj lo leii, &?
22;Coljiejn! Scree caj loj leii: guyu' tio'p
xi'n toAbram. Tejni najc xi'n gunaa ni
najc xmos Sara. Steeni najc xi'n chaail-
pacni. 23 Niluxh xi'n xmosni gojl sa'csi la-
gajc laani bejnni xhigab si'c chu xi'nni.
Luxh xi'n chéélpacni gojl sa'csi si'c bia'n
Dios diidx loj Abram. 24 Diidx xcuent re-
gunaare najc si'c diidx ni ruluii. Regu-
naare najc si'c tio'p diidx ni bia'n Dios.
Agar najc mos, mosga najc si'c diidx
ni bia'n Dios con Moisés lo dan Sinai.
Rexi'n mosga guyu' te gacreni mos lo leii.
25 Agar najc si'c dan Sinaf nez lo reguejdx
xten Arabia. Luxh guedx Jerusalén najc
si'c dan Sinai, sa'csi naj ro'c najc cadro
re' rexpen Israel con rexi'nreni, sanéreni
leii. 26 Niluxh di guedx Jerusalén ni yu'
guibaa gac si'c mos, luxh nuurnu najcnu
xi'nni. 27 Scree caj loj xtidx Dios:
Bibalajz, luj gunaa ni gajd xi'nlu chu,
guredxa', bibalajz,
luj ni gajdlu ted trabajw ni rdejd gunaa

che rajl xi'nni.

Sa'csi suru xi'n gunaa nani gulilajz
chiilni quela xi'n gunaa ni gudies-
ndj chail stee gunaaga.

28Mbaj naj, rebetza, nuure, sigajc
Isaac, najcnu xi'n toAbram nani chu
si'cni bia'n Dios diidx loj toAbram. 2° Che
gojl xi'n gunaa ni najc mos, ni gojl sa'csi
lagajc laani bejn xhigabga, bidxagdijlni
xi'n chadlpac Abram nani gojl xcuent di-

269

Galatas 5:11

idx ni bia'n Dios loj Abram. Sigajcza na-
jeni naj. 39:Xhi caj lo reguijtz? “Bari-
laagw gunamos ndj xi'nni, te di xca' xi'n
gunamos yalnasa'c xtenlu si'c ni xca' xi'n
gunaa nani najc chéailpaclu.” 31 Naj nu-
ure, betzi, dinu gac si'c xi'n gunamos te
chunu lo leii. Nuurnu najenu si'c xi'n gu-
naa nani najc chéailpac toAbram.

Colguzutijp lajztu lo
yalrililajz xtidx Dios

Colgusutijp lajztu lo xtidx Dios nani
5 baniidx Jesucrist loonu sa'csi guli-
ipac guldd Jesucrist nuure ladznaa leii,
badzucajni xtojlnu che huililajznu xti-
idxni, ni'cni na'cru gusiejch lajztu te gac-
sactu mos ladznaa leii.

2Naré Pabl rni4 lojtu, palga la'tu chutu
bee si'cni caj lo leii, dxejc xlia'si chalila-
jztu xtidx Jesucrist. 3Rnidza stehult,
guiraa bejn nani rlajzpac chu bee, nanab
gunni si'cpac ni caj lo leii. 4Palga rla-
jztu guntu redzuun ni caj lo leii te guibi-
caj xtojltu, dxejc agubicajtu lo Jesucrist,
agubicajzatu lo xcilracnéj Dios. ® Niluxh
nuure xcuentpac Sprit Dxan xten Dios
rililajznu gudijx Jesucrist xtojlnu lo
crujz, cayenloonu jiddsacni te guniidxni
yélbansa'c par tejpas loonu. ®Sa'csi loj
reni rililajz xtidx Jesucrist xhet sajcdi
chu bejn bee, xhetza sajcdi na'c chu bejn
bee, nani sajc najc chalilajz bejn xtidx
Dios. Yalrililajzga rujn guibansa'cnu te
chonilajznu resa'nu.

7 La'tu laaca sasajtu. ;Chu badxojn gu-
soobtu xtidxlii Dios? ®Xhet Diosdi ni
guletu badxojnditu. Anajntu tudxe'nsi
cobgulaj rusaguijni yatxtiil; si'c te cobgu-
lajga najc te niguii ni caguluiitu xtidx
leii. 10Rialilazd xtidx Dad Jesucrist,
ni'c nadiplazé la'tu; anani ditu chalilajz
stee diidx. Niluxh bejn ni cagusgueetu
susacsi Diosni, chutis najcni.

1 Narid rebetzd, paru nard caguluid
chutu bee, si'c ruluii rexpejn Israel, ¢xhi
xcuent rusacsi rexpejn Israel nard? Paru

si'c caguluid, dirutu chalilajz gudijx Je-
sucrist xtojlnu lo crujz. Luxh si'cpacza
rlajzreni. 12Rebejn nani cagusgueetu
caniireni chutu bee, jmalaiiza gutiuu-
greni tejpas lagajc tiejxhreni!

13La'tu rebetzd, agurejdx Diostu loj
xtiidxni te chalilajztu Jesucrist ni ruslaa
bejn lo dojl. Colhuixgaa na'c xca'tistu
rediidxga dxejcti guntu si'ctis ni rlajz
tiejxhtu, si'ctis ni riajbza yejctu. Col-
gacndj sa'tu con yélrindlajz, tejni sigajc
steeni. 14Sa'csi guiraa diidx ni caj lo
leii con tejtis diidxre rsiojbni: “Chanéla-
jztu sa'tu sigajc rindlajztu lagajc la'tu.”
15palga rdijltu, rauya'tu sa'tu, rajwtu
sa'tu, jcolnatiro! Andi lagajc la'tu guni-
jttu sa'tu.

Nani rchaglajz rebejn néj
yélnabajn ni rudeed xtidx Dios

16Rnis lojtu, colguibajn si'c ruluii
xtidx Dios ndjza Sprit Dxan xtenni, te
si'c na'c guibajntu si'ctis ni rlajz tiejx-
htu, si'c ni najctis xhigabtu. 17 Sa'csi ni
najc xhigab xten bejn rdxe'ch loj xhigab
Sprit Dxan xten Dios. Sigajcza xhigab
xten Dios dini gac tebloj con xhigab xte
bejn. Rudxojntu loj sa'tu, ni'cni digacdi
guntu dzuun ni rlajztu guntu. 18Luxh
palga cagulijdx Sprit Dxan la'tu, dxejc
dirutu quiquiin guntu si'c ni caj lo leii.

19 Guyasi jiembee bejn xhireni'c najc
redzuun ni rujn rebejn nani di gum-
bee xtidx Dios. Dee najc redzuunga:
yéalrusguee chiil bejn, yalrusguee chaal
sa'reni, yalrusguee sani che ruchaag sa'
te dxa'p con te bi'n loj redolguijdx,
guiraa redolguijdx ni rujn niguii con
gunaa, 20yilrajn rebanijb, yilbidxaa
ni rujn daan bejn, yilrdxechlajz loj
sa'ni, yéalrchagdijl sa'ni, ydlnayedx lo
sa'ni, yalrdxecha', yalriu lagajctis laani,
yéalrlia' lo sa'ni, yélrchaag lo te cuaa
bejn. Najza sa' dzunguijdxre rujnreni:
2lyilrdxe'ch lajz, yilrugu't sa'ni, yélr-
siojz, yalrauxha't, ndjza guiraa dojl sa'

redee. Sigajc ni balidxd la'tu xhi dxejga
rulidxd la'tu naj. Nani rujn sa' redojlre
direni jiu' loj xcélrnibee Dios xhaguibaa.

22Niluxh xtzuun Sprit Dxan xten
Dios najc yalrindlajz sami, ydlrbalajz
lastooni, yalrbedxi lajzni, yélrbecdxi
lajz sa'ni, yédlnajc bensa'c lo chutis
bejn, yilnagodzlajz, yalrililajz, 23yil-
nadolajz, yalrnibee lastooni lo ni rlajz
gun tiejxhni. Xheti te leii ni rudx-
ojn gun bejn sa' redzuunre. 24 Niluxh
renani ahuililajz xtidx Jesucrist, aba-
tio'nreni guiraa redolguijdx ni rlajz gun
tiejxhreni. 25 Palga rbdjz Sprit Dxan nen
lastoonu, do'o guibajn si'c rnibee Sprit
Dxan guibajnnu.

26Na'c guilid'pnu lagajc xpalannu,
na'c guidxech lajznu lo sa'nu, na'c
gunembiidnu sa'nu.

Colgacnij sa'tu

Sa'd, palga chu tejtu ni abiajb nen
dojl, lagajc la'tu nani aracbeetu xtidx
Dios colgulijdx bejnga, colgacnédjni te
guiriini nen dojl. Colnii lojni nadolajz,
nasinlajztu lagajc la'tu didi che guidon
négajcza la'tu jiajbtu nen dojl. 2 Colhuii
xhi rquiin resa'tu, colgacnéjreni te si'c
gusoobtu guiraa rediidx ni najc leii xten
Jesucrist.
3Sa'csi nani rujn xhigab sacduxhni,
yu'za chu najcni, niluxh rut najedini, rus-
gueeni lagajcsi laani. 4 Tejgatu colcubee
xho najc xtzuuntu te fiitu la laaca najcni,
dxejcti sajc guilid'ptu lagajc xpalantu.
Dxejc ditu guiquiin chu stee bejn guilid'p
xpala'ntu. > Sa'csi tejga bejn susule'ni di-
idx lo Dios xhini'c bejnni.
6Nani casieed xtidx Dios nanab gac-
ndj bejn nani ruluiini, gudeedni tudxe'n
xhixtenni loj nani ruluiini.
7Na'c gusgueelu lagajc luj. Dios di-
gacdi guigueeni, ni'c guira'ti dzuun ni
rujn bejn lagajcza ni'c xca' bejn. 8 Paru
te bejn gun dzuun xcuenttis tiejxhni, dx-
ejc che guidzujn dxej xca'ni yélnasa'c,

sinitloj tiejxhni, dizani jiu' loj xcélrnibee
Dios. Palga te bejn gun dzuun xcuent
Sprit ni badeed Dios lojni, che gal
yélnasa'c, sica'ni yalnabajn par tejpas.
9Ni'cni na'c guidxajgnu jiennu dzunsa'c
te che guidzujn dxej ni xca'ni yélnasa'c,
xca'zanu te yélnasa'cro. 19Ni'cni nanab
lal ni sajcni, gacndjnu chutis bejn, ganid-
doo resa'nu ni ahuililajz.

Yalrulijdx ndjza xtixtios

11 Colhuilaa lacti reletrduxh cacuai lo-
jtu con nadpac. 12 Guiraa reni rdxaglajz
gun ni rlajztis tiejxhni, laa reni'c ni
rlajz chutu bee, tedi tedreni trabajw
xcuent ni cuaj Jesucrist lo crujz. 13La-
gajc reni ru' bee direni gun si'cni
caj lo leii, niluxh rlajzreni chutu bee
te guibaa lajzreni sa'csi bejnreni gaan
guyu' beega tiejxhtu. 14Luxh narad di-

lazé guibaa lo sa' recosga; rbaatis laza
sa'csi gujt Jesucrist, cuajni lo crujz,
te gudijxni rextojlnu. Ni'cni par nard
xhetru xhi cos-guijdxdi yu' lo guedxli-
ujre, diruna guichaglazi gunéa redolgui-
jdx xten guedxliujre. 15 Che ahuililajz te
bejn xtidx Jesucrist, xhetru sajcdi chu
bejn bee, xhetza sajcdi na'c chu bejn bee.
Nani sajctis najc gacni si'c te bencoob lo
xtidx Jesucrist. 16 Guiraa renani nabajn
si'cni ruluii xtidx Jesucrist sibedxi la-
jzreni xcuent xcélrulaslajz Dios. Nijza
rexpen Israel nani ahuililajz xtidx Jesu-
crist sibedxi lajzreni.

17Na'cru guche'chtu naré sa'csi redib
ni yu' tiexhd najc si'c te seen naréd anaci
te xmos Jesucrist.

18 Rebetzi, gacnij Dad Jesucrist guira-
gajctu con Sprit Dxan xtenni. Sugacni
si'c.

Te Guijtz Lo Reben Efesios

Bacuaa Pabl lo reben
guidoo nen guedx Efeso

Nard, Pabl, nacd apost xten Jesu-
]. crist sa'csi si'c rlajz Dios. Cacuaé gui-
jtzre loj rebejn nani huililajz xtiidxni, loj
reni rujn si'cpac rniini nen guedx Efeso.
2Xca'tu yalracndj, yalrbedxi lajz xten
Xtadnu Dios, ndjza xten Dad Jesucrist.

Rusule' Pabl xtidx Jesucrist

3Rlid'pnu xpala'n Dios, Dad nij Xtad
Jesucrist. Dios racndj nuure, xcuent Crist
runiidxni guiraa reyilracndj xca' las-
toonu, astoo yu'lanu xhaguibaa. 4 Laani
gule nuure, che gajdli guirixtiej guedxli-
ujre, te gacnu xpejnni, te guiban-
nayanu nez lojni con yalrinilajz. ° Siga-
jeza anungdjl xca'ni nuure te gacnu
si'c xi'npacni sa'csi abiddd Jesucrist te
guslaani nuure nen dojl, si'c ni gunibee
Dios sa'csi balaslajzni nuure. ©Guec-
ndj Dios nuure te guilid'pnu xpala'n
Dios, sa'csi lagajc laani acuani nu-
ure, abejnni nuure tejsi con xi'nni
ni sanilajzni. 7Laani baslaani nuure
nen dojl xcuent xtiejnni, laani badzu-
cajni xtojlnu xcuent xcélruslaslajzni
8nani banidxduxhni loonu. Guideb yil-
najn, guideb xcériejn 2basule'ni loonu
xhigab xhiga'tzni xcuent redzuun ni rla-
jzni gunni, xhigabza ni bejnni galooli.
10 Luxh sidzujn dxej sisiojbpac xhigab ni
bejn Dios. Che guidzujn dxejga sutojp
Dios guiraali, sudeedni guinibee Jesu-
crist guira'ti ni yu' xhaguibaa, sigajc re-
cos ni yu' lo guedxliuj.

11 Arajpnu te xcélnasa'c Jesucrist,
sa'csi galooli bejn Dios xhigab guniidxni
yédlnasa'cga. Lagajc Dios benchee
guira'ti ni yu, luxh rujnpacni nani
abejnni xhigab najc laaca gunni 12te
guilid'p bejn xpalan xcilrnibeeni

xcuentnu, nani ganiddoo biolilaaznu
xtidx Jesucrist. 13 Nijza la'tu, che biejn
diajgtu redidx gulii, rediidx ni ruslaa
bejn lo dojl, dxejc huililajztu xtidx
Jesucrist, dxejc gujczatu tejsi con laani.
Dxejc cua'tu Sprit Dxan xten Dios, ni'c
najc si'c seen ahuililajztu, si'cni bian
Dios diidx. 4Baniidx Dios Sprit Dxan
xtenni te cu#ddzni nen lastoonu, te ni'c
najc seen xca'nu yalnasa'c nani guniidx
Dios che abaluuxni xtzuunni, nalajznu
guslaani guiraa rexpejnni te guilid'preni
xpala'nni lo xcélrnibeeni.

Rniab Pabl gudeed Dios yélnajn
loj renani ahuililajz

15 Ni'cni néjza nard, sa'csi abiejn diagi
xho rililajztu xtidx Dad Jesucrist ndjza
xho sandlajztu guiraa rexpejn Jesucrist,
16 dina gusani gudeda xquixtios lo Dios
xcuent la'tu. Rnaduxh lazi la'tu che rni-
abi lo Dios. 17 Rniabi lo Xtios Dad Je-
sucrist, xtadni ni rnibee xhaguibaa, gu-
niidxni lojtu te yidlnanduxh, te yéalru-
luiloj recos xhiga'tz te gacbeduxhrutu
xcuent Gueb Dios. 18 Rniabédza lo Dios
jianij xcériejntu te gacbeetu xhini'c najc
speranz xten yélracrejdxtu lo xtiidxni, te
gacbeetu lacti saru, lacti sajc yilnasa'c
ni gudeed Dios lo Jesucrist néjza loj rex-
pejnni, 19 te gacbeezatu lacti gurobduxh
najc yalrnibee nani rajpni nez loonu
nani ahuililajz xtiidxni. Guiraa redee
ruluii lacti nadip najc yélrnibee xten
Dios. 20Lagajc yélrnibeere bejn dzuun
par Jesucrist. Con yélrnibeere baspajn
Dios Jesucrist lo rebengut, te gurejni
xladbee Dios cadro rnibeeni xhaguibaa.
21 Maazru sajcni lo chutis gubier, lo
chutis yalrnibee, lo xhitis yalnadip, lo
chutis ni rnibee; maazru sajcni lo chutis
nani abibee te guinibee, sigajc naj, sigajc
nen redxej ni churu jidad. 22Niluxh
badeed Dios guira'tini ladznaa Jesucrist,
laazani bejn bibee Jesucrist gunibeeni
lo guiraa xhixten xquidooni. 23 Reben

guidoore najc si'c tiejxh xten Jesucrist,
luxh sigajc rudeed Dios guiralii loj Je-
sucrist, sigajcza rudeed Jesucrist guiralii
loj rebejn ni najc xquidooni.

Ruslaa Dios nurnu sa'csi
rinidlajzni nurnu

Laani baniidxni yalnabajn lojtu che
2 najctu si'c bengut nez loj Dios sa'csi
rujntu dojl. 2Galoo gubajntu lo dojl,
entis lo xnez guedxliujre guzajtu, bi-
utu xtidx bendxab nani rnibee guedxli-
ujre. Sprit xtenni rujn dzuun nen lastoo
rexi'nni nani di gucuadiajg xtidx Dios.
3Luxh galoo, ndj nuure nadxaagnu lo-
jreni, biennu si'c ni rlajz tiejxhnu. Dx-
ejc biennu si'ctisni rlajz tiejxhnu, si'ctisni
biajb xhigabnu. Nungijl guidxe'ch Dios
loonu, sigajc bidxe'chni loj guiraa reben
guedxliuj. 4 Niluxh balaslajz Dios nuure.
Con xcilsanédlazduxhni huinilajzni nu-
ure. ®>Mase anajcnu bengut lo dojl, laani
baniidxni yalnabajn loonu. Rajpnu yéln-
abajnre con Jesucrist. Sa'csi balaslajzni
nuure baslaani nuure nen dojl. ®Bas-
pansacni nuure con Jesucrist; sigajcza
bejnni cuendjnu Jesucrist xhaguibaa, 7 te
nen redxej ni churu jidad, guluilojni lacti
sajc xcdlnasa'c xten yélrulaslajzni, ni'c
sanélajzni nuure, najcni huenduxh loonu
por Jesucrist. 8Sa'csi rulaslajz Dios nu-
ure, ni'c baslaani nuure nen dojl che
huililajznu xtiidxni. Luxh et sa'csi yu' xhi
biennu; dee najc nani banidx-xlia' Dios
loonu. ?Xhet xcuent xhi dzunsa'cdi ni
biennu, te di chu tejtu gac nayedxla-
jzdi. 10 Dios najc ni benchee nuure. Siga-
jcza con Jesucrist bejnni gacnu bejn ni
rujn dzunsa'c nani galooli agunibee Dios
jienpacnu.

Yalrbedxilajz ni rajpnu por Jesucrist

11 Ni'c colsnaj lajztu xho gujctu galoo.
Ditu niajc rexpejn Israel. Rniireni la'tu

'benzijt' sa'csi ditu chu bee si'c ru' rexpejn
Israel. Sa'csi lagajc con naareni rusélreni
bee. 12Dxejc suga'tu ditu gumbee Jesu-
crist. Zijt yu'tu loj rexpejn Israel, na-
jetu benzijt. Nicla gumbeetu rediidx ni
bia'n Dios loj rexpejn Israel. Ditu niun-
loj guslaa Dios la'tu lo dojl, dizatu niem-
bee Gueb Dios lo guedxliujre. 13 Niluxh
naj ayu'tu lo Jesucrist, la'tu ni guyu'
zijt lo Dios galoo. Naj agubigtu lo Dios
sa'csi abia xtojltu con xtiejn Jesucrist.

14 Jesucrist najc ni rbecdxi lajznu. Laani

bejn gujc rexpejn Israel tejsi con rebenz-

ijt. Laani badzucajni redzuun xten leii
te gujc rexpejn Israel tejsi con rebenz-
ijt. 15Lagajc con tiejxh Jesucrist ni gojl
lo crujz banijtni redzuun xten leii nani
bejn bidxe'ch rexpejn Israel lo rebenzijt.

Lagajc laani bejnni bidxagsa'reni te gu-

jereni tejsi che huililajzreni xtiidxni, gu-

jereni te bencoob. Dxejc gulecdxini la-
jznireni. 16 Con yilgujt ni gujtni lo crujz
badzu'ni guiro'preni lo Dios te gujcreni
tejsi. Si'c guldjz rdxechnij sa'reni.

17 Cajza lo guijtz rediidxre:

Bidddni te basuleni xho ga'p rebejn
yéalrbedxi lajz rebejn ni suga' zijt lo
Dios nijza reni suga' gajxh lo Dios.

18 Laani bejn sajc jiu' guiro'p cuaa bejn

lo Dios con tejsi xhigab, nidjza tejsi Sprit.

19Ni'cni dirutu gac benzijt, bejn ni rut
numbeedi. Anajctu tejsi con rexpejnni,
najczatu sa' rexpejn Dios. 20La'tu najctu
si'c te yuro. La'tu najctu si'c padeer xten
yu'ga. Reapost ndjza reprofe't najc si'c
cheni birixtiej yu'ga. Jesucrist najc si'c
guiro ni gusuyj squiin yu'ga, guij ni sajcru,
sa'csi Jesucrist rnibee. 21 Cayunsa'c Dios
yu'ga, cayajc yu'ga con la'tu, caroobni
te gacni xquidodxan Jesucrist. 22 Siga-
jcza la'tu néjza rexpejn Israel ni huililajz
najctu tejsi con Jesucrist. Cagustioobtu
guidooga te nenni cudéz Sprit Dxan xten
Dios.

Pabl nungijl chani
xtidx Dios lo rebenzijt

Ni'cni yu'a nen latzguiib, nard, Pabl
3 sa'csi cagusule'a Jesucrist, te jiad-
nia xtiidxni lojtu, najctu benzijt. 2Pet
abiejn diajgtu lacti hueen najc Dios
baniidxni dzuunre lo4, jiidnaa xtiidxni
lojtu. 3Dios baluiini xhigab-xhiga'tzni
lod (si'cni bacuaid lojtu galoo). “Che
goltu guijtzga, sacbeetu cati anani rex-
higabxhiga'tz. xten Jesucrist. °Xhigab-
xhiga'tzre di bejn niembee galoo, niluxh
naj Sprit Dxan xten Dios abaluiinini loj
reapost ndjza loj reprofe't. ®Dee najc
xhigab-xhiga'tzga: por rediidx xcuent Je-
sucrist ni ruslaa bejn nen dojl rujn Dios
gac reni najc benzijt tejsi con reni najc
xpen Israel, guidxaag sa'reni, gacreni
tejsi bejn. Guiro'preni xca' yélnasa'c si'c
bia'n Dios diidx.
7Nard nacid te apost xten dzuun
ni baniidxni, por xcélrulaslajz Dios ni
cuaxlia'd. Dios baniidx dzuunre lod con
xcdlrnibeduxhni. 8Luxh masid guxiiru
sacd lo guiraa rexpejnni, lod baniidxni
xcélracnédjni te lo rebenzijt gusule'd xti-
idxni, nalajznu redidxcoob xcuent xcél-
nasa'c Jesucrist, 9te gusule'd lo guiraa
bejn rexhigabxhiga'tz nani bacua'tz Dios
lojnu galooli. Dios benchee guiralii ni
yu'. 10Si'c gujc te naj jien guiralii yél-
nanduxh xten Dios. Reni najc xpejn-
pacni nen xquidooni guluii yilnajnre lo
rexangl Dios, loj reni rnibee xhaguibaa.
11 Galooli bejn Dios xhigabre par tej-
pas, ni'cni bidad xtadnu Jesucrist te gu-
zojb xhigab ni bejn Dios. 12Con Je-
sucrist dinu guidxejb guibignu, guini-
abnu lo Dios sa'csi ahuililajznu xtiidxni.
13Na'c gac-huin lajztu sa'csi cadedé tra-
bajw xcuenttu. Colguibalajz; dee najc
xcélnasa'ctu.

Xciélsanilajz Jesucrist

14Ni'cni ruzuxhibd nez loj Xtad Dad
Jesucrist 1>nani badeed lajni lo guiraa
reni yu' xhaguibaa néjza reni yu' lo
guedxliuj, 16rniabd loj Dad xhaguibaa
gutijpni lastootu con yalrnibee xcuent
Sprit Dxan xtenni, sa'csi yuduxh xcél-
nasa'cni lo xcélrdimbicha'ni xhaguibaa.
17 Rniabéza lo Dios te jiddldjz Jesucrist
nen lastootu sa'csi ahuililajztu. Te che
agusudzu'tztu, agusutijptu lo yalrinilajz
18 dxejc sajc gacbeetu sigajc guiraa rex-
pejnpacni lacti gulajg, lactiza siool, lacti
jiat, lactiza jiaa najc yalsandlajz xten
Jesucrist. 19 Te gumbeezatu xcélsanilajz
Jesucrist ni najc gurobduxhtej, digacdi
guichalonuni. Te chaza lastootu, nijza
xcdriejntu con guiraa rexcélnasa'c Dios.

20Dios rnibeduxh. Sajc  gunidx-
duxhruni loj xhitis ni rniabnu lojni, loj
recos ni riennu xhigab. Con Sprit Dxan
ni rujn dzuun nen lastoonu suniidxni
reydlnasa'c. 2lLoj Diosre coldeed
xquixtios. Colguilid'p xpala'nni nen
guidoo xcuent Dad Jesucrist guira dxej,
par tejpas. Sugacni si'c.

Por Sprit Dxan nadxaag sa'nu
Jesucrist te

Nard yu'da lojtis

4rsu1e'éitis xtiidxni. Ni'cni rniaba
lojtu, guibajntu si'cni nungdjl, si'cni
bejnzatu xhigab cheni gurejdxni la'tu.
2Colguibajn con yilnalaslajz, nijza
yalnadolajz, colcuecdxi lajztu. Colyujn
huant resa'tu con yélrindlajz sa'ni.
3Colhuii te guidxaag sa'tu gactu tejsi
con Sprit Dxan ni ruscuecdxilajztu.
4Si'c tejsi tiejxh najenu loj Jesucrist,
tejsiza najc xhigabnu con laani, tejsiza
najc yalrunloj ni rajptu xcuent diidx
nani gurejdxtu. >Rajptu tejsi Dad, tejsi
yélrililajz, tejsi yélrobnis, ©tejsi Dios,
tejsi Xtad guiraanu nani rnibee guira'ti
lo guiraanu.

7Lo tejganu abaniidxni dzuun si'ctis
bejn Jesucrist xhigab guniidxni lo tej-
ganu. 8 Ni'cni caj lo reguijtz:
Che hud'pni xhaguibaa, cadro rnibeeni,
abejnni gaan loj guiraa yélrnibee,
dxejcti badeedni dzuun lo rexpejnni lo

guedxliuj.

9:Xhi siloj cadro caj, “hud'pni”?
Dee sidloj ganid bidjtni maazru jiét
lo guedxliuj. 10Lagajc nani Dbiijtga,
lagajc laani hud'pni jiaaru lo guiraa
rexhaguibaa te sajc guinibeeni guibaa
ndjza  guedxliuj. 1lLagajc  laani
badeedni xtzuun tejgareni. Yu'reni
badeedni gac apost, yu'reni badeedni
gac profe't, gaiireni badeedni gusule'
xho ruslaa xtiidxni bejn lo dojl, sgaiireni
badeedni gac si'c ni ga'p reben guidoo,
sgaiireni badeedni guluii rexpejnni.
12 Guiraa redee badeedni te guluiireni
rexpejn Jesucrist, te gunreni dzuun
te gustajlreni rebejn ni gac xquidoo
Jesucrist. 13Nungdjl gac dzuunre
che guidzujnli dxej ni nadxaag-sa'nu
guiraanu loj yélrililajz, che guidzujnli
dxej riembesa'cnu Xin Dios, dxejc
anajcnu benguyajl lo xtiidxni, si'c te
ni aguroob loj xcélrnibee Jesucrist.
14Dirunu gac si'c rebiuux ni tera'tsi
rusiejch lajzni, rucuadiajgreni xtidx
chutis bejn, mase xhitis diidx ruluiini.
Dxejc riajbreni lo redidx-xhii xten bejn
nani rusguee, nani cabdjztis gusguee
bejn. 1°Maazru hueen chonuunu loj
redidxlii xten Jesucrist con yélrinélajz
te tioobnu lo guiraa recos xten nani
rnibee, lagajc Jesucrist. 16 Loj Jesucrist
nazdzu'tz guiraa rexpejnni, te si'cni
nazdzu'tzsa'reni sdidreni, najcreni tejsi
loj tiejxh Jesucrist, racndj sa'reni segun
xhi dzuun rujn tejgareni, casieedrureni
te cayajc xhidajlru rebejnga con
yélsandlajz.

Te yidlnabancoob con Jesucrist

17 Laa ni'cni rnié rniabéza con laj Dad
Jesucrist na'cru guibajntu si'c nabajn
rebejn nani di gumbee Dios. Laareni
rujn si'ctis ni riajb yejcreni. 18 Nay#il
xcdriejnreni, direni ga'p xcdlnabajn Dios
sa'csi nadduxh lastooreni. 1°Redee che
gucnajd xcdriejnreni gusloj bejnreni
guiraloj yalrtujy, guiraa redojl ni di
nungdjl gunreni. 20Niluxh la'tu xhet
si'cdi bisieedtu loj Jesucrist. 21Palga
abiejn diajgtu xtiidxni, niluxh abalui-
ini lojtu didxlii ni siddnd Jesucrist,
22colgusaan yilnabanyujxh ni gojptu:
Lo yélnabanyujxhga rujn bejn si'ctis
ni rlajzni. Dxejcti si'c runijtni la'tu
lo Dios. 23Colgusiejch lajztu, colgusia
xcériejntu, 24 te gactu bencoob nani bejn
Dios, colchanuu te ydlnabansa'c, te yaln-
abanya xten xtidxliini.

25 Colguro'n diidx-xhii, colnii didxlii lo
resa'tu sa'csi tejsi najenu guiraanu.

26 Che guidxe'chtu, na'c guntu dojl.
Na'c gusaantu chu xcélrdxe'chtu guideb
dxej che chéizli gubijdx. 27Na'c
gusaantu jiu' bendxab nen lastootu.

28Nani rilajn, na'cru cuanni. Laaca
gunni dzuun con naani te gunni te
dzunsa'c nani gudeed meel lojni te gac
gacndjzani rebejn nani xhet rajpdi.

29Na'c gusaantu guirii nicla tej
didxguijdx ro'tu. Colnii ganax didxsa'c
te gacndjni guisieed reni rucuadiajg
xtiidxtu. 30Na'c guntu gac-huin lajz
Sprit Dxan xten Dios. Laani najc te seen
xten Dios najctu xpejn Dios, ni'c rbéjzni
nen lastootu che guidzujnli dxej ni
chaatu lo Dios.

31 Colguro'n yélnabandxuudx xtentu,
ndj yalrdxe'ch, ndj yalrdxagdijl sa'ni, nij
yalrbedxa', ndj yalrgue. Colguibicaj lo
guiraa redojlga, na'c gactu benguijdx.
32Nungijl gactu huen loj resa'tu, colgu-
laslajz resa'tu, colsidjl lajztu con resa'tu

ni rujn dojl lojtu si'c rsidjl Dios lajzni rex-
tojltu xcuent Dad Jesucrist.

Xho nanab guibajn rexi'n Dios
5 Colguibajn si'c nabajn Dios, sa'csi

najctu xi'nni nani sanilajzni.
2Colchasandj  yilsanilajz  sigajcni
huindlajz  Jesucrist nuure cheni

badeedni lagajc laani lo Dios, cuajni
lo crujz, gujtni. Laani gujcni si'c gojn,
gujczani yélrbibyaal ni bidxaglajz Dios.

3Nicla gusi'ttu yalrusguee chéil bejn,
nicla redol dxuudx, niclaza yalsanélaztej
xhixtentisni. Nicla gusd'ttuni lo sa'tu,
sa'csi xhet si'cdi nungdjl gun bejn ni
naban-naya. 4 Sigajcza colcuilaz diidx ni
rujn xtujy, ndjza didxnajd, ndjza didxnaj
nani digac laaca. Colgudeedtis xquixtios
lo Dios. 5La'tu anajntu nicla tej ni rus-
guee chilbejn, nicla tej bendxuudx, nicla
tej ni sandlaztej xhixtentisni, nicla re-
nani rajn rebandjb, nicla tej reni'c di
xca' yilnasa'c loj Jesucrist, dizareni jiu'
lo xcélrnibee Jesucrist, xcélrnibee Dios.
6Na'c gusaantu gusguee bejn la'tu con
diidx ni xhet sajcdi sa'csi xcuent redzu-
unga riddd xcélrdxe'ch Dios loj rebejn
ni di gusoob xtiidxni. 7 Na'c guntu sigajc
rujnreni.

8 Galoo nacijytis xcériejntu gubajntu,
luxh naj abasanij Jesucrist xcériejntu.
Colguibajn si'c nungijl guibajn nani
abianij xcériejnni. °Sa'csi nani abianij
xcdriejnni rujn dzunsa'c, rniini didxgulii.
10Colguisieed xhini'c rchaglajz Dios.
IINa'c guntu redzundxuudx nani rujn
reni nacdjy xcériejnreni, coltilndj reni
rujn sa' dzunguijdxga. 12Sa'csi te xtu-
jyli najc jieinu diidx xcuent xtzuunreni
ni runxhiga'tzreni. 13 Niluxh guiraa sa'
redzuunre ni rdilndjnu, huenliisi sien
xhi najcreni, suzenni lo xpianij Jesu-
crist. Sa'csi guira'ti ni ruzen najc nianij.
14 Ni'cni caj loj reguijtz, rijp Dios:
Gubajn, huistie 1uj ni rejslu.

jHuistie lo dojl, 1uj ni naga'lu lo dojl si'c
bengut,
te gusanij Jesucrist xcériejnlu!

15 Colhuii, colsin, na'c guibajntu si'c
te bejn nani di gacbee, colguibajn si'c
bejn nani yu' xcédriejnni. 16 Coltedsa'c
redxej sa'csi nen redxejre ganax cos-
guijdx rujn bejn. 7 Ni'cni na'c guiba-
jotu si'c rebejn nani di gacbee, colyac-
nasin, te gacbeetu xhini'c najc ni rlajz
Dad xhaguibaa guntu. !'8Lacuaa yitu
nejp nani runijt bejn, colgapchee Sprit
Dxan xten Dios nen lastootu. 19 Colnii
loj resa'tu rediidx nani gunii rebejn
tiemp guld'preni xpala'n Dios, colyelza
redij xten Dios, con reyalriel colguilid'p
xpala'n Dios nen lastootu. 20 Di jiil lajztu
gudeedtu xquixtios lo Dios xtadnu con
laj Dad Jesucrist.

Xho guibannij sa' rexpejn Jesucrist

2lSa'csi rajntu Jesucrist, colgusoob
xtidx sa'tu.

221,0jtu, regunaa ni abachnaa, rnid
scree: Colgusoob xtidx chéaéltu si'c ru-
soobzatu xtidx Dad Jesucrist. 23Sa'csi
niguii rnibee gunaa si'cni rnibee Jesu-
crist xquidooni, niluxh laazani ruslaani
rexpejn guidooni lo redojl, najcreni si'c
tiejxhni. 24Ni'cni, sigajc rusoob reben
guidooga nani rnibee Jesucrist gun-
reni, sigajcza nungédjl gusoob regunaa
ni abachnaa nani guinibeetis chéilreni
gunreni.

251ojtu, reniguii ni abachnaa rnid
scree: Colchanélajz chéiltu sigajc ni
huindlajz Jesucrist rexpen guidooni,
badeedni lagajc tiejxhni loj Dios cheni
cuajni lo crujz por laareni 26te basiani
xtojl rexpejn guidooni, te gujcreni te
bencoob, abidiib lastooreni con xti-
idxni si'c rdiib te cos con nis 27te
che xca'ni rexpen guidooni, najcreni
te guidoo ni sajcru, te guidoo nani
xheti xtojlni, te guidoo nani sugadzu'tz,
te guidoo xhet xhi ridddxdi, najcni te



Efesios 5:28

guidoya, xheti xhi xtojldini. 28Siga-
jcza, te niguii nani abachnaa nungéjl
chanilajz ché&ilni sigajc sanilajzni la-
gajc tiejxhni. Nani sanilajz chéélni
sanilajz lagajc laani. 29 Ruti chu te bejn
ni rbdlaz tiejxhni; alga rajpni tiejxhni
ruyaanni tiejxhni sigajc rajp Jesucrist
rexpen guidooni. 39Najczanu tejsi loj
tiejxh Jesucrist, loj xpdilni, loj rextzu-
jmi. 31“Ni'cni che guchnaa te niguii
rusa'nni xtadni, xnanni, te xca'ni gunaa,
te gac guiro'preni si'c tejsi bail, si'c tejsi
bejn.” 32 Dee najc te diidx xhiga'tzduxh;
li te “¢chuj?” najcni. Niluxh nard rnia
xcuent Jesucrist con rexpenguidooni.
33Nijluxh nanabpac chanilajz tejgatu
chiailtu sigajc sanilajztu tiejxhtu. Dxe-
jcti gunaa ga'pzani xpala'n chailni.
Lojtu biuux, rnid scree: Colgucuadi-

6 ajg xtidx Jesucrist, colgusoob xtidx
xtadtu sa'csi ni'c sajc nez loj Dios.
2Colga'p xpalan xtadtu, xnantu, sa'csi
ni'c najc didx galoo xten leii nani
runiidx xhi xca'tu palga gusoobtu di-
idxga; 3“Te saruduxh guibajntu xchero
lo guedxliujre.”

4La'tu, Dad ni najc guzajn, na'c guntu
guidxe'ch rexi'ntu lojtu. Colguslaareni
con yilnaj, colgulijdxreni con xtidx
Jesucrist.

5La'tu ni najc mos, colgusoob xtidx
xlamtu lo guedxliujre, colcuadiajg xti-
idxni, xhet xhi steedi xhigabdi guntu
nen lastootu. Colyejn xtzuunni si'cni
najc xtzuun Jesucrist. ©Colyejn xtzu-
unni, niluxh xhet che suga'tisreni, cahui-
ireni, parsi jiansa'ctu lojreni. Maazru
hueen guntu dzuun si'c xmos Jesu-
crist; colyejn guira'ti si'cni rujntu xtzu-
unpactu; si'cni rlajz Dios. 7 Colyujn xtzu-
unni guideb lastootu si'c xmos Jesucrist,
et si'cdi xmos ben guedxliuj. & Anajntu
dzunsa'c ni gun tejgatu, lagajcza xcuent
ni'c xca'tu loj Dad Jesucrist, mase najctu
mos o mase rutlojdi yu'tu.

9Lojtu, relam, rnid scree: Sigajcza
colyujn lojreni. Colgusaan yalrusacsi,
sa'csi anajntu yu' xlamtu xhaguibaa, luxh
tebloj najc guiraa rebejn nez lojni.

Nani gacw rexpejn Jesucrist lo guerr

10Didx lult ni rnid, sa'd, najc scree:
Colsutijp lo xcélracndj Jesucrist,
colsudzu'tz lo xcidlnadip xcélrnibeeni.
11 Colgajew xhabguiib xten Dios te
gac sudzu'tztu lo reyédlrusguee xten
bendxab. 12Sa'csi xhet ben guedxliujtis
cadilndjnu. Cadilndjzanu  reguxhtis
xte yélcdjy, ndjza reyalrnibee, rebejn
nani rnibee loj reyilcdjyre, nijza
rexangl bendxab nani rnibee bej xten
guedxliujre. 13Ni'cni colca' guideb
lad-guiib xten Dios nani runiidxni loonu
te gac sudzu'tznu nen dxej ni guideednu
trabajwduxh, te che agudejdni,
laltis  sisiudzu'tznu. 14 Colsudzu'tz
pues. Xque'tu colguliib sindoor-guiib
ni najc xtidx Jesucrist, colgajew
gamangw-guiib ni najc rextzunsa'c xten
Dios ni rujntu. 1°>Colcuaa gurach-guiib
nitu (ni'c najc xtidx Jesucrist ni
ruscuecdxi lajztu). 16 Colca' escud-guiib
ni najc yélrililajz te con yélrililajz xtidx
Dios di bendxab gun gaan gusguee la'tu
con rextidx-xhiini. 17 Colca' yélruslaa
xten Dios lo dojl si'c te xhumbrel-guiib
chu yejctu; colca'za lans xten Sprit
Dxan xten Dios ni najc xtidx Dios.
18 Colnab lo Dios guiraa dxej; colnab
lojni con Sprit Dxan xtenni; colsusintis;
na'c jieedtu guiniabtu lo Dios xcuent
guiraa xpejnni. 19 Colnabza lo Dios por
nard te guniidx Dios diidx cheni gal
guinid, te na'c guidxebd guinid che
guluid didx-xhiga'tz xten yélruslaa bejn
lo dojl. 20Xcuent rediidsga ni yu'd
nen latzguiib, caduéd con caden. Ni'cni
colnab lo Dios te na'c guidxeba guinia
rediidxga si'cpacni sdbyéjl guiniéni.

Lult xtixtios

2INiluxh te gacbeetu xho sasaj
rextzund, ndgajcza xho yu'd nar,
Tiquico, sanu ni sandlajznu, ni
runsa'cza xtzun Dad Jesucrist, sidad
lojtu te gusule'ni diidx. 22Laapacni
ruxhalé lojtu, te gacbeetu xho yu'nu, te
si'c guscuecdxini lajztu.

278

Efesios 6:24

23Rniabd yilrbedxilajz par resa'nu,
ndjza yalrililajz con yilsandlajz xten
Dios Xtadnu nédjza xten Dad Jesucrist.
24 Gacnij Dios guiraa reni di gusguee,
reni sanilajzpac Dad Jesucrist. Sugacni
si'c.

Te Guijtz Lo Reben Filipos

Latzguiib yu' Pabl bacuaani loj
rebenguidoo xten guedx Filipos

Pabl néjza Timoteu, nani najc rex-

mos Jesucrist, rucuaanu guijtzre
lo guiraa rexpejn Jesucrist nani rbijz
guedx Filipos, loj rebejn nani ruluii xtidx
Dios nen reguidoo nijza loj rediaconos.
2Gacndj Dios la'tu con yilrbedxi-lajz
xten Xtadnu ndjza xten Dad Jesucrist.

Rniab Pabl lo Dios xcuent
rebejn nani rililajz

3Che maj lazd la'tu, rudedd xquix-
tios lo Dios. 4 Che rniabi lo Dios, rbaa
lazi rniabi lo Dios xcuent la'tu, Ssa'csi
abidxaag sa'nu lo xtidx Jesucrist che gus-
lojli huililajztu hasta najli. © Ananchei
Dios nani gusloj cayunsa'c dzuun nen
lastootu, lagajc laani suluxsa'c dzuunga
dxejli ni jiddd Jesucrist. 7 ;Xhiru xhigab
nungdjl gund? Ni rapid la'tu nen lastod
sa'csi cayacndjtu nard nen latzguiib luxh
rsiudzu'tztu riye'tztu lo bejn, gulii najc
rediidx nani rusule'd xcuent Jesucrist
nidjza la'tu rusule'tu rediidxga. 8Dios
nanchee xho rbanniitu, xho sanilazi
guiraatu lo xcélsanilajz Jesucrist. ° Rni-
aba lo Dios te tioobru xcélrindlajztu
ndj xcélnajntu ndgajc churu xciriejn
guiraatu, 10te cuetu nani najc dzunsa'c
te si'c guiban nayatu, te na'c ga'ptu
nicla tej dojl cheni jiddad Jesucrist. 1! Te
guidxa lastootu yélnasa'c xten te yaln-
abansa'c ni runiidx Jesucrist, te guspaa
lajztu Dios, guilid'ptu xpala'nni.

Jesucrist najc xcédlnabana

12Rlazd gacbeetu betzi: guiraa nani
gusaca ni'c cayacndj guire'chru xtidx Je-
sucrist. 13Ni'c guiraa rebejn, renani yu'
jusgaad sigajc renani yu' garenca lajt,
anajnreni nidud latzguiib xcuent Crist.

14 Xhidajlru resa'nu cheni gucbeereni
yu'd latzguiib, gusudzu'tzru lajzreni, di-
reni nidxejb, guniirureni xtidx Dios.

15 Guliica yu' reni rusule' xtidx Jesu-
crist sa'csi rdxe'ch lajzreni, rdxe'chzareni
lod. Yu'za reni rusule' xtidx Jesucrist
sa'csi laaca najc xhigabreni. 16 Yu'reni
rusule' xtidx Jesucrist sa'csi rdxe'chreni,
xhet sa'csi laaca najc xhigabreni, alga
rujnreni xhigab gustioobrureni trabajw
nani tedd nen latzguiib. 7 Niluxh yu'
reni rusule' rediidxga sa'csi sanilajzreni
Jesucrist. Anajnreni yu'd latzguiibre te
gusule'dru guliipac najc xtidx Jesucrist.
18Niluxh ¢xhiru najcni? Palga rujn-
sireni laaca o palga guluiipac laaca
najc xhigabreni rusule'reni xtidx Crist;
rbaa lazé sa'csi care'ch xtiidxni niluxh
sibaaru lazi. 19Anand laaca guirid
loj guiraa recosre sa'csi canabtu lo
Dios xcuentd. Luxh xcélracndj Sprit
xten Jesucrist 29rujn runlod, rbéziza
dina jianxtuid. Ni'cni dina guidxeba
guinid, si'cni runépac, sigajcza runi naj
te gac guilid'pd xpala'n Jesucrist con
tiexhd palga guiband o palga gueta.
21Sa'csi palga guibani, su'd lo Jesucrist;
luxh palga guetid sundru gaan. 22Palga
guibandru lo guedxliujre, sajcru guni
xtzuun Dad Jesucrist, ni'cni dina gacbed
xhinic cued xca'd. 23Nagajn najcni par
nard cued lo guiro'preni. Te lajt runad
xhigab: malaii guetd te cha'a cadro yu'
Jesucrist sa'csi ni'c najc hueenru par
naré. 24 Niluxh stee lajt nanched nungéjl
guibanidru lo guedxliujre xcuent la'tu.
25 Niluxh nari racbeépac sianndaru la'tu,
su'dru lojtu te chanuurutu lo xtidx Je-
sucrist, te guibalajztu lo yélrililajz, 26 te
guibalajzrutu xcuenti loj Jesucrist che
guibisacé lojtu stehualt.

27 Colhuiitis guibajntu si'cpac ni rnii
xtidx Jesucrist, te palga jiddhuidtu o
palga ruti nar, jiejn diaga sugadzu'tztu,
rujntu tejsi xhigab, nadxaag sa'tu ru-
jntu tejsi dzuun con ydlrililajz xten



Filipenses 1:28

xtidx Jesucrist. 28 Na'c guidxejbditu re-
nani rdxe'ch lojtu. Laareni huenliisi
rusen agunijtreni ni'c rdxe'chreni, ni'cni
la'tu huenliisi rusen agulaatu nen dojl
si'c baniidx Dios, ni'cni ditu guidxe'ch.
29Sa'csi lojtu abaniidx Jesucrist chalila-
jztu xtiidxni. Niluxh xhet ni'ctis; niga-
jeza tedtu trabajw xcuent laani. 30 Cade-
jdtu lagajc trabajw ni cahuiitu gud-
edd luxh naj riejn diajgtu cadedsica
trabajwga.

Xciélnalaslajz nijza
xcédlgurobduxh Jesucrist

2 ¢La ruspaa Jesucrist lajztu? ¢La
racndj xcdlrindlajztu la'tu? ¢La yu'
Sprit Dxan xtenni con la'tu? ¢La yu'
xcélsandlajzni ndj xcalrulaslajzni las-
tootu? 2Palga yu'ni, colguspaa lazi,
colyejn tejsi xhigab con nard, colga'p
lagajc yalsandlajzga, colguidxaag sa'tu,
colyejn tejsi xhigab. 3Na'c guntu nicla
tej dzuun sa'csi cayutu lagajc la'tu, na'cza
guntu dzuun te ché'p xpala'ntu. Colyejn
xtzuuntu con yélnalaslajz, colhuii loj
sa'tu si'c benroru lojtu. #Na'c jiu chu
tejtu lagajctis xhixtenni, coljiu tejgatu
xhixten sa'ni.

5Colga'p lagajc sa' xhigab nani gojpza
Jesucrist ®nani mase najcni sigajc Dios,
dini niniazdzu'tz xcélrnibee Dios, 7 alga
basa'nni te laad yalrnibee nani rajpni
con Xtadni Dios te gujcni mos cheni go-
jlni lo guedxliujre. Gujcni si'ctis te bejn.
8 Che gujcni si'ctis ben guedxliuj, gujeni
ben nadolajz, ben nasobdiidx. Basoobni
xtidx Dios, gujtni lo crujz, luxh yalrejt
lo crujz najc te yélrtuiduxh. © Ni'cni bas-
pansac Diosni, gule'cni Crist te lajt ni
najc jiaaru, badeedza Dios sajcru lajni lo
laj guiraa relaj ni rusi't bejn. 19 Luxh che
jiejn diajgreni laj Jesucrist, suzuxhijb
guiraa reni yu' xhaguibaa, guiraa reni
yu' lo guedxliuj, ndjza guiraa reni yu'
nez nen yuj. 11 Te guiraareni gacbeepac,

guiniizareni: “Jesucrist najc Dad”, te si'c
ché'pduxh xpala'n Xtadnu Dios.

Rexpejn Jesucrist najc si'c
bajl ni rusanij lo guedxliuj

12Ni'cni, resa'd ni sanilazi, sigajcni
rusoobtu xtidxd cheni suganii la'tu,
sigajcza colgusoob xtidxa naj ni yu'a zijt,
colhuii tejgatu xho gac laatu nen dojl,
colyajc bejn ni rusoob diidx con yalrdx-
ejb. 13 Sa'csi Dios najc ni rujn dzuun nen
lastootu te rajc rujntu xhigabsa'c, dx-
ejc racndjzani la'tu te rajc rujntu si'cni
rlajzni.

14L0j guira'ti ni rujntu, na'c gusmo-
jmtu, na'cza gun tiop lajztu, 15te rut
gucuaquijditu, te gactu bejn ni ruchaag
chutis bejn, gactu xi'n Dios, bejn nani
xhet xtojldini yu' lal ni tre'tu loj re-
benguijdx ni rujn redzundxuudx. Nez lo-
jreni gactu si'c te bajl ni rdimbicha' si'c
rebalxhaguibaa che nacijy, 16sa'csi ara-
pdzu'tztu xtidx yilnabajn ni runiidx Crist
nen lastootu te guspaatu lazéd dxej cheni
jidad Jesucrist, sa'csi xhet xlia'di gujc
xtzund, xhetza xlia'di cayuné dzuun naj.
17 Mase lagajc xtiend guixe' te guiza' te
gojn ni xca' Dios xcuent xcélrililajztu,
rbaa lazi, sibalazniiza la'tu. 18 Sigajcza
colguibaa lajztu, colguibalaznij nara.

Timoteu con Epafrodito

19Nez loj Dad Jesucrist cayunlod gux-
halgacd Timoteu lojtu te nidjza nard
guibaa lazd che agucbed xho yu'tu ne-
jzga. 20 Sa'csi rutru rapddi nani rujn tejsi
xhigab, tej ni guliipac gun dzuun, ji-
upacni la'tu. 21 Guiraa rebejore rujntis
xtzuuncareni, direni jiu gunreni xtzuun
Jesucrist. 22Niluxh la'tu anajntu xho
rujn Timoteuw; si'c racndj te bi'n xtadni,
si'cza racndjni nard lo xtidx Jesucrist.
23Ni'cni rlazd guxhaldni te jiddhuiini
la'tu, fixgadsi don xho sasaj xcuenti ree.
24 Cabézéza nez lo Dad Jesucrist don la
ndjza nara sajl jiddhuigacéatu.

25Niluxh rchaloid nanabpac guxhali
bejtznu Epafrodito ni najc sa'a loj dzuun,
loj retrabajw ni cadejdnu. Lagajc la'tu
baxhaltuni te jiuni nard, fiini xhini'c
rquind. 26Laani rlazduxhni fiini lo-
jtu, lacti cayu'ni yérsia' sa'csi gucbeetu
gucxhuuni. 27 Guliica gucxhuuni cuen-
tro, ameer niejtni, niluxh Dios balasla-
jzni laani, luxh xhet laatisni, balaslajz-
zani nard te di nidedédru loj ydlnahuin-
lajz ni yu'd ree. 28 Ni'cni rlazé guxhal-
gacini te guibalajztu che fisactu lojni,
ndjza te na'cru gac-huinlazi xcuent la'tu.
29 Colca'ni con yalrbalajz si'c bejtztu lo
xtidx Dios, sigajcza colyejn reni najc
sigajc laani. 30 Xcuent xtzuun Jesucrist
ameer niejtni, dini niu xcilnabajntisni te
bejnni redzuun nani di niajcdi niujntu la-
gajc la'tu xcuenta.

Te ydlnabansa'cpac

Naj rebetzd, colguibalajz nez lo Dad

Jesucrist. Xhet najcdi gucuasaci la-
gajc rediidx nani abacuai lojtu, sa'csi
sacndjni la'tu. 2 Colnati renani najc si'c
béd'cw. Colnatiza rebejn nani rujn dzun
guijdx. Colnatiza reni ru' bee tiejx-
htisreni luxh xlia'si rujnreni si'c. 3Re-
nani guliipac yu' bee najc nuure nani
ahuililajz xtidx Dios, rienzanu xtzu-
unni si'cni rlajzni sa'csi ayu' Sprit Dxan
xtenni nen lastoonu. Rbalaaznu sa'csi na-
jenu xpejn Dad Jesucrist, xhet xcuentdi
redzuun ni rujn tiejxhnu. 4Nari sajcza
guibalazd xcuent ni rujn tiexhi. Palga
yu' chu tej ni rbalajz, nard rbalazidru
5sa'csi guyu'a bee che guyu'd xhujn gu-
bijdx; naréd naci te rexpejn Israel; nard
naci tej rexpejn toBenjamin, nacéi te he-
breo, luxh xtadd najc te ben hebreo;
xcuent leii naci te farisee. ® Basobduxhi
guiralii rextidx Dios ni caj lo leii ni'cni
basacsiduxhad rexpen Jesucrist; xcuent
yédlnabansa'c xten leii, xhetliidi xtola
yu'; basobdzu'tzd xtidx leii. 7 Niluxh naj
rediidx nani galoo beni xhigab sac-

duxh, naj xhet sajcdini sa'csi sandlazd
Jesucrist. 8Niluxh maazru rund: runi
xhigab xhet sajcdi guiraa nani rapi,
sa'csi maazru sacduxh yélriembee Jesu-
crist ni najc Dad xtend. Xcuent Jesucrist
gulédlaza guira'ti, guira'ti najc si'c guixbi-
ujy nez lod te guni gaan Jesucrist, °te
chu'd lojni, xhet xcuentdi xcélnabansa'ca
ni najc xcuent leii, alga xcuent yéaln-
abansa'c ni najc xcuent xcélrililajz Je-
sucrist, ydlnabansa'c ni najc xten Dios
xcuent yélrililajz. 1°Ni'cni rlazi gum-
bedru Jesucrist loj yélrnibee ni rajpni
sa'csi huistie gubansa'cni sacni loj re-
bengut, te gumbeidru retrabajwduxh ni
gudejdni, te gana xho guni ni rlajz Dios
si'c gucbee Jesucrist, bejnzani ni rlajz
Dios che gujtni. 1! Te gac guidzuni lo
yéalguibansac loj rebengut te xca'a yaln-
abajn par tejpas lo Dios.

12Djzana guinid “abend gaan” o
“anacd bensa'c”, alga sanudtis te guna
gaan yidlnabajn nani cua'd lo Jesucrist.
13La'tu rebetzd, dipacna gund cuent
alabend gaan, niluxh tejtis nani runi,
riallazd nani agudejd, rusgaid naa
si'cni guiniazé nani churu gac. 14Si'cni
sanuutis ruxun bejn te gunni gaan xhi
guzalajzni, si'cza sanuutis cayuni dzuun
nani baniidx Jesucrist lo4, te che abeni
gaan dzuunga sica'd ni guzalajzni,
nalajznu sibejdx Dios nard cha'a loj
Jesucrist.

15 Guiraanu nani ahuililajznu, nanab
jiennu lagajc xhigabga, niluxh palga
la'tu guntu ste'ca xhigab, rchalod lagajc
Dios suluilojni lojtu xcuent ni et laadi
cayujntu.

16 Naj, cadrotis abidzunnu lo nani
abiembeenu, sigajcza nanab guibansi-
jenu, chanuutis gusoobnu rediidxga;
nungdjl guibajnnu loj rediidxre, jiennu
tejsi xhigab.

17Rebetzd, coltanajl nard, colyejn
si'c rund nard, colhuiiza rebejn nani
nabajn si'c naband. !8Xhidajl huélt

agunid lojtu, naj rondli rnisacid lojtu,
yu' xhidajl reni rdxe'ch lojtu, rniya-
jreni nani bejn Jesucrist che gudijxni
xtojlnu lo crujz. °Redee che luux
xnezyujreni sinitlojreni, sa'csi xtioozreni
najc yalrausa'c; luxh rbaali lajzreni
rujnreni dzun xtujy; luxh riutisreni
xcdlnasa'c guedxliujre. 29Niluxh nu-
ure, xhaguibaali najc laadxnu, luxh
ro'cli cabddznu jidad nani ruslaanu nen
dojl, nalaaznu lagajc Dad Jesucrist.
2lLaani suchaani tiexhnu ni rajpnu lo
guedxliujre, te gac tiexhnu sigajc najc
tiejxhni lo xcélrnibeeni. Sujnni dee con
yalrnibeduxh ni rajpni te rnibeeni loj
guirali'ti, guiraa nejz.

Colguibalajztis xcuent Dad Jesucrist

Ni'cni rnid lojtu, rebetzd nani
4 sanédlazd, lojtu ni rlazi fisacd, lojtu
ni ruspaa lazd, lojtu ni najc yélnasa'c
xtend, colsudzu'tz loj xtidx Jesucrist.

2Rniabduxhi lo Evodia nijza lo Sin-
tique, rulidxdreni gunreni tejsi xhigab
xcuent Dad Jesucrist. 3Sigajcza rniaba
lojlu betza, ni runndj nard dzuun, guc-
ndj regunaare ni benndj nard dzuun,
bideednu trabajw xcuent xtidx Jesu-
crist. Gucndjza Clemente ndjza guiraa
reni benndj nard dzuun; alajreni caj nen
reguijtz xten ydlnabajn par tejpas.

4Colguibalaznijtis Dad Jesucrist;
stehudlt rnid: colguibalajz. ®Sugacbee
guiraa rebejn xho najc xcdlnabajntu lo
xtidx Dios. Asidddzungajxh dxej xten
Dad Jesucrist.

®Na'c guidxejbtu, colnabtis lo Dad
guira'ti, colgudeedza xquixtios lojni lal
ni cabedx-canabtu lojni. 7 Dios guniidx
xcélrbedxilazduxhni, nicla guntu xhigab
lacti najc yalrbedxilajzga. Yalrbedxila-
jzga ga'p lastootu nédjza xcériejntu loj
Dad Jesucrist.

Colyejn xhigabsa'c

8 Mbaj naj, deetis guinié lojtu rebetza,
sa'tis rediidxre gusaantu chu loj rexhiga-
btu: guiraa ni najc guliipac; guiraa redi-
idx ni nanab guilid'pni xpala'nni, guira'ti
nani nacsa'c; guira'ti nani naya; guira'ti
nani najc saru; guira'ti nani rapsa'c
xpala'n lajni; ndj palga yu' xhi dzuun ni
nacsa'cpac, o palga yu' xhi te diidx ni sajc
guilid'p xpala'nni, xcuent guiraa reni'c
colyejn xhigab. °Nani bisieedtu, nani
cua'tu, nani biejn diajgtu, nani bahuiitu
beni, ni'c guntu te Dios ni rbecdxilajz,
laani jiannéjni la'tu.

Gojn xten refilipenses ni xca' Pabl

10Rbaduxh lazi nez loj Dad Jesucrist
sa'csi banasac lajztu gacnijtu nard. Guli-
ini; galooli rlajztu niacndjtu nard, luxh
di niajedini. 1! Diné guinié si'c sa'csi yu'
xhi cayddx4, sa'csi abisiedd guibaali lazé
loj xhitis ni rapa. !2Sajc guibani che
guxii rapé; sajc guibané che xhidal rapa;
abisiedd guibani xhotis: sajc gauduxha,
sajcza guiliand; sajc gapd xhidajl xhix-
tend, sajcza tedd trabajw. 13 Guira'tini
sajc gund sa'csi Jesucrist racndj nard.
14 Niluxh xhet najedi; laaca dzuun bejntu
che bejntu xhigab gacnédjtu naré la] ni
cadeda trabajw.

15Gacbee guejbtu, dad filipenses,
che gusloj caguluid xtidx Jesucrist
lojtu, cheni birid reguedx Macedonia,
nicla tej guidoo di niacndj nar4, la'tistu
gucndj nard. 19Cheni yu'dli guedx
Tesal6nica, baxhaltu meel lod tej-tio'p
huilt. 17 Niluxh nard di rlazi xca'dtis
xhixtentu ni guniidxtu, nani rlazi najc
tioobru xcélnasa'ctu nez lo Dios xcuent
dzuun ni rujntu ruxhaltu meel loa.
18 Naj acua'd guiraa ni baxhaltu, arapi
xhidajl, arapduxhi sa'csi acua'a nani
biddna Epafradito baxhaltu lod, te gojn
ni rlianejxh si'c guxhyaal, te dzunsa'c
ni rchaglajz Dios. 19 Dios xtend guniidx

lojtu guiraa nani riddadx xca'tu, si'ctisni
rajpni reyidlnasa'cduxh xhaguibaa con
Dad Jesucrist. 20Colguilid'p xpala'n
Dios xtadnu guixe-guixee par tejpas.
Si'c gacni.

Lult xtixtios

21 Coldeed xtixtios lo guiraa rebejn ni
abia lastooni nez loj Dad Jesucrist. Re-

bejtznu ni yu' ree ndj naréd ruxhalnu xtix-
tios lojtu. 22 Guiraa rebenree ni abia las-
tooni nez loj Dad Jesucrist ruxhal xtix-
tios, niluxh ruxhalru resa' César xtixtios
lojtu.

23 Suga'p xcélracndj Dad Jesucrist las-
tootu. Sugacni si'c.

Te Guijtz Lo Reben Colosas

Bacuaa Pabl loj reben guidoo
ni yu' guedx Colosas

Nard, Pabl nacd te apost xten Je-
]. sucrist. Dios gule nard. Nard néjza
bejtznu Timoteu 2 cagucuaanu reguijtzre
loj reben Colosas nani nabannaya rujn-
reni si'cpacni rlajz Dios, nédjza reni najc
bejtznu lo xtidx Jesucrist. Xca'tu yélrac-
ndj ndjza yalrbedxilajz xten Dios xtadnu.

Rniab Pabl gudeed
Dios ydlnajn xtenni

3Rdeednu xquixtios lo Dios xtad Dad
Jesucrist rniabnu lojni xcuenttu guixe-
guixee. 4Abiejn diajgnu xho rililajztu
xtidx Dad Jesucrist, nédjza xho sanila-
jztu rebejn ni ahuililajz xtidx Jesucrist,
Ssa'csi cabdjztu xca'tu reyilnasa'c ni
yuchee xhaguibaa par la'tu. Laa xcuent
reni'c ni biejn diajgtu cheni bacuadiajgtu
xtidxlii Jesucrist xcuent yalruslaa lo dojl.
6Laa rediidxga ni abiddd lojtu sigajc
ni bire'chni guideb lo guedxliuj, luxh
cayac xhidajlru rebejn ni cayacbee di-
idxre, asalilajzreni diidxga, sigajc guza-
jetu la'tu. Cheni biejn diajgtu xtidx Je-
sucrist, dxejc biembeezatu guliipac najc
xcélrulaslajz Dios. 7 Sigajcza bisieedtuni
lo Epafras, ni sanuutis cayacnéjni nuure
lo dzuun. Laani najc te bensa'c, yu'ni lo-
jtu cayujnpacni xtzuun Jesucrist lacuaa
nuure. 8 Laani abasule'ni diidx loonu xho
sanédlajz sa'tu sa'csi nabajn Sprit Dxan
xten Dios nen lastootu.

9Laa ni'cni dxejli nani biejn
diajgnu diidxre xcuenttu, di cuiiz
cabedx-canabnu lo Dios, canabnu

gacbeduxhtu xho rlajz Dios guntu,
guniidxni  guiraa  yilnajn  néijza
gusanijni xcériejntu 10te guibajntu
si'cni nungéjl guibajn bejn ni sanajl Dad
Jesucrist, te guspaatu lajzni lo guiraa

redzuun. Chanuuzatu gunrutu guiraa
redzunsa'c nédjza jianijru xcériejntu
xcuent yélriembee Dios. 1 Tioobrutu
loj xcélnadip, xcélrnibee Dios te guibaa
lajztu  gusutiplajztu, cue'cdxilajztu
loj xhitis ni sajctu. 12Guibalajznu
guideednu xquixtios loj xtadnu Dios
nani basudzu'tz nuure te xcanu
yidlnabajn par tejpas sigajc guiraa
rebejn nani ahuililajz xtiidxni yu'reni lo
xpianijni. 13Laani abaslaani nuure loj
xcédlrnibee yélnacdjy, abateedni nuure
lo xcdlrnibee xi'nni ni sanilajzni. 14 Laa
ximni ni baslaa nuure nen dojl cheni
baxhe'ni xtiejnni, gujtni lo crujz, dxejc
gudijxni rextojlnu.

Gubisacnu loj Dios
xcuent xcilgujt Jesucrist

15Rut rajedi ruhuii lo Gueb-Dios,
niluxh xi'nni najc si'cpac najc Dios;
sicpac rujn lojni. Laani guyu'ni ga-
lodoo luxh rnibeeni lo guiralii ni yu'
lo guedxliuj. 16 Por laani benchee Dios
guiralii ni yu' xhaguibaa ni yu'za lo
guedxliuj, renani ruzen sigajc renani
di guzen: rereii, ndjza reni rnibee loj
rexangl Dios, ndjza reni rnibee loj
rexangl bendxab, nigajcza reyilrnibee
xten reguixhajg, sigajczani loj regubier,
lo reguxhtis ni rajp yélrnibee, guiraani
guc-chee por laani, nidjza par laani.
17 Alanabajn Jesucrist galooli, che gajdli
guirixtiej guedxliuj. Por laani yu' guira'ti
ni yu'. 18 Laani najc nani rnibee guidoo,
nalajznu rebejn nani ahuililajz xtiidxni.
Laani najc ni gulédxtiej guira'ti. Ganid-
doo laani hudjs lo rebengut te rnibeeni.
Loj guira'ti ni yu' laatisni najc nani sajc
guinibee. 19Sa'csi bidxaglajz Dad Dios
ga'p Jesucrist guiralii yalrnibee nani
najc xten Dios, 20 por lagajcza Jesucrist
badzu' Dios guira'ti ni yu', guibi'reni lo-
jni, reni yu' lo guedxliuj sigajc reni yu'
xhaguibaa, sa'csi abiéjl-lajzni, aguredxi
lajzni sa'csi bixe' xtiejn Jesucrist lo crujz.

21 Luxh la'tu gujctu si'c benzijt lo Dios
sa'csi galoo rdxe'chtu lo Dios nen las-
tootu xcuent redzunguijdx nani bejntu.
22Niluxh naj abijl-lajz Dios abadzu' Je-
sucrist la'tu, agucnayatu gubi'tu lo Dios
xcuent xtiejn Jesucrist ni baxhe'ni lo
crujz cheni gujtni. Ni'c bejnni te che
suutu nez lojni, xhetiru xtojltu, xhet
xhi guiniidi Dios lojtu sa'csi anaya-
pactu. 23 Niluxh ridjl chanuu sudzu'tztu,
cuedxitu lo yaélrililajz. Na'c gusaantu
chu gusiejch-lajztu te cuélaztu xtidx Je-
sucrist nani abiejn diajgtu. Rediidxga
abasule'zanu loj guiraa rebejn ni re'
lo guedxliujre. Luxh lagajc nard, Pabl
rusule'd diidxga sa'csi parpac ni'c gule
Dios nara.

Dzuun guidoo najc xcuent Pabl

24Naj rbalazd cadedd trabajw
xcuenttu sa'csi retrabajw ni cadeda
lagajc nard cagusa' nani caydidx lo
retrabajw xten Crist xcuent guidoo,
nalajznu rebejn ni ahuililajz xtiidxni,
ni najc si'c tiejxh Jesucrist. 2°Ni'c
nacd te bejn ni rusule' diidx nen
guidooga. Dzuunga baniidx Dios
gund par xcdlnasa'ctu te gusule'dpac
guiragajc xtidx Dios, 26te gacbeenu

rexhigabxhiga'tz nani najc xhiga'tz
galododuxh niluxh naj abaluiini
redidx-xhiga'tzre loj rexpejnni.

27Lojreni bejn Dios xhigab guluiini
reydlnasa'c xten yilrdimbicha' xten
redidx-xhiga'tz ni cagusuleni loj
rebenzijt. Yélxhiga'tzre sidloj Jesucrist
rbéjz nen lastootu ni'c runlojtu chaldjztu
lo yélrdimbicha' xten Dios.

28 Rusule'nu diidx xcuent Jesucrist,
ruliidxnu guiraa rebejn, guideb yilnajn
ruluiinu te guisa' yédlnajn xten guiraa re-
bejn xcuent Jesucrist che guidzujnreni
nez loj Jesucrist. 29Xcuent dzuunre
guideb xtipd rund dzuun con guiraa
yéalrnibee nani runiidx Jesucrist nara.

Rlazé gacbeetu lacti cadedi trabajw
2 xcuentu, ndjza xcuent reni yu' guedx
Laodicea, nédjza xcuent guiraa reni gajd
gumbee nari. 2Te tioob lastoo guiraatu
sa'csi abidxagsa' lastootu lo yélsanilajz,
ndjza te ga'ptu guiraa reyilnasa'c ni rajp
bejn che racbesa'creni xtidx Dios. Te
gumbeezatu guiraa redidx-xhiga'tz xten
Dios xtadnu néjza Dad Jesucrist. 3Nen
lastoo Dios ndjza lastoo Jesucrist naga'tz
guiraa reydlnasa'c xten guiraa reyélnajn,
guiraa yalnumbee. 4 Dee rnii lojtu te di
gusguee chu gusgueetu con rediidx-xhii.
5Te palga ruti nard ro'c, canaj lazi la'tu,
cabaa lazd cahuid laaca cayujntu, sug-
atzu'tztu loj yélrililajz xten Jesucrist.
6Ni'cni sigajc ni huililajztu xtidx
Jesucrist, sigajcza colchasandj Jesucrist.
7 Colsudzu'tz lo Jesucrist si'c rsiobdzu'tz
xlobaa te yajg. Colsudzu'tz lo yalrililajz
xten Jesucrist si'c ni abisieedtu.
Colgudedduxhru xquixtios lo Dios.

Yilnabancoob ni rudeed Jesucrist

8 Colhuii, na'c gusaantu guxhiid bejn
xcalrililajztu con xtiidxtisreni ndjza redi-
idx nani xhet sajcdi, si'c najc xtidx reben
galoo, nijza si'c najc diidx xcuent xhigab
xten reben guedxliuj, di rediidxga gac
si'cni rlajz Jesucrist.

9Sa'csi guiralii ni najc Dios,
lagajc ni'c najc Jesucrist, niluxh yu'
tiejxh Jesucrist. 10Xhet caydadxdi lo
yilnabajn xten Dios ni rajptu sa'csi
najctu tejsi con Jesucrist. Laani rnibee
guiraa reydlguxhtis, guiraa reyalrnibee
ni yu' guira lajt. 11Sa'csi huililajztu
Jesucrist aguyu'tu bee, niluxh xhet
beedi nani rusél bejn con naareni, alga
xpee Jesucrist, ni najc yilrusia xtojl
bejn sa'csi rusaan bejn redzunguijdx,
rujnreni tejsi xhigab con Jesucrist. Si'c
najc xpee Jesucrist. 12Cheni gurobnistu
najcni si'cni agujttu ni'c biga'tztu con
Jesucrist, najczani si'cni gubansactu
con laani sa'csi huililajztu rajp Dios

yalrnibee nani gulédssac Jesucrist lo
rebengut. 13 Che najctu si'c bengut lo
dojl, ndjza sa'csi di bee niu' tiejxhtuy,
dxejcli baniidx Dios yélnabajn par
tejpas lojtu con Jesucrist, badzucajni
guiraa rextojlnu. 14 Dios badzucaj guiraa
releii nani basduu nuure nen dojl,
badzucajnini lojni, sa'csi bacuaanini lo
crujz, cadro gudijx Jesucrist guiralii
rextojlnu. 15Cheni gujt Jesucrist lo
crujz bejnni gaan loj reyélguxhtis nijza
guiraa reyéalrnibee xten bendxab néijza
rexspritni. Basanxtujynireni nez 1oj
guiraa rebejn. Laani bejnni gaanreni
cheni cuajni lo crujz.

Colquiil recos ni najc xten xhaguibaa

16Nicla tejtu na'c cubee sani xcuent
reyalrajw nijza reyalrd', niclaza xcuent
redxe lanij ndjza rexchej rebdicoob,
ndjza redxej ni rusilajzni. 17 Guiraa
redee najc si'csi te balaa xten nani
churu jidad, te guluiireni ni rujn bal-
aaga, nalajznu ni'c najc Jesucrist. 18 Na'c
gusaantu gudzucaj bejn xcélnasa'ctu te
gunreni gactu nadolajz, te gantu reangl.
Sa' bejnga richu' loj nani gajdreni fii;
rchaloreni najcreni benro xcuent lagajc
xhigabreni. 19 Laareni direni chanajl Je-
sucrist nani rnibee, nani rujn roobru
tiejxhni, nalajznu rexpejnni, sa'csi lojni
rca'reni ni rquiin lastooreni, te ruchaagni
sa' tejgareni si'c nadxaquiid baal cud'
dzujt lo tiejxh bejn, te gacreni tejsi con
Dios.

20La'tu agujttu con Jesucrist, abiri-
itu lo rexhigab xten guedxliujre. Naj
¢xhicuent guibajntu sigajctis nabajn re-
bejn nani di gumbee xtidx Jesucrist,
a? ¢Xhicuent rusoobtu rediidx ni caj
lo releii? Loj releii caj sa' diidxre:
21“pj chahuallu dee, di gaulu ni'c, di
canlu dec.” 22Luxh guiraa redee rnit-
loj che runnijnini dzuun. Luxh guiraa
sa' leiiga najc diidxtis nani ruluii bejn.
23 Guluiicani sa' releiiga rien asdoo ru-

luiireni yalnanduxh, luxh che rusoob
bejn releiiga rchaloreni rajnreni Dios,
rchaloreni rac nadolajzreni, rusacsireni
lagajc tiejxhreni. Niluxh xlai'si rujnreni
guiraa redzuunga, sa'csi sanuutis rujn-
reni si'ctisni rlajz tiejxhreni.

Palga anabansactu con Jesucrist,
3 colquiil reyélnasa'c ni yu' xhaguibaa
cadro sobga' Jesucrist xladbee Dios.
2Colyejn xhigab xcuenttis reyilnasa'c
ni yu' xhaguibaa, na'c guntu xhigabtis
xcuent reni yu' lo guedxliuj. 3La'tu ana-
jetu si'c bengut loj reyélnasa'c ni yu' lo
guedxliuj, luxh yilnabajn ni rajptu naj,
yélnabajnga naga'tz con Dios xcuent Je-
sucrist. 4 Che guluiilosac Jesucrist ni najc
xcdlnabajntu, dxejc nijza la'tu suluiilo-
jtu con laani lo xcélrdimbicha'ni.

Yilnabanbiejw con yédlnabancoob

5 Colcuilaz redzunguijdx xten
guedxliuyj nani rujntu, yélrusguee
gunaxteb, yalrujn recosdxuudx, recos
ni rdxaglajz tiejxhtu, rexhigab-guijdx,
yéalrsidb-lajz xhi xten bejn, guiraa
redee rujn runijt bejn lo Dios sigajc
rujn bejn che rajn bejn rebanijb.
6Guiraa  redzuunga rujn  ridad
xcédlrdxe'ch Dios yejc renani rujn sa'
redzuunga. 7Nédjza la'tu bejntu sa'
redzunguijdxga galoo cheni guyu'tu lo
sa' yilnabajnga. 8 Niluxh naj nijza la'tu
colgusaan recosre; nalajznu yélrdxe'ch,
yéalruche'ch sa'ni, yalrujn latzsiaj sa'ni,
yéalrniyaj sa'ni, ndjza rediidx-dxuudx ni
rniitu. Na'c gusgueetu resa'tu, sa'csi
nanab gusaantu nani bejntu cheni
guyu'tu loj redzunguijdx. 10 Colyajc te
bencoob, ni guixe-guixee cayanijru
xcdriejnni, te gumbesa'ctu Dios, te
gactu sigajc najc Dios ni benchee
benguedxliuj. 11Lo yélnabancoobre
rutiru benzijt, niclaza xpen Israel, rutiza
rebejn ni ru' bee, niclaza bejn ni di chu
bee; rutiza benzijt, niclaza bejn ni sidad
zitduxh; rutiza mos, niclaza bejn nani

di chu lo bejn, sa'csi che rililajz te bejn
xtidx Jesucrist najcni tebloj con guiraa
reni rililajz xtidx Jesucrist; guiraareni
najc xpejn Jesucrist.

12Naj agule Dios la'tu te gactu
xpejnni nani gac naya, nani sanélajzni,
colguibajn con yélrulaslajz, na'c
guidxe'chtu, colyacnadoo con
yéalnadolajz, colniiza nadolajz.
13Colyujn huant, na'c guidxe'chtu
loj sa'tu, palga yu' chu sa'tu rdxe'ch
loj sa'ni, colgusidjl-lajztu sigajcni
basidjl-lajz Dad Jesucrist lojnu xcuent
rextojlnu. 14 Che abejntu guiraa recosre,
colguiilru yilsandlajz nani rusa' loj
guiraa recosre. 15Xcélrbedxilajz Dios
guinibee nen lastootu, sa'csi parpac ni'c
gurejdxni la'tu, te gaczatu tejsi con
rexpejn Jesucrist. Colgudeed xquixtios
loj Dios.

16Xtidx Jesucrist chuduxh nen las-
tootu con guiraa yilnajn, te guluiituy,
te gulijdxtu tejga resa'tu con redij nani
guld'p toDavid xpala'n Dios, ndjza redij
nani roltu, néjza redij nani rlid'p xpala'n
Dios. Redijga golnu te guideednu xquix-
tios lo Dios nen lastoonu. 17 Guira'ti nani
guntu, sigajc rediidx ni rniitu, sigajcza
redzuun ni rujntu, colyejn guiraani con
laj Dad Jesucrist, coldeed xquixtios lo
Dios xtadnu con laj Jesucrist.

Xho nanab guibajn te famil ni
najc xpejn Jesucrist

18 Regunaa nani abachnaa,
colgusoob xtidx chadltu sa'csi si'c
rlajz Dad Jesucrist. 19Reniguii nani
abachnaa, colchanilajz chéailtu, na'c
guidxechnijtureni. 20Reni najc biuux,
colgusoob xtidx xtadtu loj guira'ti, sa'csi
si'c rchaglajz Dad Jesucrist. 2! Reni
najc Dad, na'c guche'chtu rexintuy,
didi gac-huin lajzreni. 22Reni najc
mos, colgucuadiajg xtidx xlamtu lo
guedxliujre loj guira'ti xtzuunni. Na'c
gunsa'ctu dzuun che cahuiitisreni

si'c rujn renani ruspaa lajz bejntis.
Con yélnadolajz colyejn dzuun sa'csi
sanilajztu  Dios. 23Guira'ti  nani
guntu, colyejnni guideb lastootu si'c
xtzuun Dios, et si'c xtzuundi rebejntis.
24Anajntu lo Dad Jesucrist sica'tu
yalnasa'c ni najc yidlnabajn par tejpas,
sa'csi loj Dad Jesucrist rujntu dzuun.
25Niluxh nani rujn recosguijdx, lagajc
xcuent recosguijdxga gudeed Dios
lojni, sa'csi tebloj rujn Dios guiraa
rebenguijdx.

Renani najc lam, coldeed loj
4rexmostu nani ridjl xca'reni sa'csi
anantu ndjza la'tu rajptu xlamtu
xhaguibaa.

2Colchanuu colnab lo Dios, colsusin
che rniabtu lo Dios. Colgudeed xquix-
tios lo Dios. 3 Colnabza lo Dios con nu-
ure te gacndj Dios nard gusule'd xtidx Je-
sucrist, te gusule'd redidx-xhiga'tz xten
Crist. Xcuent ni'cza yu'd nen latzguiib.
4Colnab lo Dios te guyasi gusule'd redi-
idxga si'cni ridjl guinia.

5 Colguibansin loj rebejn nani di gum-
bee xtidx Jesucrist, colgusule' diidx
cheni ridjl guiniitu lojreni. ®Rextiidxtu
nanab gacni si'c rchaglajz Dios, sarudux-
hza gac xtiidxtu te gacbeetu xho ridjl
gudzu'tu diidx loj tejgareni.

Lult xtixtios

7 Tiquico, bejtznu ni sanilajznu, ni
runsa'c dzuun, ni najc xmos Dad Jesu-
crist, laani gusule'ni diidx lojtu xcuent
guiraa rextzund. 8Ruxhaldni lojtu te
gacbeepactu xho yu'a, te guspaani la-
jztu. °Laani jiddndzani Onésimo nani
najc te betznu ni sanélajznu. Laani najc
tej resa'tu. Laareni gusule'zareni guira'ti
nani cadeednu ree.

10 Aristarco, nani yundj nard nen
latzguiib, ruxhalni xtixtios lojtu nijza
Marcw, betz prim xten Bernabé
(abacuad lojtu xcuentni, xho guntu,
palga jiddhuiini la'tu, sacru colhuiini).

11 N4jza Jests nani laaza Justo, ruxhal
xtixtios lojtu. Laatisreni najc rexpejn
Israel nani cayacndj loj dzuun xten
xcdlrnibee Dios. Laareni ruspaa laza.
12Epafras, ni najc te sa'tu, ruxhal
xtixtios  lojtu, luxh  rniabduxhni
xcuenttu lo Dios te sudzu'tztu guntu
guiragajc ni rlajz Dios guntu. !3Nard
rnilid xho rdzuun Epafras xcuent
la'tu, nédjza xcuent rebejn ni yu' guedx
Laodicea, ndjza guedx Hierdpolis.
14Lucas, doctoor ni sanilajznu, nijza
Demas ruxhalzareni xtixtios lojtu.

15 Coldeed xtixtios loj rebejtznu nani
yu' guedx Laodicea, nijza loj Ninfas,
néjza lo rebejn nani re' rolijzni. 16 Cheni
agulujx biltu guijtzre, colguxhalni te
jielni nen guidoo xten guedx Laodicea,
dxejcti colyelza guijtz nani baxhalé lo re-
ben guedx Laodicea. 17 Colye'tz loj Ar-
quipo: “Bahuisa'c xtzuun Dad Jesucrist
nani cua'lu lojni. Bensa'c dzuunga.”

18 Lagajc nard Pabl rucuai xtixtiosre
con lagajc nai, con lagajc xletra.
Colgusnaj-lajztu nard yu'd latzguiib.
Gacnij Dios la'tu. Sugacni si'c.

Guijtz Ganid Lo
Reben Tesal6nica

Bacuaa Pabl con rexamigwni lo
guidoo guedx Tesalonica

Nard, Pabl, nijza Silvan, nijza Tim-
]. oteu cacuaanu guijtzre lojtu, resanu
ni yu' guidoo lo guedx Tesaldnica, reni
yu'lo Dios Xtadnu néjza lo Dad Jesucrist.
Guspaa Dios ndjza Jesucrist lajztu, gus-
cuecdxizareni lajztu.

Xho huililajz ben
Tesalonica xtidx Dios

2 Guet-guejt rdeednu xquixtios lo Dios
xcuent guiraatu, rnaduxhza laaznu la'tu
cheni rbejdx rniabnu lo Dios. 3 Ruzé'tnu
lo Dios xtadnu xho rujntu dzuun sa'csi
rililajztu xtidx Dios; nédjza xho rundux-
htu dzuun te racnijtu sa'tu ni xhet ra-
jpdi sa'csi rindlajztu Dios; ndjza xho
rutip lajztu cabdjztu guibi' Dad Jesu-
crist lo guedxliuj. 4Bejtznu, racbeenu
sandlajz Dios la'tu, laani aguleni la'tu.
58a'csi che basule'nu xtidx Dios lojtu, et
ganax diidxtis gujcni, niluxh xcélrnibee
Sprit Dxan xten Dios nen lastootu
bejn gucbeepactu diidx ni najc didxlii.
Nanchesa'ctu xho gujcnu che guyu'nu lo-
jtu. Si'c baluiinu la'tu te guibansa'ctu.

6Sigajcni nabanndjnu Dad Jesucrist
sigajcza gusloj cua'tu xmoodnu, ba-
soobzatu diidx guideb xcélrbalajz Sprit
Dxan xten Dios ni baniidxni lojtu, mase
gudejdtu trabajw. 7Si'c gujc te balui-
itu loj guiraa reni rililajz nez Macedo-
nia ndjza nez Acaya xho nungéjl gac.
8Ni'c abire'ch xtidx Dios, xhet nejzdi
Macedonia nijza Acayatis, bire'chza di-
idx guira nejz. Ro'c najnreni xho sanéla-
jztu Dios, ni'c xhetru nanabti guiniinu
lojreni. © Alga lagajc laareni rujyreni di-
idx xho guyunu lojtu; ndgajcza xho
basaantu gojntu rebandjb te rajntu Dios

ni nabajopac ni najc guliipac. 1°Ru-
jyzareni diidx xho cabdjzzatu guibisac
Jesucrist lo guedxliuj. Laazani najc Xi'n
Dios ni gulés Dios lo rebengut, Jesucrist
ni ruslaa nuurnu lo xcélrdxe'ch Dios ni
churu sidad.

Xhi bejn Pabl nen guedx Tesalénica

Naj lagajc la'tu najntu, bejtznu,
2 et xlia'di bio'pnu lojtu. 2Et najntu
xho gudéreni loonu, basacsireni nuurnu
guedx Filipos. Niluxh mase gudejdnu
trabajw, gusutijpnu lo Dios, xhet bidx-
ejbtinu basule'nu xtidx Dios lojtu, mase
gudejdnu trabajwduxh. 3Sa'csi dinu
nulijdx la'tu con didx-xhii, niclaza didx-
dxuudsx, niclaza diidx ni rusguee. 4 Sa'csi
rsoobnu xtidx Dios basannidjni nuurnu
xtiidxni, ni'c rusule'nu xtidx Dios. Dinu
guinii diidx te jiansa'cnu lo bejn, rni-
inu diidx te jiansa'cnu lo Dios ni ruhuii
lastoonu. ® Anajntu xho basule'nu xtidx
Dios. Nicla tej dinu ninii xhi stee diidx
ni xhet sajedi lojtu. Dizanu nusule' xtidx
Dios te xhiga'tz niennu gaan xhi nica'nu.
Dios nanchee xcuent ni riennu. © Dizanu
nidiil guilid'p bejn xpala'nnu, niclaza
la'tu, niclaza chu stee bejn, mase nungéjl
niennu niacbeetu rajpnu yéalrnibee sa'csi
baxhal Jesucrist nuurnu. 7 Niluxh guc
nadolajznu che guyu'nu lojtu, cuandjnu
la'tu si'c rcanij te nan rexpézni. 8Sa'csi
huinédlazduxhnu la'tu, biennu xhigab
xhet ganaxdi xtidx Dios guiniidxnu lo-
jtu, nijza lagajc xaimnu guniidxnu te
guseednu la'tu xtidx Dios sa'csi sanélaz-
duxhnu la'tu. °Bejtznu, la'tu rnalajztu
xho biennu dzuun te biennu gaan xcéln-
abaannu. Biennu dzuun dxej-yail, te di
niedndjtu nuurnu lal ni basule'nu xtidx
Dios lojtu.
10Lagajc la'tu nancheetu, sigajc
nanchee Dios, laaca biennu che guyu'nu
lojtu: gujenu bejn ni randuxh Dios,
gujecnu  bendxojn, gujcnu bensa'c.
11 Anajntu xho baliidxnu la'tu, xho



1 Tesalonicenses 2:12

bascuecdxinu lajztu si'c runndj te dad
rexingaanni. 12Guiraa dee biennu, te
guibansa'ctu si'c nungijl gun reni najc
xi'n Dios, lagajc Dios ni gurejdx la'tu
te chundjtuni lo xcélrnibeeni nijza lo
xcilrdimbicha'ni.

13Ni'cni rdedduxhnu xquixtios lo Dios
sa'csi che biejn diajgtu xtidx Dios ni
basule'nu lojtu, cua'tuni si'c xtidx Dios
xhet si'c xtiidxdi ben guedxliuj. Niluxh
gulii xtidx Diosni, sa'csi rusiani lastoo
renani rililajz. 14Bejtznu, dxejcti be-
jntu lagajc si'c rujn rebejn xquidoo Dios
nen reguedx Judea reni najc xpen Jesu-
crist; luxh gusajctu lagajc ni gusajcreni,
basacsi reben lajdxtu la'tu. Sigajcza biri-
najl rexpen Israelreni. 15Rexpen Israel
bagu't Dad Jesucrist, si'cza bagu'treni la-
gajc rexprofe'treni, renani bacuaa xtidx
Dios, barilaagwzareni nuurnu. Direni
chanidlajz Dios, dizareni gusaan chanajl
rebejn Jesucrist. 16 Che rlajznu gulijdxnu
reni digac rexpen Israel, te ndjza laareni
laareni lo dojl, direni gusaan, si'ctis
cagutajlreni xtojlreni. Niluxh naj abidad-
pac yélrdxe'ch xten Dios yejcreni.

Rlajz Pabl nihuisacni ro'c

17Bejtznu, mase biriinu ro'c, naj
dirunu guihuii lojtu, rnalazduxhnu la'ty,
batijp lajznu jio'pnu ro'c, rlazduxhnu
fisacnu lojtu. 18Rlajznu  nio'pnu,
nard, Pabl xhidal huilt rlazd niila,
niluxh bendxab di nusaan. 19 ;Xhini'c
najc xcalrbadznu, xcélrbalajznu,
xcélracnaronu? Lagajc la'tu gactuni che
suunu nez loj Jesucrist che jiddsac Dad
Jesucrist. 20La'tu najc ni ruspaa lajznu
ni rlid'pza xpala'nnu nez lo Dios.
Dxejc, che dirunu nutijp lajznu,
biennu xhigab bianxtebd guedx
Atenas. 2Dxejc baxhald Timoteu,
bejtznu nez loj Jesucrist, te biddhuiini
la'tu, sa'csi laani najcni te xpen Dios
ni runndj nuurnu dzuun, rniini xtidx
Jesucrist, te guscuecdxini lajztuy,

guzudzu'tzni xcélrililajztu. 3Te nicla
tejtu di guidxejb che jidad reyilhuin
sa'csi la'tu anajntu agule Dios nuurnu
ni'c sidejdnu trabajw. 4 Cheni yusijcnu
lojtu, rnixgaanu lojtu sidejdnu trabajw;
niluxh si'cni agusojb diidxga naj.
5Ni'cni diruna nutiplazi, baxhald chu
jiddnd diidx xho najc xcélrililajztuy,
sa'csi cadxebd andi abasguee bendxab
la'tu, luxh xlia'si biennu dzuun guyu'nu
lojtu.

6 Naj agubi' Timoteu, biddhuiini la'tu.
Biadnéni ganax didxlii xho sanuu rilila-
jztu xtidx Jesucrist, xho rindlajztuni,
ndjza sanuutis rnalajztu nuurnu, rlajz-
zatu fiitu loonu, sigajcza nuurnu rlajznu
fiinu lojtu. 7 Ni'cni, betznu, masé ridddx
xhixtennu, masi rdeednu trabajw, rbal-
ajznu sa'csi la'tu sanuutis rililajztu xtidx
Dios. 8 Naj laaca rdxunnu sa'csi racbeenu
sudzu'tztu nez loj xtidx Dad Jesucrist.
9Xhocha gac guideednu xquixtios lo
Dios xcuent guiraatu ndj xcuent yalr-
balajz ni yu' lastoonu xcuent la'tu nez
lo Dios. 19Dxej-yddl rniabnu lo Dios
gusaanni jiophuiinu la'tu te gusa'nu
guiraa rediidx ni caydadx gacbeetu
xcuent xcélrlilajztu.

1 Rniabnu lo Xtadnu Dios, nijza lo
Dad Jesucrist, gacndjreni nuurnu te gac
jiophuiinu la'tu. 12 Rniabzanu lo Dad Je-
sucrist, gunni gustiobruni lastootu te
ga'prutu yalrinélajz loj resa'tu nijza loj
guiraa rebejn, si'cni rindlajznu la'tu, 13 te
gunni sudzu'tz lastootu, na'c ga'ptu dojl
nez lo Xtadnu Dios, che jidad Jesucrist
nédjza guiraa rexpejnni xhaguibaali.

Guibajnnu si'c rchaglajz Dios

Naj, rebejtznu, rniabduxhnu lojtu,
4 rulijdxnu la'tu con laj Dad Jesucrist,
guibajntu si'cni baluiinu la'tu nungéjl
guibajntu te guspaatu lajz Dios, te si'c
chanuutis guibansa'ctu nez lo Dios.

2La'tu, anajntu rediidx ni baluiinu lo-
jtu con xcélrnibee Dad Jesucrist. 3La-

gajc Dios rlajz nayatis guibansa'ctu, na'c
gun niguii dojl guesnij gunaa ni di
gac chiilni, sigajcza na'c guesndj gu-
naa niguii ni di gac chéilni. 4 Tejgatu
gantu xho guibanndjtu chéaaltu nayatis
ndjza xpala'nni. ® Xhet si'c ni rujndi regu-
nadxab néjza reniguii, nicla si'c ni rujn
rebejn ni di gumbee Dios. ®Rut chute-
jditu gusguee bejtzni lo redzunguijdxre,
sa'csi Dios susacsi guiraa rebejn ni ru-
jnza redojlre, ni'cni abiniinu lojtu, agu-
nixgaanu diidxre lojtu. 7 Sa'csi Dios gure-
jdxni nuurnu te guibajnnu lo yilnaban-
naya xtenni, xhet lo yidlnabandxuudxdi.
8Ni'cni bejn ni di gucuadiajg rediidxre,
dini gac xtiidx te bejn ni dini cuadiajg,
xtiidxpac Dios ni dini cuadiajg, Dios nani
abaniidx Sprit Dxan xtenni loonu.

9Ditu guiquiin gucuadru diidx xho
chandlajztu resa'tu, sa'csi lagajc Dios
abaluiitu xho chanéilajztu resa'tu.
10Luxh rindlajztu guiraa reni rililajz,
guiraa reni siddd guideb nez Macedonia.
Ni'cni rniabnu lojtu bejtznu, ché'pru
xcélrindlajztu. 11 Colgutijp lajztu, dxitis
colguibajn, coljiu xtzuuncatu, lagajc
naatu colyejn dzuun si'cni agunibeenu
guntu. 12Te fii rebejn ni di chalilajz
laaca nabansa'ctu, n#gajcza te xhet
jidadxdi xhi rquiintu.

Xho gac che jiddsac
Jesucrist lo guedxliuj

13Bejtznu, rlajznu gacbeetu xcuent
rebengut te di gac-huin lajztu si'c
rujn rebejn ni di chalilajz xtidx Dios.
14Si'c ni rililajznu gujt Jesucrist, dxejc
gubansacni, sigajcza rililajznu suspansac
Dios guiraa reni nagayejs nen baa, re-
nani huililajz xtidx Jesucrist. Luxh che
guibi' Jesucrist, siddnénireni.

15Xcuent xcilrnibee Jesucrist rnis lo-
jtu, nuurnu ni nabajnnu che jiddsac Je-
sucrist, dinu nid loj reni nagayejs nen
baa. 16Sa'csi lagajc Dad Jesucrist sidjt

lo guedxliujre, sibedxa'ni, siejnza xse'
guixhajg ni rnibee, sibedxa'za trompet
xten Dios. Dxejc sibanxgaa reni nagayejs
nen baa, reni huililajz xtidx Crist. 17 Dx-
ejc nuure ni nabansijcnu sidxaagnureni
nen rebdj te lo bej chachagloonu Dad.
Si'c chonnu cholazndjnuni par tejpas.
18Ni'cni rnid lojtu, colcuecdxilajz sa'tu
con rediidxre.

Niluxh xcuent redxejga, reijzga, xhet
5 riquiinditu gucuaini lojtu, 2sa'csi
la'tu anansa'ctu sidzujn dxej ni jidad
Jesucrist cheni rut cayunlojdini, sigajc
che riddd te gubaan y&il. 3Che canii
bejn: “laaca dxunnu, dxunsa'cnu”, chela
gacbeereni acadejdreni trabajw si'c che
rdzujn yilnayan te gunaa che rajl
xi'nni, luxh digacdi guxunreni lojni.
4Niluxh bejtznu, di gac nayailtu te di
che xhet cayunlojditu dxej xten Jesu-
crist, guidzunxhiga'tz dxejga si'c gubaan.
5Sa'csi guiraatu najctu bensa'c nabajntu
lo bianij, lo rdxee, dinu gac benguijdx,
dinu guibajn lo yail, lo yélrcéjy. 6 Ni'cni
di nungdjl guidiesnu si'c rejs stecuaa
bejn, ni'cni nungdjl sunasinnu na'cza
jiennu redojl ni rlajz tiejxhnu. 7Reni
rejs, rejsreni yail, reni rsiojz, rsiojzreni
yéal. 8 Niluxh nuure nabajnnu lo rdxee,
ni'cni nanab na'c jiennu si'c, ridjl xca'nu
yélrililajz néjza yalrindlajz si'c rca' sol-
daad gamangw guiib ni rajecwni, ni
rusduu lastooni. Ridjlza guildzdzu'tznu
sa'csi yalruslaa lo dojl najc si'c xhumbrel-
guiib ni ru' yejc soldaad ni rusiduu
yejeni. 9Sa'csi di Dios nibe nuurnu te
chonnu gabijl, alga guleni nuurnu te
xca'nu ydlnabajn ni rudeed xi'nni, Jesu-
crist. 19Sa'csi gujt Jesucrist lacuaa nu-
urnu, te guibanndjnuni masid nabajnnu
lo guedxliujre o nagayejsnu nen baa che
guibi'ni. 11 Ni'cni, colguspaa lajz sa'tu,
tejtu sigajcza steetu, sigajcni cayujntu
naj.

Rulijdx Pabl resa'ni

12Bejtznu, rniabduxhnu lojtu,
colhuiduxh reni ruluii xtidx Dios lojtu,
sa'csi agule'c Dadreni te guinibeereni,
te  gulijdxreni  la'tu.  13Ridjlza
chandlazduxhtureni xcuent dzuun ni
rujnreni. Colcuedxi con resa'tu.

14 Rulijdxnu la'tu, bejtznu, colgulijdx
reni najc benlatsiaj; colsudzu'tz lajz reni
guxii rbalajz lo xnez Dios; colgacndj reni
di gumbesa'c xtidx Dios, colcuecdxi lajz
guiraasi bejn.

15 Colhuii di chu tejtu gunza dolguijdx
lo rebejn ni rujn dolguijdx. Laaca guntu
ganax dzunsa'c lo sa'tu, sigajcza lo chutis
bejn.

16 Colguibalajztis guideb nabajntu.
17Na'c cudiz guiniitu lo Dios. 18 Mase
xhitis rsiajctu, coldeed xquixtios lo
Dios, sa'csi si'c rlajz Dios gun reni
rililajz Jesucrist.

19Di cudlaztu xtidx Sprit Dxan xten
Dios ni rniini nen lastootu. 20Na'c

cudlaztu xtidx reni rnii xtidx Dios xcuent
nani churu gac. 2! Colquiil guiraa redi-
idx, coljiannéjtis rediidx ni najc didxsa'c.
22 Colbicaj lo guiralii dolguijdx.

23 Lagajc Dios, Dios ni rbecdxi lajztu,
gusiapac lastootu, te cucheeni xaimtu,
néj lastootu, néjza tiejxhtu, te na'c guntu
dojl ni di ridjl guntu te cudéztu dxej ni
guibisac Dad Jesucrist. 24 Dad ni gurejdx
la'tu rujnza guiraa ni rniini, ni'c sujnzani
guiraa redzuunre.

Ruzadiidxnireni

25Bejtznu, colnab lo Dios xcuent
nuurnu.

26 Colgudeed xtixtios lo rebejtznu ni
yu' ro'c.

27 Con laj Dad Jesucrist rnibed, goltu
guijtzre loj guiraa rebejtznu.

28 Gacndj Dad Jesucrist la'tu. Sugacni
si'c.

Guijtz Ni Rojp Lo
Reben Tesal6nica

Rucuaanu guijtzre lojtu, rexpen
Jesucrist ni rbajz guedx Tesalonica

Nard Pabl, ndjza Silvan nidjza Tim-
]. oteu, cacuaanu guijtzre lojtu, rebe-
jtznu ni yu' guidoo lo guedx Tesalénica,
reni yu' lo Dios Xtadnu néjza lo Dad Je-
sucrist. 2 Gacnj Dios Xtadnu néj Dad Je-
sucrist la'tu, guscuecdxizareni lajztu.

Gun Dios yalguxhtis loj rebendojl
che guibi' Jesucrist 1o guedxliuj

3Bejtznu, rudeednu xquixtios lo
Dios xcuenttu, si'c ridjl jiennuni,
sa'csi xcdlrililajztu siddroobru, né&jza
yalrindlajz ni rajp tejgatu ndjza sa'tu
siddroobruni. 4Ni'cni rlid'pnu xpala'ntu
nen reguidoo xten Dios. Rbaa lajznu
sa'csi rsiudzu'tztu sanuutis rililajztu
xtidx Dios mase rdejdtu trabajw, rusacsi
bejntu. >Dee ruluiipac xcélguxhtis Dios
najc laaca, ni'c rnii Dios ridjl jiu'tu lo
xcédlrnibeeni sa'csi cadejdtu trabajw
xcuent yalrnibeega.

6Sa'csi rujn Dios xhigab ridjlza quiix
reni bateedtu trabajw xtojlreni, ni'c su-
teedzani reni'c trabajw. 7 Niluxh la'tu ni
cadejdtu trabajw, sujn Dios gusilaznijtu
nuure che guluiiloj Jesucrist, siriini xh-
aguibaa siddnédjni rexanglni ni sajc, ni
rnibeduxh. 8Lo te balduxh sidddni, dx-
ejc guisloj susacsiduxhni reni di gan
Dios, dizareni gusoob xtidx Dad Jesu-
crist nani rudzucaj dojl. ©Guiraareni
sidejdreni trabajw, par tejpas aguni-
jtreni, zijt chureni lo Dios, lo yélrdim-
bicha' xten xcélrnibeeni. 10Che jiddd
Dad guiriini xhaguibaa, dxejga silid'’p
rexpejnni xpala'nni, sidxelojza renani
huililajz laani ndjza la'tu, sa'csi huilila-
jztu diidx ni basule'nu che guyu'nu lojtu.

11 Ni'c rniabtisnu lo Dios por la'tu, rni-
abnu lo Dios guinaj lajzni nabajntu si'c
ridjl guibajn reni guleni. Rniabzanu gu-
niidx Dios lojtu guntu guiraa redzunsa'c
ni rchaglajz Dios guntu, gacnéjzani la'tu
con xcélrnibeeni te guntu redzuun ni ru-
jntu sa'csi rililajztu. 12Te chd'p xpala'’n
laj Dad Jesucrist si'cni nabajntu, te laani
guilid'pzani xpala'ntu, xcuent yalrinalajz
xten Dios nédjza Dad Jesucrist.

Bendolduxh

Naj, rniabduxhnu lojtu bejtznu,
2 xcuent dxej ni jiddd Jesucrist, dxej
ni guidojpzanu lojni, 2na'c chugajtu
yarsia. Na'cza gusaantu guchejbreni
la'tu con diidx ni ruluii te bejn ni najc
profe't, nicla con diidx ni rnii stee bejn
lojtu, niclaza con diidx ni naareni lojtu
caj loj te guijtz ni naareni baxhalnu
lojtu, cadro caj “dxej ni guibi' Jesucrist
abidzujn”. 3 Na'c gusaantu gusguee bejn
la'tu xcuent rediidxre. Che gajd dxejga
guidzujn, su' bejn ni sibilaz xtidx Dios,
dxejc suluiloj benlatsiaduxh, xi'n nani
sinitloj par tejpas. 4 Bejnre silid'p lagajc
xpala'nni, sidxe'chni lo guiraa ni sand
laj Dios, ndjza xhitis ni rajn bejn, te
cueni nen xquidoo Dios, guluilojni si'c
lagajc Gueb Dios.

5;La di lajztu guisaj cheni guyusicd
lojtu, rnié rediidxre lojtu, 4? ©Naj la'tu
anajntu xhini'c ruscuédézni, te na'c guir-
icajni ansde guisa' redxej xtenni. 7 Te
yéalxhiga'tz najc dzunlatsiaj ni alacayajc
lo guedxliuj, cayaadxtis guibicaj nani
caguscudizni galdiini. 8Dxejc suluiloj
benlatsiaduxhre. Niluxh Dad Jesucrist,
sugu'tnini con bero'ni, che guibi' Jesu-
crist lo guedxliuj xpianijni sujn nitlo-
jni. 9Benlatsiaduxhre najc si'cpac najc
bendxab. Che guidzujnni, guidzujnni si'c
te bejn nani rnibee, sujnni seen, sujnzani
milagrw ni rusguee. 10Con xcillatsiaj
bejnre susgueeni guiraa renani alagunijt
lo Dios sa'csi direni nicédjb nindlajzreni

didxlii ni nuslaareni nen dojl. ! Ni'cni
susaan Dios jiddd te yélrusgueduxh te
chalilajzreni didx-xhii. 12Te gabijl jii
guiraa renani di nicdjb nililajz didxlii,
alga bidxaglajzreni yéllatsiaj.

Reni gule Dios guirii nen dojl

13Niluxh nuurnu ridjl gudeedtisnu
xquixhtios lo Dios por la'tu, bejtznu, ni
sandlajz Dad Jesucrist. Rudeednu xquix-
htios sa'csi galooli gule Dios la'tu te
guslaani la'tu lo dojl, xcuent Xsprit Dx-
anni ni rusia lastootu, néjza redidxlii ni
huililajztu. 14 Ni'cni che biejn diajgtu di-
idx ni basule'nu lojtu, gurejdx Dios la'tu,
te xca'zatu xcilrdimbicha' Jesucrist.

15 Naj bejtznu, colchanuu, colsudzu'tz,
na'cza jidllajztu rediidx ni balijdxnu
la'tu che guyu'nu ro'c, nijza rediidx ni
bacuaanu lo guijtz ni baxhalnu lojtu.
16 Lagajc Dad Jesucrist, néj Dios Xtadnu,
ni sandlajz nuurnu, ni ruscdjn lajznu par
tejpas, ni baniidx xcélrbddznu racnéjni
nuunu, 17 guspaani lajztu, gusudzu'tzni
la'tu lo guiraa redidxsa'c ni guiniitu
ndjza redzuunsa'c ni guntu.

Colnab lo Dios xcuent nuurnu

Bejtznu, colnab lo Dios xcuent nu-
3 urnu te chanuu guire'ch xtidx Dad
Jesucrist, te che gusoob bejn diidxga
ché'p xpala'n diidxga, sigajcni gujeni con
la'tu. 2Colnabza lo Dios xcanijni nu-
urnu te di tednu ladznaa rebenlatsiaj,
rebenguijdx, sa'csi xhet guiraadi bejn
rajp yélrililajz. 3Dios rusoob xtiidxni,
susudzu'tzni la'tu, sacndjzani la'tu te di
sactu dolguijdx. 4 Abascuedxi Dios las-
toonu xcuenttu sa'csi anancheenu cayu-
jntu guira'ti nani gunibeenu guntuy, luxh
si'cza sinuu gusoobtu xtiidxnu. ® Canabi
lo Dad Jesucrist guniidxni gacbeerutu

xcélsandlajz Dios, canabédza colcuecdxi
lajztu si'cni bejn Crist che gudejdni
trabajw.

Nanab jiennu dzuun

6Bejtznu, con laj Xtad Jesucristnu,
rnibeenu guibicajtu lo chutis te sa'nu
ni ricanzajtis, ni di rlajz gunni dzuun.
Guibicajzatu loj reni di guibajn si'cni
baluiinu ridjl guibajntu. 7 La'tu anajntu
xho ridjl guibajntu, chanuutu guntu
si'cni riennu nuure. Najntu nuurnu dinu
nicanzaj che guyunu lojtu sa'csi bi-
ennu dzuun. 8Dizanu nidauxlia' xcu'n
chu tejtu; guiraani bidiixnu, biennu
dzuun dxej-yaail, te di nutaalnu xtzuun
chu tejtu. 9Masid nungijl niniabnu ni-
acndjtu nuurnu, dinu niniabni; alga bi-
ennu dzuun te baluiinu xho chanuutu.
10 Cheni guyu'nu lojtu, gunibeenu scree
guntu: Chutis ni di rlajz gun dzuun di
ridjl xca'ni xhi gauni. 11 Aguniireni loonu
baltitu rcanzajtis, direni gun dzuun, alga
rihuiireni xhi cayujn rebejn. 12 Rulijdxnu
rebejnre, rnibeenureni con laj Xtad Je-
sucristnu: colcuedxi, colyejn dzuun te
gautu.

13Bejtznu, na'c guidxajgtu guntu
dzunsa'c. 14Palga yu' chu tejtu di
gucuadiajg xtiidxnu ni caj lo guijtzre,
colhuii chuni'cni te na'c guchaagtuni, te
guitujyni. 15 Niluxh na'c ga'ptuni si'c ni
rdxe'ch lojtu, colguliidxni si'c bejtztu.

Rusadiidxnireni

16 Gueb Dios xten yalrbedxi, gus-
cuecdxi lajztu guixe-guixee, masa xhitis
sajctu. Jianndj Dad Jesucrist guiraatu.

17Nars, Pabl cacuaid xtixtiosre con
nadpac si'c rund lo guiraa rexquitzi,
scree rucuad. '8Gacndj Xtad Jesucrist
guiragajctu. Sugacni si'c.

Guijtz Ganid Lo Timoteu

Pabl rucuaa te guijtz lo Timoteu

Nard Pabl, nacd te apost xten Je-
1 sucrist, rucuai guijtzre lojlu. Naca
apost sa'csi si'c gunibee Dios ni ruslaa
nuurnu lo dojl nédjza Dad Jesucrist nani
cholééznu. 2 Timoteu, luj najclu si'cpac
xingand lo yalrililajz. Xtadnu Dios néjza
Xtad Jesucristnu gacnéjlu, gulaslajzreni
luj, guscuecdxireni lastoolu.

Pabl rulijdx xcuent
reni ruluii diidx-xhii

3Che sia'd reguedx Macedonia, gu-
nibed jia'nlu guedx Efeso te gulijdxlu
gaii bejn te na'c guluiireni garenca di-
idx, 4te na'c jiutejreni rexcuent re-
bentiemp, te na'cza jiuduxhreni chu
gujc rexpengoldooreni, sa'csi di redi-
idxre gacndj guiroobru lastooreni si'c
rustioob yalrililajz lastoonu. Naj rnibed
si'c chanuu gulijdxlu rebejn.

5 Rulijdxnu bejn te ga'preni yalrinilajz
sa'reni. Ganid nanab gacnaya lastooreni,
nanab ga'preni xhigabsa'c, nanabza
chalilajzpacreni.  ®Yu'reni  abaro'n
rediidxre, riejytis ro'reni saniduxhreni
diidx ni xhet sajcdi. 7 Rlajzreni gacreni
bejn ni najn leii, niluxh niclaza laareni
direni gacbee xhi sidloj ni rniireni,
niclaza xhi séloj rediidx ni ruluiireni,
réjpreni, 'didxliipac dee'.

8 Anajnnu leii xten Dios najc sac-
duxhni, palga jiennu si'cni rniipacni.
9Najnnu di leii gac par bensa'c, najcni
par reni najc benlatsiaj ni di jiu leii xten
Dios, ndjza reni di gusoob diidx; par re-
ben guijdx, nijza rebendojl; par reni di
jiu Dios, ndjza reni rusguee; par reni
rugu't xtadni, xnanni, ndjza guiraa reni
rugu't bejn; 10 par reni resnij te gunaa ni
digac chéalreni, néjza reni resndj lagajc
saniguiireni; par reni rbajn bejn; reni rnii

didx-xhii; reni rnii didx-xhii si'c didxle'
parsi rusguee sa'reni; néjza bejn ni rujn
xhitis xhi xtee dzuun ni digac dzunsa'c,
11 nalajznu sa' redzunsa'c ni rulijdx xtidx
Dios-le', diidx ni ruslaa lo dojl. Nara
biannaa diidxre.

Rudeedni xquixtios
lo Dios sa'csi rulaslajznini

12Rded4 xquixtios lo Dad Jesucrist ni
runiidx yélrnibee nard sa'csi najnni na-
sobdidx4d, ni'cni guleni nard guni xtzu-
unni. 13Luxh galoo guniyaini, birinald
xpejnni, basacsidreni. Niluxh Dios bal-
aslajz nard, sa'csi dina niacbed xhini'c
cayuni, sa'csi gajdna chalilazi. 14 Niluxh
lacti guroob gujc yilracnidj xte Xtadnu,
guideb yalrililajz, ndj yilsanélajz ni rajp
Jesucrist.

15Djidxre najc guliduxh, nanab
chalilajzpactuni: Jesucrist biddd lo
guedxliujre te guslaani reben dojl; lo
reben dojl nard nacdru bendolduxh.
16 Ni'cni balaslajz Dios nard, mase naci
bendolduxh lo guiraareni, te ganid
con nard guluiini xho rbéjz Jesucrist
te chalilajz bejn xtiidxni, te filoj reni
churu chalilajz xtiidxni te ga'preni
yélnabajn par tejpas. 17 Dios najc reii,
reii ni di guet, reii ni di guzen, laatisni
najc Gueb Dios ni nanduxh, ni'cni
colguilid'p xpala'nni, colgajoni guideb
guibajntu néjza par tejpas. Si'c gacni.

18 Xi'n4, Timoteu, dee najc yélrulijdx
ni runidxa lojlu te gucuasa'clu si'c te sol-
daad ni abisieed, sigajc ni gunii reprofe't
xcuentlu galoo. 1°Di gunijtlu yélrililajz,
bejnza xhigabsa'c, sa'csi yu'reni abaro'n
xtidx Dios, ni'c abanijtreni yalrililajz.
20Sj'c gusajc Himeneo nij Alejandro,
luxh abateddreni ladznaa bendxab te
guisieedreni na'c guiniya'reni Dios.

Ruluiini xho guiniabreni lo Dios

2 Rulidxidlu ganiddoo cueedxlu, guini-
ablu lo Dios, gudeedlu xquixtios lo

Dios xcuent guiraa rebejn. 2 Guiniabzalu
xcuent rereii ndj guiraa reni rnibee lo
guedxliujre, te gac guibandxinu, te gac
chanuunu xnez Dios, te saru guiba-
jnnu. 3Sa' yilrniabga najc laaca, luxh
si'c rdxaglajz Dios ni ruslaa nurnu lo
dojl guiniabnu lojni. “Dios rlajz laa
guiraa bejn lo dojl, rlajzzani gacbeep-
acreni xtidxliini. >Yu' tejtis Dios, nijza
tejtisza nani rusidjl diidx lo Dios néjza
loj reben guedxliuj. Laani najc Jesucrist
ni gujcza niguii. © Jesucrist gujt lo crujz
te gudijxni redojl xten guiraanu ni tre' lo
guedxliuj. Dee gujc che gojl dxej ni gule
Dios. 7Dios gule naré te gacd apost te
gusule'd xtiidxni, yalrililajz ndjza didxlii
lo reni di gac xpejn Israel. Si'c ni rlajz Je-
sucrist rnid didxlii, dina guinid diidx ni
rusguee.

8Ni'cni rlazd guiraatis lajt guiniab
rebejn lo Dios, saru guilids naareni,
gusaanreni yéalrdxe'ch, na'c gunreni
biejy. ?Si'cza regunaa, saru gacwreni
xhajbreni, na'c gacreni gunaroxhi,
cuedxireni. Xhet si'cdi regunaa ni entis
rsiucheduxh con oor o perl o ladsajc,
rajc  guichniil yejeni te guidxeloj
bejoreni. 9Masru ruchaag gunreni
si'cni rchalglajz Dios, si'c ridjl gun
guiraa regunaa ni yu' lo Dios. 11 Ridjl
dxitis gucuadiajg regunaa xtidx Dios ni
rusule' reniguii. 12Dina xcdbd gusule'
te gunaa diidx lo guiraa rebejn, niclaza
guinibeeni lo reniguii, dxitis cueni
lo rebejn ni cagucuadiajg diidx nani
cagusule'ni. 13 Sa'csi ganid benchee Dios
Adén, dxejctiru bencheeni Eva. 14Luxh
et Adandi basguee bendxab, bendxab
basguee gunaaga, dxejc biajbni nen
dojl. '>Niluxh siliaa regunaa, palga
jiureni xtzuunreni si'c nan, palga
chanuu chalilajzreni xtidx Dios, palga
chandlajzreni sa'reni, palga chutisreni
lo Dios, gaczareni gunasa'c cuedxireni.

Xho ridjl gac reni rnibee

Dee najc didx gulii: palga rlajz

te niguii ga'p dzuun xten Dios,
gusule'ni xtidx Dios, guinibeeni rebejn,
te dzunsa'c najc ni rlajzni gunni.
2Ni'cni, ni rlajz gac nani rnibee, riijl
guibansa'cni te na'c chu xhicuent
guiniyaj rebejnni. Ridjl gacni chail tejtis
gunaa, ridjl susinni, gacni te bensa'c,
cuedxini, te guibansa'cni. Ridjlza di
gudxojnni  rolijzni guidzujn  bejn,
négajc ridjl gacni te bejn ni nansa'c te
guluiini. 3Na'c gacni te bengu, nicla te
ni rdxagdijl bejn, na'cza gacni te nani
rsia’ lajzni ga'pni xhidajl meel, ridjl
cuedxi lajzni, na'c chanilajzni meel.
4Ridjl guinibesa'cni rolijzni, saru gunni
te gusoob rexi'nni xtiidxni. > Sa'csi palga
di te bejn gan xho guinibeeni lagajc
rolijzni, aticaxh gac ga'pni guidoo xten
Dios. © Di ridjl guinibee te bencoob nani
entis huililajz, te di guscha'pni xpala'nni
sas jiajbni lo lagajc xcédlnaj Dios ni biajb
bendxab. 7Luxh ridjlza guinii reni di
chalilajz xtidx Dios laaca najcni, te na'c
jlanxtujyni, te na'cza jiajbni ladznaa
bendxab.

Xho ridjl gac reni rcanij nen guidoo

8Si'cza rediaconos ridjl gacreni bejn
ni yu' xcériejnreni, nanab gunreni
si'‘cpac ni rniireni, na'cza soozreni,
na'c xcareni meel ni direni niunsa'c
gaan. °Ridjl gapdzu'tzni rediidx
nagajn xten yalrililajz, ni'c nanab
gac naya lastooreni. 10Ridjl fixgaatu
xho nabajnreni. Palga nabansa'creni,
rutza gacdi gucuaquijdireni, sajc
gacreni diacono. 11Regunaa ni rlajz
gac diaconas ridjlza chu xcériejnreni,
na'c giiireni diidx ni di guchaag, na'c
soozreni, gacreni gunasa'c, cuedxireni,
gunreni si'cpac ni rniireni lo guira'ti
dzuun. 12Ridjl gac rediacono chail
tejtis gunaa. Ridjl guinibesa'cni rexi'nni

ndj guiraa reni yu' rolijzni. 13Sa'csi
rediaconos ni runsa'c xtzuunni, sanélajz
bejnreni, dizareni guidxejb rsiudzu'tz
lastooreni lo xcélrililajz xtidx Jesucrist.

Gurobduxh najc
yalxhiga'tz xten Jesucrist

14Cacuaa diidxre lojlu, niluxh rlazi

jiddhuigad la'tu. 1>Luxh palga gaclai,
anajnlu xho ridjl guibajn bejn rolijz
Dios, nalajznu xquidoo Gueb Dios ni
nabajn par tejpas. Guidoore rniasdzu'tz
néjza ruluiiru didxlii xten Dios. 16 Rdx-
eloyaduxh guiralii bejn yilxhiga'tz xten
xcélnajn Dios:
Dios bidad lo

benguedxliuj,
Sprit Dxan xten Dios gunii bendxanni;
bahuii rexangl Dios lojni;
basule'reni xtiidxni lo rebejn ni di gac

xpejn Israel;
guira lajt huililajz bejn xtiidxni;
hudjsni lo  xcélrdimbicha'

xhaguibaa.

guedxliuyj si'c te

Dios

Reni rbicaj lo xnezyuj Dios

Aguniipac Sprit Dxan siddd redxej
4 che chu reni guro'n yélrililajz, su-
cuadiajgreni xtidx rebejn ni rusguee
néj xtidx rebendxab, 2nicla jiureni rni-
ireni didx-xhii ni rusguee, sa'csi xhe-
tiru xcériejnreni, anajcni si'c najc cadro
rudxujy te guiblaa: xhetru racbeedini.
3Suluii rebejnre na'c guchnaa bejn, su-
luiizareni na'c gau bejn guiraloj, niluxh
Dios bejnpac redee te xca' rebejn ni
rlilajz, ni racbeeza didxlii, te gudeedreni
xquixtios lo Dios. 4 Guiralii reni benchee
Dios najc laaca, di ridjl cudlaznu xhi
rca'nu che rudeednu xquixtios loj Dios.
58a'csi xtidx Dios nij yilrbedx-rniab lo
Dios runsa'c guira'ti.

Te ni runsa'c xtzuun Jesucrist

6Palga susnajlu lajz rebejtznu redi-
idxre, sajclu te mossa'c xten Jesu-

crist, luxh si'c sisieedruzalu diidx xten
yalrililajz, ndj yalrluisa'c ni sanuulu.
7Na'c jiulu ni rnii regunaroyeii ni xheti
xtzuunni. Bisieed sudzu'tz lastoolu lo
xtidx Dios. 8 Guxii sajc guinibduxh bejn
te gusutijpni tiejxhni. Niluxh sacduxhru
cucheeni xtidx Dios nen lastooni, sa'csi
racndjni bejn lo yélnabajnre nijza lo
yélnabajn ni najc par tejpas. °Dee najc
didxlii, ridjl chalilajz guiraatuni. 10Ni'c
riennu dzuun, rdeednu trabajw, sa'csi
cabidjznu Gueb Dios ni nabajn, ni ruslaa
bejn lo dojl, ganiddoo renani rililajz
xtiidxni.

1 sajplu guinibeelu soob rediidxre,
néjza guluiilu rediidxre. 12Di gusaanlu
cudlazreni luj sa'csi najclu bi'n; rigjl
gaclu te ni suu te fii guiraa reni
rililazsa'cpac xho rniilu, xho nabajnluy,
xho sanélajzlu sa'ly, xho rililajzlu, nijza
xho rajplu xhigabsa'c. 13Lal ni guidzuni
ro'c, bil xtidx Dios lo rebejn, bali-
jdxreni, baluiiza xtidx Dios lojreni. 14 Di
gusaanlu reyidlnajn ni baniidx Dios lojlu
cheni basuj rebengool naareni yejclu por
xtidx Dios, guniireni diidx xcuent nani
churu gac.

15 Guet-guejt basnaj lajzlu rediidxre,
biusa'c rediidxre, te gac fii guiraareni
xho sanuulu lo xtidx Dios. 16 Gopdzu'tz
lagajc luj ndjza rediidx ni ruluiily;
guzudzu'tz lo guiraa rediidxre, te si'c
laalu lo dojl, te laaza reni rucuadiajg
xtiidxlu.

Xho guibannijnu reni rlilajz
Na'c quidxa'lu loj te bengool; gun-
5 indjni si'c xtadlu, balijdx rebi'n
si'c bejtzlu, 2balijdx renanbengool si'c
xnanlu, balijdx redxap steeb si'c rebisi-
ajnlu con rexhigabsa'c.
3Gucndj rebiuud ni guliipac rquiin
chu gacndjreni te chu xhi gaureni.
4Niluxh palga yu' chu biuud yu' xi'nni
o xajgni, suguisiedxgaareni guiban na-
yareni lo xnez Dios, te quiixreni di'n

ni nasddbreni lo xtadreni, n&dj xnan-
reni ni baslaareni, sa'csi ni'c najc laaca,
rdxaglajzza Diosni. >Gunaa ni najcpac
biuud, abia'n xtebni, ni'c rbajztisni lo
Dios, dxej-yddl rbejdx-rniabni lo Dios.
6Niluxh biuud ni nabajn cadedgustisni
najc si'c te ni agujt nen dojl. 7 Basule'
rediidxre lojreni te rut gucuaquijdireni.
8Palga yu' chutej ni di gacndj resa'ni,
lagajc reni rbéjz rolijzni, ni'c agulélaz
xtidx Dios, benguijdxru najcni lo rebejn
nani di chalilajz xtidx Dios.

9Di gucuaalu laj rebiuud lo guijtz
te gacnijtuni palga gajdni chu gayojn
ijz. Ridjlza gac biuudga te gunaa ni
gubannisa'c chailni. 19Ridjlza gumbee
bejnni xcuent redzunsa'c ni rujnni; palga
baslaani rexi'nni, palga badedlaani roli-
jzni gues ben zijt, palga gudiibni ni' rex-
pejn Dios te si'c guzen xcidlnadolajzni,
palga racnédjni reni rdejd trabajw, pal-
gaza riuni rujnni guira'ti redzunsa'c.

11 Niluxh na'c gucuaalu laj biuud ni
yu' guxiiru ijz sa'csi che guichaglajzreni
te niguii, sidllajzreni diidx ni bia'nreni
lo Jesucrist, te rlajzni guchnasacreni.
12 Dxejc siu'reni nen dojl sa'csi rbilazreni
rediidx ni bia'nreni che galoo bejnreni
xhigab ninuureni lo xtzuun Dios. 13 Dx-
ejc sia' lojreni xhet gundireni, rijreni
rolijz bejn ricuereni. Luxh malaii ni'ctis
gunreni. Niluxh rlidszareni didxxhii,
richu'reni lo xhitis, rniizareni diidx ni
di guchaag guiniireni. 14 Ni'cni rlazé re-
biuud ni najc dxa'pru guchnaareni ste-
huélt, chu xi'nreni, fisa'creni rolijzreni te
na'c guiniyajreni rebejn ni rdxe'ch lojnu.
15Sa'csi yu' gaii biuud ni alagubicaj lo
xnez Dios sanajlreni bendxab.

16 pal yu' tej resa'nu ni najc sani te
biuud, ridjl gacnijnini, na'c gusaanni
gutajlni xtzuun guidoo, te si'c guidoo
sajc gacndj rebiuud ni rquiinpac chu
gacnajreni.

17 Rebengool ni rnibesa'c guidoo, riijl
chanilajzrutureni ndj gudeedrutu guiraa

nani rquiinreni, si'c najc reni rusulesa'c
xtidx Dios, rulidxsa'creni la'tu con xtidx
Dios. 18Sa'csi lo xtidx Dios caj scree:
“Na'c gusillu guijxh ro' gon che rusiani
triuu”; si'cza caj stee diidx: “Ridjl gax
bejn ni rujn dzuun.”

19Na'c cucuadiajglu xtidx tej ni ru-
cuaquij te bengool palga ruti tio'p, chon
testiigw. 29Niluxh reni sanuu rujntis
dojl, ridjl gulijdxlureni nez loj reben
guidoo, te nédjza laareni guidxejbreni.
21 Nez loj Dios, nez loj Dad Jesucrist,
nez lojza reangl ni gule Dios, rulidxdux-
hélu chanuulu lo rediidxre, na'c jiurulu
tej bejn lo sa'ni. Bejn tebloj loj guiraa re-
bejn. 22 Na'c gusiojb lajzlu gusujlu naalu
yejc te bejn, te gacni ben guidoo palga
gajdni guisieed guibansa'cni lo xnez Dios
sa'csi lagajc yejclu jiajb rextojlni. Gubi-
caj lo guiraa dolguijdx.

23 Na'cru yilu ganax nis. Gu'za tudxe'n
bin sa'csi racxhuu xque'lu, néjza sa'csi
yu'ru rexcélracxhuulu.

24Yu' bejn ruzengajc rextojlni ni'c ra-
jeni castiigw, niluxh yu' bejn ni di xto-
jlni guzengajc. 25Sigajcsa redzunsa'c ni
rujn bejn; yu'reni ruzengajc, niluxh mase
dini guzengajc, digacdi jianxhiga'tzni,
sidzujn dxej suzenni.

Reni najc mos ridjl cuadiajgreni
6 xtidx xlamreni, te na'c guiniyaj
rebejn laj Dios niclaza xtidx Dios
ni rusule'nu. 2Palga yu' remos ni
najc xlamni te nani rlilajz, na'c
cudlazreni rextiidxni sa'csi najcni
bejtzni lo xcélrililajz Jesucrist. Riéjl
gunsa'crureni xtzuunni, sa'csi najcreni

sani loj vyaélrililajz xten Dios, luxh
sanilajzzarenini.  Rediidxre  baluii,
basule'.

Yilnabansa'c néjza te lastoo ni rbedxi

SPalga yu' chu ruluii garenca di-
idx, diidx ni digac didxsa'c, si'c najc
xtidx Jesucrist, ndjza xhet si'c diidxdi
ni ruluii xho guibansa'c bejn, 4bejnga

rlajz guilid'p lagajc xpala'nni, niluxh
xhet najndini. Si'c te yalguijdx yu'tis
yejeni yélguiniab diidx, yélrdildiidx.
Luxh redee rujn rdxe'ch lajzreni, rujnni
rdxe'ch bejn lo sa'ni, rujnni rniyaj bejn,
rujnzani di bejn guinisa'c lo sa'ni. ®>Ru-
jnzani rdilndj bejn sa'ni. Guiraa redee
gun bejn ni aguxhijn xciriejnni, bejn
ni diru ga’p didxlii. Rchaloreni sujn-
reni ganduxh xcuent rediidx ni rului-
ireni. Gubicaj lo sa' bejnre. ©Niluxh
yilnabansa'c ndjza te lastoo ni rebedxi,
redee sa'cduxh. 7Sa'csi xhet biopnid-
inu lo guedxliujre, luxh sigajcza xhet
sajedi chondnu che guetnu. 8Niluxh
palga rajpnu xhi gaunu, xhi gajcwnu,
con ni'c ridjl guibalaaznu. °Niluxh reni
rlajz ga'p xhidalduxh meel, riajbreni lo
xhigab guijdx, rujnzareni xhidajl dzuun
ni xhet sajcdi, ni rujn daan, ni rusidéz
bejn lo yilruxhin, lo yélrnitloj. 10Sa'csi
yalrindlajzni meel najc xlobaa guiraa
redzunguijdx. Yu'za bejn ni rlazduxh
ga'pni meel, rusaanreni xcélrililajz Dios,
dxejc lagajc laareni rujn rdedduxhreni
trabajw.

Dzun-huen xten yélrililajz

1 Niluxh luj, bejn xten Dios, baxu'n
lo guiraa dee, te chanuulu lo xcélxhiga-
bsa'clu nédjza yalnabansa'cly; te chanajllu
yalrililajz néjza yélsandlajz; te chanu-
ulu lo yélrbecdxi lajz ndjza yédlnadolajz.
12Benduxh dzuun xcuent yilrililajz Je-
sucrist, gunazdzu'tz yédlnabajn ni najc
par tejpas. Ni'cni gurejdx Dioslu, luxh
aguniilu rililajzlu xtidx Dios nez loj
xhidajl bejn, te anancheereni. !3Naj

rulidxélu nez loj Dios ni rudeed yéln-
abajn lo guiraa ni yu' lo guedxliujre,
ndjza nez loj Jesucrist, ni basule' xti-
idxni nez lo Poncio Pila't, 14 rnibed gu-
zobsa'clu guiraa rediidx ni rnid lojlu,
na'c guchaaluni, te na'c guiniyajreni
luj naj niclaza cheni jiddd Xtad Jesu-
cristnu. 15Sidzujn dxejga nani agunii
Dios guidzujnni. Dios ni najc le' sujn
scree sa'csi laatisni najc Dios, najcni
reii xten rereii, rnibeezani reni rnibee.
16 Laatisni dini guet, nabajnni lo bianij
cadro rut rajcdi rbig. Nicla te bejn gajd
fii lojni, niclaza gac fiireni lojni. Xtebtis
laani ridjl ga'p rebejn xpala'nni. Laani
rajp yélrnibee par tejpas. Sugacni si'c.
17Balijdx reni rajp xhidajl xhixtenni

lo guedxliujre, na'c gusché'preni
xpala'nreni, niclaza  chanélajzreni
xhixtentisreni. Huenru chanélajzreni

Dios ni nabajn, ni runiidx loonu guiralii
xhixtennu ni rquiinnu te guibalajznu.
18 Balijdxreni gunreni dzunsa'c,
gundajnreni dzunsa'c, gacnijreni reni
xhet rajpdi, cuenésa'creni sa'reni. 19 Si'c
ga'preni yilnasa'c ni guzudzu'tzreni
che jidad Jesucrist, te guiniaztzu'tzreni
yéalnabajn par tejpas.

Rulijdxni Timoteu

20 Timoteu, cuandj ni rnié lojlu. Na'c
jiulu didxguijdx ni yu' lo guedxliujre,
niclaza didx-xhii, niclaza rediidx ni rus-
guee, ni rbilajreni 'yédlnajn'. 21 Sa'csi yu'
reni sanuu yélnajnre ni'c banijtreni lo
Dios xcuent yélrililajz. Gacnéj Dios lu;j.
Sugacni si'c.

Guijtz Ni Rojp Lo Timoteu

Stee guijtz ni baxha] Pabl loj Timoteu

1 Naré Pabl, naci apost xten Jesucrist.
Dios gule nard, xcuent yilnabajn ni
gudeed Dios loj reni yunij Jesucrist, si'c
ni bia'n diidx. 2Cacuai guijtzre lojlu,
Timoteu, xi'nd lo yalrililajz. Rindlaza luj.
Rniabd lo Xtadnu Dios ndj lo Dad Je-
sucrist gacnij luj, gulaslajzreni luj, gus-
cuecdxireni lajzlu.

Rusule'ni xcuent Jesucrist

3Rnaj lazilu che rniabi lo Dios dxej-
yaial. Dxejc rdedd xquixtios por luj
lo Dios. Naya xcidriend yu'd lo Dios,
rund xtzuunni si'c bejnza rextadgoldoa.
4Rnaj lazéd xho biinlu, naj rlaza fid lo-
jlu te guibalazid. ®Rnaj lazdza yu'pac
yalrililajz lastoolu si'cni guyuni galoo
lastoo xmamlu Loida dxejcru lastoo
xnanlu Eunice si'cza yu' yalrililajzga las-
toolu naj.

6 Ni'cni rnié lojlu naj, si'cni rcanéj bejn
rod3j te di juiini, si'cza cuandduxh reyal-
najn ni baniidx Dios lojlu cheni basua
nad yejclu. 7Sa'csi di Dios nuniidx te
lastoo ni rdxejb loonu, baniidxni te las-
too ni rsiutijp, baniidxni te lastoo ni
rinélajz, baniidxzani yuduxh xcériejnnu.
8Na'c guitujylu guiniilu rediidx xten
Xtad Jesucristnu, na'cza guituindjlu nara
sa'csi yu'd nen latzguiib xcuent Jesu-
crist. N&dj luj gudejd trabajw ni sidad
xcuent yélrusule' xtidx Dios si'ctis gac-
néj Dios luj. °Dios ni guldsd nurnu nen
dojl, gurejdx nurnu te guibansa'cnu lo-
jtisni. Gurejdxni nuurnu xhet sa'csi bi-
ennu dzunsa'c, alga sa'csi si'c rlajzni
laani, sa'csi balaslajzni nuurnu xcuent
Jesucrist galooli che gajdli guncheeni
guedxliuj. 19Niluxh cheni biddd Jesu-
crist ni badzucaj rextojlnu lo guedxli-
ujre, baluiloj yilrulaslajzga. Jesucrist

banitloj yalrnibee xten yalgujt. Xtiidxni,
ni rusule' xho rbicaj dojl, baluii yéaln-
abajn, ndjza yilnabajn par tejpas.

11 Dios gule nari te gacé te ni rusule'
xtiidxni, te gacéza te apost, néjza te bejn
ni ruluii loj reni di gac xpejn Israel.
12Ni'cni rdedéd trabajw xcuent guiraa
rediidxre. Niluxh dina guituiyd, sa'csi
nard nand chu xtiidx huililazi, nanchea
laani sajc gapdzu'tzni dzuun ni baniidxni
loa dxejli cheni guibi'ni.

13 Chanuu guluiilu redidxsa'c ni ban-
idxd lojlu. Gubajnza lo yélrililajz n&j lo
yélsanélajz ni rajpnu sa'csi yu'nu lo Jesu-
crist. 14 Cuanéadzu'tz reyélnajn ni baniidx
Dios lojlu néj Sprit Dxan xtenni ni rbéjz
nen lastoonu.

15 Anajnlu guiraa reni siddd reguedx
Asia guldlaz nard; lo redee nadxaag
Figelo ndj Hermdgenes. 16 Dad Jesucrist
gacndj reni yu' rolijz Onesiforo sa'csi
balti huélt biddspaani lazd, dini nitujy
sa'csi yu'd nen latzguiib. 17 Che bidzu-
joni guedx Roma, gudiilpacni nard te
bidxdlni nara. 18 Dad Jesucrist gulaslajz
laani che guidzujn dxej ni guibi' Jesu-
crist. Luj anajnlu balti dzunsa'c bejnni
che guyu'ni guedx Efeso.

Te ni runsa'c xtzuun Jesucrist

Ni'cni xi'nd, guzutijp sa'csi rulaslajz
Jesucrist luj, racnéjnilu. 2Rediidx ni
abiejn diajglu gunid nez loj xhidal bejn
lagajc rediidxga guniini lo rebejn ni
rililajzpac, loj rebejn ni sajc guluiiza di-
idxga lo stecuaa bejn.
3Batijp lajzlu tednijlu naréd trabajw
si'c te soldadsa'c xten Jesucrist. 4Di
te soldaad gun dzuun ni bejnni che
gajdni gac soldaad. Rujnni xtzuun bejn
ni guleni gacni soldaad, te si'c guspaani
lajz bejnga. °Sigajcza, ni rguijt digacdi
xca'ni ydlnasa'c palga dini quitsa'c si'c
ridjl quitni. ®Bejn ni rujn dzuun loniaa
nanab xca'ni xcélnasa'cni ganidoo. 7 Bejn

xhigab xcuent ni rnid lojlu, dxejc sujn

Dios gacbeelu guiraani.

8 Basnaj lajzlu Jesucrist, te xagdoo to-
David ni huijz lo rebengut. Dee najc
xtidx Dios ni rudzucaj dojl, si'c ni
rusule'd lojlu. °Ni'cni cagutipa lazé cad-
edia trabajw, cadud caden si'c te bejn ni
bagu't sabejnni. Niluxh digacdi xcaduu
xtidx Dios. 19Ni'cni cadedi trabajwre te
gacndi reni agule Dios te nijza reni'c
chalilajz xtiidxni te guibajnreni lo bianij
xten Jesucrist par tejpas.

11 Guliiduxh najc diidxre;

palga agujtnu con laani, sibanndjzanu
laani.

12palga rdejdnu trabajw, sinibendjzanu
laani.

Palga dinu guicd'p numbeenuni, dizani
guicdjp numbeeni nuurnu loj Xtadni
Dios.

13 Mase dinu chanuu lo xtiidxni, laani su-
soobni xtiidxni sa'csi digacdi cuat-
zlajzni diidx lagajc laani.

Te bejn nani abia xtzuunni

14 Basnaj lajz rebejn xcuent rediidxre,
gunibee lojreni nez lo Dad Jesucrist
na'c tildiidxreni sa'csi sa' diidxga xhet
sajedini, ruxhintisni reni riendiajgni.
15 Batijp lajzlu te guidzujnlu lo Dios si'c
te bejn ni runsa'c dzuun, xheti xhicuent
guitujylu, sa'csi ruluisa'cpaclu xtidxliitis
Dios. 16 Gulilaz yalrniyaj néjza xhidal-
duxh diidx ni xhet sajcdi, sa'csi renani
rucuadiajg rediidxga riajbrureni lo re-
dolguijdx. 17Luxh diidx ni ruluiireni
suxhingajcni lastoo bejn si'c rxhinlajz
tiejxh bejn. Ni'c casiajc Himeneo nij
Fileto. 18 Abanijtreni lo didxlii. Cani-
ireni ala huijs bejn lo rebengut. Si'c ca-
gusiejchreni lajz gaii rebejn ni rlilajz.
19Niluxh xtidx Dios rsiudzu'tzni si'c te
guij nani nadipduxh, luxh rajpnu di-
idxre si'c te seen: “Dad guibaa anumbee
guiraa reni najc xpejoni”; ndjza “Nanab

guibicajreni lo redolguijdx, guiraa reni
ahuililajz xtidx Jesucrist.”

20Nen te yuro, xhet ganaxdi cos or
nédjza cos plat yu'. Yu'za cos yajg néj cos
bajn; yu'reni najc parsi te laniro, yu'za
reni rquiin guixe-guixee. 2! Sigajcza te
bejn ni rlajz gun dzuunro xten Dios, riijl
guibicajni loj redolguijdx ni xhet sajcdi.
Dxejcti Dad Jesucrist sacnéjni te gunni
redzunro xtenni.

22 Gubicaj lo redzunguijdx ni rujn re-
bejn, huinuu yélnabansa'c, yalrililajz,
yéalsanilajz, gulecdxiza lajzlu n3j reni
rujn xtzuun Dios, naya lastooreni rbedx-
rniabreni lo Dios. 23Na'c jiulu redi-
idx ni ruluii rebejn guedxliuj. Ana-
jnlu rediidxga rujn rdilnéj rebejn sa'ni.
24Niluxh te xmos Dad guibaa di ridjl
guchaagni reni rdijl; ridjl gacni bensa'c
loj guiraatis bejn. Ridjlza guluisa'cni;
ridjlza gutip lajzni che xhet laadi rujn
bejn lojni. 25 Guideb yéilnadolajz gului-
ilu reni rdxe'ch loj rediidx ni rului-
ilu. Cuéazlu gaxijsi gusiejch lajzreni
gun Dios gacbeereni didxgulii, 26te
jianij xcériejnreni te guiriireni ladznaa
bendxab, te gunreni ni rlajztis Dios.

Xho gac rebejn nen redxelult

3 Nanab gacbeelu nen redxelult
sidzujn dxej tedtu trabajw. 2Sa'csi
su' bejn ni chanélajz lagajctis laani, ni
rinélajz xmeeltisni, bejn ni rniyaduxhtis,
bejn ni rchaglajz chad'p xpala'ntisni, bejn
ni rniyaj Dios; su' bejn ni di gusoob
xtidx xtadreni, su' bejn ni di gudeed
xquixtios lo Dios, su' bejn ni najc
benguijdxtis. 3Nen redxelultga su'za
bejn ni di chanilajz sa'ni, bejn ni di
digacdi guscudiz dolguijdx ni rujnreni;
bejn ni guyalazduxh; bejn nani ruro'n
guira'ti dzunsa'c. “Nen redxelultga
su' bejn ni ruto' sa'reni; bejn ni di
guidxejb gunreni ni riajbtis yejcreni,
bejn ni rchalosi najcreni bensacduxh;

bejn ni rchaglajzru gun nani rchaglajz
tiejxhreni lacuaa chanilajzreni Dios.
5Nen redxelult su' bejn ni najc si'c
benguidoo, ascanu rusoobreni xtidx
Dios, niluxh naadireni xca'reni yalnadip
ndj yélrnibee xten Jesucrist ni ruchaa
lastoo bejn.

Na'c guchaaglu rebejnga, ®sa'csi loj
sa' bejnre yu' reni richu' rolijz bejn,
sasgueereni regunanayddl ni rujn dojl.
Regunaare rinuu rujreni ni rlajztis
tiejxhreni, rujnreni guiraloj. 7 Rebejnre
rsiedduxh didxcoob, niluxh di didxlii
xten Jesucrist jiu' yejcreni. 8Sigajcni
gujc Janes ndjza Jambres ni bidxe'ch
loj Moisés, sigajcza najc rebejnre,
cadxechnijreni didxlii xten Jesucrist,
najcreni bejn ni aguxhijn xcériejnreni,
luxh direni gacbee xtidx Dios, direni
ga'p yélrililajz. ?Niluxh direni chanuu
xchej, sa'csi huenliisi suhuii guiraa
rebejn najcreni benguijdx. Si'cza gusajc
guiro'p reni bidxe'ch loj Moisés.

Pabl rnibee sudzu'tz Timoteu

10Luj sanuutislu lo nani rusule'd, nij
xho nabani, ndj xhicuent runa dzuunre,
lo xcalrililazd, lo xcilnadolazi, lo
xcélsandlazd, ndjza xho batip laza.
11 Najnlu xho basacsireni nari gudediza
trabajw ladznaa rebejn nen reguejdx
xten Antioquia, guedx Iconio, ndjza
guedx Listra. Gudedd trabajw niluxh
Dios baslaa naré loj guiraa retrabajwga.
12Guliduxh guiraa reni rlajz chutis
loj Jesucrist sidejdpacreni trabajw.
13 Niluxh rebenguijdx nij reni rusguee,
sinuutisreni redolguijdx, sinuuru
gusgueereni bejn, luxh susgueeza bejn
laareni.

14Lyj huinuu guzudzu'tz loj ni
abisieedlu, nani ahuililajzzalu, Iuj
anajnlu chuni'c baluiini lojlu. 15 Cheni
biuuxlilu racbeelu xtidx Dios, ni ruluiilu
xho guiriilu nen dojl te xca'lu yélnabajn
par tejpas sa'csi rililajzlu xtidx Jesucrist.

16 Guiraa rediidx xten Dios ni caj lo gui-
jtz, lagajc Dios baniidxni te xcajni lo
guijtz.

Guiralii xtidx Dios najc laaca te guluii
nuurnu xhini'c najc didxlii,

te gacbeenu xhi najc didx-xhii,

te gacbeezanu xho ridjl guibansa'cnu.

17 Te susin niguii ni najc xpejn Dios,

te gac gunni guiraa redzunsa'c ni ridjl
gunni.

Rulidxdlu nez lo Dios nijza nez lo
Dad Jesucrist ni jiddd si'c reii te
gunni yélguxhtis loj reni nabajn nijza
loj reni agujt; rnidza dee lojlu: 2basule'
xtidx Dios, gususin lo Dios mase xhitis

or. Baluii reben dojl, gudilndj reni di

rlajz guzobdiidx xtidx Dios, balidxn&j

resa'tu xtidx Dios. 3Sa'csi sidzujn dxej

di rebejn guidxaglajz gucuadiajg yalr-

luisa'c; alga diidx ni najc lagajc si'c

najc xhigabreni rlajzreni jiendiajgreni,
ni'cni siguiilreni xhidajl bejn ni ruluii
te guisieedreni ganax ni rlajzreni gu-
cuadiajgreni. 4Susduureni diajgreni te

di jiendiajgreni xtidxlii Dios; alga xhitis

diidx gucuadiajgreni. ®Niluxh luj huin-

uutis lo xtidx Dios, batiplajz yélhuin,

guniitis xho rudzucaj Dios rextojlreni,
bensa'c xtzuunlu.

6 Sa'csi nari suga'd ree te ju'treni naré,
asidddzungajxh dxej ni guetd. 7 Agu-
lujx bacuai si'c te soldaad ni huicuasa'c
lo guer, agulujx xnezyud, gopdzutzi
yélrililajz. 8 Naj cabédzd xca'a yilnasa'c
ni guniidx Dad xhaguibaa, suniidxni
yilnabansa'c. Dad najc juejz ni runsa'c
yéalguxhtis. Niluxh xhet lodtis guniidxni
yalnabansa'c. Sudeednini loj guiraa re-
bejn ni catiplajz cabdjzreni dxej cheni
guibisac Jesucrist.

Rediidx ni rdjpni lojtis Timoteu

9Basaaga lajzlu jiddhuigajlu nari;
10g5a'csi abasa'n Demas narid. Sanila-
jzruni redzuun xten guedxliujre, naj
sdani guedx Tesal6nica. Baxhaléd Cresent

séé lo reguejdx ni re' nez Galacia. Bax-
hal4 Tito sdd guedx Dalmacia. ! Xtebtis
Lucas sugandj nard. Gudiil Marcw te
jiddnaluni sa'csi sajc gacndjni nard lo
xtzun Dios. 12 Tiquico baxhali sdi guedx
Efeso. 13 Cheni jidadlu, jizdnilu ca'p ni
basa'nd guedx Troas rolijz Carpo, nij
rexlibr; di jidlza lajzlu rexquitza. 14 Ale-
jandro, ni najc gubetzguiib, basacsi-
duxhni nard. Dios quiixni sigajcni be-
jnni. 15Luj bahuii te di gunni xhi gunni
luj sa'csi rdxechduxhni lo xtidx Dios ni
rusule'nu.

16 Galoo che bazeci diidx lo reguxhtis,
rut gucndjdi nard; guiraareni guldlazreni
nard. Rniabé lo Dios na'c guchagcuentni
nani bejnreni. 17 Niluxh Dad ni yu' xh-
aguibaa gucnij nard, baniidxni yalnadip
te gujc gunid guiraa xtidx Dios te biejn
diajg reni digac xpen Israel xtidx Dios.

Luxh gucndj Dios nard gulddni nard
ladznaareni, si'c ro' te beedz. 18 Suslaani
naré loj guiraa redolguijdx, saptzu'tzni
nari, sigucheezani nari te chundéni lo
xcdlrnibeeni xhaguibaa. Lojni coldeed
xquixtios, colganduxhni par tejpas. Sug-
acni si'c.

Rudeedni xtixtios lo rexamigwni

19Badeed xtixtios lo Prisca néijza lo
Aquila néjza loj resa' Onesiforo. 20 Erasto
bia'n guedx Corinto, niluxh basa'nd Tré-
fimo guedx Mileto sa'csi cayacxhuuni.
21 Jiddgajlu ansde guisloj rebdinajl. Eu-
bulo, Pudente, Lino, Claudia, né&jza
guiraa rebejtznu ni yu' lo Jesucrist ree,
ruxhalreni xtixtios lojlu.

22Dad Jesucrist chundj xaimlu. Dios
gacndj guiraatu. Sugacni si'c.

Te Guijtz Lo Tito

Bacuaa Pabl lo Tito

Nara Pabl, nacd xmos Dios, apost
1 xten Jesucrist, te gacndi guiroo-
bru xcilrililajz reni agule Dios, te
gacbeezareni didxlii ni rusia xcédlnaba-
jnnu. 2 Cayunlojzanu yéilnabajn par tej-
pas nani Dios, ni digacdi guinii didx-
xhii, bia'nni diidx guniidxni cheni gajdli
guedxliuj guirixtiej. 3 Niluxh che bidzujn
dxej ni agulexgaa Dios, laani baluiini
xtiidxni. Si'cza baniidxni xtiidxni loa te
gusule'dni si'c gunibee Xtiosnu ni ruslaa
nurnu nen dojl. 4Cacuai guijtzre lo-
jlu, Tito, xi'nd lo yélrililajz ni ria'pnu
xcuent Jesucrist. Rniabé lo Dios Xtadnu
ndj lo Dad Jesucrist ni rbdd nuurnu
nen dojl, gacnéjreni luj, gulaslajzreni luj,
guscuecdxizareni lajzlu.

Dzuun ni rujn Tito guedx Creta

5 Che basa'nilu lo yuj ni tre' lo nisdoo,
ni laa Creta, basa'nélu te guluuxlu dzuun
ni di niajldi nuluxé ro'c, ndjza te cuelu
rebengool loj reguidoo nen tejga regue-
jdx si'cni gunibed gunlu. ®Gule ben-
gool ni nabansa'c, te na'c guiniyaj be-
joreni, nanab gacni chiil tejtis gunaa,
ridjlza chalilajz rexi'nni, na'c guibajnreni
si'ctisni rlajz tiejxhreni, jiureni xtidx xta-
dreni. 7Niguii ni rnibee guidoo rcanij
rexhixten Dios, ni'cni ridjl ga'pni te yaln-
abanya. Na'c gacni te bennajd, na'c
gacni te bennadxecha', na'c gacni bengu,
na'c gacni te bejn ni rdxagdijl bejn,
na'cza xca'ni meel ni dini niunsa'c gaan.
8Nanab gacni te bejn ni rudedlaa roli-
jzni jia'n ben biooz, ridjlza chanilajzni
dzunsa'c, gac nasinni, chu xcériejnni;
guibansa'cni nez lo Dios, sigajcza nez
lo rebejn, guibannayani nez lo Dios,
na'c gunni nani rlajztis tiejxhni. °Rijl
chanuutisni lo didxlii ni bisieedni te gac

gulidxndjzani bejn xtidx Dios, te guze-
jeni diidx lo rebejn ni rniyaj xtidx Dios.

10yu' xhidajl benguijdx, bejn ni rnii di-
idx ni xhet sajcdi, ndjza xhidajl bejn ni
rnii didx-xhii ni rusguee. N&jza lo rex-
pen Israel ni riuduxh leii yu' sa' bejnre.
115a' redee ni nanab jidu ro'ni, sa'csi rus-
gueereni xhidalro sa'reni, ruluiireni ni di
ridjl guluiireni te gunreni gaan meel.

12Te niguii ni siddd lagajc lajdxreni
guniini xcuent lagajc reben lajdxni: “Re-
bejn ni najc cretenses rniduxhreni didx-
xhii, nidlajzzareni. Rlajzreni gausa'creni
niluxh di rlajzreni gunreni dzuun.”
I3Niluxh guliini, ni'cni gudilndjreni,
te chalilazsa'creni xtidx Jesucrist, 14te
na'cruza gucuadiajgreni rediidx ni rdxal-
lajz rexpen Israel, niclaza rediidx ni
rnibee bejn ni gulélaz didxlii.

15Loj renani rujn xhigabya, guira'ti
najc naya, niluxh loj reni di chalilajz,
ni xhet nayadi najc xhigabreni, guira'ti
nacdxuudx, xcériejnlireni nacdxuudx.
16 Naj rujnsireni si'cni numbeereni Dios,
niluxh ni rujnreni huenliisi ruzen di-
reni nililajz, najcreni benguijdx, direni
jiu xtidx Dios, digacdi gunreni nicla tej
dzunsa'c.

Rulijdx Pabl Tito guluisa'cni rebejn
Niluxh luj guniitis rediidx ni ru-
luisa'c. 2Baluii rebengool gac benya,

bejn ni yu' xcériejnni, bejn ni rum-
bee xhini'c najc dzunsa'c, xhini'c najc
dzunguijdx, bejn ni rajpza yalrililajz,
ydlsanélajz, ndjza ni rbecdxi lajzni.
3Sigajcza, regunagool, nanab guiba-
joreni si'c te ni yusa'c lo Dios, na'c
guiniireni diidx ni di ridjl guiniireni,
na'cza soozreni. Ridjl guluiireni re-
didxsa'c 4 te guluiireni regunaa dxa'p chu
xcériejnreni, chanélajzreni chédilreni nij
rexi'nreni. °Gacreni nasin, guibanna-
yareni, xcandsa'creni rolijzreni, gacreni
bensa'c gusoobreni xtidx chailreni, te
rut guiniyajdi xtidx Dios.

6Sigajcza gojz lo rebi'n ridjl chu
xcériejnreni. 7Luj guzuj te fiireni xho
ridjl gun bejn dzunsa'c. Che guluiilureni,
saru baluii guiraa reni ridjl guluiilu.
8Didxsa'c gunii te rut gacdi guiniyaj
diidxga, te si'c guitujy chutis ni rlajz
guidxe'ch lojtu te xhet xhi didxguijdxdi
gac guiniireni xcuentlu.

9Balijdx remos te gusoobreni xtidx
xlamreni, te gunsa'creni dzuun, na'c
guzejcreni diidx lo rexlamreni. 19Na'c
cuanreni alga guibansa'creni te guluii
xcédlnabajnreni lacti sacduxh xtidx Dios
ni baslaa nuurnu nen dojl.

11 Sa'csi abidéd xcilracnéj Dios, abidd-
néni yélruslaa nen dojl lo guiraa rebejn.
12La xcilracndj Dios ni ruluii nuurnu
gusa'nnu redzunguijdx, ndjza dzuun xten
guedxliujre te guibansa'cnu, te chonila-
jznu Dios lo guedxliujre. 13 Ruluiizani
nuurnu cudiznu guidzujn dxej ni soob
xtiidxni ni basa'nni loonu xcuent dxej
che jiddd Gueb Dios néj Xtad Jesucristnu
ni ruslaa nuurnu lo dojl. 14 Laani gujtni
te guslaani nuurnu lo guiraa redolgui-
jdx, te basiani nuurnu te gacnu xpe-
joni, gaczanu te bejn ni rdxaglajz rujn
dzunsa'c.

15 Diidxre gunii, balijdx, basule' si'c te
bennajn. Di gusaanlu cuélazreni luj.

Ni ridjl gun reni rlilajz
Basnaj lajz rebejn gusoobreni xtiidx
3 rebejn ni rnibee néjza reguxhtis, gu-
soobreni xtiidxreni, xcédjbzareni gunreni
xhitis dzunsa'c. 2Na'c guiniyajreni bejn,
cuedxireni, gaczareni bensa'c, saru gac
nadolajzreni loj chutis bejn.

3 Sa'csi galoo sigajcza xheti xciriejnnu,
dizanu gusoob xtidx Dios; basguee bejn
nuurnu, yu'tisnu lo guiraasi dolguijdx
ndjza lo ni rchaglajztis rujn tiejxhnu,
nabajntisnu lo dolguijdx, rudxonlajznu,
rdxe'ch bejn loonu, rdxe'chzanu lo sa'nu.
4Niluxh che baluiloj xcélrulaslajz ndjza

xcélrinélajz Dios ni ruslaa nuurnu nijza
reben guedxliuj lo dojl, ®dxejc baslaa
Dios nuurnu lo dojl, xhet sa'csi yu'di
xhi dzunsa'c biennu, alga sa'csi balasla-
jzni nuurnu. Baslaa Dios nuurnu lo dojl
sa'csi bidiib lastoonu, te bidjt xtojlnu te
najcnu bencoob, sa'csi bascoobza Xsprit
Dxan xten Dios xcériejnnu. ©Baniidx
Dios cudidzpac Xsprit Dxanni nen las-
toonu xcuent ni bejn Jesucrist ni baslaa
nuurnu, ’te sa'csi rujn Dios cuent na-
jenu bensa'c sa'csi abadzucajni xtojlnu,
naj sicanu xcélnasa'cnu ni cab&iznu,
nalaaznu yélnabajn par tejpas.

8Dee ni najc guliipac, ni'cni rlazi
chanuutislu guiniilu rediidxre loj re-
bejn, te rebejn ni rililajz xtidx Dios gun-
duxhreni ganax dzunsa'c. Rediidxre najc
laaca, sacduxhreni loonu. ?Naj basaan
rediidx ni najc xlia'si, rediidx ni gunii
reben galoo, yalrdildiidx xcuent xleii to-
Moisés sa'csi guiraa rebiejyga xhet sajc-
dini, xhetza huendi rujnreni.

10Ppalga yu' te bejn ni gun la' sa' re-
ben guidoo, gunii lojni tej o tio'p hualt.
Palga dini jiejn, colcuiini lojtu. 11 Sa'csi
anajntu sa' bejnga abaro'nni, agulélazni
didxlii, lagajc xtojlni sujn nitni.

Diidx ni bacuaani lojtis Tito

12Che guxhalid Artemas o Tiquico lo-
jlu, gudahuiipac naré lo guedx Nicépo-
lis. Ro'c abend xhigab tedd rebéinajl.
13 Gucndduxh licenciaad Zenas néijza
Apolos, badeed guiraa ni rquiinreni te
chanuureni xpiajreni, te xhet jidadxdi-
reni. 14Suguisieedza resa'nu gunreni
dzunsa'c te gacndjreni che guiquiin-
nureni, te na'c guibajnreni xlia'si.

Ruxhalni xtixtios

15 Guiraa reni yunij naré ruxhal xtix-
tios lojlu. Badeedza xtixtios loj resa'nu lo
yélrililajz. Dios gacndj guiraatu. Sugacni
si'c.



306

Te Guijtz Lo Filemoén

Rucuaa Pabl guijtz lo Filemén

Nard, Pabl, yu'd nen latzguiib sa'csi
1 rnid xtidx Dad Jesucrist. Nard néjza
bejtznu Timoteu cagucuaanu guijtzre lo-
jlu, Filemon, ni sanédlazduxhnu sa'csi na-
jelu sa'nu lo xtzun Dios. 2Rucuaazanu
guijtzre lo Apia, bisiajnnu lo yélrililajz,
ndj lo Arquipo ni racndj nuurnu lo dzu-
unre, nijza loj rebenguidoo ni rchagsa'
rolijzlu. 3 Dios Xtadnu néj Dad Jesucrist
gacndj la'tu, guscuedxireni lajztu.

Xciélsandlajz néj xcélrililajz Filemé6n

4Rudedi xquixtios lo Dios xcuent luj
che rnid lo Dios. > Abiejn diagd xcuent
yalrinédlajz ndj yalrililajz ni rajplu lo
Dad Jesucrist, ndjza reni yu' lo Dios.
6 Rniabé lo Dios tioobru xcilrililajzlu lal
ni rusule'luni, te gacbesa'creni xcuent
guiraa reydlnasa'c ni rajplu, ni runiidx
Dad Jesucrist lojlu. 7 Lacti rbalazduxhi,
rbedxi lazé sa'csi sanélajzlu resa'nu néjza
sa'csi luj, betzd, agulecdxilu lastoo reni
rililajz.

Pabl rniabni lo Filemoén
xcasacni Onésimo

8Mase rapi xcilrnibee Jesucrist sajc
guinid gunlu xhitis ni ridjl gunlu, °rni-
abé lojlu gunlu te dzunsa'c sa'csi nard
nacd Pabl ni rindlajzlu, nacd bengool,
yu'd latzguiib xcuent Dad Jesucrist.
10 Canabi xcuent Onésimo ni najc si'c
xi'nd, sa'csi huililajzni xtidx Dios ni ba-
sule'd lojni naj ni yu'a latzguiib.

11 Galoo, dini niajc bensa'c lojlu,
niluxh naj sacndduxhni guiro'pnu.

Filemoén 1:25

12Ruxhalsacéni lojlu, te xcasacluni
stehuélt si'c ni najrdni xca'lu, sa'csi
siddnéni lojlu ascanu lagajc lastoa.
13 Nar4 rlazé niannéjni naré xcuentlu, te
niacndjni nard naj ni yu'a latzguiib sa'csi
basule'd xtidx Dios. 14Niluxh di rlazd
niund si'c palga luj dilu xcdjb gacni si'c.
Dina guinia gacnéjpaclu nari si'c gojn.
Nard rlazd gunluni sa'csi rlajzpaclu
gacni si'c. 15Pet gubicaj Onésimo lojlu
tio'p-chon dxejsi. Niluxh naj xca'luni te
chuni lojlu par tejpas. 1®Naj xhetru
si'cdi te mos chuni lojlu. Naj sajcruni
loj te mos. Naj najcni si'c te betzbiidlu
ni sandlajzlu. Nard sanédlazduxhéni,
niluxh lyj ridjl chandlajzruluni, xhet si'c
chutis te bejn, alga si'c te bejtzlu lo Dad
Jesucrist.

17 N&j palga rumbeelu naré si'c te sa'lu,
cua'ni sigajc nard. 18Palga yu' xhi be-
jnni lojlu o palga yu' xhi nazaabni lojlu,
basa'nni lo xcuentd. 19 Lagajc naré, Pabl
abacuai guijtzre con nai con xletrd, nara
siguixdni. (Te na'c guinid nazaabzalu la-
gajc luj loa.) 20Betzd, benlaa hueenre
nara si'c te ni sandlajz Dios te guspaalu
lazé nez loj Dad Jesucrist.

21 Bacuaé guijtzre lojlu sa'csi nancheé
susooblu xtidxd, sujnzalu maazdi loj ni
rniabd lojlu. 22 Sigajcza basuchee te lajt
cadro jia'né, sa'csi cabédzé gudzu' Dios ni
gunabtu lojni, gusaan Dios jiddhuié la'tu.

Ruxhalni xtixtios lojni

23 Epafras ruxhal xtixtios lojlu. Laani
yundjni naré latzguiib, sa'csi guniizani
xtidx Jesucrist. 24 Marcw, Aristarco, De-
mas, ndj Lucas, ni racndj nard lo dzu-
unre, ruxhalzareni xtixtios lojlu.

25Dad Jesucrist gacnij la'tu. Sugacni
si'c.

Te Guijtz Nani Bidad
Loj Reben Hebree

Agunii Xi'n Dios xtidx Xtadni

Nen redxe galoo garen-garen mood
]. gunindj Dios retoxtadgoldoonu.
Xhidajlza huélt guniini por reniguii
ni bacuaa xtiidxni. 2Nen redxejre
aguniini loonu por Xi'nni, lojzani
badeed Dios vyilrnibee guncheeni
guedxliujre, badeedzani guira'ti lojni.
3Laani najc xtuxh xten xcilrdimbicha'
Dios, laani najczani sigajc najc Dios,
laazani rapchee guira'ti con xtiidxni ni
rnibee. Cheni gulujx basiani xtojlnu,
gurejni xladbee Gueb Dios xhaguibaa te
canibeeni.

Sacduxhru Xi'n Dios loj rexangl Dios

4Ro'c gurej Xi'n Dios sa'csi sajeruni 1oj
reangl xten Dios, sa'csi acua'ni yalrnibee
si'c te bejn ni rianndj xhixten Xtadni. La-
jzani sajcru lo relaj rexangl Dios. ° Sa'csi
Dios di nidjb loj nicla tej rexanglni:
Luj najclu Xi'nd. Nard guledlu te
guinibeelu.
Dizani nidjb xcuent nicla tej rexanglni:
Nara gacé xtadni, laani gacni xi'na.
6Niluxh che biddnini Xi'n xtebni lo
guedxliuj, guniini:
Guiraa rexangl xten Dios, jColgan Xi'na!
7 Che gunii Dios xcuent rexanglni rijpni:
Rujnni ruxhun rexanglni si'c bej, rujnni
rbebajl rexmosni.
8 Niluxh xcuent Xi'nni guniini:
Luj najc Dios.
Nabajnlu par tejpas;

xcdlrnibeelu par tejpas najc te
yélrnibesa'c.
9 Ahuinilajzlu ~ xhigabsa'c,  dipaclu

nichaglajz xhigabguijdx,

ni'cni Dios ni najc Xtioslu, baniidxru
yalrbalajz lojlu quela loj resa'lu.

10 Rniizani:

Luj, Dad, che guslojli bencheelu guira'ti,

bencheelu cad soob guedxliuj, naazalu
bencheelu reguibaa.

11 Laareni sinitlojreni, niluxh luj naba-
jnlu par tejpas.

Guiraareni siujx si'c riujx te lajd.

12Suse'tlureni si'c rie't te la' lajd, sidx-
aareni si'c rdxaa te lajd.

Niluxh luj dilu guidxaa.

Lalgajctis nabajnlu, di rexijzlu ted.

13 ;Gucxha réjp Dios lo te xanglni scree,

a? Réjpni:

Gurej xladbei te guinibeelu dxejli cheni
gudzugé guiraa ni rdxe'ch lojlu ladz
ni'lu.

14 Guiraa rexangl Dios najc sprit, ruxhal

Diosreni te chayacnéjreni rebejn ni xca'

yéalnabajn par tejpas.

Na'c gusaanni diidx ni ruslaani lo dojl

2 Ni'cni nanab jiunu xtidx Dios ni
abiejn diajgnu, te na'c guibicajnu lo
xnezyujni. 2 Anajntu aguzojb diidx ni gu-
nii rexangl Dios nen redxe galoo. Luxh
reni di nusoob diidxga bejnreni dojl, dx-
ejc bateed Diosreni trabajw. 3 ;Xho gac
guibicaj xcidlnaj Dios yejcnu palga dinu
jiu rextidx Dios xcuent yalruslaa lo dojl,
a? Ni Dad, Jesucrist basan diidxga lo
rexpejnpacni, dxejc laareni basule'reni
rediidxre loonu. 4 Niluxh Dios baluii najc
diidxga guliipac sa'csi bejnni reseen,
nédjza yalrdxeloduxh, néjza xhidajl remi-
lagrw. Badeedzani Sprit Dxan xtenni loj
renani ahuililajz xtiidxni te gun tejgareni
garen-garen xtzuunreni si'ctis ni rlajz
Dios gunreni.

Nani guléxtiej yélruslaa bejn lo dojl
5Di Dios gudeed yilrnibee lo rexan-

glni te guinibeereni guedxliucoob ni ca-

gusid'tnu naj. ® Guyu' tej ni bacuaa xtidx

Dios lo guijtz, rdjpni:

¢Chu najc niguii, te guinalajz Dios laani?

¢Chu najc xi'n niguii te jiddhuiizaluni?

7Nagabsi dxej guxiiru sajcni lo reangl
xhaguibaa,

dxejcti badedsaclu xcélnasa'cni,

badedsaclu xpala'nni,

badeedzalu yélrnibee lojni te guinibeeni
guira'ti ni bencheelu.

8Badeedlu guinibeeni guiralii ni yu' lo

guedxliuj.
Cheni badeed Dios guira'ti te
guinibeeni, xhetliidi basam Dios ni

digacdi guinibeeni, niluxh naj ruhuiinu
gajdni guinibee guiralii ni'c. °Alga
rhuiinu Jesucrist, ni bejn Dios guxiiru
sajeni lo reangl xten Dios che guyu'ni
lo guedxliuj balsi dxej. Che baluux
Jesucrist xtzuunni lo guedxliuj, badeed
Dios yélrdimbicha' ndjza xpala'nni lojni.
Sa'csi sanidlajz Dios nuurnu basaanni
gudejd Ximni trabajwduxh, gujtni
lacuaa niejtnu.

10Djos benchee guiralii ni yu' lo
guedxliujre, najli rnibeeza Dios guira'ti.
Luxh Diosre rlajz chanéni xhidajl xi'nni
xhaguibaa, ni'cni baxhal Dios xi'npacni
Jesucrist te gulédxtiejni yalruslaa bejn lo
dojl che gudejdni trabajwduxh lo crujz.
11 8a'csi Jesucrist, ni rujn chasandj bejn
te ydlnabanya, ndjza reni risandj y&ln-
abanya, tejtis najc xtadreni. Ni'cni di Xi'n
Dios guitujy guiniini lojreni: “betzd”.
12Scree caj lo xtidx Dios:
Chasule'd lo rebetza xho najclu,
silid'pédza xpala'nlu lojreni.
13 Rédjpzani:
Sibézé gacnéj Dios nara.
Ste lajt guniini:
Bahuii lod nédjza rexi'nd ni baniidx Dios

loa.

14Te famil najc tejsi bail, tejsiza
rejn; ni'cni che biddd Jesucrist lo
guedxliuj guyu' tiejxhni néj xtiejnni si'c
benguedxliuj, gujtzani te gujc bejnni
gunijt nani rnibee yélgujt, nalajznu,
bendxab. 15Te si'c baslaani guiraa reni
rdxejb yalgujt, najcreni si'c reni yu'tis
loj xlamni guideb nabajnreni, lacti

rdxejbreni yélgujt. 16 Guliini dini nifad
te gacndjni reangl xten Dios, bidddni
te gacndjni guiralii rexajg toAbram.
17 Ni'cni gujceni si'cpac te bejtznu, te gac
gacni te bixhojz xten Dios ni rulaslajz,
te bixhozsa'cza xten Dios, si'cni rlajz
Dios gacni te guslaani rebejn lo dojl.
18Sa'csi lagajc laani gudejdni trabajw,
luxh baquiilza bendxabni niujnni dojl,
ni'c naj sajc gacndjni renani ruquiil
bendxab gun dojl.

Jesucrist sajcru loj Moisés

Ni'cni bejtznu, reni anabansa'c,
3 sa'csi najctu reni gurejdx Dios gac
xi'nni, colyembee Jesucrist ni baxhal
Dios loonu. Laani najc bixhojz ni sajcru,
rusule’zani xtidx Dios xcuent nani
ahuililajznu. 2Laani huinuutis guyu'ni
lo Dios ni guleni te gunni dzuunre.
Sigajc ni bensa'c toMoisés xtzuun Dios
che guyuni loj rexpejn Israel, sigajcza
bensa'c Jesucrist dzuun che bidddni lo
guedxliuj. 3Sigajc ni yu'ru xpala'n dad
lo xpala'n rexi'nni, sigajcza yu'ru xpalan
Jesucrist lo xpala'n toMoisés. 4Yu' xtad
guiraa refamil lo guedxliuj, niluxh
gule'c Dios guiralii bejn, bencheezani
guedxliuj. >Basoob Moisés diidx si'c
te mos, cuanijni rexpen Dios si'cni
gunibee Dios gunni, te baluiini xho
gac redzuun ni gajd gac dxejc, luxh
naj agujc redzuunga. ©Niluxh Jesucrist
basoob diidx si'c xi'npac Dios. Cuanijni
xfami] Dios. Nurnu najcnu xfamil Dios
palga chanuutis sudzu'tznu lo xtiidxni,
palga guibalajztisnu, palga gutiplajznu
dxejli ni guibi' Jesucrist.

Yalrusilajz xten rexpejn Dios
7Ni'cni, si'cpac rnii Sprit Dxan xten
Dios:
Naj, palga jiendiajgtu xse'ni,
8 na'c gun-najdtu lastootu si'c bejn rebejn
ni bidxechndj Dios che cuansajreni
lo reyubijdz.

9Ro'c bidxechnij retoxtadgoldootu Dios
sa'csi direni nililajz Dios siddnéreni,
niluxh bahuiireni redzunduxh ni bejn
Dios nez lojreni tiuu ijz.
10 Ni'cni lal ni cadxe'ch Dios loj rebejnga,
bejn Dios xhigab:
Sujiannéjreni xhigabguijdxreni,
dina gusani jiu'reni xcalrusilaza.
I Ni'cni bidxe'ch Dios lojreni,
bejn Dios te xhigabduxh,
di rebejnga jiu' te gusilazndjni.
12Bejtznu, colnatiro andi chu tejtu
rujn xhigabguijdx, rlajz guibicaj lo
Dios, ni nabajn par tejpas, sa'csi dini
chalilajz xtiidxni. 13Ni'cni colgulijdx
resa'tu guixe-guixee, laga najcni nadxej;
te di chu tejtu gacnajd lastooni xcuent
reyélrusguee xten redojl. 14 Sa'csi palga
chanuunu sudzu'tznu lo xtidx Dios ni
huililajznu che biembeenuni, dxejc yu'
xhi rajpnu con Jesucrist. 15Si'c caj lo
guijtz:
Nadxej, palga jiendiajgtu xse' Dios,
na'c gunnajdtu lastootu si'c bejn rebejn
ni bidxechnéj Dios lo reyubijdz.
16 ;Chu reni'cni bidxechnéj Dios che bi-
endiajgreni xtiidxni? ¢La et laadi guiraa
rebejn ni guldd Moisés guedx Egipto,
4? 17 ;Chuxh loj bidxe'ch Dios tiuu ijz
lo reyubijdz, 4? ¢La et laadi reni biajb
lo dojl, dxejc gujtreni, huijiajbreni nez
loj reyubijdz, 4? 18 ;Chu loj réjpni di-
pacreni jiu' lo xcélrusilajzni? Loj reni di
nusoob xtiidxni. 1?Ni'c ruhuiinu di ni-
ajedi niu'reni lo yélrusilajz sa'csi direni
nililajz xtidx Dios.
4 Ni'cni palga bia'n diidx siu'pacnu lo
yélrusilajz con Dios, nanab jia'pnu
lagajc nuure didi yu' chu tejnu di gun
gaan jiu' lo yélrusilajzga. 2Sa'csi nu-
ure abiejn diaagzanu diidx ni rusia dojl,
sigajc biejn diajg rebejnga; niluxh xlia'si
biejn diajgreni diidxga sa'csi bacuadia-
jgrenini niluxh direni nililajzni. 3Luxh
nuure ni ahuililaaznu siu'nu lo yélrusi-
lajzga; caj lo guijtz gunii Dios rediidxre:

Ni'cni bidxe'chd bend te
xhigabduxh,
di rebejnga jiu' te gusilazndjreni nara.
Mase abaluuxni xtzuunni cheni birix-
tiejli guedxliuj. 4Sa'csi loj stee guijtz caj
diidx ni guniini xcuent dxej ni rusilajz
bejn:
Xho'p dxej bejn Dios xtzuunni, dxejcti
basilajzni tebdxej.
Xhet bejndini dxejga.
5Stehualt guniini:
Di rebejnga jiu' te gusilaznéjreni naré.
6Niluxh yu' reni gajd jiu' loj yélrusila-
jzga, luxh reni biejn diajgni diidx ni ru-
sia dojl di niu' sa'csi direni nusoob xti-
idxni. 7 Ni'cni basoob Dios ste dxej gac
“nadxej”. Gudejd xhidajl ijz che gunisac
Dios xcuent yélrusilajz. Badeed Dios gu-
nii toDavid rediidxre:
Nadxej, palga jiendiajgtu xse'ni, na'c
gunnajdtu lastootu.
8Paru nudeed Josué yilrusilajzga loj
rexpen Israel, diru Dios ninisac xcuent
stee dxejre. °Naj rianza te yélrusilajz
par rexpejn Dios, 19sa'csi nani riu' lo
xcélrusilazndj Dios, rusilajzzani lo xtzu-
unni sigajc basilajz Dios lo xtzuunni.
11 Nanab chanuu gusoobnu xtiidxni te
jiu'nu lo yéalrusilajzga, te di chu tejnu ni
gacnajd lajzni si'c ni gucnajd lajz renani
di nililajz.

12 5a'csi nasesduxh xtidx Dios, yudux-
hza xcélrnibee xtidx Dios. Najcni si'c te
guchiil ni caduxh ro'ni, rddzni nez nen
redzujt ndj yojb. Sigajcza xtidx Dios raaz
nez cadro rlia' sa' xsprit nédjza xaim bejn.
Ruluiiza xtidx Dios rexhigab ni yu' las-
too bejn, ndjza redzuun ni rlajz lastoo
bejn gun. 13 Xheti xhi bencheedi Dios ni
naga'tz nez lojni. Guiralii guyasi ruhuii
Dios. Sajpnu gudeednu cuent lo Dios.

lojreni,

Bixhojz ni sajcru najc Jesucrist
14 Jesucrist, Xin  Dios, najc
xpixhojzpacnu ni sajcru, nani abiu' loj
Dios. Ni'cni nanab chanuu sudzu'tznu

chalilaaznu xtidx Dios. 15Xpixhojznu
ni sajcru sajc gulaslajzni nuure te di
jiajbnu lo dojl, sa'csi laani sigajcza
gudejdni trabajw, baquiil bendxabni
te niujnni dojl, niluxh dini niujn
dojl. 16Ridjlpac na'c guidxeebnu
cuedx-guiniabnu lo Xtiosnu ni sanéilajz
nuure. Na'cza guitujynu, te gulaslajzni
nuure, guideb xcélracndjni gacnéjzani
nuure.

Galooli guiraa rebixhojz ni sajcru
5 nabee lo rebejn. Bixhojz ni sajcru
rniab lo Dios xcuent rebejn. Luxh lojni
rudeed rebejn regon nijza reguidxaa ni
gudeedni lo Dios te jidu lo xtojlreni nez
lo Dios. 2Rdejdza bixhojz trabajw sigajc
benguedxliuj, ni'c sajc ga'pni yilnadolajz
loj rebejn nani nay&al néjza reni abanijt
lo Dios. 3 Niluxh sa'csi ndjza laani rujnni
dojl, nanab gudeedni guidxaa lo Dios te
jidu lo rextojlni sigajc rudeedni guidxaa
lo Dios te ridu lo xtojl rebejn.

4Rut sajedi gac bixhojz xcuentcani.
Dios najc ni rbejdxni te gacni bix-
hojz, dxejc rudeedni xpala'nni lojni si'c
badeednini lo Aarén. °Si'cza di Jesu-
crist niajc bixhojz ni sajcru xcuentcani.
Dios najc nani guldlajni gacni bixhojz ni
sajeru, rajpni lojni:
Luj najclu Xi'nd, nard guledlu nadxej te

guinibeelu.
6Scree cajza lo xtidx Dios stee lajt:
Luj najclu bixhojz par tejpas sigajc gujc
te niguii ni laa Melquisedec.

7 Cheni gubajn Jesucrist lo guedxliujre,
gurejdx-gunabzani lo Dios, guredxa'ni
biinzani lo Dios nani sajc nudzucajni lo
yéalgujt; Dios bacuadiajg xtiidxni sa'csi
huinilajz Jesucrist Dios. 8Ni'cni Jesu-
crist mase najcni Xi'n Dios bisieedni ba-
soobni diidx luxh néj ni'c gudejdni tra-
bajw. 9 Che bidzujn dxej baluuxni guiraa
redzuun ni rlajz Dios gunni, laani gu-
jeni nani rudeed laa bejn nani rusoob
xtiidxni lo dojl par tejpas 10sa'csi Dios

gulédlajni bixhojz ni sajcru, gujcni bix-
hojz sigajc gujc Melquisedec.

Rxhunriezgw gusa'nni xcilrililajzni

1 Rlajznu guiniinu xhidalduxhru di-
idx xcuent Melquisedec, niluxh nagan-
duxh gusule'nuni lojtu sa'csi nadyejctu,
ditu gacbee. 12Agujc xchej huililajztu
rediidx xcuent Jesucrist. Aridjl gusule'tu
rediidxre naj, niluxh alga rquiinrutu
chu gusule' rediidxre lojtu stehuilt, luxh
rediidxre najc rediidx guyasi xten Dios.
Agucsactu si'c baz. Rlajztu yasactu le'ch
lacuaa gautu yajt, bal; nalajznu, redidx-
nagajn xten Dios. 13 Reni najc si'c biz, rd'
le'chtis, direni gumbesa'c redidxsa'c xten
Dios. 4Niluxh reben guyajl rajw yijt.
Sigajcza redidxnagajn xten Dios najc par
rebejn ni aguyajl lo xtidx Dios, renani
ayu' xcériejnni, arumbeereni nani najc
dzunsa'c, nani najcza dzunguijdx.

Nanab guisieedrunu xtidx Dios te
6 churu xcériejnnu. Na'c guisieedtisnu
didx-guyasi xcuent Jesucrist. Na'c
guluiitisnu diidx xcuent yélrusiechlajz,
xcuent redzuun ni rujn rejt bejn, nij
yélrililajz xtidx Dios. 2Na'c guluiitisnu
xcuent yalrobnis, ndj yalrudzubnaa yejc
bejn, ndj xcuent yélrbajnsac rebengut,
nij xcuent yilguxhtis par tejpas. 3 Alga
do'o guisieedru xtidx Dios te churu
xcdriejnnu, palga si'c guniidx Dios
jiennu.

4Yu' bejn ni abianij xcériejnni, ni acua’
reydlnasa'c ni rudeed Dios, ni rbajz Sprit
Dxan xten Dios nen lastooreni, Sluxh
bidxaglajzreni xtidx Dios ndj yéalrnibee
xten Dios ni churu jiddd. © Palga laareni
guibisacreni lo sa' ydlnabajn ni gojpreni
galoo, diru gacdi guidxaa xmodreni ste-
huélt, sa'csi dxejc sajcni si'c ni lagajc
laareni gucuasacreni Xi'n Dios lo crujz,
nalajznu susanxtujyreni Jesucrist nez loj
rebejn. 7 Ben guedxliuj ni biejn diajgni
najc si'c najc yuj ni rd' nis che ria-
jbtis nisguij. Palga yujga gudeed yail-



Hebreos 6:8

nasa'c loj reni rujn dzuun lojni, sunle'
Dios yujga. 8Niluxh palga gudeed yu-
jga ganax yaguejch ndjza cuaan ni xhet
sajcdi, xlia'sini, sujn rebejn gac nadeni te
checni.

Diidx ni rusudzu'tz lastoonu

9Mase rniinu scree lojtu, anajnnu
huililajztu xtidx Jesucrist nédjza xtiidxni
ni ruslaa lo dojl. 19Sa'csi Dios najc
ni rujn yélguxhtissa'c, diza lajzni jiél
ni rujntu la'tu ndj yélsanilajz ni ra-
jptu par laani che racndjtu rebejtznu lo
yalrililajz, luxh guixe-guixee si'c rujntu.
11Naj rlajznu tejgatu chanuu ga'p la-
gajc yalrbalajzre dxe lultli, te gac guiraa
ni cabdjztu. 12Rlajznu na'c gactu bejn
ni rbedxitis, alga guntu sigajc bejn re-
ben galoo, gopdzu'tzreni yalrililajz ni
batipduxh lajzreni, guldjzreni te cua'reni
reydlnasa'c ni bia'n diidx gudeed Dios
lojreni.

13Luxh che bia'n Dios diidx loj tox-
tadgoldoonu Abram, guniini por lagajc
laani sa'csi ruti stee ni sajcru lojni.
l4Scree gunii Dios: “Gulid sacndi luj,
sunidxidza xhidajl xi'nlu.” 15Cheni ag-
uldjz Abram xchej, gusojb diidx, cua'ni
nani gunii Dios lojni. 16 Sa'csi cheni rnili-
ipac bejn te diidx, rniireni diidxga por
laj ste'ca bejn ni sajcru lojreni, sas che
rusé'treni laj bejnga xhetru yu'di xhi gun-
reni biejy. 17 Rlajz Dios gacbeepac rexag-
doo toAbram sisiojbpac diidx ni bia'nni
che guniini loj Abram galooli. Sisiojbpac
xtiidxni, sa'csi guniini diidx con lagajc
lajni che bia'nni diidxga. 18 Ni'cni naj yu'
tiop diidx ni digacdi guichaa sa'csi di-
gacdi guinii Dios didx-xhii, rusoobpacni
xtiidxni, rudeedzani yalrbedxilajz loj re-
nani gubig-guxun lojni, loj reni sanuu loj
yaélrililajz xtiidxni nani abaniidxni loonu
por lagajc lajni. 19 Laa ni'cni cabééznu ni
rusudzu'tz lajznu si'c duu-guiib con ancl
ni rniazdzu'tz te barcw. Si'c rusudzu'tzni
lastoonu te jionnu cadro yu'ni detz ladré.

20Lagajc ro'c biu' Jesucrist xcuent nu-
ure, te galooli baxhalni xnez Dios loonu,
te gujcni bixhojzro par tejpas si'c gujcza
bixhojz nani laa Melquisedec.

Jesucrist najc bixhojzro
si'c najc Melquisedec

7 Galoo che gujc Melquisedec reii xten
guedx Salem, gujcni bixhojzro xten
Gueb Dios. Che gubi' Abram che gulujx
guer cadro bagu'tni rereii ni bidxe'ch lo-
jni, huichagloj Melquisedecni, sas gun-
abni lo Dios te gacndjru Dios Abram.
2Dxejcti bejn Abram tzuu cuaa guiraa
ni bejnni gaan, te badeedni tej cuaani
loj Melquisedec. Laj Melquisedec siloj
“reii ni runsa'c yalguxhtis”, dxejctiru
reii xten guedx Salem silojzani “reii
xten yélrbedxilajz”. 3 Baluiilojni lojreni,
niluxh dinu gan chu najc xtadni, niclaza
chu najc xnanni, niclaza chu najc resa'ni.
Dizanu gan guc gojlni niclaza guc gujtni.
Gujcni si'c najc Xi'n Dios. Najctiszani bix-
hojzro par tejpas.

4Naj colhuii, lacti te bensa'c, te benro
najc Melquisedec. Lojni badeed toxtad-
goldoonu Abram tejga ni sajcru lo tejga
tzuu ni bejnni gaan. Luxh Abram najc
bejn ni sajcru lo rexpejnni. ®Leii xten
Moisés, rnibee xca' rebixhojz ni najc
xfamil Levi te cuaa lo sa'reni si'c ni
badeed toAbram loj Melquisedec, mase
najcreni rexagdoo Abram. ©®Niluxh di
Melquisedec gac xfamil Levi. Niluxh
badeed Abram te cuaa xhixtenni loj
Melquisedec. Dxejcti benle'ni Abram ni
bianngj xtidx Dios. 7 Naj rut sajcdi guinii
garenca, sa'csi nani sajcru runle' yejc
nani guxiiru sajc. ®8Naj rebixhojz ni
rca' tejga lo tzuu ni rajpreni, najc bejn
ni rejt. Niluxh rnii xtidx Dios xcuent
Melquisedec ni cua' te cuaani galooli: na-
jeni si'c te bixhojz nani nabajn par tej-
pas. °Ni'cni sajc guiniinu xcuent Levi
nani rca' te cuaa, lagajc laani agudijx
te cuaaga che badeed Abram tejga yejc

tzuuga lo Melquisedec. 10Sa'csi mase
gajd xin toAbram chu che huichagloj
Melquisedecni, batijpni lastooni sa'csi
abia'n diidx sudeed Dios xajgni. Ni'cni
che agudijxni te cuaaga najcni si'cni sug-
andjni rexajgni.

11 Rexpejn Israel cua' leii che gujc bix-
hojz relevitas, reni najc rexi'n toAarén.
Paru niajc niujnreni nibansa'c rebejn ni
huisandj leiiga, dirureni niquiin nidad
stee bixhojz ni di gac si'c Aarén, alga si'c
najc bixhojz Melquisedec najcni. 12 Sa'csi
cheni rdxaa te cuaa bixhojz nanab néjza
leiiga guidxaa. 13 Niluxh rnii xtidx Dios,
Dad Jesucrist najc bejn xten garenca
famil. Luxh nicla tej bixhojz gajd gac
bejn xten familga. 14Huenliisi najnnu
najc Dad Jesucrist te bejn xten xfami] to-
Jud4, niluxh di Moisés ninii gac te rex-
pejn Juda bixhojz.

15 Luxh huenliisi najc ni rniinu, sa'csi
abiricaj ste bixhojz ni najc sigajc gujc
Melquisedec. 16 Luxh dini niajc bixhojz
si'c rnii releii ni guyu' dxejc. Laani gu-
jeni bixhojz xcuent yélrnibee ni najc par
tejpas, ni rut gacdi gutzujl. 17 Scree najc
diidx ni gunii Dios xcuentni:

Luj najclu bixhojz par tejpas si'c gujc te
niguii ni laa Melquisedec.

18 Dxejeti gunijt leii sa'csi xlia'si gujeni,

di niajedi niujn bejn si'cni rniini. 19 Di

xleii toMoisés niujn gaan nibansa'c bejn.

Naj lacuaa leiiga rajpnu te xcélrililazsa'c;

ni'c rujn rbignu lo Dios.

20 Dios bejn gacni bixhojz con xtidxli-
ini, ni guniini con lagajc lajni. 2! Stecuaa
rebixhojz gujcreni bixhojz niluxh et con
didxliidire, con laj te benro, niluxh bix-
hojzre guc bixhojz con didxlii, con laj
nani rajp:

Agunilii Dios diidx con lagajc lajni,
niluxh dini gusiech lajzni, rajpni:

“Luj najclu te bixhojzro par tejpas,
lagajc si'c gujc Melquisedec.”

22Nj'cni, Jesucrist najc ni rujn rile' redi-
idxre, luxh diidxre sajcruni loj xleii

Moisés. 23 Guyu' xhidalduxh stecuaa re-
bixhojz, sa'csi rejtreni, digacdi chanu-
ureni gacreni bixhojz. 24 Niluxh Jesucrist
rajpni yéalnabajn par tejpas, naj najczani
bixhojz par tejpas. 25 Ni'c rajcza ruslaani
bejn lo dojl par tejpas. Ruslaani guiraa
renani rbig lo Dios por laani, sa'csi an-
abajoni par tejpas te canabni lo Dios
xcuent laareni.

26 Jesucrist najc bixhojzro nani rqui-
innu. Laani najc dxan, dini niujn dojl,
agubicajni lo reben-dojl, huéjszani ji-
aaru xhaguibaa. 27 Dini gac si'c stecuaa
rebixhojz ni nanab ju't man guixe-guixee
te guze'c bixhojzroni lo Dios te ganid
jiaa lagajc xtojlni. Dxejcti sajc guibi'ni
guze'cnini lo Dios xcuent xtojl rebejn.
Niluxh Jesucrist tejtis huilt gudejdni
trabajw, bejnnini cheni cuajni lo crujz,
baxhe'ni xtiejnni xcuent nuure, gujtni.
Si'c gudijxni xtojlnu par tejpas. 28 Leii
xten Moisés rusaan gac bixhojzro te bejn
nani rejt, niluxh didxlii ni gunii Dios con
lagajc lajni guleni tejni gac bixhojzro la-
gajc Xi'nni nani naya, nani nabansa'c par
tejpas.

Jesucrist najc nani rusidjl diidx

Diidx ni sajcru loj rediidx ni caniinu
8 najc scree: bixhojz ni najc xpixho-
jzronu agurej xladbee Dios lo xcédlrdim-
bichani xhaguibaa. 2Nen yu' ni najc
dxan, nen guidoo ni benchee Dios
yu' bixhojzre, xhet nendi guidoo ni
runchee reben lo guedxliuj. 3 Guiraa re-
bixhojz rajc rudeedreni gojn lo Dios,
rajcza ju'treni guidxaa te gusejcreni
lo Dios xcuent xtojlreni, ni'cni nanab
ga'p Jesucrist xhi gudeedni lo Dios.
4Paru suga'ni lo guedxliujre, nicla bix-
hojz dini niajc, sa'csi yu' bixhojz ni
rudeed regojn si'c ni rnibee xleii Moisés.
5Niluxh redzuun ni rujn rebixhojzga
najc si'c te balaa xten guira'ti ni yu'
xhaguibaa. Najnnu najcreni balaa sa'csi
balijdx Dios Moisés cheni agojl gunni

xquidoo Dios, rédjp Dios lojni: “Bahuii

te gunlu guira'ti si'cpac ni baluiéd lojlu

lo dan Sinai.” ® Niluxh xpixhojznu Jesu-

crist rujn dzuun ni sajcru, sa'csi najcni

nani suga' galdii xnezyuj Dios loj reben

guedxliuj, gusule'ni diidx ni gunii Dios

cheni bejnni xhigabcoob, basa'nni didx-

coob loj reben guedxliuj. Luxh didxcoo-

bre sacduxhruni.

7Paru niajc nusiejch leii ni badeed

Dios galooli lo Moisés lajz rebejn,

di niquiin niujn Dios ste xhigabcoob.

8 Niluxh bahuii Dios xhet cayunsa'cdi re-

ben guedxluij, dxejc réjpni:

Naj rnilid sidzujn redxej che guni stee
xhigab,

jia'n stee diidx loj rexpejn Israel ndjza loj
rexpejn Juda te xca'reni didxcoob.

9Xhet si'cdi xhigab ni ben#d che bia'ni
diidx loj retoxtadgoldooreni
nen redxej ni gunazi naareni te
gulddreni lajdx reben Egipto.

Laareni direni nusoob xtidxd ni'c
basa'nireni, diruna niuéreni.

Si'c gunii Dad, Gueb Dios.

10Niluxh diidx nani runi xhigab rlazi
jian diidx loj rexpejn Israel nen
redxejre gac scree, rajp Dad:

Sunéd chu rexleid lo xcériejnreni, su-
cuaiza xtidxd nen lastooreni.

Dxejcti nard gacd Xtiosreni, laareni gac
rexpena.

11 Rut chu tejdi guluii sa'ni,

nicla bejtzni, nicla chu stee bejn gébreni,
“colyembee Dad”,

sa'csi alanumbee guiraareni nard, rebaz
sigajc rebengool.

12Nari sulaslazireni susiad redzundxu-
udx ni bejnreni, diru laza guizaj rex-
tojlreni, nicla latzsiaj ni bejnreni.

13 Che bia'n Dios didxcoob, diidx nani

bia'nni galoo agujcni didx-biejw, luxh

nani anajc didx-biejw, xhetru sajcdini.

Xquidoo guedxliujre
ndjza guidoo xhaguibaa

Laaca naj. Diidx ni bian galoo

badeed leii xho gunreni che rajnreni
Dios, ndjza xho gac guidoo lo guidxli-
ujre. 2Guc-chee guidoo dxejcti gojl te
ladro galdiini te gujcni tio'p yu'. Yu' ni
najc ganid laani yudxan. Ro'c suga' can-
dilieer, ndjza mex cadro naga' yétxtiil
ni aguc le' 3Ni rojp yu'ga najc dejtz
ladro, ro'c najc yudxanduxh. 4 Ro'c suga'
te guiib cadro ru' yaal. Najcni ganax
oor. Ro'c yu'za te guijn ni laa “arco de
pacto”, najcwni ganax oor, sigajc de-
jtzni, sigajcza nenni. Nenga yu' te bo't
ganax oor. Nen bo'tga, yu' yatxtiil ni laa
mana. Lagajcza nen guijnga yu' bar xten
toAarén nani biga', guyu' bid lojni, ndjza
guij cadro bacuaa Dios xleii toMoisés.
5Yejc guijnga caj tio'p figur oor ni najc
si'c xangl Dios. Laareni rujn racbee bejn
suga' Dios ro'c. Lagajc redee rusduu con
rexhigareni cadro ruxhe' bixhojzro xtiejn
guidxaa xcuent xtojl rebejn. Ro'cti di
gacdiru guiniirunu xcuentreni naj.

6 Che gulujx gusucheereni, riu' rebix-
hojz si'csi si'c nen guidoo, nen yudxan te
rajnreni Dios si'c gunibee Dios. 7 Niluxh
nen stee yu'ga ni laa yudxanduxh, ro'c
rajc riu' bixhojzrotis. Xtebtisni riu'ni,
luxh tejtis huilt nen teb ijz, te chanéni
xtiejn reguidxaa ni gudeedni te jia xto-
jlni n&jza te jia xtojl rebejn ni najc
xpejn Israel. 8 Luxh guiraa reni'c ruluii
Sprit Dxan xten Dios loonu, gajd yudxan-
duxh guxal che sugasijc yu' ganid, yu'
ni laa dxan, cadro sanuu rajnreni Dios.
9 Guiraa ni gujc galoo najc si'c te balaa,
baluiini xho gacni naj. Regon nijza re-
man ni rudeedreni lo Dios direni nu-
sansa'c xcdriejn reni rudeed gojn lo Dios,
sa'csi xtiejn reman ruséutisni lo xtojl re-
bejn. 19Dee najc ganaxtis xhi rajwni, ni
rd'ni, con yélrobnis, o xhi stee dzuun
ni rujn bejn te ria ganaxtis tiejxhreni

che guidzujnli dxej cheni guchaa Dios
guira'ti.

1 Niluxh abidad Jesucrist, naj laani
najc bixhojzro xcuent redidxcoob ni
sajcru naj. Nacoob guidoro cadro biu'
bixhojzre, nasa'cruni naj. Xhet con naadi
bejn guc-cheeni. Dizani gac guidoo
guedxliujre. 12 Abiu' Jesucrist cadro na-
jepac yu' ni laa dxanduxh, niluxh xhet
xtiejndi redxib, regon; ganax lagajc
xtiejnni ca'ni biu'ni yudxanduxh tejtis
huélt, te si'c baslaani nuure lo dojl par
tejpas. 13Reni basia xtojl bejn galoo
najc redee: xtiejn regon nijza redxib,
ndj cobdij xten reguidxaa ni rejc nen
guidodxanga; bastiojbni guiro'preni yejc
reni yu' xtojlni. 14 Palga basia redee xtojl
bejn, aticaxh xtiejn Jesucrist sajc gusia
dojl, sa'csi rajpni yilnabajn par tejpas.
Lagajc laani badeedni xtiejnni lo Dios.
Niluxh najcni renya sa'csi dini niujn dojl,
rusiazani xcériejnnu xcuent retzuun ni
xhet sajcdi, te chunu loj Dios ni nabajn
par tejpas.

I5Ni'cni Jesucrist najc nani suga'
galdii: nez lo Dios nédjza nez loj reben
guedxliuj xcuent didxcoob. Yélgujt xten
Jesucrist najc te gudzucajni xtojl reben
ndjza xtojl renani bejn si'cni caj lo leii,
te xca' guiraa reni agurejdx Dios yaln-
abajn par tejpas, si'c bia'n diidx galooli.
16 Didxcoobre najc si'c che rlajz tej bejn
guinibee xho guidis xhixtenni che agojl
guetni, nanab gucuaa bejnga lo te gui-
jtz xho guidisni, dxejcti gucuaani lajni.
Niluxh xhet sajcdi guijtzga che gajd be-
jnga guet. 17 Xhet sajcdi guijtzga che
nabansijc nani bejnni. Sajcni che agujt
bejnga. 18 Ni'cni che bia'n Dios diidx loj
rexpejn Israel galoo, gujt te man te bixe'
rejn. 19Che gulujx gunii Moisés redi-
idx si'c ni caj lo leii loj guiraa rexpejn
Israel, bagu'tni rebiser, redxib, cua'ni
rejnga ndjza nis, bahuajdxni guid-xiil
xniaa nijza te la' yajg balagbaz, hysopo,
dxejcti bastiojbni rejn yejc guijtz cadro

caj leii, ndjza yejc rebejn. 29 Dxejc guni-
ini lojreni: “Rejnre najc seen sile'pac di-
idx ni abaxhal Dios lojtu.”

21 Sjgajcza bastiojb Moisés rejn guidoo
ndj guiraa renani rquiin rebixhojz che
rajnreni Dios. 22 Leii xten Moisés rnibee
jia guiralii con rejn, palga di rejn guixe/,
di xtojl bejn jia.

Xtiejn Jesucrist rudzucaj dojl

23 Ni'cni biquiinpac gujt remanre, bixe'
xtiejnni te basiani reni najc xpalaa reni
yu' xhaguibaa, niluxh reni yu' xhaguibaa
rquiin guixe' xtiejn te ni sajcru. 24Di
Jesucrist niu' nen guidoo ni benchee
rebejn, ni najc xpalaa guidoopac xten
Dios xhaguibaa. Laani biu'ni lagajc xh-
aguibaa, te laani suga'ni nez lojpac Dios
te caniini xcuent nuure loj Dios. 25 Bix-
hojzro xten xpen Israel biu' nen yu' ni
laa dxanduxh tejtis huélt nen teb ijz,
ca'ni xtiejn reguidxaa. Niluxh Crist biu'
xquidoopac Dios xhaguibaa tejtis huélt
par tejpas, luxh ca'ni lagajc xtiejnni.
Di guiquiin jiu'runi balti huilt. 26 Palga
nanab gunni si'cni rujn rebixhojz, sajpni
por niejtni te chinaduxh huélt cheli bir-
ixtiej guedxliuj. Luxh naj, cheni bidzujn
dxej, baluiloj Jesucrist tejtis huélt, la-
gajc laani badeedzani xtiejnni lo Dios
cheni gujtni, cuajni lo crujz te si'c badzu-
cajni par tejpas xtojl rebejn. 27 Guiraa
bejn nanabpac guetreni tejtis huilt, dx-
ejctiru sidejdreni yalguxhtis xten Dios.
28 Sigajcza tejtis huilt badeed Jesucrist
xtiejnni ni bixe' lo crujz te badzuca-
jni xtojl xhidalduxh bejn. Luxh loj re-
nani cabdjzni suluiilojni stehudlt, xhet
te gudzucajdiruni dojl, alga te gusa'ni
xcélruslaa renani cabéjzni.

Sa'csi leii xten toMoisés najctis
1 O si'c te balaa xten nani sidad naj.
Niluxh dini gac si'cpac redidxcoobga.
Ni'cni leii, con xtiejn reguidxaa ni rxe'
cazob ijz digacdi gunsa'cni rebejn nani
guibig lo Dios, sa'csi di xtiejn man

gudzucajpac rextojlreni. 2Paru niajc
nibicajpac xtojl reni rudeed xtiejn
guidxaa, aguldjz rudeedreni xtiejn
guidxaa, sa'csi che gubicaj xtojlreni,
diru xciriejnreni gumbee dojl. 3 Niluxh
yalrejt man ndj yilrudeedreni rejn
casob ijz rusnajtisreni lajzreni xcuent
dojl. 4Sa'csi digacdi gudzucajpac regon
ndjza xtiejn redxib xtojl bejn.

SNi'cni che biddd Jesucrist lo
guedxliuj réjpni lo Dios:

Di rlajzlu xtiejn guidxaa niclaza regon
niluxh abejnlu gaca nigui-guedxliuyj.

6Dilu nichaglajz yilrejc xten guidxaa
niclaza yalrudeed rejn, niclaza gojn
ni rudeed rebejn te gusiani xtojlreni.

7 Dxejc rapa: “Naré basidld te guni si'cni
rlajzlu Dad, Dios, (si'cni caj nen
reguijtz xcuent ni sacd).”

8Che gulujx gunii Jesucrist diidxga:
“Di rlajzlu, dizalu guidxaglajz xcélrejt
guidxaa ndjza regon niclaza xcilrejc
guidxaa, niclaza yilrudeed rejn xcuent
xtojl bejn si'cni caj lo leii gun bejn.” ° Dx-
ejcti rdjpni: “Nara siild, te guna si'cpac
ni rlajzlu, Dad Dios.” Dxejc badzucaj Je-
sucrist nani gujc galoo, te gulédxtiejni
didxcoob ni bia'n Dios loonu naj. 1% Aba-
sia Dios lastoonu sa'csi bejn Jesucrist si'c
rlajz Dios cheni baxhe'ni xtiejnni lo crujz
tejtis hualt par tejpas.

11 Guiraa rexpixhojz Israel rujnreni
dzuun guixe-guixee te rudeedreni laga-
jctis guidxaa, néjza xtiejn reman, guiraa
si'ctis ni caj lo leii, niluxh reni'c di-
gacdi gudzucaj dojl. 12Niluxh Jesucrist
tejtis huélt baxhe' xtiejnni lo crujz te
badzucajni xtojl rebejn par tejpas. Naj
agurejni xladbee Dios cadro rnibeeni.
13Ro'c cabidjzni guiraa ni rdxe'ch lo-
jni te cuereni ladznini. #Ni'cni tejtis
hualt cuajni lo crujz te basiani par tejpas
guiraa renani ahuililajz xtiidxni. 15 Siga-
jcza rnii Sprit Dxan xten Dios loonu;
najni:

16Djidx nani jianndireni nen redxejre
gac scree,

naj Dad Dios:
xcdriejnreni,

susildza xtidxa nen lastooreni.

Dxejcti rajpni:

17Diru lazi guizaj rextojlreni nicla
rextolguijdxreni.

18Ni'cni, cheni abia xtojl bejn, diru

quiquiin gudeedreni guidxaa te jia

rextojlreni.

sucuad rextidxd lo

Nanab guibignu lo Dios

19Ni'cni resa'nu, na'c guidxejbtu, sajc
jiu'nu yudxanduxh cadro bixe' xtiejn Dad
Jesucrist nani abadeedni lo Dios. 20 Naj
yu' te nezyuj, nezsiucoob, nezyuj xten
xcilnabancoobnu ni baxhalni che badzu-
cajni ladroga. Ni'c sdloj cheni biu'ni nen
yudxanduxh, badeedni lagajc xtiejnni lo
Dios. 21 Jesucrist najc xpixhojzronu nani
rnibee rexpejn Dios. 22 Ni'cni do'o guibi-
grunu lo Dios guideb lastosa'cnu, na'c
guidxejbdinu, na'cza guitujydinu. Con
yélrililajzpac abia lastoonu xcuent rex-
higabguijdx, abidiibza tiejxhnu lo nis-
ya. 23Do'o chanuu sudzu'tznu lo xti-
idxni nani huililajznu, na'c guchaanu
xhigabnu sa'csi susoob Dios diidx ni
bia'nni loonu. 24 Naj do'o guihuii xho ji-
ennu te gacndj sa'nu te si'c chonélajznu
sa'nu nédgajcza te jiennu ganax dzunsa'c.
25Na'c jiennu si'c rujn rebejn nani diru
jidad che rdxagsanu. Nanab guiliidxnu
resa'nu sa'csi naj asidddzungajxh dxej ni
guibi' Dad Jesucrist.

26 palga chanuu jienrunu dojl, niluxh
abiejn diajgnu xtidx Jesucrist, diru gacdi
guibicaj xtojlnu dxejc. 27 Dxejcsii guidx-
eebtisnu guilddznu yilguxhtisduxh xten
Dios nij guiboo ni guze'c renani rdxe'ch
loj Dios. 28 Cheni guyu' chu tej ni di ni-
ujn si'c caj lo xleii Moisés, niluxh bidx-
aag xtidx tio'p o chon ni nancheepac,
rdjpreni dini nusoob leii, gujt bejnga,
rut balaslajzdini. 29 Maazru yélrusacsi-

duxh nanab ted renani ruldj yejc Xin
Dios cheni direni gusobdiajg xtiidxni.
Alga ruro'nreni xtiejnni ni baxhe'ni lo
crujz te basianini. Rusanxtujyzani Sprit
Dxan xten Dios nani badeed didxcoob
lojni. 30 Anancheenu gunii Dios: “Nari
susquixd bejn; lod siguijx bejn”, rdjp
Dios. Stehualt guniini: “Dad sujn yalgux-
htis rexpejnni.” 31 ;Cosduxh gac bejn
ni jiajb ladznaa Dios nani nabajn par
tejpas!

32Niluxh colsnaj lajztu xho gujctu
galoo; cheni entis cua'tu xtidx Dios,
xho batip lajztu, gudejdtu trabajw
sa'csi cua'tu xtidx Dios. 33 Guyu' resa'tu
gudéreni lojni, yu' reni basacsi la'tu
nez loj rebejn. Guyu'za huélt astoo
gudejdzatu trabajw sa'csi cahuiitu
rebejn nani basacsireni, cadejdzareni
trabajw. 34La'tu banaj lajztu renani yu'
latzguiib, guideb yalrbalajz batip lajztu
che cuareni guiraa xhixtentu, sa'csi
gucbeetu xhaguibaa rajptu reyilnasa'c
ni sajcru, niluxh yu'ni par tejpas. 3°Na'c
gunijttu  xcélrililajz xtidx Jesucrist,
sa'csi yalrililajzga gun xca'tu yalnabajn
par tejpas. 30La'tu nanab cuedxitu te
che abejntu ni rlajz Dios, dxejc xca'tu
nani aguniini guniidxni. 37 Sa'csi xtidx
Dios ni bia'n rnii:
Asidddzungajxhpac dxej ni jidadni,
asidddzungajxhpac dxej ni jiddd nani

siddd, dipacni gaclaa.
38 Renani nabansa'c sibannij yalrililajz,
niluxh palga yu' chutej ni guidxejb
chalilajz,

dini'c gun guibaa laza.
39 Niluxh nuure dinu gac si'c reni rusaan
yalrililajz te nitreni loj dojl. Nuure na-
jenu renani rililajz xtidx Jesucrist te laa
xaimnu par tejpas.

Yalrililajz
¢Xhini'c najc yélrililajz?

1 1 Yalrililajz séloj cabddznu sajcpac
tejni gajd gac, yu'pacza ni mase dinu

fiini, najeni si'cni abahuiinuni. 2Dios

huindlajz  retoxtadgoldoonu  sa'csi
huililajzreni xtiidxni.
3Sa'csi rililajznu, najnnu benchee

Dios reguedxliuj, bencheeni guibaa,
bencheezani guiraa nani rhuiinu. Con
xtiidxtisni bencheeni nani dinu guihuii.

4Gojpza toAbel yélrililajz
badzubyaalni rexquidxaani lo
Dios. Yaélrbijbyaal xtenni sajcru loj

yélrbibyaal xten toCain. Ni'cni gunii
Dios najc toAbel bensa'c. Naj mase
agujt Abel, sanuutis racbeenu xcuent
yalrililajz ni gojpni.

5Sigajcza gojp Enoc yilrililajz, ni'c
sind Dios Enoc xhaguibaa, guideb naba-
joni, te na'c niejtni. Diru rebejn nidx&lni
sa'csi asind Diosni xhaguibaa. Luxh rajp
Dios xcuentni che gajd Dios jinini,
gubansa'cni, baspaani lajz Dios. ®Rut
chu tejdi sajc guspaa lajz Dios palga
dini chalilajz, sa'csi che guibigni lojni,
nanab chalilajzni yu' Dios, chalilajzzani
sudeed Dios xcédlnasa'cni loj renani rgui-
ilni, nalajznu renani rlajz gumbeepac
Dios.

7Gojpza toNoé yilrililajz. Che rijp
Dios lojni siajbpac nisguij ni gajdreni
fii, huililajzni. Bejnni si'c ni rdjp Dios.
Bidxejbni sa'csi najni rusoob Dios xti-
idxni, ni'c bencheeni te canuduxh te di
niejt rexi'nni. Sa'csi gojpni yélrililajzga,
bejnni gubibde rebejn guedxliuj, guni-
jtreni sa'csi direni nililajz xtiidxni. Dxe-
jeti cua'ni ydlnabansa'c ni siddd xcuent
yalrililajz.

8Sa'csi gojp toAbram yilrililajz, ba-
soobni xtidx Dios che gurejdx Diosni,
biriini lajdxni te huijni cadro gudeed
Dios yuj lojni te cudidzni ro'c. Biri-
ini lajdxni, mase dini gan caro chaini.
9Gojp toAbram yilrililajz, ni'c huildjzni
si'c benzijt loj reyuj ni rdjp Dios
gudeedni lojreni. Ro'c guljzreni si'c la-
jdx benzijt. Gulédjzni nen reyuguijd, siga-
jcza bejn tolsaac nijza toJacoob, sa'csi



Hebreos 11:10

ndjza lojreni rijp Dios gudeedni yujga.
10Niluxh toAbram cayunloj te guejdx
nani sudzu'tz, te guejdx nani cuixtiej
Dios, nani gunchee lagajc Dios.

11 Sjgajcza gojp toSara yilrililajz te
mase anajcni bengool niluxh agudejd
chu xi'nni, cua'ni yélrnibee xten Dios te
gujcni nan, guyu' te xi'nni, sa'csi huilila-
jzni susoob Dios xtiidxni. 12 Ni'cni mase
sidddzungajxh dxej ni guet toAbram,
guyu' xhidalduxh xajgni. Si'c rebalxh-
aguibaa nij si'c reguibdzlule' xten yu-
jxh ni tre' ro' nisdoo, si'c najcreni xhidal-
duxh, nicla gac guigabreni.

13 Guiraa rebejnre gujt, direni nica'
yuj nani rdjp Dios gudeedni lojreni;

niluxh sa'csi rajpreni yilrililajz,
bahuiireni lo yujga zitro, ni'c
bibalajzreni, sa'csi anajreni najcreni

benzijt, cansajsireni lo guedxliuj. 14 Reni
rnii si'c, rniliireni caguilsijcreni cadro
gac lajdxreni. 15Paru niujnreni xhigab
lajdxreni najc guejdx cadro biriireni,
pet niajc nibisacreni ro'c. 1©Niluxh
laareni rlajzreni te lajdxreni ni sajcru,
nalajznu lajdx Dios xhaguibaa, ni'c
rguiilreni. Ni'cni di Dios guitujy gébreni
najcni Dios xtenreni, luxh alabencheeni
guejdx cadro cuddzreni xhaguibaa.

17Gojpza toAbram yélrililajz ni'cni
cheni bateed Diosni preeb, rédjpni loj
Abram gudeedni Isaac lojni lacuaa
gudeedni xhiil, cudjbni gugu'tni xi'nni
lacuaa xhiil, luxh Dios ni najc tejtis
ardjp lojni galooli: 18“Isaac guniidx
chu xhidajl xajglu, xagdoolu.” 19Sa'csi
nanchee toAbram rajp Dios yélrnibee te
guspajnni rebengut. Luxh si'cza cuasacni
xi'nni, ascanu loj rebengut cuasacni
xi'nni.

20N4jza tolsaac gojp yélrililajz
benle'ni toJacoob ndjza  toEsat,
rdjpni xhini'c gun tejgareni. 21 Gojpza
toJacoob yalrililajz, che agojl guetni,
benle'ni guiro'p rexi'n toJosé. Dxejcti
huistieni guzucajni yejc baston xtenni

te si'c gojnni Dios. 22ToJosé gojp
yélrililajz. Che agojl guetni, rdjpni sirii
rexpejn Israel lajdx Egipto, gunibeezani
xho gunnéjreni xtzujtni.

23 Gojp rexcuzajn Moisés yilrililajz,
ni'c cheni gojl Moisés, bacua'tzrenini
chon baiii, sa'csi bahuiireni bidzdaanni.
Direni niu xtidx reii ni gunibeeni, rijpni
ju'treni bdz niguii. 24ToMoisés gojp
yélrililajz, ni'cni che aguroobni di rlajzni
nirilajni xi'n xindxa'p reii xten Egipto.
25Bejnni xhigab tednijni trabajw rex-
pejn Dios lacuaa niujnni redzuun ni
rchaglajz rujn reben Egipto, sa'csi najc
reni'c dojl, luxh tera'tsi ruspaareni lajz
bejn. 26 Par laani maazru sajc tedni la-
gajc trabajw ni gudejd Jesucrist lacuaa
niajpni reyélnasa'c xten Egipto sa'csi
laani cabijztisni reyélnasa'c nani churu
gudeed Dios lojni. 27 Gojp toMoisés
yalrililajz biriini lajdx reEgipto, dini
nidxejb yélrdxe'ch xten reii, huinuutis
gusudzu'tzni si'cni najc xhigabni, ruhui-
ini loj nani di guzen, nalajznu Dios.

28 Gojp Moisés yalrililajz bejnni lanij
xten pascw. Gunibeeni baroobreni rejn
ro' xpuert rexpejn Israel te che ted angl
xten yalgujt nicla te xingan galoo xten
rexpejn Israel di guet. 29 Gojp rexpejn Is-
rael yiélrililajz gudejdreni galdii nisdoo
ni laa nisdoxniaa luxh asdoo loj yubi-
jdz rsiajreni si'c gudejdreni. Niluxh che
rlajz rebejn Egipto nidejd, gubi' nis, dx-
ejc gulo'reni nen nis.

30Xcuent yilrililajz gurebd'n pader-
guij xten guedx Jeric6, cheni basa'
gajdz dxej caded huélt rexpejn Israel
guejdxga. 31ToRahab, te gunaguijdx,
gojpzani yélrililajz ni'c dini niejt che
gujt renani di nuzobdiidx, sa'csi laani
bacua'tzni gaii bejn nani sagula'tz xho
najc guejdxga.

32 ;Xhiruxh guinid? Di galdi guinii
xcuent toGedebén, xcuent toBarac,
xcuent toSansén, xcuent toJefté, xcuent
toDavid, xcuent toSamuel, nédjza xcuent

retoprofe't. 33 Guiraareni gojp yélrililajz
ni'c bejnreni gaan xhidajl reguejdx,
bensa'creni yalguxhtis, cua'reni
xcdlracndj Dios ni bia'n diidx xca'reni,
basdureni ro' rebeedz. 34 Guyu'reni nen
te balduxh luxh xhet gujcdireni, gojl
baxunreni te di niejtreni con espaad.
Reni gujc benrdxajg, guzutzu'tzreni
gujcreni nadipduxh, gujcreni benduxh
lo guer, barilaagwreni resoldaad xten
reni rdxe'ch lojreni. 3% Guyu' regunaa ni
cuasac rextogoolreni, gubansacreni lo
rebengut.

Sgaiireni gujt xcuent yélrusacsi lacuaa
nicdjbreni nusiech lajzreni te nuslaa
bejnreni sa'csi rlajzreni xca'reni stee
yélnabajn ni sajcru. 30 Sgaiireni gudejd
trabajw guniyaj bejnreni, gudinngj
bejnreni chiir, cuaduuzareni caden,
guyu'zareni latzguiib. 37 Guyu'za reni
gujt che bacuaa bejn guij yejcreni o che
gujcreni tio'p la' con sier. Guyu'za reni
basacsi bejn te guro'nreni yailrililajz.
Guyu'za reni gujt con spaad. Guyu' reni
cuanzaj nezree nezrec, gojtreni guid-xiil
ndjza guid-dxib, sa'csi xhet rajpdireni
luxh entis rdejdreni trabajw rusacsi
bejnreni. 38Sa' rebejnga di nungijl
reben guedxliuj niddd rebejnga lojreni.
Cuanzaj rebejnga nez lo reyubijdz cad
xhet yu'di xhi gaureni nicla nis te
yéreni; cuanzajreni nez nen redajn, nez
nen rebilidd ndj nez nen guedduxh ni
yu' nen yuj. 39Guiraa rebejnga gojp
yalrililajz, luxh ni'cni hud'p xpala'nreni,
niluxh direni nica' ni bia'n diidx gudeed
Dios lojreni, 49sa'csi bejn Dios xhigab
gunni te dzunsa'c lojreni. Bejn Dios
xhigab guniidxni yélnasa'c loonu, naj
tejsi guicamu con laareni nani bian
diidx guniidx Dios.

Guihuiitisnu lo Jesucrist
1 2 Ni'c najcni si'cni suganu galéii
guiraa rebejnre luxh cahuiireni

xcélrililaaznu. Ni'c do'o guisa'n te laad
guiraa reni rusdu lo xnejznu, nijza re-
dojl ni ruxhiid nuure lo xcdlnabajnnu,
te di jieednu chosaanu nez lo nezyuj
ni sasanddnu nez cadro chonnu. 2Do'o
guihuidzu'tz nez loj Dad Jesucrist nani
guldxtiej, nani guluuxza xcélrililajznu.
Jesucrist gudejd trabajw lo crujz, dini ni-
tujy gujtni lo sa' yélgujtga, sa'csi najnni
cheni agudejdni trabajw, sica'ni yélr-
balajz; naj agurejni xladbee Dios cadro
rnibeeni.

3 Colyujn xhigab la'tu xho gudejd Je-
sucrist ladznaa reben dojl, te na'c guidx-
ajgtu, na'cza jieedtu lal ni cabéjztuni.
4La'tu gajd xtiejntu guixe' lo yilrucuanij
dojl. > ¢La abiil lajztu xho balijdx Dios
la'tu si'c xi'nni, &? Scree caj xtiidxni lo
reguijtz; rajpni:

Xind, na'c cudlazlu xcilnaj Dad niclaza

jieedlu che tilnéjni 1y;j.

6 Sa'csi si'c runnaj Dad renani sanilajzni,
rujnni riaa guiraa renani rca'ni si'c xi'nni.
7Palga gatijp lajzlu lo xcilnaj Dios,
sica'ni luj si'c xinni, sa'csi ¢chu dad
di gunnaj xi'nni? 8Niluxh palga di
Dios gunnaj la'tu si'cni runnajni guiraa
rexi'nni, ditu gac xi'npacni, najctu xi'n
redolguijdx. °Anajntu cheni gucnu bi-
uux lo guedxliujre, bennaj xtadnu nuure
te rsoobnu xtiidxni, te runsa'czanu si'cni
rlajzni. ¢Xhicuent dinu cuadiajg xtidx
xtadnu ni yu' xhaguibaa te si'c jia'pnu
yélnabajn, 4? 19Xtadnu lo guedxliu-
jre bennajreni nuure tio'p-chon dxej,
te gac gusoobnu xtiidxni. Niluxh si'c
runnaj Dios nuure te jia'pnu te yaln-
abanya, te gac nayazanu sigajc najcni
laani. 1! Guliini xhet xhi yéilnajdi ni
rchalonu najc laaca che rsiajenuni, rac-
naj tiejxhnu niluxh ria'nnu et laadi.
Niluxh guiraa renani agudejd loj yal-
najga rusoob xtiidxni, rca'reni te yaln-
abanya ni rbecdxilajzreni.

Riez guze'ni xtidx Dios
12Nj'cni colsudzu'tz renaatu ni abadx-
ajg, colsudzu'tz yecxhijbtu ni abadxajg,
13te colquiil nezyuj xten xtidx Jesu-
crist te sudzu'tz ni'tu. Na'c guibicajtu lo
xnezyujni.

14 Colquiil xho cuedxinijtu guiraa re-
bejn. Colchani te yélnabanya, sa'csi re-
nani di guibanyadi, digacdi fiireni loj
Dad Jesucrist. 15 Colhuisa'c te di gunijt
chutejtu lo xcélracnij Dios, colnatiro gac
chu tejtu si'c te cuanlaa ni rujn daan,
sa'csi sa' bejnga suxhinni guiraa renani
ahuililajz. 16 Nicla tejtu na'c ga'p stee gu-
naa te laad, nungéjl cudznijni chaaltisni.
Na'cza gactu bejn ni di jiu xtidx Dios, si'c
gujc toEsalil cheni bato'ni xcilnasa'cni
ni najc xtenni sa'csi najcni xingan ga-
loo xtadni. Bato'nini te cua'ni yalrajwtis.
17 Anajntu, cheni rlajzni niunle' xtad-
nini te nicami ni najc xten xinganga-
looni, dini nica'ni mase guc-huin lajzni,
binduxhni. Dxejcti diru niajcdi nica'nini.

18 Colnatiro, sa'csi la'tu di'tu nibig lo
te dajn cadro rajc rsiaj bejn, te dajn ni
galoo cayecduxh guiboo, cadro nacijy,
naciiboo, cayajcza bedonduxh. 19Diza
diajgtu niejn xse' trompet, xse' Dios si'c
biendiajg rexpejn Israel agujc xchero.
Luxh che biejn diajgreni rediidxga, di-
reni nutiplajz, gunabduxhreni na'cru
guiniini lojreni. 20 (Sa'csi direni nutiplajz
diidx ni caniini, rdjpni: “Palga ted te
mantis guldj xhuj dajnga, colju'tni con
guij.”) 21 Te yidlnadxebduxh najc nani
guzen ro'c, lagajc toMoisés rdjp: “Cay-
acdité yalrdxejb.”

22Niluxh la'tu agubigtu lo dajn xten
Sién, cad najc lajdx Dios ni nabajn-
pac, nalajznu guedx Jerusalén ni yu'
xhaguibaa cadro yu' xhidalduxh xangl
Dios, 23 cadro re' reni cald'p xpala'n Dios.
Ro'c re'za reni najc xi'n Dios, renani acaj
lajni xhaguibaa. Agubigzatu lo Diospac,
ni najc Juejz xten guiraanu, nidjza loj

resprit xten rebejn nani abasia Dios te
anajcreni bennasa'c. 24 Agubigzanu loj
Jesucrist nani suga' galdii nez loj Dios
ndj benguedxliuj xcuent didxcoob ni
bia'n Dios, ndjza lo xtiejn Jesucrist ni
badeedni lo Dios xcuent nuure. Jesucrist
rniab jidjl lajz Dios, luxh ni'c sajcru loj
nani rniab xtiejn toAbel. Xtiejn toAbel
rniab quiix nani bagu'tni.

25Nj'c colnatiro te di cuilaztu nani
canii lojtu rextiidxni. Palga di re-
bejn nidedbia sa'csi guldlaz nani baluii
bejn ni siddd guedxliujre, ¢xho ji-
ennu tedbianu palga guildlaznu nani
ruluii nani siddd xhaguibaali? 26Xse'
Dios basniib guedxliuj galooli, niluxh
naj rnisacni: “Ste hudlt susnibd xhet
ganaxdi guedxliuj, susnibd ndjza xh-
aguibaa.” 27 Che gunii “ste huilt”, ni'c
sdloj guibicaj renani benchee Dios ni
rac rniib, te jia'n renani digacdi guiniib.
28 Luxh sa'csi lajdxnu ni guniidx Dios di-
gacdi guiniibni, do'o guideed xquixtios
lo Dios xcuentni, te si'c chunu loj Dios,
chonélaaznuni guideb yélrdxejb nijza
yélnadolajz, 29sa'csi Xtiosnu najc si'c te
balduxh ni ruse'c, ni runitlojza.

Xho guspaa bejn lajz Dios

Colchanuu lo yélrindlajz sa'ni.
1 3 2Di gusaantu gudeedtu rolijztu
guidzujn biooz, sa'csi loj reni bejn si'c,
yu'reni badeed rolijzreni bidzujn xangl
Dios rolijzreni, niluxh direni niacbee chu
najcreni.

3 Colsnaj lajztu reni yu' nen latzguiib,
ascanu la la'tu ni yunéreni latzguiib.
Colsnajza lajztu renani basacsi bejn, as-
canu la la'tu ni cagusacsireni sa'csi ndjza
la'tu najctu benguedxliyj si'c najcreni.

4Colga'p xpalan yilguchnaa te
guiban-nayatu con chéiltu sa'csi sujn
Dios yalguxhtis rebejn ni resndj chéal
bejn néjza reni rusguee rebenxteb.

5Na'c chanilajztu meel, colguibal-
azndj ni rajptu, sa'csi Dios agunii: “Di-

pacna gusanilu, dizana cuélazilu.” ® Ni'c
dinu guidxeeb guiniinu:
Dad ni yu' xhaguibaa najc ni rcanédj nara;
dina guidxeba xhitis ni gunnij bejn nara.

7Colsnaj lajztu  renani  baluii
guibansa'ctu, ni basule'za xtidx Dios
lojtu; colhuii xho nabajnreni te sigajcza
colchani xciélrililajzreni.

8Sigajc gujc Jesucrist naii, sigajcza
najcni nadxej, sigajcza sajcni par tej-
pas. ?Na'c gusaantu gusiejchreni lajztu
xcuent ste'ca yalruluii ni digac si'c najc
xtidx Jesucrist. Sacduxh sudzu'tz las-
toonu lo yalracndj ni ruluii xtidx Dios,
xhet lojdi yalrajwtis. Xhet sajcdi rebejn
nani rujntis xhigab xcuent yalrajw.

10Nuurnu rajpnu garenca pidan, ro'c
digacdi xca' rebixhojz xhi gaureni si'c ni
cua'reni nen guidoguijd galoo. 11 Sa'csi
xpixhojzro xpejn Israel rind xtiejn re-
man nen yu' ni laa dxanduxh te bidu
lo dojl xten rebejn, niluxh rize'creni
xpdil remanga te laad, dejtz guejdxga.
12Si'cza gujt Jesucrist te laad, dejtz
guejdx, te basiani xtojl rebejn xcuent
lagajc xtiejnni. 13Naj colcho' chonnu
loj Jesucrist te laad dejtz guejdx te
guideednu trabajw nijza yalxtujy si'cni
gudejd Jesucrist. 14Sa'csi lo guedxliujre
dxunlaasinu, niluxh caguiilnu laadxnu
ni chu jidddru, te ro'c guidxunnu par
tejpas. 15Guideb xcélracndj Jesucrist
do'o guideedtisnu xquixtios lo Dios si'c
te gojn ni gudeednu lojni, guilid'pnu
xpala'nni ngj jielnu redij. 1 Na'cza jiilla-

jztu guntu huen, gacndj sa'tu, sa'csi
reni'cni najc redzuun ni rdxaglajz Dios.
17 Colcuadiajg xtidx reni rnibee la'tu,

sa'csi laareni rcandjreni lastoonu,
sicza laareni sudeedreni cuent lo
Dios. Colyujn guibalajzreni gunreni

xtzuunreni, na'c gac-huin lajzreni sa'csi
palga gac-huin lajzreni, xhet sajcdini
par la'tu.

18 Colnab lo Dios xcuent nuunu, sa'csi
racbeenu naya xcériejnnu, rlaaznu laaca
jiennu guira'ti dzuun. °Rnid lojtu,
guiniabrutu loj Dios, te gun Dios jiojb
guibi'a jidla lojtu.

Te didxle' ndj lult xtixtios

20Dios xten yilrbedxilajz ni baspajn
Dad Jesucrist lo rebengut, Jesucrist najc
baxtorduxh xten rexiil xcuent rejn ni
bejn gusojb didxcoob xtenni ni najc par
tejpas. 21 Dios gun gactu bensa'c, bendx-
ojn loj xhitis te guntu ni rlajzni, nij
gunni loj guiraa nuure si'c ni rlajzni
xcuent Jesucrist. jColspaa lajz Jesucrist
par tejpas! jSugacni si'c!

22Resa'nu, rniabé lojtu, colcuecdxi la-
jztu, colcuadiajg rediidx ni rulijdxre,
sa'csi riojbga cacuai te labdz guijtzre lo-
jtu. 23 Colyacbee abirii bejtznu Timoteu
latzguiib. Palga guidzungajni ree, sidd-
naani jiadhuii la'tu.

24 Colgudeed xtixtios loj guiraa renani
ruluii la'tu ndj loj guiraa rebejtznu ni
rililajz. Reben Italia ruxhal xtixtios lojtu.

25 Gacnij Dios guiraatu. Sugacni si'c.

Guijtz Nani Bacuaa Santiaag

Santiaag rucuaa guijtz loj
renani nare'ch lo guedxliuj

Nard Santiaag, xmos Dios ndjza
]. xten Dad Jesucrist, ruxhald xtixtios
loj guitzubitio'p cuaa rexpejn Israel ni
nare'ch lo guedxliujre.

Yilnajn nani runiidx Dios loonu

2Rebetzé lo xtidx Dios, colguibalaz-
duxhtis che rsiajctu recos nani ruquiiltu
cuilaztu xnezyuj Dios, 3sa'csi che rsia-
jetu reni'c, rsiajctureni te don la guliipac
ahuililajztu xtidx Dios, dxejc rsieedrutu
yélrbecdxi lajz. 4Dxejcti yélrbecdxilajz
sajc gunni xtzuunni nen lastootu, te
gactu bensa'c, bejn ni aguyajl lo xtidx
Dios, nani xhet caydadxdi xcdlnajnni.

5Palga yu' tejtu ni cayaddx xcilnajnni,
suguiniabnini lo Dios, sa'csi Dios rudeed-
duxhni yélnajn loj guira'ti bejn, luxh
dini guinii didxlaa lojni. Palga guiniab
bejnni, sudeedza Diosni. ©Niluxh che
guiniabni, suchalilajzpacni, na'c guntio'’p
lajzni, sa'csi bejn ni runtio'p lajzni najc
si'c bdj ni sani bej, nezree-nezre'c sdébni.
7 Nani najc si'c, na'c gunni xhigab yu' xhi
xca'ni lo Dad Jesucrist. 8 Sa'csi nani run-
tio'p lajzni, lo guiraa ni rujnni nadxej
rujnni tej xhigab, guixee rujnni xte'ca
xhigab, di gacdi chanuuni tejsi xhigab.

9Te sa'nu ni najc nadolajz, suguibal-
ajzni sa'csi najcni benro sa'csi gulds
Diosni, 19sigajcza bejtznu ni yu' xhix-
tenni, suguibalajzni sa'csi abaluii Dios
lojni najcni bejn ni xhet sajcdini, sa'csi
négajc laani sinitlojni si'c rnitloj reguii
ni yu' lo cuaan ni yu' loniaa. 11 Sa'csi che
rliejn gubijdz néjza te belaa, li rgol re-
cuaanga, li riuii reguii ni caj lojni, dx-
ejc rtejbreni, dxejcti agunijt xcélsacruni.
Si'cza sinitloj te bejn ni yuduxh xhix-
tenni lal ni yu'ni lo xnezyujni.

Xhi xca'ni che tedni trabajw

12 Chicbaa niguii ni rsiudzu'tz lal ni
cadejdni trabajw, sa'csi che agunii Dios
didxsa'c xcuent nani bejnni sica'ni coron
xten yidlnabajn par tejpas ni bia'n Dios
diidx gudeedni loj rebejn ni sanilajz
Dios. 13 Che gunijt tejtu, rujntu dojl, na'c
géibtu: “Dios bejn banitd”, sa'csi di gacdi
quiquiil Dios te gunni cosguijdx, digacdi
gunijt Dios, luxh sigajcza di gacdi gun
Dios gunijt te bejn, gunni dojl. 14 Niluxh
tejgatu runijt che rcéjy xcéiriejntu sa'csi
riajb yejctu guntu cosguijdx. 15 Che ri-
ajb yejctu guntu cosguijdx, runijttu ru-
jntu dojl, luxh dojl che abejntuni, ridd-
néni yalgujt.

16 Sa'd ni sanilazi, na'c gusaantu gus-
gueereni la'tu. 17 Guiraa recoshueen,
guiraa recossa'c xhaguibaali sidddreni
loonu; Dios ruxhalreni, lagajc Dios ni
benchee rebajl xhaguibaa, Dios nani
di guchaa, sigajctis najcni. 18Lagajc
xcuentni bejn Dios gacnu xpejnni sa'csi
huililajznu xtidxliipacni, te gacnu reben
galoo loj rexpejnni.

Xho nanab jiennu

19 Acanajntu recosre, sa'd ni sanilazi.
Niluxh tejgatu nanab gusquejnni te
gucuadiajgni, per gaclaani te guini-
ini, gaclaazani te guidxe'chni, 20sa'csi
xcédlrdxe'ch bejn dini gun xcélnasa'c
Dios. 21 Ni'cni colcuilaz guiraa recosgui-
jdx, guiraa recoslatsiaj ni ria'n. Guideb
yéalnadolajz colchalilajz xtidx Dios ni ba-
sule'nu, ni yu'pac lastootu, sa'csi ni'c najc
ni sajc guslaa xaimtu lo dojl.

22Niluxh baluii lo guira'ti bejn na-
jetu bejn ni rusoobpactu xtidx Dios, xhet
bejndi ni rucuadiajgtis xtiidxni, ni rus-
gueeni lagajc laani. 23Sa'csi palga najc
te bejn te nani rucuadiajgtis xtidx Dios,
niluxh dini gusoob diidxga, najcni si'c
te bejn ni ruhuii lojni loj te guihuajn.
24Sa'csi che ruhuiini xho najcni, séiga-

jeni, riallazgajeni xho najcni. 25 Niluxh
nani ruhuidzu'tz lo leisa'c, nalajznu leii
nani ruslaa bejn, luxh rusobpacni leiiga,
nani lacuaa jiallajzni nani riejn diajgni,
rujnpacni ni caj lo leiiga, bejnga najc ni
sajp yalrbalajzpac lo xhitis ni rujnni.

26 Palga yu' tejtu ni rujn xhigab najcni
te bejn ni randuxh Dios, niluxh di gacdi
gusduni romni, guiraloj rniini, bejnga
rusguee lagajc laani, luxh xhet sajcdi
yélrajn Dios xtenni. 27 Yalrajn Dios ni
najc guliipac, ni xhet nu'chdi lojni najc
scree: chahuiini rebisidjb, ndjza regunaa
ni agujt chiilni che yu' xhi rquiinreni,
ndjza na'c sdblajztu guntu nani rujn re-
ben guedxliuj ni di chalilajz xtidx Dios.

Nanab tebloj jiennéédnu guira'ti bejn

2 Resa'd, la'tu ahuililajztu xtidx Dad
Jesucrist ni rajp guiraa yéalrdim-
bicha', ni'c di gacdi guntu xhigab sajcru
tej bejn lo sabejnni. 2Palga guidzujn te
bejn xquidootu yu' niloor naani, najcwni
ladsa'c, dxejcti jiu'za te bejn nani xhet
rajpdi, najewni ladyujxh, ladbeed, 3 dx-
ejcti la'tu jiurutu nani najcw ladsa'cga,
naatu: “Ree gurej lo yagxhilsa'cre”, dx-
ejcti géblu lo bejn ni xhet rajpdi: “Rec
gusulii o gurej lo yujre”, 4 ;la xhet rujn-
ditu xhigab garenca najc tej bejn lo sa'ni,
a? Luxh dxejc acayajctu si'c juejz ni rujn
xhigab guijdx.

5iColgucuadiajg, betzd ni sanilazi!
Agule Dios bejn nani xhet rajpdi lo
guedxliujre te ga'preni yélrililazduxh, te
lo xcédlrnibee Dios xca'reni xcilnasa'c
ni bian diidx gudeed Dios loj renani
sandlajzni. ®Niluxh la'tu aguldlaztu re-
bejn nani xhet rajpdi. ¢Xhixh xhet laadi
rebejn ni rajp ni rusacsitu, li rgobxha-
jxhreni la'tu, rinédreni la'tu loj reguxhtis,
4? 7;La xhet laadi rebejn ni rajp ni
rniyaj loj Dios ni sacduxh? La'tu abirila-
jtu rexi'n Dios.

8Palga guliitu cagusoobtu leii xten
xreiinu Dios, si'cni caj lo xquijtz Dios

scree: “Colchanilajz sa'tu sigajc rindla-
jztu lagajc la'tu”, laaca rujntu. ° Niluxh
palga rindlajzrutu tej cuaa bejn lo stee
cuaa bejn, cayujntu dojl, luxh xleii Dios
rnii najctu ben dojl, bejn ni rbélaz leii.
10palga yu' te bejn ni rusoob guiraa ni
caj lo xleii Moisés, niluxh runijtni lo
tejtis diidx ni caj lo leii, abanijtpacni,
najcni si'cni dini nusoob nicla tej di-
idx lo guideb leiiga. 11 Sa'csi lagajc Dios
ni gunii: “Na'c guesnéjlu bejn ni di gac
chiillu”, lagajc laani guniizani: “Na'c
ju'tlu.” Palga dilu guesnij bejn ni di gac
chééllu, niluxh rugu'tlu te bejn, abanijtlu
xcuent guiralii releii. 12La'tu colguinii,
colguibajn si'c rebejn ni gun Dios yalgux-
htis con xtiidxni ni ruslaa bejn lo dojl.
13Sa'csi renani di gulaslajz bejn, che
gun Dios yalguxhtisreni, dizani gulaslajz
laareni. Sajcru yélrulaslajz lo yalguxhtis.

Yilrililajz ndj dzuun ni rujn bejn

14 Resa's, ¢xhi sajc palga guinii te bejn:
“Ahuililaza xtidx Dios”, niluxh dini gun
dzuun ni ridjl gunni, 4? Sa' yalrilila-
jzre, ¢la suslaanini lo dojl, 4? 5Palga
yu' te bejtznu o te bisiajnnu ni dini
ga'p xhajbni, luxh xhetiza xhi gauni, xhi
yéni, 16luxh géb tejtu lojni: “Sucuedxi
lajzlu jiilu, suguidxa' lajzlu, suguidxaj
xque'lu”, niluxh dini gudeed nani caqui-
inni, ¢xhi sajc rediidx ni rdjpni lojni, &?
17 Sigajcza yilrililajz nani di guquiil bejn
gunreni xtzuun Dios najc si'c te ni agujt,
sa'csi dini guquiil bejn gunreni dzuun.

8Yu'za reni naa: “Luj rajplu
yélrililajz, nard runa xtzuun Dios; baluii
nard xcélrililajzlu xhet n&jdi xtzuun
Dios, dxejcti nard suluid xcélrililaza
xcuent rextzuun Dios ni rund.” 12La'tu
rililajztu yu' tejtis Dios. Laaca rujnluy,
niluxh nijza rebendxab rililajz yu' tejtis
Dios, racdijtlireni, rdxebduxhrenini.
20 ;La di rlajztu gacbeetu, bennay#il?
¢La ditu gan, yalrililajz ni di guichagnjj
xtzuun Dios najc te yélrililazgut? 2! Dios

badzucaj xtojl toxtadgoldoonu Abram
sa'csi bejnni si'c gunibee Dios gunni,
che badzuubni xingaanni Isa'c lo pidén,
nugu'tnini nez lo Dios. 22Colhuii xho
tejsi junt sadxaag xcilrililajz toAbram
dzuun ni bejnni, dxejcti sa'csi bejnni
nani gunibee Dios gunni, bejn Dios gujc
xcélrililajzni sa' yélrililajz nani rlajz
Dios ga'p rexpejnni. 23Dxejcti huile'
xtidx Dios cadro caj scree: “Abram
huililajz ni rdjp Dios lojni, ni'cni
badzucaj Dios xtojlni, cua' Dios Abram
si'c te bennaya.” Birilajzani “xamiigw
Dios.”

24Ni'cni ruhuiitu rca' Dios te bejn
si'c bennaya nez lojni xcuent xtzuun
Dios ni rujnzani, xhet ganaxtis xcuent
xcélrililajz bejnga. 2°Sigajcza gusajc
toRahab, ni gujc te gunadxab. Dios
badzucajza xtojlni, bejn Dios xhigab na-
jeni te bennaya sa'csi bejnni xtzuun Dios
che badeedni rolijzni bacua'tzloj tio'p
xpejn Israel ni gujc guixhajg ni sag-
ula'tz guejdxga, dxejc gucnéjnireni te si-
ireni ste'ca nez yuj. 26 Sigajc ni di gacdi
guibajn tiejxh bejn palga xheti sprit,
sigajcza di gacdi guibajn yalrililajz palga
dini gun dzuun ni rnibee Dios gunni.

Rediidx nani rnii luudxnu

Resa'd, na'c gac xhidajltu bejn ni ru-

luii xtidx Dios, sa'csi anajnnu rac
yalguxhtisroru rebejn nani ruluii xti-
idxni. 2Sa'csi guiragajenu riennu xhidajl
cuaa dojl. Palga yu' te bejn ni di gu-
nijt lo diidx ni rniini, laani najcni te
bensa'c, rajcza rnibeeni guideb tiejxhni.
3Palga rusélnu guiib ni ru' ro' cabaii te
chdéni cadro rlajznu jiini, rnibeezanu
guideb xtiejxhni. “4Colhuii rebarcwro,
mase siolduxhreni, luxh rebeduxh ru-
lanaareni, niluxh capitén ni rusaj barcw
lo nisdoo, te guibbaz ni caj xhajn barcw
nen nis, con ni'ctis rindnini cadrotis
rlajzni. °Sigajcza najc luudxnu, najcni
te labdz tiejxhnu, luxh colhuii lacti

didxro rniini. Najcni si'c te balbédz ni
rajc ruze'c guiragajc reyajg ni yu' dajn.
6 Luxh luudxnu najc si'c te bajl. Rnii lu-
udxnu guiraa redidxdxuudx ni rnii re-
ben guedxliujre nani rdxe'ch lo Dios. Lo
guiraa rela' ni najc tiejxhnu, laa luuxdnu
ni rundxuudx guideb tiejxhnu. Luudxnu
ralguij con xquiboo gabijl. 7 Rebejn sajc
gusiacdooreni guiraloj guidxaa, guiraa
mane', guiraa bal, guiraa man lo nis-
doo, abasiacdoo bejnreni, 8 per nicla tej
bejn di gacdi gusiacdoo lujdxni. Dini
cuedxi, guidxani cosguijdx, najcni si'c te
bal ni rauya'ni rugu'tni te bejn. 2 Lagajc
luudxnu rlid'pnu xpala'n Dios Xtadnu, la-
gajc laani rniyajnu sabejnnu ni benchee
Dios sigajc najcni. 19Tejsi ro'nu rnile'
lo Dios négajcza rgue lo bejn. Rebetzi,
ixhet si'cdi nungéjldi gacni! 11 ;La rbaa
bejn nisnejxh néjza nisrop lo tejsi bisie,
4? 12Betzi, ¢la caxajsi sajc xcaj aceitun
loj te yagiigw, 4? ¢O la sajc xcaj iigw lo
te yaguub, 4? Sigajcza digacdi guirii nis-
nejxh nijza nisrop lo tejsi bisie.

Yilnajn ni siddad xhaguibaa

13 ;Chuni'c lo guiraatu yu' xcériejnni,
nanduxhni, &? Suguluiini xho najcni
xcuent xcdlnabansa'cni, sugunni xtzu-
unni guideb yélnadolajz ni rudeed
xciriejnni. 14 Niluxh palga yu' ydlrdxe'ch
lo sa'lu ni runnanlaa lastoolu, nijza ru-
jnlu guira'ti parsi xcélnasa'c lagajc luj,
na'c gaclu guyalajz, sa'csi ni'c najc si'c ni
caniilu didxrusguee xcuent xtidxlii Dios.
15Sa'csi sa' ydlnajnre, xhet xhaguibaadi
sidddni, alga najcni yalnajn xten guedxli-
ujre, xten reben guedxliuj, xtenza re-
bendxab. 16 Sa'csi cadro yu' yilrdxe'ch lo
sa'ni, ndj cadro rujn bejn guira'ti parsi
xcédlnasa'c lagajc laani, ro'c yu' biejy,
yu' guiraloj latsiaj. 17 Niluxh yélnajn ni
ruxha] Dios, ganiddoo najcni naya, dxe-
jeti rulecdxini xcériejn bejn, dxejc rujnni
rajc bejn nadolajz lo sa'reni, rujnzani
saru runndj bejn sa'reni, rulazlajz bejn

sa'reni, rujnzareni guiraloj dzunsa'c,
runle'pacreni xtiidxreni, direni guinii tej
diidx laaga cayujnreni garenca dzuun.
18Renani rguiil yélrbedxi, yilrbedxi
rbe'creni te xca'reni te ydlnabannaya nez
loj Dios si'c xcélnasa'creni.

Ni nabannij guedxliuj

¢Casidad rebiejy, reyélrdxe'ch lo
4 sa'ni ni casiajctu? ¢La direni jidad
xcuent lagajc xhigab ni yu' lastootu, &?
Lagajc rexhigabga rujn biejy nen las-
tootu, ruscijyreni xcériejntu. 2La'tu rla-
jztu ga'ptu nani ditu ga'p, dxejcti rugu'ttu
sa'tu. Rsidblajztu xhixten sa'tu, luxh
sa'csi digacdi xca'tuni, dxejc rucuanijtu
sa'tu, rdilndjtu sa'tu. Ditu ga'p nani rla-
jztu sa'csi ditu guiniabni loj Dios. 3 Rni-
abtuni, niluxh dini guniidxnini sa'csi
xhet laadi najc xhigabtu gunabtuni,
alga gunabtuni sa'csi rlajztu gunijttuni
si'eni rlajztu. 4jAii! Bejn ni di gandzu'
Diostis. ¢La ditu gan bejn nani rlajz
gun redzuun ni rujn reben guedxliyj,
bejnga rdxe'chreni lo Dios, &? Ni'cni
palga yu' chu tejtu ni rlajz chanuu lo
ni rajc lo guedxliujre, bejnga rdxe'ch lo
Dios. ® O ¢la rchalotu xlia'si caj lo xtidx
Dios rediidxre: “Sprit ni baxhal Dios
te cuddzni nen lastoonu, randzuni nu-
urnu sa'csi rlajzni guinibeeni nuurnu”?
6Niluxh runiidxsru Dios xcilracnéjni
loonu. Ni'cni rnii xtiidxni scree: “Dios
rdxechndj renani runnaro lagajc laareni,
niluxh rudeedruni xcélracnijni lo reben-
nadolajz.” 7 Coljiu'pac lo xnezyuj Dios.
Colsudzu'tzpac te di guntu ni rlajz
bendxab, te guxunni lojtu. 8 Colguibi-
gru lo Dios te guibigzani lojtu. Bendojl,
colquiib naatu, nalajznu na'cru guntu
latsiaj; colgusia lastootu, la'tu ni run-
tio'p lajztu. °Sugacnaj lajztu, suchuti
xliajs, colyonduxh. Colguchaa xcalruxi-
jstu, colca' yalhuin, colguchaa xcélrbal-
ajztu, colca' yélroon. 19 Colyajc si'c bejn

ni xhetliidi sajc nez loj Dad Jesucrist, te
laani guilidsni la'tu gunni la'tu benro.

Na'c guiniyajtu sa'tu
Il Rebetzd, na'c guiniyajtu resa'tu.
Sa'csi renani rniyaj sa'ni o rujnni yalgux-
htis sa'ni, reni'c rniyaj xleii Dios, rujnreni
yalguxhtis xleii Dios luxh palga guntu
si'c, dirutu gac renani rusoob xtidx Dios,
alga najctu juejz xten leii. 12 Tejtis najc
nani runiidx leii loonu, tejtis najc juejz;
najcni nani rajc ruslaa bejn lo dojl, nani
sajcza gunitloj bejn. La'tu, ¢chuxh najctu

te guntu yéalguxhtis lo sa'tu, 4?

Dinu gan xhi gac guixee

13Naj colcuadiajg dee, la'tu ni rni-
itu, nadxej o guixee chonnu te gue-
jdx nezrec. Ro'c guideednu tebijz te
guiziinu, guito'nu te jiennu gaan meel.
14Luxh nicla gantu xho gac xcilnaba-
jntu guixee. Xcidlnabajntu najc si'csi te
za nani rienloj tera'tbdz, dxejcti rnit-
lojni. 15Hueenru guiniitu scree: “Palga
rlajz Dios sibaannu, te jiennu dee o
dec.” 16Niluxh si'c ni rujntu naj, rajc
guyalajztu rniitu didxro; luxh guiraa re-
didxroga najc dojl. 17 Ni'cni ni najn xho
ridjl gunni, palga dini gun si'c, rujnni
dojl.

Rulijdxni rebejn ni
yu' xhidajl xhixtenni

Colgucuadiajg  xtidxd, bejn ni
5 yu' xhidajl xhixtentu. Colyoon,
colcuedxa' xcuent recasionduxh ni

sactu. 2Guiraa rexhixtentu nani rajptu
aguxhijn, luxh rexhajbtu agudajw
rebaguiidni. 3Oor ndjza pla't xtentu
agubibtiejnni, aguxhijnni. Lagajc dee
gun gacbee Dios ditu niujn ni rlajz Dios
guntu, lagajc ni'c gun chectu, nitlojtu.
iXlia'si batiedajntu  xhixtentu nen
redxej lultga! 4{Colhuii! Ditu niguixsa'c
loj reni bejn xtzuuntu, ni'cni laareni
cayujnreni yélquij lo Dios xcuenttu.

Luxh xhadiajgli Dios xten reangl ni
yu' xhaguibaa abidzujn yilquij xtentu
ni cabe'c renani batie' xcilnasa'ctu.
5 Agubansa'cpactu lo guedxliujre, bejntu
lanij si'ctis ni rlajztu, abastio'tu lastootu
nen redxej xten yéilrugu't. ©Gudiiltu
xho bagu'ttu rebensa'c luxh laareni
dxiitis gusujreni, xhet bejndireni te na'c
nugu'ttureni.

Colcudaz jiddxhii Diostu

7 Resa'd, dxitis colcuidz guidzujn dxej
cheni jiddd Dad Jesucrist. Colhuii xho
rujn bejn ni rbe'c binij, dxitis rbijzni gac
xcdjlni lal ni riajb nisguigaloo néjza nis-
guij ni riajb lult. 8 Si'cza la'tu colcuézdxi,
colgustioob lastootu sa'csi asidddzunga-
jxh dxej ni jidad Dad Jesucrist. 9 Resa'd,
na'c chale'ctu xquej sa'tu, didi gun
Dios yalguxhtis la'tu, sa'csi asidddzun-
gajxh dxej che guidzujn Dios ni najc
Juejz. 19 Rebetzbidi, colhuii xho gudejd
reniguii nani bacuaa xtidx Dios trabajw
galoo, xho guldjzzareni. 11 Colhuii xho
rniinu chicbaa renani gulizdxi lo tra-
bajw ni gudejdreni. Abiejn diajgzatu xho
bejn Job che gudejdni trabajw, anajn-
zatu xho guzajcni xcuent redzunsa'c ni
bennisac Diosni, ni ruluiloj xho riaduxh
Dios bejn, rapduxhni yalrulaslajz.

12Rebetzd, che riantu diidx lo te
bejn, gunatiro palga gusa'ttu xhaguibaa,
o guedxliuj, o xhi steeni. Che naatu:

325

Santiago 5:20

“Mbaj”, ni'ctisza colguinii. Che naatu:
“Na'c”, ni'ctisza colguinii te na'c gun
Dios yélguxhtis la'tu.

13;La yu' tejtu ni cadejd trabajw, a?
Suguiniabni lo Dios. ¢La yu' chu tejtu
ni cabalajz, 4? Sugolni dij te guilid'pni
xpalan Dios. 14;La yu' chu tejtu ni
cayacxhuu, &? Sucueedxni rebengool
ni rnibee nen guidoo, te guiniabreni
lo Dios xcuentni lal ni cagusilzareni
se't lo cuajni con laj Jesucrist. 15Luxh
palga rililajzpacreni che canabreni, siajc
benracxhuuga, silids Jesucrist bejnga.
Luxh palga bejnni dojl, sibicaj xtojlni.
16Ni'cni colguxhobdojl lo sa'tu, colnab
lo Dios xcuent sa'tu te jiajctu. Che rni-
abduxh te ben naya lo Dios, dzunroza
rujn Dios. 17 Elias, te bejn ni gunii xtidx
Dios agujc xchero, gujcza te bejn sigajc
najcnu. Gunabdipni loj Dios te na'c jiajb
nisguij, luxh di nisguij niajb lo guedxliuj
chon ijz garol. 18Dxejc gunabsacni lo
Dios, dxejc bixal xhaguibaa, biabsac nis-
guij, dxejcru gujc reydlnasa'c xtenreni lo
guedxliuj.

19 Rebetzi, palga yu' chu tejtu ni guibi-
caj lo xtidx Dios, luxh yu' chu gacnij
guibisacni lo xtidx Dios, 20 sugacbee bejn
nani racnéj guirii bendojl lo xnezyugui-
jdxni te guibisacni lo Dios, bejnga aguc-
ndjni te gulaa xaimni lo yalgujt, te gu-
bicajza guiraa xtojlni, mase xhidalduxh
najc xtojlni.

Guijtz Ganid Nani Bacuaa Pedr

Pedr cacuaa guijtz loj
reni rililajz ni nare'ch

Naréd Pedr, te apost xten Jesucrist,
]. cacuai guijtzre loj renani agule Dios
gac rexpejnni nani rbédjz si'c benzijt
lo reguedx Ponto, Galacia, Capadocia,
Asia, ndjza Bitinia. 2Xtadnu Dios gule
la'tu galooli bencheeni niguii, aguleni
la'tu par lagajc laani te gun Sprit Dxan
xtenni xtzuunni nen lastootu te gusoobtu
xtidx Jesucrist te jia lastootu con xtiejn
Jesucrist. Rniabé lo Dios gacndduxhruni
la'tu, guscuecdxini lastootu lo guiraliiti.

Te yalnabajn ni cabadznu

3 Colguilia'p xpala'n Dios ni najc Xtad
Jesucrist, Dios nani xcuent xcélrulaslaz-
duxhni bejnni gojpnu te yélnabancoob
sa'csi baspansacni Jesucrist loj rebengut.
Sa'csi rajpnu yilnabancoob, ni'c nadip-
pac lajznu. 4Ni'cni laani suniidxni te
yélrusalajz ni di nitloj, ni di xhin, ni
di jiuii si'c riuii rebalajg. Yalrusalajzga
aguluchedzu'tzni xhaguibaa par la'ty,
Snani cayapdzu'tz xcdlmilaagwr xten
Dios sa'csi rililajztu xtiidxni, te guluii
Dios guira'ti ni rajpni par la'tu, ni ara-
pcheeni te guluiinireni lojtu che luux
guedxliujre.

®Ni'cni rbalazduxhtu, mase nanab
tedtu balti trabajw gaie'si dxej lo
guedxliujre, 7te guzen xho rililajztu.
Xcdlrililajztu sajcru lo oor nani rnit-
loj, niluxh xcélrililajztu di nitloj, mase
tedni lo guiboo, ni'cni sinii Dios didxsa'c,
didxro, silid'pni xpala'ntu che guibisac
Jesucrist lo guedxliujre guideb xcalmi-
laagwrni, ndjza xcéalrdimbicha'ni.

8Mase gajdtu fii lojni, sanilajztuni.
Mase ditu fii lojni naj, ahuililajztu xti-
idxni, rbalazduxhtu guideb yilrbalajz ni
rut rajcdi rusule', sa'ni yu' xhaguibaatis,

9sa'csi xcilrililajztu suslaa xaimtu lo
dojl, sica'tu yalnabajn par tejpas.

10Luxh xcuent yilruslaa dojlre, re-
bejn nani gunii xtidx Dios agujc xchero,
laareni abasulexgaareni xcuent xcélrac-
ndj Diosre nani siddd lojtu. Luxh bisied-
duxhreni, gunabdiidxzareni, !te rla-
jzreni gacbeereni chu bejn o gucpac gac
nani cagusa't Sprit xten Crist ni yu' nen
lastooreni che gunixgaani xho nungdjl
ted Jesucrist trabajw, dxejcru xcasacni
yélrnibee. 12 Baluii Dios lojreni, di redi-
idxga soob nen redxej ni nabajnreni,
alga par la'tu najc rediidxga. Naj agu-
nii rebejn ni rusule' xtidx Dios redi-
idxga lojtu. Abasule'reni xtidx Jesucrist
sa'csi xhaguibaali baxhal Dios Sprit Dxan
xtenni te cuddzni nen lastooreni. Nijza
rexangl Dios ni rbdjz xhaguibaa rlajz
gacbeerureni rediidxga.

Xcédlnabannayanu nez loj Dios

13 Ni'cni, colsanij xcériejntu,
colgusudzu'tz lastootu, guideb lastootu
colyenloj yélracndj xten Dios ni abian
diidx xca'nu che guibisac Jesucrist
lo guedxliuj. 14Gactu si'c biuux nani
rusoob xtidx xtadni. Na'cru xc&jbtu
guntu redzunguijdx ni bejntu galoo che
gajdtu gumbee Dios. 1> Dios ni gule la'tu
najc dxan. Sigajcza la'tu, loj guiralii ni
rujntu colyajc bendxan. 16 Sa'csi lo xtidx
Dios caj scree: “Sajctu bendxan sa'csi
naré nacé dxan.”

17 Palga la'tu rniitu “Dad” lo Dios nani
tebloj rujn yalguxhtis loj guiraa bejn
xcuent dzuun ni bejnni, la'tu ridjl guidx-
ejbtuni guiraa dxej ni nabansijctu lo
guedxliujre. 18 Anajntu di Dios nudeed
yéalnasa'c ni rnitlojdi, si'c oor néjza pla't,
te baslaani la'tu lo recostumbr ni cua'tu
lo retoxtadgoldootu. Recostumbrga xhet
sa'cdireni. Di Dios nudeed oor nicla pla't
te baslaani la'tu, 1° badeedni rejn ni sac-
duxh te baslaani la'tu loj xtojltu. Rejn si'c
xtiejn te xiil ni naya, xhetpac najcdini,

xtiejn lagajc Jesucrist. 20 Guliipacni che
gajdli guirixtiej guedxliujre, gule Dios
Jesucrist, niluxh najru, nen redxelult che
gajd guedxliujre nitloj, biadluilojni par
xcélnasa'ctu, 21la'tu nani rililajz xtidx
Dios xcuent Jesucrist. Luxh Dios bas-
pansac Jesucrist loj rebengut, badeedni
yéalrnibee lojni, ni'cni ahuililajztu xtidx
Dios, luxh Diostis cayenlojtu naj.

22Naj sa'csi abasoobtu xtidxliini, te
si'c abasiatu lastootu te gac chanélajztu
sa'tu, naj guideb lastootu colchanila-
jzpac sa'tu. 23Sa'csi acua'tu xcilnaban-
coobtu xcuent xtidx Dios ni najc par tej-
pas, et xcuentdi xtidx ben guedxliuj ni
rnitloj. La'tu najctu si'c cuaan ni rliejn lo
bejdz ni siddd xhaguibaa, xhet lo bejdzdi
ni rnitloj. 24 Galooli gunii Dios scree:
Guiraa reben guedxliuj najc si'c recuaan,
guiraa xcélnasa'creni najc si'c reguii ni

rcaj lo cuaan,
recuaan rgol, lirtejbza reguii xtenni,
25niluxh xtidx xtad Jesucristnu rsi-
udzu'tzni tejpas.

Luxh diidxre najc diidx ni basule'reni
lojtu.

Ni'cni colgusaan guiraa redzungui-
Zjdx ni yu' lo guedxliuj, na'c gus-
gueetu sa'tu, na'c guntiop lajztu, na'c
chuguij lajztu xhixten sa'tu, na'c guiniyaj
sa'tu. 2Si'c riojl rebiznite' le'ch, si'cza
colquiil xtidx Dios par sprittu. Coljiojl
xtidx Dios te gustioobruni la'tu lo
yélruslaa lo dojl, 3 palga agucbeetu lacti
hueen najc xcélracnédj Jesucrist.

Crist najc si'c te guij ni nabajn

4Colguibig loj Jesucrist ni najc si'c
te guij ni nabajn. Laani suniidx y&ln-
abajn par tejpas loonu. Rebejn badzu-
caj guijga, niluxh Dios gulenini sa'csi
sacduxhni. °Sigajcza tejgatu najctu si'c
guij ni nabajn, ni'c colgusaan xca' Dios
la'tu, reguibajn, te con la'tu gunchee
Dios te yu' cadro cuddz Sprit xtenni, te
gactu rexpixhojz Dios, nani nayapac las-

tooreni. Ni'cni sa'csi najctu tejtis con Dad

Jesucrist sudeedtu lo Dios guiraa xcil-

nasa'ctu con xprit xtentu. Dee najc nani

rchaglajz Dios. © Sa'csi galooli gunii Dios

scree:

Agule'cé te bejn nen guedx Sién, nala-
jznu Jerusalén,

ni gac si'c te guisa'c, te guiro ni rsiuj
squiin te yuro.

Chutis bejn ni chalilajz xtiidxni, dini
jianxtujy.

7 Lojtu ni ahuililajz xtiidxni najcni si'c

te guisacduxh, niluxh loj renani gajd

chalilajz xtiidxni, najcni:

Guij ni gulédlaz renani cayunchee yu',

lagajc guijga gujc guijpac ni baliib squiin
xten yu'ga

8 ndjza:

Te guij ni rliaj ni' bejn, ni ruzilta'reni,

laareni riajbreni sa'csi direni gusoob
xtidx Dios,

luxh agunibexgaa Dios nitlojreni.

Renani gule Dios

9La'tu najctu te cuaa bejn ni agule
Dios, tejgatu najctu rebixhojz ni najc si'c
reii xten Dios. La'tu najctu te bennaya,
te bensa'c, rexpejnpacni. Aguleni la'tu
te gusule'tu reydlnasacduxh ni bejn Dios
ni gurejdxtu che guyu'tu lo nezyunacéjy
xten guedxliujre te biu'tu lo nezyuj ni
rdimbichasejz xten Dios. 19La'tu galoo
rut najeditu, niluxh naj najctu rexpejn-
pac Dios. Galoo gajd Dios gulaslajztu,
luxh naj abalaslajz Dios la'tu.

Colguibajn lo xnezyuj Dios

11 Rebetzd ni sanilazd, nabajntu lo
guedxliujre si'c benzijt, ni rbijz te laad,
ni'c rniabduxhi lojtu, na'c guntu recos-
guijdx xten guedxliujre, ni rutijl nen
lastoo bejn te cudlazreni xnezyuj Dios.
12 Colguibansa'c lal ni yu'tu loj rebenz-
ijt ni di gac xpejn Israel te palga
guiniyajreni la'tu gébreni najctu benlat-
siaj, che fiireni redzunsa'c ni rujntuy,

silid'ppacreni xpala'n Dios che jiddsac
Jesucrist te gunni yalguxhtis.

13Ni'cni, sa'csi huililajztu xtidx Je-
sucrist, colgusoob xtidx guiraa reni
rnibeetu lo guedxliujre, si'c najc presi-
dentro, “regubernadoor nani ruxhalni
te rujnreni yalguxhtis rebendojl néjza te
guilid'pni xpala'n reben nani laaca rujn-
reni. 15Sa'csi Dios rlajz guntu recossa'c
te cuecdxitu rextidxnayédél ni rnii reni di
rlajz gumbee didxlii xcuent Jesucrist.

16 Colguibajn si'c¢ bejn ni rut
rnibeedi, na'cza guntu latsiaj sa'csi rut
rnibeeditu, colguibajn si'c guinibee
Dios. 17 Ga'ptu yéilnadolajz loj guiraasi
bejn. Colchanédlajz sa'tu ni rililajz.
Colguidxejb Dios, colguilid'p xpala'n
presidentro.

Gudejd Jesucrist trabajw te
baluiini xho jiennu

18la'tu ni najc mos, guideb
yalnadolajz colgusobdiajg guiraa xtidx
rexlamtu, xhet ganaxdi relamsa'c ni najc
nadolajz, ndjza relam ni najc benguijdx.
19Sa'csi rchaglajz ruhuii Dios te bejn
palga sa'csi rililajz te bejn xtidx Dios
rujn bejn huant che rdejdni trabajw
luxh xhet bejndini. 20 Palga la'tu rujntu
latsiaj ni'cni rusacsini la'tu, ¢xhi guntu
gaan palga rujntu huant rdejdtu
trabajw? Niluxh palga la'tu rdejdtu
trabajw sa'csi rujntu redzunsa'c, luxh
rujntu huant, ni'c najc laaca nez loj Dios.
21Te guntu si'c gurejdx Diostu, sa'csi
gudejdza Jesucrist trabajw xcuenttu
te guluiini xho guntu che chanuutu
lo xnezyujni. 22Laani dini niujn nicla
tej dojl, laani dini nusguee nicla tej
bejn con didx-xhii. 23Che guniyajreni
lojni, dini nudzu' yéalrniyajga. Che
cadejdni trabajw, dini nudzu' diidx
niluxh bateedni lagajc laani ladznaa
Dios ni rujn yilguxhtissa'c. 24Gudeed
Jesucrist trabajw si'c te bendolduxh,
bacuaarenini lo crujz te ro'c gusacsiduxh

328

1 Pedro 3:9

tiejxhni xcuent xtojlnu, te na'c gunrunu
dojl, te guibansa'cnu lo xnezyuj Dios.
Gudilguijdxreni tiejxhni te basiajcni
la'tu. 25Sa'csi galoo gujctu si'c rexiil ni
rut rajpdi, rijreni nezree-nezrec. Niluxh
naj agubisactu lo xpaxtoortu nédjza nani
randzu' xaimtu, Jesucrist.

Xho nanab guibannijtu chailtu

Sigajcza la'tu, regunaa ni abachnaa,
3 colgusoob xtidx chailtu, te mase
yu' tejreni ni di chalilajz xtidx Dios,
sililajzni xtidx Dios sa'csi fiini xho rujntu
mase xhet rniidilu. 2Sa'csi fiini xho
riulu xtiidxni nédjza xho rniilu nadolajz
lojni, ndjza xho nabannédsa'cluni.
3Na'c gusucheetu ganax lo jiaatis, si'c
najc guichniil yejctu, ndjza biaoor
ni rcaj diajgtu, guejntu, naatu, nijza
ladsa'c ni najc sacru. 4Colgusuchenij
lastootu yélnadolajz, yélrbecdxi lajz,
ndjza yéilsandlajz, sa'csi direni nitloj,
luxh sacduxhreni nez loj Dios. ®Galoo
si'cza bejn regunaa ni gujc xpejn Dios
ni huililajz xtidx Dios, basucheereni
lastooreni, basoobreni xtidx chéilreni.
6Si'c gujc toSara, basobdiajgni xtidx
toAbram, guniizani lo toAbram, Dad.
Naj najctu si'c laani palga rujntu
redzunsa'c, ndjza na'c guidxejbditu.

7 Sigajcza la'tu, niguii ni abachnaa,
colguibannésa'c chédiltu. Colgapdani
sa'csi dini gacnadip si'c te niguii; nanab
guntu si'c sa'csi ndjza lojreni badeed
Dios yidlnabajn par tejpas. Colyejn si'c,
te gucuadiajg Dios che cuedx-guiniabtu
lojni.

Renani rdejd trabajw
che laaca rujnreni

8Dee najc ni canii loj guiraatu, saru
colguibanndj sa'tu. Colgulaslajz sa'tu,
colchanilajz sa'tu si'c rindlajz te niguii
bejtzni. Gactu bensa'c, bennadolajz.
9Na'c gudzu'tu didxguijdx che guiniireni
didxguijdx lojtu, na'cza gudzu'tu didxyaj

che guiniireni didxyaj lojtu. Alga gunab
lo Dios gacnéjnireni, sa'csi ni'cni gule
Dios la'tu, te sica'zatu reyélnasa'c ni gu-
niidxni lojtu. 19Sa'csi scree caj lo xtidx
Dios:
Nani rchaglajz guibajnni,
luxh rlajzzani saru tedni redxej lo
guedxliujre,
sugudxojnni guinii ro'ni didxnaj né&jza
didx-xhii.
11 Guibicajni loj redzunguijdx, sugunni
redzunsa'ctis.
Suquiilni yélrbedxi te ni'c chanuuni.
12Ga'csi ruhuii Dios rebejn ni rujn
dzunsa'c,
rucuadiajgzani xtiidxreni che rniabreni
lojni.
Niluxh rudzuréni lojni, rbalazzani re-
nani rujn latsiaj.
13 sChu laa ni gun latsiaj la'tu, palga
la'tu rbaali lajztu rujntu dzunsa'c?
l4palga caxdjsi tedtu trabajw che
guntu redzunsa'c. jChicbaatu! Na'c
guntu xhigab, niclaza guidxejbtu
xcélruchejbreni. 1°Colgusaan guinibee
Dad Jesucrist nen lastootu, gususin
te gudzu'tu diidx loj reni rniabdiidx
lojtu xhicuent runlojtu guibi' Jesucrist.
Guideb yélnadolajz saru gudzu'tu diidx.
16 Colguibansa'c te cuedxi xcilriejntu te
che guiniyajreni la'tu sa'csi nabansa'ctu
loj Crist, jianxtujy reni rniyaj la'tu.
17Sa'csi hueenru tedtu trabajw che
cayuntu te dzunsa'c, palga si'c rlajz
Dios, lacuaa tedtu trabajw sa'csi
cayujntu dojl.

18 Sa'csi sigajcza tejtis gujt Jesucrist
xcuent rextojlnu. Xhetliidi xtojlni guyu'
nez loj Dios, niluxh gudejdni traba-
jwduxh xcuent rebendojl. Bejnni si'c
te gac guibignu lo Dios sa'csi gujt
tiejxh Jesucrist, luxh guyusac sprit
xtenni lo tiejxhni te gubansacni. 1°Che
gajd xpritni guibisac lo tiejxhni, huij
spritni basule'ni diidx loj resprit ni yu'
latzguiib. 20Respritga najc renani di

nusoob xtidx Noé che basule'ni xtidx
Dios lojreni. Guldjz Dios rebejnga guiraa
redxej ni cayujn Noé barcwro agujc
xchero. Baslaa Dios xcélnabajn xhu-
jntis bejn, xhet gujcdireni gudejdreni
lo nisguiro ni biajb guideb guedxliu-
jre. 21 Che robnisnu naj, rusnaalajznu re-
bejnga; yélrobnisga ruluiloj xho ruslaa
Diosnu lo dojl. Et sa'csi ridjt beed lo
tiejxhnu nen nisga, alga sa'csi dxejc rni-
abnu lo Dios guniidxni te xcériensa'c,
sa'csi sajc xca'nuni xcuent ni gubansac
Jesucrist lo rebengut. 22 Che birii Jesu-
crist loj rebengut, biu'ni xhaguibaa cadro
gurejni xladbee Dios te ro'c rnibeeni 1oj
rexangl Dios, nijza loj guiraa resprit ni
rajc rnibee, ni yu' lo guedxliuj nijza
xhaguibaa.

Colyejn xtzuun Dios

Ni'cni sa'csi agudejd Jesucrist tra-

bajw cuajni lo crujz xcuentnu, siga-
jeza la'tu ridjl guntu xhigab sidejdtu tra-
bajw lo guedxliujre sa'csi nani agudejd
trabajw, diruni gun dojl, 2te guideb
nabajnni lo guedxliuj, guibajnni si'c rlajz
Dios, diruni guibajn te gunni redzun-
guijdx xten guedxliujre. 3Sa'csi bejntu
si'ctis ni rlajztu galoo, bejntu si'c rujn
rebejn ni di gumbee Dios, bejntu si'cni
rlajz tiejxhtu, bejntu latsiaj, gusojztu, be-
jntu relaniro, gudedcaj gusojztu, luxh
bejntu cosxtuiduxh bazuxhijbzatu loj re-
baniibdxab. 4Dxejcti rebejn ni rujn re-
cosga naj, rdxelojreni sa'csi dirutu gun
ni rlajzreni, ni'c rniyajreni la'tu. 5 Niluxh
laareni suureni nez loj Jesucrist ni agojl
gun yalguxhtis loj guiraa rebejn, re-
bejn ni nabajn nijza renani agujt, te
gusule'reni xcuent nani bejnreni.  Ni'cni
basule' Jesucrist xtidx Dios loj reni agujt,
te mase che gubajnreni lo guedxliuj gu-
jereni yalguxhtis si'ctis ni rajc bejn, dxejc
gujtreni, naj sprit xtenreni sinuu guibajn
si'c ni rlajz Dios.

7 Asidddzungajxh dxej che guibisac Je-
sucrist lo guedxliujre. Ni'cni ganax laaca
colyejn xhigab, colgusin xcériejntu te
saru cuedx-guiniabtu lo Dios. &Niluxh
ni maazru sajc najc yalsanilajz resa'tu
sa'csi che rindlajztu resa'tu, riallajztu
xtojl sa'tu. 2 Saru gurenij bejn ni rdzujn
rolijzlu, na'c jiejytu. 10 Abaniidx Dios loj
tejgatu te dzuun ni sajc guntu. Dzu-
unga colyacndj resa'tu, te si'c guluiitu
lo resa'tu laaca cayunsa'ctu guira'ti nani
baniidx Dios lojtu. 11Palga tejtu najc
xtzuunni guluiini xtidx Dios, suguini-
ini ascanu najcni xtiidxpac Dios. Palga
tejtu najc xtzuunni gacndjni sa'ni, su-
gunnini, guideb yilnadip yilnadaan ni
rudeed Dios lojni, te guira'tis ni rajc
sujn guilid'p xpala'n Dios xcuent Jesu-
crist. Sa'csi laatisni ridjl chéd'p xpala'nni,
laatisni ridjl guinibeeni tejpas. Sugacni
si'c.

Xho nanab tednu trabajw

12Rebetzd ni sandlazi, na'c guidx-
elojtu sa'csi cadejdtu trabajw ni najc
si'c guiboo, ni siddd te gactu preeb.
Na'c guntu xhigab xhichani'c casiajctu.
13 Colguibalajz sa'csi sigajc ni cadejdtu
trabajw sa'ni gudejd Jesucrist, sigajcza
sibalajztu che guiluiloj xcélrdimbicha'
Jesucrist. 14Palga rniyajreni la'tu sa'csi
rililajztu xtidx Jesucrist, chicbaa la'tu,
sa'csi rbdjz Xprit Dxan xten Dios guideb
xcilrdimbicha'ni nen lastootu. 1°Gu-
natiro, andi gusaantu ted tejtu trabajw
sa'csi bagu'ttu bejn, o sa'csi gulajntu
xhi xten bejn, o sa'csi bejntu latsiaj, o
sa'csi huichu'ni lo xcuent sa'ni ni xhet
nungéjldi gacbeeni. 16Palga yu' chu tej
tedni trabajw sa'csi rililajzni xtidx Je-
sucrist, na'c guitujyni, alga suguilid'pni
xpala'n Dios xcuent Jesucrist.

17 Abidzujn dxej che ganid rexpejn
Dios ted trabajw. Luxh palga ganid nu-
urnu gacnu yalguxhtis luxh ahuililaaznu
xtiidxni, jxhocha gun rebejn nani di

chalilajz xtidx Dios xcuent Jesucrist!
18 Lo xtidx Dios caj scree:
Lacti naganlajz rliaa rebennaya lo dojl,
¢xhocha gunéjni rebejn nani di chalilajz
xtidx Dios nijza rebendojl?
19Ni'cni, guiraatu nani cadejd trabajw
xcuent xtidx Dios si'cni rlajz Dios,
colgudeed xprittu lo Dios ni di gusguee,
ni bencheetu, te chanuutis guntu ni riéjl
guntu.

Yélrulijdx loj renani
ahuililajz xtidx Dios

Nard nacid te bengool, bahuid tra-

bajw ni gudejd Jesucrist, bahuiédza
xcdlrdimbicha' Jesucrist ni guniidxni
loonu che guibisacni lo guedxliujre.
Ni'cni rulidxd la'tu ni najc rebengool,
2colgajp renani rililajz xtidx Dios nani
rajptu fiipactu xhi rujnreni. Colga'preni
sic te bejn ni rajp xiil, colyejnni
guideb yejc, guideb lajztu. Colyejn si'c
sa'csi si'c rlajz Dios guntu, na'c gunlo-
jtu meel. Colguibalajz cayajptu rexpejn
Dios. 3 Na'c guinibeetu lojreni si'c rnibee
te lam loj reni rujn xtzuunni, colgului-
ireni xho gunreni con xcédlnabansa'clu.
4Che guibisac Jesucrist, ni rajp nuure,
laani suniidxni xcuentnu, te yélnasac-
duxh nani dipac nitloj.

5Sigajcza la'tu ni najc bin, col-

gusobdiajg xtidx rebengool. Guiraatu
coljiu xtidx sa'tu, colguluii sa'tu guideb
nadolajz. Sa'csi:
Dios rbélaz rebejn ni runnaro lagajc

laareni,
niluxh racnéjni rebejn ni najc nadolajz.
6 Ni'cni guideb yélnadolajz coljiu lo Dios
sa'csi rajpni yélrnibeduxh, te guilid'pni
xpala'ntu che gal dxej ni guibisacni.
7Colgudeed guiraa reydrsia' ni yu'
lastootu lo Jesucrist te guscuecdxini
xcdriejntu sa'csi laani sandlajzni la'tu.

8 Colgusanij xcériejntu, colsusin sa'csi

rdxe'ch bendxab lojtu, cansaxhiga'tzni
si'c te beedz nialajz, caguiilni chu gux-

hinni. 2 Colsudzu'tz nez lojni, guideb las-
tootu colchalilajz xtidx Dios, sa'csi ana-
jntu sigajcza cayunnijni guiraa rebet-
znu ni nabajn lo guedxliujre. 1°Che
agudejdtu trabajw tiop-chon dxej, Dios
nani rajp guiraa yilracndj, nani gure-
jdx la'tu te ndjza la'tu xca'tu xcalrdim-
bicha'ni xcuent lagajc Jesucrist, lagajc
laani sunsa'cni la'tu, bejn ni rsiudzu'tz
lo xtiidxni, bejn ni nadip lajzni, bejn ni
di guidxejb. 1! Laani rajpni yédlrnibeduxh
par tejpas, guilid'pnu xpala'nni par tej-
pas. Sugacni si'c.

12Sjadna Silvan guijtzre lojtu. Runi
xhigab najcni te bejn nani huililazsa'c
xtidx Dios. Abacuad bale'si diidxre lojtu
te gulidxa la'tu, te guinilid lojtu dee najc
xcélracnédjpac Dios. Colsudzu'tz xcuent
yélracnijre.

13Rexpejn Dios ni re' lo guedx Ba-
bilonia ruxhal xtixtios lojtu sa'csi gule
Dios la'tu sigajc guleni laareni. Marcw,
ni najc si'c xi'nd, ruxhalza xtixtios lojtu.
14 Colguinii “xchan” lo tejga sa'tu ro'c.

Rniabd lo Dios guscuecdxini lastoo
guiraatu ni rililajz xtidx Crist.

Guijtz Ni Rojp Ni Bacuaa Pedr

Pedr rucuaa te guijtz
loj reni ahuililajz

Nard nacd Simé6n Pedr, ni rujn
]. xtzun Jesucrist, te apost xtenni. Ru-
cuad guijtzre lojtu nani rililajz xtidx
Dios sigajc ni rililajznu, sa'csi bahuii
Dios loonu si'c bennaya xcuent Xtiosnu
Jesucrist nani baslaa nuurnu lo dojl.
2Rniabd lo Dios gacndduxhruni la'tu,
guscuecdxiruni lastootu, te gacbeerutu

xtidx Dios ndjza Dad Jesucrist.

Xho ridjl gac rexpejn Crist

3Sa'csi xcdlrnibee Dios baniidx
guira'ti ni rquiinnu te guibansa'cnuy,
te gacnu bennaya nez lojni, xcuent
rililajzpac xtiidxni ni nansa'cnu xcuent
Jesucrist nani gurejdx nuure, nani gule
nuure te xca'zanu xcédlrdimbicha'ni,
ndjza guiraa xcdlnansa'cni. “Lagajc
xcuent redee baniidxni rextidxliini,
rextidxsacduxhni. Palga chalilajznu
xtiidxni, sajenu  xpejnni, sajcnu
bensa'c si'c najcni sa'csi abiriinu loj
redzunguijdx ni chaglajz rujn rebejn
ni ruxhin guedxliujre. ®Ni'cni nanab
gacbeenu xho nabannu lo guedxliujre.
Siroobru xcélrililajztu sacndjni la'tu
te guibansa'cnu lo Dios; luxh sa'csi
nabansa'ctu, siroobru xcélnajntu xcuent
dzunsa'c ndjza dzunguijdx. ® Luxh palga
guroob xcélnajntu xcuent dzunsa'c ndjza
dzunguijdx sajc guinibeetu tiejxhtu te
na'c guntu dzunguijdx. Che guinibeetu
tiejxhtu, sibedxi lajztu. Che arajptu
yélrbedxilajz, sajctu bensa'c, bendxan.
7Che anajctu bensa'c, bendxan,
sindlajztu resa'tu; che asanilajztu sa'tu,
arajptu yalsanélajz sa'tu xten Jesucrist.

8 Palga la'tu rusoobtu guiraa rediidxre,
luxh chanuutis caroobreni nen lastootu,
ditu guibanxlia'; sujnpactu xtzun Dios,

2 Pedro 1:19

luxh rediidxre sacndjrutu gumbeetu Dad
Jesucrist. 9Sa'csi renani di gap redi-
idxre, najcni si'c te lotid'p ni di fii, o
te ni di gacdi fii zijt, ni'cni abidllajzni
xho basia Dios rextojlni nani bejnni ga-
loo. 19Ni'cni rnié lojtu rebetzi, colsejs,
colguisieed xtidx Dios te gacbeepactuy,
guluilojzatu lo bejn xho gurejdx, xho
gule Dios la'tu, sa'csi lal ni chanuu gu-
cuadiajgtu rediidxga, dipactu gunijt lo
Dios. 11 Palga guibajntu si'c lo guedxli-
ujre, siu'pactu xhaguibaa cadro rnibee
Dad Jesucrist par tejpas.

12Ni'cni anasuga'd te gusnad lajztu
xcuent rediidxre, mase anajntureni,
mase risutzu'tztu yalrililajz xten didxlii
ni yu nen lastootu. !3Nard runi
xhigab laaca runi che rusnai lajztu, te
gusnibad la'tu, te gusnad lajztu. Si'cza
gund guideb ni nabani lo guedxliujre.
14 Anand asididdzungajxh dxej ni xca'
Dios nard, sa'csi abaluii Dad Jesucrist
ni'c lod. 1°Ni'ecni cayunduxhd dzuun
naj, te che guiquiinni sinaj lajztu xtidxa
che agu'ta.

Renani bahuii loj ydlnasa'c xten Crist

16 Che basule'nu lojtu xcilrnibee nij
xcilrdimbicha' Dad Jesucrist, xcuent ni
guibisacpacni, dinu niniitisni, dizanu
nusguee la'tu, sa'csi abahuiloonu
xcilrdimbichani. 17Sa'csi che badeed
Dios xtadnu yélrnibee, yalrdimbicha'
lojni, dxejc biejn diajgnu gunii Dios,
birii xse'ni nen te za ni gurej xhaguibaa,
rdjpni: “Dee najc ximd ni sanéilazi,
rbanilazduxhini.” 18Lagajc  nuure
biejn diajgnu xse' Dios che guniini
xhaguibaali che guyundjnu Jesucrist lo
dajn ni najc dxan.

19Ni'cni naj guliiru rediidx ni gu-
nii reprofe't. Ni'cni sujntu laaca palga
gusobdiajglu rediidxga, sa'csi najcreni
si'c te bajl ni rusanij te lajt ni nacijy,
susanijreni xcériejntu dxejli ni jidad
bajl xhaguibaa. Dxejc lagajc laani su-

sanij lastoonu. 20 Niluxh ganiddoo nanab
gacbeetu dee: nicla tej bejn sajc guinii
laatisni sajc guinii xhi sdloj xtidx Dios,
2lsa'csi nicla tej diidx ni bacuaa re-
profe't dini gac diidx ni biajbtis yejcreni.
Guiraliireni bacuaareni ganaxtis diidx
ni badeed Xprit Dxan Dios lojreni
gucuaareni.

Rebejn nani rusguee
(Judas 4-13)

2 Niluxh galoo biricajza te cuaa bejn
ni basguee rexpejn Israel, siga-
jeni siddd stee cuaa bejn ni susguee
la'tu. Laareni guluixhiga'tzreni didx-xhii
nani rujn rusiejxh lajz bejn xcélrilila-
jzreni, sibélazreni lagajc Dad Jesucrist
nani gudijx xcuent xtojlreni. Niluxh re-
nani rusguee, siojb nitlojreni par tej-
pas. 2Xhidajlza bejn sinajlreni lo xcéln-
abanguijdxreni, dxejcti ni'c gun siniyaj
xhidajl bejn xnezyuj xtidxlii Dios. 3 Sa'csi
ruguilajzreni xmeeltu, xhixtentu, ni'c
siddgusgueereni la'tu te xca'reni xhix-
tentu. Niluxh xcélgujxhtisreni nani gun
Dios, néjza xcélrnitlojreni cabazgajcreni
agujc xchero.

4Najcni si'c sa'csi di Dios niéllajz rex-
tojl rexanglni nani bejn dojl, niluxh bax-
halnireni gabijl, basdunireni nen regued-
nacdjy cadro cabdjzreni dxej ni gun
Dios xcélguxhtisni. °Sigajcza rebejn ni
guyu' galoo, banitloj Diosreni, baslaa
Dios xcdlnabajn Noétis néjza sgajdzreni,
sa'csi basule' Noé xtidx guluii Dios.
Luxh baxhalni nisguiro te bi&dnitlojni
guiraa rebejn nani di nucuadiajg xtidx
Dios. ®Bejn Dios yélguxhtis xten guedx
Sodoma nijza guedx Gomorra, base'cni
reguejdxga, gujcreni cobddj. Si'c bejn
Dios te gacbee bejn xho runnij Dios re-
bejn ni di gusoob xtidx Dios. 7Gulaa
Dios Lo't ni gujc te bensa'c lo reguejdxga,
sa'csi guc-huin lajzni xcuent relatsiaj ni
bejn rebendojlga. 8 Guideb ni gulijs Lo't,
te bensa'c, lo guejdxga, dxej, yaal guc-

huin lastooni xcuent nani bahuiini, nani
biejn diajgni, xcuentza latsiaj ni bejn-
reni, sa'csi bensa'cni. ? Anajn Dios xho
racndjni rebensa'c te rbaanireni lo re-
trabajw ni cadejdreni, anajnza Dios xho
gusacsini rebendojl cheni guidzujnli dxej
ni gunni xcalguxhtisreni.

10 Guliduxhni, sujnru Dios yéalgux-
htis loj rebejn nani rlajz gun si'ctisni
rlajz tiejxhreni, ndjza renani rbélaz
xcédlrnibee Dios. Najcreni bejn ni di
guidxejb, rujnreni ni riajbtis yejcreni, di-
reni guidxejb guiniyajreni rexangl Dios
ni rdimbicha'. 11 Niluxh nicla tej rexangl
Dios ni rajpru yalrnibee lo rebejnre,
direni guiniyaj, cue'creni xquejreni lo
Dios.

12Luxh, rebejnga najc si'c reguidxaa
nani xheti xcdriejnreni, cabdjztisreni chu
guiniaazreni te guetreni. Rniyajreni luxh
direni gan xhini'c rniireni. Niluxh sigajc
rnitloj reguidxaa, sigajcza sinitlojreni.
13Bejnreni dojl, ni'c sinitlojreni, sidej-
dreni yalrusacsiduxh xcuent rextojlreni.
Laareni rchaglajzreni guntisreni laniro
rdxee. Laareni najcreni si'c te cosdxuudx
o si'c te manch ni rcaj lo te ladnol, rbaali
lajzreni rusgueereni la'tu lal ni cayajc
lanij cayaunéjreni la'tu.

14 Digacdi fiireni loj te gunaa, li rsia’
lajzreni, direni guidxajg rujnreni dojl,
rusgueereni rebejn te gunzareni dojl, ru-
luiireni lastooreni te sdblajzreni meel,
najcreni bejn nani batzubde Dios, 15 ag-
ulédlazreni nezyusa'c, abanijtreni, naj
sanajlreni xnezyuj Balaam, xi'n Beor,
nani huichaglajzru nani rquijx yéllatsiaj.
16 Niluxh gudiln&j Diosni xcuent xtojlni,
bejn Dios gunii te mandip si'c xse' bejn,
te bascudizni profe'tga, dini nusaan niu-
jnni nani cayujnni, cayujnni si'c te bejn
ni rajc yejeni.

17Reben latsiajre najc si'c te bisie
cadro xheti nis, najczareni si'c rexcidjy
ni sand bej nezree nezrec che cabi' te
bero. Laareni su'reni lo xcdjy par tej-

pas che gun Dios yilguxhtis. 18Sa'csi
rniduxhreni didxro, niluxh xhet sajcdi
rediidxga luxh rniireni huenduxh najc
gun bejn ni rlajztis tiejxhreni, con yallat-
siaj rusgueereni rebejn nani entis birii
loj reni rujn sa' dzunguijdxga. !°Rus-
gueereni, rniireni rut gudxojndini palga
jiddnajlnireni, niluxh lagajc laareni na-
jereni mos, sa'csi rnibee latsiajreni.
Xhitis ni rnibee te bejn, ni'c rusduni
nen latzguiib. 20Sa'csi palga agubicaj
te bejn loj redzunguijdx xten guedxliuj
sa'csi huililajzreni xtidx Dad Jesucrist
nani ruslaa rebejn lo guiraa dojl, dxejc-
tiru gubisacni loj xtojlni, abixhidsacreni
lo xtojlreni, nalajz najcreni si'c che gaj-
dreni gumbee xtidx Dios. 21 Huenru di-
reni niembee xnezyuj Dios, quela che
abiembeereni nezyujga, cuidlazreni didx
dxan, xtidx Dios ni basule'reni lojreni.
22Dxejcsii rsiojp diidx ni najc scree:
“Rbisac te béd'cw loj xcélrdzujbni. Cuch
ni entis gojz richusacni lo xpajnni.”

Xho gac che guibisac Jesucrist

Rebetzd, dee najc ni rojp guijtz ni
3 caguxhali lojtu; lo guiro'p guijtzre
cagusniba la'tu xcuent reyéalrulijdx ni
gusnaj lajztu. 2 Colgusnaj lajztu rediidx
ni gunii reprofe't agujc xchero, nijza
rediidx ni gunii Dad Jesucrist nani ba-
sule' reapost.

3Ganiddoo, colgacbee dee: che
asidddzungajxh redxelult, sidad
rebejn ni rgubee rextidx Dios, laareni
sujnreni si'ctis ni rlajz tiejxhreni.
4Siniabdiidxreni: ~ “;Xhicuent  gajd
Jesucrist guibisac si'cni bian diidx?
Cheni gujtli rextadgoldoonu, guira'ti
sanuutis najcni si'c gujeni cheni
guc-cheeli guedxliujre.” >Niluxh che
rniireni si'c, rlajzpac jidllajzreni agujc
xchero benchee Dios xhaguibaa xcuent
xtiidxtisni, ndjza guniitis Dios te si'c
guc-chee guedxliuj, biriini nen nis,
naj treni loj nisga. ®Dxejcti gunitloj

334

2 Pedro 3:16

guira'ti ni yu' lo guedxliujga che biajb te
nisguiro, gunitlojni. 7 Niluxh xhaguibaa
ndjza guedxliuyj ni tre' naj, cayajp
Diosreni xcuent xtiidxni te checreni che
guidzujn dxej ni gunni yalguxhtis, che
gunitlojni rebendojl.

8Rebetzd, na'c jidllajztu, Jesucrist
ruhuii tebdxej si'c te tzugayuu ijz,
rhuiizani te tzugayuu ijz si'c tebdxe;j.
9Di gaclaa gusoob Dios diidx ni bia'n,
si'c rujn bejn xhigab raclaani, niluxh
cabecdxiru lajzni xcuent la'tu, sa'csi
cabijzni gusiejch lajztu, sa'csi di rlajzni
nitloj nicla tejtu.

10Niluxh sidzujn dxej che guibisac
Jesucrist lo guedxliujre si'c rdzujn te
gubaan, rut gacbeedi sidddni. Dxe-
jeti sibicaj xhaguibaa, gac te bieiduxh,
guira'ti sialni lo te guiboduxh, guedxliu-
jre ndjza guira'ti ni tre' lojni, guiragajcni
sejcni.

1Sa'csi sinitloj guiraa redee, ni'c
nanab guibannayatu lo guedxliujre, na'c
guntu dojl. 12Colcudjz dxejtis ni jiddd
Dios lo guedxliuj. Dxejc sejc xhaguibaa,
sinitlojni, luxh guiralii ni yu' sialni lo
guiboro. 13Niluxh abasan Dios diidx
loonu, ni'cni cayenloonu te guibacoob,
te guedxliucoob, cadro gunreni ganaxtis
dzunsa'c, xhetiru dojl.

14Ni'cni rebetzd ni sanilazi, sa'csi
cabddznu guiraa ni gac, colyejn huant
te che guibisac Dios, sidxélni la'tu dxi-
tis nabajntu, nabannayatu, xhetiru xto-
jltu. 15 Colhuii xhi dzuun bejn Dad Je-
sucrist ni'c rajpnu yilruslaa lo dojl.
Sigajcza bacuaa bejtznu Pabl ni sanila-
jznu. Bacuaani sa'csi badeed Dios yail-
najn lojni. 1®Nen guiraa rexquijtzni
bacuaani xcuent rediidxre. Yu' gaii gui-
jtz ni bacuaani ni najc naganduxh. Luxh
bejn ni guxii racbee, ni runtiop la-
jzreni, reni'c ruxhiid rextiidxni, sigajc
runndjreni guiraa xtidx Dios, ni'cni
sinitlojreni.

17Ni'cni rebetzi ni sanilazi, sa'csi
ananxgaatu rediidxre, colnatiru didi ji-
ajbtu ladznaa renani gusgueetu, te na'c
gunijttu xcélrsiudzu'tztu lo xtidx Dios.
18 Colgustioob xcériejntu con yéilracnij

ndjza yilnajn xten Dad Jesucrist nani
ruslaa nuure lo dojl. Suguilid'pnu xpala'n
Dad Jesucrist, naj nédjza par tejpas. Sug-
acni si'c.

Guijtz Ganid Ni Bacuaa Juan

Xtidx Dios ni runiidx
yalnabajn par tejpas loonu

Galooli che gajd Dios gun guedxliuj,
]. agac nabajn Jesucrist. Niluxh nard
bahuié loj Jesucrist, biejn diagé rediidx
ni guniini lod, gunazé naani. Laani najc
Diidx ni runiidx yilnabajn par tejpas
loonu. 2 Baluilojni loonu; reapost bahui-
inu lojni. Ni'cni rnié lojtu, nabajn Jesu-
crist par tejpas. Rnilidpac nabannij Je-
sucrist Dios. Baluii Dios Jesucrist loonu.
3Canid stehudlt lojtu, bahuiinu lojni.
Biejn diajgnu rediidx ni guniini loonu.
Xhigab xtennu najc tejtis con Dios, ndjza
Jesucrist Xi'n Dios. Ni'cni cagusule'd
rediidxga lojtu, te tejtis xhigab jien-
nddnu resanu. 4 Cagucuai rediidxre lo-
jtu te guibalazduxhtu.

Dios najc Bajl

5Naj cagusule'’d rediidx nani baluii
Jesucrist loonu. Dios najc bajl. Guiraa
redzuun ni rujnni, ganax dzunsa'cni.
Xhet yilnacdjydi yu' lo Dios. ©Palga
chutis tejnu naa, tejtis najc xhigabnu con
Dios, niluxh riennu redzunguijdx, rniinu
didx-xhii, runijtnu dinu chasandj xtidx
Dios. 7Palga nabajnnu lo bianij si'cni
nabajn Dios lo bianij, tejtis xhigab ri-
ennu con resanu. Dxejc rusiaza xtiejn
Jesucrist Xin Dios lastoonu che riennu
dojl.

8 Palga naanu xheti xtojlnu, rusgueenu
lagajc nuunu, luxh dinu ga'p xtidx Dios
nen lastoonu. 9 Palga guicdjpnu lo Dios
guiraa redojl ni cayennu, sidllajzni xto-
jlnu, sudzucajni rextojlnu, sa'csi laaca
rujnni luxh gulii najc rextiidxni. 10 Palga
guinuunu dinu niujn dojl, rniinu najc
Dios si'c te bejn ni rnii didx-xhii sa'csi
anaj Dios yu' xtojlnu, luxh dizanu ga'p
xtidx Dios nen lastoonu.

Racnij Jesucrist nuunu nez loj Dios

Guejbtu, resa'd nani huililajz xtidx
Dios, cagucuaa rediidxre lojtu lo gui-
jtz te na'c guntu dojl. Niluxh palga ji-
ennu dojl, racndj Jesucrist nuunu, rni-
ini xcuentnu lo Dios, sa'csi xheti xtojlni.
2 Gujt Jesucrist xcuentnu lo crujz. Gudi-
jxni rextojlnu lo crujz. Luxh et rexto-
jltisnu gudijxni. Gudijxni rextojl guiraa
rebejn ni re' lo guideb guedxliuj.
3Palga rusoobnu rextidx Dios, huen-
liisi rluii riembeenu Dios. 4Cheni rnii
te bejn, “nard rumbeéni”, niluxh dini
gusoob rextiidxni, rusgueeni resabejnni.
Di lajzni nilii xtidx Dios. ®Palga ru-
soobnu xtidx Dios, guliipac rindlaaznu
Dios, ni'c najnnu nabannéjnuni. ® Cheni
rniinu nabanndjnu Jesucrist, nanabpac
guibansa'cnu si'c gubajn Jesucrist lo
guedxliuj.

Redidxcoob

7 Guejbtu resa'a, xhet didxcoobdi ni
cagucuad lojtu. Cagucuad lagajc diidx
ni najntu galooli che huililajzlitu rex-
tidx Dios, nalajznu rediidx nani biejn
diajgtu galooli. ®Niluxh najcza redi-
idxre didxcoob loonu, sa'csi che huilila-
jznu rextiidxni gusloj dirunu guibajn lo
yélnacajy. Baluii Jesucrist redidxcoobga
loonu. Guliipac najc Dios si'c bajl. Dini
guibajn lo nacdjy.

9Palga chutis tejnu rnii, “nabani lo
nianij xten Dios”, niluxh rdxe'chni lo
resa'ni, lo yélnacéjy yu'ni. 19 Chutis tejnu
ni rindlajz sa'ni, nabajnni lo bianij xten
Dios, rujnni dzunsa'c, dizani guichaglajz
gunni dojl. ! Niluxh palga rdxe'chnu lo
resa'nu, nabajnnu lo yélnacéjy sa'csi ri-
ennu dojl, sasaanu lo yilnacijy. Nicla
gacbeenu canejz chonnu, sa'csi ruscijy
bendxab balojnu.

12Cagucuad rediidxre lo guejbtu,
resa'd ni rililajz, sa'csi abadzucaj Dios
rextojlnu, sa'csi lo crujz gudijx Jesucrist

rextojlnu. 13 Cagucuad rediidsre lo
guejbtu, redad bengool, sa'csi huililajztu
rextidx Jesucrist, najntu laani nabajnni
galooli ndjza par tejpas. Cagucuad
rediidxre lojtu, rebi'n sa'csi dirutu jiu
xtidx bendxab.

Cagucuai rediidxre lojtu rexi'nd, sa'csi
rumbeetu Dios. 14 Abacuai rediidxre lo
guejbtu, redad bengool, sa'csi numbeetu
Jesucrist nani nabajn galooli nédjza par
tejpas. Abacuad rediidxre lojtu rebi'n,
sa'csi sudzu'tztuy, sa'csi yuchee xtidx Dios
nen lastootu, dirutu jiu xtidx bendxab.

15Na'c guichaglajztu guntu renani
rujn rebejn nani di chalilajz xtidx Jesu-
crist; na'cza chandlaztejtu xhixtentu ni
rajptu lo guedxliuj. Palga rinélaztejnu
rexhixtenni ni ra'pnu lo guedxliuj, dxejc
dinu chanilajz Dios. 16 Reben guedxliuj
ni di chalilajz xtidx Dios rchaglajzreni
rujnreni redzunguijdxre: rujnreni dzun-
guijdx nani rchaglajz tiejxhreni; rujn-
reni dzunguijdx nani rchaglajz balo-
jreni, ndjza lagajc laareni rlid'preni
xpala'nreni. Niluxh guiraa reni'c najc
dzun guedxliuj, xhet dzuundi ni gunibee
Dios gac. 17Luxh rnitlojpac guedxliuj.
Sinitlojza guiraa reni rchaglajz rujn re-
ben guedxliuj ni di chalilajz xtidx Dios.
Niluxh palga gusoobtisnu xtidx Xtadnu
Dios, sibannédjnuni par tejpas.

Didx gulii ndjza didx-xhii

18 Guejbtu resa's ni rililajz xtidx Dios,
asidddzungajxh dxej che guluiloj niguii
nani rdxe'ch loj Jesucrist. Abiejn di-
ajgtu siddd niguiiga. Naj yu' xhidajl
reniguii nani rdxechlajz lo Crist. Ni'c
alaracbeenu asidddzungajxh dxejga che
guluiloj niguiiga. 1°Yu' xhidajl rebejn
ni rdxechlajz lo Jesucrist. Biriireni lo
resanu. Direni nililajz xtidx Jesucrist.
Palga nililajzreni xtidx Jesucrist si'c
huililaaznu nuure xtidx Jesucrist, direni
nirii lo resa'nu. Biriireni lo resa'nu, ni'c
racbeenu direni gac xpejn Jesucrist.

20Gule Dios Jesucrist. Jesucristre
baniidx Sprit Dxan xten Dios loonu te
gacbeenu xhini'c najc redidxliipac. 21 Et
sa'csi ditu gan xhi diidx najc didx gulii
bacuai rediidxga lojtu. Sa'csi najntu xhi
diidx najc didx guliipac, ni'c bacuaini,
te gutijp lajztu. Palga rucuai rediidx ni
najc gulii, anajntu dina gusgued la'tu.

22Chutis ni naa di Jesis gac Crist
Xin Dios, xhet guliidi rextiidxni. Re-
nani rnii di Jesucrist gac Xi'n Dios rdx-
echlajzni lo Jesucrist. Di reni'c nililajz
xtidx Dios. 22 Chutis reni rnii di Jesucrist
gac Xi'n Dios, di reni'c gumbee xtadnu
Dios. Niluxh renani rnii Jesucrist najc
Xi'n Dios, huililajzreni xtidx Dios, num-
beezareni Dios.

24Colgusoob rediidx ni biejn dia-
jgtu galooli che huililajztu rextidx Dios.
Palga rusoobtu rediidxga, nabannéjtu
Dios nidj xi'nni Jesucrist. 25 Abian Je-
sucrist diidx guniidxni yélnabancoob
loonu. Naj ara'pnu yédlnabajnre, ra'pnuni
par tejpas.

26 Abacuai rediidxre lojtu xcuent re-
bejn ni rlajz chalilajztu rediidx ni xhet
guliidi. 27 Baxhal Jesucrist Sprit Dxan
xten Dios loonu. Rbdjzni nen lastoonu.
Dinu guiquiin chu stee bejn guluii loonu
xhi diidx najc gulii, sa'csi lagajc Sprit
Dxan xten Dios ruluii xtiidxni loonu.
Naj ruluiini la'tu guiraa ni najc gulii,
dini gusguee la'tu. Colguibanndj Jesu-
crist; colgusoob xtidx Jesucrist si'cni ru-
luii Sprit Dxan xten Dios lojtu.

28 Naj guejbtu resa'd, colguibannij Je-
sucrist, te che jiddsacni lo guedxliuj si-
siutzu'tznu nejz lojni, dinu guitujy nejz
lojni. 29 Anajntu laaca najc Dios. Ana-
jntu renani rusoob xtidx Dios sasandjreni
Dios, ni'c najcreni xi'n Dios.

Rexi'n Dios

3 Bahuii xho huinélazduxh Dios nu-
ure, ni'c anaj Dios nuure najcnu
rexi'nni. Luxh gulii najenu rexi'n Dios.

Reben guedxliuj ni di chalilajz xtidx
Dios, direni gumbee nuure, rexi'n Dios,
sa'csi dizareni gumbee Dios ni najc
xtadnu. 2Resa'd ni rindlazi, nuunu rio-
lilaaznu rextidx Dios, ni'cni najcnu rexin
Dios. Dinu gacbee xho gacnu niluxh che
guibisac Jesucrist loonu, suhuiinu lo-
jni si'c ni najcni, sa'csi suchaani nuure
te gacnu si'c ni najcni laani. 3Che rnaj
laaznu sidzujn dxej gac tejganu si'c ni
najc Jesucrist, dxejc rbansa'cnu si'c ni
gubajn Jesucrist lo guedxliuj.

4Di rebejn ni rujn dojl gusoob leii xten
Dios. Che riennu dojl, runijtnu lo leii
xten Dios. ® Racbeenu Jesucrist bidédd lo
guedxliuj, gujcni niguii te gujc badzuca-
jni rextojlnu. Laani dini niujn dojl. ® Che
sasandjnu Jesucrist, dinu gac benguijdx.
Di bejn nani rujn dojl chalilajz xtidx Je-
sucrist, dizani gumbeeni. 7 Resa'd, na'c
chalilajztu didx-xhii ni rnii bejn lo-
jtu, che rniireni cayujntu dojl. Rebejn
ni rujn laaca, najczareni si'c najc Je-
sucrist. 8Rebejn nani rujn dojl najc
xi'n bendxab. Galodooli rujn bendxab
dojl. Ni'cni bidad Jesucrist Xi'n Dios lo
guedxliyj te gudzucajni redojl nani rujn
bejn xcuent bendxab.

9Rebejn nani najc xi'n Dios direni
guichaglajz gunreni dojl, sa'csi abachaa
Dios xcériejnreni, sa'csi rbdjz Dios nen
lastooreni. Direni gun dojl, sa'csi na-
jereni xi'n Dios. 10Si'c riembeenu re-
bejn ni najc xi'n Dios, ndjza rebejn ni
najc rexi'n bendxab. Chutis tejni di gun
dzunsa'c, ni dini chanélajz resa'reni, dini
gac xi'n Dios.

Nungijl chanilajznu resa'nu

Hlagajc rediidxsre biejn diajgtu
galooli che huililajztu rextidx Dios:
colchanilajz resa'tu. 12 Xhet si'edi toCain
nani gujc xin bendxab. Bejnni dojl,
bagu'tni bejtzni. ¢Xhicuent bagu'tnini?
Bagu'tnini sa'csi bejn bejtzni ganax
dzunsa'c, luxh toCain bejn dzunguijdx.

13Na'c guidxelojtu che guidxechlajz
rebejn lojtu. 1#Racbeenu dirunu sa lo
xnezyuj yalgujt, sa'csi dinu guidxechlajz
loj resa'nu. Rajpnu yélnabajn par tejpas
sa'csi riondlaaznu resanu. Chutis tej ni
di chanilajz resa'reni canzaj lo xnezyuj
yalgujt, sa'csi rdxechlajzreni lo sa'reni.
15 Chutis ni rdxechlajz lo resa'ni, najcni
nejz lo Dios si'c ni abagu'tni te bejn.
Najnnu che rugu't te niguii te bejn dini
ga'p yilnabajn par tejpas. 16 Racbeenu
rindlajz Jesucrist nuunu, sa'csi gujtni
lacuaa nuunu lo crujz. Sigajcza nungéjl
gacndjnu resanu, mase guetnu lacuaa
guetreni. 17Chutis tejnu ni rajp
xhidajl xhixtenni, luxh dini gacnjj
nicla tejnu ni xhet rajpdi, di bejnga
chanilajz Dios. 18 Guejbtu resa'a, na'c
chanilaaznu resanmu con rextiidxtisnu,
na'c guiniitisnu rionédlaaznu resa'nu.
Palga riondlaazpacnu resa'nu, sacnijnu
resa'nu.

Sisiutzu'tznu nez loj Dios

19-20palga  riondlaaznu  resa'nu,
nancheenu najcnu rexi'n Dios. Palga
jiajbnu xhigab dinu gac bensa'c, dizanu
gac xi'n Dios, nanab jiunu rextiidxtis
Dios, na'c jiunu rexhigabnu. Dios najn
rexhigabga. Niluxh Dios anaj: renani
rindlaaz resa'reni, reni'c najc rexi'nni.
21Rnid lo guejbtu nani rinilazi, palga
lagajc lastoonu rnii loonu, “cagusooblu
xtidx Dios”, sisiutijp lastoonu che
rbedx-rniabnu lo Dios. 22Xhitis ni
rniabnu lo Dios, runiidxni loonu sa'csi
rusoobnu xtiidxni, riennu redzuun ni
ruspaa lajz Dios. 23 Dee najc rediidx ni
gunibee Dios gusoobnu: chalilaaznu
xtidx Dios, diidx ni rnii xho gujt
Jesucrist lacuaa nuunu, chonilaazzanu
resanu si'cni gunibee Dios. 24Palga
rusoobnu guiraa nani gunibeeni,
nabannéjnuni, si'cza nabannéjni nuunu.
Nancheenu nabanndj Dios nuunu, sa'csi

baniidxni Sprit Dxan xtenni te cuéiz
nen lastoonu.

Scree gacbeenu xhi didx najc guliipac

Guejbtu renani rindlaza, na'c chalila-
4jztu rextidx chutis bejn nani naa,
“rnid rextidx Dios lojtu”. Ganiddoo
colgula'tz rextiidxni te gacbeetu don chu
xtidx caniini, sa'csi xhidajl bejn sinii lo-
jtu, “nuunu rniinu rextidx Dios”, niluxh
caniisireni si'c. 2Scree gacbeenu xhi di-
idx najc guliipac. Guiraa rebejn nani
guinii “Jesucrist, Xin Dios, ni bidad
lo guedxliyj si'c niguii”, reni'c cayacnij
Sprit Dxan xten Dios, reni'c canii xtidx
Dios. 3 Guiraa rebejn nani di guinii bidad
Jesucrist Xi'n Dios si'c niguii, xhet xtidx
Diosdi rniireni. Reni'c rdxe'chreni loj Je-
sucrist. Abiejn diajgtu siddd te niguii
ni rdxechduxh loj Jesucrist, luxh naj
abidzujn rextzuun niguiiga lo guedxliuj.

4Guejbtu resa'd, najcnu rexi'n Dios.
Naj abiennu gaan lo rebejn ni rdxe'ch
lo Jesucrist sa'csi Dios ni rbéjz nen las-
toonu abejnni gaan lo bendxab ni nabajn
lo guedxliuj. >Rebejn ni rnii xhet guli-
idi xtidx Dios, rililajztisreni rediidx ni
najc xten guedxliuj. Xhidalduxh rebejn
ni re' lo guedxliuj riu rediidx ni xhet
guliidi. ® Nuunu najcnu xi'n Dios. Rebejn
nani riembee Dios riu xtiidxnu. Rebejn
nani di gac xi'n Dios direni jiu xtiidxnu.
Scree gacbeenu chu rebejn rnii didxli-
ipac. Scree gacbeezanu chu rebejn rnii
diidx ni xhet guliidi.

Rinélajz Dios rebejn

7Rnid lo guejbtu nani rinilaz,
nanab chanilaaznu resa'nu, renani
huililajz xtidx Dios, sa'csi Dios racnij
nuunu te chandlaaznu resanu. Palga
rindlaaznu resanu, dxejc najcnu rexin
Dios, luxh gulii riembeenu Dios. 8 Palga
chutis tejnu di chandlajz resa'ni,
dizani gumbee Dios, sa'csi lagajc Dios
racndj chandlaaznu Dios, racnijzani

chanilaaznu resa'nu. °Abasule’ Dios
loonu lacti rindlajzni nuunu. Yu'
tejtis Xi'n Dios. Abaxhalni Ximni lo
guedxliyj te gudijxni rextojlnu lo crujz
te si'c guibannijnuni par tejpas. 10Si'c
racbeenu rindlajzpac Dios nuunu.
Galoo dinu nindlajz Dios. Niluxh Dios
huinélajz nuunu, ni'c baxhalni Xi'nni lo
guedxliuj te gudijxni xtojlnu lo crujz.

11Rnid lo guejbtu nani rinilazi,
si'cni rindlajz Dios nuunu, sigajcza
rlajzni chanilaaznu resa'nu. 12Nicla
tej bejn gajd fii lo Dios. Niluxh palga
chanilaaznu resa'nu, Dios nabajn nen
lastoonu, dxejc gulii rindlaazpacnu
Dios. 13Nancheenu nabanndjnu Dios,
sigajcza nabannéjpac Dios nuunu, sa'csi
abaxhalni Sprit Dxan xtenni cu#iz
nen lastoonu. 14Nard nijza reapost
abahuiinu loj Jesucrist. Canid lojtu
abaxhal Xtadnu Dios Xi'nni lo guedxliuj
te guslaani rebejn lo xtojlreni. 15 Chutis
tejnu ni rnii “Jesucrist najc Xi'n Dios”,
nabannidjni Dios, nabannidjza Dios
bejnga.

16 Racbeenu, rililaazzanu rinilajz Dios
nuure. Guliduxh rinélajz Dios nuunu.
Palga rindlaaznu Dios, nabannijnu
Dios, nabannijza Dios nuunu. 17 Naj
sandlaaznu Dios si'cni rlajzni luxh
palga chandlaaznuni guidebtis ni
guibajnnu, dinu guidxejb che guidzujn
dxej ni gun Jesucrist yadlguxhtis lo
guedxliuj. Dinu guidxejb sa'csi guideb
nabajnnu lo guedxliuj, nabannijnu
Dios si'c nabanndj Jesucrist Dios.
18palga rindlazsa'cnu  Dios, dinu
guidxejb, palga rindlajzpacnu di
gacdi guidxeebnu. Palga guliipacnu
rindlaaznu Dios, xhetliidi rdxejbdinu.
Nani rdxejb, rdejdni trabajw, gajd
bejnga chanélazsa'c Dios.

19Rindlaaznu Dios sa'csi ganiddoo
Dios huinilajz nuunu. 20Palga chutis
tejnu naa “rindlazd Dios” niluxh rdx-
echlajzni lo resa'nu, xhet guliidi xti-

idxni. Palga dinu chanélajz sa'nu nani
cahuiinu, xhixh sajc chanidlaazzanu Dios
nani gajdnu fii. 2! Agunibee Dios, nani
rindlajz Dios chanilajzni resa'ni sigajc
rinélajzni Dios.

Riennu gaan lo guiraa
redolguijdx lo guedxliuj

Chutis ni rililajz Jesds najc Crist
5 nani baxhal Dios, ni'c najc Xi'n Dios.
Palga rinédlaaznu Xtadnu Dios, sigajcza
sindlaaznu renani najc Xi'n Dios. 2 Palga
rindlaaznu Dios, palga rusoobzanu xti-
idxni, dxejc najnnu rindlaaznu resa'nu
nani najc Xi'n Dios. 3Ni'cni, palga
rindlaaznu Dios, susoobnu xtiidxni. Luxh
dinu guichalo nagajn gusoobnu xtiidxni.
4 Chutis tejnu ni najc xi'n Dios, riennu
gaan lo redojl ni re' lo guedxliuj. Ri-
ennu gaan lo redojl lo guedxliujre sa'csi
huililaaznu xtidx Jesucrist. 5 ;Chuni'c
cayujn gaan lo redojl lo guedxliuj, &?
Renani rililajz najc Jesucrist, Xi'n Dios,
reni'c rujn gaan lo redojl lo guedxliujre.

Rediidx ni baluii Dios
loonu xcuent Jesucrist

6 Biaad Jesucrist lo guedxliujre. Birob-
nis Jesucrist, baxhe'zani xtiejnni lo crujz.
Xhet ganaxdi te guirobnisni bi&déddni,
ndjza te guxhe'ni xtiejnni lo crujz che
bidddni. Sprit Dxan xten Dios canii redi-
idxre. Guliipac rextiidxni. 7Yu' chon
ni baluiloj xhaguibaa. Rniireni xcuent
Jesucrist tejsi diidx. Tejni najc Dios,
steeni najc nani laa Diidx, steeni najc
Sprit Dxan xten Dios. 8Sigajcza yu'
chon ni baluiloj lo guedxliuj. Rni-
ireni xcuent Jesucrist tejsi diidx. Tejni
najc Sprit Dxan xten Dios. Steeni najc
che birobnis Jesucrist, steeni najc che
baxhe' Jesucrist xtiejnni lo crujz che gu-
jtni. 9Palga rililaaznu xtidx rebejn ni
rbéjz lo guedxliuj, nungéjl chalilaazrunu
xtidx Dios. Rediidx nani rnii jion reni
baluiloj tejsi diidx najcreni con nani

rnii Dios xcuent Jesucrist Xi'n Dios.
10palga rililaaznu xtidx Jesucrist Xi'n
Dios, rnii Dios xcuent Jesucrist nen las-
toonu. Chutis tejnu ni di chalilajz xtidx
Dios, rujnni najc Dios si'c tej ni rusguee
sa'csi dini chalilajz xtidx Dios ni rniini
xcuent Jesucrist. 11 Scree najc rediidx ni
rnii Dios. Abaniidx Dios loonu yilnabajn
par tejpas. Yédlnabajnga biddnd Xi'nni,
Jesucrist. 12 Palga nabannijnu Xi'nni, ra-
jpnu yélnabajn par tejpas. Palga dinu
guibanndj Xi'nni, dinu ga'p yilnabajn
par tejpas.

Xtixtios con diidx ni rulijdx

13 Abacuai rediidxre lojtu ni rililajz
rextidx Jesucrist te gacbeepactu rajptu
yéalnabajn par tejpas.

14Ni'cni dinu guidxejb che guiniinu lo
Dios, sa'csi riu Dios xtiidxnu palga tejsi
najc xhigabnu con Dios che rniabnu lo-
jni. 15 Luxh palga najnnu riu Dios nuunu
che rniinu lojni, sigajcza najnnu suni-
idxni nani rniabnu lojni.

16Palga tejnu fii tej resanu cayujn
dojl, niluxh riuruni xtidx Dios, nuunu ra-
jpnu por guiniabnu lo Dios xcuent laani,
te gudeed Dios yilnabajn lojni. Niluxh
yu' te dolroduxh. Chutis te bejn ni gun
dojlga, di Dios gudeed lo bejnga yéaln-
abajn par tejpas. Dizana guinid guini-
abtu lo Dios xcuent bejn ni rujn dolroga.
17 Guiraa redzunguijdx nani rujn rebejn
najc dojl. Niluxh yu' redojl nani di gun
gunijt bejn lo Dios par tejpas palga jiu
bejn xtidx Dios.

18 Racbeenu guiraanu nani najc xi'n
Dios di rlaaznu jiennu dojl. Racnéj Jesu-
crist nuunu te di bendxab gun gaan nu-
unu, te dizanu gusoob xtidx bendxab.

19 Nancheenu nuure najcnu xi'n Dios,
niluxh guiraa rebejn nani riutis rextzun
guedxliuj cagusoobreni xtidx bendxab.

20 Najnnu bidad Jesucrist Xi'n Dios lo
guedxliuj. Baluiini nuunu rextidx Dios te
jiembeenu Dios, nani najcpac Dios gulii.

Nabanndjnu Dios ni najc gulii, sa'csi par tejpas. 21 Resa'd, na'c guzuxhijbtu lo
nabannijnu Jesucrist. Laani najc Dios ni  rebanéjb ni xhet guliidi. Sugacni si'c.
najc gulii. Caguniidxni loonu yélnabajn

Diidx gulii néjza
yalrindlaaznu resa'nu
Nard nacd bengool. Cagucuad gui-
]. jtzre lojlu nane' nani agule Dios,
ndjza loj rexi'nlu. Rindlazapac la'tu luxh
xhet xtebddi; ndjza guiraa reni rililajz
xtidx Dios sanilajztu. 2 Nuure rindlaaznu
la'tu sa'csi yuchee nen lastoonu redi-
idx nani najc gulii, luxh dilajznu jial
rediidxre. 3 Xtadnu Dios, ndjza Jesucrist
Xi'nni, gacndj nuunu, jiareni nuunu, gus-
cuecdxi lajznu con xcélnajn didxlii ndjza
yalrinilajz.
4Bibalazduxhi che gucbed yu' rexi'nlu
ni rusoob xtidx Dios si'c gunibee Dios
loonu gusoobnuni. °Nane' ni gule
Dios, diidx nani rniabad gusoob guejblu
naj dini gac didxcoob, niluxh lagajc
diidx ni biejn diaagnu galooli, che
huililaazlinu xtidx Jesucrist. Lagajc
dee najc nani gunibee Dios loonu:
nungijlpac chandlaaznu resa'nu.
6Sindlaaznu resanu palga cagusoobnu
xtidx Dios. Dee najc xtidx Dios ni biejn
diaagnu galooli, che huililaazlinu xtidx
Jesucrist: chanélaaznu resa'nu.

Rebejn ni rnii garenca
diidx ni xhet guliidi

7Balti bejn birii loonu, naj cagus-
gueereni xhidajl bejn ni re' lo guedxliy;j.

Caniireni di Jesucrist niajc niguii che
bidddni lo guedxliuj. Sa' bejnre najc
benrusguee. Sa' bejnre rdxe'chreni loj Je-
sucrist. 8 Colga'p la'tu te na'c chalilajztu
xtiidxreni, didi xlia'si biennu dzuun ro'c,
te xca'tu guiraa ni guniidx Dios lojtu.

9 Chutis bejn ni rlajz gugu'ch xtiidx-
pacni lo xtidx Jesucrist, di bejnga gum-
bee Dios. Niluxh chutis bejn ni riu xtidx
Jesucrist, rumbeeni Dios, rumbeezani
Jesucrist Xi'n Dios. 10 Palga jid4d te bejn
rolijztu ni di chasandj xtidx Jesucrist,
na'c xcdjbtu jiu'ni rolijztu, na'cza guini-
itu lojni, “Xchan. Biu.” 1! Sa'csi chutis
bejn ni guinii “xchan” loj te bejn ni
di chasandj xtidx Jesucrist, cayacndjzani
redzunguijdx ni rujn bejnga.

Rudeedni xtixtios

12 Xhidalduxhru diidx rlazi guinié lo-
jtu, niluxh di rlazd gucuaéreni lo guijtz.
Cabizi jiddhuii lojtu ro'c te guinia redi-
idxre lojpactu, te guibaalajztu. 13Rexi'n
béjllu, nani aguleza Dios, ruxhal xtixtios
lojlu. Ni'ctis najc ni rucuad lojtu. Sugacni
si'c.

Cagucuaani didxsa'c lo Gayo

Nard nacéd te bengool. Caguxhald

1 guijtzre lojlu, dad Gayo. Rinédlazdux-
hélu sa'csi huililajzlu rextidx Dios.

2Sanélazdlu, nanid laaca yu' lastoolu
loj Dios. Naj rniabd lo Dios gacnéijni
luj, guniidxzani yélnadaanlu. 3 Bibalaz-
duxhd che gubi' gaii resa'nu, gunili-
ireni lod xho huililajzlu xtidx Jesucrist,
xho basoobzalu xtidx Jesucrist. 4Xheti
stee diidx ni ruspaa lazi si'c rbaa laza
che racbed rusoob resa'nu redidxlii xten
Jesucrist.

5Dad Gayo, laaca cayujnlu che rac-
ndjlu renani rililajz xtidx Jesucrist, mase
dilu gumbeereni che ridddreni lojlu.
6 Arédjpreni lo resa'nu ni rdxagsa' ree xho
huinélajzlureni ndjza xho gucnéjlureni.
Laaca bejnlu gucnijlu resa'nu, badeedlu
xhi biquiinreni lo nejz che biriireni
rolijzlu. Si'cza nanab jiennu lo guiraa
resa'nu, nalajznu rebejn ni ruluii xtidx
Dios. 7Ruluiireni xtidx Jesucrist sa'csi
sanilajzreni Jesucrist. Xhet rca'direni lo
rebejn ni di chalilajz xtidx Jesucrist.
8Si'cza nanab gacnijnu rebejn ni riluii
xtidx Jesucrist nen garen-garen guejdx,
te si'c jienndnu xtzuun Dios guiraa re-
nani ruluii xtidx Dios.

Di Diétrefes niujn redzunsa'c

9Abaxhald te guijtz lo rexpejn
Jesucrist ro'c. Niluxh Diétrefes rlajz

guinibeeni lo resa'nu ro'c. Dini jiu
xtidxd. 10Ni'cni che guidzund ro'c,
naré sinid rediidxre lo resa'nu ro'c, che
guidxaag sa'nu ro'c. Didtrefes rniyaj
nard lo resa'nu ro'c. Dizani jiu resanu
che rdzujnreni ro'c. Dizani gusaan fiitu
resa'nu ni riddd ro'c, mase rlajz chu
tejtu fiireni. Luxh rlajzni gudxojnni
guidxagndjtu rebejn nani ruhuii resa'nu
ni ruluii xtidx Jesucrist.

11Sa'da ni rindlazd, na'c gunlu
redzunguijdx, bejn redzunsa'c. Nani
rujn dzunsa'c ni'c najc Xi'n Dios. Chutis
tej ni rujn redzunsa'c najc xpejn Dios.
Chutis tej ni rujn redzunguijdx, di ni'c
gumbee Dios.

Rniireni didxsa'c xcuent Demetrio

12Guiraa rebejn ganax didxsa'c rni-
ireni xcuent Demetrio, luxh huenliisi ru-
soobni xtidx Jesucrist. Sigajcza nara rnia
didxsa'c xcuentni. Najnlu guliipac redi-
idx ni rnié.

Rudeedni xtixtios

13Rlazi guinid xhidalduxhru diidx lo-
jlu, niluxh di rlazd gucuai rediidxga lo
guijtzre. 14Runi xhigab di gaclaa jiad-
huié lojlu, dxejcti jieinu diidx.

15Gulecdxi lajzlu. Rexamigwlu rux-
halreni xtixtios lojlu. Badeed xtixtios lo
tejga rexamigwa ro'c.

Guijtz Ni Bacuaa Judas

Judas cagucuaa loj renani agule Dios

Nard nacd Judas, ni rujn xtzuun

Jesucrist. Nard nacdza betz Ja-
coob. Cagucuai guijtzre loj renani agule
xtadnu Dios, renani sanidlazduxhni, nani
cayapcheeni par Jesucrist. 2Rniabid lo
Dios, gulaslazduxhruni la'tu, guscuecdx-
iduxhruni lastootu, gacnéjni la'tu, guni-
idxruni yélsanilajz.

Renani ruluii yalrusguee
(2 Pedro 2:1-17)

3Rebetzd nani sanilazi, che
cayunduxhd xhigab gucuad lojtu
xcuent yalruslaa lo rextojlnu ni

rajpnu, bend xhigab riojbru gucuai te
guijtz lojtu te gulidxdtu sudzu'tznu,
gapdzu'tztu yélrililajz ni basule'reni
par tejpas loj rexpejn Dios. 4Sa'csi
abiuxhiga'tz gaii bejn, renani galooli
gunii Dios sidddreni, niluxh sinitlojreni.
Najcreni bejn ni di chalilajz xtidx Dios,
najcreni  benguidxduxh, rutzuréreni
xcélracnédj Dios, rujnreni xtujy, sanireni
te yalnabandxuudx. Rbélazzareni
xpaxhuaannu nani rnibee loonu, Dad
Jesucrist.

5Mase anajntu guira'ti rediidxga tej-
pas, rlazd gusnad lajztu che gudejd
guldd Dad Jesucrist rexpejn Israel lo
guedx Egipto, dxejcti bagu'tni renani
di nililajz xtiidxni. ® Rexangl Dios nani
di nucuadiajg diidx, ni birii cadro
rlajz Dios chureni, reni'c basdu Dios-
reni cadro nacdiboo te cabidjzreni gun
Dios xcélguxhtisni lojreni. 7 Si'c bejnni
guedx Sodoma nidjza Gomorra néijza
reguedxbiz ni tre' gajxh ro'c, sa'csi be-
joreni dojl, reniguii guyundjreni niguii
birddx, regunaa guyunijzareni regun-
abirddx. Dxejc gudejdreni trabawduxh

Judas 1:16

huejcreni nen guiboo par tejpas xcuent
xtojlreni, ni'c najc te yélrulijdx loonu.

8Rebejn ni riu' lojtu naj najc si'c
reben galoo ni bejn dojl. Nabajnreni
si'c ni bisieedreni lo guiraa nani ruluii
yélrnixcal, ruxhinreni tiejxhreni,
rbilazreni xcédlrnibee Dios, rniyajzareni
rexangl Dios. Miguejl ni rnibeeru loj
rexangl Dios, che gudildiidxni bendxab
yejc tiejxh toMoisés, dini niniyaj
bendxab, alga réjpni: “Sugun Dad
Jesucrist yéalguxhtis lojlu.” 19Niluxh
rebejnga rniyajreni nicla ganreni
xhini'c rniireni. Niluxh nani racbeepac
rebejnga najc yélnajn nani nicla
niquiin nisieedreni, lala sa' nani rujnza
reguidxaa, ni xheti xcériejnni, reni'c
sujn nitlojreni.

11;Aii!  jRiazanureni!  Sanajlreni
xnezyuj Cain, luxh te gunreni gaan
meel ruxhunlireni rujnreni sa' dojl ni
bejn Balaam agujc xchero, ndjza sa'
dojl ni bejn Coré, ni gudilndj Dios,
luxh gunitlojni. 12Laareni najcreni te
xtuiduxh lo rexchej ni rajc guidoo,
direni guidxejb gauxchendjreni la'ty,
sa'csi xque'tisreni riureni. Najcreni si'c
te xcdjy ni xhet nisguij siddnéni, nani
sand bej nezree nezrec; najczareni si'c
te yagbigool nani di ninejxh xcaj lojni,
tio'p huélt agujtreni, najcreni si'c te yajg
ni abilidéddx. 13Laareni najc si'c nis ni
rdjs lo nisdoo, che cayajc te bidonduxh,
sda, siddadni, carii xtujyreni si'c réjs nis
lo nisdoo. Najcreni si'c bale' ni rtejb
xhaguibaa, rijreni lo te yilnacdiduxh ni
benchee Dios par tejpas.

14Xcuentza redee agunixgaaza Enoc
ni najc xagdodoo Adén, rédjpni: “Bahuii,
siddnd Dios xhidalduxh xanglni 15te
gunni yalguxhtis loj guiraa bejn te
gusacsiduxhni guiraa rebejn ni di gum-
bee Dios xcuent redolduxh ni bejnreni,
xcuentza redidxnaj ni guniyaj rebendol-
duxhre Dios.” 16 Rebejnre laa reni rmo-
jm, runduxhreni quej, rujnreni si'ctis ni

rlajz tiejxhreni, rniireni guiraloj didxnaj,
rniisireni didxsa'c loj rebejn te gun rebe-
jnga si'c ni rlajzreni gunreni.

Rulijdxni rebejn nani
ahuililajz xtidx Dios

17 La'tu, betza ni sanilaz, ridjl guinaj
lajztu rediidx nani gunii reapost xten
Dad Jesucrist, 18sa'csi guniireni lojtu:
“Nen redxelult che guibisac Jesucrist, su'
bejn ni suxhizndjreni rextidx Dios, su-
joreni si'ctis guisia' lajzreni.” 1°Redee
najc renani run rlia' rexpejn Dios lo
sa'reni; rinuuzareni ni yu' lo guedxliuj,
diza Xprit Dxan xten Dios cuddz nen
lastooreni.

20 Niluxh la'tu rebetzéd nani sanilazi,
coltioob loj xcélrililajztu ni sidad lo
Diostis, colnab lo Dios xcuent yélrnibee
xten Xprit Dxan xtenni. 2! Colguibajntis
lo yélsanilajz xten Dios, colsusintis lal
ni cayunlojtu yélrulaslajz xten Dad Je-
sucrist ni guniidx yilnabajn par tejpas.

22 Colgacndj renani di chalilazsa'c te
chalilajzpacreni xtidx Dios. 23 Colyac-
ndj sgaii te guibicajreni lo dojl, gu-
dobxhajxreni, colyejn xhigab lo guiboo
cayejcreni. Colyacndj sgaii bejn, colgu-
laslajzreni con yalrdxejb, niluxh col-
natiru te di guntu lagajc dojl ni rujnreni.
Gulélaz nani rujnreni, nani ruxhinreni.

Redidx lult

24 Colguilia'p xpala'n Dios nani racnij
la'tu didi jiajbtu lo dojl, nani rujn sajc
suutu lo xcédlrdimbicha' Dios, nayadu-
jtu, rbaduxh lajztu. 2°Yu' tejtis Dios.
Laatisni rajpni yélnajn te guslaani nu-
urnu lo dojl xcuent ni bejn xtadnu
Jesucrist. Colguilid'p xpala'nni, rajpni
guiralii yalrnibee, yalrdimbicha', ga-
looli, n3j naj, ndjza par tejpas. Sugacni
si'c.

Rediidx Nani Bacuaa Juan
Xcuent Recos Ni Churu Gac

Baluiloj Jesucrist lo Juan

Dee najc rediidx ni badeed Dios

loj Jesucrist te guluilojnini loj rex-
mosni, xcuent recos nani di gaclaa gac.
Jesucrist baxhal xanglni lo Juan, te
baluiini guiraa recosga lojni. 2Ni'cni
bacuaa Juan lo guijtzre guiraa xtidx Dios
nani baluii Jesucrist lojni, xcuent guiraa
recos nani bahuilojpacni.

3 Chicbaa renani rol guijtzre xcuent
recos ni churu gac, renani riuza redi-
idxga, renani rguchee rediidxga nen las-
tooni sa'csi sidddzungajxh redxej che
soob rediidxga.

Juan cagucuaa guijtzga
lo gajdz guidoo

4Nard nacd Juan. Cagucuaid guijtzre
loj guigajdz reguidoo ni tre' lo regién
Asia. Dios guspalajz la'tu, guscuecdxini
lajtzu, lagajc Dios ni sigajc najc nadxej,
sigajcza gujcni naii, sigajcza sajeni
par tejpas. Xca'zatu xcélruspalajz nij
xcélrbedxilajz guigajdz resprit ni suga'
guideb gabi cadro rnibeeni, 5 néj xcilrus-
palajz, xcalrbedxilajz Jesucrist nani gu-
nilii diidx ni badeed Dios lojni, nani
ganiddoo gubansac lo rebengut, nani
rnibeeza lo guiraa rereii loj guedxliujre.
Laani sandlazduxhni nuure, laani rudzu-
cajni xtojlnu con xtiejnni. ® Laani bejnni
gacnu te benro, te guedxro, gaczanu bix-
hojz lo Dios Xtadni. Suchéd'p xpala'nni,
suga'pni yidlrnibee par tejpas. Sugacni
si'c.

7 iColgacbee! Laani sibisacni lo rex-
cdjy, luxh guiragajc rebejn suhuii lo-
jni, négajc renani gudzujd cud' xcustiini.
Guiraa rebejn guedxliujre soon xcuentni.
Si'cti, sugacni si'c.

Apocalipsis 1:17

8__Nar4 nacé ganid, nacéza lult, si'c
najc reletr A con Z —rnii Dad Dios—.
Naband nadxej, sigajcza guband naii,
sigajcza sibané par tejpas, dipacna gaca
ste'ca. Rapa yalrnibeduxhru lo chutis.

Bahuii loj Jesucrist
lo xcalrdimbicha'ni

9Nard, Juan, bejtztu, ndjza ni cad-
edndjtu trabajw xcuent Jesucrist, ni
riundjzatu cadro rnibee Dios, ni rsi-
udzutznéjzatu lo xtidx Jesucrist, guyu'd
lo yuj nani tre' lo nisdoo, ni laa Patmos.
Ro'c baxhalreni naré pres sa'csi basule'a
xtidx Dios néjza diidx xcuent ni bejn Je-
sucrist lo guedxliujre. 10 Te dumingw, lal
ni cayuniii Dios, guzaci astoo canixcali,
dina niacbei caro yu's, dxejcti nez detza
biejn diagd xse' te ni gunii dipduxh, as-
too te trompet, 11 najni lo&:

—Naréd nacd ganiddoo, nacédza lult.
Lo te guitzro bacuaa nani fiilu, dxejcti
baxhal guijtzga loj guigajdz guidoo ni
yu' nez Asia, nen reguejdxre: Efeso,
Esmirna, Pérgamo, Tiatira, Sardis,
Filadelfia, nédjza Laodicea.

12Dxejc gubired te bahuid chuni'c
canii lod. Che gubired bahuid lo gajdz
gandilier oor. 13 Galiii guigajdz recan-
dilieerga, suga' te ni najc Xi'n Dios nani
gujc Xi'n Niguii, najcwni te lajd ni rdzujn
lo ni'lini, lastoozani naliib te cinturon
gulajg ni najc ganaxduj oor. 14Yejcni
ndjza xquidxejcni najczareni nolbdj si'c
xquichlajd xiil, nolbj si'c yejg. Dxejcru
rbebajl lojni. 1> Ni'ni rdimbicha' si'c guiib
ni laa bronz che cayejcni lo guiboo.
Xse'ni riejn nadipduxh astoo che ridjt
nisro nen regueuu. 16Ladbee ca' naani
gajdz balxhaguibaa; ro'ni rii te espaad
ni guiro'p laad caj ro'ni; dxejctiru lojni
rujn si'c rujn loj gubijdx che cagusanijni
guideb lagaa.

17 Che bahuii lojni, biabrlo nez lojni
si'c te bengut. Dxejcti batzuubni naani
xladbeeni yecd, dxejc guniini lo4, najni:

—Na'c guidxejblu, naréd nacé ni gubajn
galooli, nard nacdza ni guibajn lult.
18 Nard nacé ni nabajnpac; gutd, niluxh
naj nabana par tejpas. Rapa yalrnibee lo
yéalgujt néjza lo gabijl. 19Ni'cni bacuaa
recos ni abahuiilu, nani cayajc naj,
nidjza nani churu gac. 2°Dee najc laa
yalxhiga'tz xten regajdz balxhaguibaa
ni bahuiilu lo nad ladbee ndjza rega-
jdz gandilier oor: guigajdz balguibaa
sdlojni xangl Dios xten reguidoo. Dx-
ejc gajdz gandilieerga sdlojni guigajdz
reguidooga.

Rediidx nani chia loj
rexpejn guidoo Efeso
2 Dxejcti najni loé:

—Bacuaa rediidxre lo xangl Dios
xten guidoo FEfeso: “Nani ca' guiga-
jdz balxhaguibaa naani ladbee, nijza
nani rsiaj galdii guigajdz gandilier oor,
rnii rediidxre lojtu: 2Nard numbei
xhi redzuun rujntu, xhi trabajw rde-
jdtu rujntu dzuunga, ndjza xho rsi-
udzu'tztu. Dizatu guchagsa'tu benlat-
siaj; ndjza bala'tztu xho rujn rebejn
nani rniireni najcreni apost ni rnii
xtidx Dios, luxh direni gac, luxh la'tu
gucbegajctu cagusgueereni bejn. 3Rsi-
udzu'tztu, rujntu huant xcuent xtidxa,
gajdtu guidxajg. 4Empac yu' te quej ni
rbe'cd xcuenttu: dirutu chanélajz nara
si'eni huinilajztu nari ganiddoo. ® Ni'cni
colguzaa lajztu caro banijttu, colgusiejch
lajztu, colyejn lagajc redzuun ni bejntu
galoo che guslojtu huililajztu xtidxa.
Palga ditu gusiechlajztu, sudzucai xcan-
dilieertu cadro sugamni. ®Laaca rujntu
rbilaztu xtzuun rebejn ni laa nicolai-
tas, sa'csi ndjza nara rbixlaza xtzuunreni.
7 Nani yu' diajgni te cuadiajgni diidx, su-
cuadiajgni diidx ni rnii Sprit Dxan xten
Dios loj reguidoo: loj renani gun gaan
lo dojl, gudedé gauni ninejxh ni rcaj lo
yajg yalnabajn, ni yu' xhaguibaa cadro
yu' Dios.”

Rediidx ni rniini loj rexpejn
guidoo ni yu' Esmirna

8 Dxejcti najni lod:

—Bacuaa rediidxre lo xangl Dios xten
guidoo ni yu' Esmirna: “Nani najc ganid-
doo, nani najcza lult, nani agujt, dxejc-
tiru gubansacni par tejpas, rnii diidxre
lojtu:  Nar4 nané xho cadejdlu trabajw,
nandza guxilii rajplu, niluxh nez loj Dios
yu' xhidajl xhixtenlu. Nandza yu'reni
rniyajlu. Reni rniyajlu rniireni najcreni
rexpejn Israel, luxh direni gac. Najcreni
xpejn xquidobéz bendxab. 19 Na'c guidx-
ejblu trabajw nani agojl tedlu. Aree
bendxab gusil gaii sa'tu nen latzguiib,
te gacbeeni don la guliitu ahuililajztu
xtidx Dios, te tedzatu trabajw tzuu dxej.
Colgutip lajztu mase guettu, dxejcti nara
gunidxi te coron xten yalnabajn. 11 Nani
rlajz cuadiajg diidx sucuadiajgni diidx ni
rnii Sprit Dxan xten Dios loj reguidoo:
nani gun gaan lo dojl, xhet gundi yalgujt
ni rojpga lojni.”

Rediidx ni rniini lo rexpejn
guidoo ni yu' Pérgamo
12Dxejcti najni loé:

—Bacuaa rediidxre lo xangl Dios xten
guidoo ni yu' Pérgamo: “Nani ca' spaad
ni caduxh ro'ni guiro'p laad rnii redi-
idxre lojtu: 13Naré nané caro rbéjztu,
rbéjztu lo guejdx cadro rnibee Bendxab.
Rsiudzu'tztu xcuent xtidxd. Laltis rsi-
udzu'tztu rililajztu xtidxd, mase nen
redxej cheni bagu'treni Antipas, ni gu-
nii diidx xcuenta, nani gusudzutzpac nez
lod, nani bagu'treni nen guejdx cadro
rnibee Bendxab. 14 Niluxh yu' tiop-chon
xtojltu. Lojtu nadxaag gaii bejn ni rujn
si'c bejn toBalaam agujc xchero. Laani
baseedni Balac xho gunni te jiajb rex-
pejn Israel nen dojl, baseednireni gau-
reni recos ni gurej lo dxan nez loj re-
banéjb, baseedzani rexpejn Israel gues-
néjreni chutis gunaa. 1°Sigajcza nadx-

aag lojtu gaii bejn ni riu rediidx ni rusule'
reni laa nicolaitas. 16 Colgusiechxgaa la-
jztu, te di jidlgaci lojtu te gucuanidreni
spaad ni yu' ro'd. 17Nani rlajz cuadi-
ajg diidx, sucuadiajgni diidx ni rnii Sprit
Dxan xten Dios loj reguidoo: renani gun
gaan lo dojl, lojni gudeda yétxtiil ni laa
mana ni yuchee-xhiga'tz. Sudedéza lojni
te guibdz ni najc nol, lojni caj te lajni ni
nacoob, nani rutru racbeedi, xtebtis nani
xca'ni.”

Rediidx nani rniini lo rexpejn
guidoo ni yu' Tiatira

18 Dxejcti najni loé:

—Bacuaa rediidxre lo xangl Dios xten
guidoo ni yu' Tiatira: “Xi'n Dios nani
rbebajl balojni, ni rdimbicha' ni'ni si'c
bronz, ni'c rnii rediidxre lojtu: 12 Anani
xtzuuntu, sandlajztu sa'tu, nand xho
rililajztu xtidxd, xho racndjtu resa'tu,
nédjza xho rsiudzu'tztu, runduxhtu huant.
Nanéza cayujntu dzunroru naj loj ni be-
jntu che guslojtu. 29 Niluxh yu' xhicuent
rdxe'cha lojtu. Recdjbtu riu'tu loj te gu-
naa ni laa Jezabel. Laani rniisini najcni
te profe't, gunaa ni rnii xtidx Dios, rus-
gueetisni bejn. Luxh xcélruseedni cagus-
gueeni rexpend nani ahuililajz xtidxa,
te naj rujnreni cosguijdx, si'c yélres-
ndj ni di gac chailni, rajwzareni nani
gurej lo dxan xten rebanijb. 2! Ag-
uldzd xchej te gusiechlajzni, gusaanni
gunni dojl, luxh naaddini gusiechlajzni
xcuent redzunguijdx ni rujnni. 22Luxh
palga laani dini gusaan gunni redzuun
nani rujnni, nard siguixini, gudeda te
yalracxhuro. Luxh sutedd trabajwduxh
guiraa renani bennéjni dzunguijdx palga
direni gusiejch lajzreni, palga direni
guchaa xmoodreni. 23 Sugutxhii, sunit-
loa rexi'n gunaaga, te si'c gacbee guiraa
rebejn ni yu' nen reguidoo nard nacd
ni rula'tz rexhigab ni yu' xcériejnreni,
ndjza yaélrililajz ni yu' nen lastooreni.
Te gacbeezareni nard sunidxd lo tej-

gatu ni ridjl xca'tu xcuent redzuun
ni rujntu. 24Dxejc loj guiraa reni yu'
lo guedx Tiatira, la'tu ni di guirinajl
xnezyuj Jezabel, la'tu ni di gumbee nani
rniireni najc recosduxh xten bendxab,
xhetru rniddi lojtu, dirunad gutald xtzu-
untu. 25 Colyapdzu'tz rextidxd nani ara-
jptu dxejli ni guibisacd lojtu. 26 Nani
gun gaan lo dojl, ndjza nani cagu-
soob xtidxd dxe lultli, lojni sudedd yal-
rnibee te guinibeeni renacion. 27 Si'cni
baniidx Xtadd yélrnibee lod, sudeda
yéalrnibee lojni, te guinibeeni guiraa re-
ben guedxliuj, gunndjni yalguxhtis lo-
jreni te barguiib si'c rujn ni runchee
guesbajn, rlia'ni guiraa regues nani xhet
sajedi. 28 Sunidxiza bale' xhaguibaa ni
rii rsildoo (ni séloj guibannijnu Dios).
29Nani rlajz cuadiajg sucuadiajgni di-
idx ni rnii Sprit Dxan xten Dios loj
reguidoo.”

Rediidx nani rniini lo rexpejn
guidoo ni yu' Sardis
Dxejcti najni loa:
3 —Bacuaa rediidxre lo xangl Dios
xten guidoo ni yu' Sardis: “Si'c naj
nani rajp guigajdz Sprit xten Dios nij
guigajdz rebal xhaguibaa: Nard nani
guiraa redzuun nani rujntu, rnii rebejn
nabajntu, niluxh naréd nani ascanu agu-
jttu, dirutu gun xtzuni. 2Colguibajn,
colgula'tzru nani rapsijctu xcuent rex-
tidxd nani ameer nitloj nen lastootu.
Naréd ruhuid ditu niunsa'c dzuun xtend
nez loj Dios. 3Colgusnaj lajztu redi-
idx ni basule'reni lojtu, nani abacuadi-
ajgtu, colgusoob rediidxga, colgusiech
lajztu. Palga ditu guibajn, palga ditu
guchaa xmoodtu, sidzund nez lojtu si'c
te gubaan, nicla gaantu cor guidzuni
lojtu. #Niluxh yu' gaiisi bejn lo guedx
Sardis nani naya, nani gajdreni gun dojl.
Sajcwreni ladnolbdj te sandreni nard xh-
aguibaa, sa'csi laareni sibyéjlreni. 5 Nani
gun gaan lo dojl, ni'c sajc gacwni ladnol,

luxh dizana guche'ni lajni loj xlibr cadro
caj laj renani sibajnnéj Dios par tejpas.
Sicdpédza nez loj Xtadd nédjza nez loj
guiraa rexquixhajgni, bejnga najc rex-
peni. ®Nani rlajz cuadiajg diidx, sucua-
diajgni diidx ni rnii Sprit Dxan xten Dios
loj reguidoo.”

Rediidx nani rniini lo rexpejn
guidoo ni yu' Filadelfia

7 Dxejcti najni lo4:

—Bacuaa rediidxre lo xangl Dios xten
guidoo yu' Filadelfia: “Nani najc dxan,
nani najc guliipac, nani rajp xlidii to-
David (ni sdloj guiragajc yélrnibee), nani
che ruxhalni, rut rusduudi, nani che
rusduuni, rut ruxhaldi, laani rniini di-
idxre lojtu: 8Naréd nana xhini'c rujntu.
Si'c te puert ni naxhal, ni rut rusiudi,
si'cza sunidxa yélrnibee lojtu te gusule'tu
xtidxd, rutliidi sajc gusduu ro'tu. Mase
guxii nadip-nadaantu, atu canii xtidxa,
ditu cuatzlajz xtidxd. °Suhuiitu xho
gunid rebejn ni yu' lo guidobdz xten
bendxab. Rniisireni najcreni xpejn Is-
rael, luxh direni gac; rusgueereni bejn.
Nard sundpac jiddzuxhijbreni nez lo-
jtu, sunédza gacbeepacreni sanidlazduxha
la'tu. 19Sa'csi basoobtu xtidxd ni gu-
nibed sutijptu, na'c jieedtu, ni'cni nara
sacnddzatu che guidzujn dxej tedtu tra-
bajw. Luxh orga ameer guidzujn lo
guideb guedxliuj, luxh sidejd guiraa re-
ben guedxliuj trabajw, te guibee re-
bensa'c lo reben guedxliuj. 11 Nard di
gaclaa jidld; gopdzu'tz ni rajptu, te rut
gudzucajdi ni gunidxd xca'tu. 12Nani
gun gaan lo dojl, nard gunéni si'c te pilajr
nen xquidoo Xtioozd, nalajznu, sajcni te
bejn nani gac guinibee cadro yu' Dios.
Sibajnni ro'c par tejpas, diruni guirii ro'c.
Lojni gucuad laj Dios ndjza laj guejdx
xten Dios ni najc Jerusaléncoob, nani
guirii xhaguibaa cadro yu' Dios; lojni su-
cuaidza lad ni najcza nacoob sa'csi najcni
xpend. 13Nani rlajz cuadiajg diidx, su-

cuadiajgni ni rnii Sprit Dxan xten Dios
loj reguidoo.”

Rediidx nani rniini lo rexpejn
guidoo ni yu' Laodicea

14 Dxejcti najni loé:

—Bacuaa rediidxre lo xangl Dios xten
guidoo ni yu' Laodicea: “Nani laa Amén
(ni séloj sugacni si'c), nani najc testi-
igw ni rniliipac, ni di cuddz guini-
ini didxliiga, nani gulédxtiej guedxliu-
jre ndj guiralii ni benchee Dios, laani
rniini scree: 1°Nan# redzuun ni cayu-
jntu. Ditu sasa'c lo xnezyud, dizatu
cudlaz xnezyud. jMaldii guntu tejni o
steeni! 16Ni'cni, sa'csi najctu si'c nis-
tiib, ditu gac si'c nisnajl, niclaza gactu
si'c nislaa, sibiro'a la'tu. 17 Sa'csi rniilu:
Ri'cw nard, rapd xhidalduxh xhixtena,
xhet rquinddi. Luxh dilu gan xhet ra-
jpdilu, alga najclu ben gubijn, te ben
probduxhlu, di lojlu jien, luxh suga'lu
xhabéélu nez lo Dios. 18 Ni'cni rulidxélu
siilu lod oor xtend nani agudejd lo gui-
boo te gaclu ri'cw; gusii lod ladnol
gacwlu, te di guitujylu suulu xhabaaluy;
gusiiza unguent lod te chii balojlu, te
jien lojlu. 1° Rebejn nani sanilazi, reni'c
rulidx4, runéza riareni che et laadi rujn-
reni. Ni'cni colséblajz; colgusiejch lajztu.
20 Colhuii, ana suga'd roxld' lastootu, ca-
gusezd, cabedxa'd. Palga yu' chu tejtu
ni jiejn diajgni xse'd, guxhalni xpuert
lastooni, siu'd lastooni, te gacné'éini, te
guibansa'czani nez lod. 21 Loj nani gun
gaan lo dojl, lojni gudedd guiniben&jni
nard xhaguibaa, sa'csi ndj nard abeni
gaan lo dojl, ni'cni gureniii Xtadi cadro
rnibeeni xhaguibaa. 22 Nani rlajz cuadi-
ajg diidx, sucuadiajgni diidx ni rnii Sprit
Dxan xten Dios loj reguidoo.”

Cald'preni xpala'n Dios xhaguibaa

Che gulujx bacuad rediidxga, guldsa
lod, bahuii astoo naxhal ro puert xh-
aguibaa. Dxejcru gunii xse' nani biejn

diagd ganiddoo, nani riejn si'c xse' te
trompet, najni loa:

—Hud'p, gudaa ree, te guluid lojlu re-
cos ni churu gac che luux gac recosre.

2lagajc dxejc astoocanu si'cni huij
sprit xtend xhaguibaa. Ro'c bahuid te
yagxhilro cadro rbej nani rnibee xh-
aguibaa, luxh ro'c sobga' nani rnibeeni.
3Nani sobga' lo yagxhilga, rienni si'c te
guisa'c ni rbebalsejs, si'c reguisa'c ni laa
jaspe, ndj cornalina. Guideb gabi yagx-
hil cadro rnibeeni dejd te xquitgubi-
jdx ni rbebalsejs si'c guisa'c ni laa es-
meralda. 4Guideb gabi cadro rnibeeni
suga' sgalbitajp yagxhil, loj reyagxhilga
sobga' galbitajp rebengool, najcwreni
ladnol, yu' coron oor yejc tejgareni.
5Nez lo yagxhilro cadro rnibeeni rii
reydlrdinya' ndjza guzii. Nez loj cadro
rnibeeni cayalguij gajdz bajl ni najc
gajdz Sprit Dxan xten Dios. ®Nez loj
cadro rnibeeni yu' astoocanu te nisdoo ni
rien si'c te guihuanro, rdimbichasejsni.

Galaii yagxhilroga ndjza guideb gabini
suga' tajp man, guideb nez lojreni néjza
nez dejtzreni yu' balojni. 7 Manganidga
najc si'c te lion; man ni rojpga najc
si'c te gonbdz; man ni riojnga rujn lo-
jni si'c rujn loj te niguii; man ni rdajpga
najcni si'c te bisiro cagutajt xhaguibaa.
8Niluxh guidap remanga tejgareni yu'
xho'p xhigareni, guideb gabireni, néj nez
nenreni liguidxa balojreni, niluxh direni
gusilajz, dxej-yail caniireni:
Dxan, dxan, dxan najc Dad Dios ni rajp

yéalrnibeduxh,
nani yu' galooli, nani yu' naj, nani churu
jidad.

9Guidap remanga rlid'preni xpala'n
Dios, rusuxhijbreni rajnrenini,
rdeedzareni xquixtios loj nani rnibee
par tejpas. 19Dxejc  guigalbitap
rebengool, suzuxhijbzareni loj nani rbej
lo yagxhilro, te ganreni nani nabajn par
tejpas. Sucuaareni xcoronreni nez loj
xyagxhilroni, siniireni lojni, sdjpreni:

350

Apocalipsis 5:8

I1Dad Dios baxhuaannu, Guejbpaclu
ridjl xca' guiraa rebala'n, guiraa
reyalruzuxhijb, guiraa reyalrnibee,

sa'csi Guejblu guldxtiej guira'ti nani yu'
naj,

yu'reni sa'csi rlajz Guejblu chureni,

ni'cni benchee Guejblu guiraareni.

Te guijtz nij te ni najc Xiil xten Dios
5 Dxejcru nard Juan bahuid lo nani

sobga' lo yagxhilroga. Naani ladbee
ca'ni te libr, najeni si'c te biliu guijtz.
Caj diidx nez lojni caj diidx nez dejtzni,
nadxe'ni, caj gajdz seii lojni. 2Dxejcti
bahui lo te xangl Dios ni nadipduxh, dip
guniini, najni:

—¢Chuni'c ridjl guxhal
¢Chuni'c ridjl gutiijs reseiire?

3Niluxh nicla tej bejn di nidx&jl ni
ridjl gutidjs reseiiga te guxhalni gui-
jtzga; nicla xhaguibaa, nicla lo guedxli-
ujre, nicla xhajidt nez nen guedxliuj.
Niclaza nidxdjl chu niajc nuhuii lo gui-
jtzga. 4 Nard ronduxha sa'csi nicla tej rut
ridjldi gutidjs reseiiga, niclaza ni rigjl gol
guijtzga, niclaza ni ridjl fiitis lo guijtzga.
5 Dxejcti gunii te bengool loa, najni:

—Na'cru goonlu. Bahuii gan, niguii
ni rniireni Lion, xagdoo toJuda, xag-
doo toDavid, abejnni gaan lo yilgujt ni'c
naj ridjl guxhalni guijtzga, gutidjszani
guigajdz reseiiga.

6 Dxejc bahuid nez cadro suga' yagx-
hilroga ndj guidap remanga, néj cadro
suga' guiraa rebengool luxh te galii-
iga suga' tej ni najc Xiil xten Dios, as-
too abagu'trenini. Sojb gajdz xca'chni
ndjza gajdz balojni, ni najc gajdz Sprit
xten Dios nani ruxhalni guiraa nez lo
guedxliuj. 7Laani gubigni, cua'ni gui-
jtzga, gulddnini naa ladbee xten nani
sobga' lo yagxhilroga canibee. 8Che
cua'ni guijtzga, guidap remanga néjza
guigalbitap rebengool bazuxhijbreni nez
loj Xiilga. Tejga rebengoolga ca' te arp,
ca'zareni taz oor guidxa te ni najc si'c

guijtzre?

yaal. Yaalga najc guiraa reyéilrbejdx,

yélrniab xten rexpejn Dios. 2 Cayolzareni

te dicoob ni najc scree:

Guejblu sacduxh,

ridjlpac xca' Guejblu guijtzga,

gutidjs Guejblu reseiiga, sa'csi bagu't
rebejnlu,

ndjza xtiejnlu gudijx xcuent bejn lo Dios.

Gudijxlu xcuent bejn ni najc garen-garen
raz,

ni rnii garen-garen didxsaj,

ni siddd garen-garen guejdx lo garen-
garen ladxbejn.

10 Badeedlu gacreni reii ndjza bixhojz lo
Dios.

Laareni sinibeereni reben guedxliu;j.
11 Che bahui, biejn diagi xse' xhidal-
duxh xangl Dios ni suga' guideb gabi
yagxhilro cadro rbej nani rnibee, nijza
xse' guidap reman, néjza xse' guiraa re-
bengool. Luxh di gacdi guigab xangl
Dios ni tre' ro'c sa'csi xhidalduxhtej
najcreni, xhidalduxh miyon najcreni.
12 Dipduxh najc xse'reni, caniireni scree:
Sacduxh Xiil nani bagu'treni,
ni'c ridjl xca'ni yélrnibeduxh, yélrap-
duxh, yédlnanduxh, ydlmilagwr.

Ridjlza guilid'pnu xpala'nni, guzuxhi-
jbnu lojni gannuni, gudeednu xquix-
tios lojni.

13Dxejcti biejn diagd xse' guiraga-
jereni, guiraa reni benchee Dios ni
yu' xhaguibaa, ndj guiraa reni yu' loj
guedxliujre, nédjza guiraa reni yu' xhajidt
nez nen guedxliuj néj lo nisdoo, biejn di-
agéa caniireni scree:

Loj nani sobga' lo yagxhilro cadro
rnibeeni,

ndjza loj ni najc Xiil xten Dios, laatisni
sacduxhni,

guilid'pnu xpala'nni, guzuxhijbnu nez lo-
jni gannuni,

gabzanu rinibeeni par tejpas.

14 Dxejcti guidap remanga rnigajcreni
scree:

—Sugacni si'c.

Dxejcti guigalbitap rebengool bazux-
hijbreni nez loj nani nabajn par tejpas,
gojarenini.

Guigajdz reseii
Dxejcti bahuid loj ni najc Xiil xten
Dios. Batidjsni tej seiiga. Biejn diaga
gunii tej lo guidap remanga, luxh che gu-
niini riejn xse'ni si'c che ni canii guzii,
najni loa:

—Gudaa te fiilu.

2Dxejc bahuid lo te cabai nol. Nani
bijb dejtzni ca' te arcw nani rucuaa
fle'ch. Badeedreni te coron lojni. Biriini
cayujnni gaan te chanuutis gunni gaan.

3 Che batigjsni ni rojp seiiga, biejn di-
agd gunii ni rojp manga, najni loa:

—Gudaa te fiilu.

4Dxejc bahuid lo te cabai xniaa.
Loj nani bijb cabai xniaaga badee-
dreni yélrnibee gudzucajni yilnadoo,
yélrbedxilajz, lo guedxliujre, te ju't sa'
rebejn. Badeedreni te spadro cua'ni.

5Dxejcti che batidjsni ni riojn seiiga,
biejn diagéd gunii ni riojn manga, najni
loa:

—Gudaa te fiilu.

Dxejc bahuii lo te cabai yas. Nani bi-
jbni naazni te balans. ®Biejn diagd as-
too galdii guidap remanga, birii xse' te
ni canii scree:

—Tej kil xob xca'lu gunlu dzuun teb-
dxej; chon kil salbaad xca'lu gunlu dzuun
tebdxej. Niluxh na'c guhuallu bin niclaza
se't.

7 Dxejcti che batidjsni ni rdap seiiga,
biejn diagd gunii ni rdajp manga, najni
loa:

—Gudaa te fiilu.

8 Dxejc bahuii lo te cabai gojtz. Nani
bijbni laa yalgujt, luxh dejtzni siddnal-
gajc ni rnibee gabijl. Gula'ni rebejn ni re'
lo guedxliujre gujcreni tajp gala', dxejc
loj redee badeedreni guinibeereni lo te
cuaa rebenguedxliuj te ju'treni rebejnga

con spaad, ndj yalrliaan, néj yalracxhuu,
ndjza remanduxh ni yu' dajn.

9Dxejcti che batidgjsni ni rajc gaii
seiiga, bahuid nez ni' xpidndxan Dios,
ro'c naga' xaim rebejn nani bagu'treni
sa'csi huililajzreni xtidx Dios, néjza
sa'csi gusutijpreni basule'reni xtidx Dios.
10Dipduxh caniireni, canabreni lo Dios,
réjpreni:

—Dad, ni najc Dxan, ni najc guli-
ipac. ¢Gucli cuddz, gaclaa gun Gue-
jblu yélguxhtis loj reni bagu't nuure lo
guedxliuj te quiixreni ni bejnreni?

1 Dxejcti cuareni te ladnolbdj gojt
tejgareni. Dxejc rdjpreni lojreni cudzsi-
jereni, gusilajzreni, lal ni guiza' resa'reni
ni rusule' xtidx Dios, ni churu gugu'treni
sigajc bagu'treni laareni.

12Bahuidiza cheni batidjsni ni rajc
xho'p seiiga, luxh gujc te xuduxh, bi-
gasboo loj gubijdx si'c te ladyas, sas
bdii gujc guidebni si'c rejn. 13Rebajl
ni yu' xhaguibaa bitejbreni lo guedxli-
ujre, si'c rtejb rebetz yagxhejn che rus-
niib te beduxh yajgga. 14 Dxejcti gunitloj
guibaa si'cni rnitloj te guijtz che re'ni, ra-
jeni te biliu. Guiraa redajn néjza reyuj ni
re' galdii lo nisdoo biniibreni, bidxaa xla-
jdreni. 1°Ni'cni guiraa reben guedxliuj,
rebejn nani rnibee, ndjza rebenro, néjza
recapitan, ndjza reben rapduxh, néjza re-
ben ni nadiplajzreni, néjza remos, ndjza
renani rut lojdi yu'reni, guiragajcreni
baxunreni, huicuatzlojreni nen rebilida
nen redajn. 16 Dxejc rédjpreni loj redajn,
loj reguilaj:

—Colguitejb yejcnu, colgucua'tz nu-
ure loj nani rbej lo yagxhilro xhaguibaa
ndjza loj yélguxhtis xten nani najc
Xiil xten Dios. 17 Sa'csi abidzujn dxero
xten xcalguxhtisni, ¢chuni'c sajc suu nez
lojni?

Tegayuu tiubitajp mil rexpejn Israel

Dxejcti bahuid lo tajp xangl Dios
7 ni suga' loj guidajp laad guedxliuj.

Caguscuddzreni guidajp rebej xten
guedxliuj te xhet bejdi guibi' lo
guedxliuj nicla lo nisdoo niclaza yejc
reyajg. 2Bahuid lo stee xangl Dios, ni
siddd nez cadro rliejn gubijdx, ca'ni seii
xten Gueb Dios ni nabajn par tejpas.
Dipduxh guniini lo guidap xangl Dios
ni rajp yalrnibee te gunreni daan lo
guedxliuj, ndjza lo nisdoo. 3Ré&jpni
lojreni:

—Gulézsijctero, lal ni guicuaanu te
seen lo cuaj reni najc xpejn Dios, te dx-
ejcru sajc guntu daan lo yuj, néj loj nis-
doo, nij loj reyajg.

4Dxejcti biejn diagd najreni bal bejn
guyu' seenga lo cuajreni, basa'reni
tegayuu tiubitajp mil bejn ni bibee loj
rexpejn Israel. 5Loj rexpejn Juda bibee
tzubitio'p mil; loj rexpejn Rubén bibee
tzubitiop mil; loj rexpejn Gad bibee
tzubitio'p mil; ®loj rexpejn Aser bibee
tzubitio'p mil; loj rexpejn Neftali bibee
tzubitiop mil; loj rexpejn Manasés
bibee tzubitio'p mil; 7loj rexpejn
Sime6n bibee tzubitio'p mil; loj rexpejn
Levi bibee tzubitiop mil; loj rexpejn
Isacar bibee tzubitio'p mil; 81loj rexpejn
Zabulén bibee tzubitio'p mil; loj rexpejn
José bibee tzubitio'p mil; loj rexpejn
Benjamin bibee tzubitio'p mil.

Benguixhuj ni najew ladnolbdj

9Dxejcti bahuid lo xhidalduxh bejn,
benguixhuj, nicla tej bejn digacdi gula-
breni. Garen-garen ladx-bejn sidddreni,
garen-garen najc lajdxreni, ndj raz xten-
reni, ndj xtiidxreni. Suga'reni nez loj
yagxhilro xten ni rnibee, ndjza nez lojni
ni najc Xiil xten Dios. Najcwreni ladnol-
bdj, ca'zareni zijn. 19Dipduxh rniireni,
rajpreni:
Dios ni rnibee lo yagxhilro, néjza nani

najc Xiilre,

baslaareni nuure lo xtojlnu.

11 Suga'za guiraa rexangl Dios guideb
gabi yagxhilro cadro rnibeeni, nijza

guideb gabi rebengool ndjza guidap re-

manga, dxejcti bazuxhijbreni, basajbreni

lojreni nez lo Dios, 12 réjpreni:

Sugacni si'c. Loj Xtiostisnu colye'tz
sacduxhni;

colguilid'p xpala'nni;

laatisni rajpni yélnajn;

lojtisni colgudeed xquixhtios, laatisni
colgan,

colsuxhijb lojni; laatisni rajpni yalrnibee
ndjza yalmilagwr.

Sugacni si'c par tejpas.

13 Dxejc gunii te bengool lod, najni:

—Renani najcw reladnolbijre, ;chu
najcreni? ¢Casidddreni?

14 Dxejcti rdpd lojni:

—Dad, anajn Guejblu.

Dxejc najni loa:

—Redee najc renani agudejd yaltra-
bajwduxh, renani abia rextojlreni sa'csi
xtiejn Xiil xten Dios agudijx xtojlreni.
15 Ni'cni suga'reni nez loj yagxhilro xten
Dios dxej-ydil cayujnreni xtzuunni nen
xquidooni. Ni'cni sacndj nani sobga' lo
yagxhilroga guiraa renani suga' nez lo-
jni, sundjtisni laareni. 16 Dirureni guili-
aan, niclaza jiojlreni, diza gubijdx guze'c
lojreni, dizareni gacnanlaa. 17 Sa'csi nani
najc Xiil xten Dios ni sobga' galiii loj
yagxhilro xten Dios, laani cayajpnireni
si'c xilbéz, sindnireni cadro yu' nisya ni
rudeed yidlnabajn par tejpas. Suspijdz
Dios nisbee balojreni, dirureni goon par
tejpas.

Ni rajc gajdz seiiga

Che batidjsni ni rajc gajdz seiiga,
8 gucdxi xhaguibaa si'cti med or. 2Dx-
ejcti bahuid loj guigajdz xangl Dios
ni suga' nez loj Dios. Lojreni badee-
dreni gajdz trompe't. 3Dxejctiru biddd
stee angl, ca'ni te bacue ni najc ganax
oor, bazujnini nez loj pidndxan. Badee-
dreni lojni naclejn yaal te cachaagnini
loj guiraa rextidx xpejn Dios ni rniireni
che rbedx-rniabreni lo Dios, te checni

lo pidndxan ni najc ganax oor, ni yu'
nez loj yagxhilroga. 4 Dxejcti gujxhga né-
gajc rextidx rexpejn Dios, birii ladsnaa
xangl Dios ni ca' bacue, huéd'preni nez
loj Dios. °>Dxejcti lagajc anglga cua'ni
guiboo ni dzuub lo pidndxanga, bacha-
jni bacue, dxejcti baslojnini lo guedxliu;j.
Dxejc guyu' te guziduxh, bidinyaduxh,
gujcza te xuduxh.

Retrompe't

6 Dxejcti guigajdz rexangl Dios ni ca'
guigajdz retrompe't, guzusinreni te guis-
loj golreni retrompe'tga.

7Che bil trompetganid, guixob nij
guiboo nu'chreni rejn gusloj cayajbreni
loj guedxliuj. Dxejcti huejc ni riojn la'
guedxliuj, huejcza ni riojn la' reyajg
nédjza guiralii recuaan.

8 Che bil ni rojp xangl Dios trompe't ni
ca'ni, ascanu yu' chu bacuaani biajb si'c
te danro ni cayejc loj nisdoo. Dxejcti gujc
ni riojn la' nisdoo si'c rejn. ° Dxejcti gujt
ni riojn la' rebdjl ndj guiraa reman ni yu'
loj nisdoo. Gunitlojza ni riojn 1a' rebarcw
ni sazaj lo nisdoo.

10 Che bil ni riojn xangl Dios trompe't
ni cani, biajp te balro xhaguibaa,
cayejcni si'c te balguejd. Bitejbni loj ni
riojn la' regueuu, néjza cadro rliejn nis.
111.aj bajlga najc Ajenjo, ni siloj te cos
ni nanladuxh. Ni riojn la' nis gujc nis
nanladuxh. Dxejcti gujt xhidalduxh bejn
xcuent nisnanlaaga.

12 Che bil ni rdajp xangl Dios trompe't
ni cani, guxhijn ni riojn la' gubijdx,
ndjza ni riojn la' bédii, ndjza ni riojn
la' rebal xhaguibaa, bicdjyreni. Dxejcti
dirureni guzanij ni riojn la' dxej, ndj ni
riojn la' yaal.

13 Dxejeti bahuid xhaguibaa, biejn di-
agéa si'c te bisij cagutajt nez galdii xh-
aguibaa. Biejn diagd cabedxa'ni, caniini
rediidxre:

—ijAii! jAii! jAii! Riaduxhd reben
guedxliuj che guisloj gol schon rexangl

Dios retrompe't ni ca'reni. Sidejd reben
guedxliuj trabajwduxhru.
Che bil ni rgaii xangl Dios trompe't,
bahuii lo te bal xhaguibaa ni bitejb

lo guedxliujli. Bajl xhaguibaaga cua'ni
lidii ni ruxhal ro' gabijl. 2Baxhaltini ro'
gabijl, dxejc hudjs te gujxh romi si'c
rédjs gujxh ro' te orguiboro. Dxejcti gu-
jxhga basduni loj gubijdx, gudxajni lo
bej. 3Dxejcti lo gujxhga birii betzsu
gusujreni guideb lo guedxliuj. Cua'reni
yalrnibee gacreni nialajz si'c nialajz re-
naxejb. 4Cua' remanga yilrnibee na'c
gunreni daan loj reguixa', loj recuaan,
loj reyagbajn; rebejntis nani xhet beedi
xten Dios caj lo cuajreni, reni'c gusac-
sireni. ®Cua'reni yéilrnibee na'c ju'tni
bejn, gaii baii gusacsireni xcdlnayanreni
bejn. Luxh xcélnayanreni najc si'c yal-
nayan cadro rauya' te naxejb te bejn.
6Nen redxejga, siguiil rebejn yilguijt,
luxh direni guidx&lni. Luxh mase rla-
jzreni guetreni, sibicaj yélgujt lojreni.

7Rebetzsure najc si'c recabaii ni
suchee te chidreni lo guer. Yejcreni yu'
te ni najc si'c te coron oor; luxh lojreni
rujn si'c loj rebejn. 8 Xquichejcreni si'c
najc xquichejc gunaa; reldjyreni najc si'c
ldjy lion. °Luxh guideb tiejxhreni caj
si'c guiib ni rusdudzu'tzreni. Rubeduxh
rexhigaareni, si'c rubej che ruxun
xhidalduxh cabaii néj xcarreni che agojl
chddreni guer. 10Xhibaanreni najc si'c
xhibaan naxejb, xcuchreni yu' ydlnayan
te gusacsireni reben guedxliuj gaii baii.
11Yu'za ni rnibee lojreni, xangl bendxab
ni birii gabijl. Xtidx hebreo laani
Abadén, xtidx griegw, laani Apolién.

12Naj agudejd tej casionroga, naj
cayaddx stio'pni.

13Che bil ni rxhop =xangl Dios
trompe't, biejn diagd te xse' bejn ni
lascanu sidddni galdii guidajp reca'ch ni
caj loj xpidndxan ni nac-chee ganax oor,
ni yu' nez loj Dios. *Luxh xse' bejnga

canii loj ni najc rxho'p xangl Diosga, ni
ca' trompe't:

—Baslaa guidap reangl nani caduu nez
rogueuu ni laa Eufrates.

15 Dxejcti baslaani guidap reanglga te
ju'treni ni riojn la' ben guedxliuj. Luxh
gule Dios reanglga parpac dxejga, bai-
iga, ijzga. 16 Biejn diagi bal najc guiraa
resoldaad ni rbijb cabaii: najcreni tio'p
gayuu miyon.

17Scree bahuid lo bacal recabaiiga
ndjza renani bijb recabaiiga. Lastoo reni
bijb recabaii caj te guiib, najcni xniaa
ndj zul nij gojtz. Dxejcru yejc recabai-
iga najc si'c yejc te beedz. Ro'reni carii
bajl ndj gujxh, naj sufr. 18Ni riojn cuaa
bejn gujt xcuent guichon replaag nani
carii ro' recabaii, xcuent bajl ndj gu-
jxh, ndjza sufr. 19 Recabaii runnij daan
ro'reni néjza xhibaanreni, sa'csi xhibaan-
reni najc si'c bdl, yu' yejcreni, néj ni'c
runnéjreni daan.

20Luxh guiraa rebejn nani di re-
plaagre nugu't, direni nusiejch lajzreni
xcuent ni cayujn naareni, te rajnreni
rebendxab, ndjza rebandjb ni nac-chee
oor, nijza pla't, ndjza latén, nijza guij,
ndjza yajg. Luxh rebanijbga di gacdi fi-
ireni, di diajgreni jiejn, di gacdi sareni.
21 Diza rebejnga nusiejch lajzreni xcuent
xcalrugu'treni, xcalrujnreni yalbidxaa,
xcdlresndjreni bejn ni di gac chéilni,
niclaza xcélgubaanreni.

Te angl ni ca' te guijtz
Dios ni

1 OBahuiéi stee xangl
rajp yalrnibeduxh, siddjidjtni

xhaguibaa, li yu'ni nen b&j, yejcni
dejd xquitgubijdx, luxh lojni najc
si'c gubijdx. Reni'ni najc si'c tiop
pilajr bajl. 2Ca'ni te librbdze', naxhal
libre'ga. Bazujni ni'ni ladbee loj nisdoo,
bazujni ni'ni ladbidjgw lo yuj, 3dxejc
guredxaduxh anglga si'c rbedxa' beedz.
Dxejcru gunii guigajdz guzii sigajcsa.
4Che gulujx gunii guziiga, nard rlazi

nucuad lo guijtz nani guniireni, per
biejn diagi xse' tej ni gunii xhaguibaali,
najni loa:

—Guluchedzu'tz rediidxga nani gunii
reguzii, na'c gucuaaluni.

5> Angl nani suj ni'ni loj nisdoo néjza loj
yuj, gulds naani ladbee nez xhaguibaa.
6 Guniliini diidx con laj GuebDios ni
nabajn par tejpas, ni gulédxtiej xhaguibaa
ndjza guiraa ni tre' xhaguibaa; ni guléx-
tiej guedxliujre néjza guiraa ni tre' lojni;
ni gulidxtiej nisdoo ndjza guiraa ni tre'
nen nisdoo. Réjpni:

—Diru redxejre gaclaa. 7 Che guidzu-
jntis dxej ni agojl gol ni najc rgajdz xangl
Dios ni ca' trompe't, dxejc abaza' rex-
tidxxhiga'tz Dios, si'c ni basule' redade'
ni gunii xtidx Dios agujc xchero.

8Dxejc gunisac xse' nani gunii xh-
aguibaali, stehudlt biejn diagéd caniini
lod, najni:

—Huij, te xca'lu libre' ni naxhal ni yu'
ladznaa angl ni suj te laad ni'ni loj nis-
doo, stelaad ni'ni lo guedxliuj.

9Dxejcti hua'd lo anglga, ripa lojni:

—Guniidxlu libre'ga.

Laani najni loa:

—Anire, cua'ni, gudajwni. Sun
nanlaani xque'lu, niluxh ro'lu sajcni
nejxh si'c dzujn.

10Dxejcti cua'd libre'ga lo naa anglga,
dxejc gudaudni. Ro'd guyu'ni nejxh si'c
dzujn, luxh che gudéméni, lacti guc
nanlaani xque'a. ! Dxejc najni loi:

—Nanab chasulesaclu xtidx Dios
xcuent nani churu gac loj xhidalduxh
bejn, ndjza guejdx, ndjza renani rnii
garen-garen xtiidxreni, néjza loj rereii.

Tio'p niguii ni rusule' xtidx Dios

1 1 Dxejcti baniidxni lod si'c te biquii
nani rurejxh. Dxejc guyu' chu naj
loa:

—Huisu te charejxhlu xquidoo Dios,
ndjza pidndxan, balabza balti bejn
rusuxhijb nenga. 2Na'c gutiexhlu gabi

lole' guidooga, sa'csi ni'c acua' re-
benzijtni te tiubitio'p bé&ii chaldjsreni
guedxdxan si'ctis ni rlajzreni. 3 Nari sud-
edé yalrnibee lo tio'p dade' ni guinii di-
idx xcuentd, luxh guideb najcwreni la-
dyas, susule'reni xtidx&d lojreni te mil
tio'pgayuu gayojn dxej.

4 Guiro'preni najc si'c tio'p yag oliib,
si'c tio'p gandilieer ni suga' nez lo Dios.
5Palga yu' chu bejn rlajz gun latsiaj
loj redade'ga, sirii bajl ro'reni te chec
nani rdxe'ch lojreni. Luxh si'cpac ridjl
guet chutis ni rlajz gun latsiajreni.
6Guiro'p redade'ga rajp yélrnibee te
gusdureni xhaguibaa te na'c jiajb nisguij
guideb nen redxej nani cagusule'reni
xtidx Dios, rajpzareni yélrnibee te
guchaareni nis te gacni rejn, rajpzareni
yélrnibee te jiddgusacsi xhitis plaag lo
guedxliuj, si'ctis hudlt ni rlajzreni. 7 Che
luux gusulereni xtidx Dios, dxejcti
ni najc si'c te man nialajz sirii gabijl
te jiddchagdijlni guiro'preni. Sujnni
gaanreni, sugu'tnireni. 8Dxejcti jia'n
guiro'p rebengutga lad caii xten guejdx
cadro bacuaareni Dad Jesucrist lo
crujz. Guejdxroga rbélajzareni Sodoma
nédjza Egipto. 2Chon dxej garol guiraa
rebejn ni siddd guedxbdz, ni sidad
guedxro, ni najc garen-garen raz, ni
rnii garen-garen xtidx guiraa rebejn
guedxliuj, suhuii loj guiro'p rebengutga,
direni gusaan guiga'tzreni nen baa.
10 Guiraa renani nabajn lo guedxliujre
sibalazduxhreni sa'csi gujtreni. Luxh
sa'csi rbalajzduxhreni, suxhalzareni xhi
xca' sa'reni; sa'csi guiro'p redade' ni
basule' xtidx Dios baxhal trabajwduxh
lojreni. 11Che gudejd chon dxej
garolga, baspansac Diosreni, dxejcti
huitiesacreni. Guiraa reni bahuii lojreni,
bidxebduxhreni. !2Dxejcti biejn diajg
guiro'preni xse' te ni canii dipduxh
desde xhaguibaali, rédjpni lojreni:

—Colché'p jiaare.

Dxejcti hud'preni xhaguibaa lo te za,
luxh guiraa renani rdxe'ch lojreni, bahui-
ireni hué'preni xhaguibaa. 13 Lagajc orga
gujc te xuduxh, gurebéd'n tej lo tzuu la'
guejdxga, gujt gajdz mil bejn lo xu ni
gujc ro'c. Rebejn ni bia'n ro'c bidxeb-
duxhreni, guslojreni cald'preni xpala'n
Dios ni yu' xhaguibaa.

14 Sj'cti gulujx ni rojp casioon, luxh
agojl guidzujn ni riojnga.

Ni rajc gajdz xangl Dios gol trompe't

15Che bil ni rajc gajdz xangl Dios
trompe't ni ca'ni, dxejc biejn xse' reni
dipduxh canii xhaguibaa, cayajpreni:
Xcélrnibee guedxliuj agudejd ladznaa
Dad Dios ndjza Jesucrist;

luxh laani sinibeeni par tejpas.

16 Galbitajp rebengool nani sobga' lo

tron xtenreni cadro rnibee Dios, biabr-

lojreni nez loj Dios te cald'preni xpala'n

Dios. 17 Réjpreni:

Xquixtioste Guejblu Dios, nani rajp
yéalrnibeduxh,

nani najclu, nani gujcly, nani churu gac,

sa'csi acua'lu xcalrnibeduxhlu te agusloj
canibeelu.

18 Bidxe'ch reben guedxliuj lojlu,

luxh abidzujn dxej guidxe'chlu lojreni,

gunlu yéalguxhtis rebengut, te gudeedlu
cossa'c loj rexpejnlu,

lo renani gunii xtidx Dios, lo renani
huililajz xtiidxlu, lo renani rusuxhi-
jbni nez lojlu;

rebenproob sigajc rebenro.

Abidzujnza dxej che cuicajlu renani
bejn daan guedxliujre,

te nitlojreni par tejpas.

19 Dxejc bixal xquidoo Dios ni yu' xh-
aguibaa, nen guidooga bien te guijn
cadro yu' guij cadro caj rediidx ni bian
Dios loj rexpejn Israel. Dxejcti lacti
bidinya', lacti guiniiza reguziro, gujc te
xu, dxejc biajb te guixobroduxh.

Te gunaa nij te ni najc si'c te gutiatzro

1 2 Dxejcti guyu' te senro xhaguibaa:

te gunaa ni najcw si'c gubijdx,
ni'ni sojb bdii, yejcni yu' te coron ni nac-
chee tzubitio'p balxhaguibaa. 2 Gunaare
nuxinni. Rbedxa'ni sa'csi agusloj cayu'
yoob xque'ni te gaal xi'nni, cadejdni tra-
bajwduxh. 3 Dxejcti bahuii stee seen xh-
aguibaa: te manxniaa ni rujn lojni si'c
loj te gutiatzro, manduxhni. Yu' gajdz
bitiuyejcni, sojb tzuu xca'chni. Tejga
yejeni yu' te coron, najcreni gajdz coron.
4 Dxejcti xhibaanni cagobxajxhni ni riojn
la' rebalxhaguibaa, dxejcti bacuaanireni
lo guedxliuj. Dxejcti biddsu manroga
nez loj gunaaga ni ameer gaal xi'nni,
te gauni xi'nni che gaalni. >Dxejcti gojl
xi'n gunaaga, najcni te niguii, luxh te
bar guiib nungjl guinibenédjni lo guiraa
reben guedxliuj. Guldsgajcreni bazga te
sandrenini xhaguibaa cadro rnibee Dios.
6Dxejcti baxun gunaaga, siini nez loj
reyubijdz cadro yu' te lajt ni basuchee
Dios te cuddzni, te ro'c guyaannini te mil
tio'p gayuu gayojn dxej.

7Dxejc guyu' guer xhaguibaa, xangl
Dios nani laa Miguejl ndj resa'ni
bacuanijreni gutiatzro. Gutiatzroga
néjza rexanglni gudilduxhreni, &niluxh
direni niujn gaan, luxh di niajcdiru
nian manga nédjza resani xhaguibaa.
9Dxejcti bacuaareni manroga néijza
resa'ni lo guedxliujre. Laani najc ni gujc
béal galoroga, ni najc gueb Bendxab,
ni laaza Satands, ni rusguee guideb
guedxliujre.

10Dxejcti biejn diagd xse' te ni canii
dipduxh xhaguibaali, rajpni:

—Abidzujn yalruslaa lo dojl, n&j
yalmilagwr, n&dj yalrnibero xten
Dios, ndjza yéilrnibee xten Jesucrist,
sa'csi agulddreni bejn nani entis rbe'c
xquej rexpejn Dios loj Dios dxej-yaal.
Hlaareni gujc bejnreni gaan loj
bendxabre, xcuent xtiejn ni najc Xiil

xten Dios, ndjza sa'csi huililazsa'creni
xtidx Dios, dizareni nidxejb mase
niejtzareni. 12Ni'cni, guiraa la'tu ni
yu' xhaguibaa nijza gueb xhaguibaa,
colquibalazduxh. Niluxh riaduxhnu
renani rbdjz lo guedxliujre, néjza
lo nisdoo, sa'csi abidjt bendxab lo
guedxliuj, luxh cadxechduxhni sa'csi
anajnni guxii dxej rajpni.

13 Che gucbee gutiatzroga
abacuaarenini lo guedxliuj, birinajlni
gunaa nani guyu' xi'ngaanni te
gusacsinini. 14Dxejc badeed Dios lo
gunaaga tio'p xhiga xten bisiro, te
gac gutajtni nez lo reyubijdz cadro
nac-chee cadro cuddzni. Chon ijz garol
guyu'ni ro'c, nacuatzlojni lo biélga.
15Dxejcti ro' gutiatzrore birii nis si'c
te gueuu te nuslo'ni gunaaga. 16 Dxejc
gucndj guedxliuyj gunaaga, baxhal
guedxliuj ro'ni, gu'ni gueuu ni birii
ro' gutiatzroga. 17Dxejc bidxechduxh
gutiatzroga loj gunaaga, ni'c sdini te
gucuandjni sgaii rexin gunaaga, renani
cagusoob diidx ni gunibee Dios, renani
rililajzza xtidx Jesucrist.

Tio'p manduxh

Narad gusud lo yujxh ni tre' ro'
1 3nisdoo, dxejc bahuid carii te
manro lo nisdoo. Sojb tzuu xca'chni.
Dxejc lo tejga xca'chni yu' te coron.
Yu' gajdz bitiuyejcni cadro caj diidx
ni rniyaj Dios. 2Manduxhre najc
si'c te beedz, ni'ni najc si'c ni' te os,
luxh romi najc si'c ro' te bedzro.
Gutiatzroga badeed xcédlmilaagwrni
lojni, néjza tron cadro rbejni, nijza
xcélrnibeduxhni. 3Dxejcti bahuid te
yejeni najc ascanu yu' chu batiuugni
con madxed, ameer guetni, luxh biajc
cadro gurujg yejcni. Ni'cni rdxeloduxh
guiralii rebejn guedxliuj, sanajlreni
manduxhga. “Bazuxhijbreni gojnreni
gutiatzroga sa'csi badeedni xcélrnibeeni

lo manduxhga, dxejctiru bazuxhijbreni
gojnzareni manroga, rajpreni:

—¢Chu stee najc si'c manrore, d? ¢Chu
laa ni gac guichagdijlni, gucuanéjnini?

5Yu' chu badeedza lo manroga di-
idx dxejcti gusloj caniini guiraloj didx-
guyalajz, diidx ni rniyaj Dios. Yu'za
chu badeed ga'pni yilrnibee tiubitio'p
baii, gunni si'ctis ni rlajzni. ®Baxhalni
ro'ni, guniyaduxhni Dios, guniyajni laj
Dios, nijza xquidoo Dios, nalajznu re-
nani yu' xhaguibaa. 7 Dxejcti yu' chu
basaan bacuan&j manroga rexpejn Dios.
Bejn manroga gaan rexpejn Dios, dxejcti
gunibee manroga guiraa reguedxbiz,
ndj guiraa rebejn ni rnii garen-garen
xtiidxreni, nédjza guiraa reguedxroduxh.
8Dxejcti guiraa reben guedxliuj sazux-
hijbreni, sagajnreni manroga, guiraa re-
bejn nani di lajreni nicaj lo libr xten
yélnabajn xten Xiil nani gujt xcuentreni,
sa'csi galooli guirixtiej guedxliuj cuaj lo
guijtzre laj guiraa ni gac xpejn Dios.

9Palga yu' chu rlajz cuadiajgni, sug-
ucuadiagsa'cni. 19Palga yu' chu nungéjl
jiduu nen latzguiib, siduupacni. Chutis
ni ju't te bejn con te madxed, con
madxedza guetni. Ni'cni renani anum-
bee Dios, ridjl gunreni huant, chanuutis
chalilazsa'creni xtidx Dios.

1 Dxejcti bahuii loj stee manro, cari-
ini nen yuj. Sojb tio'p xca'chni si'c xca'ch
te xiil, rniini si'c rnii te gutiatz. 12Luxh
rnibeezani si'cni rnibee manroga lagajc
nez loj manroga, rujnzani rusuxhijb re-
ben guedxliuj loj manrogalooga ni gu-
rujc yejeni, luxh biajc yejeni. 13 Manroga
ni birii nen yuj rujnzani remilagwrro,
rujnni rtejb bal-guiboo xhaguibaali, rte-
jbni lo guedxliuj nez loj rebejn. 14 Rus-
gueeni rebejn nani nabajn lo guedxliyj
xcuent remilagwrro nani rujnni nez loj
manrogalooga. Guinibeeni gun reben
guedxliuj te bandjb si'c najc manroga
nani batiuug madxed yejcni, luxh bia-
jecza yejeni. 15 Dxejeti man ni rojpga bas-

pajn bandjbga te guinii banijbga, dxe-
jeti gunibeeni guet guiraa rebejn nani
di guzuxhijb lojni te ganrenini. 16 Gu-
nibeezani chu bejn te seen lo cuajni
o naani ladbee, guiraa rebejn ni xhet
rajpdi, guiraa rebejn ni rajp, guiraa
reni najc mos, guiraa reni najc lam,
guiraa reni najc benro, guiraa reni na-
jeza benbiz. 17 Gunibeezani digacdi sii,
digacdiza guto' bejn palga xhet seendi
caj naani o lo cuajni. Seenga najc laj
manga o numbr xten laj manga. 18 Dee
rquiin yélnajn. Renani rajp yélnajn sug-
ulabreni xseen manga, numbrga najc si'c
xnumbr bejn; numbr xten manga najc
xho'p gayuu gayonbixho'p.

Dij ni rol te gayuu tiubitajp mil
1 4 Che bahuid stee, bahuid suga'
Xiil xten Dios yejc dajn ni laa
Sién. Sugandjni te gayuu tiubitajp mil
bejn nani caj lo cuajreni laj Xiil ndj
laj Xtadni. 2Biejn diagd rubej xh-
aguibaali, rubeduxh, riejnni si'c rubej
xhidajl gueuro, ndj te guziro; riejnzani
si'cni riejn che cayol xhidajl bejn ni
rol arp. 3Cayolreni te dicoob nez loj
tron cadro rbej nani rnibee, ndjza nez
loj guidap reni najc si'c man ni naba-
jopac, ndjza nez loj rebengool. Rutli-
idi gujc bisieeddi dijga, xtebtis tegayuu
tiubitajp mil bejn nani gulaa lo reben
guedxliuj. 4Reniguiire najc renani gajd
xhin con gunaa; nicla tejreni di nies-
ndj te gunaa, najcreni ben dxan. Laareni
rinajlreni Xiil xten Dios cadrotis sdéni.
Redee gulaa lo reben guedxliuj si'c te
gojn lo Dios néjza lo Xiil xten Dios. Go-
jnre najc si'c gonganid ni rudeed bejn
xten te cose'ch. SNicla tej didx-xhii di
guirii ro'reni, sa'csi xhetliidi xtojlreni,
nayareni suga'reni nez loj tron cadro
rnibee Dios.

358

Apocalipsis 14:13

Rediidx nani bazule' jion rexangl Dios

6Dxejcti bahuia loj stee xangl Dios,
rutajtni nez galdii xhaguibaa, siddnéni
diidx ni najc par tejpas xten Dios te
gusule'nini loj reben guedxliuj, guiraa lo
reguedxro, guiraa lo reguedxbéz, loj re-
ben ni najc garen-garen raz, nani rnii
garen-garen xtiidreni. 7 Dipduxh guniini,
rajpni:

—Colguidxejb Dios, colguilid'p xpalan
Dios sa'csi abidzujn or gunni yalgux-
htis guiraa rebejn. Colguzuxhijb loj nani
benchee xhaguibaa, nijza guedxliuj,
nédjza nisdoo, néjza cadro rliejn nis.

8 Dxejcti sididnajl stee angl nani canii:

—Abiajb, abiajb guejdxroga nani laa
Babilonia, sa'csi baquiilni guzojz guiraa
reguejdx xten guedxliuj xcuent xcil-
latsiajni, xcuent dojl ni bejnni guideb la-
gaa; najcni si'c reni rd' nejp.

9Dxejc biadnajl ni riojn xangl Dios,
dipduxh guniini, R&jpni:

—Palga yu' chu bejn guzuxhijb loj
manroga o loj bandjb ni najc si'c man-
roga, o xcdjbni xcani xseen manro lo
cuajni o lo naani, 19sidxechduxh Dios
lojni, di xcdlguxhtisduxh Dios tedcaj lo-
jni. Sidejdpacni trabajwduxh nen balro
nédjza azufr nez loj rexangl Dios néjza nez
loj Xiil xten Dios. 11 Luxh gujxh xten reni
cayejc sa'p nez lojreni guixe-guixee par
tejpas. Digacdi gusilajzreni dxej-yaal, re-
nani guzuxhijb, reni gojn manroga néjza
reni gojn bandjb ni najc si'c manroga,
chutisza ni rca' seen xten lajni. 12 Ni'cni
renani huililajz xtidx Dios, reni rusoobza
xtidx Dios, ni rinuutis lo xnezyuj Jesu-
crist, nanab di guidxajgreni.

13Biejn diagd xse' te ni caniini loi
xhaguibaali:

—Scree bacuaa: “Chicbaa rebejn ni
guet najli nani rililajz xtidx Jesucrist.”
“Guliini”, naj Sprit Dxan xten Dios: “Te
gusilajzreni, na'cru gunreni dzuun, sa'csi
anancheenu xhi dzuun bejnreni.”

Yilnasa'c ni rudeed guedxliujre

14Dxejcti bahuid tre' te binol, loj
bénolga sobga' te ni najc si'c Xi'n Dios
ni gujc Niguii. Yu' te coron ganaxduj
oor yejcni, dxejcti naani ca'ni te guiboz
ni caduxh ro'ni. 15Dxejcti birii te xangl
Dios loj xquidoo Dios, dipduxh caniini
loj ni sobga' loj bdjga, rdjpni:

—Basil xquibozlu, batiuug, te batie'
yélnasa'c, sa'csi agojl or guire' yédlnasa'c,
guideb guedxliuj aguyajlni.

16 Dxejcti nani sobga' lo bdjga basni-
ibni xquibozni, batiuugni yilnasa'c ni caj
lo guedxliujre.

17Dxejcti stee xangl Dios birii nen
guidoo ni yu' xhaguibaa, ca'zani te gui-
boz ni caduxh ro'ni. 18 Dxejcti birii stee
xangl Dios nez loj pidndxan xten Dios.
Laani rajpni yélrnibee lo balro. Dipduxh
guniini, rdjpni loj ni ca' guiboz ni caduxh
ro'ni, rajpni:

—Basil xquibozlu nez ni' reyaguub,
batiuug guiraa reresim uub ni yu' lo
guedxliujre, sa'csi aguyajlreni.

19Dxejc batiuug anglga guiraa reres-
im uub ni yu' lo guedxliujre nala-
jznu rebenguijdx, basédlnireni nen tanc
cadro gulijreni yejcni sa'csi rdxechduxh
Dios lojreni. 20Dxejcti balidjreni yejc
reuub nez orii te guejdx. Biriiduxh rejn
yejcreni, gutids rejnga, bidzujn rejnga
ro'li recabaii, gujcni si'c che riu' nisro
gueuu, bidjtni si'cti chon gayuu mil metr
guideb gabi cadro baldjreni yejc reuub.

Guigajdz xangl Dios
ndj lult xcdlguxhtis Dios

1 5 Dxejcti bahuid stee senro

xhaguibaa, nani bascheloduxh
nard. Bahuid loj gajdz xangl Dios,
tejgareni ca' te plaag ni gusacsi reben
guedxliuj. Redeetis najc lult, sa'csi che
ted redee ati agulujx yélrdxe'ch xten
Dios.

2Dxejcti bahuii loj tej ni najc si'c te
nisdoo ni najc si'c biidr nu'chni bajl. Dx-
ejcti galdii nisdooga suga' renani bejn
gaan loj manroga néjza lo banéjb ni najc
si'c manroga, ni bejnza gaan di nica'reni
seen xten lajni. Ca'reni arp xten Dios.
3Cayolreni dij xten toMoisés ni gujc
xpejn Dios, cayolzareni dij xten Xiil xten
Dios. Scree najc dijga:

Sacduxh, ruscheloj guiraa redzuun ni
rujn Guejblu, Dad Dios, ni rajp
guiraa yélrnibee.

Rujn Guejblu ganax dzunsa'c, rnii Gue-
jblu ganax didxlii.

Guejblu rnibee loj guiralii reguejdx ni
yu' lo guedxliuj.

4Bahuii, Dad, ¢chu laa ni di guidx-
ejb Guejblu ni di guilid'p xpalan
Guejblu?

Sa'csi Guejbtislu najc dxan, ni'cni
guiraa reguejdx ni yu' guedxliyj
siddzuxhijbreni,

siddgajnreni Guejbluy,

sa'csi abaluiloj guiraa rextzunsa'cpac
Guejblu.

SDxejcti bahuid xhaguibaa, bixal
ro' yu' ni najc dxanro nen guidoo,
cadro yuchee guij cadro caj xleii
toMoisés. ®Ro' yudxanroga birii gajdz
xangl Dios ni ca' plaag te gusacsireni
reben guedxliuj. Najcwreni te ladlin
ni najc nolbdj, ni rdimbichaduxh.
Dejd si'c te cinturon lastooreni ni najc
ganaxduj oor. 7Dxejcti yu' tajp reni
najc si'c man nabajn ni yu' nez loj Dios
xhaguibaa. Tej reni badeed loj tejga
reanglga te co'p ni najc ganaxduj oor.
Guidxa tejga rexhijgga xcélguxhtisro
Dios nani nabajn par tejpas. ®Gudxaj
guidoo ni najc yudxanroruga gujxh
ni siaad xcuent xcalmilaagwr,
xcdlrdimbichaduxh xten Dios. Rut
gujedi biu' nen yudxanroruga che
gulujxli guiraa replaag ni ca' guigajdz
reanglga.

Rexhijg ni guidxa xcélguxhtis Dios
1 6 Dxejcti biejn diaga xse' te ni canii
dipduxh xquidoolini, caniini loj
guigajdz rexangl Dios, rijpni:

—Colchéj, colchasloj guigajdz rexhi-
jgga lo guedxliuj, colca' rexhijg ni guidxa
xcélguxhtis Dios.

2 Anglgaloo ni huij, baslojni ni yu' nen
xhijg ni ca'ni lo guedxliuj. Dxejc loj
guiraa rebejn nani caj xseen manduxh,
reni rusuxhijb, rajnreni banidjb ni najc
si'c manroga, birii tiejxhni te guedxyan-
duxh ni najc si'c cancer.

3Dxejc ni rojp anglga baslojni ni yu'
nen xhijg ni ca'ni loj nisdoo, te bejnni
gubixhloj nisdooga gujcni si'c rejn xten
te bengut. Dxejcti gujt guiralii reman ni
yu' lo nisdoo.

4Ni riojn anglga baslojni ni yu' nen
xhijg ni ca'ni loj regueuu néjza cadro
rliejn nis. Gubixhlojreni gujcreni rejn.
5Dxejcti biejn diagéd gunii angl ni rajp
yélrnibee lo nis rijpni:

—Huenduxh najc Guejblu Dad ni najc
naj sigajc gujc Guejblu galoo, dxan-
duxh najc Guejblu sa'csi cayujn Gue-
jblu yélguxhtis redzunguijdx. ©Sa'csi
laareni baxhe'reni rejn, bagu'treni rexpe-
jnlu néjza renani gunii xtiidxlu, luxh naj
badeed Guejblu rejn caya'reni. Si'cpac
nungdjl gacreni.

7 Dxejcti biejn diagi canii steeni lagajc
lo pidndxan, réjpni:

—Guliipacni Dad Dios ni rajp guiralii
yalrnibee, xcédlguxhtis Guejblu najc
laaca, si'c ridjl gacni.

8Dxejcti ni rdajp anglga cua' xhijg ni
ca'ni, baslojni ni yu' nen xhijgga lo gu-
bijdx, te badeedni lo gubijdx yélrnibee
guze'cnidjni rebejn guiboo. ° Guiraliireni
gusloj cayejcreni, lacti nanladuxh, dxejc
gusloj caniyajreni Dios ni rajp yalrnibee
loj recosga. Niluxh direni nusiechla-
jzreni, niclaza nilid'preni xpala'n Dios.

10Dxejeti ni rajc rgaii anglga cua'
xhijg ni camni baslojni ni yu' nen
xhijgga lo tron cadro rnibee manro-
duxh. Bicdjy guideb cadro rnibee man-
duxhga, luxh rebejn rauya'tisreni lu-
jdxreni sa'csi cayajcreni yalnayanduxh.
11 Guniyajreni Guejb Dios ni yu' xh-
aguibaa sa'csi rajcreni yilnayanduxh,
xcuentza rexquedxnayanreni. Luxh di-
reni nusiechlajzreni xcuent xtojlreni.

12Dxejcti ni rajc xho'p anglga cua'ni
xhijgni, baslojni ni yu' nen xhijgga loj
gueuro ni laa Eufrates. Gueuga gubidzlii
nisni te guc-chee te nezyuj xten rereii ni
jidad nez cadro rliejn gubijdx.

13 Bahuisza birii ro' gutiatzro, nijza
ro' manro, ndjza ro' ni najc profe't ni
rusguee, birii chon spritguijdx ni najc
si'c bedz, 4sa'csi najcreni resprit xten
bendxab, rujnreni milagwr, senro. Ri-
jreni loj guiraa rereii loj guedxliuj te
gutie'reni guiraa bejn loj guedxliuj te gac
guerroduxh, te gucuandjreni Gueb Dios
ni rajp guiralii yalrnibee che guidzu-
jnni lo guedxliuj. 15>“Nari siddxhiga'tzi
si'c riddd te gubaan. Chicbaaza renani
cabdjz, cagutie'chreni bacal lojni che
guibi'd si'c rujn nani najcw guiraa xha-
jbni, te na'c guigami xhabailni, jianx-
tujyni che guibi'd.” 16Dxejc gutie'reni
guiraa rebejnre te lajt ni laa lo didx he-
bre “Armagedén”.

17 Dxejcti ni najc rgajdz anglga cua'ni
xhijgni baslojni ni yu' nen xhijgni loj
bej. Dxejcti biejn xse' te ni gunii dip-
duxh xquidooli Dios xhaguibaali cadro
yu' tron cadro rnibee Dios, rédjpni:

—Agujcni, agulujxhni.

18Dxejc  guyuduxh vyéilrdinya' nij
guziro. Gujcza te xuroduxh lo guedxliuj,

te xu sa' ni gajdpac gac. 19Che
gujc xuroga, birdjs guedxroduxhga,
gujeni chon la', dxejcti gurebdn

guiraa reguejdx guideb guedxliujre.
Dxejc banaj lajz Dios guedxro ni laa
Babilonia, bialoj bejn Dios yalguxhtis

guedxga. 20Li gubicaj, gunitloj reyuj
ni tre' lo nisdoo, gunitlojza redajn.
21 Xhaguibaali biajb te guixhobro
yejc rebejn; tejga guixhobga na' si'cti
tiuu kil. Guniyaj rebejn Dios xcuent
guixhobroga, sa'csi cuentroduxh gujcni.

Gun Dios yilguxhtis te gunadxab
17 Lo regajdz anglga ni ca' gajdz

xhijg birii tej ni gunii lod, najni:

—Gudaa ree te guluii lojlu retrabajw-
duxh ni ted gunadxabre ni sobga' cadro
yu sijl nis. 2Guiraa rereii lo guedxli-
ujre bennijreni gunaaga dojl, sigajcza
guiraa reben guedxliuj benndjreni gu-
naaga dojl. Gusosndjreni gunaaga bejn-
reni si'ctis ni rlajzreni.

3Dxejcti huinéni nari si'c lo te ba-
cal nez lo reyubijdz. Bahuid loj te
gunaa, bijbni dejtz te manro ni najc
xniaa, luxh guidebni caj diidx ni rniyaj
Dios. Gajdz najc bitiuyejcni, sojbza tzuu
xca'chni. 4 Gunaaga najcw te lad moraad
con xniaa, sucheduxh gunaaga oor, njj
reguisa'c, ndj perl ni sa'cduxh. Cani te
copro ni najc ganaxduj oor ni guidxa
ganax recosguijdx, recosdxab ni ben-
nédjni reben guedxliuj. > Caj te diidx lo
cuajni, luxh rut racbeedi xhi sélojni.
Scree rnii diidxga: “Babilonro, xnan re-
gunadxab, xnan recosdxab ni rajc lo
guedxliuj.” ©Bahuid agusojz gunadx-
abga. Agusosnijni xtiejn rexpejn Dios
nani bagu'tni, ndj xtiejn renani basule'
xtidx Jesucrist ni bagu'tzani. Che bahuia
lojni, bidxeloduxhi. 7 Dxejcti gunii an-
glga lod, najni:

—¢Xhicuent rdxelojlu, 4? Nard sinia
xhi sdloj gunadxabga, ndjza manroga ni
sojb gajdz bitiuyejcni ndj tzuu xca'chni.
8 Manroga ni bahuiilu gubajnni galoo,
niluxh agunitlojni naj, luxh agojl guiri-
ini gabijl, dxejcti sinitlojni stee, sejtni
par tejpas. Rebejn ni nabajn lo guedxliuj
nani di lajreni nicaj lo guijtz xten y&ln-
abajn xten Dios, guijtz ni guc-chee che

birixtiejli guedxliuj, rebejnga sidxelo-
duxhreni che fiireni loj manroga nani
gubajn galoo, ni gunitloj, niluxh naj
agubansacni.

9’Ree nanab ga'pni yilnajn. Gajdz
rebitiuyejeni sdloj gajdz dajn cadro
sobga' gunaaga, 19silojzareni gajdz reii.
Agujc gaii reiiga ni cayajb. Tej rerei-
iga canibee naj. Stee reiiga churu jidad.
Luxh che jidad lult reiiga, guxii dxej
guinibeeni. 11 Manro ni gubajn galoo, ni
agunitloj naj, ni'c rac xhujn reii, najczani
tej loj guigajdz rereii, luxh sinitlojni, se-
jtni par tejpas.

12°Guidzuu rexca'chni ni bahuiilu
sédloj tzuu reii. Gajdreni guisloj guinibee
naj. Laareni ndjza manroga xca'reni
yalrnibee teb or, nalajznu guxii dxej.
13 Tejtis xhigab gun rereiiga, gudeedreni
xcdlnadipreni, xcalrnibeereni lo
manroga. 14Laa redee ni sucuangj Xiil
xten Dios. Dxejcti sujn Xiilga gaan
lojreni sa'csi laani najcni Dad ni rnibee
loj guiraa redad, najcni Reii ni rnibee
lo guiraa rereii. Luxh renani siddnajlni
najc reni agurejdxni, reni aguleni,
sisiudzu'tznéjrenini.

15 Dxejcti najza anglga loé:

—Renis ni bahuiilu cadro sobga'

gunadxabga sdloj guiraa guejdx,
guiraa ben guedxliuj, guiraa bejn
ni rnii garen-garenca  xtiidxreni,
ni  siddd  garen-garen  reguejdx.

16 Guitzuu reca'chga nijza manroga ni
bahuiilu, sidxe'chreni loj gunadxabga,
suronreni  gunadxabga, susanreni
gunadxabga xhabailni, sajwreni
béltiejxhni, suze'creni gunadxabga lo
guiboo. 17Sa'csi abasniib Diosreni te
gunreni tejsi xhigab, te gudeedreni
xcdlrnibeereni lo  manroga che
guidzujnli dxej ni chale' guira'ti ni gunii
Dios gac. !8Gunadxabga ni bahuiilu
sdloj guedxro ni rnibee loj guiraa rereii
loj guedxliu;j.

Xho jiajb guedx Babilonia
1 8 Dxejcti bahuii loj stee xangl Dios
ni siddyéjt xhaguibaa. Siddnéani
yéalrnibeduxh, xcélrdimbicha'ni bazanij
loj guedxliujre. 2Dxejcti dipduxh gunii
anglga, guredxa'ni:

—Abiajb, abiajb guedx Babilonia,
agubixhlojni, naj najcni guejdx cadro
rbdjz rebendxab, ro'c rcanzaj guiralii
cuaa spritdxab, najczani xpitiddz guiraa
reman xhaguibaa ni najc mandxab,
mandxuudx. 3Sa'csi guiraa reben
guedxliuj agusojzreni xcuent dojl ni
benndjreni gunadxabga, guiraa rereii
loj guedxliuj bejn dojl guldsnijreni
gunadxabga, luxh guiraa reben
guedxliuj ni ruto' abejnreni ganduxh,
agujcreni ri'cw xcuent recosdxab ni rujn
gunabdxabga.

4Dxejcti biejn diagd xse' stee nani
canii xhaguibaa:

—Colguirii guejdxga rexpend, te di
ndj la'tu gunnijtu gunadxabga dojl, te
di tedtu trabawduxh lo replaag xtenni.
5Sa'csi yuduxh rextojlni, abidzujnreni
xhaguibaali, luxh abanajza lajz Dios rex-
tojlni. © Colgudeed loj gunaaga sigajc ni
badeedni lojreni. Colquijx loj gunaaga
tio'pli huélt lo ni bejnni laani. Nen co'p
cadro badeedni gu' bejn (te trabajw ni
bateedni bejn), lagajc nenga colyejn te ni
najc tio'p huélt maazru fuert ya gunadx-
abga, nalajznu tedni trabajw tio'p huélt.
7Lacti guld'p gunaaga xpala'nni, guba-
joni si'ctis ni rlajzni lo guedxliuj. Naj
colguteed gunaaga trabajw, si'cti mediid
ni guld'pni xpalanni; si'cti mediidza ni
bibalazndjni mood ni gubajnni, sigajcza
gac-huin lastooni sa'csi bejnni xhigab
nen lastooni: “Nard sobga'd ree si'c te
rein, te benroduxh, dina gacd biuud,
niclaza gac-huin lazi.” 8 Ni'cni tejsi dxej
siajb yejcni guiraa replaag xten Dios:
yalgujt, ydlhuin lajz, ndj yalrliaan, luxh

sejczani lo balguiboo, sa'csi rnibeduxh
Dad Dios ni gun xcdlguxhtisni.

9Guiraa rereii lo guedxliujre ni
bennij gunaadxabga cosguijdx,
reni cuansandjnini, sonduxhreni,
siaduxhreni che fiireni gujxh ni carii
cadro cayejcni. 10 Zijtru sisiujreni sa'csi
rdxejbreni replaag xten gunadxabga,
dxejc siniizareni:

—Aii, aii, riaduxhnu guedxrore, Ba-
bilonia, guedxdipduxh gujclu, luxh chela
gucbeenu, ala bidzujn yélguxhtis yejclu.

1 Rebejn ni ruto' loj guedxliuj son-
duxhreni, siareni guejdxga sa'csi rutru
rsiidi xhixtenreni ni ruto'reni. 12Laareni
ruto'reni oor, pla't, guiraloj reguisa'c,
perl, ladlin, ladmuraad, ladseed, nijza
guiraloj bardjd yagdoo, ndj guiraloj cos
saru, ni nacchee léi elefant, néj cos saru
ni nacchee bronz, ndj guiib, ndj marm,
13 nidjza caneel, guiraloj laj comiid, nijza
yalnejxh, ndj perfum, néjza yaal, ndjza
bin, ndjza se't oliib, ndjza arinsa'c,
ndjza triuu, ndjza gon, nidjza rexiil,
ndjza cabaii, nidjza gare't, ndjza bejn
ni ruto'reni tiejxhreni, xaimreni. Guiraa
reni'c ruto'reni. 14Dxejc guniiza xse' ni
canii xhaguibaali, najni:

—Ninexhsa'c ni rlazduxhlu, agunitloj.
Guiraa recossa'c, recossaruduxh agubi-
cajreni lojtu, luxh di gacdiru guidxal
bejn reni'c.

15 Reni ruto' guiraloj recosga, nani gu-
jereni ri'cew xcuent guedxroga, zijtru sisi-
ujreni sa'csi rdxejbreni trabajw ni cadeed
guejdxga, sonduxhreni, sac-huinduxh la-
jzreni, 16 sijbreni:

—Aii, aii, riaduxhnu guedxrore, naii
gojtni ladsacduxh, guiraa ladlin, ladmu-
raad, ladxniaa, gusucheeni con oor, con
guisa'c, con perl, 17 tera'tbéztis baralii re-
cosro ni najc xhixtenni, guxhijnreni.

Guiraa recapitdn xte barcw, ndjza
guiraa remarineer, ndjza rebejn ni rij
biaj lo rebarcw nédjza guiraa reni rujn
dzuun lo nisdoo, gusujreni zijt, 18 ndjza

laareni cahuiireni cayédjs gujxh gue-
jdxga, cabedxa'reni, caniireni:

—¢Xhi stee guejdx najc si'c najc
guedxrore, 4?

19 Bachajreni yuyol yejcreni sa'csi rac-
huin lajzreni, binduxhreni, guredxa'reni:

—ijAii! jAii! Riaduxhnu guedxro sa'csi
xcuenttis guedxduxhre gujc ri'cewduxh
guiraa rebejn ni rajp barcw ni rujn dzuun
loj nisdoo. Luxh naj tera'tbazsi aguxhijn
guedxrore.

20 Guniiza xse' ni yu' xhaguibaa, najni:

—La'tu ni yu' xhaguibaa, la'tu rex-
pejn Dios, reapost xtenni, rebejn ni gu-
nii xtidx Dios galoo, colbalasduxh sa'csi
abiajb guedxrore, abejn Dios yalguxhtis
xcuent ni bejnni lojtu.

2lDxejcti te xangl Dios ni rajp
yéalrnibee, gulds te guiro ni najc si'c te
guij ni ro't dojb, bacuaanini loj nisdoo,
dxejc najni:

—Screeza gac guedxro ni laa Babilo-
nia siajbni lo trabajwduxh, sinitlojni
par tejpas, dirutu fii lojni. 22Diru guibi'
jiejn cayel nez xladcaiilu reharp, reflaut,
retrompe't; diru guibi' chu tej ni gun
xhitis dzuun; diruza guibi' chubej molin
ni cayo't. 23Diru guibi' jien xcélrdim-
bicha' te bajl ni cagusanij; diruza guibi'
jiejn xse' bi'n ndj dxa'p loj te sa' sa'csi
rexpejnlu ni ruto' gujcreni benroduxh
lo guedxliuj sa'csi basgueezalu reben
guedxliuj xcuent rextzundxablu.

24Nen guejdxga bidxijlza xtiejn re-
nani gunii xtidx Dios, ndjza xtiejn rex-
pejn Dios, ndjza xtiejn guiraa reben
guedxliuj ni bagu'treni.

1 9 Che gulujx recosre, biejn diaga
lascanu xse' xhidalro bejn ni canii

xhaguibaa, caydjpreni:

jColguilid'p xpala'n Dios!

Xtentis Dios, xtenni najc yalruslaa lo

dojl,
ndj yalrdimbicha', ndj yalmilagwr.
2Sa'csi xcélguxhtisni najc ganax laaca,

huentis najcni, sa'csi abejnni yélgux-
htis gunadxabga nani caguxhin re-
ben guedxliuj xcuent xcdlnadxabni.
Abejn Dios yalguxhtisni,

agudijxhni xcuent xtiejn rexpejn
Dios ni baxhe' gunadxabga, che
bagu'tnireni.

3 Guibi' guniizareni:

—iColguilid'p xpala'n Dios! Gujxh xten
gunadxabga sanuutis caya'p par tejpas.

4Guiraa regalbitajp rebengool nijza
guidap remanbajnga bazuxhijbreni,
biabrlojreni gojnreni Dios ni rbej lo tron
cadro rnibeeni, caniireni:

—Sugacni si'c. jColguilid'p Xpalan
Dios!

5 Dxejcti nez lo tron cadro rnibee Dios
biejn xse' tej ni canii:
Colgudeed xquixtios lo Dios,
guira'tu ni rujn xtzuun Dios,
guira'tu ni rajntu Dios, rebenro sigajc

rebennadolajz.

Sa' xten Xiil xten Dios

6Dxejcti biejn diagd ascanu xse'
xhidalduxh bejn, riejnni si'c che cayijt
nisro xhidajl gueu, ndjza si'c che
caguidxaduxh guzii, caniireni:
jColguilid'p xpala'n Dios!

Sa'csi Gueb Dios, Dad xtennu ni rajp
guiralii yélrnibee, ani acanibee.

7 Guibalajznu, guibalazduxhnu,
guilid'pnu xpalanni sa'csi abidzujn
dxej guchnaa Xiil xten Dios,
aguzucheeza dxa'p.

8 Abadeedreni ladlin ni najc nuiduxh

gacwni.

Ladnolni, luxh rdimbichani sa'csi
nayadujni.

Ladnayare séloj redzunsa'c ni bejn rex-
pejn Dios.

9 Najza anglga loi:

—Bacuaa diidxre: “Chicbaa renani
bidon jidad lo xsa' Xiil xten Dios.”

Guniizani lo&, najni:

—Rediidxre najc didx-guliipac xten
Dios.

10Dxejcti bazuxhibd lojni te ganéni,
dxejc laani najni loa:

—Na'c gunlu si'c, sa'csi nard naca
sigajc najclu, nacd te ni rujn xtzuun
Dios, nijza bejtzlu ni rusule' xtidx Je-
sucrist. Bazuxhijb lo Diostis sa'csi Dios
rudeed gusule' bejn xcuent Jesucrist,
gusule'zareni xtidx Dios.

Nani bijb te cabainol

11 Dxejcti bahuié bixal xhaguibaa, bir-
icaj te cabainol. Luxh laj nani rbi-
jbni sdloj casobsa'cpacni diidx, rni-
izani ganax didxgulii. Entis laaca ru-
jnni yalguxhtis, entis laaca rucuaani che
rujnni guer. 12Rebalojni rbebajl, yejcni
yu' xhidalduxh coron, luxh caj te laj
lojni nani rutliidi racbee, luxh laatisni
racbeeni xhi silojni. 13Najcwni te lajd
ni nadiini rejn; lajni najcza Xtidx Dios.
14 Guiraa resoldaad guibaa xten Dios
siddnajlni najcwreni ladnol, ladnaya, bi-
jbzareni cabainol. 1> Ro'ni carii te spaad
ni caduxh guiro'p laad roni te ni'c
tilndjni guiralii reguejdx lo guedxliuj, te
guinibeeni guiraa reben guedxliuj ca'ni
si'c te barguiib. Sujnzani yilguxhtis loj
reni rdxechlajz lo Dios, si'c ruldjreni yec
uub che rbadreni bin, si'c sujnza Dios
ni rajp guiralii yélrnibee. 16 Lo xhajbni
ndjza cud' cujdni caj lajni: “Reii xten
rereii, Dad xten redad.”

17 Bahuii loj te angl suga'ni galdii gu-
bijdx, cabedxa'ni caniini loj guiraa re-
man ni rutajt xhaguibaa, rdjpni:

—Coltaa, colguire' ree, te gautu
xcheroduxh xten Dios; 18te gautu xpéil
rereii, ndjza xpadl recapitan, néijza
xpdal rebenro, ndjza xpdil recabaii,
ndjza xpddl renani rbijb recabaii, néjza
xpaal guiraasi bejn, bejn ni rdo' si'c rdo'
guidxaa sigajc rebejn ni di gun xtzuun
bejn, rebenbiz sigajc rebenro.

19Dxejcti bahuid loj manro néjza
loj rereii guedxliuj, abire'reni te gu-
cuanidjreni nani rbijb cabainol nijza
guiraa resoldaad xtenni. 29Biga' man-
roga nijza profetxhii ni bejn senro nez
loj manroga te basgueeni guiraa re-
nani cua' seen xten manroga, nijza re-
nani bazuxhijb lo banijb xten manroga.
Guiro'p redee bacuaareni guideb naba-
joreni nen te bal guiboduxh ni recnij
sufr. 21 Dxejc guiraa reni bia'n bagu't
spaad ni birii ro' ni bijb cabainol. Guiraa
reman xhaguibaa gudajw xpéélreni.

Te mil ijz
Dxejcti bahuid loj te xangl Dios ni

20 siddjiajt xhaguibaa, siddnéni lidii
ni ruxhal guedro ni laa gabijl. Ca'zani te
cadenro. 2 Anglre gunaaz gutiatzroga, ni
gujc béal galooli, ni najcza bendxab, ni
laaza Satands. Bacuaduunini te mil ijz.
3Basilnini nen gabijl, te ro'c basiunini,
bacuaani lidii te na'cru gusgueeni reben
guedxliuj lal ni guiza' te mil ijz. Che
guiza' reijzga, empac sibi' lasacni bale'si
dxe;j.

4Dxejc bahuid retron cadro rbejreni
rnibeereni, bahuidza loj renani rbej lo
retron, cua'reni yélrnibee te gunreni
yalguxhtis. Dxejcti bahuid xaim rebejn
nani biru' yejcni sa'csi huililajzreni xtidx
Jesucrist ndjza sa'csi basule'reni xtidx
Dios. Direni nuzuxhijb loj gutiatz niclaza
lo banijb ni najc si'c manroga, dizareni
nica' seen lo cuajreni nicla lo naareni.
Gubansacreni loj rebengut, gurenéjreni
Jesucrist te laani gunibendjreni te mil
ijz. ®Dee najc yélrbansac galoo lo re-
bengut. Niluxh stecuaa rebengut, di-
reni guibansac che guisa'li te mil ijz.
6 Chicbaa rebejn nani guibansac ganid-
doo, najcreni bendxan ni agubicaj xto-
jlreni. Ni rojp yélgujt di guidzujn lo-
jreni. Laareni sajcreni xpixhojz Dios
ndjza Jesucrist, sibendjreni Jesucrist,
sinibendjreni Jesucrist te mil ijz.

7 Che guiza' te mil ijzga, suslasacni Sa-
tanas nen gabijl. 8 Che guiriini ro'c, gus-
gueeni guiraa reguejdx ni tre' lo guidap
laad guedxliujre. Susgueeni reben Gog
nédjza reben Magog te gutie'nireni te gun-
reni guer. Xhidalduxh gacreni, pet si'cti
yujxh ni tre' ro' nisdoo. 9Hué'preni lo
te camp cadro gulagduxh. Gudéjyreni
guideb gabig cadro rnibee rexpejn Dios
nen guejdx nani sanélajz Dios. Per bax-
hal Dios bal guiboo xhaguibaali bite-
jbni, te guyejc guiragajcreni. 10Dxejc
bacuaareni bendxab nani biddgusguee
rebejn lo bal guiboo ni cayecndj sufr,
lagajc cadro yu' manro, ndjza profetx-
hii nani basguee; lo bal guibooga susac-
sirenini sidejdreni trabawduxh dxej-yaal
par tejpas.

Yélguxhtis ni gujc nez loj tronronol

11 Dxejcti bahuié lo te tronronol néjza
lo nani sobga' lojni te rujnni yalgux-
htis. Nez lojni gunitlojli guedxliuj ndjza
guibaa, xhetru lajtdi bidxajl par laareni.
12Bahuii lo rebengut, benro sigajc ben-
nadolajz, tre'reni nez lo Dios. Bixal
rexquijtz Dios, dxejcti bixalza stee xqui-
jtz Dios ni najc guijtz xten xciln-
abannij Dios par tejpas. Dxejcti be-
jnni yélgutxhtis rebengut xcuent ni be-
jnreni, xcuentza rediidx nani caj loj
reguijtzga. 13 Guiranejz bidad rebengut:
nisdoo batzuug rebengut ni yu' lojni,
gabijl nijza yilgujt batzuugza rebengut
ni yu' lojreni. Dxejcti bejn Dios yalgux-
htis tejgareni xcuent ni bejnreni. 14 Dx-
ejcti bacuaani yalgujt nidjza gabijl lo
bal guiboo ni najc si'c te nisdoo te ro'c
checreni par tejpas. Dee najc yéalgujt ni
rojp. '®Guiraa bejn ni di lajni nidxéjl
lo xlibr yalnabajn bacuaazani reni'c lo
bajlga.

Xhaguibacoob nijza guedxliucoob

21 Dxejeti bahula te xhaguibacoob
néjza guedxliucoob,

sa'csi agunitloj guibabiejw, nijza
guedxliubiejw, luxh xhettiruza
nisdoo. 2Nard Juan, bahuid lo guedx
Jerusaléncoob, guedxdxan, siddjidjtni
xhaguibaali cadro rnibee Dios.
Sucheduxhni si'c rsiuchee te dxa'p nani
agojl guchnaa. 3Dxejcti biejn diagi te
xse' te ni canii dipduxh, ascanu lo tron
cadro rnibee Diosli carii se'ga, scree
caniini:

—Colhuii, aguzuj =xquidoo Dios
galdii rebejn, anabann&j Dios rebejn,
sajczareni rexpejnni. Sibannidj lagajc
Gueb Diosreni. “4Sutia Dios guiraa
nisbee balojreni te na'cru goonreni.
Sinitloj yalgujt, xhetru xliajsdi chu, diru
bejn goon, dirureni jiajn, sa'csi guiraa
redee ni guyu' galoo agunitloj.

5Dxejcti ni sobga' lo tron cadro
rnibeeni guniini, najni loé:

—Bahuii, najrd guscoba guira'ti.

Guniizani loa:

—Bacuaa rediidxre, sa'csi
guliipacreni, sajc  chalilajz  bejn
rediidxre.

6 Dxejcti najzani lod:

—Agujcni. Nard nacd A ndjza Z, ni
sdloj nani rbaxtiej ndjza nani ruluux.
Lo chutis ni cayojl, sudedxlia'd nis yéni,
nalajznu yilnabajn par tejpas. 7 Chutis
nani gun gaan lo dojl, sica'zani guiraa
dee si'c ydlnasa'c, luxh nara sacé Xtiosni,
laani sacni xi'nd. 8 Niluxh renani rdxejb,
renani di chalilajz xtidxd, reni rdxe'ch
lo4, reni rugu't sa'reni, reni runnéj gunaa
dojl, renani najc bidxaa, renani rusux-
hijb lo banéjb, guiraa renani rusguee rni-
ireni didxxhii, guiragajc reni'c sij lo nis-
doo ni najc ganax bal guiboo, cadro rejc
guiboo nijza sufr par tejpas. Dee ni najc
yalgujt ni rojp.

Guejdx Jerusaléncoob

9Dxejcti lo guigajdz xangl Dios ni
ca' guigajdz xhijg ni guidxa guigajdz

reydlguxhtis xten Dios, birii tejni, najni
loa:

—Gudaa, te guluid lojlu dxa'p nani
guchnaa Xiil xten Dios.

10Dxejcti bejnni  gunixcald, huinéni
naré lo te danro ni jiaduxh, ro'c balui-
ini lod te guedxro, te guedxdxan ni
laa Jerusalén, luxh xhaguibaali siad-
jidjtni nez lo Dios. 11 Guejdxga rdim-
bicha' guideb xcédlrdimbicha' Dios. Luxh
yalrdimbicha'ga najc si'c najc te guisac-
duxh ni laa jaspe, rdimbicha'zani si'c
biidr. 12Guideb gabi guejdxga dejd te
paderro cadro caj tzubitio'p xportonroni.
Te angl xten Dios suga' ro' tejga por-
tonga. Loj tejga portonga, caj laj tej
retzubitiop cuaa xten rexpejn Israel.
13Chon portonga caj nez cadro rliejn
gubijdx, yu'za chon portonga nez lad-
bee, yu'za chon portonga nez ladbéijw,
yu'za chon portonga cadro radz gubijdx.
14yy' tzubitio'p guiro lo cimient xten
guejdxga. Lo tejga reguijga caj laj tej ret-
zubitio'p apost xten Xiil xten Dios.

15Angl ni canindj nard ca' sic te
biquii ni najc ganaxduj oor te gure-
jxhni guejdxga, ndj reportonga, nédjza
padeerga. 16Guejdxga najc cuadraad:
sigajc ni sioolni, sigajcza ni gulajgni.
Dxejcti cua'ni biquii barejxni guejdxga,
barejxni tio'p mil tio'p gayuu kilémet-
ros tejga laad. Sigajc sioolni, sigajcza
gulajgni, sigajcza jiaani. 17 Dxejcti bare-
jxni padeerga, yu'ni gayonbitajp metr
segun mediid xten bejn, sa'csi ni'c najc
ni cagutiexhnéjza anglga.

18 padeerga naccheeni guij ni laa
jaspe. Guejdxga najc ganaxduj orsa'c,
rdimbicha'ni si'c guihuajn. 1° Recimient
xten padeerga nac-chee guisa'c.
Guiganid najc guijaspe; ni rojpga najc
zafiro; ni riojnga najc agata; ni rdajpga
najc esmeralda; 29ni rgaiiga najc onix;
ni rxho'pga najc cornalina; ni rgajdzga
najc crisélito; ni rxhujnga najc berilo;
ni rgaaga najc topacio; ni rtzuuga

najc crisopraso; ni rtzubiteebga najc
jacinto; ni rdzubitio'pga najc amatista.
21 Guitzubitio'p portonga najc tzubitio'p
perl. Tejga portonga guc-chee tej perl.
Nezyuro ni rdeed galdii guejdxga najc
ganaxduj oor, rienni si'c te guihuajn.
22Dina nuhuid nicla tej guidoo nen
guejdxga, sa'csi suga' Gueb Dios ni
rajp guiralii yalrnibeduxh, ndjza Xiil
xten Dios. Laani najc xquidoo gue-
jdxga. 23Guejdxga dini guiquiin gu-
sanij nicla gubijdx niclaza baii, sa'csi la-
gajc xcilrdimbicha' Dios néjza Xiil xten
Dios ruzanij ro'c. 24 Rebejn guedxliuj ni
rililajz xtidx Dios sajc sareni lo bianijga,
luxh rereii ni siddd lo guedxliujre siad-
nézareni xcédlrnibeereni, nédj xpala'nreni
ro'c. 25 Di ro' reportanga jiduu rdxej, luxh
ro'c xhettiza y#il. 26Ro'c chanizareni
ydlnasa'c ndj xpala'n reguejdxro ni yu'
lo guedxliuj. 27 Niluxh di gacdipac jiu'
nicla tej cosguijdx ro'c, niclaza te bejn
ni rujn cosguijdx ndj yélrusguee. Ro'c
siu' ganaxduyj renani caj lajni lo libr xten
yilnabajn par tejpas nani ca' Xiil xten
Dios.
22 Dxejc baluii anglga te gueuro
lod, cadro yu' nisya xten yéiln-
abajn. Rdimbicha'ni si'c te guihuajn,
luxh cariini lo tron cadro rnibee Dios
néjza Xiil xten Dios, 2rdejdni loj nezyu-
jro ni rdejd galéii guejdxga. Guiro'p laad
gueuga sojb reyajg xten yélnabajn, lo-
jreni rcaj tzubitio'p cuaa ninejxh nen
tebijz, tejga cuaani tejga baii; luxh re-
balajg ni rcaj lo reyajgga najc te gusia-
jeni reben guedxliuj. 3 Dxejcti ro'c xhet-
tiru yélrdzubde, sa'csi ro'c yu' tron cadro
rnibee Dios nijza Xiil xten Dios, ruzuxhi-
jbza rexpejnni, rajoreni laareni. 4 Suhui-
ireni lojpacni si'cpac ni najcni, sicajza
laj Dios lo cuajreni. SRo'c diru yéil chu.
Luxh reni rbdjz ro'c di guiquiin nicla bajl,
niclaza xhanij xten gubijdx, sa'csi Gueb
Dios susanij lojreni. Luxh sinibendjrenini
par tejpas.

Siadddzungajxh dxej
ni guibisac Jesucrist

6 Dxejc naj anglga loi:

—Guliipac najc rediidxga, sajcpac
chalilajzlureni. Dad Dios lagajc nani bas-
niib lastoo rebejn ni gunii xtiidxni agujc
xchero, lagajc laani baxhalni xanglni
te baluilojni loj rexpejnni guira'ti nani
agojl gac.

7 —Sajngalu gan, siojb jidla. jChicbaa
nani riu rediidx ni caj lo librre!

8Luxh nard, Juan, biejn diagd
rediidxre, bahuidza recosre. Luxh che
bahuid, che biejn diagd bazuxhibad te
gani xangl Dios nani baluii lod guiraa
redee. 9 Luxh laani najni loa:

—Na'c gunlu si'c, sa'csi nard runi xtzu-
unni sigajc rujnluni, sigajc rujn rebejn ni
gunii xtidx Dios agujc xchero, sigajc rujn
rebejn ni rusoob rediidx ni caj lo librre.
Bazuxhijb loj Diostis.

10 Dxejc najni loé:

—Na'c gusduulu guijtz cadro caj redi-
idxre xcuent nani churu gac, sa'csi asiad-
dzungajxh redxej ni chale'reni. 11 Luxh
lal ni guidzujn dxejga, basaan suchanuu
gun dojl renani cayungajc dojl; basaan
suchanuu gun dzunguijdx renani cayun-
gajc dzunguijdx. Per renani cayujn
dzunsa'c, chanuu gunreni dzunsa'c, nani
najcza bennaya, si'cza chanuu gacni
bennaya.

12 Gunajtiro:

—Siojb jidld, luxh siidnid xhi gu-
nidxa loj tejgatu si'c ni ridjl xca'tu xcuent
dzuun ni bejntu. 13Nard Jesucrist naci
si'c najcza A nédjza Z, ni sdloj nani rbax-
tiej ndjza nani ruluux.

14°Chicbaa renani riu xtidx Dios, na-
jereni si'c ni rguiib xhajbreni te sajc

jiu'reni nez porton xten guejdxga, sajcza
gauni ninejxh ni caj lo yajg xten yéaln-
abajn par tejpas. 1°Per dejtz guejdxga
chajia'n reni najc si'c bd'cw, nalajznu re-
bidxaa, renani rusguee chélbejn, renani
rugu't sa'reni, renani ruzuxhijb lo re-
banéjb, ndjza ni rchaglajz rnii didx-xhii
te gusgueeni.

16°Nara Jesucrist, abaxhald xangli
lojlu te gusule'ni lojtu diidx xcuent
guiraa redee, te gusule'zalu rextidxd nen
reguidoo loj rexpend. Naré naci te xajg
toreii David, nacdza si'c balxhaguibaa
nani rdimbidxa' cdjysi che gajd jianij lo
guedxliuj.

17 Sprit Dxan xten Dios nijza chaal Xiil
canii, najreni:

—Coltaa.

Suguiniiza nani riejn diajgreni diidxre,
gébreni:

—Coltaa.

Sujidddza chutis ni cayojl,
sujiddyaxlia'ni nis yédlnabajn par tejpas.

18Sa'csi nard rnilid'ppac  lojtu,

guiraatu ni riejn diajgtu rediidx ni caj
lo guijtzre xcuent recos ni churu gac,
palga yu' chu tejtu gutajlru diidx ni caj
guijtzre, suteedru Dios bejnga replaag
yejeni loj ni caj lo guijtzre. 19Palga
yu' chu gudzucaj loj rediidx ni caj lo
guijtzre, sudzucajza Dios nani nica'ni
lo yajg xten yidlnabajn par tejpas, nédjza
lo guedx Dxan, ni caj xcuentreni lo
guijtzre.

20Nani cagusule' diidx xcuent guiraa
redee guniini, najni:

—Guliipacni siojb jidla.

Sugacni si'c. Gudaa Dad Jesucrist.

21 Sujiaad xcdlracnidj Dad Jesucrist lo
guiraatu. Sugacni si'c.

